
Прадмова да 2-га выданьня. 
 

Тры гады назад выйшла 1-е выданьне гэтае кнiгi. Было яно спрoбaю 
стварэньня падручнiка па географii Беларусi, адпавядаючага найбольш гарачым 
патрэбам жыцьця беларускае школы. Рысы гэтае школы тады, аднак, толькi яшчэ 
пачыналi выяўляцца; гэта не магло адбiцца на характары кнiгi i было аднэю з  
прычынаў значных яе недахватаў. Ласкавыя ўвагi чытачоў кнiгi i некаторых 
беларускiх  навуковых працаўнiкоў, асаблiва-ж грунтоўны разбор кнiгi, зроблены 
п. Язэпам Валадковiчам, ды вельмi цэнныя наказы беларускiх наву ковых i 
пэдагогiчных установаў далi мне магчымасьць уплянаваць пераробку кнiгi для 
другоrа яе выданьня. Выказуючы сваю найшчырэйшую падзяку ўспомненым 
асобам i ўстановам. мушу аднак адзначыць, што ня ўсё з зробленых пажаданьняў 
удалося цяпер здзейсьнiць. Ня раз даводзiлася чуць, прыкл., зразумелыя 
вымаганьнi, каб "Географiя Беларусi " была перароблена ў падручнiк для 
малодшых ступеняў сярэдняе школы ды для нiжэйшае школы. На гэта, аднак, 
плян i характар кнiгi, ў якой зашмат ёсьць рэчаў досiць трудных для такога веку i 
падгатоўкi, не дазвалялi. I ў другiм выданьнi кнiга застаецца празначанаю  
найбольш для досiць ужо iнтэлiгентнага чытача i вучня, маючы на мэце 
абслужыць перад усiм вучыцялеў пачаткавых школ i старэйшыя ступенi сярэднiх  
школаў ды тэхнiкумы. 

Ў другiм выданьнi зроблена шмат пераробак, асаблiва ў пер-шым аддзеле 
кнiгi - фiзычнай географii, якi блiзка таго, што напiсаны нанова. Аўтар зьвярнуў 
асаблiвую ўвагу на гэтую частку з тае прычыны, што фiзычная географiя з 
кожным годам усё больш i больш вiднае мейсца займае ў географiчнай навуцы, 
ды яшчэ таму, што матар'ял з iншых частак геоrрафii, прыкл. з экономiчнае 
географii, у нашыя часы вельмi хутка старэе i трацiць вартасьць. Дзеля гэтага тут 
прыходзiцца ўвесь час карыстацца толькi перадваеннымi фактамi i даннымi, хаця-
б яны i не згаджалiся з цяперашнiмi, часамi можа рабiць занадта гiпотэтычныя 
вывады; аб данных фiзычнае геоrрафii гэтага сказаць нельга: яны  шмат 
трывалейшыя i пэўнейшыя. Пры умацаваньнi аддзелу аб прыродзе Беларусi  
прыходзiлася мне шмат карыстацца з гэткiх  твораў: S. Wоllоsоwiсz. Litwа i 
ВiаlоruS. Вudоwа fizyczno-gеоgrаfiсzпа. Wаrszаwа. 1920; В. Семеновъ Тянъ - 
Шанскiй. Типы местностей Европейской Россiи и Кавказа. Петроградъ. 1915; А. 
Rеhmап. Ziеmiе dаwпеj Роlski i sasiednich krаjоw siowianskiсh. Т. II. Роlskа nizоwа. 
Lwоw. 1904. На гэтыя творы ёсць адсылкi у тэксьце. 

Грунтоўна перароблены i некаторыя iншыя аддзелы, асаблiва 
этнаграфiчная характарыстыка насяленьня. Драбязгi па меры магчымасьці 
выдзелены i надрукаваны вузейшым шрыфтам. Уведзена крыху новых рысункаў i 
картаграмаў; апошнiя павiнны прывучаць вучняў да картаграфiраваньня 
ўсвойваных географiчных ведамасьцяў. Рысункi паходзяць найбольш са збораў 
Таварыства Краязнаўчага ў Варшаве, пры чым лепшыя з iх  роблены з фотографiяў 
вядомага вiленскага артыста - фотографа Яна Булгака. Апроч таго выкарыстаны 
некаторыя  рысункi з кнiг: Максимовъ - Днъпръ; Сапуновъ - Ръка Зап. Двина; 
Семеновъ -Верхнее Поднъпровье и Бълоруссiя ды iншых. Частка рысункаў 
рысаваны спэцыяльна для цяперашняrа выданьня. 

Спадзяючыся, што паважаныя чытачы не адмовяць i у дальней-шым 
перасылаць мне свае ўвагi аб кнiзе, яе недахватах  i пажаданых зьменах  i 

дапаўненьнях, прашу ўсе гэтыя матар'ялы скiроўваць на адрас Беларускага 
Навуковага Таварыства ў Вiльнi, Вострабрамская, 9. За ўсе ўвагi буду шчыра 
дзякаваць. 

Аркадзь Смолiч 
Травень. 1922. 

__________ 
 

3 прадмовы да 1-гa выданьня (1919 г.). 
 

Беларуская школа i курсы беларусазнаўства ня маюць нiякiх  падручнiкаў 
па географii Бацькаўшчыны. Нацыянальны рух, шырокай ракою разьлiўшыся па 
Беларусi з а апошнiя два гады, ўжо шмат церпiць ад таго, што ня толькi шырокая 
публiка, а навет шмат хто з маладых беларускiх працаўнiкоў, ня маюць аб родным 
краi найпатрабнейшых ведамасьцяў i часта навет ня ведаюць, скуль iх  могуць 
узяць. Урэшце масы беларусаў, прайшоўшых расейскiя ды iншыя школы, яшчэ i 
дагэтуль глядзяць на родны край вачамi  казённых вучэбнiкаў Беларуская 
маладзеж даведавалася у школе толькi аб тым, што яе Бацькаўшчына - гэта нейкае 
адно балота; самае важнае ў ёй-гэта хвароба «каўтун», а па-за гэтым больш няма 
нiчога цiкаўнаrа. 

Атручаная такою «навукаю» беларуская маладзе ж, як толькi станавiлася на 
ўласныя ногi, старалася як найхутчэй уцякаць куды небудзь з Бацькаўшчыны: ў 
Маскоўшчыну, Польшчу, Сыбiр. А i тыя, якiя заставалiся у краi, працавалi  
найбольш для свайго толькi кутка, бо бачылi, якi ён прыгожы, якi багаты, як 
непадобен да казённых апiсаньняў. Для ўсяго-ж краю працаваць баялiся, бо не 
маглi паверыць, успамiнаючы школьную навуку, што гэты край можа быць 
здольным да самаiстнаго жыцьця. 

Вось-жа, калi-б тыя беларусы, што прачытаюць гэтую кнiгу, зацiкавiлiся 
сваей Бацькаўшчынаю, каб узялiся самi з а глыбейшае навуковае пазнаньне яе, цi 
асобных праяваў яе жыцьця, каб заахвоцiлiся шукаць i бачыць яё арыгiнальнае 
хараство, дык-бы аўтар лiчыў сваю працу дайшоўшай мэты. А калi-б у iх  хоць 
крыху пабольшала замiлаваньня да свае роднае многапакутнае стараны, такой 
простай i разам цудоўнай, навет у часы заняпаду свайго поўнай вялiчу i схаваных 
сiлаў, каб яны паверылi ў яе вялiкую будучыну i дзеля будучыны гэтай шчыра 
працаваць i змагацца пачалi, тады-б аўтар быў папраўдзе шчасьлiвы. 

__________ 

У С Т У П .  

§ 1.  ГЕОГРАФIЯ БАЦЬКАЎШЧЫНЫ. 

 

Нaвукa геогрaфii aпiсуе ўсю зямлю i крaiны, на якiя янa дзелiцца, iхнi 
выгляд, прыроду, насяленьне i iншыя, спатыканыя на паверхнi зямлi, зьявiшчы; 
пры гэтым янa стараецца вытлумачыць кoжнae зьявiшча яго сувязьзю з iншымi, 
ды такiм чынам разгадаць тыя законы, якiя кiруюць разьмяшчэньнем гэтых усiх 
з'явiшчаў па паверхнi зямное кулi. Як i кожная з навукаў, янa роўна цiкавiцца i 
вёскамi роднае для таго цi iншага географа старонкi, i далёкiмi акеанiчнымi 
астравамi. 

Чалавек, аднак, пазнае далёкае i незнаёмае, раўнуючы яго да блiзкага i 
знаёмага. Затым-жа навет той, хто цiкавiцца толькi геагpaфiяю чужых краёў, 
павiнен уперад добра ведаць географiю найблiжэйшае мяйсцовасьцi; павiнен 
ведаць, далей, географiю свае роднае стараны, дзе ён радзiўся, вырас, працуе, дзе 
ляжаць косьцi яго дзядоў, дзе жыць i працаваць будуць дзецi i ўнукi яго самога, 
жыве той народ, з якога ён паходзiць, адным словам - географiю Бацькаўшчыны. 
Знаючы географiю свае Бацькаўшчыны, ён ужо шмат лягчэй зразумее 
географiчныя зьявiшчы якога хаця краю. 

Алe з паняцьцем Бацькаўшчыны ў нас зьвязуецца яшчэ i нейкае цёплае, а 
iншы раз i вельмi гарачае пачуцьцё да нашае роднae стараны. Кожын чалавек 
лю бiць  сваю Бацькаўшчыну, незалежна ад велiчу i хараства яе прыроды, ад яе 
багацьця i славы, ад таго дабрабыту, якiм янa дарыць сваiх  сыноў. Брадзячы 
жыхар паўночнае тундры любiць сваю суровую Бацькаўшчыну ня менш, чым 
жыхар яскравага, поўнага жыцьця i фарбаў, багатага паўдня. А гэткае 
замiлавзньне змушае нас цiкавiцца родною стараною, яе рэкамi, гарамi, лясамi, 
местамi, як цiкавяцца кожным прадметам, якога любяць. 

Урэшце, гатуючыся да практычнага жыцьця, мы, ў большасцi, зьбiраемся 
правесьцi яго ў родным краi, ахвяруючы Бацькаўшчыне свае сiлы. Адны з нас 
будуць працаваць на зямлi, другія - на фабрыцы, трэцiя - ў школах  дый у навуцы; 
але кожын будзе грамадзянiнам свайго краю i сынам свайго народу. Знаць 
прыроду краю ды iншыя яго асаблiвасьцi кожнаму абавязкова патрэбна хаця-бы 
дзеля чыста практычных меркаваньняў. 

3 гэтага мы бачым, як чалавеку патрэбна навука географii Бацькаўшчыны. 
Кожын ведае, што для нас, беларусаў, Бацькаў-шчынаю ёсьць Беларусь, край, дзе 
мы самi жывем, дзе жыве Народ Беларускi, да якога мы нале жым. Географiя 
Бацькаўшчыны для нас гэта - географiя Беларусі. 

§ 2.  КАРТА БЕЛАРУСЬ  

 
Калi мы захочам знайсьцi i азначыць Беларусь на агульнай карце Эўропы, 

дык мусiм ведаць, што Бе ларуск i  Н арод ш чыль наю  масаю  засяляе  
в ялiк i  п растор зямлi  ў сам ай г е омэтры чнай сярэ дз iне  Э ўроп ы,  на 
в ялiк ай Э ўрап е йск ай раўнiне,  п амiж Бал тыцк iм i  Ч орным М орамi ,  
там,  дзе  цяк уць  в е рхнiя Дняп ро,  Нё ман,  Дь зв iна,  ды iх  в ажне йш ыя 
п рыток i ,  п амiж 51 0  i  57 0  п аўночнае  ш ырынi  i  40 0  ды 52 0  ўсх одняе 
даў жынi  а д Фэрро. На захад ад Беларусi жывуць народы - л атыск i ,  
лiтоўск i ,  няме цк i  i  п оль ск i; на паўдня жывуць ук раiнцы, а на ўсход ды на 
поўнач ад Беларусi - маск оўцы, або велiкаросы. 

Кiнем цяпер вокам на карту Беларусi i пастараемся заўважыць хоць 
некалькi важнейшых яе лiнiяў. Гэта дасьць нам нейкае паняцьце аб Беларусi, як 
аб суцэльнасьцi, i дазволiць перайсьцi да сьведамага разгляду яе частак, ды 
паасобных зьявiшчаў яё прыроды i жыцьця (гл. карту 1). 

Пасярэдзiне Беларусi мы можам лёгка разгледзiць фiгуру Дняп ра, якi 
разам з сваiмi прытокамi выглядае на нейкае скрыўленае дрэва. Недалёка ад 
геомэтрычнага цэнтру Беларусi, каля места Ворш ы, Дняпро заламуецца п ад 
простым кутом (як кажуць, робiць калена); дагэтуль ён цёк на захад, цяпер-жа 
пачынае цякцi на паўдня. 

Пачатак Дняпра мы знойдзем аж на самай усходняй мяжы Беларусi: далей 
на ўсход ужо Маскоўшчына. Адгэтуль цячэ ён праз стары С ма ле нск  i далей на 
захад аж да самае Воршы. 

Спусьцiмся па Дняпры ўнiз ад Воршы. Пабачымо тады прыгожы М аг iлё ў, 
якi раскiнуўся на высокiх берагох Дняпра, вусьце Бярэз iны, Сожа,  П рып яцi - 
вялiкiх  прытокаў Дняпровых. Вусьцi Прыпяцi таксама ляжыць ужо на мяжы 
Беларусi, але паўднёвай. Зьлiўшыся з Прыпяцяю, Дняпро цячэ ў прасторы 
Украiны, i яго левы прыток, Дзясна, хоць i пачынаецца ў Беларусi i цячэць у 
значнай частцы па усходняй яе мяжы, але ўпадае ў Дняпро ўжо на Ўкраiне. 
Заўважым фiгуры пералiчаных прытокаў Дняпра i тыя большыя гарады, што над 
iмi, цi па суседзтву з iмi знаходзяцца: Гоме ль  на Сожы, М е нск на захад ад 
Бярэзiны, П iнск  ля Прыпяцi, ды Бранск  над Дзясною. Дняпро разам з сваiмi  
вялiкiмi прытокамi абыймае палавiну Беларусі – паўднёва - ўсходнюю. На захад 
ад яго ляжаць вытокі вялiкiх рэкаў, што цякуць у Балтыцкае мора. 
На паўдня ад Менску пачынаецца прыгожы сьветлы Н ё ман. Выкручуючыся, як 
вуж, мiж лясоў i гораў заходняе Беларусі, плыве ён, наагул кажучы, на захад аж 
да самае Гор аднi ; абняўшы яе з двох  бакоў, павяртаецца ён на поўнач i  
адыходзiць ад нас у Лiтоўскую зямлю, каб праз яе трапiць у мора. Пад Коўняю 
спатыкаецца ён з прыгожаю Вяль лё ю . А тая, пачаўшыся на поўнач ад Менску, 
гэтак сама, як i Нёман, выкручуецца мiж лясістых узгоркаў, прыхарошуе сабою 
Вiльню i яе  цудоўныя ваколіцы, ды таксама кiруецца ў Лiтоўскую зямлю, каб  
сустрэцца там з Нёмнам. 

Менск, як мы бачым, ляжыць у сэрцы Беларусi. 3 яго ваколіцаў па вялiкiм 
жылам - рэкам разносяцца воды ўва ўсё бакi Беларусі, ў iм крыжуюцца i  
экономiчныя i культурныя шляхi Беларусі; за тое i стаўся ён сталiцаю Беларусi. 

Паўночную Беларусь праразае Дзь в iна. Пачынаецца Дзьвіна на 
паўночнай мяжы Беларусi, i цячэ уперад пад Вiце бск  (вялiкае i старое места,  

ляжыць вёрст 80 на поўнач ад Воршы), а адтуль, заламаўшыся блiзка таго, што пад 
простым кутом,  - пачынае плысьцi на паўночны захад. Праплыўшы мiма 
П олацк у, гэтае калыскi старое беларускае дзяржаўнасьцi, ды мiма грознае 
крэпасьцi Дзь в iнск у, яна ўваходзiць у зямлю Латышоў, а праз яе даходзiць да 
мора, да Рыжскае Затокi. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 1.  Галоўныя рысы карты Беларусi. 
 

 
На самым паўночным усходзе мяжа Беларусi даходзiць да верхняе Волг i 

пад Ржэв аю , а якраз на процiлежным баку Беларускае Зямлi, на паўднёвым яе 
захадзе, да беларускiх  межаў прытыкаецца шырокi, балоцiсты Буг . 3 нетры 
Белавежскiх  лясоў выпаўзае да яго на спатканьне Нарва з сваiм прытокам Бабром. 
Ужо на захад ад Беларусi, ў Польскай зямлi, зьлiваюцца яны разам. I тут, як на 
ўсходзе, беларус заняў вярхоўi вялiкiх рэкаў, пакiдаючы нiзы iншым народам. 

Над Бугам стаiць Бе рась це , моцная да нядаўных часоў крэ-пасьць, а ля 
Нарвi - вялiзарнае места Бе ласток , наибольшее фабрычная места Беларусi. 

Заўважыўшы згруба рысы пералiчаных галоўных рэкаў Бе-ларусi, ды 
важнейшых яе местаў, бяз клопату патрапiм мы абвесьцi, хаця-б прыблiзна, 
прастор Беларусi на карце Эўропы. Перад нашымi вачыма вырысуецца нейкая 
масыўная фiгура, крыху прыпамiнаючая трапэцыю, цi можа сякеру. Зьмераўшы 
яе ўдоўжкi мы даведаемся, што Бе лар усь  цяг не цца з  усх оду на з ах ад 
к аля 700 в е рст;  зьмераўшы ўп оп е рак  - атрымаем к аля 550 в ё р. А ўсяго 
прастору Беларусь займае каля 300.000 квадратных вёрст.  

§ 3. ПРАСТОР І НАСЯЛЕНЬНЕ БЕЛАРУСI Ў ПАРАЎНАНЬНI 3 IНШЫМI 

КРАЯМI. 

 
П растор, якi займае Беларусь, як бачым, немалы. Перавёўшы на 

дзесяцiны гэта будзе каля 30 мi лiё наў дзе сяц iн . Сярод культурных краёў ня 
шмат ёсьць такiх, якiя-б мелi зямлi больш, чым мае Беларусь; большая частка 
дзяржаваў у Эўропе займае меншы прастор. 

Цiкава, што роўна з Беларусяю, а часамi й менш зямлi маюць такiя навет 
народы, якiя лiчацца цяпер найдужэйшымi (калi ня лiчыць, ведама, iхнiх 
калёнiяў), як прыкл. Англiя (314 тыс. кв. клм.), Iталiя (257 тыс. кв. клм.). Наагул, 
больш за Беларусь зямлi маюць усяго толькi 10 эурапейскiх  дзяржаваў.  
Нямеччына мае зямлi ў l1/2 разы больш, Францыя ў 2 разы, гэтак сама блiзка i  
Украiна, а Маскоўшчына (лiчачы толькi прастор, заселены самымi мacкoўцамi) - ў 
6 разоў большая за Беларусь. 

3 другога боку некалькi дзесяткаў эурапейскiх  дзяржаваў маюць зямлi па 
менш за Беларусь. Грэцыя i  Чэхiя маюць аж у 2 разы менш зямлi, чым у нас,  
Баўгарыя - ў 3 разы; а нашыя суседзi Латвiя, Лiтва i Эстонiя - ў 5 - 7 разоў меншыя 
за Беларусь; урэшце Голяндыя i Бэльгiя меншыя па прастору за Беларусь у 10 
разоў. 

Шмат зямлi ёсьць у Беларусі, ды рэдк а народ у е й  жыв е . Большая 
часьць зямлi ляжыць у нас пад бесканечнымi лясамi, пад дзiкiм балотам. Ворнае  
зямлi ў нас ня шмат, дый на тэй, якая ёсьць, гаспадарыць наш земляроб блага, бо 
ляпей ня ўмее. Вocь-жa i жыло на ўсiм прасторы Беларусi перад вайною ўсяго 
толькi 14 мiлiё наў лю дзе й . Праўда, насяленьне ў нас дужа шыбка прыpacтae, 
- з а 5  г адоў п рыраст ае  яно на 1 / 1 0  (п а 2% ў г од). Дык, калi-б усё было 
спакойна, цяпер на Беларусi было-б мо якiх  16, калi ня больш, мiлiёнаў 
насяленьня. Але здарылася вайна, шмат беларусаў загiнула ў бiтвах , ад хваробаў i  
ран, шмат разсыпалася п а сьвеце, а найбольш, бо нешта аж каля 3 мiлiёнаў, 
людзей, было выселена расейскiм урадам з Заходняе Беларусi - ў глыбiню Расеi, ў 
бежанства. Вось-жа гэтыя прычыны зрабiлi тое, што цяпер у Беларусi жывець не 
16 мiліёнаў, а, як аблiчаюць некаторыя аўтары, ўсяго толькi каля  10 мiлiёнаў 

жыхараў . 
У Заходняй Эўропе, пры тамашняй гушчынi насяленьня, на гэткiм 

прасторы жыло-б можа мiлiёнаў 40 - 50, калi ня больш, народу. 
Дзеля гэтага па лiку насяленьня эўрапейскiя дзяржавы ўжо ня ў 2 разы 

большыя за Беларусь, а ў 3, 4 i 5 разоў; Нямеччына-ж большая навет у 6 разоў (мае 
каля 60 мiл. насяленьня). Англiя мае жыхараў у 5 разоў больш, Францыя i Украiна 
- ў 4 разы, Iталiя ў 3 разы, Румынiя ў 1 1/2 разы. Аднак Чэхiя i Югославiя маюць 
насяленьня блiзка што роўна з  Беларусяю (11-12 міл.) Iншыя-ж эўрапёйскiя краi 
маюць насяленьня шмат менш за Беларусь: Грэцыя, Швэдзiя, Голяндыя, Баўгарыя 
- ў 2 разы, Фiнляндыя, Лiтва - ў 3 - 4 разы менш, а Латвiя, Эстонiя ды інш. ў 7 - 10 
разоў менш. Значыць па аrульнаму лiку жыхараў Беларусь таксама досiць высака 
стаiць у сьпiсе эўрапейскiх краёў - прыбзна на 12  мейсцы  

За тое збоку г уш чынi  насяле нь ня Беларусь стаць далёка за перадавымi  
культурнымi старонамі Эўропы. У Беларусi  на 1 кв. вярсьце, кругом бяручы, 
жывё усяго каля 30 -  35 чалавек . Радзей, чым у Беларусi, народ жыве вось у якiх 
краёх  Эўропы: Маскоўшчыне, Латвii, Эстонii, Швэдзii, Фiнляндыi i iнш. 

У Фiнляндыi на 1 кв. вярсьце жывець усяго 10 чалавек. Аднак старонка 
гэтая вельмi культурная, дый людзi там багата жывуць. А гушчыня невялiкая 
выходзiць затым, што шмат прастору займаюць вялiкiя вазёры ды горы, ды яшчэ 
паўночная тундра, саўсім блiзка бязьлюдная, якая належыць да Фiнляндыi. 

Але-ж і ў Беларусi, каб ня лiчыць бязьлюдных прастораў, заня- тых 
нашымі вялiзapнымi палескiмi балотамi ды пушчамi, дык бы гушчыня 
насяленьня выйшла-б большая. Усё-ж гушчыню насялення ў Беларусi  
прыходзiцца прызнаць малою. 

Некаторыя вучоныя думаюць, што малая гушчыня насяленьня была 
галоўнай прычынаю палiтычнага i культурнага заняпаду Беларусi; i ў гэтым,  
здаецца, шмат праўды. 

 
__________ 

 
 

§ 4.  AДMІHICTPAЦЫЙHЫ  І  ПАЛIТЫЧНЫ ПАДЗЕЛ  

БЕЛАРУСКАЕ ЗЯМЛI. 

 
Перад вайною 1914 году ўся Беларусь наляжала да Расеі i была падзелена 

на губэрнi ды паветы. Усiх  беларускiх  паветау было 62 - 65. Яны ўваходзiлi у 
склад губэрняў: Вiленскае, Biцeбкae 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 2.  Палiтычны падзел Беларусi ў 1920 г. 

Горадзенскае, Менскае, Магiлёўскае, Смаленскае i Чарнiгаўскае. Апроч гэтага i 
некаторыя сумежныя паветы iншых губэрняў наляжалi да Беларусi. 

Мiравыя умовы, якiмi закончылася вайна, што вялася праз 6 гадоў на нашай 
зямлi, падзялiлi Беларусь памiж 5-мa дзяржавамi. Латвiя атрымала пагранiчныя 
землi ў паветах  Дзьвiнск Ілукштанскiм, Дрысенскiм, Люцынскiм i Себежскiм, 
усяго каля 6 тыс. кв. вёр. з 150 тыс. беларускага насяленьня. Паўночна - заходняя 
частка Беларусi (Вiленшчына) адыйшла была да Лiтв ы, але цяпер занята 
Польшчаю. Тут больш мiлiёна людзёй на 30 тыс. кв. вёр. Усяго-ж пад 
П оль ш чаю   
цяпер фактычна ёсьць больш 100000 кв. вёр. прастору, а значыць цэлая трацiна 
Беларусi. Да таго-ж гэта якраз заходняя частка Беларусi, якая перад вайною была 
найбольш культурнаю, густа населенаю i сьведамаю нацыянальна. Цяпер-жа 
жыве тут усяго каля 3.000.000 людзей. 

Шэсьць центральных паветаў Беларусi: Менскi, Барысаўскi, Ігуменскі, 
Бабруйскi, Мазырскi i Слуцкi твораць у данным часе самастойную рэспублiку, 
знаходзячуюся ў фэдэрацыi з Расеяю, Сав е цк ую  Бе ларусь . Займае яна 
прастору каля 50 тыс. кв. вёрст i мае больш як l 1/2 мiлiёны насяленьня. Гэта аднак 
ёсць толькi шостая частка ўсяе Беларусi. Уся-ж Усходняя Беларусь да гэтага часу 
злучана безпасярэдна з Расе яю . Па свайму прастору i лiку насяленьня гэтая 
частка большая, ды, здаецца, мала што меншая ад усiх  iншых  частак Беларусi, 
ўзятах  разам, (гл. карту 2). 

Такi палiтычны падзел Беларусi не апiраецца нi на якiя геаграфічныя 
асновы. Межы новых дзяржаваў праведзены па жывому целу Беларусi, дзелячы 
краiны, якiя найцясьней зьвязаны між сабою i прыроднымi i экономiчнымi i  
культурна - гiстарычнымi варункамі, ня кажучы ўжо аб тым, што ўсе яны 
наймацней звязаны з боку этнографiчнага, бо ўва ўсiх  пяцёх  кавалках , на на якія 
парэзaнa Беларуская Зямля, жывець адзiн i той самы Беларускі Народ. 

Дзеля такое штучнасьцi сучаснага палiтычнага падзелу Беларусі мы ня 
будзем браць яго пад увагу ў дальнейшым выкладзе. Але трэба сказаць, што i 
даўнейшыя адмiнiстрацыйныя дзяленьнi Беларусі, гэтыя расейскiя губэрнi ды 
навет паветы, таксама былi досыць штучнымi творамi. Суцэльныя з усiх  паглядаў 
краiны Яны рэзалі на часткi, а злучалi разам саўсiм непадобныя да сябе  
мясцовасці. Дзеля таго, аднак, што дагэтуль усе навуковыя данныя аб Беларусi  
aднoсіліся да даўнейшых расейскiх  адмiнi страцыйных адзiнак (паветаў), мы, 
апiсуючы: Беларусь, тымчасам змушаны будзем таксама апiрацца на гэтых 
адзiнках. Мы будзем найчасцей апісаваць асобныя п аветы, зграмаджуючы iх  у 
буйнейшыя адзiнкi на аснове iхняе прыроды ды iншых адзнакаў. 

 
__________ 

ПРЫРОД А  БЕЛ АРУС I 
(ФІЗЫЧНАЯ ГЕОГРАФIЯ). 

 

РАЗЬДЗЕЛ I. 
 

В ы г л я д  п а в е р х н i  З я м л i .  
_____ 

 
 

§ 5. АГУЛЬНЫЯ ЎВАГІ АБ ПРЫРОДЗЕ  БЕЛАРУСI. 

 
Прырода Беларусi ня вызначаецца гэткаю яскравасьцяю фарбаў,  

зьменнасьцяю вобразаў i ня робiць, можа, на староньняга чалавека гэткiх  моцных 
уражаньняў, як прырода шмат якiх  краёў тропiчных, горных, цi прыморскiх . 3 
гэтага боку яна мае шмат супольнага з краямі Усходняе Эўропы; лежачы на 
раўнiне, ў досiць халодным ужо клiмаце, гэтыя краi, раўнуючы прыкл. да 
Заходняе ды Паўднёвае Эўропы, адзначаюцца аднавобразнасьцяю свае прыроды, 
сваiх  краявiдаў. 

Шмат якiя вялiкiя ды грозныя зьявiшчы прыроды, як прыкл. трасеньнi 
зямлi, вульканы i iнш. у нас саўсiм не здараюцца. Не пабачым мы ў сябе i высокiх 
гораў, бязьмежнага мора, пустынi; хочучы ўгледзiць гэтыя зьявiшчы мы павiнны 
будзем ехаць у суседнiя з намi краi, а то навет i далей. 

Гледзячы на нашую старану з вышынi птушынага лёту, мы ўбачым 
аграмадную, ў большасьцi лясiстую раўнiну. Захад i поўнач яе вышэйшыя, з 
моцна няроўнаю, узгоркаватаю паверхняю зямлi; поўдзень-жа Беларусі ўяўляe з 
сябе бaлоцiстую роўную нізіну. Сярод зялёных пушчaў ды пяшчaных узгоркaў 
блiшчaць люстры нязьлiчоных вaзёрaў. Серaбрыстыя йстужкi вялiкiх рэкaў 
прaрэзуюць край ува ўсiх  кiрунках. Ад сярэдзiны Беларусi яны разьбягаюцца ў 
два бакi, нясучы свае воды цi то ў Ч орнае , цi ў Ба лтыцк ае  М ора, якiя вiдны 
далёка за межамi Беларусi, за Украiнскай ды Лiтоўскай i Латыскай зямлёю. 

Гэтак выглядае наш край здалёку, ды з птушынага лёту. Зблiзка выглядае 
ён iначай. Таго, хто ўгледзiцца ў прыроду Беларусi, ўслухаецца ў яе жыцьцё, каго 
ахопiць яна сваiмi тонамi i настроямi, той зьдзiвiцца багацьцю i зьмястоўнасьцi яё 
формаў, глыбiнi i значнасьцi яе зьявiшчаў. Прыроду паўночнае Беларусi, якая 
дала натхненьне Мiцкевiчу, ў кожным разе нельга лiчыць а настайнаю. Краявiды 
адзiн за аднаго прыгажэйшыя зьмяняюцца тут вельмi хутка, мала што ня з 
кожным заваротам дарогi, кожным узгоркам i лагчынаю. 
Паўднёвая, нiзiнная Беларусь, больш аднастайная, захапляе таёмнаю шырачынёю 
сваiх  вобразаў, а часта дзікiм i некранутым характарам свае прыроды. 

Беларусь, як мы ўжо заўважылi, абыймае верхнiя часткi вадазборнiкаў 
некалькiх вялiкiх  рэкаў Эўропы: Дняпра i яго пры- токаў, Нёмна, Вяльлi, 
Дзьвiны, Нарвi i iн., але не займае нi аднае ракі ў цэласьцi аж да яе вусьцяў, ня 

мае доступу да мора.  Гэта, бязумоўна, мела свае палiтычнае значэньне ў гiсторыi 
Беларусi. Але ня трэба забывацца, што такое палажэньне Беларусi на 
скрыжаваных мiж сабою вададзелах  Эўропы, павiнна было вёльмі моцна адбiцца i 
на прыродзе Беларусi, надаючы ей шмат характэрныx рысаў ды рэзка адзначаючы 
яе ад прыроды якраз найбольш блiзкiх  i суседнiх краёў, як прыкл. Латвii i 
Ўкраiны. 

У далейшым мы ня раз пераканаемся, што прырода Беларусі на ўсiм яе  
вялiзарным  прасторы мае шмат супольных характэрных aдзнaкaў, якiя 
aдрожнююць яе aд прыроды суседнiх  крaёў. Гэта адносiццa i да беларускiх  рэкаў, 
i узгоркаў, i да беларускага сіняга, як вочы дзяцёй беларускiх , неба, i да ўсяго 
характару беларускага краявiду, i нашага ў меру мягкога клiмату, i ўрэшце жывое 
прыроды. 

Разгляд прыроды Беларусi мы пачнем з апiсаньня будовы й выгляду 
паверхнi зямлi ў Беларусi, ад якiх  моцна залежаць усе іншыя бакi жыцьця нашае 
прыроды. 
 

§ 6  ВАЖНЕЙШЫЯ ТЫПЫ БЕЛАРУСКIХ КРАЯВIДАЎ. 

 
Пераяжджаючы праз Беларусь уздоўж i ўпоперак яе, мы будзем бачыць 

шмат краявiдаў - i падобных да сябе, i вельмi розных мiж сабою. Разгледзiм больш 
характэрныя з iх. 

На паўдня ад мяжы Беларусi, ўжо ў Украiне, ляжаць стэпы. Тамака, як 
выйсьцi ў поле, перад вачамi адкрываюцца вялiзарныя роўыя i бязьлесныя 
прасторы; бывае, што нiдзе i дрэўца не пабачыш, анi ўзгорачка, да якiх  мы гэтак 
прызвычаiлiся ў Беларусі. Роўнае, як стол, поле йдзе ў даль, аж пакуль ня 
зьлiваецца з небам, аж да самага гарызонту. I толькi дзе-ня-дзе трапляюцца 
глыбокiя, з вельмi стромкiмi, проста навет стацьцявымi берагамi, - равы - яры, 
якiх папракопавала вада, што зьбiралася з гэнага вялізарнага поля - стэпу. 

 Равы гэтыя бягуць да рэчкi, якая плыве па шырокай далiне, адгранiчанай з 
абоiх  бакоў высокiмi ды стромкімі сьценамi - берагамi, на версе якiх  сьцелецца 
роўнае стаповае поле. Глянуўшы зьнiзу, ад рэчкi на тыя сьцены - берагi, здаецца, 
што гэта такiя самыя горы, як i ў нас бываюць; iхняя вышыня  даходзiць iншы раз 
да сотнi i  больш сажанёў. Але гэтак выдае толькi зьнiзу: узышоўшы на такую 
"гару" мы пабачым ваколa сябе ўсё тое самае стаповае роўнае поле. Мiж iншым 
ведаем мы ўсе добра, што ў стапох зямля вельмi ўраджайная; ляжыць там таўсты 
пласт чарназёму, па аршыну, дый больш таўшчынёю, дык яго i гнаiць ня трэба, i 
ўсё роўна збожжа родзiць, як ня трэба ляпей. 

У Беларусi нiдзе мы такiх  стэпаў ня знойдзем, бо пачынаюцца яны якраз за 
нашаю мяжою, за р. Дзясною. На наш бок Дзясны праўдзiвых стэпаў ужо няма;  
ёсьць толькi ў пауднёвай ды асаблiва ў паўднёва - ўсходняй Беларусi, ў 
Чарнiгаўшчыне гэт. зв. лесастэпы. Там, дзе яны цяпер знаходзяцца, некалiсь так 
сама ляжалi бязьлесныя стэпы. Яле з часам п акрысе сталi зьяўляцца маленькiя 
зарасьнiкi лiставых дрэваў; з зарасьнiкаў пасьля павырасталi гаi ды лясы, i на 
мейсцы даўнейшага стэпу запанаваў лес. Вiльгацi тут i раней было больш, чымся  

ў паўднёвым стэпу (бо блiжэй да мора), а як пайшлi лясы, дык яшчэ яе  
пабольшала. Вада павыкопавала шмат новых яроў i павыпаласкавала з  чарназёму 
шмат яго частак, найбольш пажыўных для расьлiнаў. Чарназём зрабiўся значна 

бяднейшым. У нашыя часы лясоў тых ня шмат ужо засталося; але ўсё-ж ня там, то 
там выгляне зялёны гаёк з старымi дубамi, яварамi, ды ляшчынаю. А ў ярох, ды 
паразмываных шырокiх  рачных далiнах  залягаюць на вялiзарных прасторах 
пескавыя грунты, на якiх  парасьлi вялiкiя хваёвыя бары. Большая частка зямлi тут 
абернута п ад поле i трэба сказаць, што хаця тут зямля i бяднейшая, як чарназём, 
але ўсё-ж збожжа на ёй добра родзiць i гаспадары там жывуць нябедна. Цiкава 
адзначыць, што тут на палёх  мы ня сустрэнем каменьняў. 
 

* * * 
Перанасемся цяпер думкаю з нашага Чарнiгаўскага Лесастэпу на другi 

канец Беларусi, ў Вiцебшчыну. 
Жыхару пауднёвай Беларусi  адразу будзе здавацца, што ён трапiў, у 

праўдзiвы горны край. Куды нi глянь усё горы ды горы. Едзеш па дарозе, дык усё 
або пад гару, або з гары; рэдка-рэдка здарыцца поўвярсты роўнае дарогi. 
Каменьня тут усюдых як-бы насеяў хто: ляжыць яно i паасобку, i цэлымi грудамi  
- крушнямi, а то дык i вялiкае поле скрозь бывае завалена каменьнем; асабліва 
шмат яго на ўзгорках. Узгоркi тут рэдка бываюць стромкімі. Найчасцей яны 
памалу падыймаюцца над далiнамi, а зьверху роўныя, гладкiя, быццам рукою 
прыгладжаныя. Узгоркi звычайна бываюць паабрастаўшы мяшаным лесам; дзеля 
гэтага на гарызонце вока заўсёды ўпiраецца ў лес. 

I лагодныя узгоркi, i зялёныя лясы, робяць краявiды гэтае старонкі дужа 
прыгожымi. Але найлепш прыхарошуюць iх  сьветлыя вазёры, што ляжаць мiж 
узгоркаў, i якiх  тут ёсьць бяз лiку; увесь край чыста зрэзаны гэтымi вазёрамi (рыс.  
3). Дарога iншы раз мусіць дзесятак вёрст круцiцца памiж iх , каб выйсьці на другi 
бок возерa, што ляжыць можa за якую вярсту. Прыемна жыць у гэтым прыгожым 
краю,  але нялёгка гаспацарыць. 

Такi край гораў, каменьня i вазёраў называюць морэнным краем. 
А вось яшчэ адзiн абразок, якi велiмi часта можна сустрэць у Беларусi. Ня 

дужа вялiкая, роўненькая i налянка. Навакола, як вокам сягнуць, стары хваёвы 
бор. У рагу палянкi з бору выплы вае рэчка, ля рэчкi стаiць шэрая вёcкi, а ад яе па 
ўсёй палянцы цягнуцца роўныя зялёныя шнуры сялянскага збожжа. Нiводнага 
ўзгорка, - ўсё роўна, як у стэпу. Але няма i тых яроў, ды рачных далiнаў з  
стромкiмi берагамi. Тутака рачное далiны саўсiм блiзка ня знаць, а ў рацэ воды -  
роўна з бераrамi. Цiха цячэць гэтая вада па нязначнаму спаду, аж пакуль яе што 
не затрымае. А як задзержыць яе што, яна шырака разальлецца i зробiць на 
мейсцы поля ды ўзьбярэжнае сенажацi балота. Гэткiя балоты, бывае, цягнуцца 
праз дзесяткi вёрстаў (рыс. 4). Травы на iх  расьце досiць; Праўда трава гэтая -  
благая, але ёсць яе шмат. Гаспадары цярэбяць лазу, ды бярэзьнiк, якiмi хутка 
абрастаюць гэткiя балоты, крыху iх  падсушуюць, праводзячы канавы, i гэткiм 
чынам уздоўж рэк зьяўляюцца вялiзарныя палескiя сенажацi. На полi зямля тут 
усюдых вельмi лёгкая, пясок. Ураджай з яе малы, дык гаспадары найбольш увагi 
зьвяртаюць на сенажацi ды гадоўлю скацiны. 

Часамi, бывае, лясы высякаюць. Тады далёка-далёка, як вока сягне, вiдна 
ўсё тая самая раўнiна з роўнымi паяскамi  нiваў ды абшырнымi балотнымi  
сенажацямi, аж пакуль недзе на гарызонце за шмат вёрстаў не пакажацца палоска 
лесу. 

Гэты край пяшчаных раўнiнаў, паросшых хваёвымi барамi, i вялiзарных 
балотаў ды балоцiстых сенажацяў, называюць палесьсем. Мы разгледзiлi такiм 
чынам тры найбольш тыповыя беларускiя краявiды: лесастэп, морэнны край i 
палесьсе. Трапляюцца ў Беларусi яшчэ i iншыя досiць характэрныя краявiды; аб 
iх  будзе гутарка пазьней. Цяпер глянем, як у навуцы растлумачана, адкуль i якiм 
чынам стварыўся гэткi выгляд нашае зямлi. 

§ 7.  ЛЯДАВІКОВЫ ПЭРЫОД ГIСТОРЫI НАШАЕ СТАРАНЫ. 

 
У далёкай мiнуўшчыне, шмат тысяч гадоў назад быў такi час, калі ва ўсёй 

пaўночнaй Эўропе стала ш ма т х аладне й , чым, прыкл., ёсьць цяпер. Адначасна 
з гэтым праз тысячы гадоў бязупынна ліліся дажд жы,  iш оў сь не г. Дзякуючы 
гэтаму ў паўночнай горных краёў, у Фiнлянцыi ды Скандынавii (Швэдзiя) i 
Норвэгiя), павырасталi вялiзарныя масы лёду, па некалькi сот сажняў таўшчынёю. 
Тым часам дажджы ўсё лiлiся, нарасталi зьверху ўсё новыя лядавыя горы i 
нацiскалi на тыя, што стварылiся ўперад. 3 гэтае прычыны маса лёду кранулася i  
памалу папаўзла на паўдня, адрываючы ад скалаў большае i меншае каменьне, 
якое, мяшаючыся з лёдам, перацiралася на пясок. Шмат каменьня ляжала зьверху 
на лёдзе, шмат было ў сярэдзiне, шмат валок гэты, як яго называюць, лядавiк пад 
сабою каменьня, ды пяску, глiны i iншага перацёртага матар'ялу; апрача таго 
перад, сабою лядавiк   

сунуў найбольшае каменьне, ды было яго шмат i па бакох цi берагох  гэнага 
лядавiковага мора (рыс. 5). 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

Рыс. 5. Адзiн з сучасных лядaвiкоў. Наперадзе рысунку - 
лядавiковы паток, якi прабiваецца праз каменне 

канцавое морэны.  

 

Усё гэтае каменьне, пясок, гліну называюць морэнаю. Тая морэна,  якую 
лядавiк пхаў пeрад сабою называецца канцавою морэнаю; тая, што была 
падысподам лядавіка падысподняю (доннаю) мoрэнaю. 

Праз шмат вякоў поўз ляданiк на поўдня, аж у канцы дапоўз i да Беларусi,  
ды ўсю яе накрыў. Увесь край счэз пад аднастайнаю посьцілкаю бруднага, 
перагружанага фiнляндзкiм каменьнем, лядавіка. Папоўз ён і яшчэ далей і заняў 
частку Украіны; наогул пад лядавіком апынулася ўся паўночная Эўропа: значная  
частка Нямеччыны, Польшчы, Маскоўшчыны, Украiны ды iншых  старонак; усяго 
да 6 мiл. кв. вёрст было iм пакрыта. 

Доўга была схавана зямелька нашая пад лядавою вопраткай пакуль не 
вярнулiся цяплейшыя гады. Тады лёд пачаў пакрысе растапляцца; на паўднi ён 
хутка ўжо зусiм зыйшоў. На Беларусі асаблiва паўночнай, ён крыху даўжэй 
затрымаўся, Але праз нейкі час пачаў з пад яго аслабяняцца i Беларускi прастор.  
Калі мы ўздумаем, якiя паводкi бываюць у нас вясною з таё прычыны, што растае  
пласт сьнегу ўсяго некалькi вяршкоў таўшчынi, дык зможам сабе ўявiць, што 
сталася, калi пачала таяць маса лёду, таўшчынёю на некалькi сот сажанёў. 

Зразумела, што выйшла без меры шмат вады i  вада гэтая рынуляся кудою толькi 
магла, і па вольным ад лядавiка прасторы, i падысподам самога лядавіка, каб 
трапiць у моры ды акеаны. Па ўсёй Беларусi пацяклi вялізарныя лядавiковыя 
рэкi, якiя папракопавалi сабе глыбокiя, шырачэнныя далiны, добра значныя i да 
нашага часу (лядавiковыя даліны). 

Спачатку лядавiкавыя воды ня мелi пэўнага стоку. На паўдня ад Беларусi, у 
Украiне, ляжаць Валынскiя (цi, як кажуць, Аўратынскія) Горы. Гэныя горы 
задзержавалi сток вады на паўдня i яна стала перад iмi, творачы вялiзарнае возера, 
цi, як называюць яго часамi, Гэро дот ав ае  М ора. Возера гэтае заняло блiзка што 

усю паўднёвую Беларусь. Лiшкi вады з яго сьцякалi найбольш на захад, уздоўж 
паўднёвага краю, лядавiка, творачы сабою вялікую раку, якая праз Польшчу i 
Нямеччыну несла свае воды аж ў самае Нямецкае Мора. 

Такiм самым спосабам, як на паўднi, стварылiся вялiкiя ля- давіковыя 
вазёры i ў iншых мяйсцох Беларусi, прыкл., каля Полацку-П олацк ае  в озе ра, 
таксама -  на тым мейсцы, дзе цяпер Н алiбоцк ая П уш ча, далей - у паўднёвай 
часьцi I г уме нск аг а  п ав е ту i г. д. 

 Зыходзячы з Беларускае Зямлi лядавiк пакiдаў па сабе значныя спяды. Уся 
морэна  - маса пяску, глiны, каменьня i цэлыя павет скалы, якiя нёс з сабою  
лядавiк, з астала ся на ме йсцы і пакрыла ўсю Беларусь досiць таўстою карою - 
часамi сажанёў да 50-х  таўшчынi. За той час, якi нас дзелiць ад лядавiковага 
пэрыоду, з гэтаю морэнаю зрабiлiся вялiкiя зьмены. Пад уплывам в ады,  
мароза ў i  п ав е тра скалы п ашчапалiся на каменьне, каменне паразвалiвалася 
на жарству, а з жарствы зрабiлася мар энная г лiна. 

Мы ведаем, што робiцца з такою глiнаю, калi яе раскалаціць у бягучай 
вадзе. Вада замуцiцца i пацячэ далей, але заразжа муць з яе пачне асядаць. У 
глiне, як ведама, ёсьць пяш чынк і  i ёсьць глей. Пяшчынкi большыя i цяжэйшыя, 
вадзе трудней iх  трымаць на сабе i яны хутчэй асядуць. А г ле й – легкі i яго вада 
можа далека занесьцi; ў канцы-ж i ён таксама недзе у iншым мейсцы асядзе. Гэтак 
звычайна бягучая вада дзелiць морэнную глiну на пясок i глей. 

3 пад лядавiка на паўдня цяклi нязьлiчоныя рэкi i ручаi ўзмучанае вады,  
якая, дзякуючы свайму борздаму цячэньню, размы-вала, захапляла i цягнула з 
сабою масы морэннае глiны, створанае лядавiком. Трапляючы ў Гэродотавае  
Мора, цi ў якое iншае возера, ўзмучаная вада рэкаў пачынала цякцi вельмi памалу 
i дзеля таго з яе тут асядаў пясок. Гляiстыя-ж часткi вада несла далей. 

3 лядавiка ўвесь час дзь му лi  в ятры, якiя, спускаючыся ўнiз, на вольныя 
ад лядавiка прасторы, рабілiся цёплымi i сухiмi, - гэтак сама, як i цяпер бывае з 
вятрамi, што дзьмуць з высокiх  горных краiнаў (фе ны).  Гэтыя вятры абсушылi  
ўсю незанятую лядавiком i вадою паверхню i адложаныя на ёй морэныя 
матар'ялы, ды навет перасушылi iх . На тым мейсцы, дзе яшчэ нядаўна былi  
лядавыя горы, зрабiлася цяпер сухая бязводная пустыня. Вецер дакончыў тую 
работу, якую была пачаўшы вада. 3 морэннае глiны ён в ыдзь мух аў усе 
лягчэйшыя, гляістыя часткi i зрабiў з iх  безпрасьветныя х мары п ылу, якiх  у весь 
час гнаў на паўдня. Тамака, найбольш за Дзясною, дзе цяпер украiнскiя стэпы, 
пыл тэты асядаў на зямлю; цягнулася гэтая справа дужа доўга i праз гэты час 
тамака павырасталi таўстыя пласты гэнага пылу, якога вучоныя назвалi  па 
нямецку лё ссам (lόss). На iм хутка парасьлi буйныя стаповыя травы, бо ў лёссе  

ёсьць шмат пажывы для расьлiнаў. Год-у-год адмiраючы i перагніваючы стаповая 
расьлiннасьць зрабiла верхнi пласт лёссу чорным, чарн азё мам. 

Шмат дзе i ў нас, у паўднёвай Беларусі, асядаў лёсс i на iм тварылiся стэпы 
i чарназём, праўда не такі багаты, як у Ўкраiне. Лёсс ляжыць у нас цяпёр у 
Чарнігаўшчыне, Наваградчыне ды ў iншых мяйсцох паўднёвае Беларусі, 
найбольш астравамi сярод пластоў iншага паходжаньня. У даўнейшыя часы, 
абкружаныя з усiх бакоў непраходнымi пушчамi, гэтыя астравы стэпу мусiць былi 
першымi мейсцамi, дзе пачынала разьвівацца земляробства. Праўда, большая 
частка нашых стэпаў пазарастала пасьля лесам i на ей стварыўся вышэйапiсаны 
лесастэпавы краявід. 

Там, дзе пасьля лядавiка пазасталіся к анцав ыя мор эны, дзе морэннага 
матар'ялу пазасталося найбольш, там нi вада нi вецер не змаглi зраўнаваці 
мяйсцовасці (рыс.6). Праўда каменьне зьверху праз шмат гадоу паразсыпалася на 
жарству i глiну, на якiх  сталi расьцi дрэвы і трава. Вада і вецер, хаця i адкопавалi 
ўсё новае i новае каменне і размывалі глiну, але расьлiнная адзе жа значна 
стрымлівала іхнюю работу. На мейсцы безканечных грудаў каменьня зьявіліся 
прыгожыя лясiстыя ўзгоркi; у глыбокіх лагчынах мiж iх  заляглі светлыя вазёры; 
каменная пустыня канцавое морэны абярнулася ў харошы морэнны край. 

Канцавыя морэны паказуюць нам тыя мейсцы, дакуль дапоўз лядавік, або 
ён на даўжэйшы час спыняўся (тамака таксама павінны былі адлажыцца значныя 
масы морэнных матар'ялаў). Варта заўважыць, што лядав iк  яш чэ нек аль к i 
разоў п асув аў ся быў на п аўдня, раскiдаючы ўсё ў новых мяйсцох канцавыя 
марэны; толькi нiколi ўжо лядаьiк не захапляў гэткіх вялiкiх  прастораў, як першы 
раз; лiчаць, прыкл., што другi раз ён заняў толькi паўночна заходнюю Беларусь да 
Вiцебску i Менску. Вiдаць, пры тым, што ён ужо поўз не аднэю суцэльнаю масаю, 
а  шырачэннымi лядавымi рэкамi цi языкамi; пасьля яго пазаставалiся канцавыя 
морэны ў форме вялiзарных падковаў, якія распасцерлiся на сотнi вёрстаў. Там,  
дзе лядавiк адлажыў толькi сваю п адысп одню ю  морэну, мяйсцовасьць мае 
выгляд раўнiны. 

 
 
 

 
 
 
 
 
 
 
 
 

Рыс. 6. Камянiсты верх морэннага ўзгор'я. 
 

Матар'ялы, якiя складаюць падысподнюю морэну, моцна перацёртыя i 
згладжаныя лядавіком; гэта найбольш - пяскi i глiны з дробным каменьнем. 

Тыповым прасторам, дзе лягла падысподняя морэна ёсьць Лiдчына (на захадзе 
Беларусi). 

Пакрысе высыхалi i лядавiковыя вазёры. Гэродотавае мора, названае так 
затым, што аб iм усп амiнае ў сваiх  творах Гэр адот, грэцкi вучоны, якi жыў 2400 
гадоў назад, вiдаць iстнавала ня так навет даўно1; цяпер яго ўжо няма, толькi 
некалькi невялiкiх  вазёраў (воз. К нязь,  Выг аноўск ае  i iнш.), засталiся 
вялiзарныя балоты, што ляжаць уздоўж р. П рып яц i , ды пескавыя прасторы 
Палесься, што былi некалiсь ягоным дном. Такiя-ж сьляды пазаставалiся i па 
iншых лядавiковых. вазёрах. 

 

§ 8.  БЕЛАРУСЬ У СТАРЭЙШЫЯ ГЕОЛЁГІЧНЫЯ ЭПОХI. 

 

Пад лядавiковымi пластамi ў глыбiне лямлi ляжаць пласты, якiя стварылiся 
раней, найбольш у тыя геолёгiчныя эпохi, калi на прасторах  Беларусi бушавалi  
марскiя хвалi. Трэба адзначыць, што пласты, адносячыяся да розных геолёгічных 
эпохаў, ляжаць у нас саўсiм блiзка г оризонталь на, роўна, Прычына гэтага тая,  
што значных горатворчых працэсаў на прасторах  Беларусi не адбывалася ад 
самых даўных часоў - ад арх эйск ае  эпохi. Толькi тады, магчыма, што былi  
нейкiя сфалд ав ань нi  зямное кары i ў нас, але на працягу мiлiёнаў гадоў, якiя 
нас дзеляць адтае эпохi, гэтыя сфалдаваньнi былi паразмываныя i  зраўнаваныя, i  
ўплывы iх  на выгляд паверхнi Беларусi зрабiлiся нязначнымi. У пазьнейшыя-ж 
часы адбываліся, дый цяпер адбываюцца, толькi дужа павольныя п адняць цi , ды 
ап уск ань нi  асобных краiнаў у Беларусi, г. зв. эпiрогенэтычныя  рух i зямное 
кары, пры якiх  горызонтальнасьць пластоў не зьмяняецца2. Дзякуючы гэтым 
рухам прастор Беларусi быў некалькi разоў залiваны морам i  некалькi разоў 
аслабаняўся з пад яго. 

Даўнейшыя марскiя пласты ў нас вельмi мала дасьледжаны; можна сказаць, 
што з боку геолёгiчнага нашая Бацькаўшчына ёсьць краем невядомым, бо тыя 
ведамасьцi, якiя мы маем у гэтай справе, - i невялiкiя, i выпадковыя. На гэта было 
некалькi прычынаў. Марскiя пласты ляжаць у нас пад тоўстым лядавiковым 
пакрыцьцем, i, да таго-ж, ляжаць горызонтальна, а значыць выходзяць на верх 
толькi вельмi рэдка, - ў якiх  небудзь асаблiва глыбокiх  рачных далiнах, ды яшчэ, 
калi лядавiковае пакрыцьцё часамi выпадкова не асаблiва таўстое, або навет яго 
саўсiм няма, як, прыкл., на паўднёвы - захад ад Гораднi. Звычайна-ж, каб 
дакапацца да марскiх  пластоў, трэба зьнiмаць не-калькi дзесяткаў сажанёў 
лядавiковых матар'ялаў, рабiць значныя высiлкi i выдаткi. У тых палiтычных 
варунках, у якiх мы жылi дагэтуль, ня было магчымасьцi правгсьцi шырэйшых 
геолёгiчных дасьледаў; толькi некаторыя паветы выпадкова лепш дасьледжаныя 

                                                 
1
 Гэрадот пiша, што "на поўнач ад земляробау Скiфаў жывуць Б уды ны  народ вялікі і многаллiчны, 

ўвесь бялявы i ў рабаценьнi. Маюць яны дзераўляны горад, а імя горада Гэ лон ос . Уся iхняя зямля 

пад лесам. У самай галоўнай пушчы знаходзіцца в я лiка е  i  мн огав одн а е  в озе ра , а вакола яго - 

шмат вадзяных прастораў, шго пазарасталi чapoтaм". 
2
 Невялiкае выпiнаньне уверх зямное паверхнi, аднак, мела мейсца пазьней - у кайнозойскай эпосе 

(гл. нiжэй). 

стараньнямi асобных людзей, або самаўрадаў, прыкл. - Наваградзкi павет, 
Смаленшчына i г. д. 

Акад. Карпiнскi выпадкова адкрыў у Iгуменскiм пав., каля в. Рав анiчаў  
выхад марскiх  асадаў Кэмбрыйскае эпох i (гл. рыс. 7). Гэта дало магчымасьць 
зрабiць вывад, што у часе гэтае найстарэйшае эпохi паверхня зямлi ў Беларусi  
была значна п анiжэла, дзеля чаго з Захаду надыйшло мора i пакрыла блiзка што 
ўсю Беларусь. Мора гэтае было няглыбокае; трывало яно яшчэ i ў Сылюрскую 
эпоху, ў канцы якое паверхня Беларусi паднiмаецца, асаблiва з усходняга боку, i 
ўрэшце ўся Беларусь выходзіць з пад вады. 

У другой палавiне чарговае Дэвонскае эпох i мора iзноў находзiць на 
Беларусь, але цяпер ужо з паўночнага ўсходу, з Маскоўшчыны (Тiманскае мора).  
Залiвае яно паўночна - усходнюю частку Беларусi  i застаецца там яшчэ i праз  
частку Вуглявое эпохi.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 7.  Геолёгiчная карта Беларусi, 
подлуг Siеmirаdzkiя i Семенава).  КМВ  - выхад кэмбрыйскiх пластоў. 

 
Толькi у канцы Вуглявое эпохi Беларусь робiцца сухаземлем; сухасьць 

клiмату не дала аднак магчымасьцi стварыцца значнейшым пластом каменнага 
вугля. Так сама не зачапляюць Беларусь i моцныя горатворчыя процэсы, якiя ў 
гэтым часе адбываюцца ў Заходняй i Сярэдняй Эўропе. 

Дэвонскiя пласты пакрываюць усю паўночную Беларусь; заложаны яны 
найбольш звапнякоўi долёмiтаў (Аршанская вапна – гл. ніжэй). На паўночным 
усходзе, каля самае ўжо ўсходняе мяжы Беларусi (ў вярхоўях Дняпра), на 

дэвонскiх  пластох  зьверху ляжаць пласты в уг ляв ое  эп ох i, - найбольш 
в ап няк і, ды цёмныя глiны. 

Праз цэлы рад геолёгiчных эпохаў (пермская, трыяс, юра) Беларусь  
застаецца сухаземлем. У крэйдавую  эпоху мора iзноў залiвае Беларусь; гэтым 
разам надыходзiць яно iзноў з захаду i займае п аўднё в а -  з ах однюю  частку 
Бе ларусi , - менш - больш да Бярэзiны i Вяльлi. Паўночна - ўсхоняя Беларусь, 
пакрытая дэвонскiмi пластамi, застаецца сухаземлем. Мора займае беларускiя 
прасторы праз усю блiзка крэйдавую эпоху; за гэты час асядаюць пласты 
п iш учае  к рэйды, якiя з усiх  марскiх  геолёгiчных пластоў найчасьцёй 
выходзяць на верх i найляпей дасьледжаны. 

У наступнай Нумулiтычнай эпосе  (олiгоцэн) уся Беларусь ужо апошнi раз  
залiваецца морам, якое надыходзiць зпаўночнага ўсходу. Ў канцы гэтае эпохi 
мора аканчальна зыходзiць з Беларускага прастору. 

У нумулiтычнай эпосе, а можа крыху пазьней (у нэогене), крэйдавыя 
пласты разам з ляжачымi на iх  олiгоцэнавымi, вiдаць, пад уплывам моцных 
тагочасных горатворчых процэсаў, адбываўшыхся пры стварэньнi Альпаў, 
Карпатаў i г. д., у некалькiх  мяйсцох павыпiналiся ўверх, творачы г арбы, якiя 
найбольш iшпi ў кiрунку з Пдн. - Усх . на Пн. - Зах . *). Мела гэта важнае значэньне 
пры тварэньнi нашых узгор'яў i ёсьць аднэю з прычынаў, чаму крэйдавыя пласты 
часьцей iншых выходзяць наверх . 

У навейшыя (чацьвертарадныя) часы  ў Беларусi так сама адбываюцца 
эпiрогенэтычныя рухi, але яны не нагэтулькi моцныя, каб значна зьмянiць 
прасторы, занятыя сухаземлем i вадою; iх навет ня легка заўважыць. У рэзультаце 
гэтых рухаў п аўночная  Бе ларусь  к рых у п аднялася,  а  п аўднё в ая 
зь нiз iлася **); але трэба адзначыць, што да падыймаючыхся прастораў 
належыць i паўднёвы пояс узгор'яў,  што цягнецца ад Ваўкавыску праз 
Наваградак аж за Слуцак; наадварот Лiдчына, хоць i ляжыць далей на поўнач, - 
але зьнiжаецца. 

Цiкаўна адзначыць, што навет з боку геолёгiчнага Беларусь стаiць на 
ўзьмежжы Ўсходняе i Заходняе Эўропы, па чарзе перажываючы то з тэю, то з  
другою аднолькавыя i адначасныя геолёгiчныя процэсы. 

 
§ 9.  УЗВЫШШЫ БЕЛАРУСI. 

 
Узвышаныя краiны ляжаць дзьвема шырокiмi грамадамi н а з ах адзе  i  

п аўночным у сх одзе  Беларусi. Памiж iх , найбольш на поўднi краю, 
распасьцерлiся палескiя н i з iны, а на паўночным захадзе - нiзiна Полацкая, 
натуральна дзелячы беларускія ўзвышшы на заходнiя i паўночна - ўсходнiя. 

У сярэднiм нашыя узвышаныя краiны паднятыя над роўнем мора на 100-
110 саж., тады, як нiзiны толькi на 50 - 60 саж. Уся Беларусь у сярэднiм паднятая 
на 80 саж., а найвышэйшы пункт ў Беларусi, Лысая Га ра, падняты на 161 са ж.  
над роўнем мора. 
__________ 

*) Siеmirаdzki. Gеоlоgjа Ziеm Роlskiсh. 

**) Wоllоsоwiсz. Liiwа i Вiаlоrus. 

 



 - 21 - 

Вялiкi паяс эўрапейскiх  нiзiнаў, якi з захаду iдзе аж ад Нямецкага Мора, 
дайшоўшы да Беларусi значна шырэе, займаючы прасторы ад Балтыцкага да 
Чорнага мора ды пераходзячы ў Усходне-Эўрапейскую раўнiну; адначасна 
паверхня зямлi павышаецца i павышэньне гэтае трывае аж да самых усходнiх 
межаў Беларусi, д е i канчаецца. Тады, як Бэрлiн падняты над роўнем мора на 15 
саж, Варшава на 52, навет наш Пiнск падняты над роўнем мора на 67 саж., а 
Магiлёў на 84 саж, Горкi - на 100 саж., усходняя-ж мяжа Беларусi iдзе па 
узвышшам, даходзячым да 130 - 140 саж. Значыць, аг уль ны сп ад  Бе лару сi  -  
на з ах ад; у гэтым кiрунку плывуць у большасьцi рэкi Беларусi. На усход ад 
мяжы Беларусi эўрапёйская раўнiна пачынае зьнiжацца ўва ўсiх  кiрунках  апрача 
заходняга; Масква паднята над роўнем мора толькi на 83 саж. Такiм чынам мы 
бачым, што Беларуская раўніна сярод эўрапейскiх раўнiнаў ёсьць найвышэй 
паднятаю, i ёсьць самай усходняю з пахiленых на захад частак гэтае раўнiны. 

Узвышшы Беларусi па выгляду iхняе паверхнi трэба падзяляць, на п лоск iя 
ўзв ыш ш ы - высокападнятыя краiны з роўнаю паверхняю зямлi, i ўзг ор'i , 
краiны з дужа няроўнаю паверхняю, пакрытыя ўзгоркамi большае i меншае 
вышынi. Найбольш гарысты выгляд маюць Н ав аг радчына,  в ак олiцы Вiль нi 
і  П аўнoчнaя Вiце бш чына. 

Усе формы паверхнi Беларусi стварылiся галоўным чынам дзякуючы 
лядавiку; меншую ролю тут iгралi агульныя падняцьцi ды знiжэньнi зямное кары. 
Нашыя галаўнейшыя ўзгор'i зложаны канцавымi марэнамi лядавiкоў. 

Апрача падзелу на заходнiя i ўсходнiя ўзвышшы варта разгледзіiць i больш 
дробныя iх  грамады. На захадзе Беларусi ляжыць грамада узгор'яў, маючая 
выгляд падковы, ў сярэдзiне якое знаходзiцца ўвесь блiзка вадазборнiк Вяльлi; 
гэта - а) Вялейская  Падкова Узгор'яў. На паўдня ад Нёмна ляжыць цэлы рад 
узгор'яў, перарываных толькi шырокiмi рачнымi далiнамi прытокаў Нёмна, але  
маючых мiж сабою шмат супольнага, - b) Паўднёвы Ланцуг Узгор'яў. На 
поўначы, за Дзьвiною, ляжаць с) П аўночныя  Морэны, мiж якiх  выкручуецца 
Дзьвiна. На паўдня ад верхняга Дняпра i далей на захад ляжыць d) Днявроўскае 
Ўзгор'е. Урэшце ўздоўж ўсходняе мяжы Беларусi разьляглося плоскае ўзвышшо 
е) Вокаўскi Лес. Усе гэтыя ўзвышшы разгледзiм асобна. Гл. карту ўзвышшаў, рыс. 
8). 

 
__________ 

§ 10.  ЗAX0ДHІЯ ЎЗВЫШШЫ. 
 

Вяле йск ая П адк ов а Ўзг ор'яў складаецца з Вiленскага i Сьвянцянска - 
Докшыцкага ўзгор'яў, якiя йдуць уздоўж р. Вяльлi i Менскага ўзгор'я, якое, 
быццам папярэчка,  злучае iх усходнiя канцы. 

Вiленскае Ўзгор'е шырокiм паясом цягнецца ўздоўж р. Вяльлi, на паўдня 
ад яе. Краiна гэтая высака (ў сярэднiм каля 120 саж.) п аднятая над роўнем мора,  
пакрыта ня дужа вялiкiмi, лясiстымi ўзгоркамi, раскiданымi без асаблiвага 
парадку (рыс. 9). Ня гледзячы на 

 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 8.  Узвышшы i нiзiны Беларусi.  
I - Еiленскае ўзгор'е. II - Сьвянцянска-Докшыцкая Морэна III - Менскае ўзгор'е. IV -

Наваградзкае ўзгор'е. V - Ваўкавыскае ўзгор ѐ. VI - Горадзенскае ўзгор'е. VII - Падлясьсе 
VIII - Мазырскае ўзвышшо. IX - Сузальскае ўзгор'е. X - Дзьвiнскае ўзгор'е. ХI - Зiцебска-

Невельская Града. XII - Смаленская Морэна. XIII - Дняпроўскае ўзгор'е.  
XIV - Старадубскае ўзвышшо. XV - Вокаўскi Лес. ХVІ - Лiдчына. 

 
 

тое, што асноваю ўзгор'я ёсьць найбольш канцавая морэна, морэнныя краявiды ня 
маюць тут такога выразпага выгляду, як прыкл. у вышэйапiсанай Вiцебшчыне. 
Каменьня на паверхнi узгоркаў ня вельмi многа; вазёраў саўсiм блiзка няма 
(мусiць дзеля таго, што верхнiя пласты легка прапускаюць ваду). Найвышэйшыя 
пункты ўзгор'я - Галагоры  (на поўноч ад Ашмяны - 151 саж) i гара каля Меднікаў 
- 138 саж. Аднак i тут узгоркi маюць дужа адхоныя, павольныя спады i ўся 
мяйсцовасьць мае выгляд шырока - зыбiсты, а часамі навет i роўны. Затое, 

падыходзячы да Вяльлi, ўзгор'е, зрэзанае глыбокiмi далінкамі яе быстрых 
прытокаў, мае выгляд праўдзiвае горнае стараны; стромкiмi сьценамi спадае яно 
ўглыбокую далiну Вяльлi, творачы цэлы рад мяйсцовасьцяў з надзвычайна 
прыгожым краявідам, вядомых з гэтае прычыны далека за межамi Беларусi (рыс.  
10). Асаблiва гэта адносiцца да ваколiцау Вiльнi, гэтага мо найпрыгaжэйшaгa з  
нашых местаў. Ўзгор'е тут, даходзячы свайго заходняга канца, ўпiраецца ў 
Вяльлю, якая быццам стала яму поперак дарогi. Тут якраз пры вусьцi 
быстрацечнае горнае рэчкi Вялей к i творыцца на беразе Вяльлi абшырная 
катлiна, ў якой ляжыць Вiльня. 
 
 
 
 
 
 
 
 
 
 
 
 
 
 
 
 
 
 
 

Рыс. 9.  Вiленскае Ўзгор'е каля Вiльнi. 
 

3 усходняга боку Вiленскую катлiну замыкаюць досiць высокія, стромкiя 
горы, зрэзаныя ярамi, зьбягаючымi да  р. Вяле йк i , якая цячэць ля iхняга 
падножжа. 3 памiж гэтых гораў значнейшыя - Замк ов ая,  Трох  -  К рыжов ая i  
Бак е ш ав а Гара, якія высяцца над самаю Вiльняю i надаюць шмат прыгожасыдi  
яе выгляду. Заходнюю сьцяну катлiны твораць слаўныя Панары, ланцуг  высака 
паднятых над далiнаю ракi, лясiстых узгоркаў, зрэзаных ярамi. Аднак, 
абсолютная вышыня (над роўнем мора) Панараў ня дужа вялiкая - каля 90 - 95 
саж. Вёрст 5 нiжэй Вiльнi Панары падыходзяць да самага берагу Вяльлi i  
спадаюць амаль што не стацьцявою сьцяною на яе берагi. Гэтая мяйcцoвacьць,  

дый наагул усе Панары вызначаюцца чаруючым хараством сваiх  гарыстых 
краявiдаў. 

Далей на захад мяйсцовасьць нiжэець i раўнеець, пакрысе пераходзячы ў 
ляжачую яшчэ далей на захад Лiтоўскую Нiзiну. Каб зрабiць лягэйшым 
чыгуначны рух памiж Вiленскай катлiнаю i Лiтоўскаю нiзiнаю пад Панарамi  
пракапаны тунэль , па якiм ходзiць чыгунка. 

На правым беразе Вяльлi процi Вiльнi пачынаецца невялiкае ўзгор'е 
Шэшкнi, якое замыкае Вiленскую катлiну ад поўначы. 

Вiленскае ўзгор'е служыць вададзелам памiж прытокамi Вяльлi i Нёмна. У 
паўднёвы бок яно вельмi лагодна зьнiжаецца, пераходзячы 

 
 
 
 
 
 
 
 
 
 
 
 
 
 
 
 
 
 
 
 

 
 

 

 

Рыс. 10.  Бераг  р. Вяльлi калi Вiльнi. 

 
ў Лідзкую краiну  падысподпяе морэны . Як i ўсе прасторы, пакрытыя 
падысподняй морэнаю, Лiдчына мае саўсім блiзка роўную паверхню, аднак 
досiць высака паднятую над роўнем мора. Вазёраў тут саўсiм няма. Толькi 
шырокiя i глыбокiя далiны лядавiковых рэкаў, па якiм зьбягаюць да Нёмна яго 
правыя прытокi (прыкл. Марачанка, Котра  i інш.), крыху прыхарошуюць гэтую 
раўнiну. Яшчэ далей на паўдня, на ўзьбярэжжах Нёмна, разьляглiся на пяшчаных 
раўнінах  цэлым вялiзарным паясом п уш чы (Налiбоцкая, Горадзенская ды iн.).
   

Паўночнае плячо Вялейскае Падковы творыць Сьвянцянска-Докшыцкая 
Морэна. Галоўны яе хрыбет ляжыць досiць далёка ад Вяльлі; цягнецца ён ад 
Сьвянцянаў на Глыбокае i Докшыцы дый далей яшчэ на ўсход, аж да самага 
Лепеля. Зложаны ён з гранітнага каменьня канцавое морэны, якога шмат ляжыць 
тут i на паверхнi зямлi. Досiць высокiя ўзгоркi, якiя iншы раз падыймаюцца 
сажанёў на 40 над далiнамi  i пакрытыя мяшаным лесам, з  усіх  бакоў замыкаюць 
кругавiд i робяць яго досiць цесным. За тое ўзыйшоўшы на якi небудзь вышэйшы 
ўзгорак можна пабачыць надзвычайна прыгожы абраз гэтае мяйсцовасьцi. Сярод 
лясных узrоркаў ляжаць тут вялiкiя вазёры, з берагамi то высокімi i сухiмi, то 
прападаючымi ў шырокiм паясе ўзьбярэжных балотаў. Вышыня ўзгор'я над 
роўнем мора даходзiць да 130 саж. 

На паўдня ад галоўнага хрыбта аж да самае Вяльлi ляжыць тоўсты пласт 
падысподняе морэны, на якiм параскiданы невялiчкія ўзгор'i (канцавыя морэны), 
пакрытыя найбольш хмызьнякамi ды рэдкiмi дубамi. Узгор'i гэтыя чарадуюцца з  
вялiкiмi вазёрaмi (Н ара ч,  Сь в iрск ае  i iнш.) i невялiчкiмi раўнiнамi, 
характэрнымі для падысподняе морэны, а блiжэй да Вяльлi - з значнымi роўнымi  
пяшчанымi, а часам i балоцiстымi прасторамi, што пазарасталі хваёвымi лясамi. 
Досiць высокiя ўзгор'i (каля 120 с.) даходзяць i да самага берагу Вяльлi. 
Прабiваючыся праз iх правыя прытокi Вяльлi маюць высокiя (да 25 саж.), 
стромкiя берагi; гэтыя-ж узгор'i робяць i берагi сярэдняга цячэньня самое Вяльлi  
высокiмi, стромкiмi i дужа прыгожымi (прыкл. каля Смаргоняў). 

Галоўны хрыбет узгор'я дзелiць вадазборнiкi Вяльлi i Дзьвiны; аднак 
некаторыя прытокi Дзьвiны перасякаюць яго наскрозь і сьцягуюць ваду з далей 
на паўдня ляжачых вазёраў. 

У паўночны бок ўзгор'е павольна зьнiжаецца. Мяйсцовасьць, накрытая 
няглыбокаю падысподняю морэнаю, робiцца роўнаю i пераходзiць у Полацкую 
нiзiну. На ўсходзе ўзгор'е дзелiць вада-зборнiкi Бярэзiны i Дзьвiны. Падыходзячы 
пад Лепель яно робіцца крыху вышэйшым. Гэтая ягоная частка называецца 
Пышнагорам.  У падножжа Пышнагору ляжыць шырокая ля дав iк ов ая даліна,  
якая злучала калiсь Полацкае Лядавiковае Возера праз Бяpэзiнy з Палескiм. Цяпер 
па ей праведзены Бярэзiнскiя Каналы, над якiмi стаiць Ле п е ль. 

На паўдня ад Докшыцаў iдзець Менскае Ўзгор'е. Займае яно Менскi павет, 
ды часткi Барысаўскага, iгуменскага, Вялейскага і Ашмянскага (цяпер - 
Валожынскага). Найвышэйшы яго пункт, адначасна i найвышэйшы пункт усяе 
Беларусi - Лысая Гара (161 саж.), знаходзiцца на мяжы Менскага, Барысаўскага i 
Вялейскага пав., ля вёскi Лысая Гара. Мала меншая ад гэтае гары - другая - 
Сьвятaя Гара (160 саж.) ляжыць на паўднёвы захад ад Менску; лiчаць, што з пад 
яе выцякае Неман. 

Менскае Ўзгор'е, як i вышэйапiсаныя, створана канцавою морэнаю, 
наваленаю тут лядавiкам на таўсты пласт падысподняе морэны, а можа i на крыху 
павыпiнаныя больш старыя пласты. Часьцей можа, чым дзе, спаткаем мы тут 
моцна гарыстыя краявiды. Высокiя i стромкiя ўзгоркi грамадзяцца адзiн перад 
адным у магутныя горныя гнёзды, перасечаныя глыбокiмi, найбольш сухiмi, 
лагчынамi (сухадоламi), якiя забалочуюцца толькi выпадкова i заўсёды легка 
могуць быць асушаны дзеля значнага спаду. Рэкi цякуць тут у досiць шырокiх 
далiнах , пакрытых сенажацямi. На версе узгор'я панакiдана шмат каменьня, 
галоўным чынам гранiту; мяйсцамi спатыкаюцца цэлыя полi, заваленыя 
каменьнем. Затое вазёраў тут саўсiм блiзка няма, калi ня лiчыць дробных 
штучных сажалак, i гэта найбольш адрожнiвае Менскае Ўзгор'е, ад тыповых 
морэнных краiнаў. 

Вярхi ўзгор'я моцна лясiстыя, пры чым лясы найбольш яловыя i мяшаныя; 
хваёвыя бары спатыкаюцца найбольш у пяшчаных рачных далiнах . На 
паўднёвых-жа i ўсходнiх спадах  узгор'я лясоў мала; мяйсцовасьць робiцца шмат 
раўнейшаю, бо заместа канцавое морэны тут ляжыць ужо падысподняя, зложаная 
най больш з ураджайных глiнаў. Памалу зьнiжаючыся i чарадуючыся што далей, 
то з большымi прасторамi пяскоў i  балотаў, узгор'е падыходзiць на ўсходзе да 
самае Бярэзiны. На паўднi i паўднёвым захадзе яно гiне ў путчах Iгуменскага 
Палесься, ды ляжачых над верхнiм Нёмнам i ягонымi правымi прытокамi. Да 
аднаго з найбольшых такiх  прытокаў, -Бярэзанi Нёманскае, ўзгор'е безпасярэдна 

падыходзiць, творачы на рацэ высокiя стромкiя берагi; тут Менскае Ўзгор'е i 
стыкаецца з Вiленскiм. Далей на поўнач гэтыя ўзгор'i падзелены шырокаю 
далiнаю верхняе Вяльлi i лядавiковаю далiнаю, якою калiсь, у лядавiковыя часы 
сплывалi воды верхняе Вяльлi ў Нёманскую Бярэзань. 

Менскае Ўзгор'е ёсьць найвышэйшаю часткаю вялiкага эўропейскага 
вададзелу на ўсёй Усходне-Эўрапёйскай раўнiне. Трэба адзначыць, што такое 
палажэньне надае яму асаблiвы характар; з узгор'я расьцякаюцца ўва ўсе бакi 
невялiчкiя рэчкi, якiя гдзесь далека за яго межамi робяцца вялiкiмi многаводнымi 
рэкамi. I Нёман, i Вяльля, i Бярэзiна i Птыч, якiя ўсе пачынаюцца на гэтым 
узгор'i, мгюць тут вельмi скромны выгляд, i сваёй прысутнасьцяю досiць мала 
зьмяняюць агульны краявiд. 

__________ 
 
Уздоўж Нёмна, найбольш па яго правым беразе, ляжыць на бедных 

пяшчаных раўнiнах  цэлы п аяс п уш чаў, якiя на ўсходзе злучаюцца з Iгуменскiм 
палесьсем. На паўдня ад гэтых пушчаў мяйсцовасьць робiцца значна вышэйшаю, 
а часамi прыймае вы гляд праўдзiвага горнага краю. 3 захаду ад Нарвi на ўсход аж 
да Бярэзiны (Дняпроўскае) цягнецца тут Паўднёвы Ланцуг Узгор'яў. Глыбокiя, з 
стромкiмi берагамi, далiны левых прытокаў Нёмна дзеляць яго на часьцi ды 
робяць краявiды яшчэ больш разнароднымi. 

Увесь Ланцуг зложаны канцавымi морэнамi, пад якiмi ляжыць досіць  
значны (на якiх  70 - 80 саж. вышынi) выгiн старэйшых (крэйдавых) пластоў, г. зв. 
Наваградзкi  Горб.  3 прычыны гэтага выгiну тут часта з  пад лядавiковых пластоў 
выглядаюць старэйшыя пласты, прыкл. часта выходзiць на верх  пiшучая крэйда. 
Падняцьце зямное паверхнi iдзець тут i цяпер, што значна па берагох рэк, якiя ўсё 
глыбей i глыбей уразаюцца ў дно сваiх  далінаў. 

Цэнтрапьнае i найвышэйшае мейсца у Ланцугу займае Н аваграцкае 
Узгор'е. Канцавая морэна ляжыць некалькiмi градамi ў паўчнай i заходняй 
частках  Наваградзкага павету, ды сумежных частках Слонiмскага павету i надае 
мяйсцовасьцi гарысты выгляд. Рэзкiя рысы стромкiх  узгоркаў, прысутнасьць на iх 
паверхні масы каменьня зьблiжае гэтую краiну да тыпова – морэнных. 

Вазёры тут аднак 
спатыкаюцца рэдка i невялiкiя; 
апроч таго краявід змяняецца ад 
павысяканых шмат дзе лясоў.  
Найвышэйшыя пункты ўзгор'яў - 
каля самага Наваградку 
(Замковая Гара 151 саж., рыс. 11) i 
гара каля в. Каменка, адкуль 
адкрываюцца вiды на дзесяткі 
вёрст наўкола, на ўсю гарыстую 
Наваградзкую краiну 
пераходзячы ў Сло-нiмскi павет, 
узгор'е стварае i там вельмi  

прыгожую гарыстую  
мяйсцовасьць, называную 
"Слонiм ск аю  Шв айцарыяю ".  

Рыс. 11. Замкавая Гара ў 
Навагрудку. 

На ўсход ад канцавое морэны мяйсцовасьць робiцца раўнейшаю. Апрача 
падысподняе морэны тут асеў лёсс. Гэты, здаецца, найдалей на паўночны захад 
высунуты востраў лёссу займае досіць значны прастор у самай сярэдзiне павету3 i 
робiць яго грунты слаўнымi па ураджайнасьцi на ўсю Беларусь. Падобныя на 
лёсс пласты цягнуцца i далей на ўсход, у Слуцкi павет, перарываныя мяйсцамi  
невялiчкiмi ланцугамi канцавых морэнаў, аж пакуль не спатыкаюцца з пяшчаным 
Палесьсем. Аднак i на прacтopы Палесься можна пазнаць сьляды таго-ж 
падняцьця старэйшых пластоў, цi "Наваградзкага Гарба" На гэтым Гарбе сярод 
палескае нiзiны астравамi ляжаць вышэйшыя мясьцiны, з багацейшымi грунтамi, 
а берагi перасякаючых яго рэк (прыкл. Бярэзіны, Друці) робяцца стромкiмi i 
камянiстымi, ды зьмяняецца часам навет кiрунак цячэньня ракi4. У часы 
лядавiковыя значэньне гэтага "гарба" вiдаць было яшчэ большым. Наагул 
Наваградкi Горб быў паўночным рубяжом палескае нiзiны, а ўзгор'i, якiя 
павырасталi на iм, дзеляць i цяпер вадазборнiкi Прыпяцi i Нёмна. 

На захадзе Наваградзкае Ўзгор'е зьмяняецца шырокаю пяшчанаю далiнаю  
р. Шчары, за якою далей назахад ляжыць некалькi невялiкiх  узгор'яў, належачах  
да Паўднёвага Ланцуга. Ваўкавыскае Узгор'е, памiж Слонiмам i Воўкавыскам, 
падзелена напалам глыбокаю далiнаю р.  Заль в янк i .  Вышыня яго 100 - 120 саж.  
Яшчэ далей на захад -  Горадзенскае Узгор'е, ў Сакольскiм, Горадзенскiм i 
Аўгустоўскiм паветах . Вышыня гэтаrа ўзгор'я крыху меншая, чым Воўкавыскага, 
але усё-ж даходзiць 100 саж. Яно змушае Нёман пад Горадняю крута павярнуць 
на поўнач, пры чым Неман адразае ад узгор'я невялiкую яго паўночную частку i 
плыве пад Горадняю ў цеснай далiне з высокiмi, гарыстымi берагамi. 

Абодвы ўзгор'i створаны канцавымi морэнамi (якiя найбольш ляжаць на 
олiгоцэнавых пластох), а з свайго выгляду, ды, мусiць, i з паходжаньня падобны 
да Наваградзкага Ўзгор'я, ды толькi крыху нiжэйшыя. На паўдня яны памалу 
зьнiжаюцца i мяйсцовасьць, пакрытая падысподняю морэнаю прыймае роўны 
выгляд (Падляская Раўнiна); тут ляжыць мiж iншым Бe лaв е жcк aя П уш ча.  
Спатыкаюцца, праўда, i тут невялiкiя прасторы з няpoўным, ўзгоркаватым 
краявiдам, прычына якога - невялiчкiя канцавыя морэны. Так на ўсход ад 
Бельску знаходзяцца г. зв. "Княжыя Горы", каля Бе рась ця ды к аля м. 
К амянца -  Лiто ўск аг а мяйсцовасьць так сама няроўная. Найвышэйшы пункт 
Падлясься  (100 с.) знаходзiцца на поўнач ад м. Высок аг а. Пэўную 
рознароднасьць уносяць у краявiд i лядавiковыя далiны, досiць часта тут 
спатыканыя, дый яшчэ высокiя берагi рэк. 

У кожным разе i Падляская раўнiна досiць высака паднята пад роўнем 
мора, асаблiва раўнуючы да Палесься, якое разьляглося далей на паўднёвы ўсход. 
Шырокi i даўгi язык ад Падляскае ўзвышанае раўнiны ўразаецца далека ў 
Палескiя прасторы, творачы п амiж рэкамi Я се ль даю  i  П iнаю  роўны сухi i 
бязьлесны паўвостраў, званы Загародзьдзем. Пад Пiнскам Загародзьдзе стромкiм 
берагам высiцца над акружаючымi палескiмi нiзiнамi на некалькi дзесяткаў 
сажняў. 

Так сама сярод Палесься, але ўжо на ўсходзе яго, ляжыць досiць значны 
востраў, створаны М азырскiм Узвышшом. Гэтае ўзвышшо ляжыць адзiнока ў 

 Мissunа. Рrzусzупеk dо gеоlоgji роw. Nоwоgrodzkiеgо. 

4
 Wоtlоsоwiсz. Litwа i Вiаlоrus. 

вялiзарнай катлiне Палесься i, здаецца, ня зьвязана з iншымi беларускiмi 
ўзвышшамi. Затое магчыма яго сувязь з Валынскiмi Горамi 5. У кожным разе там, 
дзе цяпер ляжыць Мазырскае ўзвышшо відаць, iстнаваў нейкi горб яшчэ ў 
даўнейшыя, перадлядавiковыя эпохі, а на яго ўжо налеглi зьверху лядавiковыя 
пласты. 

Вышыня ўзвышша каля 100 саж. Зьверху пакрыта яно лёссам.  
Праpывaючыcя праз узвышшо Прыпяць пракапала сабе глыбокую далiну, ў якой 
адкрываюцца старыя (олiгоцэнскiя ды крэйдавыя) пласты; да гэтае далiны 
зьбягаюць глыбокiя яры, прарэзуючыя ўзвышшо. Сярод гэткiх  яроў разбудаваўся 
Мазыр. 

I па поўнач, i на паўдня ад Мазыра ўзвышшо пакрысе пераходзiць у 
палескую нiзiну, ствараючы, аднак, каля сябе сушэйшую ды гусьцей заселеную 
мяйсцовасьць, з. усiх  бакоў агорнутую самым глухiм палесьсем. 

Урэшце трэба ўспомнiць аб Сувальскiм Ўзгор'i, якое падыймаецца на самай 
паўночна заходняй мяжы Беларусi, аддзеленае ад Горадзенскага ўзгор'я шырокаю 
пяшчанаю паласою Аўг у-стоўск ае  П уш чы, займаючай даўнейшую 
лядавiковую даліну. Сувальскае ўзгор'е ёсьць тыповаю морэннаю краiнаю, 
пакрытаю массай вазёраў. Вышыня яго досiць значная, але да Беларусi можна 
залiчыць толькi яго паўднёвыя спады. 

 

§ 11.  ПАЎНОЧНА-ЎСХОДНIЯ ЎЗВЫШШЫ. 

 
Паўночная Беларусь, цi, тачней кажучы, вадазборнiк Дзьвiны, як ужо 

гаварылася пры апiсаньнi краявiду Вiцебшчыны (стр. 10) пакрыта ўзгор'ямi чыста 
морэннага выгляду. 3 гэтае прычыны узгор'i Паўночнае Беларусi мы проста 
называем "Паўночнымi  Морэнамі ". Дзеляцца яны на тры галоўных грамады: 1) 
Дзь в iнск ае Ўзг ор'е  - на захадзе, 2) Вiце бек а - Н ев е ль ск ая Горная Град а  
- пасярэдзiне, ды 3) Смале нск ая М орэна – на ўсходзе. 

Дзьвiнскае Узгор'е. На поўнач ад Полацкае Нiзiны мяйсцовасць па абодвых 
бакох Дзьвiны робiцца вышэйшаю i прыймае чыста морэнны выгляд. Групы 
ўзгоркаў, раскiданыя без асаблiвага парадкy, чарадуюцца з вялiкiмi вазёрамi, ды 
пяшчанымi мяйсцовасцямi палескага тыпу. Краявiды зьмяняюцца ў гэтай краiне 
вельмi часта, i нiколi нельга ўгадаць, што давядзецца ўгледзiць за лінiяю 
кругавiду. Легла тут у часы лядавiковыя некалькi канцавых морэнаў, якiя разам 
ствараюць Дзьв iнск ае  Ўзг ор'е .  Займае гэтае узгор'е паветы Дрысенскi, 
Дзьвiнскi, Себежскi, Люцынскi ды Браслаўскi. Найбольш рэзка яно выяўляецца ў 
Люцынскiм. павеце, ды часамi на берагох  Дзьвiны; аднак значнае вышыні нiдзе 
Дзьвiнскае Ўзгор'е не даходзiць. У даўнейшыя часы, відаць, значэньне яго было 
куды большае: перад ствараючымi яго морэнамі стрымалiся тады воды таючага 
лядавiка i стварылi П олацк ае  Лядав iк ов ае Возе ра.  

Памiж Дрысаю i Дзьвiнскам праз узгор'е прарываецца Дзьвіна, пры чым на 
ёй творацца парогi. Гэтак каля м. Краслаўкi, дзе праходзiць, вiдаць, галоўная 
града ўзгор'я, на працяrу больш як дзесятка вёрст рака проста закiдана каменьнем 
рознае вялiчынi, праз якое з шумам прабiваецца вада, творачы цэлы рад невялiкiх 
парогаў. Высокiя берагi ракi таксама густа закiданы каменьнем. Часамi выходзяць 
                                                 
5
 Валынскiя горы зложаны з крышталёвых скалаў, адносячыхся да архэйскае эпохi. 

наверх i старэйшыя геолегiчныя (дэвонскiя) пласты - глiны ды пяскi розных 
колераў. Зьверху ўзгор'е пакрытае ўраджайнымi глiнiстымi грунтамi (рыс. 12). 

На ўсход ад Полацкае Нiзiны ад Вiцебску аж за Невель цягнецца Вiцебска - 
Невельская Горная Града. Займае яна п аветы Вiцебскi, Гарадоцкi i Невельскi. На 
вока выглядае Града на вельмi высокую краiну з тыловым морэнным краявiдам. 
На вяршынах узгоркаў, у катлiнах - усюдых бязьмеры накiдана 

 
 
 
 
 
 
 
 
 
 

 
 
 
 
 
 
 
 
 
 
 
 

Рыс. 12.  Дзьiвна каля Краслаўкi. 
(Дзьвiнскае ўзгор'е). 

 
каменьня; маса вазёраў пакрывае ўзгор'е. Ўзгоркi тут аднак ня маюць рэзкiх 
рысаў; iхнiя спады павольна зьнiжаюцца, пераходзячы ў лагчыны. Найбольшай 
высачынi даходзiць ўзгор'е на поўнач ад Гарадка (П аг анаў ск ая Г ара  -  136  
са ж. ). 

На поўнач ад Невеля, каля мяжы Беларусi з Маскоўшчынаю, ўзгор'е 
робiцца асаблiва высокiм, з стромкiмi спадамi i саўсiм горным краявiдам. Вось як 
апiсуе яго расейскi геолёг Нiкiтiн: "морэнны краявiд прыймае тут рэзкiя формы, а 
гэта, разам з густа разсеянымi глыбокiмi вазёрнымi катлiнамi, надае краiне аж 
далека на поўнач саўсiм горны выгляд. Глыбокiя прорвы, далiны катлавіны 
чарадуюцца з горамi, якiя маюць блiзка што няпрыступныя стромкія спады. 
Iстнуючыя карты не даюць нiякага ўяўлення аб гэным горным краявiдзе. 
Вышыня гораў, нiдзе ня мераная, павінна быць вельмi значнаю, калi навет лiнiя 
чыгункi, якая ідзе нiзам, усё-ж паднята больш, як на 100 сажняў над роўнем 
мора"6. Гэтая высокая горная краiна займае сабою поўнач Невельcкaгa i 

 Никитинъ. Геологическiя наблюденiя по Московско – Виндаво - Рыо. ж. д. 

Себежскага паветаў i яе называюць тут "Райск імі  Г ара мi"; далей на поўнач, у 
Апочацкiм ды Вялiкалуцкiм пав. працяг гэтых узгор'яў вядомы пад назовам 
"Вязаўск iх  Гораў"; яны там дзеляць вадазборнiкi р. Ловацi i р. Вялiкае дый 
хутка канчаюцца, пераходзячы ў расейскую вазёрнаю раўнiну. 

Уся Вiцебска - Невельская Града мае чыста лядавiковае паходжанне i ёсьць, 
мусiць, канцавою морэнаю другога лядавiка. Пакрываюць яе найбольш морэнныя 
глiны. На поўначы ўзгор'е скрозь пазарастала лiставым лесам, зложаным з бярозы, 
асiны, дубу невялiкімi домешкамi елкi. 

Яшчэ далей на ўсход, ужо на левым беразе верхняе Дзьвiны, за шырокiм 
паясом наддзьвiнскiх пяскоў падыймаецца Смаленская  Морэнa. Займае яна 
паветы Парэцкi, Духаўшчынскi, Смаленскi i часткаю - суседнiя, i дзелiць 
вадазборнiкi Дзьвiны i Дняпра. Вышыня гэтага ўзгор'я мяйсцамi бывае досiць 
значная - да 140 саж. Найвышэйшыя пункты ўзгор'я знаходзяцца на мяжы 
Духаўшчынскага i Парэцкага паветаў, у вярхоўях р.  Х мось ц i  (прыток Дняпра). 
Ўзгор'е зложана, вiдаць, канцавымi морэнамi, якiя ляжаць на старэйшых 
геолёгiчных пластох  (дэвонскiх). Мяйсцовасьць тут у значнай меры перасечаная 
ярамi ды далiнамi рэчак i ручаёў, якiх берагi, таксама, як i спады узгоркаў 
падыймаюцца павольна i маюць закруглены выгляд. Маса каменьня, раскiданага 
на ўзгор'ю, ды частыя вазёры дазваляюць лiчыць краiну гэтую тыпова - морэнаю. 

 
_________ 

 
 

  У ўсходняй Беларусi найважнейшым узгор'ем трэба лiчыць Дняпроўскае 
Ўзгор'е. На ўсход ад вышэй успомненае Лепельскае лядавікoвae далiны 
мяйсцовасьць яшчэ пэўны час мае выразна-морэнны выгляд з бязьлiчнымi 
вазёрамi, памiж якiх  параскiданы грамады морэнных узгоркаў; з апошнiх  трэба 
адзначыць К аторсы, ланцуг лясiстых узгоркаў, што цягнецца ўздоўж мяжы 
Лепельскага i Сеньнiнскага паветаў (на ўсход ад Чашнiкаў). Усю гэтую страну 
можна лiчыць прадоўжаньнем Сьвянцянска - Докшыцкае Морэны. 

Далей-жа на ўсход вазёраў робiцца шмат менш, мяйсцовасць робiцца 
значна вышэйшаю, з легка зыбiстаю паверхняю, з багатымi гляiстымi грунтамi i 
густым насяленьнем. Гэта ўжо Дняпроўскае Ўзгор'е. 

Пачаўшыся на мяжы Сеньнiнскага i Аршанскага паветаў, у вярхоўях р. 
Друц i , займае яно захад Аршанскага пав., пасьля пераходзіць на левы бераг 
Дняпра i цягнецца далей на ўсход па Гарэцкiм, Мсьцiслаўскiм, Красенскiм, 
Рослаўскiм паветах ды частках  суседнiх з iмi, аж да самае р. Дзясны. Тамака, на 
ўсходзе, iдзе яно высокаю градаю далека на паўднёвы ўсход уздоўж правага 
берагу Дзясны, робячы бераг гэты высокiм ды стромкiм; а дзеля таго, што тут 
узгор'е пакрыта лёссам, берагi Дзясны acaблiва моцна зрэзаны глыбокiмi ярамi. 
Так самы выгляд мае і Старадуб ск ае  ўзв ышш о, якое ляжыць далей на паўдня, 
сярод лесастэпу, i пакрытае лёссам. 

На паўднёвы захад Дняпроўскае ўзгор'е вельмi павольна зьнiжаецца; тут 
ствараецца роўная сухая мяйсцовасьць, Раданская Раўнiна; толькi высокiя правыя 
берагi рэк робяць яе краявiды крыху больш разнавобразнымi. Яшчз далей на 
паўднёвы ўсход пачынаецца пяшчанае ды балоцiстае Палесьсе. 

Саўсiм iначай выглядаюць паўночныя берагi ўзгор'я. На ўсходзе яны 
стромкiмi, зрэзанымi ярамi сьценамi (як прыкл. каля Смаленску) спадаюць у 
далiну Дняпра. На захадзе паўночны край узгор'я, дайшоўшы досiць значнае  
вышышi (128 саж.), рэзка абрываецца над вялiкаю пяшчанаю раўніною, пасярод 
якое ляжаць Ве расце йск iя Балоты.  

 
 
 
 
 
 
 
 
 
 
 
 

 
 
 
 
 
 
 
 
 

 
Рыс. 13. Дняпро каля Шилова. 

(Паўднёва - заходнiя спады Дняпроўскага ўзгор'я). 
 

Агyльнaя вышыня узгор'я каля 100 - 120 саж. На захадзе найвышэйшы 
пункт узгор'я, як сказана, ляжыць над Верацейскiмi балотамi. На ўсходзе; 
найвышэйшыя пункты ўзгор'я ляжаць аж над Дзясною, ў Рослаўскiм павеце 
(Росла ўск iя  в ыш ынi). На усім сваім вялiзарным прасторы (у доўжкi каля 300 
вёрст) Дняпрўскае ўзгор'е перахоўвуе той самы выгляд краiны з зыбiстаю 
паверxняю, гляiстымi грунтамi, на якiх  растуць вялiкiя яловыя лясы, з  
павольнымi i закругленымi спадамi ўзгоркаў. Рэкi прарэзуюць у ўзгор'i глыбокiя 
далiны, якiя прыхарошуюць i без таго дужа прыгожыя яго краявiды. (рыс. 13). 

Дняпроўскае Ўзгор'е ляжыць на старадаўнiх  геолегiчных пластох 
(дэвонскiх), якiя зьверху прыкрытыя морэннымi глiнамi, i амi лёссам (прыкл. 
каля Мсьцiслаўля). У глыбокiх  рачных далінах  часта гэтыя старадаўнiя пласты 
выходзяць наверх у вiдзе вапнякоў, долёмiтаў i iнш. (рыс. 14), якiя шмат дзе 
разрабляюцца, як прыкл. Арш анск ая в ап на, вядомая на ўсю Беларусь. 
Дакацiўшыся да паўночных спадаў узгор'я Дняпро ня можа перарваць яго сьцяны 
i змушаны даўгi час плысьцi ўздоўж яго паўночнае граніцы на захад. Толькi пад 
Воршаю ўдаецца Дняпру перарвацца праз узгор'е i зьмянiць свой змушаны 
заходнi кiрунак на паўднёвы. У мейсцы перарыва праз узгор'е на Дняпры 

знаходзяцца значныя К абяляцк iя п арогi , якiя ўперад моцна перашкаджалi  
сухаходзтву; цяпер частку iх  узарвалi7. 

Сваей усходняй часткаю Дняпроўскае узгор'е датыкаецца да г .  з в . 
Сярэдне -Расе йск аг а п лоск аг а ўзв ышш а; некаторыя аўтары гатовыя навет 
самае Дняпроўскае узгор'е (дый ня толькi яго) лiчыць часткаю гэнага ўзвышша, i 
называюць гэтае узгор'е "Смале нск а-Арш анск iм К лiнам" Расейскага 
ўзвышша; але, як мы далей убачым, i геолёгiчная будова i  самы выгляд абодвых 
узвышшаў моцна розьняцца памiж сабою. Трэба аднак адзначыць, што да 
Беларусi ўсё-ж нале жыць пэўная частка Расейскага ўзвышша, а iменна - заходнiя 
спады г. зв. Вокаўскага Лесу. 

 
 
 
 
 
 
 
 
 
 
 
 
 
 
 
 
 
 
 
 

 
 

Рыс. 14. Дняпроўскае Ўзгор'е каля Мсьцiслаўля. 
Выхады старых геолегiчных пластоў. 

 
Вокаўскi Лес - гэта высокападняты горб, якi злучае Сярэдне- Расейскае  

ўзвышшо з ляжачымi на Поўначы Валдайскiмi Горамi ды адначасна дзелiць 
вадазборнiкi Волгi i Дняпра, дзелiць усходне- эўропэйскую раўнiну на дзьве 
часткi: адну - з заходнiм нахiлам,i другую - галоўным чынам з усходнiм. 
Беларуска-Маскоўская мяжа праходзiць тут найбольш па гэтым вельмi важным 
вададзеле i такiм чынам заходнi спад Вокаўскага Лесу дастаецца Беларусi  
ўсходнi-ж-Маскоўшчыне. 

На Вокаўскiм Лесе ляжаць гэткiя беларускiя павееты: Бельскi, 
Дарагабужскi, Ельнiнскi, Ржэўскi i часткi суседнiх  паветаў. Краiна гэтая высака -  
на 100 - 120 саж. паднятая над роўнем мора. Ня гледзячы на гэта яна саўсiм 
роўная. Нi ўзгоркаў, нi вазёраў тут саўсiм блiзка няма; навет каменьняў няма анi  

                                                 
7
 Парогi гэтыя зложаны якраз з дэвонсклiа вапняка. 

на паверхнi зямлi, анi ў грунтох. На вялiкiх  прасторах  цягнецца аднавобразная, 
высокая, лясiстая, а часта й моцна забалочаная раўнiна. Морэннаrа краявiду тут 
не засталося й сьледу. 

Нельга аднак прыраўнаваць гэтае краiны i да палесься. Ня кажучы ўжо аб 
высокiм падняцьцi над роўнем мора, гэтая краiна яшчэ i тым розьнiцца ад 
палесься, што мае цяжкiя гляiстыя цi падзолавыя грунты i адпаведную да iх  
расьлiннасьць. Усё ўзвышшо пакрытае лiставымi лясамi, бярэзьнiкамi ды 
асiньнiкамi, часткаю ж мяшанымi; хваёвых бароў тут вельмi мала. Таксама i рэкi 
цякуць тут у глыбокiх  ды шырокiх  далiнах  i маюць досiць хуткое цячэньне; да iх 
зьбягаюць глыбокiя яры, а ёсьць гэтых яроў досiць многа дзякуючы таму, што 
Вокаўскi Лес пакрыты галоўным чынам мяккiмi лё ссав iднымi  суг лiнк амi , ў 
якiх  саўсiм няма каменьня (гэтак, як у лёссе) i якiя, падобна як i лёсс, легка 
рззмываюцца вадою. 

Паходжаньне гэтых.суглiнкаў тлумачаць розна: адны лiчаць, што гэта 
звычайная падысподняя морэна, iншыя думаюць, што лёссавідныя суглiнкі аселi 
са скаламучаных лядавiковых водаў (гл. вышэй стр. 16). У кожным разе пласт 
суглiнкаў не таўсты i пад ім ляжаць старэйшыя пласты 8. Гэтыя апошнiя пласты 
складзены тут найбольш з вапнякоў, якiя досiць часта выходзяць наверх . Дзеля 
таго, тут, часьцей чым дзе, можна заўважыць г. зв. к арстав ыя зь яв iш чы. 

Вада, якая працякае зьверху, робiць у надземных пластох  вапны цэлыя 
пячоры i ходы. Дзякуючы гэтаму часта трапляeццa, што рэчка будзе цекцi да 
пэўнага мейсца, а далей правалюецца пад зямлю, - гэта яна сходзiць у вапенныя 
ходы а цераз некалькi вёрстаў яна йзноў паказуецца з-пад зямлi і цячэ далей. 
Магчыма, што пад зямлёю тут можна было-б знайсьцi і досіць значныя пячоры. 

Найвышэйшаю часткаю Вокаўскага Лесу ёсьць г. зв. Ельнінскі Вузел; 
ляжыць ён, каля м. Ельнi. Нягледзячы на сваю значную вышыню (каля 130 саж.) 
Ельнiнскi вузел робiць уражаньнне саўсiм роўнае мяйсцовасьцi. 3 яго ўва ўсе бакi 
расьцякаюцца досiць значныя рэкi, - як Сож, Дзясна, Вугра (прыток Окi), ды інш., 
дзеля чаго ён i атрымаў свой назоў. На поўнач ад яго, з Вокаўскага Лесу выцякае i 
вялiкi Дняпро. 

Вокаўскае ўзвышшо ўсё пакрытае лясамi ды гаямi, якiх  тут ёсьць шмат 
больш, чым ворнага поля. Затым-жа яно i назы - "лесам". 

 Вокаўскi Лес ёсьць найбольшым з памiж беларускiх  плоскiх  узвышшаў; аб 
iншых мы ўспамiналi раней, гэта былi: Лiдзк ае , П адляск ае , 3аг ародзь дзе , 
ўрэшце Раданск ая Раўнiна. Маючы выгляд раўнiнаў, яны разам з тым высака 
паднятыя над роўнем мopa i, дзякуючы гэтаму, досiць сухiя, ў большасьцi 
пакрытыя ўраджайнаю гляiстаю зямлёю. Па свайму паходжаньню - нйбольш 
краiны, дзе роўным пластом легла п а дысп одняя морэн а, хаця бываюць у нас 
плоскiя ўзвышшы i iншага паходжаньня. Цяпер нам застаецца перайсьцi да 
разгляду нiзкiх  раўнінаў, або нiзiнаў. 

 

                                                 
8
 Пласты гэтыя належаць да в угля в ое  эп ох і (тым часам, як пад Дняпроўскім узгор'ем ляжаць 

дэ в он с кiя  п лас ты ). 

§ 12. НIЗIНЫ БЕЛАРУСI. 

 
Нiзiны займаюць значную частку Беларусi, каля чверцi ўсяго яе п растору.  

Найбольшымi спамiж iх  ёсьць дзьве - П але сск ая i  П олацк ая Н iзiны. Наагул 
бяручы абедзьве яны маюць шмат супольнага па свайму паходжаньню i 
характару; але бывае, з другога боку, што i часткi кожнае з iх  моцна непадобныя 
адна да аднае. 

 Палеская Нiзiна займае галоўным чынам вадазборнiк р. Прыпяцi. i ў сваей 
геолёriчнай гiсторыi моцна зьвязана з гэтаю ракою. Аднак на Усходзе Палесьсе 
даходзiць да Дняпра, навет пераходзiць на яго левы бераг каля вусьця Сожу. 
Таксама ад Палескае Нiзiны адыходзяuь даўгiя языкi на поўнач уздоўж Бярэзiны, 
Птыча, Ясельды, i займаюць шырокiя лагчыны памiж паўночных узгор'яў. 
Распасьцершыся ад Бугу аж за Дняпро i Сож, ды ад успомненага вышэй 
Наваградзкага Гарба з ляжачым на iм Паўднёвым Ланцугом Узгор'яў аж да 
Валынскiх  гораў, Палесьсе займае каля 80 тыс. кв. вёр. i цягнецца з усходу на 
захад больш як праз 500 вёрст. 

Па ўсiм гэтым вялiзарным прасторы на крыху вышэйшых мяйсцох ляжаць  
п яш чаныя раўнiны, пазарастаўшыя х в аёв ым борам, а на крыху нiжэйшых - 
бязьмежныя балоты розных вiдаў. Лес i балота пануюць па ўсёй нiзiне, 
пакiдаючы ворнай зямлi ды сенажацям мяйсцамi толькi каля пятае часьцi ўсяго 
прастору, пры чым лес займае каля паловы прастору, а рэшту - балота. 

Выгляд усяго Палесься - раўнiнны. Невялiчкiя ўзгоркi, якiя тут часамi  
сустракаюцца, створаны ўжо не морэнамi. Ў большасьцi - гэта паабрастаўшыя 
дзёрнам, цi лесам пяшчаныя к учуг уры (дюны), падобныя да тых, якiя i цяпер 
творацца каля в ыд маў, г. ё. там, дзе вецер пачаў раздзьмухаваць пяшчаныя 
грунты; бывае гэта найчасьцей, калi з такога пяшчанага грунту зсякуць лес, якi 
там уперад рос i стрымлiваў раздзьмуханьне. Вось жа такiх  кучугураў, а толькi 
створаных, мусiць, вельмi даўно, спаткаць можна досiць у Палесьсi; на iх, як на 
сушэйшых мейсцах, любяць будаваць свае вёскi жыхары Палесься. Вышыня iх  
аднак гэткая нязначная,  што анi не зьмяняе  раўнiннага характеру Палескае 
Нiзiны. 

Палеская Нiзiна паднята над роўнем мора ўсяго толькi на 45 - 70 саж., 
творачы такiм чынам сярод акружаючых яе ўзвышшаў катлiну, глыбiнёю у 20 - 50 
сажанёў; узвышшы гэтыя часамi па-дыймаюцца стромкаю сьцяною ў некалькi 
дзесяткаў сажанёў без-пасярэдна над самымi палескiмi нiзiнамi (прыкл. 
Загародзьдзе, Мазырскае ўзвышшо). Наагул кажучы, дно Палескае катлiны на 
захадзе крыху вышэйшае, на ўсходзе нiжэйшае, i з гэтае прычыны воды з  
Палескае Нiзiны маюць натуральны сток на ўсход; у гэтым кiрунку, як ведама, i  
плыве Прыпяць. Спад гэты, аднак, саўсiм нязначны, i гэта ёсьць аднэю з  
прычынаў вялiкае забалочанасьцi Палесься. Асаблiва гэта адчуваецца ў 
цэнтральнай частцы Палесься, каля Пiнску. Тут якраз у Прыпяць упадаюць яе 
найбольшыя прытокi, якiя зьбягзюць з акружаючых Палесьсе узгор'яў, дзеля чаго 
маюць хуткi бег ды нясуць у сваiх  скаламучаных водах  шмат мулу, пяску i iншых 
матар'ялаў размываньня. Але скацiўшыся ў Палескую Нiзiну, паверхня якое па 
меры зблiжэньня да Прыпяцi  робiцца ўсё раўнейшаю. з усё больш нявыразным 

спадам, гэтыя рэкi зьмяняюць свой характар. Цячэньне іх  робiцца цiшэйшым, i з 
вады асядаюць скаламучаныя матар'ялы. Што раз то болей зьяўляецца на кожнай 
з гэтых рэк мялiзнаў, астравоў, якiя творацца з прынесеных ракою зьверху 
матар'ялаў, цячэньне ракi разьбiваецца на шмат рукавоў, якiя ўвесь час 
зьмяняюць свае мейсца, 
вандруючы сярод рачных асадаў.  

Творыцца цэлая сець 
пратокаў, а там дзе гэтыя рэкi, 
зьблiжаючыся свайго ўпаду ў 
Прыпяць, падыходзяць блiзка 
адна да аднае, сецi iхнiх  пратокаў 
злучаюцца i пакрываюць значныя 
прасторы. Нйбольшы з такiх 
прастораў ляжыць на паўдня ад 
Пiнску i называецца Зарэччам.  
Вясною i ў часе паводак уся гэтая 
мяйсцовасьць на дзесяткi вёрст 
навокала залiваецца вадою i 
выглядае на адно вялiкае возера, 
сярод якога дзе ня дзе на 
вышэйшых грудкох разбудавалiся 
палескiя вёскi, з усiх  бакоў 
абкружаныя вадою. Улетку, як 
вада спадае, ўсё  Зарэчча зара-
стае  буйнымi ба-лотнымi  
трaвaмi, сярод якiх  прапа-
ўзаюць рачныя пратокi (рыс. 
15). Як бачым рэкi тут цякуць бяз сталых берагоў i, зразумела, забaлoчyюць вялi-
зарныя прасторы навокала сябе; з гэтае прычыны ўздоўж Пыпяцi i важнейшых яе 
пры-токаў цягнуцца абшырныя бязле-сныя балоты.  

Шмат дзе можна пабачыць на iх  каналы, якiя роўнымі лінiямi прарэзуюць 
палескiя раўнiны абяртаючы даўнейшыя балоты ў сенажаці ды служачы для 
сплаву дрэва і камунікацыi. 

Балотная палеская краiна з усiх  бакоў абкружана паясом палескіх  пушчаў. 
Тут ужо бязумоўна пануе лес; ён аднак чарадуецца З балотамi, якiя тут займаюць 
нiжэйшыя мейсцы, асаблiва ўздоўж рэк. Лясы або ляжаць на вышэйшых 
пяшчаных грудкох, і тады зложаны выключна з хвоi, альбо ў мокрых лагчыных, i 
і тады яны  мяшаныя. Сярод лясоў ды балотаў раскiдана досiць многа вазёраў з 
нiзкiмi, грузкiмi берагамi, паабрастаўшымi  буйною травою (рыс. 17). За паясом 
пушчаў ляжаць ужо на вышэйшых прасторах малалесныя земляробскiя раўнiны i 
ўзгор'i, акружаючы Палесьсе. 

Краявiд Палесься досiць аднавобразны i на вялiзарных яго прасторах мала 
зьмяняецца. Формы паверхнi ў палескiм краявiдзе йграюць меншую ролю; за тое 
шмат хараства дадаюць яму палескiя воды: рэкi, вазёры, балоты, якiх  выгляд 
некалькi разоў у год моцна зьмяняецца, робячы з Палесься то вялiкае возера, то 
непраходны лес траваў, то бязьме жную раўнiну пакрытую празрыстым сьветлым 

Рыc 15.  Рачны праток на Палесьсi.  

лёдам, па якiм ува ўсiх  кiрунках разьяжджаюць жыхары Палесься, радуючыся 
магчымасьцi лёгкiх зносінаў з сьветам. 

 
 
 
 
 
 
 
 
 
 
 
 
 
 
 
 
 
 
 
 

 

Рыс. 16.  Краявiд асушанаrа Палесься.  

(Галоўны канал). 

 
Палеская катлiна вiдаць стварылася яшчэ у перадлядавiко-выя часы праз  

апусканьне старэйшых геолёгiчных пластоў. 
Мiж iншым трэба лiчыць, што i цяпер зямная кара пад Палесь сем 

апускаецца, *) што бязумоўна яшчэ мацней яго забалочуе, ці прынамся, не дае  
яму высыхаць. Няглыбока пад паверхняю зямлі ў Палесьсi ляжаць старыя 
пласты**), найбольш глiны, слаба прапускаючыя ваду. Зьверху на iх ляжыць 
нягрубы пласт лядавiковых дый пасьляледавiковых пяскоў, таўшчынёю ўсяго 10 - 
20 сажняў. 

Зразумела, што вада. мусiць застаiвацца ў гэтым верхнiм пласьце, ня 
могучы прасачыцца ў глыбiню праз ляжачыя нiжэй глiны, i гэта таксама 
дапамагае забалочаваньню Палесься. 
 
 
___________ 

*) Wollosowicz. 
**) Крэйдавыя і нумулітычныя. 

Урэшце балоцiстасьць Палесься, дый наагул характар яго прыроды трэба 
лiчыць рэзультатам яго гiсторыi ў лядавiковую эпоху. Як ужо гаварылася,  
Палескую катлiну залiлi воды таючага лядавiка, ствараючы тут вялiзарнае  
лядавiковае возера. Рэкi, якiя цяпер працякаюць праз Палесьсе, цi хоць краем яго, 

ў тым лiку i Дняпро, разам з лiчнымi, цяпер ужо няiстнуючымi, лядавiковымi 
рэкамi нссьлi ў гэтае возера шмат скаламучанаrа у сваiх  водах  матар'ялу з  
размытых лядавiковых глiнаў; гэтыя матар'ялы, трапiўшы ў стаячыя, цi павольна 
плывучыя воды палескага возера, асядалi на яго дно, творачы цяперашнюю 
пяшчаную вопратку паверхнi  Палесься. 

Ня гледзячы на спад Палескае Нiзiны ў ўсходнiм кiрунку, лядавiковае 
возера, вiдаць, даўгi час ня мела пэўнага стоку на ўсход. М азырск ае  Ўзв ыш ш о 
дый малазначнае цяпер яго прадоўжаньне на поўнач да Бярэзiны 
перагароджавалi дарогу на ўсход лядавiковым водам i тыя мусiлi прабiвацца праз  
ўзвышшо. Гэта iм ня там хутка ўдалося, дык тым часам лiшкi вады спускалiся на 
паўдня i ўсход праз далiну цяперашняе р.  Слав е чны, якая ляжыць на паўдня ад 
Мазырскага Ўзвышша, дый  дзелiць яго ад О ўруцкiх  (Валынскiх) Гораў. Таксама 
зыходзiлi лiшкi вады i на захад, у далiну Буг а, а праз яе - ў тагочасную Вiслу. 

Толькi тады,як лядавiковым патокам удалося добра раскапаць Мазырскае 
Ўзвышшо, вада лядавiковага возера зыйшла ў Дняпро. Паверхня Палескае катлiны 
пасьля гэтага мусiць доўri час была падобная да спушчанага млыннага ставу; 
збольшага яна i ў нашыя часы можа быць да яго прыраўнавана. Балоцiстыя 
лагчыны, што чарадуюцца з пяшчанымi грудкамi, разсеяныя мiж iх пратокi рэкаў, 
урэшце самы катлiнны характар Палесься, даюць права да гэткага параўнаньня i  
даводзяць, што лядавiковае возера запраўды iстнавала на прасторах  Палесься. 

Таксама, як Мазырскае Ўзвышшо загароджавала сток водам галоўнага 
лядавiковага возера, гэтак узвышшы Наваградзкага Гарба затрымлiвалi  
лядавiковыя воды ў цяперашнiм вадазборнiку верхняга Птычу i Сьвiслачы, а 
Дзьвiнскае Ўзгор'е - ў ваколiцах  Полацку. У абодвых выпадках  стварылiся 
лядавiковыя вазёры: першае возера абыймала п оўдзе нь  цяперашняга 
I г уме нск аг а п ав е ту; другое - ўсю П олацк ую  Н iз iну, Пасьля гэтых вазёраў 
пазаставалiся такiя самыя сьляды, як i пасьля вялiкага палескага лядавiковага 
возера. 

Полацкая  Нiзiна займае большыя часткi паветаў Дзiсьненскага, Полацкаrа, 
ды Лепельскага. Лядавiковае возера залiло тут, вiдаць, увесь прастор памiж 
акружаючымi цяпер нiзiну ўзгор'ямi: Дзьвiнскiм, Вiцебска - Невельскiм i 
Сьвянцянска - Докшыцкiм. Возера гэтае, мусiць, ня было глыбокае i не пакiнула 
па сабе гэткiх  значных сьлядоў. як Палескае возера. Аднак i тут ёсьць досiць. 
мноrа балотаў - найбольш уздоўж р.  Дз iсе нк i   ды левага берагу р.  Дры сы  
(прытокi Дзьвiны), навокала якiх  ляжаць хваёвыя бары на пяшчаных грунтох. 
Сярод мяйсцовасьцяў з палескiм краявiдам тут часам уразаюцца морэнныя клiны, 
якiя пэўне ж замяняюць краявiд нiзiны. Апроч таго трэба адзначыць вялiкi лік 
вазёроў, спатыканых на нiзiне, ды яе значна большую сухасьць у параўнаньнi з 
Палесьсем. Пяшчаныя раўнiны, на якiх  ляжаць некаторыя нашыя пушчы, 
Н алiбоцк ая,  Горадзе нск ая,  Аўг устоўск ая , вiдаць, стварылiся гэткiм 
самым спосабам, як i вышэйапiсаныя палескiя нізіны, ў лядавiковыя часы i 
пакрыты з паверхнi так сама асадамi ледавiковых вазёраў. 
 

__________ 

РАЗЬДЗЕЛ ІІ. 

К л i м а т  Б е л а р у с i  

________ 
 

§ 13.  КЛІМАТЫЧНЫЯ ЎПЛЫВЫ. ВЯТРЫ. 

 
Беларусь ляжыць у ўмеркаваным паясе зямлi, блiжэй да полюса, чым да 

экватара. Сонца ў нас ходзiць па небе ня дужа высака; навет на пачатку лета, ў 
чэрвенi, яно ў паўдня не стаiць у нас проста над галавою, а крыху нiжэй; у зiмку-
ж сонца саўсiм мала падыймаецца над кругавiдам i мала дае цяпла. Ад гэтае 
прычыны (географiчнае шырынi) перад усiм зале жыць наш клiмат; аднак яе 
значэньне ў вялiкай меры засланяецца ў нас уплывамi іншых прычынаў. 

Клiмат усяе Сярэдняе Эўропы, а ў тым лiку i Беларусi, залежыць найбольш 
ад Атлян тыцк аг а Аке ану i суседніх, зьвязаных з iм, мораў. Чым далей каторы 
з гэть х  краёў ляжыць ад Акеану, тым больш сухiм i халодным робiцца яго клiмат 
больш падобным да клiмату аграмаднага ўсходняга контынэнту Эуропы i Азii, 
больш к онтынэнталь ным; чым блiжэй ляжыць край да Акеану, тым клiмат 
робiцца цяплейшым, вiльгатнейшым i лагаднейшым, цi, адным словам,  
ак е анiчным, Беларусь з усiх краёў Сярэдняе Эўропы найдалей адсунутая ад 
акеану, затым з усiх  старонак Сярэдняе Эўропы мае клiмат найбольш халодны  i  
сухi. 

Аднак уплывы акеану, цi адсутнасьць iх  мы адчуваем штодзенна. Вее вецер 
з захаду, ад Акеану, - пачынаецца вiльготнае, цёплае надвор'е. Зьмянiўся вецер, 
дзьме ўжо з усходу - надвор'е робіцца сухім i халодным. Па чарзе пануюць у нас 
то акеанiчнае, заходнее надвор'е, то ўсходняе, сухаземнае. 

Заўважана, што ўзiмку клімат Беларусі зблiжаецца да контынэнтальнага, 
ўлетку-ж ён саўсім блізка акеанiчны. 

Наагул бяручы, ўплывы акеану у нас мацнейшыя ад уплываў контынэнту, i 
затым клiмат Беларуси трэба прызнаць яшчэ акеанiчным. I нiчога ў гэтым 
дзiўнага. На захад ад Беларусi, аж  да самага мора, ляжаць нiзiны - Польская i 
Гэрманская, па якiм вольна, без вялiкiх  перашкод цёплы акеанiчны вецер 
урываецца на прасторы Беларусi, прыносячы з сабою хмарнае надвор'е ды дождж 
цi сьнег. Узвышшы Цэнтральнае Беларусi, асаблiва тыя, што цягнуцца з поўначы 
на паўдня, крыху затрымлiваюць гэтыя ветры i змушаюць iх  аддаць на свае  
заходнiя спады частку вiльгацi, якую тыя несьлi. Значна абсушаныя пасув аюцца 
заходнiя вятры далей па Ўсходняй Беларусi i  спатыкаюць на нашай мяжы з  
Маскоўшчынаю новую, яшчэ больш значную перашкоду ў вiдзе Вокаўскага Лесу, 
на якiм гэтак шмат аддаюць вiльгацi i гэтак трацяць шмат свае сiлы, што ўжо на 
ўсход ад яго, ў прасторах  Маскоўшчыны, значэньне акеанiчных вятроў робiцца 
шмат меншым. 3 сухiмi i халоднымi ўсходнiмi вятрамi бывае крыху iначай, 
Плывучы нiзам яны ўжо адразу i  вельмi значна затрымлiваюцца высокiм 
Вокаўскiм Лесам, якi такiм чынам засланяе сабою Беларусь ад уплываў 

сухаземнага клiмату. Пераплыўшыя праз Вокаўскi Лес усходнiя вятры 
спатыкаюць новую перашкоду ў вiдзе центральных беларускiх  узгор'яў, 
выцягнутых з поўначы на паўдня i  на заходняй iх  старана ўплывы гэтых вятроў 
робяцца нязначнымi. 

Такiм чынам мы бачым, што лiнii узгор'яў дзеляць Беларусь на некалькi 
розных мiж сабою клiматычных краiнаў, i што Вокаўскi Лес ёсьць вельмi 
паважнаю клiматычнаю мяжою. Уся Беларусь, лежачы на захад ад яго, мае, ў 
параўнаньнi з Маскоўшчынаю ды iншымi контынэнтальнымi краямi, клiмат 
мягкi, мерны з нявельмi халоднымi, але многасьнежнымi зiмамi, з нявельмi 
гарачымi, пахмурнымi летамi. 

У Беларусi дзьмуць найбольш паўднёва-заходнiя, заходнiя паўночна-
заходнiя вятры, якiя прыносяць з сабою дождж i па хмурнае надвор'е ўлетку, 
сьнег i адлiгу - ўзiмку. Чым большая сіла гэтых вятроў, тым выразьней 
выступаюць у Беларусi пры меты акеанiчнага клiмату. Побач з гэтымi вятрамi  
дзьмуць i ўсходнiя, сухiя вятры, якiя прыносяць яснае i сухое надвор'е ўлетку i 
вялiкiя маразы пры сонечным надвор'i ўзiмку; чым далей на ўсход, тым гэтых 
вятроў робiцца больш, а значэньне заходнiх  вятроў меншае; усё-ж i на самай 
ўсходняй мяжы Беларусi за- ходнiя вятры пераважаюць над ўсходнiмi. Варта 
яшчэ адзначыць, што днi бяз ветру ў Беларусi здараюцца рэдка. 

Вецер, як мы бачым, ёсьць бадай цi не найважнейшым зья-вiшчам 
беларускага клiмату: ад яго кiрунку i сiлы залежыць надвор'е, ды навет даўжыня i 
ў значнай меры характар пораў году Расклад вятроў на працягу году, аб якiм 
будзе гаварыцца пaзьней наагул кажучы, спрыяе гаспадарцы i чалавечаму 
здароўю. Заходнiя вятры, што прыносяць нам вiльгаць i цяпло, дазваляюць самым 
бедным нашым грунтом даваць добрыя ўраджаi, аслабляюць сілy страшных 
зiмовых марозаў i шкоду ад iх  жывёлам i расьлiнам. Сухiя усходнiя вятры робяць 
клiмат наш прыятным  i здаровым для чалавека. 

§ 14,  ТЭМПЭРАТУРА ПАВЕТРА. 

 

Важным паказчыкам характару 
клiмату ёсьць сярэдняя тэм-ратура паветра 
за год, ды за месяцы самы халодны 
(студзень) i самы гарачы (лiпень)9. 
Выведзеныя з даўгiх, шматгадовых 
спасьцярогаў яны адбiваюць у сабе 
нязьменныя варункi, характэрныя для 
кожнае мяйсцовасьцi, ад якiх  залежыць яе 
клiмат. Калi парысаваць iх  на карце ў вiдзе 
iзотэрмаў (лiнiй, што злучаюць мейсцы з 
аднакаваю тэмпэратураю), дык яны 
наглядна ўяўляюць розьнiцы ў клiмаце 
асобных краiнаў (рыс. 18 i 19). 

Гадавою сярэдняю тэмпэратураю для 
Беларусi трэба лiчыць +60 (Менск мae +5,40, а Вiльня 6,40). Калi прыраўнуем мы з  
гэтага боку Беларусь да iншых краёў, дык угледзiм, што для Масквы гэтая 
тэмпэратура +3,40, для Рыгi, так, як i ў нас 60, для Варшавы +7,50. Невялiкiя на 
першы ўзгляд розьнiцы мiж гэтымi цыфрамi  маюць, аднак, дужа вялiкае 
значэньне для клiмату. Тыя два градycы, прыкл., якiя адрозьнiваюць наш клiмат 

ад клiмату.  Маскоўшчыны дазваляюць расьцi ў нас, як то будзе ніжэй паказана, 
цэламу раду далiкатных расьлiнаў, гатункаў садовіны i варыва i г. д. 

Сярэднiя тэмпэратуры самага халоднага месяца ў годзе-студзеня, якiя 
характарызуюць зiму, - яшчэ больш мiж сабою розьняцца.  Тады,  як  Для 
Беларусi  тэмп эратураю студзеня трэба лiчыць - 6,50, для Масквы гэтая 
тэмпэратура - 10,80, для Рыгi - 4,70 а для Варшавы - 3,50. Значыць зiма 
Маскоўшчыны на цэлых 40 халаднейшая, а польская зiма на 30 цяплейшая ад 
беларускае зiмы. У сярэдняй тэмпэратуры лета (месяца лiпеня) гэткiх розьнiцаў 
няма. Для Беларусi сярэдняя тэмпэратура лiпеня кaля +18,50, для Масквы + 18,20, 

для Рыгi + 17,90, для Варшавы + 18,40. 3 гэтага: мы бачым, што тады, як зiмовыя 
тэмпэратуры зьнiжаюцца пры пасуваньнi на ўсход, летнiя барджэй навет 
павялiчуюцца чым далей на ўсход. Гэта самае зьявiшча можам мы заўважыць i  ў 
прасторах  самое Беларусi. Разглядаючы данныя прыложанае таблiцы (стр. 45) мы 
бачым, што i памiж асобнымi краiнамi Беларусi ёсьць досiць значныя розьнiцы ў 
сярэднiх  тэмпэратурах . Годзе параўнаць з гэтага боку Смаленск (гадавая тэмп эр. + 
4,30) з Вiльняю (якая мае + 6,40) або з Берасьцем (+ 7,20). А сярэднiя тэмпэратуры 

                                                 
9
 Спасьцярогi над тэмпэратураю паветра ды iншымi клiматычнымi зьявiшчамі стала вядуць 

мэтэоролёгiчныя станцыі. Што дзень у пэўныя гадзіны (7 гадз. раньнiцаю, 1 гадз. i 9 гадз. пасьля 
паўдня) вымяраецца i запiсуеццаi тэмпэратура паветра; з гэтых трох памераў выводзiцца сярэдняя 
дзенная тэмпература. з памераў за месяц - сярэдняя месячная, а за год - сярэдняя гадавая тэмпература, 
У Беларусi мэтэоролёгiчныя станцыi перад вайною былi: ў Маладэчыне, Друзгенiках (пад Горадняю), 
Пiнску, Васiлевiчах (у Рэчыцкім пав.), Гомелi, Горках, Новым Каралёве (пад Вiцебскам), Корсаўцы 
(Люцынскага ) i інш. мяйсцох. 

Рыс 18.  Iзотэрмы 
студзеня ў Эўропе. 

студзеня х iстаюцца ў розных 
краiнах  Беларусi ад - 4,50  
(Беласточчына) дa - 9,00 (Вокаўскi 
Лес). 

 
Сярэднiя тэмпэратуры студзеня i 
лiпеня характарызуюць яшчэ i 
большы цi меншы контынэнталiзм 
клiмату краю, да якога  яны 
адносяцца. У краёх 
контынэнтальных розьнiца мiж 
тэмпэратураю зiмы і лета, а таксама 
дня i ночыдужа вялiкая; ў 
акеанiчным, як яе гэтая, цi г адав ая  
амп лiту да клiмаце - значна 
меншая. Розьнiца называюць, мiж 
iншым паказана ў рубрыцы f та -  
блiцы, зьмешчачае на стр. 45; у 
Беларусi яна х iстаецца ад 220  

(Падлясьсе)) да 27,80 (Лесастэп), а ў сярэднiм будзе каля 250, тады, як для Масквы 
яна 290, а для краёў прыморскiх - каля 200. Карыстаючыся з усiх  гэтых цыфраў 
можна падзялiць Беларусь на некалькi кліматычных краiнаў: 

1) Вокаўскi  Лес,  Смаленскае i  Дняпроўскае  Узгор'i  твораць краiну найбольш 
халоднага i контынэнтальнага клiмату ў Беларусi. 

 Сярэдняя гадавая тэмпэратура тут нiжэм + 50, а тэмпэратура студзеня ад -  
90 да - 80; амплiтуда-ж 26-270. Сваей сьцюдзёнаю маразянаю зiмою гэтая краiна 
падобна да суседняе Маскоўшчыны. Сьнег ляжыць тут у зiмку каля 5-х  месяцаў, 
ад палавiны лiстапада да палавiны красавiка, i нiколi сярод зiмы ня гiне. 
Насыпаецца яго за тэты час дужа таўсты пласт; гэтаму памаrае яшчэ i тое, што 
вялiкая частка ападкаў тут прыпадае на зiмовы час; а наагул тут ападкаў выпадае  
шмат. У летку-ж i гэтая краiна трапляе пад моцныя ўплывы акеану, дзякуючы 
якому 

Смаленск 241 - 8,4 18,0 4,3 26,4 
Новы Каралёў (Віцебск. п.) 336 - 8,3 17,0 4,0 25,3 
Вялікія Лукі 103 - 7,7 17,9 4,6 25,6 
Віцебск 145 - 7,8 17,9 5,0 25,7 

Горкі 206 - 8,2 17,9 4,5 26,1 

Рыс. 19. Iзотэрмы лiпеня ў  
Эўропе. 

Бранск 200 - 8,6 18,5 5,0 27,1 
Чэрыкаў 168 - 7,9 18,0 5,0 25,9 
Магілёў 179 -7,5 18,2 5,1 25,7 
Быхаў 165 - 7,8 18,4 5,6 26,2 
Новазыбкаў 170 - 8,2 19,6 5,7 27,8 
Барысаў 166 - 7,0 18,2 5,4 25,2 
Менск 225 - 6,9 18,1 5,4 25,0 
Маладэчна 180 - 6,5 17,9 5,5 24,4 
Ігналінка (Сьвянцян. п.) 166 - 6,5 17,9 5,3 24,4 
Корсаўка (Люцынск. п.) 104 - 7,2 18,0 5,1 25,2 
Наднёман (Захад Ігумен. п.) 168 - 6,5 18,1 5,8, 24,6 
Васілевічы (Рэчыцкага п.) 140 - 6,7 18,6 6,0 25,3 
Мазыр 129 - 6,4 19,0 6,3 25,4 
Пінск 142 - 5,4 19,0 6,8 24,4 
Вільня 106 - 5,3 18,8 6,4 24,1 
Друзгенікі Горадзенск. п.) 103 - 5,2 18,2 6,4 23,8 
Сувалкі 177 - 5,5 17,6 6,0 23,7 
Белыбераг (ля Аўгустова) 130 - 5,3 18,4 6,0 22,9 
Асавец (пад р. Бабром) 114 - 4,7 18,6 6,5 23,1 
Беласток 136 - 4,6 18,9 6,8 25,2 
Берасце 136 - 4,8 18,2 7,2 23,7 
      
      
      
      
Масква 176 - 10,8 18,2 3,4  29,0 
Смаленск 13 - 4,7 17,9 5,9 22,6 
Варшава 125 - 3,5 18,4 7,2 21,9 
звычайна мае яна лета п ахмурнае, халоднае, дажджыстае. Бываюць аднак i леты 
гарачuя ды сухiя. Трэба яшчэ адзначыць, што ў гэтай краiне часта бываюць навет 
сярод лета, ў чэрвенi ды лiпенi, начныя прымаразкi, ад якiх гiнуць ураджаi садоў,  
гародаў, а навет збожжа. 

На захад ад гэтае краiны клiмат хуrка цяплее, асаблiва ў зiмку. Польскi 
географ Ромэр тлумачыць гэта так: "Атлянтыцкiя паветраныя цячэньнi, 
аслабленыя даўгiм перасуваньнем па няроўнай сухазёмнай паверхнi, трацяць 
блiзка таго, што да рэшты сiлу сваiх  уплываў на стромкiх  берагох усходнiх 
узвышшаў (рlуt zrоalоwусh). На вяршынах гэтых узвышшаў пануе ўжо тыповы 
контынэнтальны клiмат, якi на вялiзарных прасторах расейскiх  узвышшаў толькi 
павольна зьмяняецца"10. Ў Беларусi, ў кiрунку на ўсход вельмi моцна ўзрастае  
контынэнталiзм клiмату i зьнiжаецца тэмпэратура. Тады, як у Польшчы праз  
кожныя 100 вёрст у кiрунку на ўсход гадавая тэмпэратура Зьніжаецца на 0,290, у 
Беларусi яна зьнiжаецца ў 21/2 разы хутчэй, бо на 0,690; у Маскоўшчыне-ж на 
0,410. 

2) Паўднёва-Усходняя Беларусь (Ле саст эп ,  Раданск ая раўн iна ) 
хаця i ляжыць значна далей на паўдня, мае такую самую блiзка халодную зiму, як 
Смаленшчына, але за тое мае гарачае, яснае i сухое лета (сярэднiя тэмпэратуры 
для Новазыбкава; студзень - 8,20, лiпень +19,60); дзеля гэтага сярэдняя гадавая 
тэмпэратура крыху вышэйшая, чым на паўночным усходзе (+ 50 + 60 ), але  
амплiтуда большая (270 - 280). Наагул клiмат гэтае краiны трэба прызнаць 
найбольш контынэнтальным у Беларусi пераходным да клiмату стэпаў, хаця ня 
трэба забывацца, што розьнiца мiж клiматам гэтае, ўсёж досiць лясiстае ды навет 
балоцiстае краiны i клiматам бязьлесных, сухiх  стэпаў дужа вялiкая, куды 
большая, чым памiж клiматамi якое-хаця з частак Бeлapyсі. 

Вясна з асаблiва моцнымi сухiмi ўсходнiмi вятрамi (сух ав е ямi ), гарачае  
лета, сярод якога аднак досiць часта здараюцца прымаразкi, дый наагул значныя 
розьнiцы мiж тэмпэратураю дня i ночы, ўрэшце сухмянi, моцна шкодзячыя 
земляробству, найбольш адрозьнiваюць клiмат Паўднёвага Ўсходу Беларусi ад 
клімату iншых яе краiнаў. 

Мацней выражаны контынэнталiзм клiмату паўднёва-ўсходняе, ды навет 
наагул паўднёвае Беларусi, зале жыць ад таго, што яна найдалей ляжыць ад мора;  
апрача таго Карпацкiя Горы кpыху засланяюць яе, таксама як i значную частку 
Украiны, ад акеанiчных паўднёва-заходнiх вятроў, што, пэўнеж павялiчуе 
контынэнталiзм краiны. 

3) На паўночным захадзе, дый у цэнтры Беларусi, у краi канцавых морэнаў 
i бязьлiчных вазёраў, пануе халодны акеанiчны клiмат з сяр. гадавою 
тэмпэратураю таксама, як i у папярэдняй краiне + 50 + 50, але цяплейшым 
студзенем - 60 - 80. Зiма звычайна цягнецца каля 3 1/2 месяцаў (з пачатку сьнежня 
да другое палавiны сакавiка); яна тут значна мягчэйшая, чым. на ўсходзе, з 
лёгкiмi марозамi ды з менш глыбокiмi сьнягамi. Сярод зiмы здараюцца адлiгi, ў 
часе якiх бывае навет, што саўсiм прападае на нейкi час сьнег.; але здараецца гэта 
рэдка. Наагул клiмат гэтае краiны, якую ад усходу засланяюць нашыя ўсходнiя 
ўзвышшы, толькi рэдка i не надоўга трапляе пад уплывы ўсходняга 
контынэнталiзму (гадавая амплiтуда 240 - 250); затое ён адкрыты для уплываў 
мора. Халоднасьць яго тлумачыцца мiж iншым тым, што краiна гэтая, высака 
паднятая, раўнуючы з суседнiмi далiнамi, над роўнем мора. Як ведама, з 
падняцьцем на кожныя 100 саж. уверх  тэмпэратура зьнiжаецца на 10. Дзеля гэтага 
вяршыны на-шых узгор'яў, паднятыя на 150 саж., павiнны быць халаднейшымi ад 
суседнiх  далiнаў, паднятых на якiх  50 - 70 саж., - на цэлы градус. Тое, што на 
ўзгор'ях  выпадае больш ападкаў, чым у далiнах  (гл. вышэй, стр. 42), ад чаго 
павялiчуецца параваньне i зьнiжаецца тэмпэратура, ды прысутнасьць масы 
вазёраў, яшчэ больш павялiчуе розьнiцу тэмпэратуры узвышшаў i далiнаў. Гэта 
асаблiва выразна выяўляецца на Сувальскiм Узгор'i, якое з усiх  бакоў (навет з 
усходу i з поўначы) акружанае краiнамi цяплейшымi (Сярэдн. гад. тэмпэр.  
Сувалкi + 6,00 Друзгенiкi + 6,40, Вiльня + 6,40, Коўна + 6,20). 

Шырокiя далiны вялiкiх рэк, праразаючых заходнiя ўзгор'i (Вяльлi, Нёмна i 
iн.) трэба аднесьцi ўжо да чарговае клiматычнае краiны. 

4) Паўднёва - заходняя Беларусь,  заслоненая ад усходу i поўначы ўжо ня 
толькi Вокаўскiм Лесам, але йшчэ i ўзвышшамi Цэнтральнае Беларусi, ды ляжачае  
ў глыбокай катлiне Прыпяцкае Палесьсе маюць значна цяплейшы клiмат. Па 
далiнам вялiкiх  заходнiх  рэк Беларусi клiмат гэты ўразаецца глыбака ў прасторы 

пасярэдняе краiны. Сярэдня гадавая тэмпэратура краiны вышэй + 60, а 
тэмпэратура студзеня каля -   50, - 60, значыць, аж на 30 цяплейшая, чым у 
Смаленшчыне. Зiма трывае ня больш 3-х  месяцаў (ад паловы сьнежня да пачатку 
сакавiка), пры чым вызначаецца частымi адлiгамi, ад якiх  бывае, што сярод зiмы,  
ў студзенi навет, на некалькi тыдняў гiне сьнег i прападае санная дарога. Сьнег у 
зимку iдзець тут дужа часта, што таксама змяншае маразы; толькi на паўднi  
краiны, ў Палесьсi, зiмы бываюць маласьнежныя, мусіць, дзеля агульнага 
большага контынэнталiзму паўднёвае Беларусі (ўплыў Карпатаў)11. Наагул-жа, як 
бачым, узiмку тут пануюць уплывы акеану. Толькi ў асаблiва халодныя зiмы 
ўсходнiя вятры здалеюць перакiнуць сюды цераз сьцяну ўзгор'яў масы 
маразянага паветра i моцна зьнiжаюць тэмпэратуру. 

Леты ў паўднёва - заходняй Беларусi бываюць ня вельмi га-рачыя (лiпень + 
18,50 + 190), акеанiчнага тыпу, моцна дажджыстыя i хмарныя. Бывае, праўда, што i 
ўлетку сюды дасягнуць уплывы контынэнтальнага ўсходу i робяць лета гарачым i 
сухiм; але i ў такiм рэдкiм выпадку ў другой палавiне лета звычайна перамагае 
акеанiчнае надвор'е i пагоду зьмяняюць дажджы. 

Аднак, што вельмi важна для гаспадаркi, тут саўсiм блiзка ня бывае летнiх  
прымаразкаў. Дзякуючы гэтаму ды агульнай лагод-насьцi клiмату (гадавая 
амплiтуда 230  240) i, асаблiва, мягкой зiме тут ня вымярзае граб i цэлы рад iншых 
расьлiнаў, ды больш чым у папярэднiх  краiнах  магчыма шырокае разьвiцьцё 
садоўнiцтва. 

5) Найцяплейшы куток Беларусi - гэта Падлясьсе i асаблiва 
Берасьцейшчына, якiя маюць сярэднюю гадавую тэмпэратуру вышэй +70, а 
тэмпэратуру студзеня каля - 4,50. Тутака, як i ў суседняй Польшчы, зямля бывае  
пад сьнегам ня доўга, пласт сьнегу тонкi, зiма кароткая. Але ў Польшчы 
акеанiчны клiмат выяўлены больш рэзка; розьнiца польскага i беларускага 
клiмату павялiчўецца мусiць яшчэ i тым, што навет пэўднёва - заходняя Беларусь 
(Падлясьсе) наагул вышэй паднятая над роўнем мора, чым суседнiя польскiя 
краiны. 
 

§ 15. ПАВЕТРАНЫЯ АПАДКI. 

 
Вятры, што дзьмуць з акеану, прыносяць у Беларусь шмат вiльгацi, якая 

вылiваецца на нашыя прасторы ў форме паветраных ападкаў - дажджу, сьнегу, 
расы i г. д. Тым часам, як прыкл. у Маскоўшчыне ў сярэднiм выпадае 470 
мiлiмэтраў, у Беларусi выпадае каля 550  мiлiм. ападкаў у год, а мяйсцамi й больш. 
Гэта мае важнае значэньне у нашым экономiчным жыцьцi. Калi-б сьцiхлi заходнiя 
вятры, i ў Беларусi пачало падаць менш дажджу, дык-бы нашыя лёгкiя пяшчаныя 
грунты не давалi ўраджаю, але абярнулiся-б у выдму, ў пескавую пустыню. А 
дзякуючы багацьцю вiльгацi нашыя бедныя пяскi даюць iншы раз лепшыя 
ўраджаi, чымся навет усходнi чарназём (жывыя прыклады - неўраджайныя 1891 i 
1921 гады ў чарназёмнай Маскоўшчыне, ў часе якiх  Беларусь мела вельмi добры 
ўраджай). 

Ня толькi лiк ападкаў мае значэньне для клiмату ды для гаспадаркi, але 
яшчэ й форма iх . Найбольш важныя тут ападкi цёплае палавiны году, якiх  у нас 
бывае i значна больш, чым зiмовых, i якiя модна ўплываюць на жыцьцё расьлiнаў. 
У старонах  контынэнтальнага клiмату летнiя ападкi найбольш вылiваюцца на 
зямлю ў вiдзе ўлеваў; часамi за адну ўлеву спадае да чацьвертае часткi ўсяго 
гадавога лiку ападкаў. Гэткая маса вады, ведама, толькi размывае зямлю, робячы 
сярод поля глыбокiя яры, змывае ўраджайныя грунты, робiць наагул шмат 
шкоды, i зьбягае ў рэкi. Зямля пасьля такое ўлевы хутка абсыхае i расьлiны даўгi 
час, бывае, сохнуць без вады, навет тады, калi гадавы лiк ападкаў досiць значны. 
Ня тое ў нас. Ападкi ў Беларусi йдуць па крысе, дробнымi порцыямi, але часта i  
роўнамерна праз увесь год. Беларуская прырода, як акуратны агароднiк дастаўляе  
расьлiнам у меру вады, гэтулькi якраз, колькi патрэбна iм для буйнога росту,  
часамі зашмат, але вельмi рэдка - замала. Затым ад сухменяў нашая гаспадарка 
саўсiм мала церпiць. 

Сухменi  бываюць у Беларусi рэдка, ды i то найбольш на усходзе, ў 
лесастэпу. Тамака з моцна нагрэтых улётку ўсходнiх  контынэнтальных прастораў 
Маскоўшчыны i Ўкраiны дзьмуць, асаблiва вясною, моцныя сухiя вятры сухавеi, 
ад якiх  расьлiннасьць жаўцее i сохне. Аднак, з тае прычыны, што ўсход Беларусi  
пакрыты найбольш цяжкiмi гляiстымi грунтамi, якiя легка могуць падыймаць 
вiльгаць з глыбокiх  падземных пластоў, сухменi у Беларусi вялiкае шкоды ня 
робяць. Навет, наадварот, у Смаленшчыне бывалi выпадкi, што пасьля вельмi 
даўгое сухменi ураджаi выходзiлi яшчэ лепшыя, чым у звычайны год. Гэта аднак 
ня можна лiчыць за правiла, асаблiва ж для пяшчаных грунтоў, на якiх у сухменю 
ўраджаi прападаюць. 

Контынэнтальныя краiны вельмi моцна награваюцца ўлетку i з гэтае  
прычыны над iмi тады ўстанаўляецца нiзкi цiск i, звычайна, йдуць дажджы.  
Блiзка ўсё ападкi ў контынэнтальных краёх прыпадаюць на лета; ўзiмку-ж 
ўстанаўляецца там высокi цiск, яснае надвор'е i саўсiм блiзка няма ападкаў. У 
Беларусi значная частка ападкаў прыпадае на зiму, але ўсё-ж у цёплую частку 
году выпадае iх  больш; пры гэтым на поўначы летнiх  ападкаў у два разы больш, 
чым зiмовых, а на паўднi - бязмала ў чатыры разы i гэтым зьвязана i пэўная 
маласьнежнасьць паўднёвых зiмаў, аб и успамiналася вышэй. Наагул-жа па ўсёй 
Беларусi найбольш нпдкаў падае ў лiпенi месяцы, а наймёнш - у  лютым. 

Апрача дажджу i сьнегу вельмi звычайнымi формамі ападкаў Беларусi  
ёсьць раса i туман. Маса вазёраў, балотаў i шырокiх  лядавiковых далiнаў, 
пакрытых мокрымi сенажацямi даець улетку вельмi многа пары ў паветра. А як 
паветра пасьля захаду сонца пачне халадзець, гэтая пара з  яго вылучаецца i  
кладзецца на зямлю расою, або вiсiць у паветры туманом. Далiны, засланыя 
туманам, - самы звычайны вiд у Беларусi ў пагодныя, летнiя ночы, асаблiва пад 
канец лета. У мяйсцовасьцях, далей ляжачых ад далінаў i вазёр, туманы 
здараюцца шмат радзей i ўжо найбольш перанесеныя ветрам здалёку. Лiк ападкаў 
у розных краiнах  Беларусi няроўны. Зале жыць i найбольш ад вышынi над роўнем 
мора, што i зразумела. Ападкi прыносяцца да нас акеанiчнымi вятрамi. Масы 
цёплага i вільготнага паветра без затрыманьня праносяцца над раўнiнамi  
(асабліва над катлiнамi ). Але дайшоўшы да ўзвышшаў яны змушаны падыймацца 
уверх , мяшацца з шмат халаднейшым паветрам, астыгаць i аддаваць значную  
частку свае вiльгацi заходнiм спадам узвышшаў, якiя з гэтае прычыны маюць 

найбольшы лiк ападкаў. Глянуўшы на карту ападкаў Беларусi (рыс. 20) мы 
бачым, што найбольш ападкаў (боль ш  за 600 мiлiм.  у г од) маюць 
найбольшыя i найбольш лясiстыя 12 ўзвышшы - Ме нск ае Ўзг ор'е ,  Сув аль ск ае 
Ўзrор'е  i  Вок аўск i  Ле с разам з Смаленскiм, а часткаю i з Дняпроўскiм 
узгор'ямi. 3 другога боку найменш (менш за 500 мiлiм.) ападкаў маець ляжачае ў 
катлiне П але сь се  дый П аўднё в а - Ўсх одняя Бе ларусь  (ле саст эп ).  
 

 
 
 
 
 
 
 
 
 
 
 
 
 
 
 
 
 
 
 
 
 

 
 

Рыс. 20.  Гадавы лiк павётраных ападкаў у Беларусi. 

 

У краiнах  з найбольшым лiкам i з найменшым ападкаў варункi для 
земляробства горшыя, чым у краiнах з сярэднiм лiкам ападкаў. Там, дзе ападкаў 
зашмат, на цяжкiх  грунтох збожжа часта вымакае, зямля халодная, рост расьлiнаў 
слабейшы. ўраджаi меншыя; ў такiх  варунках  добра можа йсьцi гаспадарка толькi 
тады, калi лiшкi вады выводзяцца з зямлi праз дрэнав ань не13. На пяшчаных 
грунтох гэтыя шкадлiвыя ўплывы вiльгацi звычайна ня бываюць значнымi. За тое 
нястача вльгацi шмат гарэй адбiнаецца на лёrкiх грунтох, якiя ў гэтых варунках 
саўсiм перастаюць даваць ураджай. Большая частка Беларусi мае мерны лiк 
ападкаў (500 - 600 мiлiм.), што спрыяе земляробству на самых розных грунтох. 
 

                                                 
12

 Лясы гэтак сама дапамаrаюць кондэнсацыi вадзяное пары i стварэньню даж-джоў. 
13

 Асушэньне праложаныыi лад зямлёю трубамi. 

§ 16. ПОРЫ ГОДУ Ў БЕЛАРУСI. 

 
Розьнiцы ў клiмаце памiж асобнымi краiнамi Беларусi, хаця i маюць свае 

значэньне, нiколькi, аднак, не перашкаджаюць нам гаварыць аб адзiным клiмаце 
ўсяе Беларусi, якi выразна адрозь-нюецца ад клiмaтaў сусёднiх  краёў, а добра i  
наглядна выяўляецца ў acaблiвым характеры беларускiх пораў году. 

Беларуская зiма мае характар сталы, перарываецца адлiгамi толькi 
выпадкова i ненадоўга. Трох-чатырохмесячная зiма з тры-валым i багатым 
сьнегавым пакрыцьцём, лёгкiмi марозамi, невялiкiмi адлiгамi характэрна для ўсяе  
блiзка Баларусi i  адрозьнiвае нашую зiму ад суровае, з гострымi марозамi зiмы 
Маскоўшчыны, ды ад гнiлое, бязсьнежнае польскае зiмы (рыс. 21), На пачатку 
зiмы неба ў нас найбольш хмарнае, ясныя днi здараюцца рэдка, часта йдзе сьнег; 
у другой палове зiмы надвор'е зьмяняецца. У гэтым часе на Беларусь з усходу 
насуваюцца вялiкiя маразы пры ясным небе; гэткае надвор'е трывае часамi без 
пярэрвы некалькi тыдняў. У лютым маразы адвалююцца, настае пара адлirаў, што 
чарадуюцца з яснымi "веснавымi" днямi i марознымi начамi. У гэтyю пару гoдy (ў 
лютым) у нас найме нш  в ып адае  ап адк аў. Каля 15 - 25 сакавiка сярэдняя 
тэмпэратура паветра ўстанаўляецца вышэй 00 i пачынаецца вясна, цi, ляпей 
кажучы, прадвесьне. Сьнег сходзiць з палёў, рэкi аслабаняюцца ад лёду,  
прылятаюць першыя птушкi з выраю. Лiк ясных днёў моцна ўзрастae, а начамі  
бываюць толькi лёгкiя прымаразкi. У непагоду-ж снег i дождж чарадуюцца мiж 
сабою i робяць дарогi моцна гразкiмi; але веснавое балота хутка сохне. 

Прадвесьне цягнецца звычайна нядоўга, каля 3-х  тыдняў. Часамi, аднак, 
яно зацягуецца. Наагул, раўнуючы да вясны iншых краёў, беларуская вясна 
надыходзiць досiць марудна. 

Ад часу, калi сярэдняя дзенная тэмп эратура паветра падымецца да +50,  
можна лiчыць што пачынаецца праўдзiвая вясна. Зямля хутка абсыхае, жыва 
расьце трава, зелянеюць дрэвы, адным словам абуджаецца i нарастае жыцьцё ў 
царстве расьлiнаў і ува ўсёй жывой прыродзе. Гэты пэрыод вясны пачынаецца ў 
нас у палове красавiка i цягнецца да пачатку чэрвеня, калi пачынае панаваць 
тэмпэратура вышэй +150 i вясну зьмяняе лета. 

Вясна беларуская адзначаецца сухасьцяю i цёплым ясным надвор'ем,  
асаблiва на пачатку, ў красавiку, калi здараецца навет праўдзiвaя летняя 
гарачыня. Дле пасьля гэтага цёплага часу настае звычайна ў пачатку мая, пара 
больш халодная, з моцным сiв е рам  пры ясным надвор'i; вецер гэты значна 
абнiжае тэмп эратуру. Часамi-ж, асаблiва на паўночным усходзе, бываюць у гэтым 
часе досiць вялiкiя прымаразкi. Прычынаю гэтых халадоў лiчаць таяньне лёду на 
вялiкiх  вазёрах  паўночнае Эўропы (у Маскоўшчыне ды Фiнляндыi), з якiх  i дзьме 
на нас сярдзiты сiвер. Сухасьць беларускае вясны шкодзiць развiцьцю расьлiнаў, 
асаблiва ярыны, якую з гэтае прычыны стараюцца сеяць як мага раней, каб 
захапiць у грунце запас зiмовае вiльгацi. 

3 пачаткам лета ўся Беларусь трппляе пад наймацнейшыя ўплывы акеану i 
заходнiх  вятроў, i лiк дажджоў значна ўзрастае. Найбольшы лiк ападкаў ува ўсёй 
Беларусi якраз прыпадае на летнiя месяцы. Розьнiца мiж асобнымi краінамі  
Беларусі тут толькі тая, што ўсходнiя, больш контынэнтальныя краіны маюць 
найбольш ападкаў ужо ў чэрвенi, тады, як у рэшце Беларусі найбольш ападкаў 
бывае ў лiпенi, часамі навет у жнівені. Так ці йначай, але дажджыстасьць i 
хмарнасьць беларускага лета робяць яго вельмi мягкiм, халаднаватым; пры гэтым 

моцна ўзрастае вільготнасьць паветра. Такое гарачынi, каб перашкаджала 
працаваць на двары, ў нас бадай што ня бывае. Найцяплейшае лета ў лесастэпу, 
але i тут сярэд. тэмпэр. лiпеня не даходзіць да +200. Пад канец лета вятры i 
дажджы сьцiхаюць, пачынаецца пэрыод яснага надвор'я. 

 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 

 
Ў верасьнi тэмпэратура зьнiжаецца ўжо да + 150, надыходзе восень. 

Прырода, як кажуць, гатуецца да зімовага сну, жаўцеець i абсыпаецца лiсьце з 

дрэваў, адлятаюць птушкі на вырай, па палёх сьцелецца безканечнае павучыньне. 
Разам з тым, дзякуючы высокаму цiску i слабым вятром, стаяць прыгожыя 
бязвоблачныя ясныя днi, а ў ночы што раз то часьцей здараюцца прымаразкi. 
Гэтую пару вэсенi папраўдзе лiчаць найпрыгэжэйшаю парою году ў Беларусi. 

У кастрычнiку неба хмурнее, пачынаюцца дажджы, разам з якiмi  
прыходзiць другая пара восенi - позная  восень.  Наагул лiк ападкаў ад лiпеня 
кожны месяц правiльна зьмяншаецца аж да лютага; але ў кастрычнiку, як 
вынятак, ападкаў больш, чым у верасьнi. Тэмпэратура ў позную восень значна 
нiжэйшая, - ўжо менш +50. Чарадуючыся з дажджом. пачынае зьяўляцца першы 
снег, дарога робiцца моцна гразкаю, а ў вiльготным васеньнiм паветры гэтая гpaзь 
ужо ня сохне. Лiсьце абляцела. Неба ўвесь час захмуранае. Ясныя днi здараюцца 
вельмi рэдка. Вось як выглядае ў нас позная восень. Гэтая няпрыятная пара году 
цягнецца некалькi тыдняў. Часамi  яна расьцягваецца і нанекалькі месяцаў, 
часамi-ж вельмi скарочуецца, i пасьля ясных дзён восенi тэмпэратура спадае  
нiжэй 00, зямля замярзае ў груду, замярзаюць рэкi, вазёры, выпадае сьнег, адным 
словам, пачынаецца зiма. 

__________ 
 

Прырода, як мы бачым, надзялiла Беларусь дужа прыгожым i карысным 
клiматам. Сонца грэе у нас якраз умеру. Нябывае ў нас лютых палярных марозаў, 
спыняючых жыцьцё, а ні тропiчных сьпякотаў, што перашкаджаюць працы ды 
шкодзяць здароўю. Буйныя вятры прачышчаюць. плветра, прыносяць нам ападкi, 
дый наагул карысныя ўплывы океану. 3 аднаго боку маем нашую цудоўную зiму 
з мернымi марозамi, з сталай сьнегавою посьцiлкаю, якое блiзка што ня бачаць 
далей ад нас на захад ляжачыя краi, i нашую прыгожую ясную восень. 3 другога 
боку мы ня церпiм ад лiшняrа контынэнталiзму, якi дрэнна ўплывае на нэрвы i 
шкодзiць гаспадарцы. Мерная вільготнасьць паветра толькi памагае жыцьцю 
жывёлаў i асаблiва карысна для расьлiнаў; нашыя ж пяшчаныя грунты легка 
пpaпускаюць праз сябе лiшнюю вiльгаць з паверхнi зямлi, i гэта баронiць 
Беларусь ад малярыi. Клiмат Беларусi, адным словам, вельмі здаровы для 
чалавека i карысны для гаспадаркi. 

Клiмат Беларусi моцна розьнiцца ад кліматаў навет суседнiх . з Беларусяю  
краёў: - i чыста акеанiчнага клiмату нашых заходнiх  суседзяў, i халоднага 
контынэнтальнага клімату Маскоўшчыны, i сухога стаповага ўкраiнскага клiмату. 
Беларусу нялёгка навет бывае прывыкнуць да клiмату гэтых старонак. Шмат 
ёсьць людзей, гадаваных у Беларусi, якiя iншы раз мо'й з абыліся аб сваей бе-
ларускаскасьцi; але трапiўшы, прыкл., ў Польшчу у часе яе гразкое дажджыстае  
зiмы яны з вялiкаю тугою ўспамiнаюць аб роднай старане; пакрытай у гэты час 
блiскучымi белымi шатамi сьнегу; - альбо iзноў-жа трапiўшы ў Маскоўшчыну ды 
ціснучыся ад сярдзiтага ўсходняга холаду, з няменшаю тугою думаюць аб 
лагодным паветры свае Бацькаўшчыны. Гэтак, чысrа фiзычна  зрастаецца беларус 
з прыродаю свае Бацькаўшчыны, а перад усiм з яе клiматам, яе паветрам, у якiм 
найлягчэй яму дыхаецца, найздаравей пачуваецца. 

__________ 

РАЗЬДЗЕЛ ІІІ. 
 

А б в о д н е н ь е  Б е л а р у с i  

___ 
 

§ 17.  БЕЛАРУСКIЯ РЭКI. 

 

Беларусь абыймае верхнiя часткi вадазборнiкаў Дняпра, Нёмна i Дзьвiны; 
апроч таго да Беларусi належаць i часткi вaдaзборнiкаў iншых рэк, як Вiслы, Волгi 
i г. д. Большая частка гэтых рэк цячэ ў Балтыцкае мора, Дняпро-ж цячэ ў Чорнае  
мора. Вялiкi эўропейскi вaдaдзел, якi дзелiць вaдaзборнiкi пaўночных i пaўднёвых 
морaў Эўропы, ў дaным выпaдку - Бaлтыцкaгa i Чорнaгa, прaходзiць прaз 
сярэдзiну Беларусi ў кiрунку з паўночнага ўсходу на пaўднёвы захад i дзелiць 
Беларусь якраз блiзка папалам. Прaходзiць ён у большасьцi па вяршынам нашых 
узгор'яў, але далека не заўсёды; часта йдзець вaдaдзел па нiзкiм забалочаным 
раўнiнам, як, прыкл., - памiж Бугам i Прыпяцяю. Наагул у Беларусi эўроп эйскi 
вaдaдзел найбо ль ш  зь н iжае цца; гэта дало  магчымасьць аж у некалькiх 
мяйсцох перакапаць яго каналамі злучаючы гэткiм чынам вадазборнiкi 
Бaлтыцкaгa i Чорнага морaў. 

Вадазборнiк Волгi, якая плыве у Касьпiйскае мора, захапляе толькi 
невялiчкую частку беларускага прастору, так сама, як i вадазборнiкi р. Ловацi ды 
р. Вялiкае. Да таго-ж вададзелы памiж гэтымi рэкамi ды Дняпром i Дзьвiною 
наагул шмат вышэйшыя, чым галоўны эўропэйскi вaдaдзел, дый iдуць у значнай 
меры па мяжы Беларусi цi каля яе; гэта паказуе, што беларускi народ, 
разсялiўшыcя па вадазборнiках  Дняпра i Дзьвiны, дайшоў тут да сваiх  
натуральных межаў. 3 другога боку вышыня вададзелу не даець магчымасьцi 
зьвязаць каналамi Волгу з нашымi рэкамi i яшчэ пабольшуе значэньне вададзелу, 
як натуральнае мяжы. Аднак у некаторых мяйсцох беларусы пераступ аюць праз 
вададзельую мяжу i займаюць часткi вадазборнiкаў чужых рэк, найбольш, подлуг 
свайго прызвычаю, вярхоўi гэтых рэк. Дый наагул, як бачым, беларусы,  
адцiснутыя ад мора, пашыралiся на вярхоўi рэк, займалi вададзелы i вялiкiя iх 
вузлы. 

Рэкi вельмi моцна ўплываюць на ўвесь характар прыроды краю i культуры 
народу, якi той цi iншы край засяляе. і ў дaным выпадку палажэньне Беларусi на 
вададзельных вузлох моцна адбілася на гiсторычнай долi беларускага народу, i ў 
пэўнай меры характарызуе прыроду Беларусi i яе культуру.  

Ўсе важнейшыя рэкi Беларусi стварылiся не раней як ў лядавіковыя часы.  
Рэкi, якiя iстнавалi перад лядавiковаю эпохаю мелi iншы кiрунак. Лядавiкi 
пазасыпалi iх  сваiмi асадамi, а з другога боку папракопавалi глыбокiя боразны - 
рав ы на паверхнi зямлi; воды-ж таючых лядавiкоў паразмывалi шырокiя 
лядав iк ов ыя  далiны ў адложаным уперад морэнным матар'яле. Новыя рэкi 
пастаралiся выкарыстаць i лядавiковыя далiны i боразны, але не заўсёды плывуць 
яны па iх дне. Найчасьцей сучасныя нам беларускiя рэкi самi вышукваюць сабе 

дарогу ў абнiжэньнях паміж морэннымi ўзвышшамi ды iншымi няроўнасьцямi 
паверхнi зямлі. Дзеля гэтаrа кiрунак рэкаў вельмi моцна зале жыць ад раскладу 
ўзвышшаў, асаблiва канцавых морэнаў, па паверхнi Беларусі. 

Па свайму характару рэкi  Беларусi далека ня роўныя; зале-жыць, гэтa i ад 
iх  паходжаньня i ад выгляду паверхнi краiны, па якой яны плывуць. Рэкi 
пакрытага густой сеткаю вазёраў морэннага краю пачынаюцца найбольш з 
в азё раў ды балотаў; часта гэта толькі пратокi, што злучаюць суседнiя вазёры. 
Большасьць морэнных  рэкаў, прыиамсi ў сваiм верхнiм цячэньнi, прaходзiць праз 
адно цi некалькi вазёраў; а калi прыгледзiцца да берагоў iхняе далiны, якiя то 
зыходзяцца, то далека разыходзяцца адзiн ад аднаго, дык зьяўляецца думка, што 
ня толькi вярхоўi, а i значныя часткi сярэдняга, а можа i нiжняга цячэньня гэтых 
рэкаў стварылася з ланцуга побач ляжаўшых большых i меншых вазёраў, 
злучаных пратокамi. На паверхнi, толькi што аслабоненай ад лядавiка, вазёры, 
якiя займалi тады без параўнаньня большыя прасторы, чым цяпер, ляжалi адны 
вышэй, другiя нiжэй. Вада з вышэйляжачых вазёраў пералiвалася па чарзе у ўсё 
нiжэйшыя аж пакуль не даходзiла да мора, цi да вялiкае ракi. 3 часам праз вазёры 
ўстанаўлялася сталае цячэньне ракi, якая, зьбiраючы ўсё новыя прытокi, 
паглыбляла свае карыта, i  разам з гэтым пакрысе сьцягавала ваду з  вазёраў, праз  
якiя працякала, аж пакуль тыя саўсiм ня счэзьлi, цi прынамсi значна не змялчэлi; 
дно вазёраў, што пасплывалi, зрабiлася паверхняю прырэчнае далiны, берагi 
возера - берагамi гэтае далiны, значнымi i да нашага часу. 

Гэтае паступеннае сплываньне вазёраў у рэкi йдзець i да сёнiшняга дня. А 
дзеля таго, што розныя часткi  морэннага краю аслабанілiся з-пад лядавiка ў 
розным часе (лядавiковая эпоха цяг-нулася пэўне мiлiёны гадоў), дык старэйшыя 
морэнныя краiны ўжо пaзбaвiлicя вазёраў (прыкл. Менскае Ўзгор'е), тады, як 
малодшыя (прыкл. Вiцебска - Невельская Града) яшчэ маюць iх шмат. 

Большасьць рэк Беларусi пачынаецца ў краiнах  бедных вазёрамi i выцякае 
звычайна з балотаў; маrчыма аднак, што шмат якiя з гэтых балотаў стварылiся на 
майсцы даўнейшых вазёраў. Балоты, так сама як i вазёры, доўга перахоўвуюць у 
сабе вiльгаць з растаяўшых сьнягоў ды з дажджоў i стала ды раўнамерна жывяць 
рэкi вадою. Затым рэкi балоцiстых i вазёрных краiнаў толькi нязначна мялчэюць 
улетку, а з другога боку i ў часе ўлеваў мала падымаюць ровень свае вады. 

Саўсiм iншае паходжаньне i характар маюць рэкi лесастэпу  (так сама, як i 
стэпу). У гэтай краiне няма вазёраў, а балоты спатыкаюцца толькi на ўзьбярэжжах 
рэк, у рачных далiнах . Уся краiна зрэзана ярамi, якiх  пракопуе веснавая i 
дажджавая вада. Яр досiць хутка расьце ў кiрунку вададзёлу i адначасна 
заглыбляецца. Калi яму ўдаёцца дакапацца да ваданоснага пласту, ў iм 
зьяўлпяюцца крынiчкi, ад якiх па дне яру ўвесь час бяжыць ручаiнка. Ручаiнкi, 
злiваючыся разам, твораць стаповыя рэчкi i рэкi. Вясною, як тае сьнег, па ярох 
бягуць вялiзарныя патокi вады, а стаповыя рэкi робяцuа многаводнымi i шырака 
разьлiваюцца; ўлётку-ж, калi няма дажджоў, ямы моцна мялчэюць, а то i 
перасыхаюць. Але рэк такога тыпу ў нас ня шмат; спатыкаюцца яны ў кpaiнax , 
пакрытых лёссам, на паўднёвым усходзе Беларусi. 

Скатуючыся з узвышшаў набiраюць рэкi тым больш сiлы, чым большы 
спад, i тым больш магутнасьцi, чым больш далучылася да iх  прытокаў. Чым 
большы спад i большая скорасьць цячэньня, тым усё больш павялiчуецца i работа 
ракi. Яна размывае берагi, глыбака закапуецца ў дно далiны, выносiць у сваей 

вадзе шмат скаламучанага матар'ялу. Пры асаблiва вялiкiм спадзе яна робiцца 
г орнаю  рак ою, якая рвецца па камянiстым дне, падмываючы высокiя берагi, 
пераносячы масы глiны, пяску i навет буйнога каменьня. Здараюцца ў нас такога 
тыпу рэчкi найбольш на захадзе i поўначы. 

Але вось спад робiцца лагаднейшым, рака трапляе ў раўнейшую 
мяйсцовасьць - i яе бег цiшэе, а з скаламучанае вады пачынаюць асядаць пяскi ды 
глiны, творачы сярод ракi астравы ды мялiзны. Цячэньне ракi дзелiцца астравамi  
на цэлую сець рукaвoў, рака ўшыркi робiцца ўсё большаю; перад намi  н i з iнная 
рак а. 

Пры саўсiм нязначным спадзе мы пабачым п але ск ую  рaк y. Лянiва i цiха 
паўзе такая рака пасярод балоцiстых, саўсiм плоскiх  берагоў, паабрастаўшых 
сiтнiкамi ды чаротамi; вады ў ей звычaйнa роўна з берагамi. Часамi здараецца, што 
берагi палескiх  рэк вышэйшыя навет за акалiчныя раўнiны. Рака ўздоўж ваiх  
берагоў кладзе цэлыя в алы з асадаў. Памiж гэтых валоў яна плыве быццам памiж 
штучных грэбляў (дамбаў), якiх  насыпаюць уздоўж берагоў рэк, каб адбаранiцца 
ад паводак, або падняць ровень вады ў судаходнай рацэ. 3 гэтае прычыны бывае, 
што палескiя нiзiны ляжаць нiжэй роўня вады ў суседнiх  рэках  i, зразумела, 
вельмi лёгка залiваюцца. Трэба толькi, каб нейкi выпадак, прыкл., дождж, цi 
вясною - таяньне сьнёгу, крыху павысiла ровень вады ў рацэ, як яна вылiваецца i 
сваiх  берагоў i затапляе значныя прасторы навокала. Калi-ж вада спадзе, часта 
можна заўважыць, што рака плыве некалькiмi рукавамi па саўсiм новым карыце, 
якое яе цячэньне пракапала i час паводкi. Дзякуючы гэтаму палескiя рэкi, хаця ў 
iхняй на выгляд цёмнай вадзе i ня шмат скаламучанага матар'ялу, дзеляцца 
звычайна на шмат рукавоў, творачы затокi ды астравы. Астравы гэтыя бываюць 
ужо ня толькi пяшчаныя, але i тарфянiстыя, моцна забалочаныя, паросшыя 
алешнiкам ды лазою. 

Саўсiм iншы выгляд маюць рэкi лэсастэпу, што нясуць свае заўсёды 
мутныя воды (ад размытага лёссу i вапнякоў) па дне глыбокага яру або сярод 
далiны, абме жанае высокiмi лёссавымi берагамi. Урэшце асобна сярод нашых рэк 
трэба паставiць прападаючыя ў вапельных падзямёльлях - рэчкi Вокаўскага Лесу. 

У краёх, пакрытых значнымi пластамi вапнякоў, як прыкл. на паўночным 
узбярэжжы Адрыятыцкага мора, спатыкаецца шмат г. зв. карставых  зьявiшчаў . 
Вада, насычаная двутленiстым вугалем, як ведама, легка расчыняе у сабе вапну. 
Такая вада, прасочуючыся праз грунт у нiжэйляжачыя вапельныя пласты, цячэ па 
шчэлiвах  у вапняку (якiх  бывае тут заўсёды шмат), увесь час расчыняючы i  
размываючы iх  сьценкi, аж пакуль ня створыць сабе значныя падземныя ходы, а 
то дык i цэлыя пячоры. 

Часамi верхинiя пласты правалююцца ў пячору i творыцца г. зв. воўчая яма 
або лейка. Бывае, што ў такую, пячору, цi на-вет у размытую шчэлiну сходзiць 
цэлая рака. Праз нейкi час цячэ яна па падземных ходах , а пасьля iзноў выходзiць 
наверх, найбольш у вiдзе крыніщаў. Падобныя зьявiшчы спатыкаюцца у нас на 
Вокаўскiм Лесе, якi ляжыць, як ведама на вапнякох вуглявое эпохi. Адна з пра-
падаючых рэчак, Панiкля, ў часе разводзьдзяў цячэ ўвесь час па паверхнi зямлi, 
як i звычайная рэчка. Калi-ж вада у ей спадае, яе цячэньне счазае перад сьцяною, 
што мае у вышыню-больш сажаня i зложана з глiны, над якою ляжыць вапняк. 
Рака, гiне ў ходах, якiя сама пралажыла ў гэтым вапняку, i выходзiць. наверх 
толькi праз некалькi вёрст у вiдзе крыніщаў, з якiх  робiцца невялiкае возера; 

выцекшы з гэтага возера р. Панiкля цячэ ўжо далей без пярэрвы i ўпадае у р.  
Мяжу (прыток Дзьвiны). Гэткiх  рэчак на Вокаўскiм Лесе ёсьць некалькi, а 
карставых зьявiшчаў, пэўне, можна было-б, пашукаўшы, знайсьцi там шмат. У 
канцы трэба адзначыць, што шмат якiя з нашых рэкаў на працягу свайго цячэньня 
па некалькi разоў  

 
 
 
 
 
 
 
 
 
 
 
 
 
 
 
 
 

Рыс. 22. Дняпро на ўсходняй мяжы Беларусi, вышэй 
Дарагабужу 

 
зьмяняюць свой характар, робячыся з горнае рэчкi - вялiкаю нiзiннаю, а то дык i 
палескаю ракою, цi наадварот. Асаблiва цiкава з гэтага боку Вяльля, аб якой будзе 
гутарка далей. 

Пяройдзем цяпер да апiсаньня паасобных рэкаў Беларусi. 
 

§ 18.  BAДAЗБОPHІK ЧОРНАГА МОРА. 

 

Дняпро.  Найвялiкшая рака Беларусi, Дняпро, нале жыць да найвялiкшых 
рэк i ўсяе Эўропы, сярод iх  пасьля Волгi ды Дунаю займае Дняпро па сваей 
вялiчынi трэцяе мейсца. Ўся яго даўжыни перавышае 2.000 вёрст, а вадазборнiк 
Дняпра па свайму прастору бязмала у два разы перавышае прастор самое  
Беларусi. Да Беларусi  нале жыць верхняя палавiна цэчэньня Дняпра, нiжняя-ж 
палавіна ляжыць ужо ў Украіне. 

Дняпро пачынаецца на Вокаўскiм Лесе, каля самае мяжы Беларусi.  
Выцякае ён каля в. К ле цав ае , Бельскага павету, i невялкае (вярсты 2 шырынi) 
iмшары, якая ляжыць на мейсцы даўней тут быўшага возера, ды так i нззываецца 
"Iмшара". Ляжыць гэтая мяйсцовасьць ў вельмi лясiстай ды глухой ваколiцы, I 
досiць высака, як i ўвесь Вокаўскi Лес, пацнятай над роўнем мора. Спачатку 
Дняпро у вiдзе невялiкае балотнае рэчкi ўецца па шырокай (да 3-х  вёрст), 
мяйсцамi забалочанай далiне i цячэ, наагул кажучы, на паўдня якраз па ўсходняй 

мяжы Беларусi. Зьбягаючыя да Дняпра з суседнiх  балотаў прытокi значна яго 
павялiчуюць (рис. 22) i к аля Дараг абу жу Дняпро ўжо робiцца судаходнаю 
ракою для малых судзiнаў. Недалёка ад Дарагабужу ён крута заварачуецца i  
пачынае цекцi на захад; адразу-ж яму прыходзiцца перарэзаць уззышшо 
Вокаўскага Лесу, дзеля чаго даліна яго робiцца вузкою (ўсяго на 1/2 вярсты), а 
берагi, асаблiва левы, становяцца высокiмi i стромкiмi. Хутка аднак Дняпро 
трапляе ў шырокую лагчыну памiж Смаленскiм i Дняпрэўскiм узгор'ямi; ад 
вусьця р. Вопi аж да Смаленску цячэ ён па шырокай балоцiстай далiне i мае дужа 
няроўную глыбiню, шго перашкаджае судаходству. Яле ад Смаленску Дняпро, 
падыйшоўшы да самага краю ўзгор'я, iзноў трапляе ў вузкую дапiну, i яго левы 
берег робiццa высокiм, мяйсцамi скалiстым i дужа прыгожым на выгляд, як 
прыкл. каля самага места Смаленску. Недалёка ад Воршы, каля в. Кабллякi, 
Дняпро такi перарываецца  праз узгор'е, што ўвесь час ня пускала яго цякцi на 
паўдня. Тут на iм творацца ўспамінаныя вышэй К абяляцк iя п арог i  (зложаныя 
з дэвонскіх  вапнякоў i пяшчанiкаў). Адгэтуль Дняпро ўжо цячэ ўвесь час на 
паўдня; але яшчэ да Щклова, пераразаючы Дняпроўскае ўзгор'е, рака цячэ у 
цеснай далiне з высокiмi стромкiмi берагамi. Ніжэй далiна Дняпра пакрысе  
шырэе (рыс. 13). 

Выйшаўшы з сьценаў узгор'я i трапiўшы на Раданскую раўніну Дняпро 
шырака разьлiваецца. Нiжэй Магiлёва ўзгоркi трапляюцца яшчэ часамi на левым 
беразе, а пасьля i саўсiм счазаюць. Дняпро вялiчавымi закрутамi ўецца па раўнiне, 
сярод забалочаная ўжо свае далiны, прарэзанае старымi рэчышчамi ды вазяркамі, 
што маюць звычайна выгляд ветаха. 

Ад вусьця р. Друц i , берагi Дняпра пачынаюць прыймаць палескі выгляд. 
Ужо пад Жлобiнам спатыкаецца Дняпро з першымі палескiмi балотамi. Што раз  
iх  робiцца больш. У гэтым мейсцы ў Дняпро ўлiваецца Бярэз iна, першы вялiкi 
ягоны прыток. Нясе яна з сабою вельмi многа вады i Дняпро адразу робіцца 
магутнаю многаводнаю ракою. Далiна яго даходзiць шырынёю да 5 вёрст, а 
судаходзтва павялiчуецца ўдвая. Яшчэ большым робiцца Дняпро пасьля 
ўпадзеньня у яго з левага боку Сожа i ужо саўсiм прыймае выгляд палескае ракi. 
Яго пакрываюць лічныя нiзкiя астраўкi. Рака дзелiцца на шмат рукавоў, выпускае 
далека ад сябе свае  затокi. Чым блiжэй падыходзе Дняпро да Прыпяцi, тым 
больш зьяўляецца навокала яго балотаў, вазераў, ды старых рэчышчаў. Урэшце 
пры вусьцi Прыпяцi значны прастор памiж абедзьвюма ракамi накрыты цэлым 
лябiрынтам зьвязаных мiж сабою рачных рукавоў. Гэткiм уваходзiць Дняпро ў 
межы Украiны. Тут ён каля Кіеву прыймае апошнi свой вялiкi прыток Дзясну, 
якая таксама шмат беларускае вады ў сабе нясе; ад яе упаду ўжо мала 
павялiчуецца Дняпро аж да самага свайго вусьця. Ўсю сваю сiлу i магутнасьць 
дастае Дняпро з беларускiх  прастораў i папраўдзi можа быць называны - сынам 
Беларусі Прабегшы тысячу вёрст па Ўкраiне, пералiўшыся праз в ялiк iя  п арог i 
нiжэй Кацярынаслава, Дняпро падыходзiць да Ч орнаг а М ора i ўлiваецца ў яго 
праз свой лiман . 

Хаця Дняпро судаходны ўжо ад Дарагабужу, але ў верхняй яго часьцi, аж 
да Воршы, cyдaxoдзтва мае  шмат перашкодаў, дзякуючы каменьням, парогам i 
мялiзнам, i адбываецца найбольш у часы веснавога разводзьдзя. За тое ад Воршы 
ўстанаўляецца сталае i вельмi жывое судаходзтва ўнiз па Дняпру аж да Магiлёва; 
ходзяць тут i параходы. Нiжэй Магілёва рух  на рацэ слабейшы,  бо тут дно ракi не 
прачышчанае i ёсьць на ей асаблiва шмат мялiзнаў, праз якiя iншы раз даводзiцца 

параходы на лiнах  перацягаваць. Часта пасажырскi рух  тут улетку саўсiм 
спыняецца.  Затое ад вусьця Бярэзiны i пасажырскi i таварны рух  моцна 
ўзрастаюць;  тут судаходзтва ўжо адбываецца без вялiкiх перашкодаў i пярэрваў.   
Значнейшыя беларускiя прыстанi  на Дняпры вось якiя: Смале нск ,  Дуброуна,  
Ворш а,  К оп ысь ,   Шк лоў,  М аг iлё ў,  Стары Бых аў,  Раг ачоў,  Ж лобiн , 
Рэчыца i  Лое ў. 

Важнейшыя беларускiя прытокi Дняпра: з правага боку - Воп ,  Х мось ць , 
Друць ,  Бярэз iна i П рып яць ; з левага - Сож i  Дзясна. 

Воп  цячэ ля падножжа Вокаўскага Лесу. Яе шырокая далiна дзелiць 
Вокаўскi Лес ад Смаленскае морэны. Хмосьць - невялiкая рака, праразаючая 
Смаленскае ўзгор'е, якое у яе вярхоўях даходзiць найбольшае вышынi. Друць 
пачынаецца на спадах  Дняпроўскага ўзгop'я на балоцiстай раўнiне i цячэ 
паралельна Дняпру па дне лядавiковае далiны. У нiжнiм сваiм цячэньнi Друць 
пераразае малазначнае тут падняцьце Наваградзкага Гарба; берагi яе пры гэтым 
робяцца вышэйшымi i сухiмi14. 

Бярэзіна (рыс. 23) выцякае з Менскаrа ўзгор'я, з тае яго часьцi, якою яно 
злучаецца з Сьвянцянска - Докшыцкаю Морэнаю. Пачы- наецца яна каля м. 
Докшыцаў; на пачатку мае хуткi бег i размывае сабе досiць глыбокую далiну. 
Гэтак скатуецца яна з узгор'я ў старую лядавiковую далiну, што йдзець з пад 
Лепеля (гл. вышэй); па гэтай далiне калiсь воды Полацкага лядавiковага возера 
сьцякалi на паўдня ў Палескае возера. Лядавiковаю дапiнаю плыве Бяpэзiна аж да 
самага Палесься, да Бабруйску. Берагi яе тут звычайна досiць высокiя, часамi  
вельмi стромкiя, паабрастаўшыя лесам. Дзе-ня-дзе берагi нiжэюць i на iх 
зьяўляюцца балоты. Асаблiаа балоцiсты - пачатак лядазiковае далiны, там, дзе ў 
ей ляжыць в оз .  П ялiк  i  р.  Сэрг уч, ўзаходзячая у сыстэму Бярэзiнскаrа 
Каналу. Толькi ад Барысава па Бярэзiне адбываецца рэгулярнае судаходзтва, ды 
ходзяць навет i параходы, хаця з перарывамi ўлетку, бо на сярэдняй Бярэзiне 
трапляецца шмат мялiзнаў, дый наагул яе карыта не прачышчанае i занядбанае. 
Перасекшы вышэй Бабруйска морэнную граду (Н ав аг радзк i  Горб) Бярэзiна 
трапляе на прасторы Палесься i цячэ па дне даўнейшага ля- давiковага возера. 
Ведама, што ўвесь яе выгляд зьмяняецца. Бярэзiна робiцца палескаю ракою, якая 
цiха цячэ ў нiзкiх берагох сярод балотных нiзiнаў, дзелiцца на рукавы, мае на сабе 
шмат астравоў i г. д. Агульная даўжыня Бярэзiны - 590 вёрст; шырыня яе пад 
Барысавам - каля 20 саж., а нiжэй Бабруйску даходзiць 70 i больш сажняў.  
Бярэзiна мае дужа важнае ваеннае i гандлёвае значэньне. Берагi яе шмат дзе 
блiзка што няпрыступныя: або высокiя i стромкiя, або нiзкiя, пакрытыя 
непраходнымi балотамi ды лясамi. Бярэзiна мае досiць значную глыбiню, а зiмою 
на ёй шмат незамярзаючых мейсцаў. Усё гэта робiць з яе значную перашкоду для 
руху з западу на ўсход, цi наадварот. А дзеля таго, што якраз у гэтым кірунку 
няраз перасоўвалiся па Беларусi значныя масы войска, дык Бярэзiна мела свае  
значэйьне ў ваеннай гiсторыi Усходу Эўропы. Экономiчнае значэньне Бярэзiны ў 
тым, што праз яе найлягчэй злучаюцца вадазборнiкi Дняпра i Дзьвiны 
Бярэзiнскiм каналам, якi цяпер, на жаль, закiнуты i блiзка таго што ня ўжываецца; 
з друrога боку сам вадазборнiк Бярэзiны вельмi багаты лесам, якi ў значным лiку 
сплаўляецца па рацэ ўнiз i ўверх  па канале. 

                                                 
14

 гл. Wоllоsоwісz. 

3 прытокаў Бярэзiны найвялiкшы - Сьвiслач (мае ўдаўжкi 250 вёрст), над 

якою стаiць Менск. Пачынаецца яна на Менскiм узгор'i, i таксама, як i Бярэзiна, 
мае хуткi верхнi бег. Значна абмялеўшы, цяпер яна пад Менскам не судаходная; 

але вясною i ў часе паводак яна моцна разьлiваецца i затапляе частку места,  
прыпамінаючы, вiдаць, часы лепшае свае мiнуўшчыны. Ў сваiм нiжнiм цячэньнi 
Сьвiслач плыве па палескай мяйсцовасьцi; тут даўней, вiдаць, было лядавiковае 
возера, што займала паўднёвую частку Iгуменскага пав. У гэтае возера ўпадала 
Сьвiслач, а можа й сама Бярэзiна. 

Прыпяць (рыс. 24) пачынаецца сярод вялiкiх  палескiх вазёраў, што ляжаць  
недалёка ад Бугу, на паўдня ад Берасьця. На ўсiм сваiм працягу (каля 600 в.) 
ёсьць яна найбольш тыповаю балотнаю ракою ў Эўропе i агульна ведама па сваей 
някранутасьцi й дзiкасьцi. Прычынаю гэткага характару Прыпяцi ёсць перад усiм 
яе дужа малы спад; у верхнiм цячэньнi Прыпяцi агульны схiлак Палескае катлiны 
на ўсход яшчэ ня вельмi выразны, дзеля чаго цячэ Прыпяць дужа павольна і 
сонна. Ўжо недалёка ад пачатку на Прыпяцi зьяўляюцца астраўкi, створаныя з  
чорнае, грузкае зямлi ды пазарастаўшыя ўлетку буйнымi балотнымi расьлiнамi. 
Чым больш расьце рака, чым больш прыймае ў сябе прытокаў, якiя прыносяць у 
яе з акружаючых узвышшаў шмат вады i шмат размытага ёю матар'ялу, тым 
астравоў ды мялiзнаў робiцца ўсё больш. Рака распаўзаецца лiчнымі рукавамi па 
акружаючых балотах . Рукавы гэтыя часта маюць свае назовы, так што сярод iх  
мяйсцамi трацiцца навет iмя самое Прыпяцi, а ўжываюцца замест яго iменьнi 

 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 24.  Р. Прыпяць ля Турава. 
 
яе рукавоў (П арок ,  Струме нь ). Да таго-ж рукавы Прыпяцi ня маюць пэўнага 
карыта, а нi пэўных берагоў; яны выгiнаюцца сярод берагоў, якiя рака сама сабе  
стварыла з асадаў, укладаючы гэтыя асады грэблямi ўздоўж свайго цячэньня, або 
з рачных траваў, забалочуюць мяйсцовасьць на дзесяткi вёрст навокала. Рака 

лёгка выступае з гэтых берагоў, затапляе акалiчныя балоты ды прабiвае сярод iх  
новыя карыты для сваiх  рукавоў. Асаблiва рэзка такі характар ракi выступае на 
паўдня ад Пiнску, на прасторах вышэйапiсанаrа Зарэ чч а. Тут Прыпяць прыймае 
цэлы рад вялікіх  прытокаў i становiцца магутнаю шырокаю ракою, але яе 
балотны характар не зьмяняецца, а навет павялiчуецца. 

Ад П iнск у Прыпяць робiцца судаходнаю: ходзяць па ей тут i ужо значныя 
судзiны i параходы. Плаваньню па Прыпяцi найбольш перашкаджаюць карчы i 
калоды, якiх  шмат спатыкаецца ў карыце гэтае балотнае ракi, а таксама мялiзны; 
затое перашкаджаючых плаваньню парогаў на Прыпяцi няма. Каля вусьця р. 
Гарынi Прыпяць перасякае вельмi нязначны парог, але ад яго ўсяго знаку толькi, 
што на рацэ робiцца больш астравоў, а берагi робяцца крыху сушэйшымi, ды 
абрастаюць дрэвамi. Гэткi характар рака мае аж да Петрыкава. Далей, 
падыходзячы да Мазырскага Ўзвышша, яна мае берагi значна вышэйшыя i сухiя. 
А прабiваючыся праз гэтае ўзвышшо пад Мазыром Прыпяць мае дужа высокi 
стромкi правы бераг, якi падыймаецца над вадою бяз мала на 50 саж. 

Мiнуўшы Мазырскае ўзвышшо Прыпяць iзноў разьлiваецца па нiзiне i 
зблiжаючыся да Дняпра, дзелiцца на множства рукавоў, як i, сам Дняпро ў гэтым 
мейсцы. Шырыня нiжняе Прыпяцi даходзiць да 200 саж. У веснавое-ж 
разводзьдзе яна разьлiваецца на 10 - 15 вёрст. Вады ў ёй тады бывае гэтулькi, што 
параходы могуць хадзiць па тых мяйсцох, дзе ўлетку аралi цi касiлi. Варта 
заўважыць, што веснавое разводзьдзе на Прыпяцi дзеля таго яшчэ бывае асаблiва 
значным, што вярхоўi яё паўднёвых прытокаў ранёй аслабаняюцца ад лёду, чым 
сама рака, дзеля чаго як рушыць лёд на Прыпяцi у яе трапляе адразу масса 
затрыманае лёдам вады i рака шырака разьлiваецца па палескай нiзiне. 

Апроч свайго цiкавага прыроднага характару Прыпяць мае дужа важнае  
экономiчнае значэньне, як вадзяны шлях. Яе прытокi Ясельда i Пiна злучаныя 
каналамi з рачнымi сыстэмамi Вiслы i Нёмна. Гэта надае Прыпяцi шырэйшае 
значэньне ўжо мiжнароднага вадзянога шляху. Праз яе злучаюцца вадазборнiкi 
Чорнага мора i Балтыцкага, збажжавыя ўкраiнскiя стэпы ды багатая лесам 
паўднёвая Беларусь з Заходняю Эўропаю, якая патрабуе i нашага лесу i  
ўкраiнскага хлеба. Важнейшыя прыстанi на Прыпяцi - П iнск , Тураў,  
П е трык аў i  М азыр, дый яшчэ Дав ыд -  Гар адок  на прытоку Прыпяцi 
Гарынi. 

3 праваrа боку Прыпяць прыймае прытокi: Стах од,  Сты р,  Га рынь ,  
Вубарць  i  С лав е чну. Першыя тры - гэта  вялiкiя судаходныя рэкi; 
пачынаюцца яны на Валынскiм узвышшы, дзеля чаго iх  верхняе цячэньне хуткое, 
берагi высокiя i сухія. Трапляючы-ж на прасторы Палескае нiзiны гэтыя рэкi 
саўсiм зьмяняюць свой характар, сьцiшаюць бег i робяцца палескiмi рэкамi;  
зразумела, што пры гэтым з iх асядае шмат скаламучанага ў вадзе матар'ялу, якi 
яны прынесьлi з узвышша. Рэкi Стаход i Стыр iграюць  важную роль у стварэньнi 
балотаў Зарэчча i наагул у св аiм нiжнiм цячэньнi вызначаюцца асаблiва дзiкiм, 
балотным характарам. Вубарць  i  С лав е чна на ўсiм сваiм працягу застаюцца 
тыповымi, палескiмi  рэкамi.  

Левыя прытокi - Ясельда (яе прыток - П iна), Лань , Слvч i П тыч  
пачынаюцца на розных беларускiх  узвышшах i таксама рэзка дзеляцца на дзьве 
часткi - ўзвышшовую i палескую. 3 усiх  iх  найбольшы - Птыч; пачынаецца ён 

недалёка ад Менску на Менскiм узгор'і, але хутка трапляе ў Палесьсе, якое якраз 
уздоўж яго вадэзборнiка асаблiва далека языком высоўвуецца ад вялiкага 
палескага возера. Спад Птыча досiць значны, як на палескую раку. Судаходзтва 
па iм блiзка што не адбываецца. Ясельда з Пiнаю абыймаюць з двох  бакрў 
Загародзьдзе. Ясельда злучана Агiнскiм каналам з Шчараю, прытокам Нёмна, а 
Пiна - Каралеўскiм каналам з Мухаўцом, прытокам Бугу. Наагул большая часьць 
успомненых прытокаў Прыпяцi судаходная, па Стыру-ж, Стаходу, Гарынi i  
Ясельдзе ходзяць параходы. Ў варунках  палескага бездарожжа гэта надае iм 
вялiзарнае значэньне: толькi па гэтых рэках  жыхары Палесься могуць рэгулярна 
зносiцца з сьветам. 

Левы прыток Дняпра, Сож, пачынаецца пад самым Смаленкам,  некалькi 
вёрст на паўдня ад яго. Скатуючыся з Дняпроўсага  ўзгор'я верхнi Сож хутка цячэ 
ў досiць глыбокай далiне; берагі далiны стромкiя, зрэзаныя ярамi. Сярэднi Сож 
цячэ ў шырoкaй (да 4-х  вёрст), крыху балоцiстай далiне. Нiжнi-ж Сож узыходзiць 
на Палескую Нiзiну i пакрысе набывае прыметы палескiх рэк; бег яго робiцца 
цiшэйшым, берагi - Нiзкiмi, а часам i балоiстымi, сярод ракi зьяўляецца ўсё  
больш астравоў i мялiзнаў. Шырыня ракi ўзрастае да 70 - 100 саж. i яна дзелiцца 
на  рукавы. Адным словам, паўтараюцца, толькi ў меншым разьмеры, тыя самыя 
зьмены, праз якiя пераходзiць цячэньне Дняпра. 

 Агульная даўжыня Сожа 552 вёрсты,  Ад м. К рычав а ён робiцца 
судаходным, а ад м. П рап ойск у - ходзяць па iм i параходы. Моцна 
перашкаджаюць судаходзтву па Сожу - мялiзны. Важнейшыя прыстанi на Сожы -  
К рычаў,  Ч эрык аў,  П рап оиск ,  Ве тк а i асаблiва Гоме ль . Пад  Лое в ам Сож 
упадае ў Дняпро значна павялiчуючы яго воды. 
Важнейшыя прытокi Сожа: Ась цё р,  Бе се дзь  ды I п уць , таксама, як i сам Сож,  
выцякаюць з Дняпроўскага ўзгор'я. Гэта досіць вялiкiя рэкi, па якiм сплаўляецца  
шмат дрэва з глухiх  закуткаў Раданскае Нiзiны i суседнiх  краiнаў. Сiла цячэньня 
р. Iпуці апроч таго недалёка ад яе вусьця выкарыстана Добрушскiмi фабрыкамi; 
дзеля гэтае мэты шырокая рака перагароджана грэбляю (рыс. 25). Разам з сваiмi 
прытокамi Сож абвадняе значны прастор паўднёва - ўсходняе Беларусi  i ў гэтай  
краiне, саўсiм нямаючай чыгунак, ёсьць дужа важным шляхам. Дзясна, 
найбольшы з усiх  Дняпровых прытокаў (936 в. даўжыні), выцякае з Ель нiнск аг а 
Вузла i хутка трапляе на ўсходнюю мяжу Беларусi; ўздоўж гэтае мяжы цячэ яна 
каля 250 вёрст, дзелячы Беларусь уперад ад Маскоўшчыны, а далей ад Украiны. 
Цячэ яна тут шырокаю далiнаю. Правы, беларускi, бераг яе - высокi, з багатаю 
гляiстаю зямлёю, густа заселены. На iм пабудавалiся месты Бранск i Трубчаўск. 
Левы бераг нiзкi, пяшчаны i лясiсты. Штогод Дзясна залiвае яrо на дзесятак вёрст 
сваiмi грознымi разводзьдзямi. Звычайна-ж шырыня Дзясны каля 70 саж. Ад 
Бранску яна робiцца судаходнаю, а вышэй Бранску часта бывае запруджаная 
бярвеньнем, якое па ей сплaўляюць розсыпам. 3 беларускiх  прытокаў Дзясны 
варта адзначыць рэкi лесастэпу Сноўi Судасьць. Нiжняе цячэньне Дзясны 
належыць ужо саўсiм да Ўкраiны.на поўнач (I г уме нск ае  п але сь се ). Тут, як 
ужо ўспамiналася, было даўней асобнае лядавіковае возера, аддзеленае з паўдня 
Наваградзкiм Гарбом Калi  мы цяпер абвядзем на карце вадазборнiк Дняпра, дык 
пабачым, што вадою Дняпра i яго прытокаў жывiцца ўся п аўднёва - ўсходняя 
палавiна Беларусi. Паўночную i Заходнюю Беларусь займаюць вадазборнiкi 
Нёмна i Дзьвiны. 

§ 19.  ВАДАЗБОРНІК БАЛТЫЦКАГА МОРА. 
 

Нёман  (рыс. 26) i па сваёй вялiчынi i па экономiчнаму значэнь-ню ня можа 
раўнавацца да Дняпра. Аднак-жа спамiж рэк Беларусі якраз Неман акружаны 
асаблiваю пашанаю сярод беларусаў, абвеяны i народнаю, i навейшаю мастацкаю 
паэзiяю. Прычына гэтага мусiць тая, што на берагох Нёмна ўзгадаваўся дух  
беларускага адраджэньня; бо-ж то яго хвалi молiць - просiць вуснамi свайго 
песьняра абуджаны Беларускi Народ, каб "расказалi  чужому краю пра жыцьцё 
сваiх  сыноў*. І Нёман зрабiўся сымболем сувязi нaшага адраджэнскага руху з 
Захадам, з шырокiм сьветам. 

 
 

 
 
 
 
 
 
 
 
 
 
 
 
 
 
 
 

Рыс. 25. Р. Iпуць i грэбля на ёй каля м. Добрушу.  

  
Выцякае Нёман з паўднёва - ўсходняе часткi Менскага ўзгор'я. Мейсца, дзе 
пачынаецца Нёман, не саўсiм яшчэ выясьнена. Адны лiчаць за пачатак. Нёмна р. 
Вусу, якая  выцякае з-пад Сьвятое Гары (на поўнач ад м. Койданава) i, 
скатуючыся з высокага згор'я, аж да м. П ясочнаг а  цячэ на паудня, а там 
злучаецца з другою значнаю рэчкаю Лошаю, пачынае цекцi на п аўночны 
захад i ўжо адг этуль ўве сь час носiць назоў Нё мна. Іншыя за п ачатак Нё мна 
ўважаюць невялiчкую рэчку, якая пачынае цца ўжо ля п адножжа Менск аrа 
ўзгор'я, ў балоц iстых лясох  каля м. Вузды i, п рацёкшы каля 20 вёрст,  
таксама п ад Пясочным злучае цца з Вусаю  i  Лош аю . Ўсе ўспомненыя рэкi 
сьцяrуюць ваду з досiць значных лясных прастораў, акружаючых Ігуменскае 
Палесьсе, i дзеля таго пад Пясочным, пасьля злучэньня ўсiх  трох  рэчак, Нёман 
ужо досiць вялiкi ды многаводны.  Тут  ён якраз узыходзiць на шырокую 
лядавiковую далiну,  па якой яму даводзiцца цекцi бязмала да самае Гораднi. 

Трэба адзначыць, што i геолёгiчная гiсторыя i цяперашнi выгляд Нёмна 
асаблiва моцна зьвязаныя з лядавiковаю эпохаю i яе рэзультатамi. Ўвесь час,  

плывучы па Беларусi, Нёман старанна выкручуецца памiж морэнных узвышшаў 
заходняе Беларусi, па сьлядох, якiя пакiнулi па сабе лядавiковыя рэкi. І ня толькi 
сам Нёман, але i ўсе яго правыя прытокi плывуць у лядавiковых далiнах ; берагi 
гэтых далiнаў робяць крыху весялейшым выгляд Лiдзкае раўнiны. 

Ад м. Сь в е ржаня Нёман робiцца судаходным; шырыня яго тут каля 20 
саж. 

Плывучы па шырокай далiне, сярод падмочаных сенажацяў ды зялёных 
гаёў, абгiнаець Нёман з поўначы Наваградзкае Ўзгор'е. Берагi яго тут няроўныя. 
На левым беразе, якi досiць высака падыймаецца над далiнаю ракi, ляжыць 
багатая, густа заселеная i блiзка бязьлесная Наваградчына; на нiзкiм правым 
бгразе, на пяскох i балотах  раскiнулася Н алiбоцк ая П уш ча, i абшырнымi 
балотнымi сенажацямi падыходзячая да самага Нёмна. Трэба лiчыць, што i на 
мейсцы цяперашняе Налiбоцкае Пушчы некалiсь было няглыбокае лядавiковае 
возера, ў якiм сабiралiся воды з лядавiка, што ляжаў на паўночных узгор'ях; цяпер 
на памятку аб гэным возеры засталiся вялiзарныя прасторы пяскоў досiць 
значныя балоты ля Нёмна, ды некалькi вазёраў, з якiх  найбольшае К роман 
вызначаецца сваёю глыбiнёю (каля 12 саж.) 

Выпаўзаючы з Пушчы ўлiваецца ў Нёман Бярэзань 15, якая блiзка праз 
увесь час цячэ ў лядавiковай далiне; далiна гэтая з Бярэзанi пераходзiць далей на 
паўночны ўсход аж да Вяльлi i гэтым даводзiць, што ў часы лядавiковыя верхняя 
Вяльля мела сток праз Бярэзань у Нёман. Бярэзань з сваймі прытокамi праразае 
ўва ўсiх  кiрунках  Налiбоцкую Пушчу, забiраючы ў сябе яе воды. Яд вусьця гэтае 
многаводнае ракi Нёман становiцца ўдвая шырэйшы (да 40 саж.) i ўжо мае выгляд 
сапраўды вялiкае ракi, а досiць хуткi бег яго робiць тое, што праз некалькi 
дзесяткаў вёрст, аж да м. Дак удав а, на рацэ няма мялiзнаў, гэтак звычайных i 
вышэй i нiжэй гэнага кавалка ракi. Нейкi час яшчэ плыве Нёман на паўночны 
захад, а пасьля, дайшоўшы да канца Наваградзкага ўзгор'я, завяртаецца на 
паўднёвы захад i яшчэ з другога боку абыймае гэтае-ж узгор'е. Прыгожаю, 
глыбокаю i сьветлаю ракою плыве Нёман сярод дубовых Дакудаўскiх  лясоў, а 
прыймаючы ў сябе ўсё новыя прытокi з правага боку, робiцца ўсё шырэйшым; 
ды, на жаль, пачынаюць ізнoў на iм спатыкацца мялiзны, моцна 
перашкаджаючыя судаходзтву. 

Яшчэ большым робiцца Неман пасьля ўпаду ў яго Шчары. Зьмянiўшы 
iзноў свой кiрунак на паўночна - заходнi, ды шырака разьлiўшыся сярод 
пяшчаных берагоў лядавiковае далiны цячэ lтут Нёман аж да самага 
Горадзенскага ўзгор'я, якое загароджуе яму дарогу. Тут сьляды лядавiковае 
далiны, па дне якое плыў Нёман аж ад Пясочнаrа, пачынаюць губляцца. 
Праразаючы Горадзенскае ўзгор'е Нёман на працягу дзесятку вёрст каля Гораднi  
цячэ ў значна вузёйшай (каля 30 саж.) далiне з высокiмi i вельмi стромкiмi 
берагамi; на гэткiх берагох разбудавалася Горадня, - ў тым якраз мейсцы, дзе 
Нёман iзноў крута паварачуе, каб далей плысьцi проста на поўнач. Выгляд 
далiны Нёмна пад Горадняю наводзiць на думку, што Нёман ужо ў 
пасьлялядаковыя часы сам прабiўся праз сьцяну Горадзенскага ўзгор'я, 
адсякаючы ад яго, праўда, досiць нязначную паўночную частку. А лядавiковая 
далiна, якою ён дагэтуль увесь час плыў, вiдаць, абмiнала Горадзенскае ўзгор'е i 
кiравалася на паудня да Нарвi, пад Белысток. Зьяўляецца дзеля таго саўсiм 
зразумелае - запытаньне, якiя-ж прычыны змусiлi Нёман прабiвацца праз узгор'е 
заместа таго, каб спакойна плысьцi старым сьледам лядавiковае ракi? Галоўнымi  

                                                 
15

 Называюць яе яшчэ Бярэзiнаю Заходняю, цi Нёманскаю. 

прычынамi, вiдаць, былi - абмяленьне лядавiковае далiны ад заносу яе асадамi i, з 
другога боку, - агульнае падняцьце паверхнi зямлi пад ланцугом паўднёвых 
узгор'яў, сярод якіх  ляжала ды з якiмi разам мусiла падымацца i лядавiковая 
даліна, аб якой мова; цяпер сьляды гэтае далiны ня лёгка разшукаць. Апроч таго 
магчыма, што далiна Нёмна ў тым мейсцы, дзе ён праразае ўзгор'е, была 
пракапана самым лядавiком, альбо патокамi вады, якiя цяклi падысподам 
лядавiка пад яго значным пикам. У кожным разе пад Горадняю Нёман досiць 
глыбака раскапуе навет старэйшыя геолёгiчныя пласты (крэйдавае ды 
нумулітычнае эпохаў), якiя выступаюць тут часамi на яго берагох у вiдзе прыкл. 
крэйдавых скалаў нiжэй Гораднi i г. д. 

Перасекшы Горадзенскае ўзгор'е Неман iзноў трапляе у ля-давiковую 
далiну, якая гэтым разам iдзе ўжо ўпоперак яго кi-рунку. Па дне гэтае далiны 
цяпер плывуць з правага боку Нёмна - р. М арачанк а, з левага - р. Ч орная 
Ган жа, дый пpaкапаны Аўг устоў ск i  К анал, А ў лядавiковую эпоху па ёй 
сьцякала вада з Вiленскага Ўзгор'я ў далiну Бабра i далей у Нарву i Буг. 
Пераплыўшы гэтую далiну кiруецца Нёман далей на поўнач, ў Лiтоўскую зямлю 
да Коўны, таксама пракопуючы сабе вузкую ды глыбокую далiну сярод 
старэйшых геолёгiчных пластоў, а ад Коўны, прыняўшы там да сябе Вяльлю, 
плыве Нёман на захад, спакойна разьлiўшыся па нiзiне i ўпадае ўжо ў Усходняй 
Прусii ў затоку Балтыцкага Мора К урыш -Гаф. 

У нiжнiм сваiм цячэньнi Неман дзелiцца на два вялiкiх  рукавы - Рус i  
Гiль г э (Ляле я). Недалёка ад вусьця Нёмна знаходзiцца над Курыш - Гафом 
порт К лайп эда, якога немцы называюць Мэмель (гэтак сама панямецку 
называецца i сам Нёман). 

Агульная даўжыня Нёмна 821 вярста; з гэтага на Беларусь прыходзiцца 
каля палавiны, рэшта на Лiтву. Шырыня Нёмна ў нас даходзiць да 70. саж. улетку; 
у часы-ж разводзьдзяў Нёман мяйсцамi разьлiваецца на 8 вёрст. Як ужо 
ўспамiналiся ад Сь в е р жаня Нёман робiцца судаходным. Ходзiць па iм некалькi 
вiдаў непаравых судзiнаў (баркi, байдакi, галяры, стругi, вiцiны, з якiх 
найбольшыя, вiцiны, падыймаюць да 12.000 пудоў; будуюцца гэтыя судзiны ў 
вярхоўях Нёмна i Шчары. Параходы ў беларускай частцы Нёмна ходзяць толькi 
па некаторых кавалках  ракi, бо па ўсiм блiзка цячэньнi Нёмна ў Беларусi  
трапляецца шмат падводнага каменьня i мялiзнаў, а галоўнае, што карыта Нёмна 
неагледжанае i непрачышчанае. Толькi ў Нямеччыне Нёман прачышчаны i  
абведзены грэблямi яшчэ ў ХVІІІ сталецьцi. У даўнейшыя часы значэньне Нёмна, 
як вадзянога шляху i ў нас, вiдаць, ляпей разумелi. Аб гэтым сьведчыць факт: у 
палове XVI в. Адам Тарло св аiм к ош там прачышчаў карыта Нёмна, каб зрабiць 
яго больш прыдатным для судаходзтва. Грамадзянства, вiдаць, ацанiла гэтую 
ахвяру, бо навет шмат пазьней паэты ўкладалi вершы на чэсьць Тарла. 

Цяпер па беларускай частцы Нёмна йдзець значны сплаў лесу з вярхоўяў 
ракi. Значнейшыя прыстанi - Стоўбцы (адгэтуль найбольш адпраўлялася даўней 

тавараў), М асты,  Гора дня,  К оўна 3 прытокаў Нёмна адзначым: левыя - 
Шчару,  Зэль в у i  Ч орную  Ганжу i правыя - Бярэзань , М арачанк у i 
Вяль лю . 

Шчара (рыс. 27) мае досiць дзiўны кiрунак цячэньня. Пачы-наецца яна на 
Наваградзкiм ўзгор'i з невялiчкага, на папавiну заросшага возера 
К аўдыч аўск аг а i цячэ сп ачатку на паўдня. Перасекшы морэнную граду 
Наваградзкага ўзгор'я, што адыходзiuь у Случчыну, Шчара трапляе ў паўночнае 
Папесьсе, Але пасьля заместа таго, каб плысьці да Прыпяцi, як можна было-б 
спадзявацца, завяртаецца назад i плыве на паўночны захад да Нёмна, яшчэ раз  
пераразаючы сваёю глыбокаю тут далiнаю Паўднёвы Ланцуг Узгор'яў. Берагi 
Шчары найбольш пяшчаныя i лясiстыя. Асаблiва каля Нёмна Шчара стварыла 
значныя пяшчаныя прасторы, на якiх  разьляглася Лiп iчанск ая П уш ча. Ў 
большай сваей часьцi Шчара судаходная. Агiнскiм Каналам яна зьвязана праз воз. 
Выганошчы з Ясельдаю. 

Чорная Ганжа гэтак сама служыць для злучэньня Нёмна Аўгустоўскiм 
Каналам з сыстэмаю Вiслы. Ў сваiм верхнiм цячэньнi яна плыве па Сувальскiм 
узгор'i сярод лiчных вазёраў; цераз найбольшае з гэтых вазёраў, Вiге рск ае , рака 
праходзiць, а крыху ніжэй  
 
 
 
 
 
 
 
 
 
 
 
 
 
 
 
 
 

 

 

 

 

Рыс. 27. Р. Шчара пад Слонiмам.  

трапляе ў шырокую лядавiковую далiну, па якой i даплывае да Нёмна. 
Марачанка, якая цячэ ў гэтай самай далiне, а толькi на другi бок ад Нёмна, 
пачынаецца пад Ашмяною. Яе шырокая, з высокiмi берагамi далiна, па якой 
калiсь плыла адна з найбольшых лядавiковых рэк, цяпер дзелiць раўнiнную 
Лiдчыну ад Вiленскага ўзгор'я. Ўздоўж правага берагу гэтае далiны ляжаць пяскi, 
на якіх раскiнулася Руднiцк ая П уш ча. 

Вялья  (рыс. 28) найпрыгажэйшая з беларускiх  рэкаў. Вялiкі Міцкв iч ды  
iншыя п аэты Беларусi  складалi  аб ёй  п оўныя захвыту і  з амілав ання 
пе сь ні,  а ў даўныя часы над яе  ўзьбярэжжамі  будав алі  нашыя п родкі  св ае 
п аг анскія сьвятыні.  

Цячэ Вяльля ў шырокай лагчыне, паміж Сьванцянск-Докшыцкім, 
Віленскім ды Менскім узгор'ямі, якія абкружаючы гэтую лагчыну, ляжаць  

навокала яе ў форме падковы. Вяльля выцякае з Менскага узгор'я ў Барысаўскім 
пав., каля в. Шылінцы (на поўдня ад Докшыцаў). Верхняя Вяльля аж да 
Смаргоняў цячэ па лядавiковай далiне, у балоцiстых берагох, сярод шырокiх 
пяшчаных i лясiстых прастораў. Дно яе тут часта бывае грузкае, заваленае 
карчамi, а шырыня даходзiць да 15 саж. Недаходзячы м. Вялейкi, Вяльля прыймае 
з правага боку досiць значны прыток р. Сэрв ач 16 i робiцца глыбокаю i шырокаю 
(18 саж.) ракою. Прaвы бераг яе робiцца вышэйшым, пяшчаным, на iм досiць 
густа пабудавалiся вёскi; левы-ж пакрыты вялiзнымi балотнымi  сенажацямi, 
пасярод якiх параскiданы паадзiнокiя дубы. Нiжэй Вялейкi плыве Вяльля сярод 
досiць значных балотаў, выходзйчы з якiх  зьмяняе свой пачатковы паўднёва 
заходнi кiрунак - на паўночна - заходнi. Разам з тым яна пакiдае лядавiковую 
далiну, якая i далей кiруецца на паўднёвы захад, ды перасекшы ўзгор'е трапляе ў 
вадазборнiк Бярэзанi Нёманскае; гэта апошняя рака выкарыcтye лядавiковую 
далiну i цячэ па ей аж да ўтоку ў Нёман. 

А Вяльля тым часам ад Смаргоняў пракопуе сабе сваю ўласную, досiць 
глыбокую, але вузкую далiну сярод узгор'яў, якiя тут падыходзяць часамi да 
самых яе берагоў, робячы iх  высокiмi (да 35 саж. над вадою, як прыкл. каля м. 
Ж одз iш ак ), ды стромкімі. Ня гледзячы на гэта берагi Вяльлi тут найбольш 
пяшчаныя, мяйсцамi толькi глiнiстыя; яны застаюцца стромкiмi i мала абсыюцца 
толькi дзякуючы вiльготнасьцi нашага клiмату. Дно Вяльлi тут засеяна 
каменьнямi ўсякае вялiчынi, а навет парогамi, з якiх  найбольшы- П рыв iталь ня, 
i гэта ёсьць паважнаю перашкодаю судаходзтву, якое пасьля прачысткi ракi было-
б магчымым прынамсi ад вусьця Сэрвача. Шырыня Вяльлi ў сярэднiм цячэньнi 
ўжо досiць значная; пад Вiльняю прыкл. яна даходзiць да 45 саж. Пад Вiльняю 
берагi Вяльлi асаблiва прыгожыя; тут яе няшырокую далiну акружаюць высокiя, 
стромкiя горы, часамi навет няпрыступныя скалы, часта пакрытыя густым лесам 
ды закiданыя рознае вялiчынi каменьнем. Нiжэй Bільнi  Вяльля, выйш аўшы з  
Панарскіх  цясьнiнаў, значна шырэе (даходзiць да 130 саж.), а яе бе рагі ад 
Кернав а робяцца нiжэйшымi i пяш чанымi. Пад К оўнаю Вяль ля ўлiв аецца ў 
Нёман. 

Як бачым, цячэньне i, асаблiва, берагi Вяльлi п а св айму характару 
дзеляцца на тры часткi; адрозьнююць: верхнюю Вяльлю балотную,  
сярэднюю - камянiстую i нiжнюю пяшчаную. 

 Агульная даўжыня Вяльлi  430 вёрст. Лiчыцца яна судаходнаю ад м.  
Вялейкi. Спробы наладзiць ш ырэйшы п араходны рух па Вяль ле не ўдалiся з-
за яе невялiкае г лыбiнi i асаблiва дзе ля водных каменьняў. У 1851 годзе  
была навет створана сп эцыяльная п араходная к амп анiя, але i яе стараньнi не  
далi рэзуль татаў; першы п араход быў падняўся з Вiльнi да Вялейкi ў часе  
веснав ога разв одзь дзя, аднак, як вада спала, ён ужо ня мог наве т вярнуцца 
назад у Вiльню. Цяпер па Вяль лi ходзяць п араходы толькi па невялiчкiм 
кавалку ракi каля Вiльнi. Затое па Вяльлі сплаўляецца шмат лесу плытамi. 

3 прытокаў Вяльлi варта адзначыць: Сэрв ач, якi плыве ў шырокай 
лялавiковай далiне сярод вялiкiх  балотаў (Габ ск iя  балоты ), што ляжаць на 
спадах  Сьвянцянска - Докшыцкае морэны; многаводную, сплаўную р. І ль лю ; р. 

Н арач, што, пра бiваючыся праз узгор`i, ў сваiх  стромкiх  берагох  нясе да Вяльлi 
воды вялiкага возера Н арачы; р. Ж аймяну, праз якую злучаюцца з Вяльлёю 
шмат вазёраў, ляжачых у морэнай краiне каля Сьвянцянаў, ды р. Вяле йк у, пры 
ўпадзе якое ў Вяльлю ляжыць Вiльня. 

__________ 
 

На паўднёвы захад ад вадазборнiка Нёмна ляжыць вадазборнiк Бугу, 
прытока Вiслы; частка вярхоўяў гэтага вадазборнiка заселеная беларусамi. 
Належыць да яго менш, як 1/10 частка ўсяго прастору Беларусi (каля 20 тыс. кв. 
вёрст). Значэньне яго для Беларусi, аднак, не малое. Тут ляжыць i Беласток, i 
Белавежская пушча, i важнейшыя нашыя каналы. 

Буг  пачынаецца ў украiнскай Галiчыне, а ўпадае ў Вiслу ўжо ў Польшчы. 
Толькi нёйкаю часткаю свайrо сярэдняга ця чэньня (каля 170 в.) датыкаецца ён 
Беларускае зямлi, плывучы па яе заходняй мяжы. Яго далiна тут шырокая, але 
няглыбокая i часта, асаблiва на паўдня ад Берасьця, моцна забалочаная. Вы 
гiнаючыся ў шырокiя лукi плыве ён па безгранiчнай падляскай раўнiне памiж 
зялёных сенажацяў, праз цёмныя гаi ды лясы. На поўнач ад Берасьця яго берагi 
падыймаюцца i робяцца сушэйшымi. На высокiм правым беразе Бугу 
пабудавалася шмат вёсак, ды найдалей на захад высунутыя нашыя старыя месты i  
мястэчкi, як прыкл. Драгiчын. 

Правыя прытокi Бугу, ляжачыя ў Беларусi, Н арв а,  Н урэц  i М ух аве ц , ды 
прыток Нарвi Бабё р маюць выгляд тыповых нiзiнных балотных рэкаў, асаблiва 
Нарва i Бабёр. Сонна цякуць гэтыя рэкi па шырачэнным, але плоскiм 
лядавiковым далiнам, далека навокала сябе забалочуючы суседнiя раўнiны ды 
робячы гэтым свае берагi няпрыступнымi. 

Нарва, пачаўшыся i даўгi час плывучы сярод Бе лав е жск ае  П уш чы, 
прыймае ў сябё шмат багатых на ваду лясных рэчак i такiм спосабам робiцца 
значнаю ракою. Да Беларусі  Нарва нале жыць толькi сваiм верхнiм цячэньнем; 
нiжняе-ж яе цячэньне знаходзiцца ўжо ў ме жах Польшчы. Па свайму характеру 
гэтыя дзьве часткi ракi саўсiм адна да аднае непадобныя. Беларуская Нарва (да 
вусьця Бабра) цячэ павольна па абшырнай балоцiстай нiзiне сярод бязьмежных 
лазовых зарасьнiкаў, падмоклых лясоў i сенажацяў. Дзелiцца яна тут на 
множств а рукавоў, а яе ўзьбярэжжах параскiданы невялiчкiя вазяркi, 
пазарастаўшыя чаротам, сiтнiкам, в адзяною мятаю i г. д. Каля в усьця Бабра 
гэтыя балоцiстыя прасторы разыходзяцца ўжо на дзесяткi вёрст, i твораць  
натуральную беларуск а - поль скую мяжу. 

Увайшоўшы ў Польшчу Нарва замыкаецца ў вузкой далiне i нысокiмi i 
сухiмi берагамi, навет ня прыпамiнаючымi таго балотнага раздольля, якое мае 
рака у Беларусi 17. 

Уздоўж прытока Нарвi Бабра, якi сьцягуе ваду з Аўгустоўскае Пушчы, ды 
вазёраў Сувальшчыны, ляжыць яшчэ шырэйшы паяс няпрыступных балотаў.   
Характар берагоў Нарвi i Бабра робiць iх  вельмi важнымi натуральнымi ме жамi  
Беларусi з Захаду; ў значнай сваёй частцы яны й плывуць па этнографiчнай мяжы 
Беларусi.  

Правыя, беларускiя прытокi Бугу i Нарвi, зьбiраючы свае воды з балоцiстых 
лясоў, балотаў i вазёраў хаця i дзеляцца на рукавы, застаюцца аднак глыбокiмi, 
многаводнымi i прыдатнымi да суда-ходзтва. Два з iх  - Бабё р (з сваiм прытокам 
Н е таю ) i М ух аве ц  уваходзяць у сыстэмы каналаў: першы - Аўгустоўскага, а 
другi - Каралеўскага. 

__________ 
 
Вадазборнiк  Дзьв iны.  большая частка якога нале жыць Беларусi, а 

меншая - да Латвii, мае выгляд досiць даўгое, але няшырокае паласы; 
 
 
 
 
 
 
 
 
 
 
 
 
 
 
 
 

Рыс. 29. Дзьвiна пад Вiцебскам.  
 

тлумачыцца гэта тым, што Дзьвiна ня мае значных прытокаў, як Дняпро, або 
Неман. Дзвіна (рыс. 29) пачынаецца на паўночнай мяжы Беларусi. Невялікаю 
ручаiнкаю выцякае яна з воз. Дзьвiнца, ды праз некалькі вёрст iзноў упадае у вялiкае 
воз. Жадзеньне (Ахват); абодвы вазёры ляжаць на заходнiх  спадах  Вокаўскага Лесу i 
Валдайскiх  Гораў; з воз. Жадзньня Дзьвiна выходзiць ужо досiць значнаю ракою 
(8 саж. шырынi) з высокiмi прыгожымi берагамi. Ў сваiм верхнiм цячэньнi Дзьвiна 
кiруецца на паўдня, пазьней-жа - на паўднёвы захад. Мае яна тут значны спад,  
хутка цячэ, скатуючыся з узвышша i перакопуе наскрозь няглыбокiя тут 
лядавiковыя пласты, ды навет уразаедца глыбей, у старыя геолёгiчныя18 пласты,  
адкрываючы часамi значныя мiнэральныя багацьцi. Цячэ яна тут у глыбокай 
далiне; лясiстыя берагi яе высокiмi вапеннымi ды даламiтавымi  скаламi  
падыймаюцца над далiнаю ракi. Каля вёскi Веражуня ёсьць скала 60 саж.  
вышынёю; там-жа на рацэ ёсьць парогi. Наагул дно Дзьвiны у верхнiм цячэньнi 
няроўнае, цьвярдое, закiданае каменьнямi, якiя робяць на рацэ г. зв. з аборы; а 
часта спатыкаюцца i досiць значныя парой, створаныя старымi геолёгiчнымi 
скаламi 19. 
                                                 
18

 Дэвонскае ды вуглявое эпохаў 
19

 Дэвонскiмi 



 - 70 - 

Мiнуўшы Веражунскiя парогi Дзьвiна робiцца сплаўнаю ра-кою. Нейкi час 
яна плыве па даўгой ды шырокай лагчыне, некалiсь, вiдаць, занятай возерам цi 
можа радам вазёраў, вельмi шырака разьлiваецца i робiць уражаньне вялiкае ракi, 
а яе берагi пакрытыя залiўнымi сенажацямi. Пасьля берагi яе звужаюцца. 

Ад вусьця р. Мяжы на Дзьвiне пачынаецца судаходзтва. У гэтай  
судаходнай часьцi верхняе Дзьвiны найбольшыя парогi: каля Вялiжу 
(П уш к арск iя) ды вёрст 20 вышэй Вiцебску (Руба,  К ап ачы i iн.). Апошнiя 
парогi цягнуцца па рацэ на якiх  15 вёрст. Стварылiся яны, вiдаць, дзякуючы 
нейкаму выгiнаньню ў гэтым мейсцы старых (дэвонскiх) пластоў, дзеля чаго рака, 
размыўшы лядавiковыя пласты, ўразаецца ў цьвярдыя долёмiты. Ня могучы iх  
адразу перапiлаваuь, Дзьвiна ля в. Руба марудна падыймаецца на 
перагараджуючы яе каменны вал, а пераплыўшы праз яго, з вялiкаю скорэсьцяю 
спадае ўнiз; творыцца тут быццам невялiчкi вадапад. Толькi ў адным мейсцы 
сярод ракi вада здалела прарэзаць сабе глыбокi, але вузкi ход праз парог i тут 
ляцiць яна з шалёнаю скорасьцяю. 

Іншыя парогi больш перапiлаваныя i там вада цячэ спакайней. У 
даўнейшыя часы, калi вышэйапiсаны вал быў яшчэ не перапiлаваны, на мейсцы 
цяперашнiх парогаў, вiдаць, быў цэлы рад большых i меншых вадападаў; гэта 
былi часы моладасьцi ракi Дзьвiны. Цяпер яна, ш то раз то больш размыв аючы 
св ае дно, робiцца сп акайнейш аю. Ўсё ж п арогi, аб якiх  была мова, i цяпе р 
яшчэ моцна пе рашкаджаюць судаходзтву. 

Верхняя Дзьвiна п рыймае шмат невялiкiх  прытокаў, па якiм у яе  
uякуць воды лясiстага ды бегатага вазё рамi п аўночнаrа ўсходу Бе ларусi.  
Найбольш дадаюць е й сiлы i  пав агi яе лев ыя судаходныя п рытокi Мяжа i  
Касп ля. П ад Вiце бск ам ужо шырыня Дзьв iны каля 50 саж., а пад Полацкам 
– да 120 саж.  Прамiнуўшы Вiцебск Дзьвiна пакрысе спускаецца на Полацкую 
Нiзiну. Пад м. Бе ш анк ов iчамi  яна заламуецца ды цячэ адгэтуль ужо на 
паўночны захад. Крыху нiжэй гэтага залому ў Дзьвiну ўпадае р. Вула; гэтая рэчка 
плыве па дне лядавiковае далiны, якою сьцякала ў Бярэзiну Дняпроўскую ды ў 
Палескае возера вада i П олацк аг а лядав iк ов аг а в озе ра. 

Прамiнуўшы парогi, што пад Вiцебскам, Дзьвiна плыве шмат спакайней 
сярод берагоў, зложаных з лядавiковых пяскоў ды чырвонае глiны, часамi досiць 
высокiх  i стромкiх. Каменьня у рацэ мала, парогаў саўсiм няма, за тое шмат 
мялiзнаў. Мяйсцамі да яе берагоў падыходзяць морэнныя грады i робяць краявід 
весялейшым. 

Ад вусьця р. Дзiсенкi пачынаецца йзноў парожыстая частка Дзьвiны. Каля 
самага места Дзiсны на рацэ ёсьць досiць трудны для плаваньня i небясьпечны 
парог; у гэтым мейсцы якраз Дзьвiна спускаеuца ў найглыбейшую частку 
Полацкае Нiзiны i яе дно завалена каменьнем, праз якое, разьбiваючыся, з шумам 
i вельмi хутка бяжыць вада. Далей Дзьвiна пэўны час плыве спакойна па 
пяшчаным дне. 

Прамiнуўшы вусьце р. Дрысы Дзьвiна выходзiць з Полацкае Нiзiны i 
перасякае Дзьвiнскае Ўзгор'е. Дно яе iзноў робiцца цьвярдым ды камянiстым; 
часта яно бывае зложанае з старадаўнiх  вапенных i даламiтавых пластоў, якiя 
твораць на рацэ ў мейсцы яе пералому праз узгор'е групу К расла ўск iх  
п арог аў. На працягу бязмала 20 вёрст рака скрозь закiдана каменьмем i на ей 

творыцца цэлы рад забораў ды парогаў. Высокiя прыгожыя барагi Дзьвiны (рыс. 
12), зложаныя тут з глiнаў ды вапенных пяшчанiкаў, густа засеяныя морэнным 
каменьнем, паабрасталі лесам, або пакрыты ўраджайнымi палямi. Ваколiцы 
Краслаўкi адзначаюцца вялiкаю прыгожасьцяю. 

Падыходзячы да Дзьвiнску, Дзьвiна прыймае выгляд вялiкае, шырокае i 
многаводнае ракi. Ад Дзьвiнску ж i пачынаецца найбольш жывы рух па рацэ ўнiз, 
а шмат судзiнаў, што падыймаюцца ўверх па рацэ, ў Дзвiнску перагружаюць тавар 
на чыгункi; гэта моцна павялiчуе гандлёвае значэньне Дзьвiнску. 

Нiжняе цячэньне Дзьвiны знаходзiцца ўжо ў прасторах  Латвii. 
Перавалiўшыся праз парогi к аля I лук ш таў, на самай мяжы Беларускага 
прастору, ды праз асаблiва вялiкiя i небясьпечныя парогi каля Крэйцбургу i 
Якобштату (П е рак орыш ) Дзьвiна каля м. Рыг i  некалькiмi рукавамi ўпадае ў 
Рыжскую Затоку. 

Агульная даўжыня Дзьвiны - 920 верст; з гэтага лiку каля 600 вёрст цячэ 
Дзьвiна па Беларусi. Як ужо адзначана, судаходняю яна робiцца ад вусьця р. 
М яжы. Вясною судзiны сплаўляюцца па Дзьвiне навет ад вусьця р. Тароп ы, што 
ляжыць крыху нiжэй Веражунскiх  парогаў. За тое ў летку большыя судзіны 
падыймаюцца ўверх па рацэ толькi да Дьвiнску, а там павінны пераrружаць 
тавары на чыгунку. 

Агульны характар Дзьвiны, асаблiва-ж яе камянiстаць i па-рожыстасьць, 
робiць шмат перашкод судаходзтву па ёй. Ня гледзячы на тэта ў мiнуўшчыне 
Дзьвiна была адным з важнейшых вадзяных щляхоў, якiя злучалi Эўропу з 
Усходам; у наш час таксама пры ўсёй конкурэнцыi чыгунак судаходзтва па 
Дзьвiне досiць разьвiтае; а пры належным выпраўленьнi берагоў i дна ракi, пры 
яе ўрэг уляв ань нi , што пэўне будзе зроблена ў недалёкай будучыне, значэньне 
Дзьвiны, як вадзянога шляху зьвязуючага з морам паўночную i ўсходнюю 
Беларусь будзе вялiзарнае. 3 непаравых судзiнаў найбольш ходзяць па Дзьвiне 
невялiкiя лайбы. Даўней шмат хадзiла вялiзарных струг оў; звыйчайна яны 
толькi сплаўлялiся ўнiз i ў Рызе прадавалiся на дровы. Параходы ходзяць ад 
Вялiжа ўнiз аж да самага Дзьвiнску. Бярэзiнскiм каналам Дзьвiна праз р. Вулу, 
Лепельскае возера ды р. Эсу злучаная з сыстэмаю р. Бярэзiны. Важнейшыя 
прыстанi на Дзьвiне: Вялiж,  Сура ж,  Вiце бск ,  Бе ш анк ов чы,  П олацак  i 
Дзь в iнск,  ды Ле п е ль  на Бярэзiнскiм канале, П арэчча  ня Касплi, а Бе лы  на 
р. Вобшы, прытоку Мяжы. 

3 прытокаў Дзьвiны адзначым: правыя - Т ароп а,  Усь в ят,  Вобаль ,  
П олата i  Дрыс а, левыя - М яжа,  К асп ля,  Вула i  Дз iсе нк а. У большасьцi 
гэта невялiкiя рэчкi, выцякаючыя з вазёраў морэннага краю i выносячыя iхнiя 
воды ў Дзьвiну. Вiцебска-Невельская Града, ды iншыя ўзгор'i, падыходзячы 
досiць блiзка да Дзьвiны, не дазваляюць ей мець вялiкiя прытокi. Найбольшым з 
прытокаў Дзьвiны ёсьць р.  Мяжа, якая з упадаючай у яе Вобшая  цякуць па 
глухой, лясiстай краiне на захад ад Вокаўскага Лесу. 3 прычыны багацьця гэтае 
краiны лясамi сплаў ле су па абедзьвем рэкам надта вялiкi. Каспля  выцякае з 
досiць значнага Касплiнскага возера, якое ляжыць сярод Смаленскае Морэны. Па 
ей таксама, як i па р. Мяжы, з  прычыны а сутнасьцi у паўночнай Смаленшчыне 
чыгунак, iдзець досiць жыв рух  непаравых судзiнаў. Р. Дзiсенка цiкавая тым, што 
кiрунак яе бегу блiзка што процiлежны бегу самое Дзьвiны. Верхняе яе цячэньне 

знаходзiцца на Дзьвiнскiм узгор'i; перасякаючы Яго Дзiсёнка дакапуецца 
мяйсцамi да старых геолёгiчных пластоў, якiя паказуюцца ў яё глыбокай далiне. 
У нiжнiм сваiм цячэньнi, на прасторах  Полацкае Нiзiны, Дзiсенка мае выгляд 
балотнае ракi. Р.  Дрысса таксама ў большай часьцi плыве па Полацкай Нiзiне; 
аднак яе правы бераг высокi i сухi, а гэта паказуе, што гэтую раку трэба лiчыць 
паўночнаю гранiцаю даўнейшага лядавiковага возера i цяперашняе Полацкае 
Нiзiны. Прыток Дрысы Сволна зьвязаны каналам з Асьвейскiм возерам, а 
вазёрнамi пратокамi - з воз. Себежскiм; па iм сплаўляецца шмат лесу. 

3 усiх прытокаў Дзьвiны судаходныя толькi Мяжа, Каспля i Вула. 
На поўнач ад вадазборнiку Дзьвiны праз нявысокi вададзел ляжаць  

падзеленые мiж сабою Вiцебска - Невельскай Градою вадазборнікі рэк Ловацi  i 
Вялiкае. Беларусы жывуць па верхнiх  частках  гэтых вадазбэрнiкаў. Пачынаюцца 
абедзьве ракi памiж узгоркаў i вазёраў нашага морэннага краю, а ўпадаюць Ловаць 
праз воз. Iльмень i р. Волхаў, а рака Вялiкая праз Пскоўскае возера i р. Нарову - ў 
Фiнск ую  За ток у Балтыцкага Мора. Ў старыя часы па першай iшоў вадзяны 
шлях у Ноўгарад, па другой у Пскоў, а далей i па аднэй i па другой - у мора;  
абодвы шляхi мусiць былi часткамi меўшага гэткае нажнае тады значэньне 
вялiкага вадзянога шляху "з  Вараг аў у Гр эк i ". Далей на паўдня гэты апошнi 
шлях пераходзiў на прытокi Дзьвiны, на самую Дзьвiну i яшчэ далей - у сыстэму 
Дняпра, па якому варажскiя чаўны даплывалi да Чорнага мора i Вiзaнтыi. Цяпер 
аб rэтым шляху засталiся толькi гiстарычныя успамiны. Аднак i нядаўна былi 
праекты, каб злучыць каналам р. Ловаць з прытокам Дзьвiны Вобаль лю , што 
можна было-б лёгка зрабiць, бо абедзьве ракi вельмi блiзка адна да аднае  
падыходзяць. 

Урэшце на паўночным усходзе мяжа Беларусi на працягу некалькiх 
дзесяткаў вёрст iдзе правым берагам верхняе Волгi, найбольшае ракi 
Маскоўшчыны i ўсяе Эўропы. Беларусы, дайшоўшы да Волгi, разсялiлiся па яе  
невялiкiм правым прытокам р. М оладому Туду i  р.  Ж ук опе , якiя выцякаюць 
з Вокаўскага Лесу. Таксама з Вокаўскага Лесу, з Ельнiнскага Вузла выцякае яшчэ 
адна рака сыстэмы Волгi - Вугра, прыток Окi. Вадазбоpнiк Волгi займае 
нязначную частку беларускага прастору; дзякуючы досiць высокаму вададзелу 
дый, вiдаць, i гiстарычным прычынам каналы ня зьвязуюць яго з iншымi 
вадазборнiкамi Белapyci. 

 

§ 20. ГIСТАРЫЧНАЕ ЗНАЧЭНЬНЕ РЭКАЎ. 

 

У старадаўныя часы ўвесь наш край быў пакрыты непра-ходнымi 
балоцiстымi лясамi - пушчамi. Вельмi многа трэба было трацiць часу i працы, каб 
праз тую нетру пралажыць хоць якую-такую дарожку. Дзеля гэтага людзi 
пераяжджалi з аднаго мейсца ў другое па рэках  i наагул - вадою. Гэта была лёгкая 
і хуткая дарога. Ня йначай-жа, як па рэках  перавозiлi i ўсе тавары. На берагох рэк 
будавалi месты, а ў iх  на рынках iшоў торг, мена тавараў. Можна сказаць, што ўсё 
жыцьцё нашых продкаў адбывалася каля рэк i на рэках, на гэтых вадзяных 
шляхох. 

Вось-жа Дзьвiна была вельмi важным вадзяным шляхам: па ёй везлі тавары 
з усходу, з Азii да культурных заходнiх  народаў у Нямеччыну, Скандынавiю, i 
наадварот. Дзеля гэтага першыя Беарускія гapaды - Полацак ды Вiцебск 
пабудаваныя над Дзьвіною 

Вялiкае значэньне меў i Дняпро. Па iм iшла дарога з Бiзантыi (Грэцыi) ў 
Скандынавiю. Бiзантыйскiя, або Кiеўскiя г ось цi  (гандляры) падыймалiся ўверх 
па Дняпру, цi па якiм з яго прытокаў, аж пакуль можна было плысьui, а пасьля 
перацягавалi свае чаўны ў блiжэйшы прыток Дзьвiны або Нёмна i плылi далей. 
Тое мейсца, па якому цяrнулi (валаклi) чаўны называлася в олак ам. Мiж iншым 
успамiнанае ўжо намi ўзвышшо - Вокаўскi Лес называўся даўней Валокаўскiм 
дзеля таго, што цераз яго якраз iшло шмат волакаў. 

Цяперака няма даўнейшых лясоў, высыхаюць i рэкi. Апроч таго людзi  
папракладалi новыя, нязнаныя ўпярод дарогi - чыгункi, па якiх  езьдзiць i выгодна 
i скора. Дык цяпер рэкi ня маюць ужо ўсяго даўнейшага значэньня. 

Але ўсё ж значэньне гэтае вялiзарнае. Ня гледзячы на тое, што нашымi 
вадзянымi дарогамi мала апекавалiся i яны, неагледжаныя, пакрысе псавалiся, 
ўсё-ж па iх  iшла ў чужыя краi большая частка важнейшага нашага вывознаrа 
тавару - лесу i дрэва. 

А шмат якiя мяйсцовасьцi, дзе няма чыгункi, i дагэтуль яшчэ зьвязаны з 
рэштаю сьвету толькi вадою. Прыходзiць параход-прывозiць почту, тавары, новых 
людзей. У надрэчным мястэчку адразу ўсё ажывае, пачынае кратацца, мiтусiцца. 
Хто прадае, хто купляе, хто зьбiраецца ў дарогу - на параход. Адыйшоў параход - 
i йзноў цiха ў мястэчку, ўсе занятыя сваей штодзённаю працаю. Каб больш увагi ў 
нас зварочавалася на вадзяныя шляхi шмат багацьця знайшлi-б мы ў нашым 
глухiм i дзiкiм Палесьсi. 

 

§  21. В А 3 Ё Р Ы. 

 
У Беларусi трапляюцца вазёры некалькiх  вiдаў. Найбольшя розьняцца мiж 

сабою мо рэнныя i  п але ск iя  вазёры. Вазёры морэннага краю займаюць 
звычайна заглыбленьнi лядавiковага паходжаньня. Лядавiк, пасуваючыся па 
прасторы Беларусi часта выкапаваў, або, як кажуць, выораваў глыбокiя i даўгiя 
равы, якiя бываюць выцягнутыя з паўночнага захаду на паўднёвы ўсход, значыць 
у тым самым кiрунку, ў якiм пасуваўся па Беларусi лядавiк, што i зразумела. У 
гэтыя равы сабралася вада i стварылiся даўггiя вузкiя вазёры, як прыкл. воз. Белае 
(на паўн.-ўсх . ад Гораднi); воз. Сьвiрскае (ў Сьвянцянскiм пав.). Выцягнутыя на 
дзесяткi вёрст i ня вельмi шырокiя (1 - 2 вер. шырынi) яны робяць уражаньне 
нейкiх  вялiзарных рэк. Але большая частка в азё раў морэннага краю ляжыць 
проста ў найнiжэйшых мяйсцох, у лагчынах мiж морэннымi ўзгоркамi; ад 
разьмяшчэньня гэтых узгоркаў ды наагул ад выгляду паверхнi акружаючае возера 
мяйсцовасьцi зале жыць форма возера, i зразумела, што гэтая форма звычайна 
быввае дужа неправiдловая, дзiўная, з зубцамi, затокамi, паўвастравамi i астравамi. 
Гэткiя зрэзаныя вазёры звычайна спатыкаюцца ў мяйсцох з добра выяўленым 
морэнным краявiдам, там, дзе ляжаць канцавыя морэны. Там-жа, дзе морэнны 
краявiд нявыразны, а так сама ў краiнах  падысподняе морэны форма вазёраў 

робіцца значна больш правiдлов аю, закругленаю, падобнаю на кола, элітычнаю  
i г. д. У кожным разе вазёры морэннага краю, ле жачы мiж лясiстых узгор'яў, 
маючы сухiя, а часамi высокiя ды стромкія берагi, моцна адрозьнююцца ад 
палескiх  вазёраў (рыс. 18). Апошнiя ляжаць на вялiзарнай нiзкой раўнiне  
Палесься i зьяўляюцца рэшткамi вялiкзга лядавiковага возера, якое ў даўнейшыя 
часы накрывала бязмала ўсю п аўднёвую Беларусь. Вакола кожнага з iх  абручом 
у некалькi вёрст шырынi ляжаць непраходныя балоты, пазарастаўшыя буйнымi  
вадзянымi расьлiнамi:  чаротамi,  сітнікамі  i  г.  д.;  гэтымi-ж 

 
 
 
 
 
 
 
 
 
 
 
 
 
 
 
 
 
 
 

Рыс. 30. Палескае возера. 
 

травамi  зарастае i значная больш мелкая частка возера ўздоўж берагоў, увесь час 
звужаючы прастор вады вольны ад расьлiнаў (рыс. 30). 

Дно палескiх  вазёраў пакрытае цэлым лесам вадзяных расьлiнаў, творачых 
тв ань . Форма гэтых вазёраў звычайна досiць правiдловая, круглая цi элiптычная, 
бяз рэзкiх выступаў. 

Трэба яшчэ ўспомнiць аб асобным вiдзе невялiчкiх вазёраў, якія ляжаць у 
далiнах  вялiкiх  нiзiнных рэк. Ствараюцца яны звычайна з рачных пратокаў i  
рукавоў, занесеных мулам i пяском ды аддзеленых такiм чынам ад ракi. Гэткiя 
азяркi маюць звычайна форму в е тах а. 

 Ўздоўж берагоў Прыпяцi, Нарвi i Дняпра ў яго палескай часьцi гэткiх 
вазёраў ёсьць бяз лiку. 

Трэба адзначыць, што шмат якiя з вазёраў Беларусi злучаюць у сабе  
прыметы некалькiх тыпаў вазёраў i да нiводнага ў цэласьцi iх  аднесьцi нельга. 

__________ 
 

Найвялiкшым з беларускiх  вазёраў ёсьць воз. Нарач, якое ляжыць у 
вадазборнiку Вяльлi на поўнач ад яе, i злучанае з Вяльлёю праз р. Нарач. Возера 

гэтае мае закругленую форму i тыповым морэнным возерам лiчыць яго нельга. 
Займае яно 72,4 кв. вярсты прастору; яго даўжыня больш 12 вёрст, а шырыня 
даходзiць да 10 вёрст. Дзеля гэтага процiлежнага берагу возера саўсiм блiзка ня 
вiдаць, асаблiва пры пахмурным надвор'i. Калi-ж да гэтага вецер узбурыць 
паверхнго вады i па возеры пачнуць хадзiць высокiя хвалi, робiць яно ўражаньне 
вялiкае ды дужа харошае марское затокi, акружанае вянком зялёных бароў. Гэтае  
ўражаньне яшчэ пабольшуецца дзеля таго, што хвалi вы-кiдаюць на бераг шмат 
вадзяных расьлiнаў, творачы ўзьбярэжны вал, якi прыпамiнае такiя-ж валы на 
марскiх  узьбярэжжах 20. 

3 аднаго боку возера акружана нявысокiмi ўзгор'ямi, з другога - вялiкiмi 
балотамi ды лясамi. Ўзгор'i перасечаны няглыбокiмi ярамi, якiя пазарасталi  
цёрнам ды дзiкiмi рожамi. 3 заходняга берагу ў возера спускаецца даўгая 
каменная грэбля, называная "Скок". Цягнецца яна да невяпiкага каменнага 
востраву, што ляжыць сярод возера. Возера досiць глыбокае (да 20 саж.). Дно яго 
наагул цьвярдое, глiнiстае, вада вельмi чыстая. Воз. Нарач вельмi багатае на рыбу; 
ў часе бураў вада выкiдае на бераг шмат рыбы; iстнуе навет легенда аб тым, як у 
адзiн неўраджайны год возера, выкiнуўшы на бераг шмат рыбы, выратавала 
акалiчнае насяленьне ад голаду. 

У суседзтве з воз. Нарач ляжыць цэлая група досiць вялiкiх  вазёраў; з iх 
вызначаецца сваiм хараством в оз. Баторын. Акружанае высокiмi ўзгор'ямi, ды 
адвечнымi барамi, з нязвычайна чыстаю вадою, яно вельмi надаецца на 
ўстройства тут нейкага курорту з вазёрнымi купальнямi. На поўнач ад воз. Нарач 
ляжыць адзеленае ад яго высокаю камянiстаю морэннаю градою воз.  Мядзел; яно 
налёжыць ужо да вадазборнiку Дзьвiны, зрэзана паўвастравамi i мае выгляд 
тыповага морэннага возера. На захад ад Нарачы ляжыць ужо ўспомненае даўгое 
Сьвiрскае воз., а каля яго круглае Вiшнеўскае воз. 

На поўнач ад г этае груп ы в азёраў ляжаць в азё ры чыста морэннаг а 
тып у. У Браслаўскiм п авеце вель мi ш мат в азёраў. Некаторыя з iх  досiць  
вялiкiя, як прыкл. в оз. Дрысьвяты (41 кв. вяр.) Дрывяты i  Снуды (22 кв. 
вяр. ) Воз. Дрысьвяты вель мi  глыбок ае; мяйсцамi глыбiня яго даходзiць да 
25 саж. Усе гэтыя в азё ры баг атыя на рыбу. Ч асамi у iх  знаходзяць ш чуп акоў 
па п уду в агi дый большых. Вiцебшчына ўся засеяна большымi ды меншымi 
вазёрамi. У адным толькi Лепельскiм павеце iх  налiчуюць некалькi сотняў. 
Большая частка iх  мае тыповы морэнны выгляд. 

3 паўночных беларускiх вазёраў трэба адзначыць воз. Лепельскае - 

невялiкае, але важнае з тае прычыны, што праз яго праходзіць Бярэзiнскi Канал, у 
сыстэме якога гэтае возера irрае далёка не апошнюю ролю; над гэтым возерам 
стаiць м. Лепель. Досiць значнае Себежскае воз.  акружае сабою паўвостраў на 
якiм стаiць м. Себеж. У Себежскiм-жа павеце, на мяжы з Невельскім ляжыць 
рыбнае воз.  Сьвiбла (14 кв. вёрст), слаўнае з сваiх  вялізарных i тлустых ляшчоў; ў 
яго ўразаецца каменная града, як яе называюць "Чортава Грэбля". Недалёка ад 
гэтага возера, ўжо ў Полацкiм пав., ёсьць досьць вялiкае (24 кв. в.) i выцягнутае 
воз. Няшчорда. Яго паўночны бераг абкiданы прыгожымi ўзгоркамi, на якiх густа 
пабудавалiся вёскi. Возера рыбнае, водзяцца ў iм вялiкiя ляшчы. Рыбалоўства дае  
добры зарабатак акалiчнаму насяленьню. На паўвостраве, што далёка ўразаецца ў 

возера віднеюцца руіны старасьвецкага замку, якога пабудаваў калісь Iван Грозны 
на страх  нашым дзядом. Недалёка ад руiнаў ёсьць г. зв. "княжая магiла". Легенда 
кажа, што нейкi князь напаў на замак, што ўпярод тут стаяў, узяў яго дый перабiў 
безміласэрна ўсiх  людзей. За тое Бог пакараў яго, - паслаў мор, ад якога паўмiрала 
ўся дружына Князева. Сам князь закапаў свае скарбы ў гары ды хацеў уцякаць 
адгэтуль; але захварэў i таксама памёр. 

Да найбольшых вазёраў морэннага краю належыць воз. Асьвея -  ў 
Дрысенскiм павеце; цягнецца яно праз 12 вёрст i займае 49 кв. вёрст прастору.  
Возера гэтае глыбокае i бурнае. Пасярод яго ляжыць значны востраў, якi 
называецца Ду. Сваей на закругленай формаю гэтае возера адрозьнюецца ад 
тыповых вазёраў канцавое морэны. 3 акружаючых воз. Асьвею балотаў 
пачынаецца р. Сiняя, прыток р. Вялiкае. Само возера каналам злучана з р. 
Св олнаю  i Дрысаю . Па канале сплаўляецца шмат лесу. Рыба ў возеры 
нясмачная i рыбалоўства на на ім неразьвітае. 

На паўднёвы ўсход ад Лепеля морэнны край заканчуецца груп аю вялiкiх  
вазёраў, з якiх  найбольш ае Лукомскае  (каля 30 кв. вер.); вазёры гэтыя ляжаць  

яшчэ ў вадазборнiку Дзьвiны. 
Центральная Бе ларусь наагул 

вельмi бедная на вазё ры. Паве рхня 
яе пакрытая морэнамi старэйш ага 
веку i з яе вазёры ўжо п асьпнлі  
пасьцякаць у рэкi ды павысыхаць. 
Пазаставалiся цяпер толькі дзе-
нядзе невялiчкiя азяркi, даю чыя,  
ведама, толькi слабое ўяўленне аб 
даўнейшым баг ацьцi краiны 
вазёрнымi  водамi. Да такіх  вазёраў 
нале жаць вазёры Нав аградчыны -  
Сьвiтазь, Каўдычаўск ае i Кроман,  
цiкавыя i п а св аей прыродзе i п а 
культурна -  гістарычным 
усп амiнам. 

Сьвiтазь  (рыс. 31), невялiчкaе 
дужa прыгожaе вaзярко, ляжыць сярод 
старых мяшаных лясоў у 
Наваградчыне, каля м. Валяўкi (на 
паўдня ад Нав аградку). Берагi яrо 
абкружаныя векавым лесам, 
зложаным з хвойкi, ёлкi, дубоў, 
бярозы, лiпы, грабу, ясенi ды iншых 
дрэваў. Возера ня мае стоку нi у адну 
раку. Заўважана аднак, што яно 

пашыраецца ў паўночным i паўднёвым 
кiрунках, падмываючы высокія берагi, а за 

Рыс. 31. Воз. Сьвiтазь у начы. 

тое яго ўсходнi i заходнi берагi адступаюць, пакiдаючы па сабе на берагох  возера 
балота, заросшае блiжэй да вады лазьняком i чаротам, а далей - пераходзячае ў 
звычайную iмшару, з багуном, якога тут на-зываюць  цар-зе ль ле м. На мейсцы 
даўнейшых берагоў возера стаюцца валы, створаныя з выкi-нутых на бераг 
вадзных расьлiнаў ды вазёрнага мулу. 

Глыбiня Сьвiтазі даходзiць да 6 сажанёў. 3 берагу возера з арасло шмат дзе  
чаротамi ды iншымі травамi; так сама мае Сьвiтазь i багатую пад-водную 
расьлiннасьць Спа-тыкаюцца на Сьвiтазi мiж iншым некаторыя рэдкiя расьлiны. З 
іх  асабліва цікавая Лёбэлiя (Lоbеliа Dогthmаni - з сям'i Саmра-  nulасеае). Яе сiнiя 
кветкі   надзвычайна прыхарошуюць паверхню вады ў Сьвiтазi. Вада ў Сьвiтазi  
вельмi чыстая i смачная, як ў крынiцы, берагi i дно высланыя шмат дзе, быццам 
сумысьля, разнакалёрнымi каменьчыкамi. Робiць Сьвiтазь, адным словам,  
чаруючае ўражаньне асабліва на людзей, якiя з вялiкiх  местаў прыяжджаюць 
сюды, каб паглядзець на возера. 

Сьвiтазь праславiў на ўвесь сьвет сваiмi творамi вялiкi Мiцкевiч якi ў 
Наваградчыне радзiўся i пражыў лепшыя часы свае моладасьцi.  

Над Сьвiтазяю, пэўне, пiсаў ён не адзiн з сваiх  няўмiрушчых твораў; 
некаторыя з iх  безпасярэдна ей пасьвячаны. Затым падарожныя, якiх  шмат 
езьдзiць аглядаць цудоўную бацькаўшчыну Мiцкевiча, нiколi ня мiнаюць 
Сьвiтазi; з гэтай-жа прычыны возера добра апiсана ў навуковай лiтэратуры ды ў 
красным пісьменстве. А об'ектыўна кажучы, шмат ёсьць вазёраў на Беларусi, ня 
менш прыгожых за Сьвiтазь, ня менш цiкавых з навуковага боку; толькi няма каму 
зьвярнуць на iх належнае ўвагi. 

На паўдня ад Сьвiтазi ляжыць воз. Каўдычаўскае, гэтак сама зьвязанае з  
iмям Мiцкевiча, якi радзiўся ў невялiкiм засьценку Зав ось сi , што ляжыць над 
гэтым возерам, цi, ляпей кажучы, над акружаючаю возера шырокiм абручом 
балотнаю сенанажацяю, што ня так даўно пэўне была дном возера. Праз 
Кэўдычаўскае возера працякае р. Шчара; недалёка адгэтуль яна i пачынаецца. 
Возера наагул мае падобны да палескiх  вазёраў характар. У iм так сама 
спатыкаецца шмат рэдкiх расьлiнаў. 

Варта яшчэ адзначыць воз. Кроман, якое ляжыць на правым беразе Нёмна, 
ў Налiбоцкай Пушчы. Акружанае з усiх  бакоў нiзкою роўнаю мяйсцовасьцяю 
далiны Нёмна, яно аднак вызначаецца сваёю глыбiнёю (12 саж.). Такую глыбiню 
нiзiннага возера можна вытлумачыць тым хiба, што у часы лядавiковыя тут быў 
стварыўся нейкi вiр, можа дзякуючы лядавiковаму вадападу, i  размыў глыбокую 
яму, ў якой цяпер зьмяшчаецца возера. 

Iншае цiкавае возера, гэтак сама ляжыць на ўзьбярэжжы Пiлескае нiзiны, 
на паўночны ўсход ад Гомеля. Гэта возера Равучае. Часамi чутно, што гэтае возера 
быццам равець; магчыма, што гэта зьвязана з нейкiмi карставымi зьявiшчамi i што 
возера злучана падземнымi ходамi з недалёка ляжачаю р. Iпуцяю. Так сама, 
мусiць, трэба тлумачыць i тое, што на дне возера ляжыць цэлы лес нейкiх 
затопленых дрэваў, а мяйсцовая лягенда кажа, шло тут адбыўся ўжо ў часы 
гiстарычныя правал мяйсцовасьцi. 

3 памiж палескiх  вазёраў важнейшыя: воз. Князь, якое ляжыць на поўнач ад 
Прыпяцi памiж Случам i Птычам; памiж Ясельдаю i Шчараю ляжаць воз. 

Выганошчы i група Зьдзiтаўскiх  вазёраў, ды воз. Пагоскае. А найбольш вазёраў на 
Палесьсi (некалькі дзесяткоў) ляжыць уздоўж верхняе Прыпяцi. Ужо каля самага 
Бугу ляжыць група Уладаўскiх  вазёраў, займаючы лагчыну, якую некалiсь мусiць 
злучалiся воды лядавiковага возера з Бугам. Ўрэшце па ўсiм Палесьсi параскiдана 
нямала невялiкiх напоўзарастаючых вазёраў, наагул кажучы мала дасьледжаных. 

Возера Князь  ляжыць  у самым глухiм Палесь сi, значную частку году 
адрэзаным ад усяго сьвету вялiзарнымi балотамi. Берагі возера крыху 
суш эйшыя i на iх  пабудавалася некалькi вёсак. Цягнецца возера праз якiх  
вёрст 15, мае круглаватую форму і займае простору каля 45 кв. кiлём. Ня 
зьвязанае яно нi з якою ракою; толькi ўпадае ў яго невялiкачя рэчка Я м а. Ў 
канцы прошлага веку возера было злучана каналам з Прыпяцяю i тады шмат вады 
з яго сплыло, а ўперад возера зеймала ўдвая больш прастору. Воз. Князь вельмi 
рыбнае; ўсе акалiчнае насяленьне жывець з рыбы. Засталося на возеры ад 
старадаўных часоў шмат паляў, на якiх даўней, мусiць, была нейкая будоўля. 
Легенда кажа, што сярод возера слуцкi князь (да якога ваколіцы возера належылi) 
пабудаваў замак, ды ў гэтым замку замкнуў свайго брата. А ў часе разводзьдзя 
вада затапiла гэты замак, дык утапiўся й той Магчыма, што тут было адно з  
старэйшых дрыгвіцкіх пасяленьняў. 

Воз. Выганошчы ляжыць на мяжы Пiнскаrа i Слонiмскаrа пав., некалькi 
вёрст на паўдня ад р. Шчары; праз яго-ж праходзiць Агiнскi канал, злучаючы 
Шчару з Ясельдаю. Возера знахо-дзiцца ў вельмi дзiкай мяйсцовасьцi: з усiх  бакоў 
на якiх  10 - 15 вёрст яно акружана непраходнымi, грузкiмi балотамi, што парасьлi  
лазовым зарасьнiкам, i да яго з сухаземля ў цёплую пару году немагчыма 
даступiцца. Толькi ў чаўне па канале можна дастацца ў возера i ляпей яго 
разгледзiць. Возера мае дзiкi, rмуры выгляд. Займае яно каля 30 кв. вёрст 
прастору, але ў часе разводзьдзяў залiвае суседнiя лясы на шмат вёрст навокала. 
Воз. Выганошчы, ня гледзячы на сваю вялічыню, няглыбокае, але дно яго надта 
грузкое; даўгая жэрдка апускаецца ў яго i не дастае да цьвярдога дна. Мусіць 
дзеля гэтага у часе буры на возеры ўздымаюцца высокiя ды моцныя хвалi, 
небясьпечныя для рыбацкiх  чаўноў. Воз. Выганошчы зьвязана з сыстэмамi рэк 
толькi каналамi; ляжыць яно да таго-ж вышэй акалiчных рэк i яго вадою  
карыстаюцца для павышэньня роўня вады ў Агiнскiм канале. Возера багатае на 
рыбу, а так сама i на птаства; паляваньне i рыбалоўства даюць значпы зарабатак 
рэдкаму тутэйшаму насяленьню. 

У Палесьсi спатыкаюцца яшчэ вазёры навейшага паходжаньня- в ыжары.  
Ў балотах  часта глыбокiм пластом ляжыць торф. Улетку торф п адсыхае, а ў часе  
пажараў у акалiчных лясох - навет выгарае. Тады на мейсцы яго застаецца яма, ў 
якую пасьля набiраецца вады i творыцца выжара. 

 
§ 22. Б А Л О Т Ы. 

 
Мала якая старана мае гэтулькi балотаў, як нашая Бацькаўшчына. Восьмая 

частка Беларускае зямлi ляжыць пад балотамi; варта дзеля таго з iмi блiжэй 
пазнаёмiцца. 

Балоты бываюць розныя. Галоўныя iх  вiды гэта – балоты сфагнавыя 
(iмшары) i травяныя. Сфагнавыя балоты  называюцца гэтак затым, што парасьлi  
мохам с фагнумам (Sрhаgпum). Гэты мох мы ўсё добра ведаем: гэта белаваты мох, 

якi кладуць у нас у сьцены дзераўляных будынкаў. Трапляюцца сфагнавыя 
балоты досiць часта ўва ўсiх  частках  Беларусi, асаблiва-ж на поўначы i маюць 
вельмi характэpны выгляд, па якому iх  легка пазнаць. Парастаюць яны звы-чайна 
нiзкою, карлаватаю, хаця ўжо i старою, на палову засыхаючаю хвойкаю. На цэлыя 
вёрсты i дзесяткi вёрст цягнуцца гэтыя прасторы, пакрытыя маленькаю хвойкаю, 
знаёмыя з выгляду кожнаму беларусу. Гэта сфагнавае балота; называюць такое 
балота ў нас часта "iмшараю", або "мохам". Ляжаць гэтыя балоты найчасцей памiж 
лясоў; а як лясы высякаюць, дык пакрысе высыхае i сфагнавае балота. 

Сфагнум мае вялiкую здольнасьць прыцягаваць вiльгаць i навет паглынае 
яе з паветра. Затым тамака, дзе пасялiўся i разрастаецца сфагнум пакрысе робiцца 
ўсё вiльгатней i творыцца сфагнавае балота iншы раз навет на саўсiм роўным 
мейсцы, дзе небудзь у глыбiне палескiх бароў. Але творацца сфагнавыя балоты 
яшчэ i накшымi спосабамi - праз зарастаньне вазёраў; у гэтым выпадку аднак 
уперад творыцца травяное балота, якое ўжо пасьля перарабляецца ў сфагнавае 
балота. 

Травяныя балоты часта займаюць мейсца заросшых вазёраў. А зарастаюць 
вазёры i з берагоў i з сярэдзiны. Вазёры, асабліва палескiя, бываюць акружаныя з  
берагоў паясом буйных балотных траваў - чароту, сiтнiку, прыгожых касачоў,  
аеру, асакi i г. д., якіх  каранi ўперад знаходзяцца пад вадою, пасьля-ж 
падыймаюцца пакрысе наверх, звужаючы прастор возера i займаючы яго тра-
вяным балотам - дрыг в ою , якая ўгiнаецца пад нагамi чалавека. Пасярэдзiне 
возера расьцець шмат падводных расьлiнаў; кожную восень яны адмiраюць i 
кладуцца на дне, творачы тое, што мы называем тваньню (цiна). Праз даўгiя гады 
гэтае тванi зьбiраецца ўсё больш i больш, возера з кожным годам мялчэець; 
урэшце i пасярод яго пачынаюuь расьцi такiя расьлiны, якiя, ўкараняю-чыся ў 
дне возера выносяць свае лiсьце над паверхню вады-тыя-ж самыя чароты, сiтнiкi i 
г. д. Гэтак у пэўным часе выявiцца, што ўся паверхня даўнейшага возера пакрыта 
лесам высокiх балотных траваў; на мейсцы возера мы ўжо маем травяное балота. 

Творацца так сама травяныя балоты на ўзьбярэжжах рэк з нязначным 
спадам i цячэньнем; узьбярэжжы гэтыя залiваюцца вадою, падмочуюцца, ў iх 
пачынае пераважаць балотная расьліннасьць i творыцца торф; яны, адным 
словам, забалочуюцца. 

Калi возера досiць глыбокае, яно зарастае галоўным чынам з бе рагоў.  
Прастор вольнае  ад расьлiнаў в адзяное п аверхнi ўвесь  час зв ужаецца i ў 
канцы ад яе застаецца толькi невялiкае  „вакно", ляжачае сярод вялiзарных 
прастораў дрыгвы. Гэткiх  вокнаў ёсьць шмат сярод палескiх  балотаў.  
Паляш укi лiчаць iх  бяздоннымi; гэта ведама, няслушна, але ўсё-ж трэба 
адзначыць iхнюю значную глыбiню. Акружаю чая iх  дрыгва, якая ёсьць як-
бы таўстым дзёрнам, сплеценым з к аранёў,  моху i торфу, ляжачым на 
паве рхні в ады,  ча с та  быв ае  г э тк ая моцн ая,  ш т о п а  ё й  iдуць вялiкiя 
шляхi; ў некаторых мяйсцох навет чыгунка праходзіць па дрыгве. 

Травяное балота, што стварылася ад зарастаньня возера можа i надалей 
заставацца травяным, а можа абярнуцца у сфагнавае. У апошнiм выпадку памiж 
чаротаў i асакi зьяўляецца сфагнум i што далей - усе больш разрастаецца ў 
балоце, выцiскаючы балотныя травы. Дзякуючы сваей жывучасьцi робiць ён гэта 
лёгка i такiм спосабам на мейсцы травянога балота маем сфагнавае. Але сфагнум 

ня ў кожным травяным балоце можа пасялiцца. Ня любiць ён праточнае вады, а 
так сама мутное i цьвёрдае вады (цьвёрдая вада тады, калi ў ей распушчана вапна, 
або iншая якая соль). А любiць ён пасяляцца ў цiх iх  прэсных вазёрах  з чыстаю 
вадою i пяшчаным дном; гэткiя вазёры, зарастаючы, звычайна абяртаюцца ў 
сфагнавыя балоты. 

У вазёрах-жа i балотах з цьвёрдаю, або праточнаю цi мут-наю вадою  
сфагнум не расьце; няма яго i ў мяйсцох, якiя залiваюцца ў вясну рачнымi водамi; 
тамака могуць iстнаваць толькi травяныя балоты. Усьлед за буйнымi балотнымi  
травамi зьяўляюцца драбнейшыя - асокi, курасьлепы i г. д.; растуць тут i 
некаторыя iмхi - прыкл. мох Нурnim. 3 часам i гэтыя балоты зарастаюць 
хмызьнякамi, але ўжо ня хвойкаю, а больш лазою, бярозаю  ды алешнiкам (г л. 
рыс. 4).  

3 травяных балот легка можна скарыстаць для гаспадаркi, калi яны крыху 
падсохлi: выцерабiў лазу i ўжо ёсьць сенажаць. Трава там ня дужа добрая,  
балотнiна, але скацiна есьць. На сфагнавых-жа балотах трава па большай часьцi 
не расьце. Ляжаць iхнiя вялiзарныя прасторы ў нас цяпер без усялякае карысьцi 
для людзей. А ўсе затым, што ня ўсюдых яшчэ навучылiся нашыя людзi 
карыстацца з вялiкага скарбу, якi схаваны ў гэтых балотах, з торфу. Торф робiцца 
з адмiраючых частак расьлiнаў, як траваў, так асаблiва iмхоў, якiя перагнiваюць 
на дне балотаў пры недахваце паветра. У сфагнавых балотах пласт торфу бывае  
звычайна большы, чым у травяных, з прычыны асаблiвае жы-вучасьцi i буйнога 
росту сфагнуму; апрача таго сп алiўшы сфагнавы торф дастаецца менш попелу, 
значыць гэты торф чысьцейшы. У травяных жа балотах, хаця i творыцца торф, але 
ён нячысты, з пяском i мулам, якога сюды прыносяць паводкi ды наагул даець 
шмат больш попелу ўжо дзеля таго, што ў травяных балотах вада цьвярдая (гл. 
вышэй). Затым торф з травяных балотаў звычайна ня йдзё на апал, а затое 
выкарыстуецца для гнаеньня зямлi, ды наагул для земляробства. 

Сфагнавыя балоты найбольш пашыраны ў морэнных краiнах  Беларусi, а 
так сама i ў Палёсьсi, дзе займаюць нiжэйшыя мейсцы ў паясе палескiх  пушчаў. 
Блiжэй-жа да Прыпяцi, там, куды даходзяць веснавыя разводзьдзi гэтае ракi i яё  
прытокаў; пануюць травяныя балоты. 

Нлйвялікшы прастор (каля 1400 кв. вёрст) займаюць травяныя балоты 
Зарэчча, аб якiх  успамiналася вышэй, на стр. 37. Значную частку году Зарэчча 
бывае залiтае вадою, над якою падыймаюцца высокiя чароты ды iншыя вадзяныя 
расьлiны. Сярод лесу траваў прабiваюцца пратокi, ўзесь час зьмяняючыя свае 
карыта, Ўдoўж берагоў гэтых пратокаў, сярод чаротаў i сiтнiкаў трапляюцца i 
невялiкiя нядаўна намытыя астраўкi, пазарастаўшыя мягкаю, зялёнаю травою. 
Часта балоты гэтыя косяць; прыходзiцца рабiць гэта стоючы ў чоўне, альбо - да 
паяса ў вадзе. Дзе-ня-дзе над балотам высяцца большыя пяшчаныя грудкi, 
паабрастаўшыя борам; на такiх-жа астравох будуюцца i палескiя вёскi. 

На ўсход ад Зарэчча травяныя балоты, якiя ляжаць крыху вышэй i радзей 
залiваюцца разводзьдзямi, маюць ужо iншы характар. Вялiзарныя прасторы 
балотаў пакрытыя тут купiнамi i густою травяною расьлiннасьцяю, сярод якое 
мяйсцамi толькi паднiмаюцца лазьнякi. На гэтых балотах ручаi праточнае вады 

спатыкаюцца рэдка, часта, затое, можна спаткаць зокны, акружаныя паясом 
чаротаў; гэта любiмае мейсца балотнага птаства, якога тyт зьбiраецца вельмi 
многа. Гэтага тыпу балоты называюцца ў нас г аламi . Чым далей на ўсход, тым 
яны займаюць усё большыя прасторы. Асаблiва шырака расьцягнулiся яны мiж 
Гарынем i Вубарцяю, ды гэтак i называюцца "Вялiкiя Галы" (немцы называюць 
гэтыя балоты - Ракiтненскiмi). Падобны-ж выгляд маюць. балоты вакола воз. 
Князь. Пад галамi ляжыць досiць глыбокi пласт торфу, якi тут хутка нарастае. На 
поўнач ад Зарэчча гэтак сама ляжаць вялiкiя травяныя балоты, пакрытыя 
звычайна масаю астравоў, паабрастаўшых цёмным хваёвым борам, якi прыдае 
асаблiвы характар усяму тутэйшаму краявiду. Н айбольш гэтых астравоў на 
самым п аўночным захадзе П але сь ся, ў вадазборнiку Я се ль ды, каля м.  
Зьдзiтав а, дзе  ляжыць балота Малочкав а. Далей на ўсход ляжыць  
вялiзарнае балота Качайла. Яно акружае воз. Выганошчы i п раразаецца 
Агiнскiм к аналам,  Лiчаць, ш то гэтае балота з аймаебольш 1000 кв. вёрст 
прастору. Яшчэ далей на ўсход, п амiж р. Цною i Случаю ляжыць балота 
Грычын ; цiкаўнае яно тым, ш то цягнецца ўве сь час бе з пе рарыв у,  
непраходнае  i адкрытае.  Прастору яно займае к аля 500 кв. вёрст. 3 берагоў 
балота косяць, трав а тут расьце добрая; нiк олi аднак не дакош авалiся да 
сярэдзіны балота. 

Сп амiж балотаў п аўночнае Бе ларусi найв ялiкшае - Верацейск ае 

балота, ў Арш анскiм п авеце, цягнецца на якiх  вёрст 25 удаўжк i, балота 
Лоньн iца ў Полацкiм п ав. памiж pэкaм Дрысаю i Полатаю, пасярод 
Полацкае нi зiны; яно займае каля 75 кв. вёрст п растору. Па iм раскiдана 
се м невялiчкiх  вазё раў. У п аўночнай Смаленш чыне ляжаць значныя 
балоты Жак аўскi Мох  i  Сьвiцкi  Мох . Першае ляжыць на мяжы П арэцк ага i  
Бельскага пав., а другое - ў Бельскiм пав. Абодвы яны цягнуцца удаўжкі ма вёрст 
15. 

У Заходпяй Беларусі значнейшыя балоты - ў Вялейскiм павеце - Габскiя 

балоты  (ў вадазборнiку р. Сэрвача), балота Чu сьцi -  на ўсход ад Маладэчына i  
балота Уюнiшча ў Налiбоцкай Пушчы. 
Балоты, якiя дагэтуль ў нас саўсiм мала выкарыставалiся, пры нале жнай 
гаспадарцы могуць даваць вялiкi прыбытак. Перад усiм торф ёсьць вельмi 
важным апаловым матар'ялам; важна яшчэ, што ён хутка расьце. Лiчаць навет, 
што торф дае большы гадовы прырост, чым найлепшы лес. У некаторых мяйсцох 
ў Эўропе ўжо г адую ць  тор ф, запускаючы кавалкi зямлi падбалота; праз 25 - 30 
rадоў тарфянiк ужо гатовы i  з яго можна карыстацца21. Ў паўднёвай Нямеччыне  
палавiну ўсяго апалу складае торф. Iдзець торф яшчэ i ў дэстыляцыю (сухую 
перагонку), п ры чым з  яго атрымлiв аюцца розныя хiмiчныя прадукты, як 
парафiн, крэзот i г. д. 

Балоты лёгка можна выкарыстаць i для гаспадарскiх  мэтаў. Шмат якiя з  
балотаў ужо i цяпер косяць. Асушыўшы-ж балота можна зрабiць з яго ня толькi 
добрую сенажаць, але й добрае ворнае поле. Аднак першым варункам для таго, 
каб можна было карыстацца з балота ёсьць яго асушэньне. 
                                                 
21

 Rehmаn. Pоlska nizоwа. 

Ў апошняй чверцi XIX веку ў Палесьсi вялiся шырокiя работы па асушцы 
балот урадоваю экспэдыцыяю пад загадам ген. Жылінскага. Было тады пракапана 
каля 4500 вёрст каналаў, якiмі падсушана каля 3-х  мiлiёнаў дзесяцiн. Асушка 
вялася найбольш у скорбовых лясох карысьць ад яе хутка выявiлася. На мейсцы 
непраходных балот - цяпер багатыя сенажацi, якiя даюць вялікі даход скарбу 
(рыс. 32); мокрыя лясы, ў якiх  даўней вельмi блага расло дрэва, цяпер паправiлiся 
ды сталi шыбка расьцi. Апроч таго па каналах сплаўляецца дрэва з такiх  мейсцаў, 
да якіх уперад нiяк нельга было даступiцца. Вартасьць усяго асушанага 
прасторупрастору паднялася больш як у дзесяць разоў. Зрасходавана-ж было на 
ўсю асушку каля 4 мiл. руб. Асушка 1 дзесяцiны каштавала такiм чынам 1,33 руб. 

 
 

 

 

 

 

 

 

 

 

 

 

 

 

 

Рыс. 32. Асушанае Палесьсе. 
 

Апроч таго экспэдыцыя зрабiла i другую вялiкую работу: яна добра 
абсьледавала i апiсала Палесь се, адкрываючы тым вочы грамадзянству на вялiкiя 
яго багацьцi. Экспэдыцыя залажыла i некалькi вельмi патрэбных навуковых 
установаў, напр. - мэтэоролёгiчныя станцыi ў Васiлевiчах , у Пiнску, пробныя 
гаспадаркі на балотах  i г. д. 

У апошнiя часы ў Менску залажылася балотная пробная станцыя, якая 
робiць навуковыя дасьледы над балотамi i спосабамі iх  выкарыставаньня. 

 

РАЗЬДЗЕЛ IV. 
 

Ж ы в а я  п р ы р о д а .  
_ _ _ _ _ _  

 

§ 23. ГРУНТЫ БЕЛАРУСІ 

 

Грунтам называецца верхнi пласт зямное кары, той, у якiм пашыраецца 
карэньне pacьлiнaў якi жывiць гэтае карэньне сваей вадою i мiнэральнымi солямi. 

Усiм добра ведама, што ад таго, які дзе ёсьць грунт, залежаць i ўраджаi i дабрабыт 
вясковага насялення. Ў Беларусi, экономiчнае жыцьцё якой заснавана на гадоўлi  
расьлiнаў, грунты йграюць асаблiва важную ролю, а iхняя надзвычайная 
рознароднасьць на самых невялiкiх  прасторах  кладзе свой рэзкi знак на 
беларускiя краявiды; гэта усё прымушае нас зьвярнуць асаблiвую ўвагу на 
беларускiя грунты. 

Мы ўжо ведаем, што першыя часы пасьля лядавiковага пэрыоду ўвесь  
прастор Беларусi быў пакрыты лядавiковым (морэнным) матар'ялам i што зьверху 
каменьне, прынесенае лядавiком, пакрысе разсыпалася аж пакуль з яго не 
зрабiлася ўперад жарс тв а, а пасьля г лiна i  п ясок . Ведаем яшчэ, што на 
паўднёвым усходзе Беларусi ляжаў мiж iншым i лёсс, якi асеў у відзе пылу, што 
прынесены быў ветрам з поўначы. Вось на гэтых глiнах, пяскох ды лёссе i 
павырасталi грунты. Грунты ствараюцца з горных пародаў22 пры помачы рась лін  і 
мікроорганізмаў. На дзiкой скале  пасяляюцца ўперад самыя непераборлiвыя 
расьлiны - лiшайнiкi, iмхi ды iнш. Пасьля зьяўляюцца ўсё больш i больш 
пераборлiвыя, вышэйшыя расьлiны. Ўсе яны, ўмiраючы, перагнiваюць на зямлi i  
ўгнойваюць яе для тых расьлiнаў, што растуць пасьля iх . Вось-жа дзiкая глiна, або 
жвiр, угноены рэшткамi перагнiўшых расьлiнаў ці п е раг ное м, i робiцца 
грунтам. У грунце пашыраецца карэньне траў i збожжа, ворны грунт пераварачуе  
гаспадар сахою i бараною, гатуючы яго да сяўбы. 

Характар i якасьuь грунту залежаць перад усiм ад таго, з якое горнае 
пароды ён стварыўся: на цяжкiм гляi - творыцца г ляiсты грунт, на пяску 
п яш чаны. Як бачым, навет назвы грунтоў часта паходзяць ад горнае пароды, з 
якое яны cтвapылiся. Апроч таго характар грунту зале жыць ад клiмату, ў якiм 
грунт стварыўся, бо кожны клiмат мае сваю расьлiннасьць i пры помачы яе на 
аднэй i тэй самай горнай пародзе розныя клiматы ствараюць розныя грунты; ад 
клiмату зале жыць i запас вiльгацi ў грунце, дый наагул, ўвесь ход выветраваньня 
горных пародаў. 

Мы ўжо казалi, што ў старадаўныя часы ўся Беларусь была пад лесам,  
апрача паўднёва - ўсходняга краю, тамака ляжалi стэпы. Праўда, пасьля i там 
парос лес, але ўсё-ж стэп пакiнуў па сабе вельмi значныя сьляды, дзеля чаго i 
паўднёва - ўсходнi край завуць ле састэп а м. Грунты лесастэпу моцна розьняцца 
ад грунтоў лясное Беларусi i дзеля таго мы iх  будзем разглядаць асобна. 

Грунты лясное  Беларусi  (Дзярновыя) ня вельмi багатыя перагноем. Хаця ў 
лесе перагнiвае досiць многа рэштак расьлiнаў, але перагною шмат ня зьбiраецца. 
Гэта дзеля таго, што тут вельмi многа в iльг ац i. 
Дзякуючы вiльгацi робяцца пе раг нойныя к iсь лi . Гэтыя кiсьлi апушчаюцца ў 
iсподнiя пласты грунту, вымываючы з усяго грунту шмат частак яго, пажыўных 
для расьлiнаў. Ад гэтаrа грунт робiцца бялейшым, асаблiва яго йсподнi пласт;  
гэткi пабялеўшы выпаласканы грунт завецца п адзолiстым. 

Бывае, што грунт бялее да самага верху i падобны зьверху на попел. Тады 
яго завуць падзолам. Падзол, калi  ён мокры - сьлiзкi, як высахне - цьвярдзее, i з 
яго пры расьцiраньнi робiцца пыл. Гэтым ён прыпамiнае гляiсты грунт. Але з яго 
ўсе пажыўныя для расьлiнаў часткi выпаласканы. Дык падзолы - вельмi бедныя i 
благiя грунты. Па ўраджайнасьцi яны стаяць можа нiжэй навет за пяшчаныя 

                                                 
22

 Глiна, пясок, усялякае каменьне ды iншыя матар'ялы, з якiх складаецца зямная кара, называюцца 
горн ы мi п а рода мi. 

грунты. Падзолы ляжаць у паўночнай Беларусі, iх  тай досiць многа. Найбольш iх 
на поўначы Парэцкага i Бельскагi пав., у Вялiскiм i Полацкiм павётах  (Рыс. 33). 

Найбольш ураджайным грунтом лiчыцца ў нас гляiсты грунт. У iм, 
таксама, як i ўва ўсiх  iншых грунтох, ёсьць шмат, пяску (да 40%, рэшта 60% -  
глей). Гэты пясок яму, ведама толькі памагае, бо iначай-бы ён, высахшы, быў 
цьвярды, як скала. І так ён да вырабу цяжкi, асаблiва ў сушу. Але ў iм ёсьць шмат 
пажыўных для расьлiнаў частак i дзеля гэтага ён даець добрыя ўраджаі якія 
аплачуюць цяжкую працу. Гляiстага грунту найбольш ёсьць у паветах  Слуцкiм, 
Наваградзкiм, Менскiм, Невельскім і Гарадоцкім. Слуцкiя i Наваградзкiя грунты 
лiчацца самымi ўраджайнымі на ўсю Беларусь. 

Суг лiнiсты г рунт мае ў сабе больш пяску. Тут пяску роўна з глеем, або 
й больш чымся глею. Праз гэта суглiнiсты грунт лягчэйшы за гляiсты. Ён таксама 
лiчыцца добра ўраджайным. Гляiсты i суглiнiсты грунты завуць цяжк iмi  
грунтамi i яшчэ завуць п ш анiчнымi  грунтамi, дзеля таго  што  на  iх  добра 
ўдаецца пщанiца. 

 
 
 
 
 
 
 
 
 
 
 
 
 
 
 
 
  
 
 
 
 
 
 
 

Рыс. 33. Грунты Беларусi.  
 

З лясных дрэваў на гэтых грунтох растуць елка, дуб, асiна, ляшчына i iнш. 
Суглiнiстых грунтоў на Беларусi шмат. Найбольш іх  у цэнтральнай 
Смаленшчыне, паўночнай палавiне Магiлёўшчыны, Вiленшчыне i паўночна -  
заходняй Горадзеншчыне 

Суп яш чаны г рунт мае ў сабе яшчэ менш глею, а больш пяску. Гэты 
грунт дае вельмi добры ўраджай, калi яго акуратна гнаiць. Аднак ён па 
ўраджайнасьцi лiчыцца горшым за першыя два. Яго завуць жытнiм грунтом. 

Супяшчаных грунтоў у Беларусi яшчэ больш, як суглiнiстых. Iх  ёсьць 
вельмi многа ўва ўсiх  частках  Беларусi, апрача Прыпяцкага i Дняпроўскага 
Палесься. 

П яш чаныя г рунты маюць у сабе мала глею (ня больш за 5 - 7%), рэшта 
пясок. Таксама мала ў iх  бывае i перагною, i дзеля гэтага яны даюць ураджай 
толькi, калi iх  добра гнаiць. Iначай ня толькi нiчога не парасьце, але яшчэ да таго 
зямлю непакрытую расьлiнамi вельмi лёгка разьдзьмухае вецер i зробiць з поля 
пескавую пустыню, выдму (рыс. 34). На гэтых грунтох добра ўдаецца толькi 
грэчка (дзеля чаго iх завуць грачанымi). З лясных дрэваў на пяску добра расьце 
хвоя. Пяшчаныя грунты найбольш парастаюць чыстымi хваёвымi барамi. 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 34. Пяшчаная выдма. 
 

Пяшчаныя грунты параскiданы па ўсёй Беларусі асаблiва каля вялiкiх 
рэкаў. Але найбольш iх  у Паўднёвай Беларусi. Тут яны, перамяжаючыся з  
балотамi, запаўняюць усё палесьсе - Прыпяцкае, Бярэзiнскае i Дняпроўскае, г. зн. 
вялiзарныя прасторы на паўдня ад лiнii Берасьце - Магiлёў. 

Грунты, што стварылiся з  горных пародаў (маргеляў), у якiх  ёсьць шмат 
вапны, наз. марг е льнымi . Яны належаць да цяжкiх  грунтоў i досiць 
ураджайныя. Ёсьць iх шмат у Наваградчыне. 

П рырэчныя г рунты, якiя ляжаць у далiнах  рэк i залiваюцца веснавымi 
разводзьдзямi ў нас звычайна бываюць занятыя сенажацям (п ап лав ы); расьце на 
iх трава вельмi добра, дзякуючы багатаму мулу, 

якi ў часе разводзьдзяў прыносяць сюды рэкі з акалічных палёў. Пад местамi  на 
гэтых грунтох часта разводзяць гароды. Найбольш прырэчных грунтоў ёсьць у 
нас у Палесьсі ўздоўж большых рэк. 

Пасьля асушэньня ды пры ўмелай гаспадарцы i балотныя г рунты  
(тарфовыя) даюць добрыя ўраджаi траваў i збожжа. 

Грунты лесастэпу . У лесастэпе сустракаецца шмат пяшчаных, супяшчаных 
i суглiнiстых грунтоў, зусiм ня розьнячыхся ад толькі што апiсаных. Яле побач з 
iмi ёсьць новыя грунты - гэта грунты ляжачыя на лё ссе . 

Лёсс багацейшы за морэнную глiну вапнаю i iншымi пажыў- нымi  
матар'яламi. Апроч таго пад стэпам грунт ня гэтак выпаласкуецца, як у лясох . 
Дзеля гэтых прычын стаповыя грунты на лёссе,-чарназёмы, зьяўляюцца вельмi 
багатымi i даюць найвялiкшыя ўраджаі. У лесастэпе надаўнейшых стаповых 
грунтох, чарназёмах, калісь парос лес i гэныя чарназёмы пад iм балей цi меней 
вы- паласкаліся i пашарэлi. Вось гэткiя выпаласканыя грунты завуцца ш эрымі  
суг лiнк амi . А калi грунты выпаласкалiся да таго, што аж нiжэйшы iхнi пласт 
пабялеў, дык яны лiчацца ужо п адлі стымi  с уг лiнк амi . Ўся розьнiца iх  ад 
звычайных падзолістых суглiнкаў тая, што яны ляжаць на лёссе. 

Шэрыя суглiнкi ляжаць у нашым лесастэпе астравамi. Най-вялікшыя такiя 
астравы ёсьць: 1) у Старадубскiм павеце, дзе займаюць каля палавiны гэтага 
павету, 2) на мяжы Клiмавiцкага Чэрыкаўскага паветаў, 3) у Мсьцiслаўскiм 
павеце, каля самага места. 

Суглiнкi на лёссе займаюць вялiкшыя прасторы. Яны пакры-ваюць увесь 
правы бераг Дзясны i пашыраны ў паветах  - Рослаўскім, Бранскiм, Мглiнскiм, 
Трубчаўскiм, Старадубскiм, Ноўгарад-Северскім; крыху меней iх  ёсьць у паветах 
Новазыбкаўскiм, Су-ражскім i Гараднянскiм i ўрэшце ёсьць тры iхнiх  большых 
астравы - ў Мазырскiм павеце (каля места), ў Рачыцкiм i ў Наваградзкім пав. 

Хаця гэтыя грунты стварылiся пад лясамi, аднак цяпер на іх лясоў блiзка 
што няма. Iх, як i ўсе наагул багацейшыя грунты, чалавек расьцерабiў i загараў у 
першы чарод. 

 
§ 24. РАСЬЛIННАСЬЦЬ БЕЛАРУСI. 

 
Расьлiнная вопратка краёў, а разам з тым i характар краявіду зьмяняецца ў 

залежнасьцi ад клiмату i ад грунтоў. Кожны з кліматычных паясоў зямлi мае сваю 
расьлiннасьць. Беларусь ляжыць галоўным чынам у п аясе  мяш аных  лясоў, 
якi займае большую частку Сярэдняе Эўропы, а ў Усходняй Эўропе клiнам 
уразаецца памiж тайг ою , - чыстым шыльнiкавым (хвойным) лесам, i ст эп ам,  
якiя, такiм чынам абмежуюць паяс мяшаных лясоў з поўначы i паўднёвага 
ўсходу. Грунты, iхнi склад i асаблiва большая ці меншая iх  вiльгот-насьць таксама 
ўплываюць на характар расьлiннасьцi. Дзякуючы iм, найбольщ, iншую 
расьлiннасьць мае бор, iншую сенажаць, цi балота, цi поле, цi зрэшта пяшчаная 
выдма. Ў кожным з гэтых выпадкаў мы спатыкаем нёйкую асобную групу 
расьлiнаў, цi як кажуць, расьлiннае згуртаваньне. 3 тае прычыны, што характар 
грунтоў у нас вельмi хутка зьмяняецца на самых невялiкiх  адлегласьцях у 
кожным блiзка нашым краявiдзе выступае па некалькi расьлiнных згуртаваньняў, 

якiя ўвесь час чарадуюцца мiж сабою, што дадаё нашым краявiдам шмат 
разнавобразнасьцi i хараства. 

 Важнейшымi расьлiннымi згуртаваньнямi Бeларусi ёсьць: лес, балота,  
сенажаць ды расьлiннасьць вадзяная. 

Лес. У старавечныя часы бязмала 
ўся Беларусь была пакрытая бязьмежнымi 
лясамi; як слабы ўспамiн аб iх 
пазаставалiся нашыя: цяпе-рашнiя пушчы. 
Паверхня зямлi ў Беларусi тады была 
падзелена памiж лесам i балотам23; 
узвышшы былi пакрытыя лесам, а нiзiны - 
балотам. I толькi на паўднёвым усходзе, за 
Сожам, ляжалi бязьлесныя стэпы, ад якiх  у 
прасторы лясоў заходзiлi затокамi ды 
астравамi кавалкi таго-ж стэпу пад назовам 
палёў. Гэткiя палi займалі звычайна 
прасторы, дзе ляжаў лёсс. У працягу вякоў, 
аднак, лясы адваявалi сабе й гэтыя 
невялiкiя кавалкi беларускага стэпу i 
дайшлi да Дзясны; стэпы засталiся толькi за 
межамi Беларусi. Цяпер значная частка 
лясоў павысякана, а з пасекаў зроблена 
поле. Усё-ж лясы i ў нашыя часы 
з'яўляюцца ў Беларусi можа найбольш 

характэрным дый найбольш важным з натуральных згуртаваньняў. Хаця большая частка 
Беларусi  ляжыць у п аясе  мяш аных лясоў, аднак у Бе ларусь з аходзяць  ды 
займаюць невялiкiя яе часткі i тайга i стэп (ле састэп ). 

На поўначы, галоўным чынам у вярхоўях Дзьвiны, ды на Дзьвiнскім узгор'i 
досiць вялiкiя прасторы займаюць лясы тыпу тайг i  (рыс. 35). у тайзе – скрозь 
шыльнікавыя лясы, ў якiх пераважае елка, часта на забалочаных грунтох; памiж 
лясоў ляжаць iмшары. Лясоў тут вельмi шмат, за што адну з краiнаў беларускае 
тайгi навет i называюць Бе ль ск iм п але сь се м. 

Большую частку прастору Беларусi займаюць мяш аныя лясы. Побач з iмi 
растуць i чыстыя шыльнiкавыя ды ліставыя лясы. На поўначы Беларусi  
шыльнiкавыя лясы пераважаюць над ліставымі чым далей на паўдня, тым % 

лiставога лесу робiцца большым. Узяўшы для прыкладу 4 паветы, што ляжаць 
менш-больш на адным мэрыдыяне мы пабачым: у Барысаўскiм павеце - 15% 
лiставых лясоў, у Iгуменскiм i Бабруйскiм па 20%, а ў Рачыцкiм - 30%.  

Аднак i на поўначы Беларусi ёсьць цэлыя краiны, дзе лiставыя лясы маюць 
пераважаючае значэньне. Гэтак, Вокаўскi Лес - значнай частцы пакрыты 
бярозавымi ды асiнавымi лясамi з найвялікай домешкаю елкi. Старыя бярозавыя 

                                                 
23

 Гл. вышэй, на стр. 20, апiсаньне Гэродота. 

35. Тайга зiмою (ў Віцебшчыне) 

ды асiнавыя лясы з домешкаю дубу i елкi пакрываюць i ўзгор'е каля Невеля. 
Тамака трапляюцца таксама й чыстыя дубнякi ды наагул чыстыя лясы. 

 
 
 
 
 
 
 
 
 
 

 
Рыс. 36. Мяшаны лес у Наваградчыне. 

 

Ў мяшаных лясох  большае часьцi Беларусi найчасьцей спатыкаюцца гэткiя 
дрэвы: е лк а,  бяpoзa ды  а сiна, а таксама бе лая в оль х а; радзей спатыкаецца 
хв ойк а, а яшчэ радзей – дуб, к лё н i  лiп а. У ценi гэтых дрэваў густа растуць 
хмызьнякi, асабліва ляш чына, (арэшнiк), малiна, лаза, к руш ына Rhаmnus 
frапgulа) бружме нь  (Еvопуmus еurораеus) ды iнш., 
ствараючы часамi непраходныя гушчары. Чым далей на паўднёвы захад, тым 
домешка лiставых дрэваў робiцца большаю i больш рознароднаю (рыс. 36). Да 
ўспомненых дрэваў далучаюцца новыя, якiя ня зносяць клiмату паўночна -  
ўсходняе Бепарусi, - перад усiм граб (Сарriпus bеtulus), а таксама - в яз  (Ulmus 
еffusа), ясе нь, (Frахiпus ехсеlsiоr), ясак ар (Рорulus nigrа), топ аль  бе лы 
(Рорulus аlbа), ц iс (Тахus bассаtа), яв ар (Асеr рsеudорlаtаnus). За тое е лк а, гэтае 
найважнейшае дрэва поўначы, чым далей на паудня, тым усе меншае значэньне 
мае ў мяшаных лясох, спатыкаецца астравамi i ўрэшце ў паўднёвым Палесь сi  
саўсiм счазае, дайш оўшы п аўднёв ае мяжы свайго п ашырэньня. 
Мяшаныя лясы п аўднёв а - заходняе Беларусi ўжо маюць шмат суп ольнага з  
лясамi суме жнае – заходне - эўропэйск ае рась лiннае краiны, ў якую 
ўваходзiць прыкл. Польшча. Тамака, аднак, у мяшаных лясох вельмi вiднае 
мейсца займае бук  (fаgus silvаtiса). Дрэва гэтае даходзiць да самае мяжы Беларусi, 
ў Беларусi-ж не расьце. Наагул у мяшаных лясох Заходняе Эўропы шыльнiкавыя 
дрэвы займаюць малазначнае мейсца, што ў нас здараецца рэдка. 

Ў ле са ст эп е  лясоў засталося мала - i  то найболыш у далінах  рэк, ды на 
стромкiх  спадах, у ярох i г. д. Рэдка яны выходзяць з далiн i лагчынаў i сярод 
палёў зьяўляюцца лiставыя лясы, найбольш дубровы. Ў ярох ды на стромкiх 
спадах расьлiннасьць таксама складаецца найбольш з дубу, бярозы, асiны ды 
iншых дрэваў i хмызьнякоў звычайных у паўднёвай Беларусi. 

Рыс. 37. Хваёвы бор. 
 

Ў старадаўнiя часы, пакуль уплывы чалавека на характар лясоў быў 
нязначным, апiсаныя паясы расьлiннае вопраткi Беларусі выдзя- 
ляліся, выразна, адбiваючы ў сабе характар клiмату краінаў. Чалавек-жа, каб 
найлепш выкарыстаць грунты, расьцярэбліваў лясы на лепшых грунтох, а пакiдаў 
на горшых; з гэтае прычыныў нашыя часы характар ляснога пакрыцьця краiны 
можа найбольш залёжыць ад яе грунтоў. 

Усiм ведама, што на пяскох саўсiм добра расьцё хвоя, i што з усіх  дрэваў 
толькi яна зносiць самы бедны пяшчаны грунт, ды навет любiць яго: вiльгаць, 
якая ў iм знаходзiцца, ня мае ў сабе лішне шмат расчыненых мiнэральных 
матар'ялаў, i гэта падабаецца хвойцы; з другога боку яна вельмi глыбака запускае 
карэньне i дастае сабе ваду з самых глыбокiх пластоў зямлi. Мы бачым, што хвоя, 
як ня трэба лепей дапасаваная да пяшчаных грунтоў. У нас на гэтых грунтох яна 
творыць чыстыя х в аё в ыя бары (рыс. 37), ў якiх апрача хвойкi iншых дрэваў ды 
навет i хмызьнякоў саўсiм блiзка не спатыкаецца. Высака падыймаюцца роўныя, 
гонкiя, бранзовыя хвойкi, быццам колюмны, выцягуючы да сонца свае гальлё; а 
пад iмi на вялiзарных прасторах звычайна растуць толькi ягадныя поўхмызьнякi - 
чарнiцы,  брусь нiцы ды апроч таго - в е рас,  п ап араць  i г. д. Часта расьцець 
тут i шняк ялав е ц (Juпiреrus соmmunis). На самых бедных пяскох грунт пакрыты 
толькi шыльнiкам i пад высокiмi хвойкамi нiякiх  расьлінаў не расьце. Там дзе 
пяшчаны грунт больш вiльготны, да хвойкi дамешуецца гэтак сама 
непераборлiвая на грунты - бяроза. На больш ураджайных пяскох i супяскох да 
хвойкi дамешуецца ўжо шмат iншых дрэваў, перад усiм е лк а, а паверхня зямлі 
пакрытая багатаю травяною i хмызьняковаю расьлiннасьцяю: гэта ўжо мяш аны  
бор. 

Хваёвыя бары займаюць пяшчаныя грунты па ўсёй Беларусi - і на поўначы 
сярод вазёраў ды ўзгоркаў морэннага краю, і на захадзе ды паўднi - ў Палесьсi, i  
ўрэшце - ў шырокіх  рачных далінах  лесастэпу. Дзеля таго-ж, што пяскоў у 
Беларусi ёсьць шмат i як раз яны пакiдаюцца чалавекам бяз ужытку дзеля свае 

беднасьцi - бароў у Беларусi ўва ўсiх  краiнах  ёсьць вельмi шмат. Асаблiва шмат iх  
у Заходняй Беларусi ды Палесьсi, дзе яны зьяўляюцца пераважаючым 
расьпiнным згуртаваньнем, чарадуючыся ў Заходняй Беларусi i лесастэпе з  
загаспадаранымi палямі i сенажацямi, а ў Палесьсi - з дзiкiм балотам ды 
балотнымi сенажацямі. Трэба адзначыць у канцы, што расьлiннасьць старадаўніх  
бароў была наагул багацейшая; чалавек i хатняя жывёла шмат дапамаглі 
зьбядненьню баравое расьлiннасьцi. Ў глухiх , маладаступных палескiх  закутках , 
асаблiва-ж - на астравох, раскiданых балотам, i цяпер на досiць бедных навет 
пяскох у бары ра-стуць i лiпы, i кляны, i шмат хмызьнякоў. 

На цяжэйшых грунтох расьце ў нас найбольш е лка, а таксама - дуб,  
асiна, граб, ды наагул iх  пакрываюць ужо апiсаныя мяш аныя лясы. Грунты 
мокрыя маюць св аю асобную лясную расьлiннасьць звычайна вельмi багатую 
(рыс. 38). Каля ручаёў i рэк любяuь расьцi вольхi, вербы ды лаза. Асаблiва 
цiкавую расьлiннасьць маюць але ш нiк i. 

Расьцець чорная вольха на мокрым пяшчаным грунце i навет у ня вельмi 
глыбокай вадзё; ў апошнiм выпадку яе карэньне моцна разрастаецца на паверхнi 
вады i каля кожнае вольхi творацца маленькiя, але высокiя астраўкi. Для 
расьлiнаў тут шмат раскошы, шмат сьвятла, якое не зацямняюць рэдкiя алешыны, 
вады уволю, бясьпечнасьць ад жывёдаў i чалавека, якiм трудна бывае  сюды 
далезьцi, бо памiж вольхамi грунт надта грузкi; ўсе гэта спрыяе разьвiцьцю 
багатае i буйное расьлiннасьцi. Тут густа растуць парэчкі, маліны, лаза, на пнёх  
дрэваў  паўзе  дзiкi хмель, а ўвадзе каля вальховага 

 
 
 
 
 
 
 
 
 
 
 
 
 
 
 
 
 
 
 
 
 

Рыс. 38. Расьлiннасьць у далiне Прыпяцi 

карэньня - поўна незабудак. Аб алешнiках  Палесься польскi географ Рэман пiша 
вось што: "Вiд высокiх  траваў i шыракалiстнага зельля, што буйна расьце сярод 
хаотычнае блутанiны карэньня, на палавiну пакрытага вадою, ды высокiх  пнёў 
дрэваў, накрытых празрыстым дахам надзвычайнае зялёнасьцi, робiць такое 
ўражаньне, якое можна прыраўнаваць толькi да ўражаньня ад згуртаваньня 
мангляў i бананаў". Ведама, на паўднi расьлiннасьць алешнiкаў багацейшая, на 
поўначы - крыху бяднейшая. 

Прастор лясоў.     Чалавек  у Беларускiм прасторы   з самага пачатку спaйго 
тут iстнaвaньня вёў заядлую барацьбу з лесам, якi адгароджваў яго ад сьвету, 
зарастаў узаранае поле, акружаў старасьвец- 
кага чалавека i яго гаспадарку масаю ворагаў – дзiкiх зьвяроў. Найважней, што лес 
быў перашкодаю для вольнага п ашырэньня i разьвiцьця даўнейшае гаспадаркi. І 
чалавек палажыў канец яго панаванню. Ён павысякаў лясы, вырабiў п асе к i  на 
поле, парасьтярэблiваў балоты i зрабiў сенажацi. I цяперака, ў нашыя часы, ўжо i  
палавiны даўнейшых лясоў не засталося а мяйсцамi дык i саўсiм на цэлыя 
дзесяткi вёрст няма лесу(як прыкл. у Наваградчыне). Застаўся фактычна лес 
толькi на такіх  грунтох, якiя ня прыгодныя да палявое гаспадаркi. Цяпер лясы 
займаюць усяго толькi каля трэцяе часьцi ўсяго прастору Беларусi (каля 10 мiл. 
дзесяцiн). Найбольш ёсьць лясоў - у Бярэзiнскiм, Прыпяцкiм i Дняпроўскiм 
Палесьсi, на Вокаўскiм Лесе i ў вярхоўях Дзьвiны ды Дняпра. Ўва ўсiх  гэтых 
краiнах  лясы займаюць больш за - 40% усяго iх  прастору. Ў Заходняй Беларусi i ў 
лесастэпе лясоў мала - толькi на пяшчаных грунтох. Так сама ня шмат засталося 
лясоў i каля вялiкiх  мтстаў - прыкл. Віцебску, Смаленску, Гомеля i iнш. Для 
патрэб гэных местаў навокала лясы ўжо ў апошнiя часы моцна павысяканы. 

Значэньне лесу.  Ня гледзячы на гэта. лясы ўсё-ж ёсьць галоўным 
багацьцем Беларусi. Хоць i ня лiшне шмат iх  у нас засталося, але ўсёж шмат 
больш, чым у нашых суседзяў. Дзеля гэтага Беларусь свой лес вывозiць ува ўсе 
бакi - i ў Нямеччыну, і ў Украiну, i ў iншыя эўропэйскiя краi. Да таго-ж, мусiць, 
дзя куючы нашаму вiльготнаму i мягкому клiмату лес у нас вельмi хутка i моцна 
расьце, шмат ляпей, чым у нашых суседзяў. У Расеi, агулам бяручы, што год 
прырастала дрывяное масы на дзесяцiну 5,5 куб. мэтраў, у Польшчы, ды наагул 
на 
Захадзе - толькi каля 4 кб. мэтр., а ў Беларусi 6,5 кб. мэтр. Пры гэткім прыросьце 
ды пры нашых 10 мiлiёнах  дзесяцiнаў лесу, даход ад лясное гаспадаркi бадай цi  
ня мог-бы зраўнаважыць увесь гадавы выдатак у дзяржаўным бювжэце Беларусi. 

На жаль лясная гасп адарка, пры якой толькi й магчыма атрымліваць сталы 
даход з лесу, стаiць у нас нявысока. 

Апроч гэтага лясы маюць яшчэ й iншыя значэньнi. Праз увесь час гiсторыi  
лясы баранiпi наш народ ад чужаземных нападаў дый цяпер, лежачы на 
беларускiх  пагранiччах , яны саўсiм натуральна абараняюць нашыя межы. 

Так сама трэба адзначыць вялiкае клiматычнае значэньне лясоў. Яны 
задзержуюць у сабе вiльгаць, дапамагаюць кондэнсацыі вадзяное пары,  
павялiчуюць лiк ападкаў i не дапускаюць да нас сухменяў. Яны раўнамерна 
жывяць рэкi крынiчнаю вадою i робяць iх  многаводнымi. Лясы-ж бароняць 
пяшчаныя грунты ад раздзьмуханьня. Часта бывае гэтак, што высякуць стары, 

магутны хваёвы бор i на мейсцы яго робiцца выдма (рыс. 34). У лясох , у канцы, 
водзiцца цэнная зьвярына,- паляваньне на якую ў больш некранутых лясох дае 
пражыўленьне і даход насяленьню. 

Ўсе гэтыя прычыны прымушалi дзяржаўныя ўлады зьвяр-нуць увагу на 
абарону лясоў. 3 даўных часоў было забаронена высякаць пэўныя лясы - 
галоўным чынам з мэтаю, каб мець дзе паляваць розным важным асобам i гэткiм 
чынам паўсталi пушчы. 

Пушчы  гэта, ўласьцiва кажучы, - значныя прасторы ня-кранутага лесу.  
Цяпер у нас называюuь пушчамi i наагул вялiкiя лясныя прасторы. 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 39. Глухi закутак у Белавежскай пушчы. 
 

Найбольш вядомая ня толькi ў нас, але i на ўвесь сьвет пушча- гэта 
Бе лав е жск ая П уш ча (рыс. 39). Займае яна больш за 100 тыс. дзесяцiн зямлi у 
Пружанскiм, найбольш, павеце i цягнецца наагул вёрст на 50. Даўней яе прастор 
быў разы ў два большы, ды пэўныя яе часткi дасталiся ў рукi прыватных людзей i 
тыя iх параспродав алi ды парасьцярэблiвалi. Як i iншыя кавалкi первабытнага 
лесу Белаве жская Пушча складзена з  шмат якiх  пародаў дрэў. Найбольш у гэтай 
мешанiне ўсёж ёсьць хвойкi, елкi i дубу, бо зямля тут лёгкая, хаця й ня дужа 
бедная. Есьць у пушчы аднак i ўсе iншыя дрэвы, спатыканыя ў Беларусi, ды навет 
такiя рэдкiя, як модрына (лiстаўніца), цiс ды iнш. 

Белавежская Пушча ёсьць найвялiкшым прасторам некра-нутага 
старасьвецкага лесу ўва ўсёй Эўропе i дзеля гэтага прыцягвала да сябе ўваrу шмат 
якiх  вучоных i пiсьменьнiкаў. I запраўды тут ёсьць на што паглядзёць. "Перад 
падарожным, піша ўкраiнскi географ Рныцкый, ўвесь час адкрываюцца вобразы 

старадаўняга лесу ўва ўсiм яго дзiўным харастве. Высокімі, на некалькi сажняў 
зваламi пакрываюць зямлю спарахнелыя гнiючыя пнi старых дрэваў, якiх 
павыварачавала бура. Iхняе карэньне тарчыць уверх, а пад вывярнутым дрэвам-  
глыбокi дол, налiты вадою, якая зарастае балотнымi травамi. Над гэтымі  
балотнымi ламамi ўздымаюцца стромкiмi высокiмi пнямi вeкaвыя хвойкi ды елкi, 
дубы, лiпы i асiны. Ўсе яны пнуцца ўверх, да сонца, бо ўнiзе вечная цемра, i iхняе 
гальлё пачынаецца толькi высака над зямлёю. Навет там, дзе вывяртняў няма,  
ўвесь грунт пакрыты сухiм леташнiм лiсьцем, шыльнiкам i парахном, якое у начы 
сьвецiцца таемным сiняватым сьвятлом. Усюдых пануе мёртвая цiша; хiба ў 
гальлi зашумiць паважным шумам вёцер". Дрэвы ў Пушчы і  сапраўды растуць 
нязвычайна проста. Навет лiпы, што гэтак шырака i паважна разрастаюцца у 
нашых садох, ды звычайна выкручаныя дубы у пушчы выцягуюцца ў гонкiя 
высокiя дрэвы. 

Белавежская пушча да апошнiх часоў досіць добра перахавалася. Нельга 
таrо сказаць аб iншых нашых пушчах Звычайна гэта вялiзарныя лясныя прасторы,  
але npaўдзiвaгa старога лесу ўжо мала. Большая-ж частка пушчы гэтэк зрэджана i  
прачышчана, што прыпамiнае сабою барджэй пасеку. 

Пасьля Белавежскае - найбольшай па прастору ёсьць Н алiбоцк ая 
п yш чa, якая раскінулася на правым беразе верхняга Нёмана ў вадазборніку 
Бярэзані. Ў гэтай пушчы мяйсцаімi пазаставаліся кавалкі вельмi старога мяшанага 
лесу, акружаныя балотамi, дзеля чаго да iх  трудна даступiцца. Найбольш аднак у 
пушчы хваёвых бароў. Цягнецца яна ў шыркi вёрст на 40. 

Гора дзе нск ая i  -  Аўг устоўск ая п уш чы ляжаць на поўнач ад Горадні:  
першая па правым, другая на левым беразе Hёмнa Kaля Вільні. на паўдня ад яе, 
ляжыць Рудніцк ая п уш ча, ў якой,калiсь мелі звычай паляваць вялiкiя князi 
лiтоўскiя. Пры вусьцi Шчары ляжыць Лiп iчанск ая п уш ча. Вялiзарны лясны 
прастор на ўсход ад Бярэзiны, што цягнецца аж пад Магiлёў – называюць 
Лю баш анск аю  п уш чаю . На ўсходзе Беларусi - ёсьць значная Ак улiцк ая 
п уш ча ў заходняй часьцi Бранскага павету; i яё, на ўсход ад Дзясны, ляжаць 
вялiзарныя Бранск iя лясы. - Ў канцы нязьмераныя лясныя прасторы твораць 
Бе ль ск ае  П але сь се  дый палескiя краiны над Прыпяцяю i Бярэзінаю. 

Вадзяная расьлiннасьць у нас залежыць найбольш ад глыбiнi вады ды 
скорасьцi яе цячэньня. Найбольш багатую расьлiннасьць маюць нашыя стаячыя 
воды, вазёры. Ў вазёрах , якiх  глыбiня памалу павялiчуецца ад бераrоў да 
сярэдзiны, можна заўважыць некалькi концэнтрычных паясоў расьлiннасьцi. Пры 
самым беразе ды на саўсiм мелкiх  мяйсцох, цесна пасплятаўшыся карэньнямi ў 
адну вялiзную дзярнiну, расьце ае р (Ассrus), сечаным лiсьцем якога у вёсках 
пасыпаюць падлогi. Побач з iм спатыкаецца сiтн iк  (Junсus), к асачы (Iris), 
е жаг алоўк а (Sраrапgium), балотны х в ош ч, балотная п ап ар аць , в адзяная 
мята, высокiя вiды асак i  ды iнш. Самыя-ж берагi рэк i вазёраў у нас вельмi часта 
прыхарошуюць вольхi, якiя прысадамi цягнуцца ўздоўж берагоў, асаблiва 
меншых рэчак. Усе гэтыя расьлiны карэньнямi дастаюць вады, а iхнiя сьцёблы 
паднятыя ў паветра. 

Далёй у глыбiню вазёраў i рэк iдуць чароты (Phragmites) раг озы п ух оўк i 
(Турhа), сi тн iк  i  (Junсus, Sсirрus) дый iнш. расьлiны з высокiмi цылiндрычнымi  
сьцёбламi, частка якiх  схавана пад вадою (рыс. 40). Спатыкаюцца гэтыя расьлiны i 
ля бераrоў, i на мялчэйшых мяйсцох пасярэдзiне вазёр i рэк, займаючы часта 
значныя прасторы, асаблiва ў мелкiх палескiх вазёрах . 
Псбач з  iмi на крыху ўжо глыбейшых мяйсцох паверхня 
вады пакрыта шырокiмi плаваючымi лiсьцямi ды 
прыгожымi кветкамi в адзяных  ляле яў (Nуmрhаеа аlbа),  
г арлачык аў (Nuрhаr), гэтак у нас усюдых звычайных i 
кожнаму вядомых; тут-жа мы спаткаем разак а (S trаtiоtis),  
стр эла лiстнiк а (Sаgittaria) и ды інш. На яшчэ большай 
глыбiнi жывуць такiя расьліны, як в адніца (рдест -  
Potamogeton), што падыймаюць, на па верхню вады толькi 
свае кветкi, а карэньнем усё-ж прымацаваныя да глыбокага 
дна. Тут часамi можна ў нас спаткаць, асабліва ў глухiх 
закутках  Палесься, шмат рэдкiх  расьлiнаў, прыкл. 
Аldrоvаndа vеsiсulоsа, Sаlviniа nаtаns, успамiнаная вышэй 
Lоbеliа Dоrthmаni, якая прыхарошуе воды Сьвiтазi, ды 
цiкавая расьлiна в адзяныя арэх i  (Тrара паtаns); яе плады 
зьбiраюць i ядуць. 

Памiж усiх  гэтых вышэйшых расьлiнаў расьце  
бязьмеры шмат н iцяв iдных  в одарась ляў, якiя, 
сплятаючыся мiж сабою ды з некаторымi iншымi  
расьлiнамi, твораць г. зв. тв ань ; сьцёблы i каранi вадзяных 
расьлiнаў пакрытыя часта дiа том ав ымi  
в одара сь лямi , i праз  гэта выглядаюць саўсiм 
бурымi. 

Расьлiннасьць балотаў iнакшая ў 
сфагнавых балотах , а йнакшая ў травяных. Прагавiта паглынаючы ваду з грунту i 

Рыс. 40. Чароты ў Зарэччы. 

Рыс.   41.   Мох Сфагнум, 

або тарфяны (Sрhаgпum). 

павгтра, сфагнум (рыс. 41) гэтак сама моцна выпаруе яе, i затым сфагнавае балота 
звычайна пакрысг абсыхае; тады на iм зьяўляецца цэлы рад расьлiнаў,  
ствараючых характэрнае згуртаваньне.   

Растуць тут найчасьцей: баг ун  (Lеdum раlustrе), з дурманячым моцным 
пахам, з аг а-рдуш к а (Drоsеrа), з мясiстымi лiсткамi, якiмi яна ловiць кузурак, ды 
ягаднiкi - буяк i  (Vассinium uligiпоsum), брусь нiцы, жур ав iны; зьбiраючы 
ягады гэтых расьлiнаў чалавек заходзiць часамi у самую г лыбiню  сфагнав аг а 
балота.  А над г этымi  ўсiмi  дробнымi рась лiнамi  падыймаюцца нiзенькiя 
старыя х в ойк i, паабрастаўшыя лiшайнiкамi, к арлав атыя бярозы й  в е рбы; 
сярод ап ош нiх  здараюцца рэдкiя вiды, паходзячыя з поўначы. 

Ў трав яных  балот ах  растуць расьлiны, ў складзе якiх  ёсьць шмат 
крамяня - асок i ,  сiтн iк i,  чароты,  х в аш чы i г. д. Калi балота асаблiва мокрае  
- на iм растуць грубыя вадзяныя i балотныя расьлiны. 

 Калi-ж з такога балота вада сойдзе і яно пачне падсыхаць, грубыя 
балотныя травы пакрысе счазаюць; iх  мейсца займае расьлiннасыдь ба лотных  
се нажацяў. Растуць тут тады асокi (Саrех), балотныя х в аш чы (Еquisеtum), 
бабоўнiк  (Меnуапthеs), латаце нь  (Саlthа) i маса курасьлепу (Rаnunсulus). 
Расьцець тут i мох , але ўжо не сфагнум, а гiпнум (Нурnum); iм звычайна 
абрастаюць к упiны, якiх  у rэтых балотах  спатыкаецца вельмi шмат. Зьверху 
травяное балота зарастае хмызьнякамi - лазою ,  але ш нiк ам ды нiзк iмi  
бярозк амi . 

Травяныя балоты такога тыпу легка перарабляюцца ў культурныя 
сенажацi. Для гэтага цярэбяць лазу i  абсушуюць балота канавамi; хутка ужо 
пасьля гэтае мэлiорацыi характар расьлiннасыдi пачынае зьмяняцца. Тыповыя 
балотныя травы, як прыкл. бабоўнiк - прападаюць, зьмяншаецца лiк асокаў, а за 
тое павялiчуецца % салодкiх  траваў, якiя скацiна ахвотна есьць. 3 дальнейшим 
асушэньнем пачынаюць зьяўляцца ў большым лiку м аты ль к ов ыя расьлiны, ад 
якiх сена робiцца значна больш пажыўным. Матыльковыя любяць ужо сухi дый 
добра праветраны грунт. 

Травяное балота часта на нашых вачох перарабляецца ў багатую сухую 
сенажаць дзякуючы працы i ўмеласьцi чалавека, дзякуючы асушэньню. Ёсьць, 
аднак, у нас досiць сухiх  сенажацяў, якiя паабсыхалi бяз помачы чалавека, або 
навет нiколi ня былi балотамi; апошняга тыпу сенажацi, апроч пазарастаўшых 
травою палёў, знаходзяцца яшчэ ў далiнах  рэк; яны залiваюцца што год на нейкi 
час разводзьдзямi, якiя прыносяць на iх змытыя з палёў багатыя гляiстыя наносы, 
натуральна ўгнойваючы зямлю. 3 гэтае прычыны такiя сенажацi, як iх  называюць, 
паплавы вызначаюцца сваёю ўраджайнасьцяю. На iх  старавечны жыхар Беларусi, 
якi толькi што браўся за земляробства, зьвярнуў сваю асаблiвую ўвагу. Багатая 
расьлiннасьць паплаваў давала яму магчымасьць запасаць сена для скацiны, а 
ўраджайны iхнi грунт вельмi надаваўся для засеву ярыны. Затым-жа сушэй-шыя 
паплавы чалавек абярнуў у полi ды гароды. 3 узростам насяленьня, ведама, 
паплаваў стала помала i земляроб пайшоў сячы, палiць, карчаваць ляды, каб 
адваяваць ад лесу мейсца для п алёў. У паўднёвай-жа Беларусi апроч паплаваў 
ужо ў самыя даўнейшыя часы земляробства разьвiвалася на п алянах , або 
"палёх", кавалках  i астравох  стэпу, закiнутых сярод лясоў. 

§ 25. ПАХОДЖАНЬНЕ РАСЬЛIННАСЬЦІ ДЫ МЕЖЫ ПАШЫ-РЭНЬНЯ 

РАСЬЛIНАЎ У БЕЛАРУСI. 

 
У мiнуўшчыне клiмат Беларусi  некалькi разоў зьмяняўся; разам з iм 

зьмянялася i расьлiннасьць; сьляды даўнейшае расьлiннасьui мы можам i цяпер 
аглядаць у скамянелым вiдзе, а навет часамі i ў вiдзе жывых прадстаўнlкоў. Ад 
перадлядавіковых часоў да нашых дзён засталася ў нас мусiць толькi адна 
Азале я, або ту рэцк i  баг ун  (Аzаlеа роntiса). Гэтая досiць высокая расьлiна з  
вялiкiмi ды прыгожымi чырванавата - жоўтымi махнючымi кветкамi належыць да 
вялiкiх рэдкасьцей. Перахавалася яна на iмшарах  у пaўднёвым Палесьсi i больш 
нідзе яе ў Эўропе няма; а можна знайсьцi азалею яшчэ толькi ў горах  Каўказу ды 
Малое Азii. 

Найбольш памятак даўнейшае расьлiннасьцi ў Беларусi засталося ад 
лядавiковае эпохi. Разам з лядавiком у тыя часы надыходзiў полярны клiмат i 
полярная расьлiннасьць, якая йшла перад лядавiком, замяняючы сабою гiнучую 
ад лядавога холаду расьлiннасьць папярэдняе эпохi. Полярная-ж расьлiннасьць 
панавала у Беларусi i першыя часы пасьля лядавiкоў, навет тады, калi клiмат 
зрабiўся i  цяплейшым, i сухiм, бо iншае яшчэ ня было. Але п азьней у Бела-русь  
прыйшла з краёў, якiя ня былi занятыя лядавiком, расьлiннасьць больш 
дапасаваная да панаваўшага ўжо тады мернага клiмату i саўсiм блiзка выцiснула 
полярную расьлiннасьць; толькi слабыя рэшткi яе 
перахавалiся да нашага часу, найбольш у iмховых 
балотах , якiя давалi ей варункi iстнаваньня, падобныя 
да радзiмае тундры. Да такiх  полярных расьлiнаў 
належаць: а) прыгожая расьлiнка, носячая iмя 
вялiкага швэдзкага ботанiка -  L in n ае а bоrе аl i s 
(рыс. 42); спаты каецца яна толькi ў паўночнай 
Беларусi i на паўдня ад лiнii 
Вiцебск - Ельня - не расьце; b) два вiды нiзенькiх 
бярозак Веtulа nаnа i Веtulа humilis; с) Drуаs 
осtореtаlа, Роlуgоnum viviраrum, некалькi вiдаў 
полярных вербаў (Sаliх  lароniса) ды iнш. 

Пасьля лядавiковага пэрыоду яшчэ некалькi 
разоў зьмянялiся i клiмат, i расьлiннасьць 
Беларускага прастору. Некаторыя лiчаць, што пасьля 
тундраў значная частка Беларусi пакрылася 
шыльнiкавымi лясамi, якiя прыйшлi да нас з Сыбiру i  
ў значнай меры складалiся з лiстаўнiцы (мадрыны -  
Lаtiх  еurораеа). У нашыя часы лiс таўнiца ў Беларусi спатыкаецца вельмi рэдка. 
Ў часы сухога контынэнтальнара клiмату, якi на-дыйшоў пасьля ў Беларусь, з 
паўдня, з краёў, куды не дайшоў лядавiк, з украiнскага Падольля, ды з Вэнгрыi 
(цераз Карпацкiя далiны) прыходзяць у Беларусь шмат матыльковых, 
губацьветных ды iнш. расьлiнаў. 

Рыс. 42 Лiннэя(Linnеа 

bоrеаlis). 

Вiльготны клiмат, якi у канцы запанаваў у Беларусi i пануе да цяперашняга 
часу, дазволiў пашырыцца у нас заходне - эўропэйскай расьлiннасьцi; яна 
пакрыла ўсю блiзка Беларусь сучаснымi мяшанымi лясамi. 

Такiм чынам расьлiннасьць Беларусi разьвівалася пад рознымi ўплывамi -  
ўсходу i захаду, поўначы i паўдня;  яна i складаецца з  расьлiнаў, якiя 
прывандравалi да нас з розных бакоў. Межы п ашырэньня паасобных  расьлiнаў 

(рыс. 43) зале жаць найбольш ад клiмату i з свайго боку характарызуюць клiмат 
краю. 

 
 
 
 
 
 
 
 
 
 
 
 
 
 
 
 
 

 
 

 
 

 
 
 

 
3 расьлiнаў поўначы i ўсходу, якiх пашырэньне канчаецца ў Беларусi  

апрача вышэйўспомненых полярных расьлiнаў (Linnаеа ды інш.) трэба перад усiм 
сказаць аб е лцы (Аbiеs ехсеlsа), гэтак жычайным дрэве ў паўночнай i  
Цэнтральнай Беларусi; яна па-ходзiць з ўсходу, а складае ўнас, у паўночнай 
Беларусi, вялiзарныя лясы. Ў паўднёвай Беларусi яе робiцца што раз, то менш (тут 
не бяз прычыны i пяшчаныя грунты паўднёвае Беларусi), ў Палесьсі яна 
спатыкаецца толькi астраўкамi i ўрэшце саўсiм прападае ў паўднёвым Палесьсi  
ды Лесастэпе. Далей на паўдня, у Украiне, яе ужо саўсiм няма. Там для яе замала 
вiльгацi. 

Мягкі, вільготны клiмат Беларусi, асаблiва п аўднёва - заходняе, дазволяе 
расьці тут i не вымярзаць  некаторым расьлiнам,  якiя далей на поўночны  ўсход  
расьцi  ня могуць.  Так  дрэва  г раб Carpinus bеtulus) спатыкаецца ўва ўсёй 
паўднёва - заходняй Беларусі  аж да  Вiльнi, Менску  i Гомеля;  даўней вiдаць  

Рыс. 43.  Межы пашырэньня важнейшых расьлiнаў,  
праходзячыя праз Беларусь. 

клiмат наш быў яшчэ цяплейшы, бо  граб  рос  аж  у  паўночнай  Смаленшчыне.  
Ў  балоце  з 
якога выцякае Дняпро, знойдзена насеньне граба. Сь лiв а (runus cоmmunis)  
спатыкаецца  ўва ўсёй Беларусi апрача  паўночных узьмежкаў;  далей жа  на 
поўнач  яе няма.  Ў паўночна - ўсходняй Беларусi вымярзае  ўжо i хмызьняк 
цё ран  (Рrunus sрinosa).  Таксама далей на поўнач i ўсход ад Беларусi няйдуць 
гэткiя расьліны, паходзячыя з захаду: Топ аль  бе лы  (Рорulus аlbа), я сак ар  
(Рорulus пigrа),  чарэш ня  (Рrunus  аvium),  барв iнак  (Vinca), чамя рычнiк  
(Неllеbоius),  Lilоrеllа, Нуdrillа ды  iнш., i 
паходзячыя з паўдня: в е рбе на (Vеrbепа), 
Аnthеriсum, Соlсhium ды інш. Гэтых  расьлiнаў  у  
Маскоўшчыне ўжо няма. Паразiт вамела (Viscum 
album,  рыс. 44), якi расьце на галлі дрэваў,  творачы  
як-бы зялёнае памяло, добра значнае на ліставыхх 
дрэвах  пасьля ап аду лiсьця гэтак сама ўжо  ня  
выжывае ў  паўночна-ўсходняй  Беларусi і далей 
Менску ў гэты бок ня йдзе. Ў канцы ў паўднёвай 
Беларусi, ў Палесь сі, расьце рак iтн iк  
(Суiibiflоrus), а на самым захадзе Беларусi ў лясох   
пачынае спатыкацца ўсё больш прадстаўнiкоў 
флёры заходне - эўропэйскiх  мяшаных лясоў. 
Знаходзiм мы тут напр. Цiс (Taxus bассаtа), блю ш ч  
(Неdеrа helix ), а у Белавежскай Пушчы 
спатыкаецца, хаця й вельмi рэдка п іх та (Аbiеs 
ресtinаtа). Вельмi цiкава адзначыць, ш то ўсходняя  
граніца бука (F аgus  silvаtiса),  дрэв а, ве ль мі  
характэрнаг а  для зах однiх  мя ш аных  лясоў, 
адп авядае якраз заходняй мяжы  Беларусi  i гэтым 
даводзiць,  што  этнографiчная мяжа Беларусi мае   
тут пад сабою i пэўныя прыродныя асновы Аб 
пашыраных цяпер у Беларусi культурных расьлiнах  будзе гаварыцца нiжэй. Тут 
толькi ўспомнiм аб пробах  акклiматызацыi некаторых культурных расьлiнаў.  
Рабiлiся, прыкладам, дасьледы аккліматызацыі  шаўковага  дрэва - морв ы   
(Моrus),  лiсьцем якога жывяцца шаўковыя чарвякi, - ў Лепельскiм павеце, 
значыць па паўночы Беларусi.  Ў гэтага дрэва ў нашым клiмаце часамі  мерзнуць  
вярхi  i  яно не расьце.  Але ў дв. Iванску,  каля Чашнiкаў (Лепельскi пав.), жыло 
да апошняга часу каля 10 дрэ-ваў морвы, якiя мелi па 40 гадоў; гадавалi тут навет 
шаўковых чарвякоў i мелi ад iх  ужо каноны, якiя мiж iншым былi на выстаўцы ў  

Вiцебску. Культура морвы даючы магчымасьць разьвiцца гэткай даходнай галiне 
гаспадаркi, як шоўкаводзтва заслужуе на ўсякую ўвагу. Ў Парэччы, Пiнскага пав., 
гэтак сама разводзяць паўднёвую расьлiну Diрsасus Fuilоnum, патрэбную для 
вырабу сукна (варсаваньня). Гэтыя цiкавыя дасьледы паказуюць, што пры пэўных 
высiлках  клiмат Беларусi дазваляе iстнаваць апрача ўсiх  цяперашнiх  дзiка 
растучых i культурных расьлiнаў яшчэ шмат якiм iншым, а мiж iмi й вёльмi 
важным для гаспадаркі. 

Рыс.   44.  Расьліна - 
паразiт вамела (Visсum 

аlbum), 

Рыс. 45. Паляваньне ў Белавежы. 
 

§ 26. СЬВЕТ ЖЫВЁЛАЎ. 

 

У старадаўнiя, але ўжо гiстарычныя часы 
ў Беларусi было гэтак шмат зьвярыны, што 

галоўным заняткам i спосабам пражыўленьня 
тагочаснага досiць ужо густога насяленьня 
Беларусi было паляваньне. 

Ў вялiкiм лiку скуры i дарагiя футры 
лясных зьвяроў вывозiлiся загранiчнымi купцамi ўва ўсе канцы тадышняга сьвету; 
скуркi зьвяроў былi важнейшым прадметам гандлю ў Беларусі, замянялi яны былi 
сабою навет грошы; гэтак на к уны ды на в ек ш ы, разьлічалiся розныя 
дзяржаўныя падаткi i дань чужынцом, Цяперака няма даўнейшых лясоў, няма i 
даўнейшае зьвярыны; шмат вiдаў згiнула саўсiм у нас, шмат якiя вымiраюць. 
культурных краёх Заходняе Эўропы, аднак, з гэтаю справаю яшчэ гарэй. Тамака 
ўжо даўно п аабсушаваны балоты i вазёры, ўрэгуляваны рэкi, ў далёка большай 
меры, чым у нас, павыцярэбліваны лясы; мы-ж тым часам маем кавалкi 
первабытнага лесу, недаступныя балоты i вазёры i рэдкае людзкое насяленьне,- 
адным словам гэткiя варункi для жыцьця зьвярыны, як нi ў адным з суседнiх  з 
намi краёў; затым у нас спатыкаюцца зьвяры, ў iншых эўропэйскiх  краёх 
належачыя ўжо да гiсторыi. 

Зьвярыны сьвет у мшуўшчыне зьмяняўся разам са зьменаю клімату i  
расьлiннасьцi. Ў часы лядавiковыя фауна папярэдняе эпохі счэзла i п асьля 
лядавiковаrа пэрыоду Беларусь засялялася жывёламi нанова. Сярод жывёлаў 
Беларусi маем прадстаўнiкоў некалькiх  клiматычных паясоў. Маем прадстаўнiка 



 - 100 - 

тундравай фауны ў вiдзе п ардв ы  (белая курапатва); яна, вiдаць, засталася ў нас 
ад пэрыоду панаваньня ў нас тундры, якое было ў першыя часы пасьля лядавiка. 
Цэлы рад жывёлаў, як прыкл. жаўранк а,  п е рап ё лк а,  г рак ,  дрох в а i г. д., 
перабраўся да нас з ст эп аў тады, калi пасьля расьцяробкi лясоў значна 
павялiчыўся прастор палёў у Беларусi i стварылiся варункi iстнаваньня для 
жывёлаў падобныя, як у стэпу. Гэтыя жывёлы - супольныя для нашае i ўкраiнскае 
фауны. Спатыкаюцца ў нас i зьвяры паўночных хвойных лясоў, або тайгi, як 
прыкл. буры мядзь ве дзь, рысь ,  лось , i таксама зьвяры заходнiх  мяшаных 
лясоў (дз iк ,  сарна ды iнш.). Першыя - супольныя для фауны Беларусi i  
Маскоўшчыны, другiя - злучаюць беларускую фауну з заходне - эўропейcкaю. 

3 важнейшых дзiкiх  сысуноў (Маmmаliа), апроч пашыраных ўсёй Эўропе - 
ваўка, лiса, зайца i барсука, ў Беларусi  спатыкаeццa i больш рэдкая зьвярына. Як 
памятка мiнуўшчыны перахаваўся ў Белавежскай пушчы зубр (Вisоn bоnаsus 
рыс. 46), некалiсь вельмi пашыраны па ўсёй Эўропе i Беларусi (называлi яго 
таксама т ура м); цяпер апрача Белавежскае пушчы яго ўжо нідзе ў Эўропе няма,  
дый у пушчы, ня гледзячы на людзкi догляд i апеку, лiк зуброў навет у 
спакойныя часы, перад апошняю вайною, зьмяншаўся.  

Ў глухiх  лясох  па ўсёй Беларусi водзiцца лось . Сарны спатыкаюцца 
найбольш у цэнтральнай i паўднёва - заходняй Беларусi. На поўначы iх  ужо няма. 
Гэтак сама няма там i дзiка, якi часта спатыкаецца ў заходняй i паўднёвай 
Беларусi, ды мяйсцамi навет значна шкодзiць палём. Бабё р (Саstоr tibеr) некалiсь 
быў вельмі моцна пашыраны ў Беларусi; яго iмя носiць цэлы рад беларускiх  рэк, 
местаў i г. д. Цяпер баброў спаткаць яшчэ можна, хаця i вельмi рэдка, ў Палесьсi, 
на паўночных прытоках Прыпяцi, над р. Сьвiслачаю каля яе вусьця, ды наагул у 
глушэйшых закутках  Палесься. Хаця пасловіца кажа: "xтo заб'ець бабра, ня будэе  
мець дабра" , аднак баброў не шкадуючы зьнiштажаюць дзеля дарагое скуркi. 3 
рэдкiх  вiдаў грызуноў спатыкаецца ў нас часамi чорны стаповы заяц - тум ак . У 
большых ляicox , асаблiва у хвойных, спатыкаецца нярэдка i цяпер к уна, якая, 
звычайна, ловiць вавёрак i гэтым жывiцца. На ўзьбярэжжах рзк i вазёр у норах 
жывець в ыдра. Ўсе гэтыя зьвяркi з дарагiмi скуркамi ў суседнiх  з Беларусяю 
краёх  або саўсiм счэзлi, або сп аыкаюцца шмат радзей. Вельмi рэдка у хвойных 
лясох  паўночнае Беларусi спатыкаецца рысь . 

У канцы трэба адзиачыць, што ў глушэйшых ды большых лясох  па ўсёй 
Беларусi яшчэ нярэдка можна спаткаць гаспадара лясоў- мядзь в е дзя. Ён у нас 
цяпер спакойны, шкоды вялiкае ня робiць. Гадоў 50 назад, як мядзьведзяў было 
больш, палажэньне было крыху iншае; тады здаралiся напады мядзьведзя на 
коней i кароў. 
Спамiж птушак асаблiва характэрны для Беларусi тыя, што жывуць на вазёрах , 
балотах  ды мокрых сенажацях. Там спаткаем мы к нiг аўк у, якая, як лiчьшь 
народ, сваiм крыкам просiць дажджу, крыклівага дзе рг ача, што голасна 
дзярэцца над балотам у летнія ночы, некалькi чаек, кулiкаў ды iнш. З большых 
птушак найчасьцей спаткаем на балоце ш эрую  чап лю . Да балотных птушак 

трэба аднесьцi i бусл а (бацяна - Сiсоniа аlbа), якi аднак гнёзды свае робiць на 
стрэхах  ды дрэвах  каля будынкаў. Бусел далей на ўсход за Беларусь ня йдзе: ў 
Маскоўшчыне яго ўжо няма. Шмат ёсьць у нашых балотах  дзічыны з смачным 
мясам, на якую старанна палююць. Найважнейшыя з такiх птушак дз iк ія к ачкi , 
якiх  усюдых ёсьць шмат, слонк i  (вальдшнэпы), якiя гнезьдзяцца больш на 
поўначы Беларусi, бе к асы, ды iнш. Вельмi цiкавыя для паляўнiчых i птушкi 
нашых хвойных лясоў, з дужа смачным мясам: г луш эц ,  це цярук ,  рабе ц , 
п ардв а ды iнш. У мяшаных лясох  большае часьцi Беларусi  птушыная сям'я  
значна большая, чым на поўначы. Спатыкаюцца тyт к ароза (сойка), i в алг а, 
дзяце л бе лась п iнны, сарок а, удод, сiв ав аронк а,  ш п акi ,  салаўi ,  ш эрая  
к урап атв а i шмат iншых пяючых i непяючых птушак. 
 
 
 
 
 
 
 
 
 
 
 
 
 
 
 
 
 
 

 
Рыс. 46. Зубры.  

 
На палёх  спатыкаем найчасьцей жаваранка, перапёлак, гракоў ды iнш. У 

паўднёва - заходнюю Беларусь заходзiць вялiкая стаповая птушка дрохва. 
Ў рэках  i асаблiва ў вазёрах  Беларусi жыве багатае рыбнае насяленьне, 

ўсяго больш 40 вiдаў. Апрача звычайнае i ўсюдых спатыканае рыбы, як шчупак, 
вокунь, плотка, мень, уюн i iнш., водзяцца у большых нашых рэках, у Дняпры, ды 
Прыпяцi - асятры, сьцерлядзi, ды iншыя марскiя рыбы. Ў беларускiх  вазёрах 
жывуць у значным лiку рэдкiя рыбы, як сяляв а,  у стынк а,  се я,  сi г , а ў 
быстрых рэчках  на захадзе Беларусi шмат ла сося ў. Усё гэта невялiкiя рыбы, а 
вызначаюцца сваiм смакам. 

Спамiж к узурак  у Беларусi асаблiва шмат вiдаў, зьвязаных i лесам. Важнае  
значэньне маюць жук i  -  к арае ды ды iншыя шкоднiкi дрэваў, ад якiх  моцна 

церпяць нашыя лясы, гароды i палявыя культуры. Ў балотах  улетку разводзiцца 
бязьмеры к амароў,  мош ак , ав аднё ў, ды iнш. кузурак, якiя не даюць спакою 
людзям i жывёлам. Мяйсцамi, вiдаць, пашыраны i м алярыйны к ам ар; там 
насяленьне моцна церпiць ад трасцы (малярыi). Аднaк гэты камар далёка ня так 
пашыраны ў Беларусi, як можна было-б спадзявацца па яе балоцiстасьцi. 

__________ 
 

§ 27. БЕЛАРУСЬ, ЯК ФІЗЫЧНА-ГЕОГРАФIЧНАЯ СУЦЭЛЬНАСЬЦЬ. 

 

Апiсуючы паасобныя праявы беларускае прыроды, мы ўжо зьвярталі ўвагу 
на iх  характэрныя асобнасьцi, якiя дазваляюць выдзеліць Беларусь з памiж 
акружаючых яе краёў ў асобную фізычна-географiчную краiну. Каб характар 
гэтае краiны i яе суцэльнасьць ляпей вырысоўвалiся перад нашымi вачамi, 
прыпомнім важнейшыя з гэтых адзнакаў. 

П ав е рх ня Беларусi тым адрозьнюецца ад, паверхнi Маскоў-шчыны, што 
мае агульны спад на захад, часткаю на паўдня, што пакрытая яна ў значнай меры 
морэннымi ўзгор'ямi, або зьяўляецца саўсiм асобнаю палескаю нiзiнаю. 3 другога 
боку яна значна вышэйшая за ўсе сумежныя заходнiя нiзiны. Асаблiва характэрна 
для Беларусi разнароднасьць паверхнi на самых невялiкiх  адлегласьцях, частая 
зьмена краявiду, чаго мы не пабачым ні ў аднавобразным украiнскiм стэпе, нi ў 
надбалтыцкiх  i лiтоўскiх  нiзiнах , нi ў безгранiчных прасторах  плоскiх  узвышшаў 
Маскоўшчыны. Стаiць гэта, як мы ведаем, у зьвязку з вялiкаю стракатасьцяю 
нашых грунтоў, якая нiдзе у нашых суседзяў гэтак рэзка ня выяўлена; 
вызначаецца Беларусь яшчэ перавагаю лёгкiх  грунтоў. Абедзьве гэтыя прыметы 
адрозьнююць нашыя грунты ад чарназёмных грунтоў Украiны ды цяжкiх 
лiтоўскiх  rрунтоў. Грунты Маскоўшчыны гэтак сама больш цяжкiя i халодныя; 
сярод iх  вёльмi значную ролю йграюць падзолы. Беларускiя грунты ёсьць у 
большасьцi прадоўжаньнем грунтоў Паўночна - нямецкае i Польскае нiзiнаў i 
маюць з iмi шмат супольнга. 

Гэтае-ж самае трэба сказаць i аб расьлiннасьцi Беларусi, перад усiм аб гэтак  
пашыраных i ў нас, i ў нашых заходнiх суседзяў хваёвых барох. Беларуская 
рась лiннась ць  наагул вызначаецца сваёю буйнасьцяю i багацьцем. Беларускiя 
мяшаныя лясы i травяныя балоты робяць з Беларусi саўсiм асобную расьлiннўю 
краiну. Як заходнiя мяшаныя лясы, так i мяшаныя лясы Маскоўшчыны 
адрозьнююцца ад беларускiх  складам пародаў; галоўнае-ж, што нiдзе ў паясе  
мяшаных лясоў лес не займае такога пануючага палажэньня ў краявiдзе, такiх 
прастораў, як ў Беларусi. I ў Маскоўшчыне ў паясе мяшаных лясоў i на Захадзе 
лясоў пазаставалася мала: iх  зьніштожылi растучыя месты, дый густое  
насяленьне; ў нас яшчэ на дзесяткi вёрст цягнуцца пушчы, а на паўднi, ў 
Палесьсi, лясная стыхiя яшчэ пануе ў прыродзе, мала што менш, чым у 
старадаўнiя часы. Ў гэтыя вялiкiя нашыя лясы сабралася выгнаная адусюль  
зьвярына, на якую мы бязумоўна багацейшыя ад ўсiх нашых суседзяў. 

Вялiзныя лясы й балоты ствараюць натура ль ныя ме жы, дзелячыя 
Беларусь ад суседнiх  краёў, асаблiва ад Украiны, Польшчы i Маскоўшчыны. 

Гэткай самай мяжою трэба лiчыць i зрэзаны вазёрамi ды ўзгор'ямi морэнны край 
на поўначы. 

Аб асобнасьцi беларускага клiмату досiць ужо гаварылася: ён вызначаецца 
сваёю сувязяю з Захадам, з акеанам; з другога боку ён ужо значна больш 
контынэнтальны, чым клiмат заходнiх  краёў. Выразныя клiматычныя ме жы 
адзяляюць Беларусь ад Польшчы, ад Украiны i ад Маскоўшчыны. 

Паасобныя часткi Беларусi найбольш можа зьвязуюцца ў адну 
суцэльнасьць се тк аю  рэк аў. Гэтая-ж сетка i вызначыла мё жы Беларускага 
прастору. Беларусь займае цалком вёрхнiя часткi вадазборнiкаў трох  вялiкiх  рэк: 
Дняпра, Дзьвiны i Нёмна, а значная частка яе межаў ідзе прыблiзна па  
вададзелам гэтых рэк. Вялікі-ж эуропэйскi вададзел перасякае Беларусь  
дыяганально праз самую яе сярэдзiну i якраз у Беларусi найбалей зьніжаецца. Яго 
праразаюць шмат дзе глыбокiя лядавiковыя далiны i просторы даўнейшых ды 
сучасных вазёраў; дзякуючы iм сыстэмы двух мораў зьвязуюцца ў Беларусi ў адну 
рачную сетку, i сувязь гэтая выяўляецца папракопаванымi ў некалькiх  мяйсцох 
каналамі. Такiя-ж каналы ды лядавiковыя далiны вяжуць нашыя рэкi з іншымi 
рэкамi Захаду; з вадазборнiкам-жа К асьпiйскага мора, гэткае сувязi няма: памiж 
Беларусяю й Маскоўшчынаю ляжыць, выразная гiдрографiчная мяжа. Але ад 
заходнiх  i паўднёвых краёў i якiмi Беларусь зьвязана рэкамi, яе адрозьнюе 
в адап адзе ль нае  п ала жэнь не , якое перад усiм накладае свой знак на краявіды 
Беларусi, робячы iх  непадобнымi да краявiдаў прыкл. Латвіі, ды наагул 
прыморскiх  краёў, якое гэтак моцна адбiваецца на беларускай гiсторыi. 

Здавалася-б, што беларускi народ, займаючы такое выгоднае палажэньне 
на важнейшым рачным вузьле Ўсходняе Эўропы павінен-бы быў вырасьцi ў 
моцную дзяржаўную сiлу ды ймкнуцца, каб шанаваць прасторы, ляжачыя пры 
вусьцях сваiх  рэк. У досьвiтках беларускае гiсторыi мы падобны рух i бачым. 
Дзякуючы яму беларускі прастор пашырыўся на захад па Нёмну i Бугу аж да 
сучасных межаў Беларусi, а па Дзьвiне - яшчэ нiжэй. Заваладаць вусьцямi Нёмна i 
Дзьвiны беларусы аднак не пасьпелi: тамака яны ўжо спаткалi дужэйшых 
конкурэнтаў, немцаў, - i мусiлi адступiць. У iншых кiрунках  беларуская 
колёнiзацыя йшла менш энэргічна; тут беларусы толькi займалi да канца рачныя 
вадазборнікi, часткi якiх  ужо iмi былi занятыя ўперад. Адрэзаная ад мора 
Беларусь трацiць магчымасьць мець шырокiя зносiны з сьветам ды йграць 
значную ролю ў сусьветным жыцьцi. Гэта было адным з рэзультатаў 
вадападзельнага палажэньня Беларусi. 

Гэтыя асобнасьцi прыроды Беларусi кладуць свой знак на ўсё яе жыцьцё i 
дазваляюць нам гаварыць аб Беларусi, як аб асобнай фiзычна - географiчнай 
краiне, аб прыроднай аснове, на якой разьвiваўся беларускi народ. Пэўныя 
розьнiцы - памiж прыродаю асобных частак Беларусi ня толькi не 
перашкаджаюць, а навет памагаюць злучэньню iх  усiх  у адзiны нацыянальны 
прастор, дазваляючы абмен вытворамi прыроды i гаспадаркi. Дый наагул 
розьнiцы гэтыя не нагэтулькi значныя, каб перашкаджаць суцэльнасьцi Беларусi. 

Мерны, здаровы клiмат, багацьце i буйнасьць жывое прыроды, 
рознароднасьць краявiду i выключна шырокае разьвiцьцё вадзяных шляхоў 
ствараюць у Беларусi вёльмi спрыяючыя варункi для разьвiцьця народу, Але 
гiстарычныя i палiтычныя прычыны не далi беларусам магчымасьцi скарыстаць з 

гэтых варункаў. Географiчнае палажэньне Беларусi на мяжы Ўсходняе i Заходняе 
Эўропы ў свае часы вельмi спрыяла разьвiцьцю гандлю ў Беларусi; але яно-ж 
было прычынаю яе дальнейшых няшчасьцяў. На прасторах  Беларусi адбывалася i  
да нашага часу адбываецца векавая барацьба памiж Усходам i Захадам, руйнуючы 
нашую гаспадарку, дэморалiзуючы грамадзкае i нацыянальнае жыцьцё, не даючы 
магчымасьцi беларусу стаць на свае ўласныя ногi. 

3 кожным сталецьцем, аднак, барацьба цывiлiзацыяў прыймае ўсё больш  
спакойныя формы, а межы народаў робяцца вы-разьнейшымi i трывалейшымi, 
нявыгоды-ж географiчнага пала-жэньня зьнiштажаюцца дарогаю вольных 
мiжнародных умоваў. На даўнейшых арэнах бiтваў спатыкаюцца народы для 
абмену культурнымi вартасьцямi. Старыя ваенныя шляхi пакрысе зарастаюць 
зялёнаю травою. Прыйдзе пэўне час мiру i спакойнае творчае працы i для 
Беларусi. Калi Беларускi Народ, увабiраючы ў сябе ўплывы розных культураў i 
цывiлiзацыяў, патрапiць ператравiць i пагадзiць iх  у сваей iстоце, дык зробiцца ён 
важнейшым зьвяном у сусьветнай чарадзе народаў, вогнiшчам агульналюдзкае 
культуры. Да гэтага вядзе ў роўнай меры i географiчнае палажэньне яго краю i 
поўная цяжкiх  дазнаньняў ягоная гісторыя. 

__________ 

НАСЯЛЕНЬНЕ БЕЛАРУСI I 
ЯГО ГАСПАДАРНАЯ 
ДЗЕЙНАСЬЦЬ. 

 
 

РАЗЬДЗЕЛ V. 
 

Э т н о г р а ф i н ы  а г л я д .  
________ 

 

§   27.    ЛIК,   РАЗЬМЯШЧЭНЬНЕ,   РУХ   І   ПАДЗЕЛ НАСЯЛЕНЬНЯ 

БЕЛАРУСI. 

 

Вызначыць саўсiм точна лiк насяленьня Беларусi цяпер яшчэ нельга; 
пасьля вайны хаця i праводзiлiся ва ўсiх  частках  Беларусі народныя перапiсы, але 
рабiлiся яны найбольш насьпех , i часамi i з пэўнымi палiтычнымi  мэтамi, дык 
надта верыць iм нельга. Самы агульны i досiць добры перапiс быў зроблены яшчэ 
ў 1897 rодзе. Тады на ўсiм Беларускiм прасторы налiчылi каля 10 1/2 мiлiёнаў 
усяго насяленьня. Пазьнейшыя падлiчэньнi вышiлi,  што насяленьне ў нас у 
сярэднiм прырастае на 2% у год. Карыстаючыся з гэтых цыфраў можна 
разьлiчыць, што ў мамэнт пачатку вайны (у 1914 годзе жыло ў Беларусi каля 14  1/2 

мiліёнаў насяленьня. За час вайны ня толькi рост насяленьня - спыніуся, але 
адбылося вялiзарнае яго зьмяншэньне. Паводле перапiсу, зробленага польскай 
уладаю ў 1919 rодзе ў Заходняй i 
Цэнтральнай Беларусi (рыс. 47), выходзiць, што навет найменш зачэпленыя 
вайною паветы Меншчыны страцiлi праз вайну больш 25% насяленьня, далей-жа 
на захад - яшчэ большае спусташэньне. Паўночна- заходняя Беларусь 
(Вiленшчына) страцiла каля 35%, а паўднёва - заходняя (Горадзеншчына) - каля 
60% насяленьня, пры чым у паасобных паветах  страта гэтая даходзiць аж да 70% 
(Берасьцейскi пав.) Наагул выходзiць, што Заходняя Беларусь страцiла больш 
трох мiлiёнаў людзей, а калi лiчыць, што рэшта Беларусi гэтак сама спустошана,  
як Меншчына, дык выйдзе, што нагул Беларусь за вайну страцiла каля пяцёх 
мiлiёнаў насяленьня. 

Гэткае вялікае зьмяншэньне насяленьня ёсьць бязўмоўна толькі часовым 
зьявішчам. Бо з тых 3-х  мiлiёнаў людзей, якiя выгнаны расейскiм войскам з 
Беларусi ў бежанства, хаця значная іх частка загiнула па дарозе i ў чужой старане, 
а значная частка ўжо вярнулася на Бацькаўшчыну, шмат яшчэ застае ц ца і 
цяпе р п араскiданых на  

Рыс. 47. Зьмяншэньне насяленьня ў Заходняй Беларусi 

за час апошняе вайны (1914 - 1919) 
 

вялізарных прасторах Маскоўшчыны i Сыбiру. Ня гледзячы на бязмеры цяжкія 
варункі дарогi ў Бацькаўшчыну, яны ўсё-ж ня кiдаюць надзеі вярнуцца да сваiх 
спаленых хатаў, на родную зямельку. І пэўне шмат іх  яшчэ вернецца назад; ды 
навет i тых, якiя застаюоцца на чужыне павiнны мы заўсёды мець на ўвазе, калi 
будзем выясьняць агульны лiк беларусаў. 

3 гэтых прычынаў, кажучы аб гушчынi насяленьня паасобных частак  
Беларусi, мы будзем разглядаць не выпадковыя данныя аб спустошаных паветах , 
а перадваённыя лiчбы, калi жыцьцё было менш-больш сталае. Гушчыня 
насяленьня мае дужа вялiкае значэньне i ўплыў перад усiм на экономiчнае  
жыцьцё стараны, а праз гэта i на культурнае ды палiтычнае яе палажэньне. 
Найбольш культурныя староны ў сьвеце маюць i найгусьцейшае насяленьне; 

староны, дзе жывуць някультурныя народы, зв ычайна быв аюць рэдк а 
засе лены. 
 
 
 
 
 
 
 
 
 
 
 
  
 
 
 
 
 
 
 
 
 
 
 
 

Рыс. 48. Гушчыня насяленьня ў Беларусi (1897 г.). 
 

I хоць з гэтага правiла бываюць выняткi (Фiнляндыя, гл. вышэй), але трэба 
прызнаць, што згушчэньне насяленьня цесна зьвязача з разьвiцьцём матгр'яльнае 
i духоўнае культуры краю. Гушчыня насяленьня Беларусi перад вайною дайшла ў 
сярэднiм да 50 чал. на кв. вярсьце, цяпер яна - каля 35 чалавек, гэтак сама менш-
больш, як была 25 гадоў назад, у часе перапiсу 1897 году. 

Паводле данных гэнага перапiсу насяленьне разьмешчана на прасторы 
Беларусi няроўна (гл. карту, рыс. 48). У краiнах  з лепшымi грунтамі, з разьвiтым 
экономiчным жыцьцём насяленьне гусьцейшае; на бедных грунтох, далека ад 
местаў i шляхоў, адным словам у бедных i глухiх закутках, насяленьне жыве 
рэдка. Найгусьцейшае насяленьне мела тады (у 1897 г., гл. таблiцу далей) 
Н ав аг радчына,  Ам сь тіс лаўш чына  i  Ле п е ль ск i  п ав е т дзякуючы сваiм 
бэгатым грунтом i, з другога боку, Бе ласт оччын а i  Ле сас тэп , дзе асаблiва 
моцна разьвiвалася прамысловасьць. Усе гэтыя краiны ўжо тады (ў 1897 г.) мелi 
гушчыню 45 - 50 чал. на кв. вярсьце аднаго толькi вясковага наяленьня, ня лiчучы 
меставага насяленьня. Вакола гэтых гусьцейшых краiнаў ляжалi радзей заселеныя 
прасторы, а найрадзейшае насяленне было ў П але сь сi , асаблiва ў П рып яцк iм 
(Мазырскі пав. - 12 чал. на 1 кв. вяр.) i ў п аўночнай Сма ле нш чыне  (Бельскае 
Палесьсе - 16 чал. на 1 кв. вяр.). Цяпер лiчбы гэтыя моцна зьмянiлiся, але да самае  

вайны адносiны мiж iмi заставаліся даўнейшыя, i 
мы на гэтыя лiчбы будзем увесь час апiрацца, як на 
найбольш пэўныя i адпавядаючыя нормальным 
варункам. Трэба аднак адзначыць, што ў Прыпяцкiм 
палесьсi насялнньне перад вайною дужа шыбка 
ўзрастала i, калiб усё было сп акойна, магчыма, што 
гэтая краiна ўжо была-б цяпер не апош-няю ў 
Беларусi па гушчынi насяленьня. 

Калi Беларусь мае цяпер ня вельмi густое 
насяленьне, дык затое ёсьць у яе цьвёрдая надзея, 
што ў будучыне з гэтага боку яна дагонiць, 
прынамсi, калi не перагонiць, сваiх  заходнiх 
суседiчў. Надзею гэтую дае надзвычайна шыбкi 
п рырост на сяле нь ня ў Беларусi. Ў часе 
скасаваньня прыгону ў Беларусi жыло крыху больш 
за 5 мiлiёнаў людзей; за 60 гадоў, якiя мiнулi таго 
часу, насяленьне Беларусi пасьпела было 
павялiчыцца ў тры разы. Што г оду на к ожную  
тысячу чал ав е к  п рыбыв ае  20  нов ых . Важна 
адзначыць, што гэтае павялiчэньне насяленьня 
адбывалася ў спакойныя часы, i яго прычынаю была 
значная перавага радзiнаў над сьмерцямi ў Беларусi, 
а не перасяленьне ў Беларусь чужых людзей 
(iммiграцыя), якое калi i адбывалася тады, дык у 
саўсiм малых разьмерах. На 1000 чалавек што год ў 
Беларусi р ад жае цца ў сярэднiм  45  чалавек, а 
п амірае  - 25  

3 эўропэйскiх  краёў толькi ў Маскоўшчыне 
ды ў Украiне лік радзінаў крыху большы, чым у 
Беларусi, ўсё-ж iнщыя краi з гэтага боку застаюцца 
далёка ззаду (ў Францыi на 1000 жыхараў толькi 21 
радзiны). Праўда, i памiрае ў нас людзей больш, 
чым у культурных старонках Захаду, але ўсё-ж 
шмат менш, чым у Маскоўшчыне i Украiне; праз 
гэта й прырост у нас адзiн з найбольшых у Эўропе. 
Пачаўся гэты шыбкi прырост пасьля скасаваньня 
прыгону; прычынаю яго ёсьць значнае зямельнае 
раздольле, якое мае Беларусь раўнуючы да iншых 
краёў, здаровы клімат ды крыху мо большая 
агульная культурнасьць насяленьня, чым нашых 
усходнiх суседзяў, i праз тое- меншая 
сьмертiнасьць. Цікава, што чым далей пасувацца па 
Беларусi на ўсход, у бок Маскоўшчыны, тым 
сьмертнасьць насяленьня павялічуецца: ў 
Вiцебшчыне на 1000 жыхараў памiрае ў год 22, ў Меншчыне - 26, у 
Магілёўшчыне - 27, а ў Смаленскай губэрні (разам з  

велiкарускiмi паветамi) - 39 чалавек. I гэта ня гледзячы на тое, што ў 
Смаленшчыне iстнуе ўвесь час земскае самаўрадаваньне, якое клапоціцца аб  
мэдыцынскай помачы i якога ў Цэнтральнай Беларусi да апошняга часу ня было.  
На захадзе Беларусi лiк радзінаў крыху меншы, чым на ўсходзе. Найбольшы 
прырост у Беларусi маюць палескія паветы (найбольш - Мазырскi), дзе 
найбольшае зямельнае раздольле i куды таксама пакрысе перасяляецца, 
купляючы зямлю, насяленьне з гусьцей заселеных краiнаў Беларусi. 

Насяленьне Беларусi жыве або ў местах  i мястэчках, або ў вёсках , 
засьценках, дварох, фалiварках  i хутарох. Розьніца памiж местамi i мястэчкамi  
галоўным чынам па вялiчынi; мястэчкi маюць меншы лiк жыхараў, чым месты.  
Мястэчкi-ж адрозьнююцца ад вёсак перад усiм заняткамi  жыхараў, але таксама i  
вялiчынёй. У вёсцы ўсё блiзка жыхары займаюцца гаспадаркаю; ў мястэчках 
значная частка iх  занята гандлем i ў прамысловасьцi. Кожнае мястэчка ёсьць 
гандлёвым цэнтрам для свае ваколіцы i ўвесь гандаль у нас адбываецца ў местах  
ды мястэчках. У Беларусi ё сьць каля 70 местаў i больш 500 мястэчак. Жыве ў iх 
каля 25% усяго насяленьня Беларусі. Найбольшыя месты Беларусi (рыс. 49):  
Вiль ня - перад вайною мела 200 тыс. жыхараў, Дзьв iнск - 120 тыс., Ме нск - 
110 тыс., Вiце бск  - 115 тыс., Бе ласток  - 90 тыс., Горадня - 70 тыс., Смаленск - 
70 тыс., Гоме ль  - 65 тыс, М аг iлё ў - 60 тыс., Бе рась це - 60 тыс. Месты Беларусi  
вельмi шыбка ростуць, асаблiва калi праз iх  пройдзе чыгунка. Тады, як гэта вiдна з 
таблiчкi, праз кожныя блiзка 20 гадоў яны пад-войваюць свае насяленьне, якое 
зь бiрае цца ў iх  найбольш  з  в ё сак  

Рост вялікіх  местаў (паводле Э. Ромэра). 
  

 

Н асяле ньне ў  тысячах : 

Месты / Гады    1880 1860 1870 1890 1900 1910 

Вільня 50 60 88 125 165 200 

Дзьвiнск  25 29 57 70 77 108 

Менск 25 35 48 70 95 105 

Віцебск 24 31 45 60 80 100 

 

акалiчных краiнаў. Апрача правядзеньня чыгунак росту местаў моцнаа дапамагае 
разьвiцьцё прамысловасьцi. Ад шыбкасьцi росту местаў зале жыць iхнi знадворны 
выгляд. Тыя месты, што вельмi хутка растуць ў значнай меры зложаны з новых, 
недабудаваных кварталаў, маюць рух i ажыўленьне на вулiцах. У местах  з слабым 
ростам новыя будоўлi сп атыкаюцца рэдка, за тое шмат руінаў, жыцьцё йдзе 
цiшэй. У апошнiя часы перад вайною найшыбчэй расьлi з вялiкiх  местаў: Вiцебск, 
Гомель i Дзьвiнск; Менск i Вільня расьлi цiшэй. Цяпер аднак палажэньне саўсiм 

зьмянiлася і аб сучасным росьце i выглядзе нашых местаў можна будзe гаварыць 
толькi праз нейкi час. 

Вялiчыня в ё сак  у паасобных краiнах  Беларусi ня роўная; зале жыць гэта 
ад прыродных варункаў. У морэнным краi вёскі маленькiя, з некалькiх  хат, у 
сярэднiм маюць па 40 -  60 i ня больш 100 жыхараў. Зразумела, што большым 
вёскам трудна было-б раскiнуць свае шнуры на няроўнай, зрэзанай вазёрамi 
паверхні гэтае краiны. Далей на паўдня i ўсхад, менш-больш у Краiнах 
паўднёвага ланцуга ўзгор'еў i наагул у краiнах  з слабазыбістай паверхняю, вёскi 
большыя, па 100- 200 чалавек у кожнай. На паўднёвых-жа нашых раўнiнах , 
асаблiва ў паўднёва - ўсходнім Палесьсi i Лесастэпе вялiчыня вёсак наибольшая - 
ў сярэднім больш, як па 200 жыхараў у кожнай. Вёскi даўжынёю часамі некалькi 
вёрст раскiдаюць на дзесяткi вёрст свае палеткі i ляжаць адна ад аднае далека; 
гэтаму якраз спрыяе раўніннасьць мяйсцовасьцi. 

Насялемьне Беларусi нале жыць да некалькiх  нацыянальнась-цяў, якія 
розьняцца мiж сабою моваю i звычаямi (рыс. 50). Найбольш у Беларусi ёсьць - 
беларусаў. На кожную сотню чалавек прыходзіцца ў сярэднiм 77  чалавек 
беларусаў . У розных частках Беларусі  гэты процэнт няроўны: на ўсходзе ён 
большы, насяленьне мае тут больш аднародны выгляд; на захадзе - насяленьне 
больш мешанае з значнаю ўсё-ж перавагаю беларусаў. Усiх  беларусаў у Беларусі  
жывець цяпер каля 8 мiлiёнаў; калi-ж палiчыць усiх  беларусаў разсеяных у 
бежанстве, на эмiграцыi ў Амэрыцы, Сыбіру і ў местах  даўнейшае Расеi, дык 
агульны лiк iх будзе пэўне каля 11 - 12 мiлiёнаў. 

Пасьля беларусаў найбольш жывё ў Беларусi жыдоў, у ся-рэднім каля 14 % 
ўсяго насяленьня, значыць каля 11/2 міліёнаў людзей. 

Палякоў i  Маскоўцаў жыве ў Беларусi тысяч па 400 адных i дру-гіх на 
нейкiх  4% ўсяго насяленьня; палякоў 
больш жыве на захадзе Беларусі, 
маскоўцаў на ўсходзе. Жывуць у нас i 
iншыя народы: немцы, латышы, 
лiцьвiны, украiнцы, татары, але кожнага 
з гэтых народаў жыве ў нас ня шмат, па 
некалькi дзесяткаў тысяч. Немцы і  
татары раскiданы па ўсёй Беларусi, 
iншыя ўспомненыя народы жывуць 
найбольш пры граніцах  Беларускага 
прастору з прасторамi  адпаведных 
народаў. 

 

Рыс. 50. Нацыянальны склад насяленьня 

Беларусi.  

§ 28. БЕЛАРУСЫ. 

 
Беларусы жывуць масай па ўсiм краi. Больш як 90% усiх  беларусаў жывець 

па вёсках  i дварох дый займаецца гаспадаркаю. Местачковыя беларусы 
займаюцца таксама найбольш гаспадаркаю, але шмат хто есьць хлеб i з 
майстроўкi. Ў местах  беларусы займаюцца рамяством, дробным гандлем i навет 
гаспадаркаю. Але ня меншая частка, а ў вялiкiх  местах  у некалькi разоў вялікшая 
часьць, працуе работнiкамi на хвабрыках, у майстроў - рамесьнікаў i ў прыватных 
багацейшых людзей. Апроч таго, значная частка меставых беларусаў займаецца 
службаю ўва ўсякiх  урадах, так званай iнтэлiгэнцкай працай, i ўрэшце належыць 
да тае клясы народу, якая жыве з капiталаў. 

Ня ўче яшчэ беларусы зразумелі хто яны i дзеля гэтаrа шмат хто можа i не  
прызнаецца, што ён беларус. Неграматны, цёмны чалавек не прызнаецца таму,  
што ён ня ведае, нiхто яго не навычыў; ёсьць шмат i добра вучаных беларусаў,  
якiя прызнаюць сябе пaлякaмi або маскаўцамі. Гэта таму, што iхнiя дзяды i 
прадзеды, а можа й яны самi, здрадзiлi свайму народу, выракліся роднае мовы i 
самога iмя беларускага. Дык цяпеp, хоць яны і ведаюць iншы раз, што яны 
беларусы, але ўжо ня хочуць адступ аць ад свае прызвычкi, ад прызвычайнае 
мовы i ад чужога народу, да якога яны або дзяды iхнiя прылучылiся. Ведама гэта 
толькi зьява пераходнага часу. Сьведамасьць беларуская гэтак расьце, што за 
некалькi гадоў вернуцца да народу беларускага ўсе яго збаламучаныя сыны. 

Пакуль што, аднак, трэба мець на ўвазе, што нацыянальныя асобнасьці  
выяўлены найляпей ў сялянстве; затым характарызуючы беларускую 
нацыянальнасьць мы будзем гаварыць перад усiм аб сялянстве. 

Беларуская  мова i  мяйсцовыя гаворкi. Адзнзкаю беларуса ёсьць яго мова. 
Праўда, ёсьць шмат такiх  беларусаў, што ня хочуць, а то й ня ўмеюць гаварыць 
пабеларуску. Гэта iхняе няшчасьце. Ёсьць памiж беларусаў i зусiм немыя людзi. Iх 
усё-ж мы павiнны лiчыць беларусамi, бо iхнiя бацькi, дзяды i прадзеды гаварылi  
пабеларуску. 

Бе ларуск ая м ов а а д Го раднi  i  Бе л ас ток у а ж д а Бр анск у -  адн а  
мов а. Адныя ў ей словы i звароты, бо яе стварыў адзiн народ, што мае сваю 
асобную i рэзка выдзеленую душу. Але на вялiзарным прасторы Беларусi  
стварылiся розныя прызвычкi ў мове, розныя г ав орк i  i  розныя в ымов ы ( 
рыс. 51). 

У паўночна - ўсходнiм куце Беларусi ёсьць цок аю чая г ав орк а.  Тамака 
заместа гуку ч часта вымаўляюць ц, прыкл. рэцка (зам. рэчка), цужы (зам. чужы),  
цалавек (зам. чалавек). Апроч таго тут пасьля гуку р могуць быць мяrкiя галосныя 
гукi, чаго звычайна ў беларускай мове ня бывае. Кажуць, прыкл., ряка (зам. рака), 
Прячыстая (зам. Прачыстая). Гэтая гаворка пашырана ў Бе ль ск iм,  П арэцк iм i  
Вялiск iм паветах, а часткаю i у суседнiх . 

У рэшце Смале нш чыны ды ў Ч арнiг аўш чыне  ўжо ня цокаюць, але 
мягкi гук р  застаецца. I тут кажуць: беряг (зам. бераг), ряка (зам. рака); апроч таго 
ў Смалёншчыне часамi заместа а кажуць ы :- мыладзiк (зам. маладзiк), зылаты 
(зам. залаты). 

У абедзьвех  гэтых гаворках сустракаецца досiць многа маскоўскіх  слоў, бо 
ўспомненыя краiны найдаўжэй былi пад уладаю Масквы. Мяжою моцных 
уплываў маскоўшчыны на беларускаю мову Карскi лiчыць лiнiю, што йдзе цераз 
Себеж, Віцебск, М сь ц iслаў, К лiмав iчы  i  Н ав азыбк аў. 

На захад ад гэтае мяжы беларуская мова зусiм чыстая. Ва ўсіх  гаворках, якiя 
там ёсьць, нiколi ня бывае мягкога р . Дзеля гэтага ў лiтэратурнай мове мягкое р 
ня ўжываецца. 

Галоўн ая бе ла руск ая г ав орк а займае сабою блiзка ўсю  
цэнтраль ную  i  з ах однюю  Бе ларусь :  i Менск, i Магілёў i Полацак, i Слуцак, 
г. зн. больш за палавiну ўсяго прастору Беларусі. У гэтай гаворцы пiшуцца 
беларускiя кнiжкi. 

Ў трох паветах  на захадзе - Аўг устоўск iм,  Сак оль ск ім i  
Бе ластоцк iм на беларускай мове засталiся сьляды ўп лыв аў п оль ск ае  мов ы  
дзе ля блiзкога сусе дзтв а i суме жнасьці гэтых паветаў 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Рыс. 51. Беларускiя гаворкi. 
 
з Польшчаю. Тамака беларусы досiць часта ўжываюць польскiя словы. 

На паўдня ад лiнii Гор адня -  Слонiм  -  Го ме ль , г. зн. у Прыпяцкім 
Палесьсi i ў Горадзеншчыне, ёсьць п аўднё в ая г ав орк а. Рэзкай яе адзнакаю 
ёсьць ужываньне заместа - ся  на канцы дзеясловаў сярэдняга стану - са (прыкл. 
звалiўса, глядзеўса), дзеля чаго тамашнiх  беларусаў завуць сак унамi . У iхняй 

гаворцы ёсьць i яшчэ некаторыя асобнасьцi. Прыкл. яны часамi заместа: буду 
хадзiць, буду рабiць ужываюць старадаўнiя формы; хадзiцiму, рабiцiму i г. д. 
Гэтмя асобнасьцi ўжываюцца часамі i ў лiтэратурнай беларускай мове. 

Урэшце на паўднёвым захадзе Беларусi, ў Пiнскiм, Кобрынскiм i часткаю ў 
суседнiх  паветах  жывуць пiнчукi. Гаворка iх  апрача провiнцыянальных 
беларускiх  асаблiвасьцяў розьнiцца яшчэ й тым, што ў ей ёсьць вялiкi ўплыў 
украiнскае мовы. Пiншчына, аднак, заўсёды была часткаю Беларусi, а жыхары яе 
ўважаюць сябе за беларусаў. 

Фiзычны тып беларуса. (Рыс. 52, 53, 54 i 65). Сярод народаў  Усходняе 
Эўропы беларус зьяўляецца найбольш чыстым прадстаўнiком славянскага тыпу.  
Яго ўсходнi сусед маскоўскi, або велiкарускi народ вырас на фiнскiм грунце, 
паўстаў ад зьмяшаньня славянскiх  колёнiстаў з манголамi - фiнамi. Беларус 
спрадвеку сядзiць на сваей зямлi i гісторыя не памятаець на беларускiм прасторы 

знач-нейшых неславянскiх  ту-быльцаў, 
апрача х iба часткi Заходняе Беларусi, дзе 
калiсь жыла яцьвезь ды iншыя лiтоўскiя 
плямёны, наагул кажучы, досiць блiзкiя 
да славянаў. 3 другога боку 
няпрыступнасьць радзiмых балот i  лясоў 
баранiла беларусаў ад паўднёвых 
качаўнiкоў, i беларус ня мае ў сабе  
тюркскае (гэтак сама мангольскае) крывi, 
якая налажыла гэткi моцны знак на тып  
украiнца. Гэтая-ж дзiкасць i 
няпрыступнасьць прыроды абаранiла 
Беларусь i ад з аходняе колёнiзацыi, якая 
дала паляком значную                                                        
домешку нямецкае крывi. 

Гістарычныя прычыны, дзякуючы 
якiм на прац ягy некалькiх  вякоў 
Беларускi  народ складаўся з адных 
блiзка сялян i наагул прыгнечаных 
клясаў, гэтак сама дап амаглi яму 
пeрахаваць чыстату свайrо славянскага 
тыпу, ў якой з iм ня можа сьпірацца навет 
такi чысты славянiн, як паляк. 
Штогоднiмi памерамi новабранцаў 
устаноўлена, што белаpyсы найбольш 
бываюць сярэдняе ўросласьцi; яны 
нiжэйшыя ад украiнцаў i латышоў,  

роўныя з маскоўцамi i шмат вышэйшыя за палякаў. Прыблiзны сярэднi рост 
навабранцаў24: беларусы-каля 1640 мiлiмэтраў, украiнцы - 1650 мм., латышы - 
1670 мм., ліцьвіны - 1640 мм., маскоўцы - каля 1640 мм., палякi - 1620 мм. У 
розных частках  Беларусi ўросласьць гэтая няроўная. Найбольш нізкае ўросласьцi 

                                                 
24

 Саўсiм дарослыя людзi - крыху вышэйшыя. 

Рыс.  52.   Стары гаспадар.  

навабранцы ў цэнтральным Палесьсi ды Раданi, найбольш высокiя - ў паўночнай 
Вiцебшчыне, ды наагул у Заходняй Беларусi. Абыймо грудзей у беларуса гэтка 
сама сярэдняе. Наагул беларус мае  
крэпкi, выносьлiвы органiзм. Будова 
цела яго крыху далiкатнейшая, чым у 
маскоўца. Аб'яўляецца гэта i  ў 
агульным яго выглядзе i асаблiва ў 
рысах  твары - тонкiх  i мягкіх , як у 
праўдзiвага эўропэйца i славяніна. 
Скулы ў беларуса, прыкл., ня гэтак 
рэзка выдаюцца, як у татараў ды 
маскоўцаў, мясісты нос спатыкаецца 
рэдка. Коляр скуры ў беларуса 
звычайна белы. Коляр вачэй i валасоў 
бывае розны, але паміж беларусаў,  
раўнуючы да iншых суседніх  нацыяў, 
асаблiва вялiкi % людзей з блакiтнымi i 
шэрымi вачыма; тай сама часьцей у нас 
спатыкаюцца людзi з сьветлымi 
валасамі, а % чыстых брунэтаў малы.  
Што датычыць будовы галавы, дык на 
паўднi i паўднёвым усходзе выразна 
пе-раважае тып з карот-кай, круглай 

галавою, а на поўначы ўсё   больш ае 
значэньне  мае  тып  з даўгаватаю 
галавою. 

Гэткi пераважаючы фiзычны 
тып беларуса. 

 Спатыкаюцца    аднак у  нас  мяйсцо-васыцi з беларускiм насяленьнем, але 
iн-шых тыпаў, прыкл. З асаблiва вялiкаю ўросласьцяю, брунэтаў i г. д. 

Рыс. 53. Беларускі шляхціц. 

Часта гэта паказуе нам сьляды якое небудзь старадаўняе ко-лёнiзацыi, ад 
якое iншага i ўспамiну не засталося апрача ўросласьцi цi колеру валасоў, Каля 
этнографiчных межаў Беларусi тып беларуса часта зьмяняецца, бо там iдзець i да 
апошняга часу зь ме ш ав ань не  Бе ларуса ў з iншымi народамi (мэтысацыя).  
Асаблiва гэга значна у ўсходняй Смаленшчыне, дзе беларусы мяшэюцца з 
маскоўцамi, ды ў п аўднёвым Палесьсi, дзе зьмяшаўшыся з украiнцамi (было гэта,  
вiдаць, досiць ужо даўно), яны стварылi асобны этнографiчны тып пiнчукоў, пе-

раходы ад белару-саў да 
ўкраiнцаў. Вопратка (рыс. 56, 
64). Беларуская Нацыянальная 
воп-ратка бывае найчасьцей 
белага ды сьветла-шэрага ка-
лераў. Мужчынская вопратка 
складаецца з кашулi з адк-
ладаным каўняром, завязаным 
жычкаю (вузенькаю 
стужачкаю), або каляроваю  
хустачкаю (шалiкам). Кашуля 
падпiразуецца п аяск ом, а 
наверх на яе надзяваецца 
к амiзэль к а. Палатняныя або 
з саматканнага корту штаны 
закладаюцца ў боты, або ў 
парцянкi ад лапцей. Верхняю 
адзежаю слу-жаць  
 насоў i  сь в iта.  
Найчасьцей  як    сьвяточная 
вопратка i наагул для выхаду 
на людзi ўжываецца 
мужчынамi i кабетамi сьвiта з  
белага, найбольш, сукна 
хатняга вырабу. Шыецца яна 
да стану, мае дзьве распоркi з 
бакоў (што яе рэзка адрозьнюе 
ад маскоўское "поддевки"); 
берагi сьвіты i кiшэнi 
абшываюцца або скураю, або 

каляроваю тасемкаю. Гэтакаю-ж 
тасемкаю вышываецца i нейкi 
рысунак на грудзёх . Насоў шыецца з 

палатна i мае, найбольш такую самую форму, як i сьвiта. 
На галаве мужчыны носяць мяйсцамi шапкi з хатняга сукна магеркі, а 

найбольш нейкiя купленыя шапкi. Жаночная вопратка (рыс. 56, 61) складаецца з  
вышытае на рукавох  кашулi, саматканае каляровае з прыгожым рысункам 
спадніцы, або анд арак а,  i  г арсэц iк а, цi кiтлiка, з сукна, а то i шоўку ды 
аксамiту, якi надзяваецца на кашулю. Заместа гарсэцiка часта надзяваецца 

Рыс. 54. Селянiн з пад Менску. 

звычайны каптан. На галаве замужнiя кабеты носяць на ме тк i  (рыс. 57) з даўrое  
палатніны, якою абкручуецца галава, 
а канцы спускаюцца ўнiз. Носяць 
гэтак сама чапцы i найзвычайней – 
хусткi. 

Беларуская нацы-янальная 
вопратка мае ў сабе шмат прыгожага; 
няма каму, аднак, у нас на вёсцы яе 
належна цанiць. Места i салда-тчына 
прышчапляюць вёсцы грубы смак да 
меставых модаў; да гэтага яшчэ 
далучаецца дзе-шавiзна фабрычных 
тканiн, раўнуючы iх  да 
самадзелкавых i дзяку-ючы ўсiм 
гэтым прычынам нацыянальная 
вопратка шмат дзе пачала гiнуць; яе 
замяняюць вопраткi з крамнiны, 
пашытыя "як у паноў". 

Iнтэлiгенцыя вяско-вая ў нас, 
на жаль, саўсiм нядбае аб 
нацыянальнай вопратцы навет, 
наадварот, паглядае часта на яе 
звысока, сама стараючыся пераймаць 
"панскiя моды" i "панскiя звычаi". Ўсё ж 
шмат дзе вопратка гэтая дажыла да 
нашага часу ў поўнай чыстаце i цяпер, калi настроi  беларускага грамадзянства 
значна зьмянiлiся ў нацыянальным кiрунку, пэўне не загiне. 

Будоўля . Беларускi селянiн жывець у дзераўляных х атах  (рыс.58), якiя ў 
невялiкiх  сем'яў складаюцца з аднаго вялiкага пакою, клецi i сянец. У большых 
ды больш заможных сем'ях дабудоўецца другi i трэцi пакой. Да клецi ж 
прыстаўляецца п ав е тк а, дзе перахоўвуюцца гаспадарскiя прылады i дрэва, 
х ляв ы, так што ўвесь будынак   звычайна   вьщягнуты   ў  адну  лінiю.  Асобна, 
дзе-небудзь 
 

 
 
 
 

Рыc.   55. Беларускiя тыпы. 

Рыс. 56.   Жаночая вопратка 

з пад Клецку. Рыс. 57. Наметка 

Рыс. 58. Беларуская хата 

на вотшыбе, стаiць г умно, акружанае спэцыяльным дзядзiнцам або г умнiш чам  
(рыс. 59) На гумнiшчы стаяць азяроды, або п е рап лоты (рыс. 60), ў якіх  сушаць 

Рыс. 59. Гумнішча, ток і пуня 

Рыс. 60. Пераплот (азарод) 

снапы. Так сама для сушкi снапо у гумне будуюцца асецi (еўнi), з каменнай 
печкаю; карыстаюцца iмi i як лазiнямi. 

Увесь будынак крыюць у нас саломаю, часам, у больш лясiстых 
мяйсцовасьцях, - дранiцаю, ў замажнейшых - гонтамi, навет бляхаю; на захадзе 
спатыкаецца ў вёсках i пакрыцьцё з дахоўкi, а так сама i дамы з цэглы. 
Мураванага фундамэнту пад дзераўляную хату звычайна не кладуць, заместа яго 
хату абсыпаюць зямлёю, робячы п рызбу. 

Увайшоўшы у хату бачым направа ад 
дзьвярэй вялiкую печ, проста перад 
дзьвярыма - ў левым куце абразы, пад iмi 
стол, вакол стала тапчаны i ўслоны або 
зэдлi. За печкаю каля правае сьцяны стаяць  
ложкi, робiцца палок i наагул тут сьпiць 
сям'я гаспадара. Ў клецi селянiн хавае свае 
дабро i адзе жу. Процi хаты на дзядзiнцы 
стаiць звычайна -  сь в iран ;  там  гаспадар  
перахоў вуе збожжа.    Будуюць 
часамi яшчэ i в арыўню , ў якой 
перахоўвуецца  ўзiмку  варыва,  вараць есьцi  
жывёле,  робяцца    катухi для курэй i г. д. 

Каля хаты-ж звычайна бывае  
невялiчкi садок , стаяць п чолы. Сад i  
дзядзiнец з усiх  бакоў абгароджваюць 
п лотам; гэтым беларуская веска моцна 
адрозьнюецца ад маскоўскае. 

Беларуская веска (рыс. 62, 63) 
складаецца звычайна з двох радоў хат,  
роўна адна пры аднэй пабудаваных 
паабапал шырокае вулiцы. Гэткi роўны i  

                                                                   правiдловы выгляд мае, аднак, толькi вёска 
пабудаваная на роўнядзi. У гарыстых-жа 
мяйсцовасьцях, ды калі веска будуецца 
ўздоўж рэчкi фiгура вулiцы i ўсяе вёскi 

залежыць ад формы далiны i наагул паверхнi зямлi. Уздоўж за хатамi цягнецца 
паласа гародаў i канаплянiкаў. 
Дзядзiнец кожнага гаспадара разам з гародам i гумнiшчам называецца сялiбаю. У 
канцы, вёскi звычайна бывае адгарожаны пляц зямлi, выган; там пасецца вясковая 
скацiна. 

На ўсёй сялiбе беларускага селянiна ляжыць знак гаспа дарнасьцi i 
парадку. Нiчога тут няма лiшняга, ўсё на сваiм мейсцы, ўсё мае свае  
прызначэньне. 

 
 
 

Рыс. 61. Вопраткi малых 
дзяўчатак  (з пад Слуцку). 

Рыс. 62.  Белпруская вёска ў Барысаўшчыне. 

Рыс. 63. Веска ў Наваградчыне зiмою.  
 

Характар беларуса.  Розныя аўтары пa рознаму апiсавалi характар беларуса.  
Каб давесьцi, што беларусы ёсьць нейкаю нiжэйшаю расаю, а гэта было патрэбна 
нашым iмпэрыялiстычным суседзям, шмат хто з этнографаў п ануючых народаў 
прадстаўляў беларуса напоў-дзiкуном. Трэба было шмат сумленнае працы 
праўдзiвых вучоных, каб разьвеяць гэтыя памылковыя пагляды. 

Беларусь ня мае ў характары тае рызыкi, адкрытае i грубае прастаты,  
характэрнае для маскоўца; ня мае, йзноўжа, лёгка-думнасьцi, сьвецкасьцi i 
самахвальства, якiмi гэтак часта вызна-чаюцца палякi. I ад украiнца, з якiм 
беларус мае наагул шмат супольнаrа, адзначаецца ўсё-ж ён сваiм шчырэйшым 
сэрцам, ды можа, Крыху большаю рухавасьцяю. Наагул, характар беларуса больш 
паважаны, спакойны i рахманы з добра разьвiтаю воляю, панаваньнем над сабою i 
вытрываласьцяю ў працы. На першы пагляд здаецца беларус крыху 
недаверчывым i скрытным; у кожным разе ён ни гэтак лёгка зыходзiцца з 
людзьмi, як масковец. 

За тое, як толькi ён абзнаёмiцца з новым чалавекам i перака-наецца ў яго 
няшкоднасьцi, робiцца ён i даверчывым, i шчырым, можа не праз меру, але ў 
кожным разе нагэтулькi, каб завязаць самыя прыязныя адносiны. 

Беларус добры гаспадар, шануе капейку, а крыху можа і скупаваты. Гэта не  
перашкаджае, аднак, яму быць вельмi гасьцінным; як можа нi ў аднаго з народаў 
перахавалася ў беларусаў гэтая старая славянская цната. Ведаюць добра аб гэтым 
людзі, якім даводзілася пехатою праходзiць па Беларусi. Падарожнага ў 
беларускай хаце вельмi ахвотна прыймуць, накормяць і ня толькі ня возьмуць за 
гэта платы (што ўважаюць сабе за абразу), але яшчэ й падзякуюць, што зайшоўся. 
Беларус iзнoў-жа любіць павесялiцца; вясёласыць у яго шчырая, ад усяе душы; 

гэта відно ўжо з адпаведных песьняў, прыкл. прыпевак да танцаў. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 64. Даўнейшыя беларускiя тыпы. 
 

Ёсьць у характары беларуса адна важная рыса, якую згодна прызнаюць усе 
лепшыя этнографы. Беларус ня помнiць злога i лёгка даруе  сваiм крыўдзіцялём. 
Пачуцьцё пометы ў iм неразьвіта, што адрозьнюе яго навет ад украiнца, дый шмат 
ад, якiх  народаў. Гэтая рыса беларускага характеру мела мусiць немалое  
значэньне ў беларускай гiсторыi. Агульна ведама, што беларус у мінуўшчыне 
асаблiва ваяўнiчым настроем нiколi не вызначаўся i часткаю праз гэта, мусiць, у 
тыя часы, калi адны народы будавалі  сваю дзяржаўнасьць i незалежнасыдь на 
няволi i прыгнечаньні другiх, трапiў ён ня ў лiк першых - прыгнятаючых, а ў лiк 
другіх  прыгнечаных. Цiкава адзначыць, што, ня гледзячы на гэта, беларус у 
расейскай армii лiчыўся найлепшым салдатам: адважным, цьвёрдым, 
вытрывалым. Недахват ваяўнiчасьцi, значыць, трэба тлумачыць толькi гэтай 
лагоднасьцяю, рахманасьцяю беларускага народнага характару; беларус рад каму 
хаця саступiць, абы была згода. Зразумела, што пры гэткай лiшняй, можа,  

мiралюбiвасьцi гiсторыя беларускага народу i не магла ўлажыцца іншым 
спосабам, як яна ўлажылася. Беларус быў увесь час вельмi прыдатным да ролi  
грамадзянiна будучыны, тае будучыны, калi справядлівасьць запануе мiж 
народамi, але быў мала падгатаваным да змаганьня за быт, за жыцьцё, якое йшло 
вакола яго i яго коштам, але на яго шкоду. Варта яшчэ адзначыць, што беларус 
саўсім ня знае рэлiгiйнага фанатызму ды шовiнiзму. Ня гледзячы на ўсё стараньнi 
розных клерыкальных i шэвiнiстычных групаў абудзіць у iм расавую або 
рэлiгiйную нянавiсьць, гэта саўсiм блiзка не ўдавалася: беларус як найляпей 
жывець з сваiмi суседзямi розных вераў ды розных нацыяў. Часта можна 
заўважыць, што беларускi селянiн ходзiць па чарзе І ў царкву i ў касьцёл з 
аднолькавай набожнасьцяю, ня гледзячы на забароны i дакоры духовенства, а 
найлепшым яго дарадчыкам у справах  практычных звычайна ёсьць вясковы 
крамнiк-жыд. 

Тых навет хто прадстаўляў сабе беларуса з найгоршага бокузаўсёды дзiвiла 
прыгожасьць i багацьце яго народнае паэзii, якую стварыў ён у жыцьцi цяжкiм, 
запрацаваным, загнаным. Мае беларус душу мягкую, з надззычайна разьвiтаю 
ўражлiвасьцяю ды фантазiяю. Дзякуючы iм стварыў ён бяз лiку цудоўных казак i 
прыгожах высокапоэтычных песьняў, насялiў сьвет вакола сябе разнароднымi  
духамi, благiмi й добрымi, i жывець напалову ў сьвёце гэтых духаў, не раўнуючы 
бы якi чараўнiк. У варунках народнае цемнаты гэткая асаблiвасьць беларускае 
душы параджае з аднаго боку бяз меры ўсякiх  забабонаў, часамі навет i  
шкадлiвых. 3 другога боку багацьце творчае энэргіі выяўляе беларус у цэлым 
кульце орыгiнальных звычаяў i абра-даў якiмi абстаўлена ўсё яго жыцьцё ад 
калыскi да магiлы. Гэтыя звычаі i абрады, ў большасьцi вельмi цiкавыя, прыгожыя 
і поэтычныя, цесна зьвязаны з працоўным жыцьцём беларускага селяніна i  
сымболiзуюць паасобныя момэнты гэтага жыцьця. На кожную пару году, кожную 
палявую работу мае вясковы беларус асобныя абрады i звычаi, асобныя песьнi. 
Вясну ён спатыкае песьнямi - з ак лiк ань нямi , якiя пяе вясковая моладзь, 
вышаўшы на абтаяўшы ад сьнегу ўзгорак у полi. Маладую рунь i свае надзеi на 
ўраджай вiтае ён в ялiк однымi  песьнямi; веснавы расьцьвет прыроды i 
аканчальную перамогу лета над зiмою - сё муш нымi  звычаямi. 

У часе летняга сонцаетаяньня, 
калi прырода ў наибольшай сiле ды 
красе, беларус сьвяткуе 
найпрыгажэй-шае свае сьвята к у-
п аль ле , сьвята выразна 
сымболiзуючае рух  сон-ца i яго 
жыватворную дзейнасьць. 
Прыгожымi старасьвецкiмi песьнямi 
і абрадамi адзначаюцца у нас днi  
з ажын ак  i  дажынак , ды сьвяты 
ўраджаю i сялянскае заможнасьцi: - 
баг ач,  дзяды,  к аляды i г. д. А 
калi ўспомнiць увесь ход абрадаў 
беларускага в ясе ль ля, або х рэзь -
бiнаў, дык трэба прызнаць, што 
беларускi селянiн стварыў абрадавы 
культ шмат багацейшы, чым усе  
суседнiя з iм народы. Праняты 
наскрозь поэзiяю працы, ен ёсьць 
бязумоўна карысным i патрэбным 
элемэнтам у нялёгкiм сялянскiм 
жыцьцi. 

Тады, як у казках  i легендах, 
ды ў народных звычаях адбiваецца 
багатая фантазiя беларуса, ў песьнях 
выяўляецца глыбiня яго душы, 
далiкатная, поэтычная, глыбака 

задуманая, і найчасьцей нейкая 
засмучаная. Богушэвiч у "Дудцы 
Беларускай" гаворыць аб 

беларускай жалейцы, што яна „енча, а ня йграе, як нi выйгравай ты, а яна 
смутная", смутны rолас дае. Гэныя словы можна сьмела аднесьцi i да народнае  
беларускае песьнi; калi ня зьмест, дык голас яе у большасыдi поўны задумы i  
смутку. Гэта можа i зразумела. Ў жыцьцёвай i гiстарычнай барацьбе гэтулькi 
разоў беларус меў няўдачы, што жыцьцёрадасны i сьвяточны настрой нiяк ня 
можа у яго быць частым. i звычайным. 

Прававыя паняцьцi  беларускага селянiна i  беларускае звы-чаёвае права 
найляпей можна выясьнiць, разглядаючы склад i бу-дову сялянскае сям'i. Ўва 
ўсёй блiзка Беларусi, апрача самага крайняга яе ўсходу пануе гэтак званая 
парасейску "падворная" форма землеўладаньня, пры якой зямля належыць, як 
уласнасьць, да асобнае сялянскае сям'i i пераходзiць у ей, як спадчына," ад 
бацькоў да дзяцей i да сваякоў. Гэтая форма землеўладаньня моцна адрозьнюецца 
ад пануючае ў Расеi "обшчыннае" формы,, калi зямля належыць да цэлае вясковае 
грамады i ў разе патрэбы перадзяляецца памiж асобнымi гаспадарамi. 

Такiм чынам i ўласьнiкам i гаспадаруючай сiлай на зямлi ў нас ёсьць сям'я.  
Сем'i ў беларускай вёсцы часта бываюць дужа вялiкiя па 30 - 50 i больш чалавек. 

Рыс. 65  Беларус (з абраза Репіна) 

Пакуль жывы стары бацька пры ім жывуць жанатыя сыны i ўнукi, разам 
працуюць i ўсю гаспадарку маюць супольную. Часамi i пасьля сьмерцi бацькi 
сям'я ўтрымліваецца; на мейсца бацькi гаспадаром становiцца старэйшы сын, 
iншыя яго слухаюць. Здараецца гэта, аднак, рэдка. Часьцёй-жа пасьля сьмерцi 
бацькi вялiкая сям'я дзелiцца, i браты разыходзяцца кожын на сваю асобную  
гаспадарку. 

На чале сям'i наагул стаiць г асп ад ар: ён кіруе работаю, яе парадкам,  
судзiць малодшых, загадуе грашыма. Ўлада яго аднак моцна абмяжаваная. Свае  
загады ён робiць парадзiўшыся з iншымi сябрамi сям'i; калi-ж выявiцца, што 
гаспадар няздольны весьцi гаспадарку, бывае, што сям'я замяняе яго iншым сваiм 
сябрам. Прыкл., на мейсца бацькi - п'янiцы становiцца сын, калi ён сам лепшы. Ў 
беларускай сям'i саўсiм няма тога дэспотызму, якi пануе ў маскоўскай сялянскай 
сям'i ды наагул на ўсходзе. Жанкi лiчацца раўнапраўнымi сябрамi сям'i, а 
г асп адыня па свайму значэньню саўсiм ня меншая ад гаспадара. Яна, праўда,  
"загадуе сваёй асобнай галiною працы - каля хаты i ў хаце, але мяшаецца i у 
"мушчынскую" гаспадарку; ўплыў яё залежыць, ведама, ад асабістых 
здольнасьцяў. Кабета ў беларускай сям'i мае сваю ўласную маетнасьць, якая 
складаецца з пасагу i грошай ад прадажы ўсялякiх  прадуктаў жаночае гаспадаркi 
- за масла, курэй, 
яйкі і г. д. 

Беларуская сям'я часта прыймае да сябе здоль нiк аў, стастароньніх 
людзей, якiя за сва ю працу карыстаюцца ўсiмi правамi сем'яніна навет 
спадчынаю зямлi. Гэты факт саўсiм выразна выяўляе, беларуская cялянскaя сям'я  
ёсьць перад усiм органiзацыяю працы. Усе ўнутраныя адносiны ў сям'i  
пабудаваны на працоўным прынцыпе i навет асабiстае жыцьцё прыносiцца яму ў 
ахвяру. Гэтак; жэняцца ды выходзяць замуж у нас на вёсцы часта толькі для таго, 
каб мець па трэбнага ў сям'i работнiка. 

Апошнiя часы парадкi ў беларускай сям'i пачынаюць зьмя- няцца. Сярод 
крыху адукава нае маладзежы расьце пэўны iндывідуалізм, iмкненьне да 
асабiстага, незалежнага жыцьця. 3 гэтае 
прычыны ўсё часьцей i часьцей здараюцца разьдзелы памiж братамi яшчэ за 
жыцьця бацькоў i вялiкiя патрыярхальныя сем'i робяцца рэдкасьцяю, асаблiва у 
мяйсцовасьцях каля чыгункi ды пад местам. Аднак i ў меншай на лiк сям'i  
пануюць у значнай меры старыя пагляды i звычаi. Мэтаю сям'i застаецца перад 
усiм нале жная органiзацыя працы. 

Рэлiгiйныя адносiны. Беларусы бываюць найбольш дзьвёх вераў -
п рав асл аўныя i  к аталiк i . Сустракаюцца беларусы і іншых вераў- кальвiны, 
стараверы, мусульмане, але iх  вельмi мала. Памiж беларусамi каталiкамi i  
праваслаўнымi апрача веры вялікае больш розьнiцы няма. Толькi цёмныя i 
несьвядомыя людзi ды ашуканцы, бывае, кажуц,ь, што каталiкi - гэта палякi, а 
праваслаўныя - маскоўцы. Якой-бы веры нi дзяржаўся беларус, ён усё роўна 
беларусам астаецца. Ў вялiкшай часьцi Беларусi, беларусы каталiкi i 
праваслаўныя жывуць перамяшаўшыся. Дле ў усходняй Беларусi (Магiлёўшчына, 
Смаленшчына) вялiзарная большасьць праваслаўных, а ў заходняй (Вiленшчына, 
частка Горадзеншчыны i Вiцебшчыны) большасьць каталiкоў, а праваслаўных 
мала (рыс. 66). 

Беларусаў 
п рав асл аўных  лiчаць 
у тры  разы боль ш  
чымся  к аталiк оў, 
значыцца першых 
ёсьць усяго каля 9-х  
мiліё наў, а другiх 
каля 3-х  мiлiёнаў. 

Культурнае 
жыцьцё беларусаў да 
апошняга часу прад-
стаўлялася, наагул 
кажучы, няцiкава. 3 
таго часу, як старая 
беларуская культура 
пасьля свайго пышнаrа 
расьцвету ў XVI i XVII 
вякох упала, а 
адукаванае грамадзян-
ства ў значнай 
большасьцi прыняло  

                                                                                                       польскую культуру i 
мову, масы беларускага 
народу замкнулiся ў крузе 

народнае творчасьцi, народнае мудрасьцi, пераказванае ад пакаленьня да 
пакаленьня. Уплывы чужых культураў толькi ледзьве значнымi сьлядамi  
адбiвалiся на народнай творчасьцi i жыцьцi беларускага селянiна. Калi-ж п асьля 
ўпадку Польшчы, польскае i спольшчанае грамадзянства горача ўзялося за 
прасьвету, тады на працягу больш як паўвека ў краi нашым запанавала польская 
школа i польская культура. Не без карысьцi яны былi для краю, але спольшчылі  
да канца беларускую шляхту; да сялянства аднак iх  уплывы не дайшлі. Пасьля 
апошняга польскага паўстаньня 1863 г. расейцы пачалi зялезпаю рукою заводзiць 
у краi свае парадкі, а перад усiм свае школы, адначасна цiснучы i касуючы 
польскiя. Начас пачатку вайны расейская школа у Беларусi вельмi моцна 
разраслася, пашырылася i зрабiлася вельмi паважным фактарам у краёвым 
жыцьцi. Так сама, як i польская школа, яна была чужою для беларуса, i мела 
заданьнем перарабiць яго на маскоўца. Аднак мела яна i свой карысны бок, як 
карысна наагул усякая прасьвета. Асаблiвай-жа заслугаю расейскае школы трэба 
лiчыць тое, што яна дала магчымасьць прасьветы шырокiм народным масам, дала 
iм магчымасьць выдзялiць сваю  ўласную iнтэлiгенцыю, якая ужо распачала 
будаваньне ўласнае беларускае школы i культуры. Перад вайною ў Беларусi  
iстнавала каля 10. 000 расе йск iх  п ачатк ав ых  шк ол з  п оўмiлiё нам 
в учняў. На кожную тысячу жыхараў у Беларусi было каля 45 вучняў, пры гэтым 
найбольшы процант вучняў быў на ўсходзе - ў Магiлёўскай, Смаленская і 
Чарнiгаўскай губэрнях, а найменшы - ў заходняй Беларусі, ў Вiленшчыне i 
Горадзеншчыне. Цiкава адзначыць, што граматнасьць насялёньня, ня гледзячы на 

Рыс. 66. Рэлігiя беларускага насяленьня. 

большы лiк школ на ўсходзе была там мёншая, чым на захадзе; з даложанае  
таблiчкі. 
Расе й ск ая ш к ола i  г ра ма тн ась ць  ў Бе л ар усi .  
 

На кожную 1000 жыхараў 
выпадала  (у 1897 г.). 

Г у б э р н i: 
Вучняў расейскiх 

школ. 
Неграматных. 

Горадзенская  
Вiленская 
Вiцебская  
Менская 
Магiлёўская 

42 
42 
46 
42 
65 

620 
620 
670 
760 
780 

 
 
можна навет зрабiць такi дзiўны вывад, што расейскiя школы перашкаджалі  
народнай прасьвеце, i пашыралi няграматнасьць.Справа аднак тлумачыцца да 
пэўнай меры тым, што на захадзе частка насяленьня, асаблiва беларусы каталiкi, - 
байкатавала расейкiя школы: дзяцей па хатах  вучылi г. зв. дарэктары, хатнія 
вучыцялi, звычайна без 
вялікае адукацыi. Але з другога боку трэба 
адзначыць, расейская школа ў Беларусі  
была далёкая ад дасканаласьці з боку 
пэдагогiчнага. 

Вучні - беларусы, не разумеючы 
расейскае мовы, мусiлi гэтак шмат часу i  
энэргii страціць на абзнаемленьне з ёю, 
што не маглi добра ўсвоiць самы  зьмест  
школьнае  навукi,  і 
выйшаўшы з расейскае школы хутка 
забывалiся ўсё, чаго вучылiся праз 4 - 5  
гадоў, ды ізноў рабiлiся няграматнымi. 

Да таго-ж трэба заўважыць, што й 
лiк гэтых школ быў ня дужа вялiкi. Ў 
старонах з агульным навучаньнем (прыкл. у Нямеччыне) ў пачаткавых школах 
вучыцца каля 20% насяленьня, тады як у нас, у лепшым выпадку было 6%. (Рыс. 
67, 68). 

Было ў Беларусi перад вайною каля 100 гiмназiяў з 40 тысячамі вучняў i  
каля 90 спэцыяльных школ (вучыцельскiх , гандлёвых, гаспадарскiх i  iнш.)  з  8 
тыс.  вучняў.  Вышэйшыя  школы  істнавалі  ў 
першай палове XIX в. (Вiленскi Унiвэрсiтэт (pыс. 69). Гарыгарэцкi Гаспадарскi 
Інстытут, Полацкая Акадэмiя), але былі закрыты расейскiм урадам. Апошняя з iх 

Рыс. 67. Лiк вучняў (у % да 
агульнага лiку насяленьня) 
ў Беларусi i ў Нямеччыне. 

- Гарыгарэцкi Iнстытут істнавала да 1863 году. Перад вайною нi аднае вышэйшае 
школы 
ў Беларусi ня было. 

Толькi ў часе вайны пачала адраджацца беларуская школа; значна 
пашырацца пачала яна пасьля рэволюцыi. Ў 
нашым часе iстнуець ужо ў Менску Беларускi 
Дзяржаўны Унiвэрсiтэт, ды ў Вiльнi iстнуе 
Унiвэрсiтэт з польскаю выкладовай моваю, а ў 
Смаленску й Вiцебску - вышэйшые школы, ў 
якiх  выклады йдуць толькi парасейску. Iстнуе 
некалькi дзесяткаў сярэднiх  беларускiх    школ 
i шмат ніжэйшых, прычым у паасобных 
частках  Беларусi ўжо заводзiцца агульнае 
навучаньне. Iстнуе шмат беларускiх 
культурных органiзацыяў i ўстановаў па ўсёй 
Беларусi, а разбуджаныя нацыянальным 
адраджэньнем і рэволюцыяю народныя масы 
актыўна далучаюцца да культурнага жыцьця i 
творчасьцi. 

 
§ 29. НАЦЫЯНАЛЬНЫЯ МЕНШАСЬЦI. 

 

Важнейшымi нацыянальнымi меншасыдямi ў Беларусi з'яўляюцца - жыды,  
палякi i маскоўцы. Iншыя нацыянальныя мёншасьцi значна менаiыя лiкам. 

Жыды пачалi сялiцца ў Беларусi ад часоў Вiтаўта. Прыйшлі яны да нас 
праз Польшчу з Нямеччыны; адтуль яны прынесьлі i сваю мову, якой гавораць 
дагэтуль, г. зв. жаргон, або новажыдоўскую мову; яна вельмi блiзкая да нямецкае 
мовы, але на яе мелi ўплыў i iншыя мовы. Моляцца-ж жыды ў даўнейшай 
жыдоўскай мове (абэ гэбрайскай), у якой гаварылi яны кaлiсь, як яшчэ жылi ў 
Палестыне. 

Быт жыдоўскага насяленьня знаходзiцца ў зале жнасьцi ад дзьвёх 
важнейшых прычынаў: ад загадаў жыдоўскае рэлiгii, якiмі вызначаецца амаль  
што ня кожны крок людзкога жыцьця, i, з другога боку, спэцыяльнымi 
процiжыдоўскiмi законамi розных урадаў; ў апошнiя часы асаблiва гэтым 
уславiўся маскоўскi ўрад. Па расейскiм законам, якiя нядаўна яшчэ ў нас мелi  
сiлу, жыды мелi права жыць толькi ў Беларусi, Польшчы i заходняй Украіне. Па 
ўсходняй мяжы гэтых краёў iшла г. зв. "черта оседлости", на ўсход ад якое, ў 
прасторах  Маскоўшчыны жыд ня меў права жыць. Шмат абме жав аньняў 
iстнавала дпя жыда i на захад ад "черты" Ён перад усiм ня меў права жыць у 
вёсках , а толькі ў мястэчках ; гэта, мiж iншым i было аднэю з прычынаў вялікае 
гушчынi мястэчак у Беларусi,  дый тога,  што ў  местах i мястэчках  Беларусi жыды 
складаюць усюдых блiзка болшасьць насяленьня. 3 другога боку гэтыя законы не 
дапускалі жыдоўскiя масы да земляробства. Толькi рэдка калi удавалася жыдом 
дастаць кавалак зямлi, каб залажыць там зе мляроб ск ую  к олё нiю . Гэткiх 

Рыс. 68. Граматнасьць 

насяленьня у Беларусi 
i ў Нямёччыне. 

колёнiяў ёсьць досiць многа ў Беларусi; яны паказуюць, што жыды маглi-б быць 
саўсiм някепскiмi земляробамi. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 

 
Рыс 69. Вiленскi Унiвэрсiтэт. Астрономiчная обсэрваторыя. 

 
Была жыду закрыта дарога да дзяржаўнае ды шмат якое грамадзкае 

службы. Заставалася яму займацца толькi гандлем ды рамяством i  
прамысловасьцяю. Ў гандлёвай справе жыды гэтак выспэцыялiзавалiся, што 
спрытнейшых ад iх  гандлёвых пасрэднiкаў няма. Але вельмi значны % жыдоў 
займаецца рамяством (шаўцы, краўцы, бляхары, кавалi i г. д.), дробнымi 
промысламi (вазакi, анучнiкi), працуюць работнiкамi ў буйной прамысловасыцi i  
як хатняя служба. Сцiснутыя ў мястэчках  i местах  нашага краю яны змушаны 
конкураваць мiж сабою, i затым навет - гандляры жывуць небагата; маса-ж 

народная жывець вельмі бедна. 
Жыды перахавалi да нашага часу сваю ўласную ўнyтpaнyю органiзацыю ў 

вiдзе рэлiгiйнае грамады - к аг алу. Хаця расейскi закон не прызнаваў яго 
афiцыяльна, але толераваў, ды дазваляў навет зьбiраць для патрэб кагалу 
спэцыяльныя падаткi з жыдоў, г. зв. сьвечны i каробачны падатак. Кагал выбiраў 
сам сваiх  духоўных асоб. Адным словам, у часы самага цяжкога прыцiску старога 
расейскага ўраду, жыды мелi пэўнае самаўрадаваньне мелi свае школы; ўсё гэта 
дазволiла iм моцна згуртавацца i зрабiць вялiкую культурную працу сярод сваiх 
масаў. Haaгyл - жыды ў наш час з'яўляюuца найляпей арганiзаваным грамадзкiмi 
элемэнтам у Беларусi. 

Найбольш жыдоў жывець у Горадзеншчыне i Меншчыне ды ў Палёсьсi (16 
- 17% усяго насяленьня). Найменш iх жыве ў Смаленшчыне, якая ўжо лiчылася 
"праўдзiваю Расеяю" i ляжала на ўсход ад "черты оседлости". 

Палякi. Да палякоў, жывучых у Беларусi, нале жаць: частка шляхты, 
буйных земляўласнiкаў i iхняе дворнае адмiнiстрацыi, частка iнтэлiгёнцыi i 
частка мящчанства некаторых мёстаў, як прыкл. Вiльнi. Перабралiся яны да нас з  
Польшчы найбольш пасьля Люблiнскае Унii; частка-ж палякоў складаецца з 
выракшыхся свае мовы беларусаў. Польскiя вучоныя, каб апраўдаць дзеяньнi 
польскiх  iмпэрыялiстычных палiтыкаў, залiчаюць часта палякамi ўсiх  беларусаў 
каталiцкае веры, спадзяючыся на тое, што яны хутка сполёнiзуюцца. Ў гэтым 
аднак ёсьць саўсiм сьвядомы фалш. У наш час 3 мiлiёны беларусаў - каталiкоў, 
хаця шмат хто з iх  i ўмее па польску, ўжываюць звычайна беларускае мовы, 
беларускiх  звычаяў, i павiнны лiчыцца жывою часткаю Беларускага народу;  
разьвiваючыся сярод iх  нацыянальны рух робiць дарэмнымi  ўсе надзеi на iх  
полёнiзацыю. 

Па перапісу 1897 г., як) рабiўся досiць безстаронна*), палякоў у Беларусі  
налiчана каля 4%. Найбольш палякоў у Вiленшчыне i Горадзеншчыне; ў 
Магiлёўшчыне iх  ужо вельмi мала, а у Смаленшчыне- саўсiм блiзка няма. 

Маскоўцы сялiлiся ў Беларусi ў часы Маскоўскага панаваньня, Маскоўскi 
ўрад, хочучы мацней зьвязаць Беларусь з Маскоўшчынаю, прысылаў сюды сваiх  
ўрадоўцаў, духаўнiкоў, раздаваў двары маскоўскiм вяльможам i перасяляў навет 
маскоўскіх  сялян на беларускую зямлю. Найбалей такога насланага элементу ў 
усходняй Беларусi, асаблiва ў Смаленшчыне. 

Апрача таго ў Беларусi жыве досiць многа маск оўцаў -ст арав е раў, якiя 
перабралiся сюды з Маскоўшчыны найбольш VІІІ ды ХVIIІ вякох, уцякаючы ад 
рэлiгiйнага прыцiску свае бацькаўшчыны. 

Найбольш старавераў жывець у двох  гнёздах: адно каля Навазыбкава, 
другое каля Дзьвiнску. Ў суседнiх  з гэтымi местамі паветах  лiк старавераў 
х iстаецца каля 10 - 15%i даходзiць часамі аж да 20% усяго насяленьня. Найбольш 
iх  ёсьць у Брацлаўскім, Дзiсьненскiм i Дзьвiнскiм паветах  на поўначы, ды 
Навазыбкаўскім, Суражскiм i Гомельскiм пав. на паўднi. Навазыбкаўскiя 
стараверы жывуць найбольш вялiкiмi мястэчкамi - п асад амi , iкiх  шмат ёсьць у 
лесастэпе. Жывуць стараверы ў меншым лiку i ў iншых краiнах Беларусi. 

Стараверы - маскоўцы **) i па быту, i па нацыянальнаму характару вельмi 
рэзка аддзяляюцца ад беларусаў, прадстаўляюць з сябе чысты маскоўскi тып i  
блiзка што ня зьмешаваюцца з акружаючым беларускiм насяленьнем. Займаюцца 

яны найбольш гандлем; рамяством, а мяйсцамi - гароднiцтвам; да земляробства 
вялікага замiлаваньня ня маюць. 

Некалькi дзесяткаў тысяч татараў , якiя жывуць у Беларусі пасялiлiся тут 
яшчэ ў часы Вiтаўта, якi iх  запрасiў да сябе на вайсковую службу. Дзякуючы 
свайму нязначнаму лiку яны саўсім блiзка зьлiлiся з акружаючым беларускiм 
насяленьнем, адрозьнюючыcя ад яго толькi музульманскаю рэлiгiяю. Гавораць 
яны найбольш пабеларуску. Асобную i цiкавую этнографiчную групу 
прадстаўляюць цыганы, выхадцы з Iндыi, якiя гавораць сваёй моваю i вядуць 
качавоё жыцьцё. Частка iх, праўда, пакрысе асядае ў местах  i бярэцца за рамяство. 

 
§ 30 ЭTHOГPAФІЧHЫЯ І ГIСТАРЫЧНЫЯ МЕЖЫ БЕЛАРУСI. 

 
Тыя межы, якiя аддзяляюць прастор, заселены ў большасьцi беларусамi, ад 
прастораў занятых iншымi народамi, называюцца этн аг рафiчны мi  ме жамi  
Бе ларусi .  Як ведама, мяжуецца беларускi прастор з польскiм, лiтоўскiм, 
латыскiм, маскоўскім i ўкраiнскiм (рыс. 70). 

Мяжа беларускага й польскага прастораў iдзе ад м. М е ль нiк а, што над 
Буг ам, па гэтай рацэ ўнiз, пасьля па р. Нурцу i далей пераходзiць на р. Нарву i  
Бабёр. Далей мяжа кiруецца на Аўг усто ў i, падыйшоўшы да самае нямецкае 
мяжы, пераходзiць пасьля ў край Лiтоўскi. Мяжа з лiцьвiнамi  йдзець каля 
мястэчкаў Д руск е нiк i,  Рудз iшк i ,  Еўе,  М усь нiкi ,  Я нiшк i ,  Сьв янцяны i 
Езяросы (Нова-Аляксандраўск) 

Ад Езяросаў пачынаецца мяжа з латышамi. Идзе яна праз м.  I лук ш ты, 
Выш к i,  Даг ду,  м. Лю цын i да,  станцыi  К орсаўк i . 

Ад ст. Корсаўкi пачынаецца мяжа беларуска - маскоўская. Яна йдзець каля 
м. Апочкi, Вялiкiх  Лукаў, вярхоўя Дзьвiны ў кiрунку на м. Ржэв у i  Зубцоў,  
датыкаючыся тут р. Волгi. Адгэтуль мяжа павяртае на паўдня, нейкi час iдзе па 
верхнiм Дняпры аж да Да раг абу жу. Не даходзячы гэтага места мяжа 
паварочавае крыху на ўсход, а пасьля йдзець iзноў у паўднёвым кiрунку на места 
Бранск  i далей па р. Дзясьне да м.  Грамяча.  

Ад м. Грамяча ўжо пачынаецца беларуска - ўкраiнская мяжа. Йдзець яна 
адгэтуль на поўдзень i паўднёвы ўсход, перасякаючы папалам Чарнiгаўшчыну, 
аж пакуль ня трапiць да Дняпра каля Любеча. Ад Любеча мяжа йдзе ўнiз па 
Дняпры да вусьця Прыпяцi i там трапляе на старую гiстарычную беларуска - 
ўкраiнскую мяжу, якая йдзе цераз пустынныя лясы й балоты, што ляжаць на 
паўдня ад Прыпяцi (Вялiкiя Галы й iншыя). Гэная мяжа ў нядаўныя часы 
разьдзяляла Менскую i Горадзенскую губэрнi ад Валынскае. Гэткiм парадкам 
даходзiць мяжа Беларусi да Бугу каля места Ўл ад ав ы i далей iдзе ўнiз па iм аж 
да м. Мельнiка. Ў Мельнiку канчаецца мяжа беларусаў з украiнцамi i пачынаецца 
мяжа з палякамi. 
Найдаўжэйшая мяжа Беларусi - з Украiнаю; яна цягнецца каля 1000 вёрст. 
__________ 

*) Шмат безстароньней, прынамсi, чым апошнiя польскiя перапiсы. 
**) Есьць i беларусы стараверы, быт якiх мала выдзяляецца ад быту беларусаў iншых вераў. 

Мяжа з Маскоўшчынаю цягнецца на 900 вёрст, мяжа з Лiтвою - 400 вёрст, з 
Польшчаю - каля 250 вёрст i з Латвiяю - каля 200 вёрст. 

На нашых межах з Маскоўшчынаю праз увесь час гiсторыi Беларусi йшлi  
войны, якiя спусташалi месты i вёскi i не давалi людзём добра асесьцi i завесьцi 
гаспадарку. Дзеля гэтага тамака даўнейшае поле пазарастала лесам i цяпер 
Беларусь ад Маскоўшчыны аддзяляюць вялiкiя лясы - Вокаўскiя, Бранскiя ды 
iншыя. Ад Украiны Беларусь аддзелена або глыбокiмi рэкамi, або непраходнымi 
балотамi. Вялiкiя пушчы растуць i ўздоўж нашых межаў з Польшчаю ды 
Нямеччынаю (Белавежская, Горадзенская), дый балотаў там даволi. А па нашых 
межах з Лiтвою ды Латвiяй няма нi лясоў вялiкiх , нi рэкаў, нi балотаў; толькi 
вазёраў ёсьць там шмат. 

Гiстарычныя межы.  Гэтак выглядаюць сучасныя межы Бeларусi. Ў 
мiнуўшчыне Беларусь ня раз была аддзелена ад cyседзяў дзяржаўнымi ме жамi. 
Ня раз гэтыя ме жы рэзалi яе самую на часткi, не раўнуючы, як цяпер, а заўсёды 
пакiдалi яны па сабе значны сьлед, якi мае географiчнае значэньне. 

Першыя пэўныя гiстарычныя вёсткi аб Беларусi адносяцца да IX в. па Нар. 
Хр. Аб тым, што было ўпярод, мы можам толькi дадумавацu,а, апiраючыся перад 

усiм на данныя, здабытыя 
раскоп- камi курганоў (рыс. 
71). Гэныя данныя кажуць, што 
старана нашая была заселена 
яшчэ ў самай далёкай 
мiнуўшчыне - больш за 1500 
гадоў назад. Ведама, цяжка 
ўгадаць, якi тады тут народ 
жыў, але некаторыя вучоныя 
думаюць, што гэта маглi быць. 
продкi беларусаў. На берагох 
тады яшчэ быўшага вялiкага 
палескага возера яны жылi  
цэлымi аселiцамi, вёскамi; 
дaлей-жа на поўнач, у Над-
дзьвiньне заходзілі толькi 
невялiкiя iх  групы. Народ гэты 
ўжо вёў гандаль за сваймi  
суседзямi. Ў пазьнейшыя часы 
аб нашай старане пaчaлi пiсаць  
розныя грэцкiя географы i  
гiсторыкi. Яны зьмяшчалi тут 
народы з рознымi йменьнямi, 

апавядалi аб iх  i аб самой старане шмат фантастычнага, але iхнiя весткi мала 
памогуць нам дзеля свае супярэчнасьцi. Byчoныя нашых часоў будуюць свае 
уласныя гiпотэзы аб тым, які народ жыў на прасторах  цяперашняе Беларусi i чым 
ён займаўся. 

Лiчаць, што досiць значная частка Беларусi ў даўныя часы была занята 
лiтоўскiмi i фiнскiмi пляменьнямi; асаблiва першымi Аднак у паўднёва - ўсходнiм 
Палесьсi аж да Бярэзiны, бязумоўна жыў народ славянскага пляменьня - продкi 
беларусаў. І да нашага часу якраз тут перахаваўся славянскi тып у наибольшей 
чыстаце. 3 часам яны крыху адцiснулi сваiх  суседзяў - адных на захад, другiх  на 
паўночны ўсход i занялi блiзка той прастор, якi цяпер займае Беларускi народ.  

Полацкі пэрыод. Подлуг першага летапiсу ў ІХ веку на Беларускай зямлі  
жылi тры славянскiя пляменьнi - крывiчы, дрыгвічы і радзімічы. 

К рыв iчы займалi паўночную Беларусь. Яны жылi па ўсiм Наддзвіньні i па 
верхнiм Дняпры i спускалiся на паўдня аж да Вяльлі вытокаў Сожу i Дзясны. На 
поўнач i ўсход пад крывiчамі лічыліся прасторы, ляжачыя навет за цяперашнiмi 
межамi Беларусі, найбольш над Верхняю Волгаю i яе прытокамi. Ў зямлі 
крывічоў былi такiя гарады, як Полацак, Вiцебск, Смаленск, Менск, Лагойск i 

Рыс. 71. Спрадвечныя могiлкi. 

шмат iншых. 
Дрыг в iчы займалi Прыпяцкае Палесьсе i Наднёманскi край. На ўсходзе 

iхнiя сёлы даходзiлi да Дняпра, на захадзеда Бугу i Нарвi. Iхнiмi найвялiкшымi 
гарадамi былi: Тураў, Мазыp, Берасьце, Драгiчын, Горадня i Слуцак. 

Частка пляменьня Дрыгвiчоў у часох  перасяленьня народаў п акінула свой 
край, прабiлася на Балканскi паўвостраў i асела навакол Салонiк. Грэкi звалi iх 
Другувiтамi. Мовы Другувiтаў нанучылiся сьв. Кiрыла i Мэфодзi, дый пераклалi  
на яе Св. Пiсаньне. 

Радз iмiчы жылi над Сожам i з аймалi ўвесь край памiж Дняпром i  
Дзясною. Iхнiя паўднёвыя i ўсходнiя межы йдуць блiзка што па цяперашняй 
мяжы Беларусi. На Дзясьне яны сустракалiся i Северанамi, а на Жыздры (прыток 
Окi) з Вяцiчамi - двума суседнiмi славянскiмi пляменьнямi. На поўначы яны ня 
йшлi далей лiнii Ельня - Мсьцiслаў - Магiлёў. 

Навукаю даведзена, што гэныя тры плямёньнi ўжо ў тыя часы ня розьнiлiся 
памiж сабою анi моваю, анi правам сваiм, анi рэлi-гійнымi абрадамi, ды ўсiмi  
гэтымi супольнымi адзнакам розьнiлiся ад пляменьняў, якiя становяць пачатак 
Маскоўскага i Ўкраiнскага народаў. 

Беларускiя пляменьнi гiсторыя знаходзiць ужо з сваймi князямі, з знакамi 
дзяржаўнае органiзацыi. Як раз, вiдаць, у IX i X вякох сярод беларускiх 
пляменьняў, як i сярод iхнiх суседзяў, пачынаецца процэс утварэньня модных i 
вялiкiх дзяржаваў. 

На першы плян тут высоўваецца Полацак. Полацкiя князi патрапiлi  
падгарнуць пад сябе ўсю паўночна -  заходнюю Беларусь аж да верхняга Нёмна i 
Дняпра. Скора побач з Полацкам становiцца яго малодшы брат Смаленск, 
пашырьiўшы свае межы далека на ўсход. На чале гэтых дзьвёх  дзяржаваў стаялi  
Крывiчы. Два пiшыя пляменьнi- Дрыгвiчы i Радзiмiчы вельмi хутка падпалi пад 
чужую ўладу, - iхнiя землi разабралi князьствы: Валынскае, Кiеўскае, 
Чарнiгаўскае i Северскае. 

Гiстарычныя мёжы Беларуска -  Лiтоўскае  Дзяржавы.  Але прыйшоў час 
больш шырокаrа i поўнага злучэньня Беларускiх  пляменьняў i Беларускае зямлi. 
Лiтоўскi князь Мiндоўг залажыў аснову новае дзяржаўнасьцi, Лiтоўска - 
Беларускае, ў беларускiм месьце Наваградку. Гэтая дзяржаўнасьць ужо пры 
Мiндоўгу абняла вялiкшую частку Беларускае Зямлi. Гедымiн, (1315-1340 г.) ўма-
цаваў Беларуска - Лiтоўскую дзяржаву i давёў яе межы аж да Гомельскага павету, 
Смаленшчыны i Чарнiгаўшчыны. Пры Ольгердзе была прылучана 
Чарнiгаўшчына i адрэзаны вялiкi кавалак ад Смапеншчыны. Апроч таго Вялiкае 
Князьства пашырылася далёка на паўдня на землях украiнскiх . Урэшце Вiтаўт 
давяршыў зьбiраньне Зямлi Беларускае, забраўшы Смаленск. Пад iм знаходзiлася 
ўжо ўся Беларусь. 

Каля 100 гадоў жыла ўся Беларусь злучанаю - аж да часоў Маскоўскага 
Вялiкага Князя Васiля ІІІ, якому i яго наступнiкам удалося адарваць у часе  
стогадовае вайны вялiкi кавалак Беларускае Зямлi. Ў пачатку XVI в. ад Беларусi  
была адрэзана ўся Смаленшчына, паўночная i ўсходняя Вiцебшчына (Себеж, 
Невель, Вялiж), Гомельшчына i Чарнiгаўшчына. 

Масква добра ўмацавалася i доўга не маrлi Вялiкiя Князi Лiтоўскiя 
адабраць ад яе гэтых земляў. Наадварот, маскоўцы ня раз пераходзiлi з вагнём i 

мячом цераз усю Беларусь з канца ў канец, а ў забранай частцы пазаводзiлi свае  
маскоўскiя парадкi, панасялялi маскоўскiх  людзей, а тамашнiх беларусаў масамi  
высялялi ў Маскоўшчыну. 

Настаў аднак у Маскве "смутны час" i яе наступная сiла троху аслабела.  
Карыстаючыся гэтым Лiтва, якая тады ўжо была ў сувязi з Польшчаю, адабрала 
назад тое, што заваяваў Васiль III i Iван IV, адабрала Смаленск, i йзноў давяла 
мяжу Лiтвы - Беларусi да яе прыроднаrа палажэньня. Па Дэулiнскаму замiрэньню 
(1618 г.) мяжа памiж Масквою i Лiтвою праходзiць па Дзясьне i верхняму Дняпру, 
- значыцца па тэй мяжы, якая й цяпер дзелiць Беларускi народ ад Маскоўскага. 
Iзноў Беларусь злучылася, але ненадоўга. Пасьля цяжкiх  войнаў, па 
Андрусаўскай згодзе (1667 г.), Маскоўшчына йзноў адабрала Смаленшчыну i  
Чарнiгаўшчыну. Мяжа ўстаноўлена была акуратна п а цяперашнiх  усходняй i 
паўночнай межах Магiлёўскае ды Вiцебскае губэрняў. 

У гэткiм стане заставалася Беларусь ажно да разьдзелаў Польшчы. Па 
першым разьдзеле (1772 г.) Масква забрала паўночную i ўсходнюю Беларусь. 
Мяжа праходзiла па Дзьвiне i па Друцi. У другi разьдзел (1793 г.) да Масквы 
адыйшла Меншчына i прылягаючыя паветы. Мяжа йшла ад Дзьвiнску на Пiнск. 
Урэшце па 3-м разьдзеле да Масквы адыйшла ўся Беларусь апрача паветаў 
Беластоцкага, Бельскага, Сакольскага i Аўгустоўскага, каторыя адыйшлi да 
Прусii. Гэтыя паветы ў 1814 г. па Тыльзiцкай згодзе таксама прылучаны былi да 
Расеi. 

Гэткiм парадкам у 1814 г. ўся Беларусь iзноў злучылася, пад Расеяю, i гэтак 
была ажно да вялiкае вайны 1914 году. 

Мы разглядалi мяжу Лiтоўскага Князьства, як мяжу Беларусi, дзеля таго, 
што фактычна гэта была дзяржаўнасьць беларуская - з беларускаю культураю, 
моваю, законамi i з пераважэючым уплывам на дзяржаўныя справы бе лару ск аг а 
г рамадзянств а. На захадзе Вялiкае Князьства Літоўскае межавалася з 
Польшчаю, або Каронаю, па лiнii Граева – Вiзна – Драгічын - Бела. 

Каля в. Багушоў пры самай даўнейшай расейска - нямецкай гра-ніцы 
(недалека ад ст. Граева) i дагэтуль стаіць каменны стоўб паказуючы гранiцу Лiтвы 
i Кароны (Польшчы); пастаўлены ён у 1545 г.25. Пазьней Лiтоўскае Дзяржава 
злучылася ў фэдэрацыю з Польшчаю, але юрыдычна ўвесь час лiчылася 
самастойным гаспадарствам. На Люблiнскай унii была замацавана мяжа паміж 
Польшчаю i Лiтвою-Беларусяю. Яна йшла па цяперашняй паўднёвай мяжы 
Мёнскае i Горадзенскае губэрняў i далей на Белу, Мельнік i Аўгустоў. 

Значэньне гiстарычных  межаў  вялiзарнае. Як мы бачылі Беларускi народ 
блiзка цераз увесь час свае гiсторыi жыў пад упадаю цi прынамсi пад моцнымi  
ўплывамi iншых народаў: маскоўцаў i палякоў Народ уладар заўсёды стараўся 
налажыць сьлед свае культуры на Зямлю Беларускую i на самую душу 
Беларускага народу; ён стараўся тую часку Зямлi Беларускае, якая была пад iм, 
назаўсёды зьвязаць з сабою. І трэба сказаць што хоць Беларускi народ сьвядома й  
несьвядома баранiўся ад палітычнае i культурнее няволi, аднак шмат удалося 
пакiнуць сьлядоў свайго панаваньня i маскоўцам i паляком. Гэтыя сьляды 
пазаставалiся, ведама, толькi на тых краёх  Беларусi, якiя ў свой час былi даўжэй 
                                                 
25

 Glоgеr. Еnсvкiореdjа stагороlsка. 

пад Маскоўшчынаю цi Польшчаю. 
Вось-жа веданьне гiстарычных межаў 

Беларусi вельмi паможа нам разабрацца ў шмат 
якiх  фактах  сучаснасьцi. Прыкладам, проф. 
Карскi вызначыў лiнiю, да якое даходзяць 
моцныя ўплывы маскоўскае мовы на 
беларускую. Гэная лiнiя йдзе блiзка што па тэй  
самай мяжы, якая ўcтaнaвiлacя ў часе стогоднiх 
войнаў з Маскоўшчынаю пры Васiлi III. Краi, 
ляжачыя на ўсход ад лiнii, праведзенае проф. 
Карскiм, былi пад Маскоўшчынаю на 100 гадоў 
больш, а частка iх , што адыйшла да Масквы па 
Андрусаўскай згодзе, - на 200 гадоў больш, 
чымся рэшта Беларусi. 

Заходняя i цэнтральная Беларусь была 
пад Маскоўшчынаю каля 125 гадоў, паўночная 
Вiцебшчына i Гомельскi край – каля 230 гадоў, 
а Смаленшчына i Чарнiгаўшчына - 335 гадоў. 

 
 

__________ 
 
 

 
РАЗЬДЗЕЛ VІ. 

 
С е л ь с к а я  г а с п а д а р к а .  

________ 

 

§   31.    ЗЕМЛЯРОБСТВА  

 
Блiзка тры чв е рц i  насяле нь ня Беларусi займаецца к аля зямлi . Рэшта 

- працуе на хвабрыках, займаецца рамяством, гандлем i ўсякаю службаю, й жыве 
найбольш у местах . 

У тых краiнах  Беларусi, дзе ёсьць вялiкiя месты, дзе шмат хвабрыкаў i 
заводаў, там менш людзей працуе каля зямлi, а больш мае iншыя заняткi. На 
ўсходзе Беларусi найбольш народу займаецца гаспадаркаю, на захадзе-ж, у 
Горадзеншчыне, - наадварот, найменш. Аднак i ў Горадзеншчыне з сотнi чалавек 
больш як 60 займаецца каля зямлi.  

Гэткiм парадкам Беларусь трэба лiчыць краем зямляробскiм. Толькi 
Маскоўшчына ды Украiна спамiж эўропэйскiх  краёў маюць гэткi самы, як i 
Беларусь, земляробскi характар. Ужо ў Польшчы каля зямлi з анята толькi крыху 
больш палавiны насяленьня. Ў заходняй Эўропе % земляробаў (рыс. 72) яшчэ (Ў 

Рыс. 72.  Заняткi 
насяленьня ў Беларусi i ў 

Нямеччыне 

Нямеччыне 35%, а у Англii -  ўсяго 12%).   
 

Ужыцьцё зямлi (рыс. 73)  
Значная  часьць  зямлi ў Беларусi ляжыць i з yciм бяз усякага ўжытку, - гэтa 

бaлоты, пяшчaныя выдмы, a гэтак сама й прасторы, занятыя вазёрамi й рэкамi. 
Ўсiх  такiх няўжытк аў каля 4 мiлiё наў дзе сяц iн . Праўда, значную частку 
гэтых земляў можна было-б выкарыстаць, абсушыўшы бaлоты, пасеяўшы лес на 
пяскох, ды завёўшы добрую рыбную гаспадарку на вазёрах . Але пакуль што - ад 
iх карысьцi нiякае. 

Яшчэ большы прастор занялi лясы i гаi. Трэба лiчыць, што iх  ёсьць к аля 
10 мiлiё наў дзе сяц iн . 3 лесу нашая гаспадарка мае вялiкую падмогу. 
Гаспадарка бяз грошай, без капiталу ня можа паляпшацца. Вось гэты капiтал 
даюць лясы, якiя патрабуюць ад гаспадара самых малых на сябе затратаў і даюць 
чысты зыск. Хто мае свой лёс, зарабляе на продажы, хто лесу нямае, наймаецца па 
работу, зарабляе сваей мазольнаю працаю ў лесе. 

Разам лясы i няўжыткi займаюць бязмалага палову ўсяго прастору 
Беларусi. Значыцца, п ад г асп ад арк у застаецца крыху паловы ўсяе зямлi, к аля 
16 мiлiё наў дзе сяц iн . 

3 гэтага лiку прымерна трэцяя час тк а -  п ад се на жацямі  Найбольш  
сенажацяў ёсьць на прасторах  Палескае нiзiны. Тамака яны займаюць 
безканечныя далiны рэкаў i падсушаныя і расьцярэбленыя бaлоты. 3 усiх  
сенажацяў Беларусi  накошуецца i 300 
мiлiёнаў пудоў сена. Дзесяцiна сенажацi 
даець у нас небагата, - ўсяго каля 60 пудоў 
сена (3 - 4 вазы - калясьнiкi). 

Па прастору сенажацяў Беларусь можа 
лiчыцца багацейшаю за ўсе суседнiя з ею 
краi, асаблiва на усходзе Эўропы. Калi 
прыняць пад увагу, што пасьля асушэньня 
шмат балотаў абярнулася-б у сенажацi, ды 
што скацiна мае пашу яшчэ ў вялізарных 
нашых лясох , трэба прызнаць, што ў Беларусi 
выключна добрыя варункi для гадоўлi 
скаціны. 

Ворнае  зямлi  ў Беларусi  каля 11  
мiлiё наў дзе сяц iн . 

Дворная  i  вясковая гаспадарка. Накшая 
гаспадарка ў дварох, накшая ў вёсках. 
Вясковы гаспадар мае некалькi дзесяцiнаў 
зямлi i працуе на ей сам з сям'ёю. Ў двары зямлі некалькi сотняў, а то й тысячаў 
дзесяцiн. Гаспадар двара сам не працуе на полi; за яго працуюць наймiты -  
парабкi. 

Вясковаму гаспадару трудна пракармiцца з сваго кавалку зямлi. 3 усiх  сiл 
стараецца селянiн, каб павялiчыць свой палетак: расьцярэблюе пасекi, хмызьнякi 
й бaлоты, нi аднаму кавалку зямлi ня дасьць гуляць. Лесу вяскозы гаспадар па 
большай часьцi ня мае; калi й меў, дык упатрэбiў. 

У двары хлеба хапае. Лепшую зямлю гаспадар гарэ, горшую запускае пад 

Рыс. 73.  Ужыццё зямлі 
ў Беларусі 

лес. Чуць ня ўсе нашыя лясы стаяць на дворнай зямлi. Шмат дворнае зямлi  
ляжыць пад зарасьнiкамi i дзiрванамi. За тое дворныя бaлоты часьцей бываюць 
асушаныя, чымся сялянскія, часамi больш iх  i расьцярэблена. Больш сiлы ў двара, 
больш капiталу. 

Есьць яшчэ ў нас зямля скарбовая; яна ўся блiзка ляжыць пад лясамi i  
няўжыткамi. Да дзяржаўнага скарбу належыць к аля 2 мiлiё наў дзе сяц iн. 

Даўней (гадоў 50 назад) дворнае зямлi было шмат больш, чымся сялянскае. 
Дворнае было 15 мiлiёнаў, сялянскае 12 міліёнаў дзесяцiн. Але з кожным годам i  
лiк двароў, i дворнае зямлi зьмяншаецца : яё раскуплялi сяляне i наагул дробныя 
гаспадары. На мейсцы даўнёйшых двароў разсыпалiся дробныя фалiваркi, 
засьценкi i хутары пакупцоў. 

Апошнiмi часамi дворнае зямлi, трэба лiчыць, было гэтулькi, прымерна, 
колькi сялянскае, г. зн. каля 12 мiл. дзес. Рэшта даўнейшае дворнае зямлi  
перайшла да дробных пакупцоў. 

У Беларусi перад вайною было каля 10.000 двароў i да iх  належыла 40% 
усяго прастору зямлi Беларусi, тады як мiлiёны дробных гаспадароў валадалi  
толькi паловаю зямлi. Гэткая ня-роўнасьць у падзеле зямлi была прычынаю 
апошняе зямельнае рэволюцыi, якая скончылася ў Усходняй Беларусi пераходам 
значнае часткi дворнае зямлi ў карыстаньне сялянства i гэткiм чынам грунтоўна 
зьмянiла там зямельныя адносiны. Ў Заходняй Беларусi разьвiваецца пакрысе 
працэс парцэляцыi дворнае зямлi, прадажы яе дробным пакупцом. 

 
§ 32. ЗАСЕВЫ І ЎРАДЖАI ПАЛЯВЫХ РАСЬЛIНАЎ. 

 
Культура палявых расьлiнаў, якая вядзецца на 11 мiлiёнах  дзесяцiн ворнае 

зямлi ёсьць асноваю экономiчнага жыцьця Беларусi. Яна жывiць людзкое 
насяленьне нашага краю, хатнюю жывёлу, дае сыры матар'ял для пераробкi ў 
фабрычнай прамысловасьцi. На першы плян выступаюць у нас патрэбы 
пражыўленьня насяленьня; беларускi земляроб перад ўсiм думае аб тым, каб 
уласным хлебам пражывiцца да будучага ўраджаю. Гаспадарка нашая яшчэ вельмi 
слаба ўцягнунута ў межы ўплываў сусьветнага таваразамену i ў значнай меры 
ёсьць натураль наю , г. зн. абслужуе сваiмi прадуктамi самаго гаспадара i  яго 
сям'ю, - і толькi ў малой меры прадае свае прадукты на старану. 

3 гэтых прычынаў найбольш сеюць у нас на полi - жыта, якое разам з 
бульбаю зьяўляецца галоўным спосабам пражыўленьня жыхараў Беларусi. Да 
таго-ж яно ня вельмi пераборлiвае на зямлю, наагул якраз адпавядае нашаму 
мернаму i вiльготнаму клiмату i добра ўдаецца навет на досiць бедных грунтох. 
Звычайна займае жыта трэцюю частку ворнага поля ў гаспадарцы -  жытню ю  
зь мяну. Апрача жытняе зьмяны бываюць яшчэ звычайна ў кожнай гаспадарцы -  
яравая i папарная. У яравой зьмяне сеюць ярыну: авёс, ячмень, бульбу i г. д. У 
папарнай зьмяне зямлю падгатаўляюць на жыта. Цэлы год яна быццам 
адпачынае, яе некалькi разоў пераворуюць, скародзяць (барануюць) i ў канцы - 
сеюць на ёй жыта. Такiм чынам беларускi rаспадар, як бачым, не шкадуе працы i 
стратаў (год-у-год трацiна зямлi гуляе, ня прыносячы даходу) - толькi каб 
запэунiць сабе ўраджай жыта. 

Парадак гаспадаркi, калi зямля падзелена на тры зьмяны і з іх  адна ёсьць 

папарная, называецца трох п алё ўк аю . У паўднёва- заходняй Беларусi ў жытняй 
зьмяне апрача жыта сеюць яшчэ пшанiцу  -  азiмку. Любiць гэтая збажына ўжо 
лепшыя землі дый наагул больш капрысная, чым жыта. За тое й сеюць яе ў нас 
наагул мала. 

 
Прасторы культурных расьлiнаў у Беларусi 

i ў Нямеччыне (Прусii). 
 

На 1000 дзесяцiн, 
занятых 4-мa 
важнейшымi 

гатункамi збож- 
жа, займалi дзесяцiн: 

У Беларусi 
(1911). 

У Прусii 
(1913). 

Пшанiца 36 117 
Жыта 596 498 
Ячмень 98 92 

Авёс 270 293 
Грэчка 58 4 
Проса 5 - 
Гарох 36 10 
Сачоўка 1 - 
Бульба 149 235 
Буракі - 34 
Лён 39 1 

 
Найбольшыя прасторы ворнае зямлi пасьпя жыта займаюць у Беларусi  

ав ё с,  буль ба i  ячме нь . Шмат яшчэ сеюць у нас грэчкi, лёну й гароху; сеюць 
таксама – пшанiцу - ярыцу, каноплi, проса дый iнш. расьлiны. 

Аўса сеюць у Беларусi ўсюдых шмат, а найбольш - у Сманчыне. Расьлiна 
гэтая добра зносiць мокры й халодны клiмат, падзолiстыя грунты, дый клопату з  
ёю мала; за тым яго й любiць халодная, з кароткiм летам, ды нявысокай 
гаспадарнай культурай Смаленшчына. Наагул займае авёс прастору ў два разы 
менш, чым жыта. Яле на паўднёвым усходзе Беларусi (ў Чарнiгаўшчыне ды ля 
Прыпяцi й Сожу) сеюць яго менш. Тут яго мейсца займаюць грэчка й бульба. 

Ячменю найбольш сеюць у Вiцебшчыне, што тлумачыцца блізкім 
суседзтвам Балтыцкiх  краёў (Латвii), дзе ячменю сеецца асабліва шмат. Наагул у 
Центральнай i Заходняй Беларусi ячмень займае значныя прасторы (разы ў 2 1/2 

ўсёж менш, чым авёс). У Віцебшчыне значная частка ячменю йдзець на бровары і 
перакуруецца на піва. 

Бульбы  садзяць у нас шмат, дый добра яна ўдаецца ў Беларусі асабліва на 
лёгкiх  грунтох, якiх  тут ёсьць гэтак многа. Найбольш яе садзяць на паўднi й 
захадзе. Займае тут яна вялiкiя просторы, а йдзе найбольш на бравары, дзе з яе 

гоняць сьпiрт. Найбольшыя прасторы засаджуюць бульбаю ў паветах Рачыцкiм, 
Суражскiм, Гомельскiм, Навазыбкаўскiм, i асаблiва ў Беласточчыне ды 
Горадзеншчыне. 

Ў лепшых гаспадарках  сеюць кармовыя буракi, на корм скацiне. Яны 
патрабуюць добрае гнойнае зямлi й шмат працы, але даюць вялiкую карысьць. 

Урэшце на паўднi дзе-ня-дзе сеюць цукровыя буракi, з якiх  робяць цукар. 
Гэтыя буракi аднак могуць расьцi таксама блiзка што i па ўсёй Беларусi на 
лепшых глыбокiх  грунтох. Даўней у нас былi й свае цукраварнi напр., у Пiнскiм 
павеце, ў двары Парэччы, а навет у паўночнай Беларусi - у Лепельшчыне 
(Бешанковiчы), ды пазакрывалiся дзеля розных прычынаў. 

Грэчкi найбольш сеюць на пяшчаных грунтох у паўднёвай Беларусi. На 
поўначы яе сеюць мала, бо яна баiцца халадоў i дзеля таго, што там наагул больш 
цяжкiя грунты. На паўдня ад лiнii Пiнск - Магiлёў - Рослаў грэчкi сеюць асаблiва 
шмат. На пескавых разлогах паўднёвага Палесься iншае збожжа родзiць слаба, а 
грэчка ўдаецца. У Чарнiгаўшчыне i сумежных з ею частках  Магiлёўшчыны грэчкi 
сеюць так многа, што яна займае часамi большую палавiну яравое зьмяны. Шмат 
сеюць грэчкi i ля Нёмну, ў паўночнай Горадзеншчыне, i ў Лiдзкiм павеце. 

На поўначы Беларусi, ў Вiцебшчыне й Смаленшчыне, вялiкае значэньне 
мае лён. Для дамовага ўжытку сеюць лён  усюдых, але ў вышэйпамянёных краёх 
сёюць лён напродаж. Сеюць яго найбольш на дзерванох i пасьля канюшыны. Лён 
тут ўдаецца добры i дае вялiкае грашавое падтрыманьне гаспадарцы. Найбольш 
лёну сеюць у паўночнай Смаленшчыне (Бельскi, Дyxaўщчынcкi, Красенскi, 
Парэцкi, Дарагабужскi паветы). Даўней i ў Заходняй, Беларусi лён займаў вялiкiя 
прасторы 3 павышэньнем земляробскае культуры сталi яго сеяць менш, бо ён 
занадта моцна вынішчуе зямлю. 

Каноплi  ўва ўсёй Беларусi сеюць у гародах  па якiм гарцы. На паўднёвым-
жа ўсходзе Беларусi (Чарнiгаўшчына, сумежныя 3 ёю часьцi Магiлёўшчыны й 
Смаленшчыны) канопляў сеюць шмат i продаюць пяньку. Пянька тут мае такое 
самае значэньне, як на поўначы лён. Яна прыносiць у гаспадарку вольны грош на 
зварот, на падаткi i на патрэбную ў гаспадарцы куплю. За тое яна так сама, як i 
лён, моцна вынiшчуе поле. Там, дзе сеюць больш канопляў, пад iх  iдзе ўвесь гной 
i для рэшты поля нiчога не застаецца. 

У паўднёвай Беларусi сеюць патроху проса, - ў Мазырскiм, Рачыцкім, 
Гомельскiм ды iнш. паветах. Так сама ў паўднёвай Беларусі, асаблiва ў 
Чарнiгаўшчыне, сеюць досiць многа табакі. Тамашнія гаспадары маюць з табакi 
вялiкую карысьць. Прыказка навет кажa, што "без табакi няма чым падаткаў 
плацiць". Трэба заўважыць, што якраз у беларускай Чарнiгаўшчыне разводзяцца 
найбольш цэнныя сарты табакi (амэрыканскiя, або цыгарныя). 

Апрача збожжа сеюць яшчэ на полi траву: к аню ш ыну,  в ык у, 
сар адэ лю ,  ц iмахв е йк у ды інш.; найбольш сеюць канюшыны й выкi. Шмат 
канюшыны й цiмахвейкi сеюць у Смаленшчыне й Віцебшчыне, бо пасьля iх  добра 
ўдаецца лён. Іншых траваў там мала знаюць. Затое на захадзе Беларусі побач з  
канюшынай, якой сеюць так сама багата, знаходзiцца шмат выкі (на цяжэйшых 
грунтох i сарадэлi (на пяскох). 3 гэтых траваў выходзіць сена надта дагоднае для 
малочных кароў. 

Сеюць яшчэ ў нас на палёх  лубiн. 
Лубiн у восені, як ён вырасьце высокі, 
заоруюць i ён угнойвае зямлю. Асаблiва 
карысны лубiн на бедных пяшчаных 
грунтох, якiя ён можа праз некалькi  год 
зрабiць ураджайнымi.  

Лубін гэта новая расьлiна. Сеяць  
яго пачалi гадоў 10 - 20 таму назад, а 
ўперад у нас яго ня зналі. Так сама 
нядаўна пачалi сеяць сарадэлю, выку i 
нагул траву. 

Ураджайнасьць зямлi залежыць  
ад характару грунтоў i клімату, але яшчэ 
больш - ад працы, энэргii i ўмеласьцi  
чалавеёка. На такiх  самых грунтох, якiя 
ў нас даюць ураджаi ў сярэд- 
нiм па 40 - 50 пудоў жыта з 
дзесяцiны, нямецкi гаспадар (у крыху 
можа лагаднейшым клiмаце) зьбiрае 100 
i больш пудоў. 
Сярод краiнаў Беларусi найбольш  
ураджайнаю лiчыцца Слу ччын а i  
Н ав аг радчына. Добрыя ўраджаi дае  
зямля і ў Гарадзеншчыне ды Пiдлясьсі 
(Бельскi пав.), дый яшчэ - ў 
Смаленшчыне. Самыя нiзкiя ўраджаi у 
Вiцебшчьmе и Віленшчыне, Ўсяго 

збожжа, якое йдзе на пражыўленьне людзям (апрача аўса і бульбы) намалочуюць 
у Беларусi каля 180  мiлiёнау  пудоў,  у гэтым лiку каля 140 мiлiё нaў п уд.  
жы тa. Чaсaмi  свaйго збожжа не хaпaе на пражыўленьне ўсяго насяленьня 
Беларусi. Так прыкл. у 1910 годзе з Беларусi было вывезена каля 10 мiлiёнаў пуд. 
збожжа, а прывезена- каля 30 мiл. пуд. Вывозiм мы наагул найбольш жыт a й  
ячме нь , а прывозiм блiзка што адну толькі п ш анiцу й пшанiчную муку: гэтыя 
прадукты йдуць да нас з Украiны. 

Увесь блiзка прывозны хлеб iдзець у нас у месты: Вiльня прывозіла да сябе  
4 мiл. пуд. збожжа i мукi, Беласток – каля 3 міл. пуд., Вiцебск - 3 1/2 мiл. пуд. i г. 
д Лiчаць, што значная частка гэтага хлеба йшла на харчаваньне войска, якога ў 
расейскія часы асаблiва шмат стаяла ў Беларусi, як краi, блiзкiм да расейска -  
нямецкага рубяжу. Вёска-ж мала карысталася прывозным хлебам. Толькi ў 
некаторых палескiх  паветах, дзе насяленьне, занятае ляснымi промысламi, мала 
зьвяртала ўвагi на гаспадарку, ды ў Вiцебшчыне26 прывозны хлеб iшоў пакрысе i ў 

                                                 
26

 Заслужоны Вiцебскi вучоны А. Сапуноў лiчыць, аднак, што Вiцебшчыне свайго хлеба саўсiм хaпaе. 
"Вiцебская губэрня, пiша ён, прывозiць выключна толькі пшанiчную муку, якую з  лiшкам аплочуе  
сваiм вывазам жытa, ячменю, аўса, лёну i льнянога сяменьня, ня кажучы ўжо аб вывазе вялiзарнага 
лiку дрэва. А значыць пашыраная думка (увайшоўшая навет у ўсе падручнiкi географii) аб нашай 

Рыс. 74. Сявец у 
Магiлёўшчыне. 

вёску здаралася гэта найбольш у неўраджайныя гады. За тое багацейшыя паветы,  
 

 
як прыкл. Случчына, ўвесь час вывозiлi збожжа ў іншыя паветы ды за межы 
Беларусi. Недахват уласнага хлеба вясковае насяленьне найчасьцей запаўняе 
бульбаю, якое ўсюдых родзе. 

                                                                                                                          
губэрнi, як найбяднейшай у Расеi- несправядлiвая. Гэткi пацяшаючы вывад пацьвярджаецца й 
даннымi Вiцебскага Статыст. Камiтэту: ў 1892 г. ў Вiцебскай губэрнi лiшкi азiмага збожжа было 48 
тыс. чэцьвярцяў, яравога - 604 тыс. чэцьв. i бульбы - 48 тыс. чэцьв. Трэба дадаць, што 1892 г па свайму 
ўраджаю ня вельмi вызначаўся мiж ураджаямi апошнiх гадоў". Трэба спадзявацца, што новыя й больш 
старанныя дасьледы выявяць, што рэшта Беларусi яшчэ ляпей, чым Вiцебшчына, забясьпечана сваiм 
збожжам i можа абыходзiпца без прывозу. 

3 iншых прадуктаў палявое гаспадаркi Беларусь (ляпей кажучы яе  
ўсходняя частка) вывозiць за свае межы каля 2-х  мiлiё наў п уд.  iльняное 
к удзе лi  i к аля 1 мiлiё ну п уд.  п яньк i.  Рэшта-ж Беларусi, асаблiва 
Меншчына й Палесьсе, вывозіць загранiцу шмат сь п iрту (каля 9 мiл. вёдраў).  
Вывазам гэтых прадуктаў, асаблiва апошнiх, дзякуючы iх высокай цане, заўсёды 
пакрываецца прывоз у Беларусь не хапаючае ей для харчавання местаў пшанiчнае 
мукi, а гэта дазваляе лiчыць, што палявая гаспадарка Беларусi ў поўнасьцi 
задавальняе харчоўныя патрэбы насяленьня Беларусi. 

Дзякуючы роўнаму i лагоднаму клiмату зямля нашая дае калі ня надта 
багатыя, дык затое сталыя ўраджаi. Вялiкiх  неўраджаяў, якiя часта здараюцца на 
ўсходзе, ў нас блiзка што ня бывае. Ды наагул прывозiць Беларусь хлеб са 
стараны не таму, што ня можа прахарчавацца сваiм, а таму, што гаспадарка яе  
цяпер ужо менш цікавiцца вытварам зярна й сваю ўвагу што раз, то больш 
зьвяртае на больш зыскоўныя галiны гаспадаркi, асабліва на rадоўлю скацiны, 
дзеля якое трэба разводзiць шмат траваў, бульбы й буракоў, ды на тэхнiчныя 
расьлiны - лён i каноплі. Усе на захад ад Беларусi ляжачыя эўропэйскiя краi гэтак 
сама, як i Беларусь, маюць недахват уласнага хлеба i прывозяць яго са стараны. 
Наадварот Маскоўшчына i асаблiва Ўкраiна вы-возяць шмат хлеба загранiцу. 

Пры павышэньнi роўня земляробскае культуры Беларусь, аднак, магла-б 
бязумоўна ня толькi заўсёды абыйсьцiся сваiм хлебам, але ў значнай меры i  
вывозiць яго загранiцу. 

 

§ 33. СЫСТЭМЫ АБО СПОСАБЫ ЗЕМЛЯРОБСТВА. 

 

Мы ўжо абзнаёмiлiся з адным са спосабаў земляробства - з трохпалёўкаю, 
якая найбольш пашырана ў сялянскiх  гаспадарках  па ўсёй Беларусi. Пры 
трох п алё ўцы ворная зямля падзелена на тры зьмяны i з гэтых зьменаў адна, - 
папарная (кожын год іншая), - гуляе. Ў восень на папары сеюць жыта. 

Апрача трохпалёўкi ёсьць i iншыя спосабы гаспадаркi, i леп-шыя й горшыя, 
цi можа сказаць ляпей, i вышэйшыя, i нiжэйшыя. Бо ўсюдых гаспадарка ўперад 
была горшаю, а пасля паднялася ўгару- зрабiлася вышэйшай, лепшаю. 
Паляпшаецца гаспадарка ад таго, што на яе чалавек больш працы й капiталу 
кладзе, што i бярэцца за яе з большай умеласьцяю, карыстаючыся даннымi навукi 
й практыкi. Вось-жа чым людзям цясьней жыць робiцца, тым больш яны 
стараюцца й больш кладуць працы на свой кавалачак зямлi, тым i гаспадарка 
вышэйшая. Выш эйш ая г acп aдарк а д ае  з  к ожн ае  дзе сяц iны зямлi  
боль ш  п рыбытк у, чымся н iжэйш ая.  

Як стала цясьней жыць у нас, агледзiлiся гаспадары, што цэлая трацiна 
поля заўсёды гуляе. Сталi патроху займаць папар - то выкай, цi канюшынаю, то 
бульбаю. Цяперака ўсюдых, дзе сялянская гаспадарка паднялася, ўсюдых частку 
папару нечым 
займаюць. 

Па дварох рэдка дзе можна стрэць трохпалёўку. Найбольш пашыраны там 
сп осаб  п ла дазь ме нны.  Ворная зямля пабiта и.i 4 - 6  - 8  i больш зьмёнаў i  на 
кожнай зьмянё накшае збожжа, дый кожны год у парадку зьмяняецца. Бывае й 

тут пап ар, але яго мала - найбольш чацьвёртая частка. За тое шмат сеюць травы, 
бульбы i буракоў. 

Пладазьменная гаспадарка вялася апошнiя часы блiзка па ўсіх  дварох у 
цэнтральнай i заходняй Беларусi i ў вялiзарнай большасьці двароў у ўсходняй i 
паўднёвай Беларусi. Так сама гэты спосаб гаспадаркi мы знойдзем у большасьцi 
дробных гаспадароў, што сядзяць на адзiноце, на фалiварках  i хутарох, асаблiва на 
захадзе. 

Па вёсках  пладазьмен спатыкаецца рэдка, бо гэтаму перашкаджаюць 
вясковыя парадкi - напр. супольная паша скацiны на папары i г. д. Праўда, што за 
апошнiя гады перад вайною шмат вёсак разсялiлася на хутары і завяло 
пладазьмен, але большасьць сядзіць на мейсцы i толькi што год усё зьмяншае i 
зьмяншае свой папар, займаючы яго засевамi. 

Пладазьменны спосаб гаспадаркi вышэйшы за трохпалёўку. Ёсьць 
нiжэйшыя за трохпалёўку спосабы. Гэта лядавы i абложны. 

Пакуль у Беларусi было лiшне многа лесу, была досiць пашырана 
лядав ая, альбо п асе чная гаспадарка. Поля тады не гнаілі, а сеялi дабро на 
пасеках. Ссякуць лес, лепшае бярвеньне зьвязуць, а ссечаныя хмызьнякi, ламачча 
пакiдаюць на мейсцы. Як яно падсохне, пасеку падпалююць. Як-жа перагарыць 
усё гэтае ламачча i пнi, пасека застаецца пакрытаю попелам. Тады яе аруць, 
барануюць спэцыяльнай бараною "смыкам" (Рыс. 76), i сеюць адразу лён, пасьля 
жыта, авёс i год у год усялякае збож-жа аж пакуль ляда зусім ня спусьцее. Тады 
яго кiдаюць i паляць другое 
ляда. Першае ляда патроху 
зарастае лесам. 

Ясна, што такi спосаб 
гаспадаркi можа iстнаваць 
толькi там, дзе вельмi рэдка 
жыве народ i дзе вялiзарныя  
прасторы пакрытыя лесам. 
На Беларусi цяпер лядавага 
спосабу ў чыстым вiдзе блiзка 
што не спатыкаецца. Толькi ў 
Смаленшчыне пры агуль-
най трохпалёўцы запуска-
юць часамi  пусьцейшыя 
кавалкi зямлi (пустошы), каб зарасьлi лесам, а пасьля, расьцерабiўшы iх  цераз 
некалькi дзесяткаў гадоў, ды выпалiўшы ляда, сеюць лён. 

Пасекi выпалююць i па ўсёй Беларусi, дзе яшчэ хапае лесу на палiва. 
Абло жная, або дзярв анная г асп ад арк а спатыкаецца ў рэдка 

заселеных мяйсцовасьцях, на беднай зямлi, дзе ў гаспадароў не хапае гною, а бяз 
гною зямля ня родзiць. Там звычайна пакiдаюць пусьцейшую частку поля 
дзе рв аном, i на ёй ня сёюць некалькi год. Яна тым часам вылежуецца й крыху 
папраўляецца сама. Тады яе йзноў гаруць i засяюць. 

Найчасьцей спатыкаецца такi спосаб гаспадаркi ў нашым паўднёвым 
Палесьсi. 

Выраб  зямлі. 3 кожным годам гаспадарка у Беларусі паляпшаецца. Гэта 

Pыc. 76. Барана „cмык", якою 

вырабляюць пасекi. 



 - 145 - 

асаблiва знаць па вырабу зямлi. Зусiм яшчэ нядаўнааўна ўсюдых у нас гаралi 
сахою. Ня толькi аб якiх  машынах, але i аб плугу мала хто чуў. Цяпер саху (рыс.  
77) мала ўжо можна пабачыць. Толькi х iба дзе ў самым глухiм закутку, за некалькi 
дзясяткаў вёрст ад гарадоў j чыгунак спатыкаюцца мейсцы, дзе яшчэ гаруць 
сахою. У больш-жа культурных мяйсцовасьцях ужываюцца для вырабу зямлi i  
сп ран жынов ыя бароны i  рандалi  (дысковая барана). 

 
 
 
 
 
 
 
 
 
 
 
 
 
 
 
 
 
 
 
 

 
Гараць сталi глыбей. Навучылiся гараць у пару, пад ярыну ў восень, пад 

жыта сталi гараць два, а то й тры разы (мяш аць   i   траiць ).  
Ляпей сталi й г наiць зямлю. Гаспадар зразумеў, што бяз гною ўраджаю ня 

будзе i цяпер з усiх  сiл дбае аб гной. Побач з звычайным гноем сталi ўжываць 
ш тучныя г наi  ("парашкi") i ўрэшце пачалi сеяць лубiн . 

Усе гэтыя палёпшаньнi ўвайшлi ў гаспадарку за апошнiя 20 - 30 гадоў. Iшлi 
яны да нас з захаду, дзеля таго найраней з iмi абзнаёмiлася Заходняя Беларусь, а 
пасьля яны пакрысе пepaдалiся i на ўсход. 

 

§ 34. ГАРОДНIЦТВА, САДОЎНЩТВА І ПЧАЛЯРСТВА. 
 

Гароднiцтва ў Беларусi слаба разьвiта. Найлёпшыя гaроды и найбольш iх 
бывае каля вялiкiх  местаў. Сяляне-ж звычайна маюць гароды вёльмi малёнькiя i 
садзяць тамака варыва толькі для сябе. Гароднiцтвам, як профэсiяй, займаюцца ў 
нас найбольш мяшчане беларусы, а так сама жыды й стараверы. Найбольш 
праславiлiся сваiмi гародамi Магiлёўскiя мяшчане. Доіць. добрыя гароды маюць 
стараверы пад Гомелем і Навазыбхавам Троцкiя мяшчане. Добра пастаўлена 
гароднiцтва ў Падляссі. Тамака мяйсцамi, пpыкл. ў Кляшчэлях, жыхары 

Рыс.  77.   Старасьвецкая беларуская саха. 

займаюцца спецыяльна разводкаю гароднага насеньня. 
Садоўнiцтва ў Беларусi за апошнiя гады шмат пасунулася наперад i цяпёр 

Беларусь з гэтага боку займае адно з першых мейсцаў на ўсходзе Эўропы. 
Прамысловае садоўнiцтва вельмi зале жыць ад разьвiцьця чыгунак, па якiм 
фрукты можна дастаўляць у далёкiя мейсцы спажываньня, у вялiкiя гарады. 
Побач з прамысловымi пашыраюцца й аматарскiя садкi. 

П рамыслов ыя с ады знаходзяцца па большай часьцi ў дварох, а так сама 
пад местамi  i у ме стах . Звычайна яны займаюць якiх  адну-дзьве дзесяцiны, але ў 
большых дварох спатыюцца сады па дзесятку й больш дзесяцiн. Дворныя сады 
найбольш здаюцuа кожын год, у арэнду; толькi ў некаторых дварох самі 
займаюцца садам. Прамысловае садоўнiцтва асаблiва моцна разьвiтa на паўднi  
Беларусi (у Рагачоўскiм, Гомельскiм пав. i г. д.). 

У прамысловых садох найбольш бывае яблынаў антонав ак . Гэты сорт 
вёльмi прытарнаваны да нашага клiмату. Грушы менш трымаюць, бо з iх  не такi 
пэўны ўраджай. Аднак на паўднi Беларусi ў садох вёльмi многа йгрушаў. Тут 
навет выведзены вельмi цэнныя беларускiя сартьi йгрушаў: Слуцк ая Бэра (п ад 
Слуцкам) i Сяп я жанк а (ў Слонiмскiм пав., м. Дзярэчын). На сваёй бацькаўўыне 
гэныя сарты даюць вёльмi добрыя ўраджаi. 

Разводзяць яшчэ ў нашых садох сьлiўкi, вiшнi, чарэшнi, аграст, парэчкi й 
iнш. Апошнiя часы сталi шмат дзе займацца тр уск аўк амi  (клубнiкаю), якiя 
вывозiлi перад вайною ў большыя месты Расеі. 

Звьiчайных непрамысловых садоў i садкоў у Беларусi  вельмi многа. У 
кожным двары, фалiварку будзе заўсёды некалькi дзесяткаў садовых дрэўцаў. Так 
сама i пры кожнай блiзка сялянскай хаце ёсьць невялiчкi садок. Ведама, што ў 
бяднейшых ваколiцах, дзе хлеба нехватае, там i садоў няма. Мала садоў у 
пяшчаным Палесьсі. Але мiж iншым i ў Смаленшчыне, хоць там сялянства ня 
вельмi беднае, садоў па вёсках зусiм мала. У такiх хатнiх садкох садзяць розныя 
дрэўцы ўсякiх  гатункаў, садзяць яшчэ й декоратыўныя расьлiны: бэз, рожы, 
акацыi, таполi. 

Па клiматычным варункам садоўнiцтва магло-б у нас вельмi добра 
разьвiвацца. Мягкiя зiмы дазваляюць расьцi ў Беларусi шмат якiм заходнiм i  
паўднёвым гатункам фруктаў. Мерная вiльгаць спрыяе iхняму росту i разьвiцьцю. 
Спрыяюць садоўнiцтву й нашыя грунты. Для нале жнага разьвiцьця садовае 
гаспадаркi ў Беларусi трэба найбольш трох рэчаў - густое сеткi выгодных шляхоў, 
асаблiва чыгунак, стварэньня коопэратыўнага збыту пашырэньня садовых 
знаньняў у народзе. 

Пчалярства некалiсь мела вялiкае значэньне для Беларусi. Мёд i воск былi 
аднымi з важнейшых тавараў, якiя Беларусь вывозiла ў чужыя краi. Цяпер 
пчалярства падупала. Толькi ў паўднёвым Палесьсi -(асаблiва ў Пiнскiм, 
Мазырскiм ды Бабруйскiм паветах) пчалярства шмат п амагае ў гаспадарцы. 
Пчолы там дзержаць найбольш у калодах  -борцях , зачым пчаляры называюцца 
бортнiк амi . 

У заходняй Беларусi значная частка пчаляроў мае ўжо рамов ыя вульлi. У 
ўсходняй больш ужываюцца к алоды. 

§ 35. ГАДОЎЛЯ СКАЦIНЫ. 

 

Умелая rадоўля скацiны даець вялiкi зыск гаспадару. Хатнiя жывёлы - гэта 
быццам фабрычныя машыны, якiя перарабляюць сыры прадукт - корм у 
высокацэнныя продукты - малако, сала, мяса i г. д. Скармлiваць корм скацiне 
звычайна бывае выгадней, чым проста прадаваць яrо на старану. Апрача 
прадуктаў, iдучых на продаж, гаспадарка атрымлiвае ад скацiны г ной, гэтак 
патрэбны для нашых нявельмi багатых грунтоў. У канцы важна й тое, што пры 
гадоўлi скацiны чалавек мае занятак круглы год, тады як у земляробстве ён 
заняты крыху балей за паўгода; калi гадоўля скацiны неразьвiтая, гаспадар 
змушаны на зiмовыя месяцы йсьцi ў сьвет шукаць зарабаткаў. Добра пастаўленая 
rадоўля скацiны даё яму гэтыя зарабаткi на мейсцы, ў сваей гаспадарцы. 

Найважнёй аднак тое, што ў нашым клiмаце i на нашых грунтох якраз 
найляпёй растуць расьлiны, патрэбныя для гадоўлi скацiны. Бязьмерныя 
прасторы сенажацяў даюць нам масу сена; у лясох , па балотах  скацiна мае годзе 
пашы; лёгкiя грунты, спрыяюць разводцы бульбы, якое ў нас i садзяць шмат, ды 
толькi без вялiкае патрэбы ў большасьцi пускаюць на бравары заместа таго, каб 
выкармлiваць прыкл. сьвiньнi; ў канцы, дзякуючы багацьцю вiльгацi, добра 
растуць у няс кармовыя травы, дзякуючыя пажыўны й смачны корм для скацiны. 
Ў гэткiх  варунках, зразумела, гадоўля скацiны павiнна надзвычайна шырака 
разьвiцца; i яна разаўецца, як толькi больш навукi атрымае нашая вёска, ды 
прызвычаiцца весьцi гаспадарскiя справы - хаўрусам. Тады бязумоўна гадоўля 
скацiны стане асноваю багацьця i гаспадарнага росквiту Беларусi. 

Каб выясьнiць палажэньне гэтае галiны гаспадаркi, разгледзiм перад усiм 
статыстычныя данныя 27. Хаця яны ня вельмi. точныя, але пэўнае ўяўленьне 
справы даюць; адносяцца яны да 1912 году.  
 

На 1 кв. кiлёмэтр (каля 100 дзес.) 
ворнае зямлi выпадае: Г у б э р н i. 

Коней Кароў Авечак i 
коз. 

Сьвiнь-
няў. 

Горадзенская 17 32 36 18 
Менская 21 55 31 29 
Магiлёўская 31 46 30 28 
Віленская 20 42 26 22 
Вiцебская 21 49 36 23 
 
Сярэдняя по 
Беларусi 
 

 
 

22 

 
 

45 

 
 

32 

 
 

24 

Сяр. па Расеi  10 15 20 5 
„ „ Прусii 18 68  30 88  

                                                 
27

 Паводле Э. Ромэра 

3 гэтае таблiцы вiдно, што наагул найшырэй гадоўля скаціны стаiць у 
Меншчыне, найбольш багатай на сенажацi. Цiкава адзначыць вялiзную перавагу 
Беларусi над Расёяю ў гэтай справе, асабліва ў гадоўлi  сьвiньняў i кароў. У 
Нямеччыне, старане з падобнымі на нашыя прыроднымi варункамi, якраз гэтае 
жывёлы разводзяць найбольш. 

У абсалютных лiчбах  Беларусь мае каля 2-х  мiлiён. коней, 4,5 мiл. кароў, 3 
мiл. авечак i коз i 2,5 мiл. сьвiньняў. Значэньне гэтых лiчбаў, на жаль, 
аслабляецца тым, што скацiна ў нашых вясковых гаспадароў найбольш дробная i  
малапродукцыйная. 

У большасьцi гаспадарак трымаюць к оне й мяйсцовых пародaў,  
памяшаных з усякiмi заводзкiмi. Аднак у некаторых мяйсцох разьвiлася гадоўля 
заводзкiх  коней - найбольш цяжкiх  пародаў. Шмат займаюцца гэтай справаю  
напр. у Наваградчыне, ў Случчыне, у Магiлёўшчыне, дзе гадоўля коней наагул 
няйбольш разьвіта. У Меншчыне коней у сялянства ўсё-ж не хапае: - каля пятае 
часьцi сялянскiх гаспадарак ня маюць коней. 

К ароў найбольш трымаюць у нас чырв онае  бе л аруiк ае  п ароды.  
Скацiна гэта невялiкая на ўросласьць, але непераборлівая на яду i дае досiць 
многа тлустога малака. Аднак гэтая парода на благiх  кармох зьмiзарнела й 
пагоршылася. Апошшмi часамi ў некаторых дварох (прыкл. двор Iгнацiцы пад 
Менкам) сталi сумысьне разводзiць беларускую пароду i дайшлi добрых 
рэзультатаў. 

У большасьцi двароў трымаюць заводзкую скацiну, найбольш галяндзкае 
пароды, дзеля яе малочнасьцi. 

Значная частка двароў прадае малако п ак тарам, якія вырабляюць з яго 
масла i сыры. 

Сырав арняў ёсьць досiць многа ў Меншчыне i у Cмaлен-шчыне, 
асаблiва-ж у паветах : Бельскiм, Парэцкiм i Красенскiм. Беларускія "галяндэрскiя" 
сыры збываюцца ў Вiльню, Менск, Варшаву, Маскву ды iнш. вялiкiя rарады. 
Аднак дзела ў сыраварнях i ў пактах  пастаўлена досiць дрэнна i затым ад 
малочнае гаспадаркі няма таго зыску, якi яна з часам напэўна дасьць. У сялян з 
малаком яшчэ горай. Малочных коопэратываў зусiм няма. Скаціну трымаюць 
толькi дзеля гною. 

Разумеецца, iншы вобраз - пад вялiкiмi гарадамi. Ў Менск напр. вязуць 
малако з усяе ваколiцы на некалькi мiль ува ўсе бакі. Ведама, што тут iначай 
кароў даглядаюць i маюць ад іх вялiкi зыск. 

Наагул кажучы, малочною гаспадаркаю найбольш займаюцца у Меншчыне 
i Вiцебшчыне. 

Вялiкае значэньне ў гаспадарцы мае г адоўля сь в iнь няў. Калi масла на 
вёсцы спажываюць мала, дык намагаюць сьвiным салам i тлустасьцяю; наагул 
гэта вёльмi важны спажыўны прадукт. Апpoч таго вельмi значная частка 
сьвiньняў iдзець на продаж, скупляецца гандлярамi i вывозiцца ў вялiкшыя 
гарады i загранiцу. Сьвiнаводзтва найбольш пашырана ў Меншчыне, Вiленшчыне, 
Магiлёўшчыне i Чарнiгаўшчыне. 

Даўней шмат разводзiлася ў нас ав е чак , звычайна, праўда, для ўласнае  
патрэбы. Цяпёр iх  засталося найбалей у Смаленшчыне. У iншых краiнах  заместа 
авечак сталi трымаць больш кароў i сьвiньняў. Толькi у Горадзеншчыне лiк авечак 

мала зьмяншаецца. Да таго-ж там разводзяць шмат заводзкiх  авечак з тонкаю, 
далiкатнаю воўнаю. Гэта дзеля блiзкасьцi Беластоку й яго району, дзе 
знаходзяцца ткацкiя суконныя хвабрыкi, якiм патрэбна шмат воўны. 

__________ 
 
 
 
 
 
 
 
 
 
 
 
 

 

 

 

 

 

РАЗЬДЗЕЛ VІІ. 

П р а м ы с л о в а с ь ц ь  и  г а н д а л ь .  
_ _ _  

 

§ 36. ЛЯСНЫЯ ПРОМЫСЛЫ. РЫБАЛОЎСТВА. 

 
У лясiстых мяйсцовасьцях Беларусi гандаль лесам i праца ў лесе  

зьяўляюцца заняткам вельмi значнае часткi жыхараў. У Палесьсi мяйсцамi мала 
ўвагi зьвяртаюць на гаспадарку. Ўсе здаравейшыя, дужэйшыя мужчыны йдуць на 
працу ў лес. 

Галоўная работа ў лесе - гэта павал лесу i дастаўка яго на рум. Румам 
называецца бераг сплаўнае ракi, на якi звозiцца дрэва з акалічныхх ляcoў. Тут 
купец прыймае дрэва. Павал і возка дрэва йдзець у восені i праз усю зiму. Вясною, 
як толькi рушаць рэкі, дрэва сплаўляецца - па малых рэчках розсып ам, г. зн. 
асобнымі калодамi, па вялiкiх  - п лытамi . Розсыпам дрэва йдзець аж да вялiкiх 

Рыс. 78. Плыты  

рэкаў. Там яго ловяць i вяжуць у плыты. 
У плыту бывае па 300 - 500 калод, у залежнасьцi ад вады. Калi вада 

глыбокая - кладуць больш. Плыт сядзiць у вадзе ня больш, як на аршын, а над 
вадою высунуты на якi вяршок. 3 10 - 20 плытоў складаецца сотня або "г онк а". 
Пры кожнай гонцы ёсць цэлая грамада плытнiкаў. На чале iх знаходзiцца дубавiк 
або рэтман, якi загадуе сплавам. Для плытнiкаў на адным з плытоў ёсьць хатка з 
печкай, дзе яны вараць сабе есьцi (рыс. 78). 

Плыты найбольш гоняць у Рыгу, Коўну (Клайпэду) i Каця- рынаслаў.  
Часамi плытнiкi пасьпяваюць зьвярнуцца за лета па некалькi разоў. 

Па Дняпры гоняць найбольш нячэсанае бярвеньне. Найлепшы лес iдзе да 
Херсону i Адэсы. Драбнейшы лес iдзе блiжэй – у Кiеў ды Кацярынаслаў - для 
капальняў, на падпоркi ў шахтах. 

Па Дзьвiне i Нёмну гоняць найбольш ужо чэсаны i выраблены тавар:  
шлiпэры (кароткiя брусы), шпалы, бэлькi, маўэрлаты, клёпку i ў канцы - мачты.  
На мачты йдзець самае высокае, здаровае і тоўстае дрэва (каля 15 - 18 саж.  
вышыні пры 3 - 4 вяршкох таўшчыні зьверху). Найбольш мачтаваrа лесу йшло з 
ваколіц М. Халопенiч у усходняй Барысаўшчыне. Апошнiмi часамі ў Беларусі  
пабудавалася шмат пiльняў i цяпер значная частка ляснога тавару вывозiцца 
загранiцу ў пiлаваным вiдзе, на чым край наш, ведама, зарабляе. 

Насяленьне лясiстых мяйсцовасьцяй шмат зарабляе дастаўкаю дроў на 
станцыi чыгунак i ў месты. Пад большымi местамі гэты промысел мае саўсiм 
сталы характар i з'яўляецца адным з важнейшых, як для вясковага насяленьня, 
якому дае зарабатак, так i для меставага, якому дае такi неабходны прадукт, як 
палiва. 

Блiзка ўвесь прастор лясоў Беларусi да апошнiх  часоў на- належыў да 
двароў i скарбу; сялянскiх  лясоў было гэтак мала, што толькi ў рэдкiх выпадках 
селянiн мог здаволiваць свае патрэбы на палiва i будаўляны матар'ял з уласнаrа 
лесу. Ў вялiзарнай большасці, i выпадкаў мусiў ён карыстаць з дворных i 
скарбовых лясоў, адтуль атрымлiваць i палiва, i матар'ял на будоўлю i 
майстроўку, там пасьвiць сваю скацiну, зьбiраць ягады, грыбы, паляваць, i г. д. На 
захадзе Беларусi, дзе двары вядуць больш-менш акуратную лясную гаспадарку, 
дзе цана на дрэва вышэйшая, селянiн мала мог карыстацца з лясоў, - i то ўвёсь час 
за плату; з гэтае прычыны i лясныя промыслы тyт cлaбa разьвiтыя. На ўсходзе i 
паўднi Беларусi, асаблiва ў Палесьсi, дзе лясное гаспадаркі цi з прычыны малое 
культурнасьцi двароў, цi бязьмежнасьцi лясных прастораў, ня было, дзе селянiн 
меў магчымасьць вольна карыстацца лесам i ўсiмi яго багацьцямi, там 
разьвiваюцца гэткiя лясныя промыслы, як гонка смалы й дзёгцю, выраб паташу, 
дранiцаў, гонтаў, лыкаў, абадоў, колаў, палазоў, дугаў, паленьне вугальля, 
будоўля судзiнаў i г. д. Я ў больш глухiх лясных закутках  i п аляв ань не  трэба 
лiчыць адным з промыслаў насяленьня, дастаўляючым больш разнародную яду 
тамашняму селянiну, а часамi - й лiшнi грош за праданую дзiчыну. 

Лясныя зарабаткi i промыслы шмат памагаюць у селянскiм бюджэце, 
даючы магчымасьць працы селянiну якраз у найбольш вольных ад земляробскае 
працы зiмовых месяцах . 

Рыбалоўства. Хаця ў Беларусi вельмi мноrа рэкаў i вазёраў, аднак 
рыбалоўствам спэцыяльна займаецца толькi нёкалькi тысячаў чалавек, якiя 

жывуць ля берагоў большых рэк i вазёр. Найбольш рыбалоўствам займаюцца ў 
вазёрных краёх : у Наддзьвінні, ды ў Палесьсi. 3 Наддзьвiнскiх  вазёраў рыбу 
адпраўляюць навет за ме жы Беларусi. А у Палесьсi, ў Кожан -  Гарадку, Давыд -  
Гарадку рыбалкi копцяць рыбу i ў гэткiм вiдзе адпраўляюць на продаж у 
большыя гарады - гал. чынам у Берасьце i ў Варшаву. 

Гаспадары найбольш займаюцца рыбалоўствам як дадатковым заняткам,  
Рыба робiць яду ўзьбярэжнага селянiна больш разнароднай i сытнаю. 

Да г адоўлі  рыбы толькi цяпёр пачынаюць брацца лепшыя гаспадары.  
Пры дастатку на Беларусi прыродных вазёраў, гадоўля рыбы магла-б даць вялiкi 
даход. 

Апроч рыбы ў нас па дробных рэчках  вельмi многа ловяць рак аў, якiх 
купцы адпраўляюць у вялiкiя месты, нават загранiцу напр. у Бэрлiн. 

 
§ 37. МІНЭРАЛЬНЫЯ БАГАЦЬЦI Й IX ЗДАБЫВАНЬНЕ. 

 
Мiнэральныя багацьцi Беларусi схаваны ад чалавека пад таўстым пластом 

лядавiковых наносаў i выходзяць наверх  ня дужа часта. Дзеля гэтага знаем мы аб 
iх  вельмi мала i прывыклi да думкі, што й наагул гэтых багацьцяў у нас вельмi 
мала. Трэба спадзявацца, што грунтоўныя дасьледы ў гэтай справе моцна 
запярэчылі-б гэткай пашыранай думцы. Пакуль што маем мы аб мінеральных 
багацьцях Беларусi толькi адрывачныя ведамасьцi. 

Зялезныя руды спатыкаюцца па ўсёй Беларусi, але мала асочны.  
Найчасьцёй спатыкаецца буры зелязьняк  (лiмонiт), асабліва ў Вiленшчыне й 
Меншчыне. У Сеньнiнскiм пав. ля дв. Віхры знайшлi нейкую зялезную руду, ў 
якой было каля 43% зялеза. Але асаблiва ў нас пашыраныя й вядомыя балотныя 
(або дзярновыя) зялезныя руды. Яны творацца ў вазёрах i балотах , з таго зялеза, 
якое расчыняюць у сабе i вымываюць з грунтоў перагнойныя кiсьлi, - i ляжаць 
часамi на вялiкiх  прасторах  нягрубым пластом. Ёсьць гэтых рудаў усюдых шмат, 
але асаблiва – ў паўдневым i паўднёва - ўсходнiм Палесьсi. На дне Дняпра процi  
м. Быхова ляжыць значны пласт гэтае руды, якi тут называюць "скалою". 

У мiнулым веку шмат дзе ў Беларусi памiж глухiх  лясоў працавалі  
зяле зныя г уты, якiя выплаўлялi зялеза з балотнае руды. Багацьце палiва - 
ляснога i тарфянога, што ёсьць адным з важнейшых варункаў разьвiцьця зялёзнае 
прамысловасьцi, сулiла гэтым гутам добрую будучыну. I аднак да нашага часу,  
здаецца, не дажыла нi адна такая гута: ўсё яны пазакрывалiся и засталося ад iх  
усяго ўспамiну-груды шлякаў, закiнутыя ў глухiх  лясных закутках . Прычынаў 
упадку гэтае прамысловасьцi дзьве: а) лясное паліва падаражэла i ня было 
рахунку яго палiць у гутах  i b) тое, што з балотнае руды пры тагдышнiм спосабё  
выплаўкi выходзiла зялеза з вялiкаю домешкаю фосфару, (бо фосфару шмат ёсьць 
у самой балотнай рудзе- в iв iан iце ), i з гэтае прычыны было яно крохкае, а ў 
кожным разе ня вытрымлiвала конкурэнцыi з прывозным зялезам. Цяпер, аднак, 
палажэньне моцна зьмяняецца. З адкрыццём бэссэмэраўскага спосабу выплаўкi 
сталi прысутнасць фосфару аказалася ня толькi ня шкоднаю, а яшчэ й карыснаю. 
А што асаблiва важна, тэта тое, што шпякi ад балотнае руды вельмі багатыя 
фосфарам i з iх  можна рабiць важнейшы мiнэральны гной для гнаеньня зямлi 

тома с ш ляк , або тама соўк у. 
У Прусіі ды Пазнані ў апошнiя часы йзноў узялiся за распрацоўку балотнае  

руды; ў самым недалёкiм часе пэўне i ў нас гэтая важная прамысловасьць 
разаўецца. - Таксама у балотах  у Смаленшчыне (Красенскi пав.), ў 
Амсьцiслаўшчыне ды каля м. Апочкі знаходзяць i здабываюць в ох ру, з якое 
робяць хварбу. 

Аб знаходжаньнi ў Беларусi дарагiх  мэталяў i дарагiх  кa-меньняў вядома 
дужа мала. Найбольш пэўныя весткi адносяцца да вярхоўяў Дзьвiны. Тамака, ў 
скалiстых берагох  ракi знаходзяць дарагiя каменьнi - халцэдон, сэрдолiк, горны 
крышталi. А каля в. Адрыянопалю над Дзьвiною, ля самае беларуска - маскоўскае 
мяжы, ў пачатку XIX веку знайшлi навет золата; было яго праўда там няшмат. 

Цi ёсьць у Беларусi к аменны вугаль, гэтае "чорнае золата", дзякуючы якому 
так разьвiлася сучасная прамысловасьць, аб гэтым сказаць напэўна нельrа. У 
кожным разе досiць значныя зале жы вугаля знойдзены ў вадазборнiку р. 
М аладог а Туду  - ў самым паўночна-ўсходнiм куце Беларусi. Каля Мазыра, на 
беразе Прыпяцi, ды i ў iншых мяйсцох (прыкл. у Рослаўскiм пав.) знойдзены 
буры вугаль, а ў Лiдзкiм пав. - лirнiт (буры вугаль, у якiм яшчэ значна будова 
дрэваў, з якiх  ён стварыўся). Ўсе гэтыя вiды вугаля ў нас яшчэ добра не асочаны i  
не эксплёатуюцца.  

Торф, хаця й ня можа раўнавацца да каменнага вугаля, але ўсё ж пры 
пэўных варунках мог-бы хоць часткаю замянiць яго для нашае прамысловасьцi. 
Торфу ўва ўсiх  краiнах  Беларусі ёсьць шмат, але найбольш - у Палесьсi, ў балотах  
тыпу rалаў. Найтаўсьцейшыя пласты торфу ляжаць у Ўсходнiм Палесьсi, ў 
вадазборнiку р. Вiц i  (Рачыцкi пав.); тут таўшчыня яго даходзiць да трох  сажанёў. 
Апошнiмi часамi, калi шмат дзе ўжо стала ле су на палiва не хапаць, пачалi там 
капаць торф. Асаблiва шырака гэтым займаюцца ў бязьлеснай Наваградчыне ды 
пад большымі местамi. 

У Рослаўскiм павеце знаходзяць горны воск  (озок эрыт) з якога 
вырабляецuа парафiн; па х iмiчнаму складу й паходжаньню гэты матар'ял 
падобны да нафты. У заходнiм Палесьсi (найбольш у Пiншчыне) знаходзяць 
бурштын, якi меў вялiзарнае значэньне ў старавечным гандлю. 

Важнае значэньне для гаспадаркi маюць фасфарыты - ка меньнi з вялiкiм 
зьместам фосфару. Iх  мелюць на муку i гэтаю мукою гнояць зямлю. Фасфарыты 
пакуль што разрабляюць толькі у Рослаўскiм павеце (каля ст. Се ш чы) у 
нечалькiх  мяйсцох Алe апошнiмi часамi знаходзяць шмат фасфарытаў i ў iншых 
краiнах  прыкл. у Наваградчыне, ля Гораднi, ў Падлясьсі i г. д. З часам 
здабываньне фасфарытаў пэўне шырака разаўецца й пойдзе хутчэй, бо значэньне 
iх  у гаспадарцы вялiзарнае. Пасьля х імічнае пераробкi з фасфарытаў вырабляюць 
найцаньнейшы штучны фосфарны гной - суперфасфат. 

Шмат дзе ў Беларусi выходзіць наверх  белая пiшучая крэйда асабліва на 
Паўднёвым Ланцугу Узгор'яў, прыкл. каля м. Мiра, ды i ўва ўсёй Наваградчыне. 
"Праяжджаючы гэтымi мяйсцамi ўжо здалёку можна пабачыць сярод палёў i  
сенажацяў досiць вялікія белыя, быццам сьнегам пакрытыя прасторы; гэта якраз і 
ёсць мейсцы, дзе крэйда выходзiць наверх i ня мае на сабе ніякага пакрыцьця. 
Дарога, што йдзе тудою, ў летку белая, ў восені-ж бела - шэрая, трудная для 

праезду, пакрытая моцна прыліпаючай да колаў гразёю"28. Здабываюць крэйду 
мяйсцовыя сяляне раньняю вясною ды позьняю восеньню, адным словам - калі 
ёсьць час. Капаюць для гэтага ямы, глыбiнёю 3 - 4 саж. пасля iх  пакiдаюць без 
дагляду i яны заплываюць ды засыпаюцца. Толькi ў в. Лукi (на захад ад м. Мiра) 
здабываюць крэйду ў большым разьмеры i збываюць яе ў Менск, Барысаў i  
Вiльню. Здабываюць яшчэ крэйду шмат дзе ў Рослаўскiм пав., ў паўднёвай 
Магiлёўшчыне, ды ў Аўгустоўскiм пав. ля в. Лабна. 

Вапна спатыкаецца па ўсёй Беларусi. Багатыя залежы яё эксплюатуюцца 
пад Менскам (Смалявiчы), у Сеньнiнскiм пав., ля Смаленску, Вiцебску, пад 
Воршаю i ў шмат iншых мяйсцох. Пад Воршаю на беразе Дняпра ляжыць пласт 
вапны таўшчынёю каля 2 саж. Што год выпалююць тут да 200 тыс. пудоў вапны. 
Аршанская вапна наагул лiчыцца ў нас найлепшаю. Па ўсёй Віцебшчыне 
здабываюць долёмiты ды вапнякi i ўжываюць iх, як будаўляны матар'ял. Каля 
Смалёнску i ў Рослаўскiм пав. Ляжыць нявыкарыстаны в ап е нны туф,  
дзюркаваты матар'ял, зложаны з вуглякiслае вапны, асеўшай з вапенных 
крынiцаў; як будаўляны матар'ял здабываюць мяйсцамi (ў Бабруйскiм, Рачыцкiм 
пав.) пяшчанiкi, ды iншае каменьне. Ў канцы трэба адзначыць, што Беларусь  
вельмi багата ўсялякiмi глiнамi, пачынаючы к аолiнам (самая чыстая глiна, з 
якое робяць парцалянавае i фаянсавае судзьдзё), якога знаходзяць у розных 
мяйсцох, прыкл. ля м. Таляханаў у Пiнскiм пав. Трыв алыя на в аг онь  глiны 
знаходзяць у старых пластох  у Чавускiм ды Дарагабужскiм пав. Шмат дзе 
здабываюць дужа добрыя г анчарныя глiны - прыкл. Ля в. Ясянца (ў 
Наваградчыне над р. Сэрвачам), ля м. Ракава (ў Менскiм пав.), ў Смапёншчыне, 
Вiцебшчыне i г. д. Каля Смаленску, м. Копыся, Івенца (Менск. пав.) ды ў iншых 
мяйсцох-здабываюцца добрыя глiны для вырабу к ах ляў. У канцы ўсюдых 
капаюць глiну для вырабу цэг лы. Глiны, як i ўсё iншыя мiнэральныя багацьцi 
Беларусi саўсiм не асочаны i вельмi слаба выкарыстаны. 

Мiнэральныя крынiцы. Шмат ёсьць у Беларусi й мінеральных крынiцаў. 
Закiданыя ў розных глухiх  закутках  вядомы яны найчасьцей толькi акалiчнаму 
насяленьню, якое карыстаецца часамi з iх  лячэбнае сiлы i звычайна лiчыць iх 
сьвятымi. Рэдка каторыя з iх робяцца шырэй вядомымi i мёнш  больш 
эксплюзтуюцца. 

Найляпей выкарыстаны Друск е ніцк ія  к рыніцы (у м. Друскеніках  над 
Нёманам, на пойнач ад Гародні, рыс. 79 

Што-год зьяжджаюцца сюды тысячы хворых i нааrул людзей,) з брома -  
ёдавымі солямi. Ляжаць яны у прыгожай i здаровай мяйсцовасці сярод хваёвых 
бароў над Нёмнам. патрабуючых супачынку, з усяе Беларусі и Лiтвы. У прошлым 
веку эксплюатавалiся яшчэ серныя і зялезныя крынiцы ў Лаг ойск у  
(Барысаўскага пав.), дзе быў досіць вядомы, але цяпер закiнуты курорт, ды ў 
Баркоўшчыне, Лепельскага пав. (ля м. Вушача) – серна -  зялезныя. У 30 rадох 
прошлага веку ў Барк оўш чыне  над возерам быў невялічкі курорт, ад якога 
цяпер засталiся адны руiны. 

 
 

                                                 
28

 Dуbоwski. Wszесhswiat. 1899 

Па усёй Беларусi, асаблiва ў паўночнай яе палавiне раскiдана шмат 

нявыкарыстаных мiнэральных крынiцаў. Ёсьць яны і сярод вазёраў Браслаўскага 
(Вiдзы), Люцынскага (Ацэпiнова) i Лепельскага (Вiшковiчы) паветаў i наагул у 
морэнным краi; ёсць, гэтак сама мiнэральныя крынiцы ў вярхоўях Дзьвiны ды ў 
беларуская частцы вадазборнiку Волгi (Акоўцы, Адрыянопаль) на спадах 
Дняпроўскага ўзгор'я, ў Маriлёўшчыне (Любавiчы, Дворыца, В. Слабада,  
Трошчыцы, Рудня). Недалёка ад Магiлёва ёсьць таксама невялiкае возера 
Х iце мля, якога вадою вылечуваюцца розныя наскурныя хваробы. Большасьць 

усiх  успомненых крынiцаў - серныя i зялезныя. У Наваградчыне, ля в. Ясянца 
(над р. Сэрвачам) ёсьць некалькi крынiцаў, якiя знаходзяцца i лясiстым 
крэйдавым узгорку "Сьвяцiцы" на 15 сажанёў вышэй роўня вады ў суседняй рацэ. 
Вада ў гэтых крынiцах  выходзiць булькаючы пад моцным напорам. 3 яе асядае  
вакола крынiцаў крэйдавы пыл. 

Цэлы рад мяйсцовасьцяй у Беларусi, дзякуючы сваей цудоўнай прыродзе i 
здароваму клiмату, напрашуецца на тое, каб там зрабіць нейкiя клiматычныя 
станцыi. 3 гэтага боку была выкарыстана толькi мяйсцовасьць П аг улянк а, каля 
Дзьвiнску, на беразе Дзьвіны, сярод прыгожых хваёвых бароў. Пабудаваны тут 
мураныя  вадзяныя i кумысовыя лячэбнiцы, дзе хвэрыя мелi ўсякiя выгодыi 
камфорт. Сюда прыяжджала перад вайною шмат хворых на лячэньне, асаблiва з 
суседняга Дзьвiнску. 

 
§ 38. РАМЯСЛО. 

 
Хатнiя  рамёслы . Хатнiя рамёслы ў Беларусi ня маюць шырокага разьвiцьця. 

Ў даўнёйшыя часы, хатнiя рамёслы мелi вельмі важнае значэньне. Асаблiва iх  
падтрымлiвалi багатыя двары, якiя ўсё патрэбнае да раскошнага, другi раз, 
жыцьця выраблялі на мейсцы рукамi падданых - рамесьнiкаў. Як зьбяднелі шары 
- подупалi й хатнiя рамёслы. Мсаблiва-ж iм пашкодзiла канкурэнцыя танных 
хвабрычных вырабаў - тандэты. Цяпер хатнія вырабы найбольш пашыраны ў 
глухiх  закутках , куды яшчэ не дайшлi моцныя уплывы грашавое гаспадаркi. 

Спамiж хатнiх  рамёслаў найбольш пашырана i разьвiта тк ац тв а. Даўней 
Беларусь славiлася сваiм ткацтвам. I да гэтых часоў у музэях перахоўвуюцца 
залататканыя с луцк iя п аясы, вядомыя калiсь з свайго хараства па ўсiм сьвеце. 
Ткалi ў нас i дываны, на якіх  вытыкалiся цэлыя малюнкі ды абразы, дый Iншыя 
дарагiя й прыгожыя тканiны. 

Цяперака ў той самай Случчыне вырабляюць грубыя, бедныя тканiны, якiя 
патрэбны для штодзённага ўжытку сялян. 

Ткацтва пашырана ўва ўсёй Беларусi; толькi х iба у ўсходняй Смаленшчыне 
яно мала дзе ёсьць. У рэшце Беларусi сялянства адзяецца ў вопратку дамоваrа 
вырабу. Праўда, верхняя вопратка, асаблiва сьвяточная i ў маладзёжы, бывае  
крамная. Гэта асаблiва значна ў заходняй Беларусi i каля гарадоў. У ўсходняй-жа i 
паўднёвай ад Слуцку да Смаленску пануе ўсюдых i верхняя вопратка свае работы. 

У большай часьцi вясковае Беларусi ткуць усе кабеты. Ткуць яны - паясы, 
палатно, ручнiкi, абрусы, гунькi, коўдры, дывaны, сукно, корт i iнш. Усе гэтыя 
тканiны маюць чыста беларускi рысунак, якi перадаецца ад матак дочкам (рыс.  
80, 81 i 82.) 

Цяперашняе ткацтва ў Беларусi абслужуе найбольш сялянства. Аднак у 
апошнiя часы, за прыкладам iншых старонак, сталі заводзіцца i ў нас ткацкiя 
школы, прыкл. школа у Рэжыцы. Дзякуючы працы гэтай школы стала iзноў 
разьвiвацца ў нас артыстычнае ткацтва. Пазакладалiся варштаты ў шмат якiх 
дварох у Наддзьвiньнi i Вiленшчыне. На жаль толькi, Рэжыцкая школа мала 
займалася беларускiмi матывамi  ў рысунках  тканiн. Рысункі бралiся найбольш 
польскiя з-пад Кракава. А як заводзiлi школу маскоўцы, дык яны заводзiлi 

маскоўскiя рысункi. 
 
 
 
 
 
 
 
 
 
 
 
 
 
 
 
 
 
 

Рыс. 80. Беларускi гарсэцiк старое работы.  
 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 81. Палескiя дзяўчаткi ў вопратках свае работы. 

Другім досіць важным вясковым рамяслом 

ёсць ганчарства і  
наогул вырабы з глiны (рыс. 83). Часамi цэлая ваколiца, дзе знайшлася добрая 
глiна, бярэцца за ганчарства i закiдае гаспадарку. Гэтак ля м. Гарадзiшча 
(Наваградзк. павету) цэлы рад вёсак робiць глiнянае судзьдзё, найбольш простае, 
а так сама i п аліванае. Цэнтр гэтага рамясла - в. Я сяне ц . "Веска ляжыць у 
прыгожай мяйсцовасьцi, пiша адзiн падарожны. Па абодвых бакох р. Сэрвача 
высяцца вялiзарныя ўзгоркi, паабрастаўшыя лесам. Хаткi вёскi ў iншых мейсцах 
быццам пазрасталiся з гэтымi ўзгорачкаміi. Перад вачамi - прыятны вiд. Каля 
паўтара дзесятка ганчарных печаў, пабудаваных на гародах , паўрастала ў гэтыя 
вялiзарныя ўзгоркi. Дух зямлi адступае перад духам прамысловасці. 

Вiдаць што жыхары моцна парвалi з земляробствам: гумны невялiкiя, хлявы 
- таксама. Над печамi паробляны йзрубы, пакрытыя гонтамi цi дахоўкаю". - 
Найбольш вядомы ганчары з Крэва (Ашмян. пав.), Ракава (Менск. пав.), Дзiсны, 
Чашнiкаў (Лепельск. пав.), Чарняўкi (Барыс. пав.), Горадна (Пiнск. пав.) i г. д. 

У Iвенцы (Менск. пав.) вырабляюць добрыя к ах лi  (для печак). У 
Горадзеншчыне вырабляюць дах оўк у. Ў Лепельскiм пав. шмат людзей 
займаецца вырабам цэглы. 

Дзякуючы багацьцю лесам у Беларусi досiць пашыраныя i разьвiтыя хатнiя 
рэмёслы дзе раўляных  в ырабаў. Ст аль м ах оў (што робяць калёсы) найбольш 
у Iгуменскiм, Дiдзкiм, 
Чавускiм, Аршанскiм паветах   i  ў  Смале- 
ншчыне. Можна гэтых майстроў спаткаць блiзка у кожным мястэчку. Яшчэ 
больш пашырана рамяс ло банд арск ае . У Смаленшчыне (Красенскi павет) 
робяць шмат лыжак  i точанае дзераўлянае пасуды. 

Рыс. 82. Дэсанi (рысункi) сучасных беларускiх паясов: 
1) "тры елачкi", 2) "крывыя крыжыкi", 3) "крывулькi", 4) "два капыцiкi", -

5) "сыркi", 6) "капыцiкi". 7) "ланцужок", 8) "грабелькi". 

Рыс. 83. Ганчар.  

У Глуску i Любанi (Бабруйск. пав.), ў Старобiне (Слуцк. пав.) і ў 
Магiлёўшчыне робяць дзераўляныя мэблi, - шафы, сталы, ложкі i iнш., а так сама 
судзьдзё (рыс. 84, 85). Сталяроў, наагул кажучы, ёсьць досiць многа i яны, ня 
маючы праuы, часта зай-маюцца цесьлярскай работай. 

У Ракаве (Менск. пав.) робяць дзераўляныя малата рні  і  арфы, якiя 
вельмi падабаюцца гаспадаром дзеля прастаты ўстройства i лёгкасьцi рамонту. 

У Чавускім i Клiмавiцкiм паветах  шмат рамесьнiкаў займаюцца вырабам,  
рэш ата ў i  бё рда ў. Для гэтых 
мэтаў там-жа, а так сама i ў 
iншых мяйсцовасьцях, дзяруць 
лiповую кару на лыкі. Шмат дзе  
плятуць на продаж к ош ык i  з 
лазы (рыс. 86). А ў Лахве (Мазыр. 
пав.) плятуць кошыкi з ракітавага 
караня. 3 iншых хатнiх  рамёслаў 
трэба ўспомніць аб ш ав е цтв е  i  
к рав е цтве , пашыраных 
большменш усюдых, аб 
гарбарстве, (галоўным чынам аб 
вырабцы кажухоў), i аб 
прыгатаванні жорнаў, якое 
асаблiва пашырана ў Аршанкiм i  
Сеньнiнскiм пав. Урэшце ў 
Гомельскiм i Чавускiм паветах 
пашырана в але нне  ш ап ак  і  
в айлак аў. Асабліва гэтае  
рамясло развіта ў мяст. Дрыбіне 
(Чавуск. пав.). 

Меставыя рам-еснікі. У 
нашых местах  i мястэчках  
значная частка жыхараў 
займаецца рамёсламi. Сярод ме-
стачковых рамесь-нiкаў 
найбольш ш аўцоў,  к раўцоў,  
муляроў,  к ав алё ў,  с таляр оў  
i iнш. Местачковыя рамес-нікі 
працуюць на ўсе акалiчныя вёскi 
й двары, i робяць тавар на заказ. 

У местах  апроч 
успомненых рамесь-нiкаў, зьяўляецца шмат новых прафэ-сыяў, вычлiканых па-
трэбамi меставых жыхараў. Апроч таго зьяўляецца шмат ра-месьнiкаў, якiя пра-
цуюць ужо не на заказ, але для магазынаў i крамаў. Iхнiя вырабы называюцца 
тандэтнымi; яны бываюць звычайна ня вельмi трывалыя, за тое вельмi танныя i 
дзеля гэтага маюць самы шырокi збыт. Такога роду рамеслы найбольш разьвiтыя ў 
вялiкiх местах .  

 

Рыс. 84. Бажнiца (рама для вобразу) 

свае работы. 

У Вiльнi i Вiцебску вельмi многа 

вырабляецца гатовае адзежы. Гэтак сама ў Вiльнi i 
яшчэ ў Менску вырабляецца харошае тандэтнае  
абуцьцё. Апроч таго ў Вiльнi некалькi сотняў 
рамесьнiкаў займаецца вырабкаю дараriх  скурак, 
якiя зэкуплялiся ў Расеi i нават у Нямеччыне, i  
шыццём з iх футраў. Наколькi разьвiты гэтыя 
рамёслы паказуе тое, што адзежа i абуцьцё 
беларускага вырабу разыходзiлiся па ўсёй 
даўнейшай Расеi. 

 

§ 39 ХВАБРЫЧНА-ЗАВОДЗКАЯ 

ПРАМЫСЛОВАСЬЦЬ. 

 

Хвабрык завдаў на Беларусi мала, а якiя й  
ёсьць, то найбольш дробныя. Ў справе хвабрычна -  
заводзкае прамысловасьцi Беларусь вельмi адстала. 
Яна вырабляла перад вайной усiх  хвабрычных 
прадуктаў ня больш як н а 150 мiлiё наў рублё ў, 

Рыс. 85. Дзераўляныя конаўкі й міса (работы 
вясковых рамесьнікаў) 

Рыс. 86. Кашыкар 
(майстар, што пляце 

кашы) 

Тым часам як Расейская толькi Польшча вырабляла на 800 мiлiёнаў, а ў 
Маскоўшчыне толькi прамысловасьць Падмаскоўскага району давала тавараў 
больш чым на мiлiярд рублёў. У найбольш-жа разьвiтай з прамысловага боку 
краiне - Злучаных Штатах  Паўночнай Амэрыкi тавараў вырабляецца ў год на 30 
мiлiярдаў рублёў. 

Такое палажэньне Беларусi тлумачыцца шмат якiмi прычы-намі. На 
Беларусi нe здабываюць каменнага вугаля, анi зялеза. прадукты са стараны - з  
Польшчы, або з Данецкiх капальняў (на Украiне). Другая прычына - гэта 
палiтыка расейскага ўраду, якая рознымi спосабамi памагала прамысловасьцi ў 
Маскоўшчыне коштам iншых краёў даўнейшае Расеi. Дзякуючы гэтаму шырака 
разьвілася прамысловасьць каля Масквы i Петраграду. 3 другога боку ў Польшчы, 
багатай каменным вугалём i блiзкой да Нямеччыны, нямецкi найбольш капiтал 
стварыў другi моцны цэнтр прамысловасці - ў Лодзi i Варшаве. На Беларусь-жа ня 
трапiлi ні нямецкія капiталы, нi падмогi ўраду, а сваймi сiламi Беларусь змагла 
стварыць толькi тую прамысловасьць, якую цяпар мае. 

Але беларуская прамысловасьць шыбка расьце. Напрыклад у 
Магiлёўшчыне за 10 апошнiх  гадоў перад вайною лiк работнiкаў, павялiчыўся на 
1/3, а выраб тавараў падвоiўся. Трэба спадзявацца, што з часам, калi Беларусь стане  
на свае ногi i спрабуе выкарастаць усе свае прыродныя багацьцi, прамысловасьць 
нашая дойдзе ня меншае ступёнi, як i ў iншых эўропэйскiх народаў. 

__________ 
 

У Беларусi, старане найбольш земляробскай, да таго яшчэ багатай лесам,  
найшырэй павiнны былi-б paзьвiццa тыя вiды прамысловасцi, якiя перарабляюць 
п радук ты г асп ад арк i  i дрэва, Аднак i гэтыя вiды прамысловасьцi ня лiшне ў 
нас разьвітыя. Толькi бравароў у нас досiць многа. 

Бравары  гоняць спiрт найбольш з бульбы. Бульба, як мы ведаем, любiць 
лёгкую зямлю. Вось дзеля чаго ў пяшчаным Палесьсі,- Прыпяцкiм, Дняпроўскiм i 
Бярэзiнскiм, - па дварох садзяць вельмi многа бульбы i амаль ня ў кожным двары 
ёсьць бровар. Бравары аднак не абыходзяцца сваёю толькi дворнаю бульбаю, а 
яшчэ скупляюць бульбу ад дробных гаспадароў з усяе ваколiцы. У глухiм 
Палесьсi, дзе гаспадару, каб прадаць што, трэба цягцiся за дзесяткi вёрст па 
дрэннай дарозе, аказуецца такiм чынам вельмi выгадна для дробных гаспадзроў 
садзiць бульбы як найбольш i прадаваць яе ў бравары. 

Усяго ў беларускiх  браварох выкуравалася каля 15-цё x  міліё наў 
в ё драў сь п iрту. 3 гэтага лiку на Беларусi зужывалася каля 6 мiлiёнаў вёдр., 
рэшта-ж вывозiлася за яе межы. Цiкава адзначыць, што Беларусь была амаль ня 
самы м ць в яpoзым краем ува ўсёй даўнейшай Расеi, асаблiва заходняя 
Беларусь. Толькi ў Смаленшчыне ўжываецца гарэлкi гэтулькi сама, як i ў 
Маскоўшчыне. 

У Горадзеншчыне i ў Вiцебшчыне выганяюць шмат п iв а дзеля чаго там i 
сеюць больш ячменю. На ўсходзе Беларусi, шмат сеюць лёну i канапель часта 
спатыкаюцца маслабойныя заводы - аляярнi (Смаленск, Гомель, Бранск). Апроч 
таго ў розных мяйсцох спатыкаюцца, крухмальныя  i  дражджавыя  заводы. 
Апошнiя iстнуюць найбольш - пры браварох. 

Пa ўсёй Беларусі параскiданы сыраварнi, найбольш пры пaктax  у вялiкix 

двapox. Асаблiва многа сыраварняў у Смалешчыне. 
Апошнiмі часамi адкрываецца ўсё больш п аравых млыноў, якiя патроху 

выцiскаюць звычайныя вясковыя вадзяныя млыны і ветракi. 
Цукраварняў  цяпер на Беларусi блiзка што29 няма, зато ёсць хвабрыкi 

цукеркаў, шакаладу i iншых прысмакаў; найбольшая з гэтых хвабрыкаў у Вiльнi. 
У лясiстых мясьцiнах  Беларусi досiць густа разсеяны невялiкiя заводы па 

п е раробцы дрэв а ды iншых лясных прадуктаў - пiльнi, смалярнi й iнш. 
Даўней з Беларусi вывозiўся толыкі непiлаваны лес. Дзякуючы гэтаму 
паадкрывалася шмат пiльняў у Кiеве, Кацярынаславе, Рызе i г. д. Тады й нашыя 
лясныя гандляры сталi рабiць пiльнi, i цяпёр ужо значная частка лясных 
матар'ялаў з Беларусi йдзець пiлаванаю. Заводаў такiх яшчэ аднак мала i на гэтым 
наш край шмат трацiць. 

Дагэтуль яшчэ шмат дрэва з Беларусi прадаецца загранiцу на паперныя 
хвабрыкi i там з яго вырабляецца папера, тым часам у нас паперняў пакуль што - 
толькi каля дзесятку. Важнейшыя папернi знаходзяцца: ў Дабруш у (Гомельскага 
пaветy), ля Ч аш нiк аў (Лепельскага павету), пад Вiль няю  i  ў Барысав е . 
Дабрушская хвабрыка вырабляе найбольш паперы i прытым лепшых сартоў. Па 
свайму ўстройству i па вялiчынi займае яна пачэснае мейсца памiж паперняў усяе 
Эўропы. Паперу на ей робяць: лепшыя сарты - з анучаў, горшыя - з дрэва й 
саломы, якiя перарабляюцца ўперад на асобых заводах. Хвабрыка апрыч пары 
працуе яшчэ й вадой. Для гэтага выкарастана аграмадная i сiла р. Iпуцi (гл. рыс. 
25). На Дабрушскай хвабрыцы працуе каля 1500 работнiкаў. 

Найбольш дрэва йдзе на тыя хвабрыкi, дзе вырабляюцца горшыя сарты 
паперы (на вокладкi, абiцьцё) i бiбула. Такiх хвабрык некалькі ёсьць у 
Вiцебшчыне. 

Выраб сярнiчак  на Беларусi досiць разьвiты. Беларускiмi сярнічкамі  
карысталася амаль не палавiна даўнейшае Расеi. Най-больш пашырана гэтая 
прамысловасьць у Чарнiгаўшчыне (Сафіяўка, Злынка, Навазыбкаў), Меншчыне i 
ў Вiцебшчыне. Найбольшыя хвабрыкi сярнiчак у Пiнску, Барысаве, Гомелi. 
Прамысловасць гэтая вельмi хутка расьuе. 3 кожным годам адкрываюцца ўсё 
новыя хвабрыкi. 

Ткацкiя хвабрыкi гуртуюцца каля некалькiх цэнтраў: Бе ла-сток у, 
Клiнцоў (Суражскага пав.) i Ярцава (Духаўшчынскага пав.). Найшырэй разьвiта 
гэтая прамысловасьць у Беластоку i  каля яго. Тамака працуюць хвабрыкi, што 
прадуць воўну i вырабляюць сукно, корт i драп. Хвабрыкi гэтыя былi  
пазакладаны немцамі кaля 1800 г, калi яны тамака rасп адарылi пасьля III падзелу 
Польшчы. Хаця па Тыльзiцкай згодзе Беласточчына i адыйшла Расеі, аднак 
прамысловасьць разьвiвалася далей дзякуючы блізкасці мяжы i чужа-земным 
капiталам. Беластоцкiя хвабрыкi вырабляюць найбольш танныя сарты сукна й 
драпу, а так сама корт. Шмат гэтых матар'ялаў iдзець на тандэтную вопратку. 

Ткацтва разьвiлося ня толькi ў самым Беластоку, але i ува iх  яго ваколiцах . 
Па дробrъiх  мястэчках  пад Беластокам пабуналiся вялiкiя хвабрыкi з сотнямi 
работнiкаў, а так сама шмат ёсьць i дробных рамесьнiкаў - ткачоў, якiя маюць у 
хаце варштаты. 3 гэтых мястэчак важнейшыя - Заблуда ў,  Х арош ча,  
                                                 
29

 Ёсьць некалькi цукраварнйў на самай паўднёвая мяжы Беларусi, ў Чарнiгаўшчыне. 

Суп рась ль . 
Беластоцкiя хвабрыкi вырабляюць у год тавараў больш як 10 мiлiёнаў 

рублёў. На iх працуюць каля 10 тысяч работнiкаў. Гэта самы важны цэнтр 
хвабрычнае прамысловасьцi ў Беларусі. 

Другiм важным цэнтрам ткацтва трэба лiчыць К лiнцы, Суражскага пав. 
разам з яго прадмесьцямi - Стадоламi, Казённаю Туросьняю й iншымi. Тут 
iстнуюць вялiкiя хвабрыкi, найбольш суконныя; яны вырабляюць у год тавараў 
(сукна, драпу, коўдраў, ваты й iнш.), на З 1/2 мiлiёны рублёў пры 4000 работнiкаў. 

У Я рцав е , Духаўшчынскага пав. асобна стаiць вялiзная ткацкая хвабрыка 
г. зв. Ярцаўская мануфактура. Тутака прадуць бавоўну i ткуць найбольш танныя 
паркалi. Усяго вырабляе гэтая хвабрыка у год тавараў на 3 мiлiёны руб.; а на ей  
працуюць больш 4000 работнiкаў. 

Трэба ўрэшце зьвярнуць увагу на адну невялiкую хвабрыку сукна ў 
П арэччы (Пiнск. пав.). На rэтай хвабрыцы вырабляюцца добрыя гатункi сукна 
што году на 180 тысяч рублёў. 

Ткацкая прамысловасьць найбольш разьвiтая пры межах Беларусі, 
перарабляе галоўным чынам прывозныя прадукты (ба-воўну, воўну) i  
патрымлiваецца найбольш чужаземным капiталам. Аднак пры дагодных варунках 
у rэых iстнуючых ужо цэнтрах  магла-б разьвіцца й пашырыцца i буйная 
беларуская прамысловасьць. 

Вельмi шкада, што ў нас мала хвабрыкаў, якiя выраблялi б iль няныя  
тканiны з нашага-ж лёну, якi мы ў аграмадным лiку вывозiм за мяжу. Гэткая 
хвабрыка ёсьць у Крынках, Варшанскага пав. 

У большых гарадох Беларусi разьвiваюцца буйныя прамы-слов асці  
к рав е цк ая,  ш аве цк ая и iнш. Апрача мэханiчнага вырабу ботаў, панчох i iнш. 
(Вiльня, Менск), ёсьць шмат кантораў, якiя раздаюць працу на дом сотням 
рамесьнiкаў: шыцьцё адзежы, бялiзны, вобую, панчох. У Вiльнi перад вайною 
было каля 60 кантораў, якiя займалiся толькi панчохамi (Вiльня ў гэтай справе 
займала вельмi выдатнае мейсца). 

Досiць часта ў местах  i мястэчках  заходняе Беларусi сустра-каюцца 
хвабрыкi  табакi. Яны выпiсуюць табаку са стараны, найбольш з паўдня, i, пасьля 
мэханiчнае i хымiчнае пераробкi яё, выпускаюць на рынак табаку да курэньня й 
нюханьня. У табачных хвабрыках працуе вельмi многа жанок i дзяцей. 
Найбольшыя хвабрыкi ў Гораднi, Пiнску, Вiцебску. 

Гарбарнi. Вiднае мейсца ў беларускай прамысловасьцi зай-маюць гарбарнi  
- г. зн. заводы, на якiх вырабляецца скура. Найбольш гарбарняў у Вiленшчыне i ў 
Вiцебшчыне. 3 гэтага боку асаблiва вызначаюцца м. Смарг онi  (Ашмянскага 
пав.), дзе было перад вайною каля 20 гарбарняў, а так сама Вiльня, Крынкi, 
Дзьвiнск, Ашмяна, Магiлеў, Падабранна (Гомельскага пав.), Клiнцы, 
Беласточчына. 

Нашыя гарбарнi найбольш зьяўляюцца невялiчкiмi заводамi. У адным 
Магiлеве да 70 дробных гарбарняў. Яны даюць малы даход, але харчуюць шмат 
работнiкаў. Буйных гарбарняў мала. Найбольш iх было ў Вiльнi. 

Гарбарнi выпiсуюць сырую скуру здалёку - з Усходу, Каўказу i г. д. 
Вырабленыя тавары прадавалi так сама найбольш у Маскоўшчыне. Устройства 
нашых гарбарняў нялiшне добрае i iм трудна бывае конкураваць з чужаземнымi  

гарбарнямi. 
Ёсьць на Беларусi мылав а рнi  i  з ав оды сь в е чак . Найбольш iх у 

Меншчыне. 
Хвабрыкi мiнэральных вырабаў. Пры большых местах, якiя з пашырэньнем 

сеткi чыгунак, з разьвiцьцём прамысловасьцi i гандлю сталi моцна будав ацца, 
павырастала шмат цагельняў. Шмат iх  ёсьць, пад Вiльняю, Менскам, Смаленскам. 
Гэтак сама каля местаў, або чыгунак на лепшых глiнах  пабудавалiся кахельныя 
заводы. Найбольш iх  (каля 15) ёсьць у м. Копысi (Гарэцкага пав.). 

У лясiстых пяшчаных мяйсцовасьцях досiць часта сустрака-юцца - 
хвабрыкi шкла (гуты). Прамысловасьць гэтая моцна разь-вiваецца, бо для гэтага ў 
Беларусi ёсьць усе патрэбныя ўмовы Найбольшыя гуты ў Талочыне (Варшанскi 
пав.), у Рослаўскiм павеце, ў 3алесьсi (Вялейскага пав.). Даўней славiлася 
прыгожасьцю судзьдзя, якое вырабляла, Урэцкая шкляная гута (Бабр. пав.). 

Мэталёвая прамысловасьць ў нашым краю разьвiта вельмi слаба. Даўней у 
нас, асаблiва ў Вiленшчыне, было некалькi зяле зных  г утаў, дзе з балотнае  
руды выплаўляўся чыгун. Цяпер гэтыя заводы пазакрывалiся i ўся мэталевая 
прамысловасьць працуе з прывазным матар'ялам. Найбольш важным ёсьць тут 
в ыраб г асп адар ск iх  маш ын i  п рыладаў. Гэтыя вырабы былi разьвiтыя каля 
Вiльнi i ў Вiцебшчыне. Пад Вiльняю была хвабрыка косаў (у Н.- Вялейцы), а ў 
Вiцебшчыне выраблялі плугі. 

Iншыя мэталёвыя хвабрыкi сустракаюцца прыпадкова ў розных 
 
 
 
 
 
 
 
 
 
 
 
 
 
 
 
 
 
 
 
 

мяйсцох. Гэтак пад Воршаю ёсьць вялiкая хвабрыка цьвякоў, у Гомелi, Менску i 
iнш. - чыгуналiтныя хвабрыкi. 

Вельмi важнае значэньне ў Беларусi маюць усякага роду чыг унк ов ыя 
майс троўнi  (рыс. 87). Хаця яны па большай часці толькi папраўляюць 
папсаваныя часьцi ў паравозах , вагонах i iнш., але займаюць значны лiк 

Рыс. 87. Чыгункавыя майстроўнi.  



 - 164 - 

работнiкаў. Такiя майстроўні  ляжаць у большых чыгункавых вузлох - Менску, 
Гомелi й інш. 

Хвабрычна - заводзкая прамысловасьць можа зьмяняцца вельмі моцна i ў 
кароткiм часе  ў залежнасьцi ад усякiх  прычынаў. Той агляд прамысловасьцi, якi 
тут дадзены, адносiцца да часу перад вайною. Вайна 1914 г. зрабiла вялiкiя 
ўплывы на нашую прамысловасць. Некаторыя прамысловыя цэнтры, напр. 
Смаргоні, навет зусiм развалены. Пасьля вайны, калi ўсё прыдзе да нармальнага 
стану, ведама, нашая прамысловасьць будзе йначай выглядзець, чымся ўперад.  
Але аб гэтым трудна ўгадаваць. 

 
§ 40. АДХОДНЫЯ ПРОМЫСЛЫ i ЭМIГРАЦЫЯ 

 
3 прычыны малога разьвiцьця прамысловасьцi ў Беларусі,  

малазямельнасьцi, нiзкое ўрэджайнасьцi зямлi i няўменьня на ёй гаспадарыць 
значная частка насяленьня Беларусi змушана шукаць заробкаў на старане, а 
часамi й зусiм выяжджаць з роднага краю ў чужыну. 

За апошнiя гады вельмi многа стала выяжджаць на зароокi у П аўночную  
Амэрык у, асаблiва з Заходняе Беларасі: з Горадзеншчыны, Вiленшчыны. Ўперад 
ехала з Беларусi ў Амэрыку асаблiва шмат жыдоў, якiм цяжка ў нас жылося пры 
старых парадках. За жыдамi ўсьлед паехалi i сяляне - беларусы звычайна - 
лепшыя, здаравейшыя работнiкi, адважнейшыя людзі, Іх цягнула туды высокая, 
раўнуючы да звычайнае ў нас, плата за працу, жаданьне паправiць за заробленыя 
грошы гаспадарку, прыкупiць зямлi. "Апынуўшыся на амэрыканскай 
тэррыторыi", пiша беларускi дзеяч з Амэрыкi п. Бубешка, "бяз веданьня 
англiйскае мовы, найчасьцей у вялiкiх местах  - з звычаямi вясковага жыцьця, 
часамi саўсiм няпiсьменныя, натуральна павiнны былі сялiцца памiж сваiх  
(беларускiх) жыдоў. А таму, што жыды жы-вуць найчасьцёй у вялiкiх  местах , як 
Нью-Йорк i Чыкаго, i нашыя беларусы туляцца там памiж iх ; шмат хто навучыўся 
навет жыдоўскае мовы i зжываюцца наагул досiць дружна. Апрача Нью-Йорку, ў 
якiм жыве больш як 15 тыс. беларусаў, што працуюць найчасьцей у кравецкай 
прамысловасьцi, шмат жыве ў Чыкаго, працуючы ў ведамых Чыкагскiх  рэзьнях, 
значны лiк працуе на сталелiтных заводах Пiтсбургу, у Дэтроiце на самаходных 
хвабрыках i iншых заводах. Вельмi шмат пасялілася ў ново - англiйскiх  штатах  
Конэкцiкут i Масачузэт, дзе працуюць у паперна - ткацкай прамысловасьцi, на 
цэмэнтовых i цагельных заводах, у лясiстых мяйсцовасьцях Канады, на чыгунках, 
ў руднікох, капаюць канавы, пракладаюць падземныя чыгункi, будуюць дамы, 
займаюцца сельскаю гаспадаркаю; ў кожнай галiне ёсьць добрыя спэцыялiстыя, 
якiя прынясуць шмат карысьцi нашай Беларусi. Працуюць беларусы ўва ўсiх  
галiнах  прамысловасьці, праходзяць практычную школу абсолютна ўва ўсiх  
майстроўнях ёсьць свае коопэратывы, як у краўцоў у Бронзьвiлi (ваколiцы Нью-
Йорку), у сталяроў i цесляў, дома-будаўляны i г. д." 

Лiку беларусаў, жывучых цяпер у Амэрыцы, трудна вызна-чыць; ёсьць iх 
там у кожным разе сотнi тысяч. Працуюць беларусы ў Амэрыцы цяжка i  
зарабляюць менш, чым амэрыканскiя работнiкi, бо ня прыймаюць удзелу ў 
амэрыканскiм работнiцкiм руху. Каля 95% нашых эмiгрантаў жыве ў Амэрыцы ня 

ведаючы англiйскае мовы, i дзеля гэтага застаюцца саўсiм чужымi амэрыканскай 
культуры, rрамадзкаму й палiтычнаму жыцьцю. Да апошняга часу ня было сярод 
iх i свайго грамадзкага жыцьця, нацыянальных i культурных арганiзацыяў. Цяпер 
ужо гэныя арганізацыі йстнуюць, паадчынялася шмат школаў, рамесьленых 
майстроўняў і г. д.  

Значную частку зарабляных грошай амэрыканскiя беларусы пасылаюць і 
прывозяць у Бацькаўшчыну. Толькі малая частка эмiгрантаў застаецца ў 
Амэрыцы назаўсёды; ў большасьцi яны вяртаюцца назад, i за заробляныя ў 
Амерыцы грошы купляюць зямлю ды садзяцца на гаспадарку. Дзякуючы ім 
вялiкiя прасторы дворнае зямлi ў Заходняй Беларусі перайшлі да сялянства. Гэта 
робiць эмiграцыю ў Амэрыку  карысным для Беларусi зьявiшчам. Была б яна 
яшчэ больш карыснаю для нашага краю, калi-б беларусы з Амэрыкi прывозiлi ня 
толькі грошы, але й амэрыканскае культурнае i  грамадзкае ўзгадаваньне, ды каб 
iхняя туга па Бацькаўшчыне перарабiлася ў нацыянальнаю сьведамасьць; 
здаецца, гэтага ўжо чакаць ня доўга засталося. 

З усходняе Беларусi - з Чарнiгаўшчыны, з паўднёвае Смаленшчыны з 
Клiмавiцкага, Чэрыкаўскага, Мсьцiслаўскага пав. вельмі многа выяжджае на 
работу ў Д ане цк iя к ап аль нi  (на Ўкраiне). Заробкi там так сама досiць высокiя, 
але варункi працы надта цяжкiя й нездаровыя. Асаблiва шмат выяжджала з  
Навазыбкаўскага, Суражскага, Клiмавiцкага пав. 3 Навазыбкаўскага павету 
выяжджала на заробкi ад 1/4да 1/2 ўсяго дарослага насяленьня. 

З паўднёвых частак Беларусi шмат хто выяжджае на летнiя 
заробкі ў чарназё мныя стэп ы, на Ўкраiну, Дон, Кубань. 

Урэшце з усiх частак Беларусi выяжджала шмат народу 
на працу ў боль ш ыя ме сты Расе і  - Петраград, Маскву, i г. д. Шмат хто з 
выехаўшых у Расею заставаўся там назаўсёды. Гэткiм парадкам у гэтых местах  
стварылася досiць вялікае беларускае насяленьне. Хаця акуратных падрахункаў 
не рабілася, але можна лiчыць, што ў некаторых з гэтых местаў лiк беларусаў 
даходзiў да 100.000 i больш. Да таго-ж трэба сказаць, што выяжджалі на чужыну 
лепшыя працаўнiкi, шмат выяжджала і інтэлігенцыі. 

Апpoч таго шмат беларускіх  земляробаў выехала у Сыбiр. Лічаць, што ў 
Сыбiру беларусаў павiнна быць каля 700.000 чалавек. Хаця яны разсыпалiся па 
ўсiм Сыбiру, але найбольш iх  у Енiсейскай губ. - у Канскiм, Дчынскiм i  
Краснаярскiм паветах . У першым з гэтых паветаў беларусы складаюць 1/3 частку 
ўсяго насяленьня. Так сама шмат беларусаў жыве ў Уccypыйcкім краі, ў 
Табольскай i Томскай губ. У Сыбiру беларусы выбiраюць мейсцы, якiя 
прыпамiнаюць iм пакiнутую Бацькаўшчыну. Найбольш селяцца яны ў мяйсцох 
лясiстых, ля вады. 

 
§ 41. ГАНДАЛЬ. 

 
Значная частка меставых i местачковых жыхараў займаецца гандлем. 

Найбольш гандлем займаюцца жыды, а гэта затым, што ім закрыты былі  
палітыкай расейскага ўраду іншыя прафэсiі. З гэтае прычыны у Беларусi, дзе 
жыдам было дазволена жыць (y Маскоўшчыне жыдом расейскi ўрад не дазваляў 

жыць) асаблiва моцна разраслася кляса людзей, якiя займаюцца гандпем, Чым 
больш гандляроў, тым большая памiж iх  конкурэнцыя, а чым большая 
конкурэнцыя, тым пакупцы дастаюць лепшы тавар i таней. Вось-жа ў Беларусi, 
дзякуючы значнай лiчбе гандляроў і iхняй конкурэнцыi гандаль стаiць досiць 
добра. 

Памагае гэтаму i само географiчнае палажэньне Беларусi, а так сама й  
досiць значнае разьвiцьцё ўсякiх дарог. Гэтыя прычыны ўжо з даўных часоў далi  
магчымасьць разьвiцца ў Беларусi шырокаму гандлю. 

Яшчэ ў часы дагiстарычныя цераз Беларусь iшлi важнейшыя гандлевыя 
.дарогi i ў беларускiх  местах  iшоў бойкi торг i мена тавараў з усяго тадышняга 
сьвету. Найбольш ходкiмi таварамi былi: бурштын, скура, мёд, воск, вiны, 
тканiны, хлеб i iнш. Усiмi гэтымi таварамi й таргавалi нашыя продкi, i для гэтае 
мэты, мусiць, наўпярод i пазакладалiся старыя беларускiя месты - Полацак, 
Вiцебск, Менск, Смаленск, Горадня, Тураў, Пiнск ды iнш. Некаторыя месты,  
напрыклад Менск, навет самае iмя свае дасталi, вiдаць, ад галоўнага занятку сваiх 
жыхараў - гандлю, ме ны. Месты гэтыя ляжаць найбольш у тых мяйсцох, дзе 
гандляры перацягавалi свае тавары 3 аднае ракi ў другую, калi па першай нельга 
было далей ехаць, ля в олак аў. 

Пастаянныя войны, якiя адбывалiся сотнi гадоў на Беларускай зямлi,  
зруйнавалi нашыя месты. Даўнейшыя беларускiя гандляры зьбяднелi й сталi  
займацца iншымi заняткамi. Да таго-ж у тыя часы (ў Сярэднiя Вякi) занятак 
гандлем лiчыўся для шляхцiца, напрыклад, панiжаючым ягоную годнасьць. Вось 
як раз тады за гандаль у нас бяруцца жыды, пакрысе арганiзуюць яго i займаюць 
усяго цалком у свае рукi. 

За мяжу Беларусь, як ужо можна было бачыць з апiсаньня гаспадаркi й  
промыслаў, вывозiць найбольш ле с i  ля сны я  ма та р'ялы, а так сама лё н ,  
п яньк у, садов iну,  сь п iрт,  сярнiчк i  i г. д. Увозiцца найбольш пш оннае 
мукi i ўсялякага збожжа, а так сама ўвозяцца: к аме нны в уг аль , г аза, цук ар, 
усялякiя мэталi  i  мэт алё в ыя в ырабы, ш тучныя г наі  (парашкi), к расныя 
тав ары i г алянт эрыя ды iнш. Акуратнага падрахунку загранiчнага гандлю 
Беларусi яшчэ ня зроблена. 

Як бачым, вывозiць Беларусь загранiuу адны блiзка сырыя прадукты, а 
прывозiць - фабрыкаты. На пераробцы нашага сырцу зарабляюць iншыя краi, мы-
ж, купляючы iхнiя вырабы, павiнны аплачваць iхнiя зыскi. Беларускi лён, прыкл., 
купляе бэльгiйская аплочуючы i працу бэльгiйскага работнiка, i зыскi 
бэльгiйскага фабрыканта, i цэлы рад мытных падаткаў. Беларусь такiм чынам 
іграе ролю калёнii для сусьветнага капiталу. Прычынаю гэткага палажэння ёсьць 
лiшне малое разьвiцьцё ў нас прамысловасьцi, на чым Беларусь вельмi шмат 
трацiць. Мы маглi б саўсiм ня прывозіць ззагранiцы, або прывозiць шмат менш, 
чым цяпер: цyкpy, штучных гнаёў, мэталёвых вырабаў; наадварот пры 
шырэйшым развіцці нашае прамысловасьцi мы маглi-б вывозiць загранiцу - шмат 
паперы, iльняных тканiнаў, гатовых дзераўляных вырабаў i прадуктаў перагонкi 
дрэва й  торфу; а пры нале жнай п астаноўцы гаспадаркi наш малазначны цяпер 
вываз мясных i малочных прадуктаў (масла, сыроў) i садовiны мог бы прыняць 
вялізарныя разьмеры. 

Гэткiя магчымасьцi ёсьць перад нашым краем у будучыне. Iх 

зьдзейсьненьне залежыць у значнай меры ад палiтычных варункаў, шмат аднак у 
гэтай справе можа зрабiць сваiмi высiлкамi само сьведамае грамадзянства, ня 
гледзлчы нi на якiя палiтычныя варункi. Можа яно перад усiм падняць прасьвету 
народных масаў i iх экономiчную самадзейнасьць. 

Галоўнымi тарговымi цэнтрамi, мейсцамi гуртоўнага гандлю i складаў 
ёсьць месты: Вiль ня,  М е нск ,  Вiце бск,  Бе ласток ,  Гоме ль , Дзь в iнск , 
П iнск. 3 гэтых цэнтраў разыходзя, а тавары па дробных мястэчках, аткуль iх  i 
дастае насяленьне. 

Вялiкаю перашкодаю для гандлю, як i для прамысловасьцi, ёсьць недахват 
буйнога капiталу. За тое дробныя капiталы, якiя ў Беларусi ёсьць, зварочуюцца 
скора i, значыць, даюць добры зыск. Гэта паказуе, што старана нашая ў гандлёвых 
адносiнах  стаiць высака. 

Добрая пастаноўка прыватнага гандлю доўга перашкаджала разьвiцьцю ў 
Беларусi сп а жыв е цк ае  к ооп эрацыi . Толькi за апошнiя гады i то перш-на-
перш пад уплывам палiтычных абставiн, спажывецкая коопэрацыя стала значна 
разьвiвацца, ўсё больш i больш выцiскаючы прыватных гандляроў. Стварылася 
некалькi вялiкiх  коопэратыўных органiзацыяў, як "Цэнтрабелсаюз" (Цэнтральны 
Саюз спажывецкiх  таварыстваў Беларускага Краю) - ў Менску, ў якiм злучаны 
сотнi вясковыч коопэратываў Цэнтральнае Беларусi, "Вiленскi Саюз 
Коопэратываў". якi абыймае коопэратывы Заходняе Беларусi. Значныя 
коопэратыўныя арганiзацьii iстнуюць i на Ўсходзе Беларусi - ў Вiцебску, 
Смаленску, Гомелi i г. д. Усе яны абслужуюць найбольш спажывецкiя 
коопэратывы, якiя за час вайны асаблiва моцна разрасьлiся дзякуючы таварнаму 
голаду. 

Iншыя вiды коопэрацыi, а перад усiм гэтак важный для гаспадарнага 
жыцьця Беларусi, як земляробская, крэдытовая, ў нас на жаль яшчэ вельмi слаба 
разьзiтыя. Наагул коопэраuыя мацней разьвiваецца на ўсходзе Беларусi дзякуючы 
ўплывам магутнага коопэратыўнаго руху Ўкраiны i Маскоўшчыны. 

 
 

§ 42. ДАРОГІ. 

 

Беларусь мае густую сетку прыродных дарог. Яна ўся зрэ-зана рэкамі, якiх 
вытакi ляжаць недалёка адзiн ад аднаго, а да таrо ж яшчэ и не разьдзелены 
высокiмi гарамi. Дзеля гэтага нямма ніякіх  перашкод, каб правесьцi злучаючыя 
каналы. Гэтыя каналы й праведзены - iмi злучаюцца рэкi, што цякуць у Чорнае 
мора тымі, што цякуць у Балтыцкае мора. 

Апроч вадзяных дарог у Беларусi, асаблiва Заходняй, разьвіта досiць густая 
сетка чыгунак i шосаў. Хаця гэтыя дарогi будаваліся найбольш дзеля ваенных 
мэтаў, аднак яны маюць i вялiнае эканамiчнае значэньне. 

Дарогi Беларусi маюць i вялiкае памiжнароднае значэньне. Бе ларусь  
ляжыць  як  разна в узь ле  ўсiх  г алоўных  дарог ,  як iя  йдуць  з  Ук раiны 
й  М аск оўш чыны ў Зах однюю  Э ўроп у.  Ведама, што i для Украiны, i для 
Маскоўшчыны надзвычайна важна, цi гэтая iхняя брама ў Эўропу будзе 

адчынена, цi не. Гэтае значэньне Беларусi было бадай цi не найважнейшаю 
прычынаю безканечных войнаў, якiя вяла, пачынаючы ХV веку, Маскоўшчына, а 
перад ею - Кiеўскiя князi на нашых прасторах .   

__________ 
 

Мора.  Марскiя дарогi, як ведама, найвыгаднейшыя дый найтаньнейшыя. 
Беларусь ляжыць памiж двох  мораў - Балтыцкага й Чорнаrа, пры гэтым да 
першага значна блiжэй, чымся да другога. Але нiдзе беларуская зямля да самага 
берагу мора не даходзіць. Дзеля гэтага мусiць наш гандаль карыстацца марскiмi 
портамі, якiя ляжаць на чужой зямлi. 

3 портаў Балтыцкага мора найбольшае значэньне для Беларусі маюць: 
Рыг а,  Лiбав а,  К лайп эда,  К ё нiг сбэрг  (К арале в ец) i  Гданск . 

Рыга - ля Рыжск ае  з аток i над р.  Дзьв iною, якая ў им верхнiм i 
сярэднiм цячэньнi абвадняе паўночную Беларусь; Бярэзінскім-жа каналам 
злучана Дзьвiна з Дняпром. Такiм парадкам уся п аўночна-ў сх одня я  
Бе ларусь  -  прымерна да р. Бярэзiны цягне да Ры жск аг а п орту. Чыгункi так 
сама злучаюць Рыгу найпрасьцей з поўначай i ўсходам Беларусi. Тым часам, з  
Заходняй Беларусяй сувязь не такая моцная. Цераз Рыжскі порт вывозiцца шмат 
лесу, лё ну й  п янь кi  з  Бе ларусi , а так сама збожжа з паўднёвае 
Маскоўшчыны. 

На жаль, Рыжскi порт вельмi доўга (каля 4 месяцаў) узiмку бывае  
замерзшы. 

Значэньне Рыжскаrа порту, як мы бачым, для Беларусi  надта вялiкае. Яно 
яшчэ пабольшала-б, калi-б нашыя вадзяныя дарогi и былі расчышчанымi i каб 
судаходзтва па iх ня мела гэтулькi перашкодаў. 
Лiбава зьвязана з цэнтра м Бе ла русi  старой чыгункавай лініяю (Лібав а -  
Роме нск аю ). Лiбава мае блiзка што не замярзаю чы, вельмi выгодны i добра 
ўстроены порт. Дзеля гэтага мела яна дагэтуль вельмi важнае значэньне для 
беларускага гандлю, асабліва гэтае значэньне павялічылася тым, што порты  
ляжачыя далей на паўдня, былi адрэзаны ад Беларусi Нямецка - Рacейcкaй 
мяжой. Шмат iшло цераз Лiбаву i ўкраiнскага збожжа. 

Рыга й Лiбава ляжаць на латышскай зямлi. 
На Лiтоўскай зямлi, пры вусьцi Нёмна ляжыць порт Клайпэда (па нямецку 

- М эмэль ). Клайпэда павiнна-б быць адным з найважнейшых для Беларусi  
портаў. Сыстэма Нёмна абыймае ўсю Заходнюю Беларусь, а каналы Агiнскi да 
Аўгустоўскi злучаюць з ею й рэкi паўдневае Беларусi. Ня гледзячы на тое, што 
Клайпэда перад вайною была аддзелена ад Беларусi дзяржаўным рубяжом, праз 
яе шмат вывозiлася загранiцу беларускага лесу. Калi-б палiтычная варункi не 
перашкаджалi, а карыта Нёмна й яго прытокаў i каналаў зьвязаных з Нёмнам 
было добра урэгулявана, Клайпэда магла б мець для беларускага гандлю дужа 
вялiкае значэньне.   

Нiжнi Нёман Фры дрых сг рабэнск iм к анала м i р. Прэгелям зьвязаны з 
Кёнiгсбэргам; па гэтым канале значная частка тавараў iшла з Нёмну проста у 
Кёнiгсбэрг. 

Кёнігсбэргскi порт (П iллау) - найблiжэйшы з усiх  марскiх  портаў да 
Беларускаё зямлi, ляжыць у Нямеччыне, пры ўтоку р. Прэгеля. Некалькi лiнiяў 

чыгункi зьвязуе яго з беларускiмi местамi (Бе ла сток ам,  Го радняю ) 
безпасярэдна, а лiнiя Коўна - Кёнiгсбэрг, якая йдзе цераз Лiтоўскую зямлю, 
зьвязуе яго з Вiльняю. Дпроч таго р. Прэгель, як сказана, злучана каналам з  
Нёмнам. 

Кёнiгсбэрг з даўных часоў вёў шырокi гандаль з Беларусяй. I дагэтуль праз  
яго вывозiцца шмат беларускае пянькi, лёну i г. д. 

Урэшце для паўднёвае й заходняе Беларусi можа мёць зна-чэньне й  
Гданскi порт, што ляжыць пры ўтоку Вiслы. Рэкi сыстэмы Вiслы - Буг, Нарва i 
Бабёр абвадняюць заходнюю Беларусь, а Каралеўскi канал зьвязуе з Вiслаю 
паўднёвае Палесьсе. 

3 портаў Чорнага мора пэўнае значэньне моrуць для нас мець: Х эрсон , 
што ляжыць пры ўтоку Дняпра (цераз яго йдзе шмат лесу з Беларусi) i суседнiя 
порты - Адэса, Мiкалаяў i г. д. Аднак усе яны ляжаць занадта далёка ад Беларусi. 
Належаць яны да Ўкраiны. 

Ня маючы сваiх марскiх портаў, Беларусь мусiць неяк умовiцца з сваiмi 
заходнiмi суседзямi, каб карыстацца iхнiмi портамi i тым забясьпечыць 
беларускаму гандлю дарогу на шырокi сьвет. 

__________ 
 

Вадзяныя  дарогі. Дб прыродных вадзяных дарогах  мы ужо казалi,  
апiсуючы рэкi ды вазёры. Беларусь мае густую сетку судаходных рэк - больш 12 

тыс. вёрст даўжынi маюць яе вадзяныя дарогi, а на 100 кв. вёрст прастору 
прыходзiцца каля 4,5 вер. вадзяных дарог. Навет Нямеччына, ў экономiчным 
жыцьцi якое вадзяныя дарогi йграюць вялiкую ролю, мае радзейшую чым у нас iх 
сетку (3,5 в. на 100 кв. вёр.). Праўда, нашыя рэкі и каналы найбольш закiнутыя, 
неагледжаныя й дзеля гэтага карыстацца iмi часта няма як. Але пры пэўных 
клопатах гэтыя заганы можна было-б зьнiштожыць, дый навет значна павялічыць 
даўжыню судаходных частак рэкаў. 

3 непаравых судзiнаў, якiя ходзяць па беларускiм рэкам i каналам,  
важнейшыя: в iц iны - на Нёмне, падыймаюuь да 14.000 пуд, струг i  i барк i  - 
зялiкiя бязмачтавыя судзiны, якiя ўжываюцца выключна для сплаву ўнiз па 
цячэньню; бэрлiны - вялiзарныя судзiны, падыймаюць па некалькi дзесяткаў 
тысяч пудоў, маюць мачту i ходзяць часамi на п арусох. Зьверху пакрытыя яны 
двухскатнаю страхою. Лайбы - гэтак сама маюць мачты i парусы, але ня маюuь 
страхi. Невялiкiя гэтыя судзiны (падымаюць да 5000 пуд.) апошнiмi часамi вельмi 
пашырылiся, асаблiва на Дзьвiне. 

Па большым рэкам Беларусi ходзяць апрача непаравых судзінаў - i  
параходы. Лiк iх  даходзiў у вадазборнiку Дняпра – да 150, Дзьвiны - да 100. Ў 
некалькiх  мяйсцох у Беларусi былi заводы, дзе будавалiся новыя параходы й 
судзiны. 3 памiж iх найбольшы перад вайною iстнаваў у Пiнску. 

Найважнейшымi беларускiмi рачнымi прыстанямi  ёсьць: 1) Гоме ль ,  2)  
П iнск,  3) М аг iлё ў i 4) Вiце бск.  

Штучныя вадзяныя дарогi, на гледзячы на вялiзарную працу, якая была 
затрачана, каб iх правесьцi, неагледжаныя, i мала ўжываюцца. Важнейшых 
судаходных каналаў у Беларусi чатыры: Бярэзiнскi, Агiнскi, Каралеўскi i 
Аўгустоўскi. 

Бярэзiнскі канал злучае Бярэзiну з Дзьвiною. Ідзе ён праз рэчкi Сэргуч 
(прыток Бярэзiны), возера М ане ц, якое злучана каналам з воз. Бярэш та; з 
апошняга-ж возера выплывае рэчка Бярэшта, прыток Эссы. Э с са  ўпадае ў 
Ле п е ль ск ае  воз., i з гэтага возера ўжо выплывае прыток Дзьвiны Вулла. Уся 

мая сыстэма рэчак i вазёр ляжыць у лядавiковай далiне, што злучала Бярэзiну з 
колiшнiм Полацкiм Лядавiковым возерам. 

Бярэзiнскi канал быў выкапаны у 1805 годзе. Роблены ён пыў няўмела i 
нядбала, i затым ужо адразу пасьля адкрыцьця быў ён мала прыдатны да 
судаходзтва. Пасьля некаторы час у Барысаве быў гэткi нiзкi мост праз Бярэзiну, 
што пад iм не маглi праходзiць судзiны, i з гэтае прычыны рух судзiнаў па канале 
саўciм спынiўся; без належнага дагляду канал, рэкi i вазёры, ўваходзячыя ў яго 
сыстэму, зьмялчэлi, iх  пазаносiла пяском, i калi ў Барысаве пабудавалi новы, 
вышэйшы мост, дык судаходзтва п а канале не магло ўжо аднавiцца; цяпер па iм 
толькi сплаўляюць плыты. 

Агiнскi  канал злучае Я се ль ду  (прыток Прыпяцi) з Шч араю . Даўжыня 
яго каля 50 вёрст. Ідзе канал па балоцiстых прасторах Палесься i праходзiць праз 
два вялiкiх  возеры - воз. Выг анош чы i воз. Вульк у. Выкапаны канал яшчэ ў 
XVIII веку стараннем і коштам князя Агінскага, ў чэсць якога й носіць сваё імя.  
Цяпер служыць ён найбольш для сплаву плытоў, але перацягуюць па ім i баркi на 
лiнах . 

Каралеўскi канал (або Дняп роўск а -  Бужск i ) злучае Піну (прыток 
Ясельды) з М ух аўцом (прыток Бугу). Гэта найбольшы з каналаў Беларусi. Ён 
мае ўдаўжкi каля 75 вёрст, а ўшыркi каля 10 саж. Пракапаны ён яшчэ у XVІІ веку. 
У 1848 rодзе быў ён паглыблены. Канал гэты мае вялiкае значэньне, злучаючы 
Дняпро з Вiслаю. Па iм iдзе лясны тавар, а так сама и хлеб з Украiны ў Гданскi 
порт, што ляжыць пры вусьцi Вiслы. 

Аўгустоўскi канал злучае Вiслу з Нёмнам цераз р. Бабё р (прыток Нарвi), 
яrоны прыток Н этту i  р.  Ч орную Ганжу (прыток Нёмна). Iдзе ён увесь час па 
дне даўнейшае лядавiковае далiны, па якой воды Марачанкi сьцякалi ў Бабёр, 
Нарву й Вiслу. Рух па канале малы, бо вады ў iм мала. 

Ўсе апiсаныя чатыры каналы злучаюць Чорнае Мора з Бал-тыцкiм. Даўно 
ўжо зьявiлася думка, каб каторы з гэтых каналаў, а так сама й рэкi з iм злучаныя 
моцна паглыбiць i разчысьцiць, ствараючы такiм чынам Вялiк i  Балтыцк а - 
Ч арнамор ск i  в адзяны ш лях , Праектавалi для гэтае мэты выкарыстаць 
Бярэзiнскую сыстэму, паглыбляючы Дзьвiну i Дняпро гэтак, каб па канале маrлi  
хадзiць самыя вялiкiя судзiны. Калi-б гэтыя праекты зьдзейсьнiлiся, па нашай 
зямлi йзноў, як у старадаўныя часы прайшоў бы вялiкi вадзяны шлях, злучаючы 
Ўсход Эўропы з яе Захадам. Пэўне, што на гэтым шмат-бы выйгралi ўзьбярэжныя 
мёсты i ўся Беларусь. 

__________ 
 

Чыгункi. Агульная даўжыня ўсiх  чыгунак Беларусi каля 7 тыс. вёрст. 
Прымаючы над увагу вялiзарны прастор Беларусi, трэба прызнаць нашую сетку 
чыгунак рэдкаю. Тады як у Нямеччыне на 100 кв. вёрст прастору выпадае 12 
вёрст чыгункавае лiнii, ў Беларусi толькi 2 вярсты. За тым жа ў нас, асаблiва на 
ўсходзе, ёсьць шмат мясьцiнаў, якiя ляжаць ад найблiжэйшае станцыi за 50 - 60, а 
то й 80 вёрст. Найгусьцей чыгункi ляжаць j на з ахадзе Беларусi, ў 
Горадзеншчыне, дзе яны будавалiся дзеля ваенных мэтаў, бо там недалёка 
праходзiў расейска - нямецкi рубеж. Найменш чыгунак у Магiлёўшчыне, 
Палесьсi i Смаленшчыне. 

Шмат якiя зпамiж чыгунак Беларусi маюць важнейшае тран-зітовае 
значэньне: па iм перавозяцца тавары й людзi з Маскоўшчыны i Ўкраiны на захад i 
наадварот. Да гэткiх  належаць перад усiм чыгункi, якiя кiруюцца да марскiх 
портаў: Лiбав а -  Роме нск ая, па якой гэтак шмат iшло ўкраiнскага збожжа ў 
Лiбаву, Рыг а -  Арлоўск ая, што злучала з Рыжскiм портам чарназёмныя , 
краіны Маскоўшчыны, i М аск оўск а – Вiндаўск ая - гэты найкарацейшы шлях 
ад Масквы да мора й да Нямеччыны. Разам з тым гэтыя а чыгункі йграюць 
вялiзарную ролю i у ўнутраным жыцьцi Беларуi i Лiбава - Роменская чыгунка 
злучае мiж сабою тры важнейшых гандлёвых цэнтры Беларусi - Вiльню, Менск i 
Гомель, зьвязуе з захадам i з морам найдалей ад iх  ляжачую паўднёва - ўсходнюю 
Беларусь. Рыга-Арлоўская чыгунка, што праходзiць праз Бранск, Смалпнск, 
Вiцебск i Дзьвiнск, ня мпншае значэньне мае для паўночнае i ўсходняе Беларусi. 

Некалькi чыгунак iдуць у кiрунку на Варшаву. Яны створаны па большай 
часьцi для стратэгiчных мэтаў, але так сама i для падвозу грузаў да гранiцы з  
Нямеччынаю i абслужаваньня прамысловасьцi Польскага краю. Гэта лiнiя 
Паўночна - Заходняя, лінія з Полацку на Седлец, Маскоўска - Берасьцейская i 
Палеская (лiнiя Берасьце-Бранск). 

П аўночна -  Зах одняя йдзець каля заходняе мяжы Беларусi i злучаець 
важнейшыя месты Заходняе Беларусi - Вiльню, Горадню, Беласток, Дзьвiнск. Гэта 
найстарэйшая з усiх чыгунак Белapyci. 

Лiнiя П олацак -  Се дле ц адкрыта нядаўна; яна праходзiць па Заходняй 
Беларусi, зьвязуючы найбольш разьвiтыя з экономiчнага боку часткi краю. Яна 
йдзець праз месты: Ваўкавыск, Лiду, Маладэчына, Вялейку, Полацак i Невель. 

М аск оўск а -  Бе рась ц е йск ая мае найбольш палiтычнае i ваеннае 
значэньне. Яна злучае цэнтр Маскоўшчыны з цэнтрам Польшчы - Варшавай i 
праходзiць цераз самую сярэдзiну Беларусi. На ей стаяць месты: Смаленск, 
Ворша, Барысаў, Менск, Берасьце. Для Беларусi мае яна апрача палiтычнага i 
вялiкае экономiчнае значэньне. 

Лiнiя Бе рась це  -  Бранск  праложана праз самую глухую сярэдзiну 
Палесься, праз непраходныя лясы i балоты, йдзець часамi навет па дрыгве. Лiнiя 
гэтая мае i стратэгiчнае i аграмаднае экономiчнае значэньне, злучаючы з сьветам 
бязьмежныя прасторы Палесься i Беларускага Лесастэпу. Яна праходзiць праз 
Пiнск, Мазыр, Рэчыцу, Гомель i Навазыбкаў. 

3 Кiева i Заходняе Ўкраiны йдуць праз Беларусь тры лiнii; 1) К арась ц е нь 
– Ж лобiн  -  П е траг рад,  2) Вiль ня - Роўна i  3) К ове ль  -Грае в а.  Першая 
лiнiя праходзiць цераз Вiцебск, Воршу, Магiлёў i Рагачоў. Нядаўна яна 
прадоўжана далей (на Мазыр i Карасьцень) i цяпер праразае глухую краiну 
цэнтральнага Палесься. Перасекшы сярэдзiну Магiлёўшчыны, яна адрадзiла ў 
гэтай краiне экономiчнае жыцьцё: гарады сталi хутка расьцi, разьвiўся гандаль i 
прамысловасьць. 

Лiнiя Вiльня - Роўна i Ковель - Граева маюць вялiкае транзiтовае значэньне 
- гэта найбольшыя i найвыгаднёйшыя шляхi з хлебароднае Ўкраiны ў Нямеччыну 
i да Балтыцкiх портаў. Першая лiнiя йдзець праз Лунiнец, Баранавiчы, Лiду i 
Вiльню, а другая - праз Берасьце, Бельск i Беласток - каля нашае мяжы з  
Польшчаю. 

Апроч гэтых галаўнейшых шляхоў, ёсьць яшчэ некалькi меншых, якiя 

маюць больш мяйсцовае значэньне. Так, для Горадзеншчыны важная - лінія 
Бе ласток  -  Баранав ічы i так сама лінія Гора дзе н  – Сув алк ікi  - 
М арг рабов а, якая йдзець проста да нямецкага рубяжу. Лiнii гэтыя аднак маглi-б 
мець i шырокае транзі-товае значэньне, як дарогi, вядучыя з цэнтра Беларусi  
безпасярэдна у Нямеччыну. Для паўночнае Вiленшчыны важная лiнiя  
Сьвянцяны Глыбокае (вузкакалейная), для Случчыны - лiнiя Асіп ав ічы -  
Слуцак  i г. д. 

3 правядзеньнем чыгункi жыцьцё мяйсцовасьцi рэзка зьмя-няецца. Моцна 
ажыўляецца гандаль, людзкi рух , зьяўляюцца у глушы новыя людзi, будуюцца 
пры станцыях новыя гарады й мястэчкі i патроху гiнуць усе акалiчныя лясы на 
некалькi дзесяткаў вёрст ад лiнii. Горад, цераз якi прайшла чыгунка, адразу 
пачынае моцна расьці i багацець. Найбольшыя месты Беларусi  як раз ляжаць на 
крыжаваньнi некалькiх чыгунак. 

Цiкава гiсторыя некаторых новых местаў, павырастаўшых пры станцыях. 50 
гадоў назад Баранавiчы былi ма-
ленькаю вёскаю. Цераз, iх прайшла 
тады Маскоўска - Берасьцейская 
дарога i была пабудавана станцыя. 
Праз гадоў дваццаць цераз 
Баранавiчы перайшла другая 
дарога, а пасьля й трэйцяя. 
Баранавiчы пачалi моцна расьцi. 
Перад вайною ўжо яны мелi каля 30 
тысяч жыхараў. Такiх  зялезна-
дарожных местаў ёсьць яшчэ 
некалькi - Лунiнец , 
М аладэчын а,  Ж лобiн ,  Асi -
п ав iчы i iнш. 

На шосы Беларусь небагатая; 
маець iх  усяго каля 41/2 тыс. вёрст, i 
то большая частка знаходзiцца ў 
Горадзеншчыне. На ўсходзе-ж, 

асаблiва ў Палесьсi, шосаў саўсiм мала.  
Важнейшыя шосы-М аск оўск а - 
Варш аўск ая i  П е траг рада -  

К iе ўск ая. Першая перасякае Беларусь з усходу на захад i йдзе цераз Рослаў – 
Чэрыкаў – Бабруйск - Слуцак i Берасьце. Яна праходзiць праз шмат глухіх 
закуткаў Беларусi i зьяўляецца там, напрыклад, у Чэpыкаўскім паеце, адзiным 
лепшым спосабам комунiкацыi. 

Петраграда - Кiеўская шоса йдзець найбольш каля зялезных i вадзяных 
шляхоў i дзеля таго мае меншае значэньне для Беларусi. Яна йдз праз Невель, 
Вiцебск, Воршу, Магiлёў i Гомель. 

Н айболь ш  ш осаў у Горадзе нш чыне , дзе яны пабудаваны дзеля 
ваенных мэтаў. Тым часам ад iх  вялiкая карысьць i для гаспадарнага жыцьця 
краю. Па заходняй Горадзеншчыне i Сувальшчыне йдзеў розных кірунках  больш 
дзесятка шосаў. Дд аднаго Беластоку шосы разыходзяцца ў 7-х  кiрунках. 

Рыс. 89. Вясковая дарога. 

Гасьцiнцы. Па ўсёй Беларусi йдуць, злучаючы гарады мiж сабою, 
даўнейшыя пачтовыя дарогi - г ась ц iнцы. Яны па большей часьцi досiць 
выгодныя для руху, маюць значную шырыню, добра ўтрыманы. Гасьцiнцы з 
бакоў звычайна абсаджаны бярозамi (рыс. 88). Гэтыя безканечныя прысады 
старых бяроз робяць вельмi прыятнае ўражаньне на падарожных. Ды i папраўдзе 
яны шмат прыхарошуюць гасьцiнец, робяць яго выгаднейшым, i зьяўляюцца 
важнай рысаю ў беларускiм краявiдзе. Гасьцiнцы i наагул звычайныя 
нябрукаваныя дарогi (рыс. 89) i  ёсьць важнейшымi унутраннымi шляхамi  
Беларусi. 

__________ 
 

§ 43. ДЗЯЛЕНЬНЕ БЕЛАРУСI НА КРАIНЫ. 

 
Мы ўжо шмат чаго даведалiся аб розных бакох жыцьця i сучаснага 

палажэньня Беларусi: аб паверхнi Беларусi, яе рась-лiннасьцi, яе гаспадарцы. Але 
ўсё гэтае, ўзятае паасобку - i горы, i рэкi, i гаспадарка i г. д. ёсьць толькi як-бы 
асобнымi штрыхамi вялiкага вобразу, якiм ёсьuь край i яго жыцьцё. Нам-жа трэба 
сабе гэты вобраз так пазнаць, як ён ёсьць папраўдзе, - адразу з усiмi яго хварбамi i 
рысамi. Для гэтага трэба разгледзiць усе бакi жыцьця краю, ўсё яго адзнакi 
адразу. 

Зрабiць тэта ня так легка. Занадта многа будзе гэтых штрыхоў i няма яшчэ 
ў iх  акуратнага парадку. Калi трудна пазнаць увесь край у суцэльнасьцi адразу,  
дык цi ня можам мы ўперад у суцэльнасьцi-ж пазнаць хоць асобныя паветы, 
краiны i г. д.? Тэта ўжо будзе шмат лягчэй. Наагул можна заўважыць, што чым 
больш падрабязна захочам мы пазнаць край, тым на меншыя прасторы павiнны 
яго разьдзялiць, каб пасьля кожны такi прастор разглядаць асобна. 

У гэтай кнiзе далей мы будзем разглядаць асобна п ав е ты, ня дзелячы ўжо 
iх  на меншыя районы, бо аб беларускiх  меншых районах у навуцы блiзка што 
няма данных. 

Паветаў у Беларусi ёсьць каля 65. Калi мы iх  будзем разглядаць уважней, 
пабачым, што часта суседнiя паветы вельмi адзiн да аднаго падобныя. Паўстае  
пытаньне, цi не маглi-б мы разглядаць п а нек аль к i  суме жных  п ав е таў 
разам,  злу чыўш ь i  iх  у адну к раiну? Гэтак нам i трэба зрабiць. Бо-ж 
разгледзiўшы кожны павет з усiх  бакоў, пазнаўшы яго ў суцэльнасьцi, мы захочам 
так сама ў суцэльнасьцi пазнаць i ў сю  Бе лару сь , як мы знаем яе паасобныя 
паветы. Шмат лягчэй будзе нам сабе ўявіць усю Беларусь, калi мы гэтыя 65 
паветаў паскладаем у групы краіны. 

Паветы, злyчaныя у краiну, маюць шмат у сабе падобнага Але ў чым, у 
якой адзнацы для нас ёсьць наиважнейшая гэтая падобнасьць? Па якiх  адзнаках 
будзем мы злучаць памiж сабою паветы ў краiны? 

Беларусь - край земляробскi, а палажэньне земляробства, ды гэтак сама i  
разьвiцьцё прамысловасьцi вельмi зьвязана з шчыльнасьцяю або гушчынёю 
насяленьня; адзнака гэтая - г уш чыня насяле нь ня - ўсюдых добра вымерана, 
людзi палiчаны i так сама-прастор зямлi. Вось-жа гэтую адзнаку - г уш чыню 
насяле ння мы п рыме м за адну з  в ажне йш ых. Гушчыню насялення павету 

мы будзем лiчыць, як бы выкiнуўшы паветавае места, дзеля таго, што ў месьце 
народ, ведама, жыве надта густа, а на гаспадарку гэта не заўсёды моцна ўплывае. 
Дзеля гэтага мы будзем разглядаць г уш чыню  в яск ов аг а насяле ння. 

На гаспадарку апроч жыхараў, iх  гушчынi, ўплывае прырода- грунты, 
клiмат i г. д. Але наймацней прырода зале жыць ад паверхнi краiны i яе 
падняцьця над роўням мора. Адну прыроду маюць узгор'i, другую нiзiны. Дзеля 
таго уст ройств а  п ав е рх нi  мы прымем за другую важнейшую адзнаку; гэтак 
сама i iншыя прыродныя асобнасьцi будуць прыняты пад увагу. 

Вобраз краiны стварыла прырода яе i яе насяленьне. Дзейнасць насяленьня 
цягнецца вось ужо праз  тысячы гадоў i ёсьць вельмi разнароднаю. Не заўсёды 
зможам мы паводле аднае толькi гушчынi насяленьня злучыць разам тыя паветы, 
якiя прыродна памiж сабою злучаныя ў жыцьцi. Дзеля таго павiнны мы 
зьвярнуць увагу на эк ономiчныя сув яз i  (напрыклад гандлёвыя) асобных 
паветаў, на iхнiя сув язi  ў мiнуўш чыне,  а значыць  - i на сыстэмы рэк, якiя ў 
гэтай справе не малое маюць значэньне, на зв ычаi  мяйсцов ае  г асп адарк i ,  
лясiст ась ць  i г. д. 

Урэшце i палiтычная сувязь накладае часамi моцныя свае знакі на край. Ня 
шкодзiць, iншы раз, прыняць пад увагу, прыкладам, п алiтычныя ме жы  к раю  
ў мiнуўш чыне . 

Возьмем-жа мы карту Беларусi i п анадпiсуем на кожным павеце, якая там 
ёсьць гушчыня насяленьня. А каб лягчэй было нам разгледзiцца ў гэтых цыфрах, 
замалюем паветы хварбамi такiм спосабам, каб там, дзе найгусьцей насяленьне 
жыве, была й хварба найгусьцей паложана (гл. рыс. 48). 

__________ 
 

Гляньма цяпер на карту. У некалькiх  яе мяйсцох хварба ляжыць  
найгусьцей. Возьмем такi найгусьцейшы павет, прыкладам Наваградзкі, i 
паглядзем, якiя паветы да яго падобныя, якiя не. Возьмем з другога боку павет з 
найбольш рэдкiм насяленьнем - Мазырскi. Калi Наваградзкi будзе асяродкам 
аднае краiны, найгусьцейшае, Мазырскi будзе асяродкам найрадзейшае. Памiж 
гэтых двох паветаў ляжыць пав. Слуцкi. Куды яго аднесьцi? 

Па гушчынi насяленьня ён займае як раз блiзка сярэдзiну памiж 
Наваградзкiм i Мазырскiм. I мы ведаем, што i папраўдзе, яго заходняя й 
паўночная часткi зусiм падобныя да Наваградзкага пав. - гэта край земляробскi, 
ляжыць на ўзгор'i; за тое паўднёвая частка - ёсьць такiм самым Палесьсем, як i 
Мазырскi павет. 

Але паветаў мы ня можам дзялiць. Значыцца трэба яго туды цi сюды 
аднесьцi. Прыймаючы пад увагу, што большая частка павету i па паверхнi, i па 
грунтох, і па сваiх сувязях  экономiчных цягне да Наваградчыны, мы Слуцкi павет 
злучаем з Наваградзкiм. 

Такiм самым спосабам iдучы, зьвяжам з Мазырскiм паветам, рад падобных 
да яго паветаў Палесься, а з Наваградзкiм - паветы. ляжачыя на ўзгор'ях . 

Калi мы ўважней прыгледзiмся да некаторых такiх  групаў паветаў, мы 
пабачым, што такую напр. Палескую, рэдка заселеную групу варта разьдзялiць, бо 
Барысаўскi павет па сваей прыродзе досiць мала падобны да Мазырскага, хаця 
заселены рэдка. Мы зьвяжам Барысаўскi павет з Iгуменьскiм i назавем гэтую 

краiну Ве рх не -Бярэз iнск iм П але сь се м (бо ляжыць ўздоўж верхняе 
Бярэзiны), а краiну зложаную з Мазырскаго, Рачыцкага i Бабруйскага пав. дзеля 
вялiзарнаго яе прастору можам назваць напр. Вялiк ай П але ск ай  нi з iнаю. 

Прыняўшы пад увагу ўсе толькi - што сказанае, мы дзелiм Беларусь на 14 
краiнаў. Вось iхнiя назовы: 

1.  П олацк ае  Н аддзь в iнь не .  
2 .  Вiле нск ая к раiна.  
3 .  М енск ая к раiна.  
4 .  Н аднё манск ая к раiна (Горадзе нш чына),  
5 .  Н адбужан ск ая к раiна (П адлясь се ).  
6 .  Пiнш чына.  
7 .  Вялiк ая П але ск ая Н iз iна.  
8 .  Бе ларуск i  Ле саст эп  (Ч арнiг аўш чына).  
9 .  Радань  (П аўднё в ая М аг iлё ўш чына).  
10.  Ве рх не -Бярэз iнск ая к раiна.  
11.  Амсь ц iслаўш чына.  
12.  Варш анск ая к раiна (П аўночная М аг iлё ўш чына).  
13.  Вiце бск ая к раiна.  
14.  Смале нш чына.  
Разглядаючы ўважна карту Беларусi, падзелянае на гэтыя краiны, мы 

можам зрабiць. такi вывад. 
П аўднё в ы к рай Беларусi i яе Цэнтр займаюць к раiны н iзiнныя, ў 

большай часьцi рэдка заселеныя i лясiстыя - Пiншчына, Вялiкая Палеская Нiзiна, 
Радань i Верхне - Бярэзiнская краiна, а так сама i Надбужанская краiна (хаця яна 
густа заселеная). Гэта п аяс нізінаў. Ён дзеліць паяс узгор'яў, што аблягае яго з 
трох бaкоў - усходу, поўнaчы i пaўночнaгa зaхaду, на Паяс Заходніх  узгор'яў, у 
якiм ляжaць першыя чaтыры крaiны і Пaяс Усходніх  узгор'яў, у якiм ляжaць 
чaтыры aпошнiя крaiны; сюды-ж трэбa aднесьцi i Белaрускi Лесaстэп. 

3 прыложaнaе тaблiцы (стр. 199) можнa бaчыць, як i у якiя крaiны 
згрaмaджaны пaaсобныя пaветы Белaрусi, як пры гэтым зьменіцца гушчыня 
нaсяленьня i лясiстaсьць. 

__________ 

П а в е т ы  Б е л а р у с і  
 

iх пaдзел пaмiж крaiнaмi, гушчыня iхнягa вясковaгa 

нaсяленьня i лясiстaсьць. 

І. Полaцкaе 

Нaддзьвiньне 
37  30  

Слонімскій пав. 
34 28 

Полацкі павет 29 37 Ваўкавыскі 41 21 

Лепельскі 45 23 Сакольскі 38 20 

Дрысьсенскі пав. 36 34 Аўгустоўскі 35 30 

Дзісьненскі 39 25 Пружанскі 36 34 

Ілукштанскі -  -  V. Надбужанская 

краіна (Падляссе) 
48  21  

Браслаўскі (Ново- 

Александр. пав. 

-  -  Беластоцкі павет. 53 21 

ІІ. Віленская  краіна 37  28  Бельскі 47 18 

Віленскі павет 36 27 Берасьцейскі 43 23 

Троцкі - - VІ. Піншчына 28  25  

Сьвянцянскі пав. 37 24 Пінскі павет. 19 34 

Ашмянскі пав. 37 32 Кобрынскі пав. 38 17 

Вілейскі 36 28 VІІ. Вялікая Палеская 

Ніз іна 
17  44  

ІІІ. Менская краіна 43  29  Мазырскі павет. 12 40 

Менскі павет 41 29 Рачыцкі 19 44 

Слуцкі 35 32 Бабруйскі 20 47 

Наваградзкі пав. 53 27 VІІІ. Верне Бярэзінская 

краіна 
25  47  

ІV. Наднёманская 

Краіна (Гора- 

дзеншчына) 

38  26  

Ігуменьскі пав. 26 46 

Гарадзенскі павет 42 23 Барысаўскі 25 48 

Лідзкі 40 29    

__________ 

*) Цыфры ўзяты з перапiсу 1897 году. Цяпер яны шмат зьмянiлiся.  

**) Цыфры ўзяты з зямельнаrа перапiсу 1887 г. Цяпер яны значна зьмянiлася. 

Г
у

ш
ч

ы
н

я
 

в
я
с
к
о
в
а
г
а
 

н
а
с
я
л
е
н
ь
н
я
 

%
 п

р
а
ст

о
р

а
ў

, 

за
н

я
ты

х
  

л
е
са

м
**

) 

ІХ. Беларускі лесастэп 

44  23  

ХІІ. Варшанская краіна 

(Паўночная 

Магілёўшчына) 

37  40  

Гомельскі пав. 41 25 Варшанскі пав. 36 43 

Навазыбкаўскі пав. 51 20 Магілёўскі 38 47 

Суражскі пав. 45 22 Сеньнінскі 37 31 

31Старадубскі пав. 40 20 ХІІІ. Віцебская краіна 32  33  

Мглінскі 40 24 Віцебскі пав. 38 34 

Трубчаўскі -  -  Гарадоцкі 34 29 

Бранскі -  -  Невельскі 30 33 

Гараднянскі 43 26 Себежскі 28 35 

Х. Радань (Паўдне-вая 

Магілёўшчына) 
34  40  

Люцынскі -  -  

Рослаўскі пав. 31 42 Апочацкі - - 

Клімавіцкі 38 41 ХІV. Смаленшчына 28  43  

Чэрыкаўскі 36 40 Смаленскі пав. 35 34 

Быхаўскі 29 40 Парэцкі 25 45 

Рагачоўскі 34 36 Вяліжскі 23 46 

   Духаўшчынскі пав. 33 39 

ХІ. Амсьціслаў-шчына 42 37 Ельнінскі 32 39 

Амсьціслаўскі пав. 43 39 Дарагабужскі 30 41 

Чаўскі 38 42 Бельскі 16 55 

Гарэцкі 46 35 Ржэўскі -  -  

Красенскі 42 31 Асташкаўскі -  -  

   Тарапецкі -  -  

 

Увага. Для паветаў, якія цалком на ўходзяць у склад Беларусі, цыфры 
шчыльнасьці і лясістасьці не падаюцца. 

 
__________ 

1. Полацкае Наддзвiньне. 
 

Апiсaньне пaaсобных крaiнaў пaчынaем мы з пaўночнa - зaходнягa кутa 
Белaрусi, дзе нaйперш выявiлaся гiстaрычнaе бытaвaньне Бeлapycкaга народу, з 
Полацкага Наддзьвiньня. Да гэтае краiны трэба з алiчыць даўнейшыя расейскiя 
паветы: Полацкi, Лепельскi, Дрысенскi, Дзьвiнскi, Iлукштанскi, Браслаўскi (Нова-
Аляксандраўскi) i Дзiсьненскi. Першыя чатыры з iх  адносiлiся да Вiцебскае 
губэрнi, Iлукштанскi - да Курляндзкае, Нова – Аляксандраўскi - да Ковенскае, а 
Дзiсьненскi да Вiленскае. Ў даўнёйшыя часы прасторы гэтых паветаў складалi з 
сябе ядро Полацкага Князьства, Полацкую зямлю ў цесным значэньнi гэтага 
слова. Прырода i географiчнае палажэньне, а та к сама i варункi экономiчнага 
разьвiцьця зьвязуюць i цяпер гэтыя паветы ў адну краiну, iкая розьнiцца ад 
суседнiх : 1) большаю гушчынёю насяленьня, 2) палажэньнем у вадазборнiку 
сярэдняе Дзьвiны, ў замкнёнай з усiх  бакоў лагчыне, 3) адпаведным гэтаму 
клiматам - мягкiм, вiльготным, досiць халодным, 4) рэзка выяўленым морэнным 
краявiдам i 5) гiстарычнай мiнуўшчынай (Полацкая зямля), аб якой толькi што 
гаварылася. 

Ад часоў лядавiковых у вадазборнiку сярэдняе Дзьвiны засталiся сьляды 
быўшага тут вялiкага возера. Ў гэтае возера сабралiся былi воды таяўшых 
лядавiкоў, стрыманыя ў сваiм iмкненьнi да мора Дзьвiнскiм узгор'ем i заняўшыя 
шырокую лагчыну памiж гэтым узгор'ем i Вiцебска - Невельскiм на паўночным 
усходзе, а Сьвянцянска -Докшыцкiм на паўднi, ўжо знаёмую нам П олац к ую 
Н iз iну. Дзьвiна, прарваўшыся праз узгор'е недзе, мусiць, ля Краслаўкi, пакрысе 
сьцягнула ваду з гэтага возера; на яго мейсцы аж да нашага часу засталiся 
абшырныя iмховыя балоты, з невялiчкiмi вазяркамi пасярод, якiя ляжаць 
галоўным чынам у Полацкiм пав. (балота Лоньнiца) i у Дзiсьненскiм, ды яшчэ 
большыя пяшчаныя нiзiны, звычайна занятыя хваёвымi барамi. Краявiд тут, у 
цэнтральнай часьцi Полаччыны, ў вадазборнiку Дрысы, Полаты i Дзiсенкi крыху 
падобны да Палескага; рэкi, аднак, маюць у Полацкай Нiзiне досiць значны спад i 
хуткое цячэньне i дзякуючы гэтаму мяйсцовасьць тут моцна абсушаная,  
высыхаюць пакрысе i тутэйшыя балоты, а лясы - даўно парасьцярблiваў чалавек i 
абярнуў у ральлю. Пяскi i балоты займаюць дно Полацкае Нiзiны, а яе берагi 
пакрысе падыймаюцца, пераходзячы ў суседнія ўзrорi. Адхоныя спады гэтых 
узгор'яў, а так сама i  блiзка ўcе Дзьвiнскае узгор`е маюць добрыя грунты i  
найгусьцей заселеныя. На iхнiх  прасторах  якраз i разьвiвалася гiстарычнае  
жыцьцё По-лаччыны, тады як самае палескае дно Полацкае Нiзiны, дзеля свае 
беднасьцi было як быццам адным вялiкiм няўжыткам i вялiкае ролi ў 
экономiчным i грамадзкiм жыцьцi Полаччыны йграць не магло. Затым жа да 

Полаччыны мы адносiм i гэтыя вышэй - паднятыя прасторы, нахiленыя ў бок 
Дзьвiны. Яны маюць ўсё прыметы тыповае морэннае  к раiны. Засеяны яны 
безканечным лiкам большых i меншых вазёраў, з самымi дзiўнымi рысамi берагоў, 
з масаю затокаў i вастравоў.  
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 90. Над возерам у Полаччыне. 
(Спэц. фот. А. Трэпкi). 

 
Вазёры  гэтыя злу-чаны ў цэлую сетку межытокамi, йдучымi ад аднага да 

друrога. Над сьветлым люстрам вазёраў падыймаюцца высокiя, часта лясiстыя 
ўзгоркi; часамi-ж iх  акружуюць досiць роўныя прасторы палёў (рыс. 90). Асаблiва 
густа вазёры ляжаць у трох  паветах : 1) Браслаўскiм, дзе мы спатыкаем гэткiя, 
вялiзныя вазёры, як Снуды, Дрысьвяты, Браслаўскае, 2) ў Лепельскiм - дзе 
пераважаюць дробныя вазёры i 3) ў Дзьвiнскiм пав. Паверхня rэтых паветаў чыста 
зрэзана вазёрамi. 

На захадзе краiны падыймаецца Дзь в iнск ае  ўзг ор'е.  Массы морэннах 
узгоркаў то выцягнутых, то абкругленых, як бохан хлеба робяць тутэйшыя 
краявiды разнароднымi i вельмi прыгожымi. На ўсходзе, ў Лепельскiм пав. краiна 
гэтак сама паднятая. Ўзгоркi тут зьбiраюцца вялiкiмi гнёздамi i маюць часамi  
значную вышыню. 3 такiх  гарыстых гнёздаў асаблiва вызначаецца П ыш наг ор, 
невялiкае ўзгор'е, што ляжыць на захад ад Лепеля. На самай усходняй мяжы 
Лепельскага пав. падыймаецца ўзгор'е К аторсы; гэтак сама высака паднята i  
суме жная з Лепельскiм частка Дзiсьненскага пав. 

Тады, як у нiзiнах  ляжаць бедныя i неўраджайныя пяшчаныя або балотныя 
г рунты, вышэйпаднятыя часткi краiны пакрытыя бываюць звычайна 
ўраджайнымi суглiнкамi и супескамi. Побач з iмi, аднак, i на ўзгор'ях 
спатыкаюцца значныя прасторы пяшчаных rрунтоў (яны асаблiва пашыраныя ў 
Iлукштанскiм ды Браслаўскiм пав.), дый неўраджайных падзолаў (у Полацкiм 
пав.). Наагул грунты ў Полаччыне моцна выпаласканыя дзякуючы значнай 
вiльготнасьцi клiмату. 

Для агульнай характарыстыкi краявiду краiны цiкавы матар'ял даець 
апiсаньне вядомага польскага географа Налкоўскага. Ён мiж iншым пiша: "Вакола 
Лепеля ёсьць вельмi многа ўзгор'яў закругленых, купалаватых, а найчасьцей 
элiпсоiдальных, выцягнутых у магутныя валы. Парасьлi  гэтыя ўзгор'i лясамi, 
найбольш шыльнiкавымi (хвойнымi), часта нiзкою рэдкаю хвойкаю, верасам,  
чаборам ды несьмяртэльнiкамi, а часамi зьмяняюцца ўпяшчаныя выдмы.  
Староньняму з пэўнаю фантазiяю глядзельнiку гэтыя ўзгор'i ды ўся краiна 
здалiся-б нейкiм нязьмераным, адвечным полем бiтвы Тытанаў (волатаў), якiя 
сваiм палегшым таварышом сыпалi вялiзарныя магiлы. Такое зданьне яшчэ 
пабольшуецца дзеля таго, што мiж узгор'яў спатыкаюцца i папраўдзе насыпаныя 
чалавекам курганы. Побач з узгор'ямi ёсьць тут i абшырныя высокiя раўнiны, 
занятыя лясамi, палямi ды дзiрваном з яго спэцыяльнымi расьлiнамi, сярод якiх 
уюцца рухавыя яшчаркi ды палявыя конiкi". 

Цiкава яшчэ ўвага таго-ж аўтара, аб тым, што выветраваньне ў Наддзьвiньнi 
адбываецца вельмi хутка. "Здаецца што нейкiя магутныя жорны перамалолi  
тутэйшыя гранiты», пiша Налкоўскi30. 

Нягледзячы на гэта паверхня краiны наагул мае характер геолёгiчнае 
моладасьцi: тут найдаўжэй быў затарымаўшыся лядавiк (цераз Себеж i Дзiсну 
праводзяць гранiцу, да якое дапаўзаў 2-гi лядавiк), i з гэтае прычыны рэкi 
Полаччыны не пасьпелi яшчэ надежна разьвiцца, пракапаць сабе глыбокiя 
карыты ды п асьцягаваць ваду з вазёраў, як гэта сталася, прыкл. на Менскiм 
ўзгор'i. 

Толькі Дзь в iна, якая цячэ пасярод усяе краіны, займаючы найніжэйшыя 
яе мейсцы, раскапала сабе глыбокi ход мiж узгор'яў i вырасла ў вялiкую раку, 
аднак i яна мае яшчэ шмат прыметаў свае моладасьцi - яна яшчэ не пасьпела 
згладзiць свайго дна, камянiстага, часта парожыстага. Ў вясну яна грознымi 
разводзьдзямi залiвае амаль ня усе ўзьбярэжныя месты й мястэчкi. Характар 
карыта Дзьвiны моцна перашкаджае судаходзтву, якое пры варунку разчысткi i 
ўрэгуляваньня ракi магло-б тут моцна разьвiцца: Дзьвiна тут ужо i  шырокая, i 
глыбокая; навет пры цяперашнiм сваiм палажэньнi зьяўляецца яна важнейшым 
вадзяным шляхам. 3 прытокаў Дзьвiны праразаюць краiну - Вулла,  Дз iсе нк а, 
Дрыса i  П олат а. Усе яны маюць важнае значэньне, як сплаўныя рэкi. Гэткае 
самае значэньне мае i Бярэз iнск i  к анал, якi часткаю праходзiць па 
Лепельскаму пав. i яшчэ канал, якi злучае вялiкае возера Ась ве й  з  в оз.  Лiсна i 
рак ою  Св олнаю  (прыток Дрысы). Наагул краiна надзвычайна багатая 
вадзянымi шляхамi, што. i высунула яе наперад у гiсторыi, даўшы магчымасьць 
разьвiцца тут шырокаму старавечнаму гандлю, ды старой беларускай культуры i  
                                                 
30

 Nаlkоwski. Jеziоrо Lереlskiе. 

дзяржаунасьцi. 
Полацкае Наддзьвiньне ляжыць найблiжэй з усiх  краiнаў Беларусi да мора.  

Ад Рыжскае затокi да Iллукштаў ўсяго 170 вёрст. Да таго-ж краiна яшчэ й 
зьнiжаецца ў кiрунку да мора i  дзеля гэтага вiльготны i мягкi марскi к лiмат без 
перашкод уразаецца ўздоўж Дзьвiны далёка на ўсход. Сярэдняя гадавая 
тэмпэратура кaля +60, ападаў за год бывае каля 600 мiллiмэтраў, неба па большай 
часьцi закрыта воблакамi. 

Ле су ў Наддзьвiньнi няшмат. 3 даўнiх  часоў сядзiць тут на-род досiць  
густа i дзеля таго лепшыя землi парасьцярэблiваны i  ўзараны. Толькi на нiзiнных 
пяскох, у Полацкiм павеце, затрымалiся значныя лясныя прасторы, ды досiць 
лясiсты захад Дзiсьненскага пав. 

Аб мiнэральных багацьцях краiны ведама дужа мала. Дзе ня дзе толькi 
здабываюць ганчарныя глiны, будаўляны камень, торф. Ведамыя некалькi 
мiнэральных крынiцаў: у Вiдзах , Браслаўскага пав. -сернiстая, з моцным, далека 
чутным пахам серавадароду, да каля Краслаўкi - зялезiстыя. 
Н асяле нь не  ў Полаччыне жывё досiць густа, гусьцей, у кожным разе, чым ува 
ўсiх  суседнiх  краiнах . Найгусьцейшае насяленьне ў Лепельскiм павеце. 
Тлумачыць гэта трэба, мусiць, тым, што краiна мае крыху лепшыя грунты, ды 
ляжыць яна ля вялiкае ракi, з незапамятных часоў была заселена i загаспадарана.  
У мiнуўшчыне гушчыня насяленьня мусiць была тут яшчэ большая, ды 
безканечныя ваенныя спусташэньнi, якiя няраз абярталi  край у пустыню, 
перашкаджалi дальнейшаму згушчэньню насяленьня й яго спакойнай працы. 
Заселена краiна была яшчэ ў самыя далёкiя дагiстарычныя часы. Ў курганох i 
гарадзiшчах, якiх  тут ёсьць вельмi густа, асаблiва ў Полацкiм ды Лепельскiм пав. 
знаходзяць рэчы, што адносяцца да каменнага веку (нэолiтычнаrа); ўжо тады 
жылi  тут людзi i, можна думаць, вялi навет менавы гандаль. Гісторыя знаходзiць 
тут моцны й багаты Полацак, якi мае шырокiя гандлёвыя зносiны з Усходам i За-
ходняю Эўропаю. Палачане пазакладалi i ўсё важнейшыя месты краiны: Дзiсну, 
Браслаў, Дрысу, Друю i г. д.; месты гэтыя праз увесь час былi цесна зьвязаныя з 
Полацкам, мелi з iм супольных князёў, а пасьля ваяводаў, былi  Полацкiмi 
прыгарадамi. Ўплывы Полацку пашыралiся, як ведама, й далей на захад, унiз па 
Дзьвiне, ў землi, заселеныя цяпёр латышамi. Тамака, над Дзьвiною будавалi яны 
моцныя замкi, якiя пасьля паадбiралi  ад iх  немцы, што ўмацавалiся пры вусьцях 
Дзьвiны. 3 такiх  замкаў найбольш вядомыя - Кукейнос (Кокенгаўзен, рыс. 91) i 
Герсiка. Як памятка з слаўных часоў Полацку пазаставалiся да нашага часу камянi 
- памятнiкi, з беларускiмi надпiсамi, зробленымi па загаду полацкiх  князёў. Гэткiх 
камянёў шмат ляжыць па ўсiм сярэднiм цячэньнi Дзьвiны. 

Ў пазьнейшыя часы, асаблiва ў XVI i XVII вякох, на прасторах Полаччыны 
разыгралася вялiкая барацьба памiж Лiтвою і Польшчаю з аднаго боку i Масквою 
з другога. Барацьба вя-лася з за Беларускае зямлi i здабыцьцё або абарона 
Полацку было галоўнаю мэтаю ваяваўшых. Дзеля гэтае мэты ўся вазёрная краiна 
пакрыта была невялiкiмi замкамi. Будавала гэтыя замкі i Лiтва з Польшчаю, 
будавала й Масква. Ўся краiна была была як быццам адзiнаю вялiкаю крэпасьцяю 
ў сучасным значэньнi гэтага слова. Руiны гэткiх  замкаў, сьляды валоў i равоў i да 
нашых часоў значныя шмат дзе ў Полаччыне над яе вазёрнымi водамi, сярод 
лясоў i балотаў. 

Рыс. 91. Руiны замку ў Кокенгаўзене 
(Кукейносе). 

 



 - 185 - 

На захадзе Дзьвiнскага пав. жывуць ужо найбольш ла тыш ы (летгальцы), з 
не-вялiкаю толькi домешкаю беларусаў. Латышы рана трапiлi пад уладу нямецкiх 
рыцараў, якiя пазакладалi ў iхняй зямлi, а часткаю i на Беларускiх  узь-межжах 
шмат местаў i моцных каменных замкаў, прыкл. Крэйцбурr, Дзьвiнск; у руках 
iхнiх  патомкаў знаходзяцца i дагэтуль блiзка ўсе двары. Вясковае насяленьне ў 
Полаччыне займаецца блiзка што 
выключна – г асп адарк аю . На полi  
сеюць найбольш  жыта, аўса. Вельмi 
многа сеюць ячменю, асаб-лiва ў 
Лепельскiм ды Дзьвiнскiм пав. 
Краiна гэтая па засеву ячменю займае  
другое мейсца ў Беларусі пасьля 
Вiцебшчыны. Ячмень, часткаю 
вывозiцца, часткаю на мейсцы 
перакуруецца на пiва. Досiць многа 
садзяць буль бы шмат сеюць лёну. 
Краiна вывозiць загранiцу шмат 
iльняное кудзелi. Ураджаi наагул 
бываюць сярэднiя. 
У некаторых мяйсцовасьцях у 
Лепельскiм пав., асаблiва-ж у 
Дзьвiнскiм, пад самым местам 
Дзьвiнскам, шырака разьвiваецца 
г ароднiцтв а. Разводзяць на палёх 
рэпу, бручку, а ў гародах - капусту i 
агуркi. Досiць добра разьвiваецца i 
садо ўніцтв а, хаця халодны клiмат 
яму ня вельмi спрыяе. 

П ромыслы у Полаччыне  
разьвiтыя слаба. У больш лясістых 
мяйсцовасьцях насяленьне зарабляе ў 
лесе. Досiць многа людзей, асаблiва на 
ўзьбярэжжах Дзьвiны займаецца 
сплавам лесу, будоўляй судзiнаў i iнш. 
рачнымi промысламi. Разьвiтае досiць 
добра рыбалоўства. Х атнiя рамё слы найшырэй разьвiтыя ў Лепельскiм i 
асаблiва ў Дзьвiнскiм паветах . У Лепельскiм пав. шмат хто займаецца гарбарствам,  
вырабкаю аўчынаў i вырабам цэглы. У Дзьвiнскiм павеце ёсьць шмат рамесьнiкаў 
усякiх  прафэсіяў: сталяроў, кавалёў, краўцоў, каменацёсаў i iнш. У гэтых  паветах 
пакрысе разьвiваецца i буйная хвабрычная прамысловасьць. Дзьвiнск вырас у 
вялiкае прамысловае места. У Лепельскім-жа пав. па дварох шмат бравароў, а ў 
некаторых мяйсцох разьвiваюцца й iншыя галiны прамысловасьцi. Гэтак пад 
Ч аш нiк амi  iстнуе вялiкая хвабрыка паперы "Ск iна", з 500 работнікамі, якая 
працуе сiлаю пары i таксама выкарыстуе вадзяную сiлу суседняе рэчкi. 

Вёскi ў Полаччыне невялiкiя, асаблiва ў Ілукштанскiм ды Браслаўскім 
паветах, - там яны найменшыя ў Беларусi. Наагул у сярэднім на вёску 

Рыс. 92. Маладзiца-мяш  

з Лепельшчыны. 

прыходзiцца ў краiне каля 50 людзей. У краіне шмат дробных мястэчак, у якiх 
бойка йдзе гандаль. Дзякуючы выгодным шляхом - вадзяным i чыгункам, хутка 
растуць месты. Найбольшымі местамi краiны ёсьць Полацак i Дзьвiнск. 

 
Важнейшыя мяйсцовасьцi: 

 
ПОЛАЦАК (рыс. 93 i 94) - старэйшае з местаў беларускiх, калыска 

беларускае культуры й дзяржаўнасьцi, ляжыць на высокім правым беразе 
Дзьвiны, пры ўтоку ў яе рэчкi Полаты. Пачаткі яго iстнаваньня трацяцца ў iмгле 
вякоў. Найдаўнейшыя весткі аб iм маемо з скандынаўскiх  народных песьняў - 
сагаў. Пачынаючы з IX в. аб iм выразна пiшуць летапiсы, як аб цэнтры 
найбольшага з беларускiх  пляменьняў - крывiчоў. Якраз у гэтым часе пачынаецца 
сярод беларускiх  пляменьняў працэс стварэньня незалежнае вялiкае дзяржавы, i  
Полацак робiцца сталiцаю абшырнага князьства, абыймаўшага большую частку 
Беларусi, ды вядзе даўгую досiць удачную барацьбу з Кiевам за сваю  
незалежнасьць. Тут буйна кiпiць грамадзкае жыцьцё, расьце беларуская 
прасьвета і культура. Роля Полацку крыху толькi зьмяншаецца з пераходам яго 
пад уладу Лiтвы. 3 экономiчнага боку ён навет нічога ня траціць. Наагул, ад IX 
аж да ХVІІ веку быў Полацак вельмi багатым гандлёвым местам. Ужо ў XII веку 
вядзе ён шырокi гандаль з нямецкiмi краямi (напр, з Готляндам, пасьля з Рыгаю) i 
таксама - з Усходам. У ХVI веку Полацак меў больш за 100 тыс. жыхараў i  
славiўся сваiм багаццем; лiчылi, што быў ён тады багацейшы навет за Вiльню, 
сталiцу Вял. Кн. Лiтоўскага, да якога сам належыў. 

У тыя часы быў Полацак i моцнаю крэпасьцяю. Было  ў  iм  два замкi  -  
верхнi   й   нiжнi,  якiя   займалi   высокiя  берагi  Дзьвiны  пры 

 
 
 
 
 
 
 
 
 
 
 
 
 
 
 
 
 

Рыс. 93. Плян Полацку (ў XIX в.). 
І. Верхнi Замак. II. Нiжнi Замак. III. Запалоцьце. 

1 Сабор Сьв. Софii. 2. Мiкалаяўскi Сабор (даўн, езуiцкi). 3. Будынкi Акадэмiі. 4. 
Манастыр Богаяўленьня (XII в) 5 Домiнiканскi касьцёл (XVII в.). 

самым вусьцi Полаты; апошняя акружала iх  з захаду i з поўначы. Гара, на якой 
стаяў Верхнi Замак, - з усiх  бакоў абрывiстая; яе няпрыступнасьць яшчэ ўзмацнялi 
глыбокiя равы ды высокiя валы. Замак быў акружаны моцнымi дубовымi  
сьценамi, ў якiх было 7 вежаў. Найбольшая i найпрыгажэйшая з iх на- 

зывалася „Краснаю"; яна была каменная. Ў Верхнiм Замку знаходзiўся сабор  
Сь в .  Софi i  (пабудаваны ў XII в., рыс. 95) ды княжыя палацы. Нiжнi Замак стаяў 
на нiжэйшым угорку i быу аддзелены ад Верхняга- шырокiм ровам. 

Грозныя й моцныя былi Полацкiя замкi i славiлiся сваёю  
няпрыступнасьцяю. 3 павышэньнем ваеннае тэхнiкi яны некалькi разоў 
адпаведна перараблялiся. "Ад Усяслава да Баторыя замкi гэтыя, пiша Кiркор, былi 
галоўнаю цьвярдыняю ўва ўсёй старане; з iмi зьвязана гiсторыя не аднаго 
Полацку, але i ўсяго сямехвяковаrа дзяржаўнага жыцьця Беларусi, прадстаўнiком 

якога заўсёды быў Полацак". На правым беразе 
Полаты ў XVI веку была раскiнута ганллёвая 
частка места - 3ап алоць це ; яно расьцягнулася 
на некалькi вёрст уздоўж Полаты i  даходзiла аж 
да Сп аск аг а М анастыру, пабудаванага ў XII 
веку Сьв. Еўфрасiньняю, княжнай Полацкаю, 
унучкаю слаўнага князя Усяслава. У нашыя часы 
места разбудавалася найбольш на ўсход ад 
замкаў. 

Полацку шмат давялося перацярпець за 
свой даўгi век. Усе ўдары, якiя былi скiраваны 
на Беларусь, перад усiм валiлiся на По-лацак. Ня 
раз зьнiштажалi яго пажары, ня раз пусьцеў ён ад 
чумы, ды халеры, ад голаду, а найгорш яму 
даводзiлася ў часы маскоўскiх  нападаў. Тады 
разам iшлі ўсе гэныя беды i да iх  яшчэ 
дадавалiся нямiласэрныя звычаi вайны. Для 
прыкладу Досiць сказаць, што ў Полацку  Іван 
Грозны узяўшы Полацак у 1563 г. загадаў 
утапiць у Дзьвiне ўсiх  да аднаго жыўшых у 
месьце жыдоў з iхнiмi сем'ямi. А Пётра I, толькi 
спынiўшыся там на некалькi дзён, павесiў шмат 

манахаў - базылiянаў. У канцы Полацак гэтак змалеў, што у 1780 годзе ў iм 
заставалася ўсяго каля 1000 жыхараў. 

Пасьля Полацак пачаў пакрысе аджываць. У 1812 rодзе там на мейсцы 
даўнейшага езуiцкага калегiуму была адкрытая езуiтамi-ж вышэйшая школа - 
ак адэмiя . 

Складалася яна з трох  факультэтаў: 1) лiнгв iстычнаг а, на якiм 
выкладалася 7 моваў i лiтэратураў: расейская, польская, француская, нямецкая, 
лацiнская, грэцкая i жыдоўская; 2) в оль ных  нав ук аў -  фiлёзофii, поэзii, 
рэторыкi, этыкi, лёгiкi, мэтафiзыкi, фiзыкi агульнае, спэцыяльнае i 
экспэрымэнтальнае, х iмii, матэматыкi чыстае i прыкладнае, архiтэктуры, права i 
гiсторыi i 3) тэолёгiчнага. Ў Акадэміi было каля 600 студэнтаў усiх  станаў i  
рэлiгiяў i каля 40 прафэсараў. Былi пры акадэмii багатая бiблiатэка, цэнны музэй i 
дужа добрыя навукавыя габiнэты, з памiж якiх  асаблiва вызначалiся фiзычны i  
мэханiчны, дый х iмiчная лябораторыя. ўсе гэтыя падрабязгi цiкавыя тым, што 
характарызуюць вьсачыню тагдышняе культуры у месьце i краi, якое i цяпер праз 
100 гадоў мы яшчэ ня можам дагнаць. 

Рыс. 95. Сабор Сьв. Софіі  

у Полацку 

Полацкая Акадэмiя iстнавала 8 гадоў. У 1820 годзе расейскi ўрад яе закрыў, 
а маетнасьць вывез з Полацку ў Расею. Шмат дарагiх  i рэдкiх  кнiг i рэчаў пры 
гэтым згiнула. Бiблiатэка перавезена была ў Пецярбург i Маскву, фiзычны й 
iншыя габiнэты адпраўлены ў Пецярбург, друкарня, iстнаваўшая пры Акадэмii, - 
ў Кiеў, у вялiзарных-жа будынках Акадэмii адкрылi ваенную школу, якая там 
зьмяшчалася i да апошняга часу. 

Пасьля разгрому Акадэмii Полацак зрабiўся самым звычайным цiх iм i 
нязначным паветавым местам, якiм i застаецца дагэтуль. Жыхараў у iм каля 30 
тыс. чал., хвабрык i заводаў вялiкiх  няма. На Дзьвiне ёсьць досiць значная 
прыстань. Будуюць тут шмат лайбаў ды iншых судзiнаў. 

У апошнiя дзесяцiлецьцi Полацак пачаў iзноў аджываць i до-сiць шыбка 
расьцi дзякуючы правядзеньню праз яго чыгунак.  

Цяпер з Полацку чыгункi разыходзяцца ў 5-
х  кiрункак i трэба спадзявацца, што ў гэтым 
адвечным месьце хутка йзноў абудзiцца 
экономiчнае i грамадзкае жыцьцё. 

Старасьвеччыны засталося ў Полацку мала.  
Ад замкаў засталiся толькi равы, якiя iх абкружвалi  
ды сабор Сьв. Софii, якога праўда перабудавалi ў 
XVIII веку. Гэта аб гэтым саборы гаворыцца ў 
"Слове аб полку Iгараве", яго званы чуў князь 
Усяслаў, седзячы ў далёкiм Кiеве... Да 
найцiкавейшых будынкаў у Полацку - належыць 
старасьвецкая царква Хрыста - Спаса ў Спаскiм 
манастыру, пабудаваная ў XII веку i саўсiм блiзка 
не пераробляная пазьней (рыс. 96). 

Харошыя й любыя, а разам з  тым балючыя 
ўспаміны а абуджае Полацак у сэрцы беларускiм. 
Места гордае Рагнеды, якая не хацела разуць нагi 
кiеўскаму князю, места Усяслава Чарадзея, 
найслаўнёйшага з князёў беларускiх, места вялiкае 
багамолiцы i кнiжнiцы сьв. Еўфрасiньнi ды 
слаўнага вучонага Францiшка Скарыны -заснула на 
даўгiя вякi. Ня зьбiраецца шумнае веча, ня плывуць 
чаўны беларускiх купцоў полацкiх  у варажскае 
мора; ды й купцоў беларускiх  у Полацку ўжо даўно няма. А званоў Сьв. Софii  
даўно ўжо нiхто ня чуў, ня то што ў Кiеве, а навет куды блiжэй - па местах  i 
вёсках  беларускiх. 

Як зацiх  i замёр Полацак, так зацiхла i замёрла жыцьцё на ўсёй Беларусi. 
Калi-ж яно адродзiцца i Беларусь стане на свае ногi, пэўне, зусiм iначай будзе 
выглядаць i Полацак. 

П олацк i  п аве т ляжыць блiзка ўвесь на правым беразе Дзьвiны. Грунты 
яrо найбольш неўраджайныя. Ў павеце шмат лясоў i балотаў, а насяленьне 
рэдкае. На поўначы Полацкага пав. мiж вазёр над р. Дрысаю паказуюць 
легендарную г ару Раг не ды, на якой быццам быў забiты каменным молатам 
князь Рагвалод, а пасьля пахавана Рагнеда. 

Рыс. 96. Царква Хрыста-  

Сп аса у Полацку (XII в.). 

Над Ле п е ль ск iм возерам, ля р. Вуллы - ляжыць места Лепель.  Р. Вулла,  
як ведама, ёсьць часткаю сыстэмы Бярэзiнскiх  каналаў. Ня гледзячы на гэта 
Лепель мае малое прамысловае i тарговае значзньне. Такое значэньне маюць за 
тое мястэчкi Лепельскага павету, якiх ёсьць больш дзесятку. Сярод iх  найбольш 
вызначаюцца два: Бешанковiчы i Чашнiкi. 

Бешанковiчы досiць вялiкае (каля 5000 чал. жыхараў), бойкае тарговае 
мястэчка, на стромкiх  берагох  Дзьвiны, там, дзе яна крута заварочуецца на 
паўночны захад. Мястэчка мае добры выгляд, усё брукаванае. На Дзьвiне ёсьць 
бойкая параходная прыстань. Навакол Бешанковiч ляжыць добрая ўраджайная 
зямля i гаспадарка вядзецца добра. Дзеля гэтага з Бешанковiч вывозiцца шмат 
збожжа. У мястэчку шмат рамеснiкаў (мылавараў, ганчароў i iнш.). 

Чашнiкi -  старасьвецкае мястэчка, над р. Вуллаю, слаўнае гiстарычнымi  
ўспамiнамi. Ў сярэдзiне XVI в. беларускiя ваяводы мелi тут дзьве вялiкiя ваенныя 
перамогi. Мiкалай Радзiвiл Чорны разбiў тут у 1567 годзе маскоўскае войска, а 
цераз тры гады Сангушка разьбiў маскоўцоў i татараў. Цяпер Чашнiкi вялiкае 
тарговае мястэчка, маюць да 7 тыс. жыхараў, спамiж каторых шмат рамесьнiкаў. 

Пад Чашнiкамi ёсьць хвабрыка паперы Baлaдкoвiчa "Cкiнa", на якой працуе 
больш 500 работнiкаў. Паперы ў год вырабляецца больш 200 тыс. пудоў. У двары 
Валадковiча ёсьць вельмi добрыя сады з школкамi; тут разводзiлi таксама морву 
(стр. 109). Ў прошлым веку была тут цукраварня, самая паўночная у Беларусi. 

У двары Цяпiне каля Чашнікаў радзiўся ведамы рэлігiйны i грамадзкi дзеяч 
старое Беларусi, перакладчык Эвангельлі Васiль Цяпiнскi. 

У Лепельшчыне ёсьць некалькi мiнэральных крыніцаў у Баркоўшчыне 
(каля Вушача) серна - зялезная, у Biшкoвiчаx  (пад Чашнiкамi) серныя i iнш. Хаця 
яны вылечуюць хворых, аднак застаюцца нявыкарыстанымi. 

Ле п е ль скi  п аве т належыць да найгусьцей заселеных паветаў Беларусi. У 
iм шмат шляхоцкiх засьценкаў. Грунты у iм ляжаць гляiстыя, ўраджайныя. Сеюць 
шмат ячме ню . Ў мястэчках  шмат рамесьнiкаў. 

Дрыса, над Дзьвiною, пры ўтоку р. Дрысы, даўнейшы прыгарад Полацку. 
Цяпер гэта невялiкае места з 6 тыс. жыхараў. 

У паўночнай часьцi Дры се нск аг а п ав . ёсьць в озе ра Ась в е й  з вялiкiм 
востравам пасярод. Возера злучана з р. Сволнаю (праз воз. Лiсну) каналам,  
даўжынёю 14 вер., па якому сплаўляецца шмат дрэва. На беразе возера ляжыць 
старасьвецкае тарговае м-ка Асьвей, даўнейшы Полацкi прыгарад. Над Дрысаю  
ляжыць м-ка Валынцы, дзе ўперад была гiмназiя, якую пасьля расейцы закрылi. 
У гэтым мястэчку ёсьць гарбарня, бровар. 

Дзiсна так сама, вiдаць, была пабудавана палачанамi; праз даўгi час яна 
належыла да полацкiх  архiрэяў. Ляжыць над Дзьвiною, за дзьвё мiлi ад чыгункi. У 
Дзiсьненскiм павеце ёсьць, тры важных мястэчкi: Глыбокае, Паставы i Друя. М-ка 

Глыбокае ляжыць на паўднi павету, сярод двох  вазёраў. Мае каля 7  тыс. 
насяленьня, якое займаецца найбольш гандлем. За возерам знаходзiцца м-ка 

Беразьвеч - з старым манастыром, пры вузкакалейнай чыгунцы з Сьвянцян, якая 
йдзе паўднёвым краем Дзiсьненскага пав. Пры гэтай-жа чыгунцы ляжыць м-ка 

Паставы. Некалiсь Паставы належылi да Тызенгаўза, вядомага прасьветнаrа i 
экономiчнага дзеяча, якi жыў у XVIII в. Тызенгаўз быў пабудав аў тут некалькi 
хвабрыкаў - палатняную, паперню, гарбарню ды iнш. Быў тут даўней i багаты 

музэй, якi пасьля быў перанесены ў Вiльню. Цяпер Паставы маюць каля 3 тыс. 
жыхараў. Друя  - значная прыстань на Дзьвiне. Лiчыцца местам, мае каля 6 тыс. 
жыхараў. 

Дзiсь не нск i п ав е т ляжыць на добрых грунтох i досiць густа заселены, 
апрача заходняе яго часткi, дзе цягнуцца вялiкiя хваёвыя бары на пяшчаных 
грунтох (Полацкая нiзiна). 

Беларускiя часткi паветаў I ллук ш танск аг а i  Бр асл аўск аг а (Н ов о -  
Аляк сандрау ск аг а) ляжаць на бедных пяшчаных грунтох. Прасторы гэтых 
павётаў засеяны сотнямi вазёраў, мiж якiх  ёсьць i такiя вялiкiя, як Снуды (22 кв. в 
). Дpыcьвяты (41 кв. в.), Дpывяты (aбo Бpacлaўcкae). Лясоў тут мала, Насяленьне 
займаецца, апрача гаспадаркi, рыбалоўствам на вазерах . 3 Браслаўскага воз. часамi  
выцякгуюць па 500 пуд. рыбы. 

Над воз. Браслаўскiм стаiць стары горад Браслаў  (або Братыслаў) - 
равесьнiк Полацку, даўнейшае паветавае места. У ХІ в. быў ён заваяваны 
лiцьвiнамi. Цяпер гэта невялiкае мястэчка. Паветавым местам зрабiлi былi пасьля 
Езёросы , якое назвалi Ново -  Аляксандраўскам Езёросы ляжаць на мяжы памiж 
Беларусяй i Лiтвою. На гэтай-жа мяжы ляжаць яшчэ Iллукшты, другое паветавае 
места i Вiдзы - значнае мястэчка, вядомае з сваiх мiнэральных крынiцаў. Крынiцы 
гэтыя - серныя з моцным, далека чутным пахам серавадароду. 

ДЗЬВIНСК (або Дынабург, рыс. 97) ляжьщь на нiзкiм беразе Дзьнiны i 
возера Шчунi. Дзьвiна ў гэтым мейсцы значна паддаецца на паўдн. за- 
 
 

 

 

 

 

 

 

 

 

 

 

 

 

 

 

 

 

 

 

 

Рыс. 97. Дзьвiнск  

 
хад, у кiрунку на Вiльню. Недалёка ад мейсца, дзе цяпер ляжыць Дзьвiнск, 
лiвонскiя рыцары ў XIII в. залажылi моцны замак Дынабурr (рыс. 98) на страх  

лiтоўскiм i беларускiм князем, каб зачынiць дарогу пашырэньню iхняе ўлады на 
Лiвонiю. Замак гэты ў часе ваенных падзеяў некалькi разоў разбуравалi i  
руйнавапi; ўрэшце кароль Баторы ў канцы XVI в. перанёс яго у цяперашняе 
мейсца, а разам з iм i места, якое было вырасла пры замку. На новым мейсцы 
гэтак сама неспакойна жылося Дынабургу: у часе войнаў яго некалькi разоў 
аблягалi, штурмавалi i палiлi. У пачатку XIX в. расенцы пабудавалi тут моцную 
крэпасьць, якая гэтак сама перашкаджала экономiчнаму разьвiцьцю места. Калi, 
аднак, праз Дзьвiнск прайшлi дзьве гэтакія важныя чыгункi, як Паўночна - 
Заходняя i Рыга - Арлоўская, места стала шыбка расьцi i разьвiвацца. Цяпер 
чыгункі разыходзяцца з Дзьвiнску ў 5-х  кiрунках, адыходзяць ад яго некалькi 
шосаў, а на Дзьвiне - значная прыстань. Трэба прыняць пад увагу, што Дзьвiна 
вышэй Дзьвiнску ня вельмi прыдатная для судаходзтва i  што дзеля гэтага грузы, 
што йдуць па ёй зьнiзу ў большасьцi ў Дзьвiнску перагружаюцца на чыгункi. Ўсё 
гэта стварае Дзьвiнску вёльмi выгодныя варункi для разьвiцьця, дзякуючы якiм 
зрабiўся ён вялiкiм местам. Перад вайною было ў iм больш 100 тыс. жыхараў.  
Насяленьне места моцна мяшанае: найбольш жыдоў, шмат беларусаў, латышоў i  
маскоуцаў - старавераў. 
 
 
 
 
 
 
 
 
 
 
 
 
 
 
 
 
 

Рыс. 98. Замак Дынабурr у даунейшыя часы.  

 
Прамысловасьць Дзьвiнску шыбка расьце. Перад вайною было ў iм каля 

2000 хвабрычных работнiкаў. Былi ў iм вялiкiя гарбарнi, якiя да таго-ж мелi  
добрае устройства i выраблялi лепшыя сарты скуры. Было так сама тут аж 3 
вялiкiх  хвабрыкi гузiкаў, млыны, бравары i г. д. Асаблiва шырака быў разьвiты ў 
Дзьвiнску гандаль. Найбольшыя звароты рабiлiся з мануфактураю, лесам i лёнам. 

Цяпер Дзьвiнск знаходзiцца ў межах Латвii, дзякуючы вольным парадкам 
якое зрабiўся ён за кароткi час цэнтрам культурнага беларускага жыцьця на ўсю  
паўночна - заходнюю Беларусь. 

За мiлю ад Дзьвiнску, над Дзьвiною, ёсьць курорт Пагулянка. У харошай 
мяйсцовасьцi, ў адвечным хваёвым бары пабудаваны мураваныя вадзяныя i  

кумысовыя лячэбнiцы, дзе хворыя маюць усялякія выгоды i камфорт. Хворых 
сюды зьяжджаецца досіць многа. 3 Дзьвiнску ў Пагулянку ходзяць параходы. 

У харошай мяйсцовасьцi, над Дзьвiною, за 6 мiль ад Дзьвiнску, ляжыць 
Краслаўка, прамысловае i гандлёвае мястэчка (pыc.99). Пабудавана яна вельмi 
даўно. Кажуць, што ў ёй жыла кн. Рагнеда. Краслаўка даўно славiлася сваiмi  
дыванамi, аксамiтамi, сукнамi, броняю, срыбнымi, залатымi ды iншымi вырабамi  
краслаўскiх  ра-месьнiкаў. Цяпер у Краслаўцы найбольш разьвiтае гарбарства, ды 
гандаль лёнам i льняным сяменьнем. Недалёка ад Краслаўкi ёсьць зялезiстыя 
крынiцы. 

У Краслаўцы ёсьць вельмi харошы касьцёл i палац з вялi-зарным паркам, 
якiя пабудаваў краслаўскi дзедзiч, гр. Броэль Плятэр. 

 
 
 
 
 
 
 
 
 
 
 
 
 
 
 
 
 
 
 
 
 
 
 

 
Рыс. 99. Від у Краслауцы. 

 
Даўгi час Краслаўка была рэлiгiйным цэнтрам для каталiцкага насяленьня ўсiх 
суседнiх  паветаў. 

У Дзь в iнск iм п аве це беларусы жывуць перамяшаныя з латышамi. Чыста 
беларускiмi трэба лiчыць толькi ваколiцы Дзьвiнску i наагул узьбярэжны паяс 
уздоўж Дзьвiны, ад Дзьвiнску да Друi. Ў гэтай часьцi павету грунты ўраджайныя, 
народ жыве багата, шмат зарабляе ад рыбалоўства, сплаву i будовы судзiнаў i г. д. 
У Дзьвінскiм i суседнiх паветах  жыве шмат старавераў. 

__________ 

II.  Вiленская краiна. 

 
Да Вiленскае краiны мы залiчуем паветы даўнейшае Вiленскае губэрнi: 

Вiленскi, Сьвянцянскi, Вялейскi, Ашмянскi i Троцкi 31. 
Паветы гэтыя абыймаюць сабою ўвесь в адазборнiк  Вяль лi, якая iх зьвязуе ў 
адну прыродную i экономiчную краiну. Гэтая сувязь узмацняецца дзякуючы 
ўплывам гэткаrа вялiкага места, як Вiльня, да якое цяrне ўся краiна. Ад суседнiх  
краiнаў адзначаецца Вiленшчына мiж iншым - сваiмi бяднейшымi грунтамi, 
радзейшым вясковым насяленьнем, у якiм да таго-ж, у заходняй часьцi 
Вiленшчыны, апрача беларусаў ёсьць досiць многа нацыянальных меншасьцяў - 
лiцьвiноў, палякоў i г. д. 

Вiленшчына займае два плячы Вяле йск ае  П адк ов ы ўз rор'яў-
Вiленскае i Сьвянцянска - Докшыцкае ўзгор'i, ды шырокую далiну паміж iмi, па 
якон плыве Вяльля. Ўзгор'i гэтыя зьяўляюцца, вiдаць, канцавымi морэнамi, якiя 
пакiнуў па сабе нейкi вялiкi клiн лядавкiа, што сучаснаю далiнаю Вяльлi ўразаўся 
быў далека на паўднёвы ўсход. На поўначы, ў прасторах  Сьвянцянска - 
Докшыцкага ўзгор'я мяйсцовасьць мае тыповы морэнны выгляд. Ляжыць там 
досiць многа вазёраў, якiя можна лiчыць працягам сеткi морэнных вазёраў 
Полаччыны. Сетка гэтая тут аднак i заканчуецца групаю вялiкiх вазёраў (Нарач, 
Мядзел, Сьвiр ды iнш.), што ляжаць на паўднёвых спадах  узгор'я, аб якiм мова, i 
ужо адзначаюцца ад тыповых морэнных сваiмi роўнымi берагамi ды правiльнаю 
формаю. На паўдня ад гэтае групы вазёраў - анi ў далiне Вяльлi, анi на Вiленскiм 
ўзгор'i вазёраў ужо блiзка што й няма. 

Шырокая далiна  Вяль лi , асаблiва ў верхнiм яе цячэньнiў яўляе з сябе 
роўную сухую мяйсцовасьць, заросшую вялiкiмi хваёвымi барамi, якiя 
падыходзяць да самых берагоў Вяльлi. Часамi, аднак, невялiкiя ўзгор'i 
зблiжаюцца да ракi i ствараюць на ёй ды на яе прытоках  прыгожыя высокiя 
берагi. Ўзгор'i гэтыя звычайна ўжо бязьлесныя, пакрытыя хмызьнякамi ды 
нягуста параскiданымi дубамi, а найбольш абернутыя пад поле. Ў iншых 
мяйсцох, асаблiва ў ваколiцах  Маладэчына (лядавiковая далiна), вакола Вяльлi 
ляжаць вялiзарныя прасторы мокрых сенажацяў i балотаў, якiя цягнуцца на 
дзесяткi вёрст i робяць там краявiд больш смутным i аднавобразным. 

На паўдня ад далiны Вяльлi падыймаецца прыгожае Вiленскае ўзгор'е, ў 
значнай меры пакрытае палямi, або дубовымi ды яловымi лясамi на версе, 
густымi хмызьнякамi ляшчыны, барбарысу ды бружменю на стромкiх  спадах . 

Вяльля, сабраўшы шмат вады з сваiх  лясiстых ды балоцiстых вярхоўяў 
выглядае ў большая часьцi Віленшчыны вялікаю мнoгa-вярхоўяў выглядае ў 
большай часьці воднаю ракою Цячэньне яе досiць жывое, а яе прытокi, 
скатуючыся з высокiх  суседнiх узrор'яў маюць часамi выгляд хуткiх  горных 
ручаеў. Яны пракопуюць сабе глыбокiя далiны i выносяць у Вяльлю шмат пяску. 
Карыта Вяльлi наагул неагледжанае, непрачышчанае, шмат у iм каменьняў i 
невялiкiх  парогаў, i затым судаходзтва па ей блiзка што не адбываецца. Гэтая 

                                                 
31

 Дзiсьненскi павет прылучпны намі да Полацкага Наддзьвiньня, а Лiдзкi пав., якi так сама належыў 
да Вiленскае губ., мае больш у сабе падобнасці з Горадзеншчынаю, куды мы яго й прылучаем. 

вялiкая вадзяная дарога заставцца саўсiм мала выкарыстанаю; толькi вясною па ей 
гоняць шмат плытоў. 

К лiмат  у Вiленшчыне цёплы, вiльготны i наагул мяккi, дзякуючы 
блiзкасьцi мора, асаблiва-ж, на заходнiх  спадах  узгор'яў, найбольш адкрытых з 
боку мора. Гэтак у Вiльнi сяр. гадавая тэмпэратура + 6, 50, а ап адкаў бывае  
звычайна 600 мiллiм.; у ўсходнiх  частках  Вiленшчыны клiмат робiцца ўжо крыху 
сушэйшым i сыдюдзянейшым. 

Грунты ў Вiленшчыне найбольш супяшчаныя i суглiнiстыя, часта моцна 
камянiстыя. Суглiнкi пакрываюць спады узгор'яў, а супяскi ляжаць у больш 
панiжаных раўнiнных мяйсцовасьцях, найбольш уздоўж верхняга цячэньня 
Вяльлi. На паўднi Ашмянскага павету, ў басэйне Бярэзiны i iншых правых 
прытокаў Нёмна, якiя разам ствараюць цэлую сетку рэчак, ляжаць на вялiкiм 
прасторы пяшчаныя грунты, занiтыя хваёвымi барамi аднае з найбольшых 
беларускiх  пушчаў - Н алiбоцк ае . Бары гэныя блiжэй да Нёмна зьмяняюцца 
досiць вялiкiмi балотамi i сенажацямi. Значныя лясныя i балотныя прасторы 
знаходзяцца i ў Вялейскiм павеце, памiж Вялейкаю ды Маладэчынам (бал.  
Ч ысь ц i ) ды на поўначы павету (Габ ск iя  бал.), Апрача таго, на паўдня ад 
Вiльнi, як раз ля мяжы Беларусi з Лiтвою, ляжыць Руднiцк ая п уш ча, над р. 
Марачанкаю. Тут так сама пяшчаны грунт i хваёвыя бары, але побач з iмi -  
багатыя мяшаныя лясы з дубамi, клянамi, грабам i вязам; сустракаецца тут яшчэ й 
некалькi вазёраў. 

Дзякуючы сваёй лясiстасьцi, ды невялiкай ураджайнасьцi грунтоў, 
вясковая Вiленшчына заселена крыху радзей, чым суседнiя краi - Полаччына,  
Менская краiна, Горадзеншчына. За тое тут шмат меставага насяленьня, 
дзякуючы прысутнасьцi вялiкага места Вiльнi i масы мястэчак. Вялiчыня вёсак 
тут з большага такая самая, як i ў Полаччыне (каля 50 чалавек у вёсцы) i так сама 
на захадзе крыху меншыя вёскi, на ўсходзе - большыя. Вясковае насяленьне 
займаецца гаспадаркаю i толькi ў лясiстых частках  Ашмянскага i Вялейскага пав. 
маюць значэньне лясныя заробкi; шмат хто заняты рыбалоўствам; у вазёрах  i 
рэках  тут часамi спатыкаецца цэнная рыба - сялява, фэрэль i г. д. Х атнiя 
рамё слы  разьвiтыя слаба, навет ткацтва. Насяленьне на захадзe краiны носiць 
ужо найбольш крамную вопратку, ўжываючы саматканы толькi да работы. За тое  
ў больш лясiстых мяйсцовасьцях  на ўсходзе, асаблiва ў Налiбоцкай пушчы, хатнiя 
рамёслы значна пашыраныя. 

Н а п олi  се ю ць  жыт а, а з ярыны найбольш аўса, ячменю i бульбы.  
Грэчкi сёюць вельмi мала. На лепшых грунтох спатыкаецца пшанiца. Гаспадарка 
стаiць досiць высака, асаблiва ў дварох. Часьцей, чым дзе, можна сустрэць тут 
заводзкую карову, каня, садок ля хаты, лубiн на пяскох. 

Нiзкая ўраджайнасьць грунтоў краiны тлумачацца мiж iншым няхватам 
се нажацяў, дзеля чаго гаспадары трымаюць ма ла ск ац iны, ня могуць 
належна гнаiць зямлю, якая, дзякуючы сваей беднасьцi, гэтага гнаеньня асаблiва 
патрабуе. 

Ня гледзячы на невялiкую ўраджайнасьць грунтоў вясковай Вiленшчыне 
саўсiм хватае свайго хлеба; можа яна навет у значнай меры пры невялiкiм падвозе 
прахарчаваць i сталiцу ўсяго краю-Вiльню. 

Выгоднае географiчнае палажэньне i багацьце шляхоў стварылi ў 

Вiленшчыне вялiкi гандлёвы i прамысловы цэнтр - Вiльню, дый меншыя ў 
Смаргонях, Ашмяне i дробных мястэчках , якiх  ёсьць тут бяз лiку. Ў мястэчках  
гэтых iдзе бойкi гандаль, цесна зьвязаны з Вiльняю, ёсьць шмат рамесьнiкаў. 

 
 
 
 
 
 
 
 
 
 
 
 
 
 
 
 
 
 
 
 
 
 

 
Рыс. 100. Вiльня. 

(Вiд на р. Вялейку, Замковую гару i цэнтр места). 

 
Вiленшчына мае досiць пярэсты нацыянальны склад нacя-леньня. У часы 

дагiстарычныя жылi  тут вiдаць лiцьвiны, (бо сялiбы лiцьвiноў даходзiлi i да 
самых усходнiх  рубяжоў Беларусi). На пачатку гiстарычнага жыцьця краiна была 
заселена або нейкiм пераходным мiж бепарусамi ды лiцьвiнамi племям, або мела 
мяшанае насяленьне, дзе побач жылi  i беларусы, i лiцьвiны. Наагул справа гэтая 
нявыясьненая. У часы Вялiк. Князьства Лiтоўскага, асаблiва перад Люблiнскаю 
Вунiяю, калi Вiленшчына сталася цэнтрам вялiкае дзяржавы з беларускаю 
культураю i беларускiм пануючым клясам, у яе шырокаю хваляю палiлася 
беларуская коленiзацыя з прастораў усходняе Беларусi 32. Гэтая коленiзацыя 
                                                 
32

 Колёнiзяцыя гэтая была выклiкана мiж iншым страшенным спусташэньнем Вiльнi i сумежных з ёю 
паветаў у сярэдзiне XVII i пачатку XVIII сталецьцяў, калi ад голаду i пошасьцяў вымiралi дзесяткi 
тысяч людзей (у 1710 г. ў самой толькi Вiльнi памерла 35000 людзей). Тады ў спустошаныя вёскi 
Вiленшчыны сталi перасяляцца масамi беларускiя сяляне з усходняе Беларусi; аб гэтым дбалi, пэўне-
ж, земляўласьнiкi, асаблiва тыя, якiх двары часта бывалi параскiданыя па ўсiм ваяводзтвам Беларусi i 
якiм саўсiм легка было перасяляць сваiх падданых з аднаго двара ў другi. Балiньскi ў гэгай справе 
пiша: "Даўнейшыя iнвэнтары, або апiсаньнi валасьцей, даводзяць, што зьмена гэтaя (насяленьня) 

моцна павялiчыла тут сiлу i значэньне беларускаrа элементу i. адсунула лiцьвiноў 
далей на захад. Побач з коленiзацыяй павялiчэньне беларускаrа насяленьня 
адбывалася яшчэ i iншым спосабам. Лiцьвiны, прыймаючы культуру беларускую, 
як вышэйшую i пануючую ў дзяржаве, пакрысе пераймалi i мову i звычаi  
беларускiя, зьмешавалiся з чыстым беларускiм насяленьнем i праз некалькi вякоў 
там, дзе былi ўперад скрозь жылi лiцьвiны, пазаставалiся толькi невялiчкiя iх 
астраўкi. Адзiн з найцiкавейшых такiх  астраўкоў ляжыць вёрст 40 на ўсход ад 
Вiльнi (Гярвяцкая парахвiя) i перахаваўся да нашаrа часу. У рэзультаце абодвых 
успомненых процэсаў беларускае насяленьне акружыла Вiльню, зрабiла яе 
беларускiм местам i пашырылася значна далей на захад. Пасьля Люблiнскае 
Вунii, калi i беларуская i лiтоўская шляхта пачалi польшчыцца, беларускi напор 
на захад аслабеў; ня згас ён, аднак, i да апошняга часу, бо х iба толькi ў 
цяперашнiм веку, пад уплывам разьвiцьця лiтоўскае нацыянальнае сьведамасьцi 
спынiўся пераход лiцьвiноў на беларускую мову. Але з другога боку сярод 
нядаўна зьбеларушчаных лiцьвiноў стала асаблiва моцна пашырацца польская 
мова, i ўнашыячасы на этнографiчнай мяжы памiж лiцьвiнамi i беларусамi можна 
сустрэнуць шмат людзей, ужываючых галоўным чынам польскае мовы i 
прызнаючых сябе. палякамi. Цi застануцца яны i назаўсёды п алякамi, цi можа 
вернуцца да свае даўнейшае, лiтоўскае мовы, цi мо да беларускае - цяпер угадаць 
трудна. У кожным разе на беларуска - лiтоўскiм узьме жжы нацыянальныя 
процэсы яшчэ i дагэтуль не закончылiся i  гэта ёсьць важнейшай прычынаю  
сучасных палiтычных спрэчак зза Вiленшчыны. 
 

Важнейшыя мяйсцовасьцi. 
 

ВIЛЬНЯ (рыс. 100) - культурны i экономiчны цэнтр усяе Беларусi й Лiтвы, 
сталiца вялiкiх  князёў лiтоўска - беларускiх , найбольшае места на ўсiм прасторы 
Беларусi. Ляжыць Вiльня ў катлiне, акружанай з усiх  бакоў гарамi. 3 захаду i 
паўдня йдуць Панарскiя горы, а з усходу, ля самае Вiльнi, высяцца пяшчаныя 
горы - Замк ов ая,  Трохк рыжов ая i  Бак еш ав ая. 3 поўначы катлiну замыкае 
ўзгор'е Шашк iнi, Пасярод катлiны цячэ Вяльля i тут у яе, ля падножжа Замкавае 
тары, ўпадае Вялейка. Вiльня пабудавана на левым беразе Вяльлi, пры ўтоку 
Вялейкi (гл. плян рыс. 101). 

Хаця лягенда прыпiсуе залажэньне Вiльнi Гедымiну i адносіць яго да 
пачатку XIV веку, аднак можна з пэўнасьцяю сказаць, што Вiльня куды 
старэйшая. Хто i калi яе залажыў, навет якi народ - нямаведама. У летапiсу 
першая вестка аб Вiльнi гаворыць, што вiленцы  выбралi  сабе  за  князя  аднаго з  
беларускiх  полацкiх   князёў  

 
 
 

                                                                                                                          
бярэць пачатак ад швэдзкiх войнaў i чaсоў Янa-Кaзiмерa (1649 - 1669), кaлi войны суполыia з 

пошaсьцяю, якaя пaсьля iх лютaвaлa ў крai, шмaт выцерaбiлi насяленьня Новыя насельнiкi, што 

перабралiся сюды з глыбейшае беларуска-лiтоўскае часьці Вялiкага Князьства, дапамагалi зьмене 

мовы i памiж таго насяленьня, якое заставалася". (Ваlinski i Liрinski. Stаrоzуtпа Роlskа). 

Рыс. 101. Плян Вiльнi. 

1. Замковая Гара. 2. Трохкрыжовая Гара. 2. Бакешавая Гара. 
4. Унiвэрсiтэт 5. Беларуская Гімназiя (Траецкiя муры). 6. Катэдральны 
касьцёл. 7. Прачысьценскi Сабор. 8. Вострая брама. 9. Касьцёл Петры i 

Паўла. 10. Хiмiчная Школа. 11. Юнкерская Школа. 12. Вагзал. 
Надпiсы на пляне - назовы частак места. Штрыхоўка i цыфры при ей паказуюць. 

абсалютную высачыню ў мэтрах (праведзены горызанталi: 120 м., 150 м. i l90м.). 

 

 
 
 
 
 
 
 
 
 
 
 
 
 
 
 
 

 
Рыс. 102. Вiльня. Ратуша i рынак перад ею 

(ў пачатку XIX в). 

- Расьцiслава (ўнука Ўсяслава Чараўнiка); было гэта ў 1128  годзе. Гэта дазваляе  
нам лiчыць, што Вiльня ад самага пачатку была беларускiм местам. Пасьля, калi  
вялiкiя князi лiтоўскiя перанесьлi сюды сваю сталiцу i. абкружылi сябе  
беларускiм баярствам, Вiльня перахавала свой беларускi характар. Лiцьвiны 
займалi толькi паўночную частку гораду, каля Замкавае гары, каторая i звалася 
Лiтоўск ая П алав iца.  Бe лaруск ая п алав iца займала паўднёвую частку 
Вiльнi, пад Вострую Браму. Вiльня тых часоў была вялiкiм, багатым i культурным 
местам. Насяленьня ў ей было да 200 тысячаў; апроч беларусаў i лiцьвiноў, было 
шмат жыдоў, немцаў i iнш. Прыдворнае жыцьцё вымагала раскошы, i вяльможы, 
жывучы самi у Вiльнi, сьцягвалi з усяго прастору дзяржавы ўсё, што было 
лепшага ў iхнiх  маемасьцях, а перад усiм лепшых майстроў, раме сьнiкаў. У 
сталiцу зьяжджалiся i ўсе лепшыя культурныя сiлы. Затым у Вiльнi былi вельмi 
моцна разьвiтыя рамёслы, было шмат школаў, друкарняў. Урэшце красавала тады 
й гандлёвае жыцьцё Вiльнi. Для нас гэта цiкава мiж iншым яшчэ й таму, што ўсе  
культурныя i тэхнiчныя сiлы йшлi ў Вiльню найбольш з Беларусi, i Вiльня, дзеля 
таго, мела характар чыста - беларускага места. 
У XVII веку беларускую культуру ў Вiльнi стала выцiскаць польская. 3 гэтага-ж 
часу пачаўся i ўпадак Вiльнi. Рэлiгiйная барацьба, даведзеная да крайнасьцi, 
пажары, хваробы, голад, напады чужаземцаў - усе гэта памагала упадку Вiльнi. 

У канцы XVІІІ i пачатку XIX в. ў Вільнi йзноў закiпела культурнае жыцьцё. 
Справы прасьветы пайшлi моцна ўперад, паадчынялася шмат новых школаў; з 
старое, iстнаваўшае яшчэ з 1578 г., вышэйшae школы - езуiцкае Акадэмii быў 
створаны В iленскi Унiвэрсiтэт (рыс 69), якi стаў на чале гэтага прасьветнага руху. 
Было ў iм 4 факультэты: фiзыка - матэматычны, мэдыцынскі этыка- палiтычны (з  
тэолёгiяю) i лiтэратурна - мастацкi. Хаця ўся навука ў iм iшла ў польскай i  
лацiнскай мовах , аднак, значыньне Вiленскага Унiвэрсiтэту для ўсяе Беларусi -  
было вялiзарнае Там выгадавалiся шырокiя кадры краёвае iнтэлiгенцыi, якая кі-
нула першыя iскры беларускаrа адраджэньня. З паміж 47 яго прафэсараў - аж 36 
было родам з Беларусi й Лiтвы i то з Польшчы. 

Праiстнаваўшы каля 30 гадоў, Унiвэрсiтэт быў у 1832 г. за-чынены 
расейскiм Урадам. Толькi мэдыцынскi факультэт яго стнаваў яшчэ 9 гадоў (1832 - 
1841), ужо з выкладаньннем па расейску, ды тэолёгiчны факультэт ператвораны ў 
Каталіцкую духоўную Акадэмiю. Ў 1849 г. i гэтая Акадэмiя была пераведзена з 
Вiльнi ў Пецярбург. Тады-ж, у царстваваньне Мiкалая І, была пазачыняна 
большая частка школ у Беларусi. Лепшыя школы разам з iхняй маемасьцяй 
пераведзены былi ў Маскоўшчыну. У будынках Унiвэрсiтэту i iншых школ, 
паадчыняліся расейскія сярэднiя школы. У палацах  вяльможаў, у каталiцкіх 
манастырох расейскi ўрад зрабiў вастрогi, казармы. 3 эўраэйскага культурнага 
цэнтру, якому дзiвавалiся чужаземцы, маскоўцы старалiся зрабiць звычайны 
"губэрнскi горад", - поўны казармаў і чыноўнiкаў. 

3 другога боку, за апошнiя 3 вякi, насяленьне Вільні вельмі моцна 

спольшчылася. Патомкi беларусаў i ліцьвінаў часта ўжо не разумеюць роднае 
мовы i шчыра лiчуць сябе палякамі. Гэткім парадкам з  беларускае  Вiльнi сталася 

Вiльня польска - маскоўскаю. 
За апошнiя часы i гэтае палажэньне зьмянiлася. Абудзiлiся на-цыянальна i  

беларусы, i лiцьвiны, i пакрысе адбiраюць адну па аднэй свае старыя пазiцыi ў 
палякоў. А маскоўцы былi наносным элемэнтам i  з выхадам расейскiх  войскаў з 
Вiльнi, счэзлi. 

У Вiльнi засталося шмат ст ара св е тчыны. Цэлыя дзесяткi старасьвецкiх 
касыцёлаў i цэркваў падыймаюць свае вежы над Вiльняю. Як памятка сiвое 
мiнуўшчыны над местам на Замковай гары высяцца руiны вялiкакняжскага 
замку, пабудаванага Гэдымiнам. Апроч гэтага Ве рх няг а Замк у ля падножжа 
гары быў вялiкi ды пышны Нiжнi Замак, дзе звычайна й жылi вялiкiя князi. 
Нейкае паняцьце аб замках дае прыложаны рысунак (pыc. 103). 

У К атэд раль ным касьцёле i ў П рачысь це нск iм саборы, пахаваны 
вялiкiя князi Лiтоўска - Беларускiя. У Катэдры знаходзяцца i iхнiя партрэты i 
статуi. У каплiцы над Востраю  Бра маю  ёсьць найслаўнейшы беларускi абраз  
Багародзiцы, да якога з усяе Беларусi ходяць на багамольле. Шмат якiя з 
касьцёпаў i цэркваў годныя ўвагi, дзеля свае архiтэктуры, скульптуры i малярства.  
3 гэтага боку Вiльня ёсьць найцiкавейшым местам Беларусi. Нiдзе не захавалася 
гэтулькi цiка-вых i харошых будынкаў i абразоў. У Траецкiм манастыры (адным з  
старэйшых) зьмяшчаецца беларуская гiмназiя. 

У Вiльнi к уль турне е  жыць цё  йдзе байчэй, чымся ў якiм iншым месьце. 
Выдаецца шмат газэт i журналаў у розных мовах , iстнавалi ўвесь час культурныя i 
палiтычныя таварыствы i гурткi, iншыя адкрыта, а то й патаемна. Ўсё гэта рабiла з 
Вiльнi культурны цэнтр усяго краю. 

Вiльня была да апошнiх часоў цэнтрам i нацыянальнага бе-ларускага pyxy. 
Тут выдавалiся першыя беларускiя газэты й кнiжкi, закладаўся першы тэатр 
беларускi i навуковыя таварыствы, а так сама i беларускiя школы. Вiльню так сама 
лiчаць сваiм галоўным культурным цэнтрам i жыды (iх  у Вiльнi больш палавiны 
жыхараў) i лiцьвiны. 

Вiльня - найвялiкшае места Беларусi; ў iм жыве больш за 200.000 чалавек. 
Апрача палiтычных i гiстарычных прычынаў гэтаму спрыяе палажэньне Вiльнi 
на важным вузьле чыгунак. 3 Вiльнi разыходзяцца чыгункi ў пяцёх кiрунках. Яны 
злучаюць Вiльню простымi лiнiямi з Захадам i паўднем Беларусi. Паўночны ўсход 
Беларусi гэтак добра з Вiльняю не зьвязаны. 

Х в абрычная п ра мысл ов асць  у Вiльнi досiць разьвiтая i  вызначаецца 
сваёю разнароднасьцяю. Па вырабу тавараў Вiльня займае другое пасьля 
Беластоку мейсца сярод местаў Беларусi, па лiк у работнiк аў хвабрычных - 
займае п е рш ае  ме йсца. Работнiк аў ў Вiльнi да 15.000 чал. У Вiльнi ёсьць 8 
вялiкiх гарбарняў (з iх  4 паравыя), 2 паравых хвабрыкi панчохаў, шмат пільняў, 
ткацкiя хвабрыкi, хвабрыкi мэталёвых вырабаў i iнш. Але наибольшее значэньне у 
прамысловасці Вiльнi маюць дробныя хвабрыкi i майстроўнi рамесьнiкаў. У 
Вiльнi працуюць больш за 8000 крацоў, шмат шаўuоў i iншых рамесьнiкаў. Частка  
iх   працуе  на  сваю  руку,  але  большая частка  бярэ  работу  з к антор аў i  
магазынаў, што  

Рыс. 103. Вiленскiя Замкi ў XVII в. 

(з старое гравюры). 
прадаюць тандэтную адзе жу i вобуй. П а г андлю  гатоваю адзежаю, футрамi, 
вобуем, Вiльня займала перад вайною вельмi віднае мейсца на усім ycxoдзе 
Эўропы. Апроч таго Вiльня зьяўлялася галоўным гандлёвым цэнтрам Беларусi i 
для iншых тавараў. Тут зьмяшчалiся  найбольшыя гандлёвыя фiрмы, склады 
тавараў, адгэтуль тавары разыходзiлiся ня толькi па ўсёй Беларусi й Лiтве, але 
навет i далей, за iх межамi. Вак олiцы Вiлiн i  надта харошыя. Ад самага места 
ўва ўсе бакi расьцягнулiся прадмесьцi аж да лясоў, што абкружваюць з усiх  бакоў 
Вiльню. Ўжо i сярод лесу вырастаюць вулiцы, кварталы i цэлыя новыя 
прадмесьцi. 

Адно з важнейшых i старэйшых прадмесьцяў - Антокаль, якое цягнецца на 
6 вёрст уздоўж левага берагу Вяльлi. Тут ёсьць так сама некалькi цiкавых старых 
будынкаў; асаблiва варт уваri, па сваей скульптуры, касьцёл Сьв. Петры i Паўла 
(рыс. 104). 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Рыс. 104.   Скульптура у касьцёле Сьв. Петры i Паўла 
на Антокалi. 

  3 гораў, што акружаюць Вiльню, адкрываюцца надзвычайна харошыя вiды 
на места Вiльню i на ўсю ваколiцу (pыc.100). Асаблiва часта публiка бывае на 
Замк ов ай г ары, што высiцца над самаю Вiльняю. 

За мiлю ад Вiльнi, ў сасновым бары на правым беразе Вяльлi  параскiданы 
33 каплiчкi з абразамi, прадстаўляючымi цярпеньнi Хрыстовыя. Гэта Кальварыя. 
Пачынаючы з Сёмухi, сюды ўсё лета йдуць i йдуць дзесяткi тысяч багамольцаў. 
Пабудавана Кальварыя ў XVI веку. Яшчэ з поўвярсты далей за Кальварыяй, над 
Вяльлёю вiдаць на высокай гары надзвычайна прыгожая мяйсцовасьць Вэркi; 
сюды прыяжджаюць Вiленцы ўлетку аддыхнуць сярод прыроды. Памiж Вэркамi i 
Вiльняю ходзяць параходы33. 

3 iншых харошых ваколiцаў Вiльнi трэба ўспомнiць аб Па-нарскiх  горах , 
Закрэце (лес пад Вiльняю), Паплавах  (на ўсход ад Вiльнi, ля р. Вялейкi). Мала х iба 
ёсьць местаў, каторыя-б мелi такiя прыгожыя ваколiцы, як Вiльня. 

Новая Вялейка пад Вiльняю, дзе разыходзяцца чыгункi на Менск i 
Дзьвiнск, у харошай мяйсцовасьцi сярод гор i лясоў ля р. Вялейкi. Досiць значнае 
(больш за 5 тыс. насяленьня) прамысловае мястэчка. Шмат хвабрыкаў: напр. 
хвабрыка косаў, 2 хвабрыкi анталяжаў i iнш. Каля Н.-Вялейкi ёсьць вялiкая 
больнiца для хворых змысламi (вар'ятаў). На захад ад Вiльнi, пры ст. Ландварове, 
ёсьць хвабрыка тэлеграфнага дроту. 

Недалёка ад Вiльнi, пры Ашмянскiм гасьцiнцы, ляжыць Барэйкоўшчына, 
невялiчкi фалiварак, дзе жыў апошнiя гады жыцьця адзiн з беларускiх  паэтаў -  
Сыракомля (Л. Кондратовiч), што пiсаў п абеларуску i папольску. Далей на 
паўдня, над р. Марачанкаю, ляжыць двор Паўлаў. Канонiк Бжастоўскi, да якога 
належыў гэты двор, у 1769 годзе аслабанiў усiх  сваiх  падданых, аддаў iм зямлю i  
ўстанавiў у Паўлаве маленькую рэспублiку, ў якой сам стаўся звычайным 
rрамадзянiнам. Але ўдзячныя грамадзяне абралi яго на прэзiдэнта. Сэйм 
зацьвердзiў статут гэтае рэспублiкi i яна праiстнавала аж да 1824 году. У 
Паўлаўскай рэспублiцы былi школы, больнiцы, народ жыў вольна i баrата.  

Гэта ўсе было у часе найбольшага росквiту паншчыны. 
Над Вяльлёю, на мяжы з Лiцьвiнамi, ляжыць беднае мястэчка Кернова - 

некалiсь, у XI - XIII вякох, - сталiца Лiтвы. 
Вiленскi павет мае добрыя, ўраджайныя грунты, асаблiва на поўначы, дзе 

жывуць лiцьвiны. Усходняя часьць павету лясiстая i радзей заселеная. Ў паўднёва 
- заходнiм рагу павету пачынаюцца лясы Руднiцк ае  п уш чы, якая ляжыць 
найбольш у Троцкiм павеце. Насяленьне павету шмат зарабляе на дастаўцы 
розных прадуктаў у Вiльню. На поўнач i захад ад Вiльнi насяленьне хаця i 
гаворыць пабеларуску, але нацыянальна мала, сьведамае; спатыкаюцца часамi тут 
i лiтоўскiя вёскi. 

У Троцк iм п ав еце  беларусы займаюць толькi заходнюю частку павету, 
прымерна 1/5 частку ўсяго яго прастору; зямля тут пяшчаная. На паўднi  
беларускае часткi павету ляжыць Руднiцкая пушча на пяскох i балотах  ля р. 
М арачанк i . На поўначы беларускае часткi павету, за 4 мiлi ад Вiльнi, ў 
вазёрным краю, ляжаць Трокi, паветавае места, слаўнае сваей мiнуўшчынаю. 
Места ляжыць на паўвостраве, памiж вазёраў (рыс. 105); на востраве сярод возера 
высяцца руiны старасьвецкага вялiкакняжскага замку. Тут жылi Кейстут i  

                                                 
33

 У Вэрках мiж iншым ёсьць паперня Шварца. Другая паперня знаходзiцца ў Кучкуры шка х : 

заложаная яна Пуслоўскім, вiдным экономiчным дзеячам прошлага веку. 

Ольгерд; тут жыў i памёр слаўны Вiтаўт, тут жылi Казiмiр i Аляксандра, вялiкiя 
князi беларуска - лiтоўскiя. Цяпер Трокi славяцца гароднiцтвам (агуркамi), якiм 
займаюцца тутэйшыя жыхары - к араiмы (жыдоўская сэктa). 

Сь в янцянскi  п ав е т ляжыць на правым беразе Вяльлi У паўднёвай яго 
палавiне, заселенай беларусамi, ляжаць лёгкiя супяшчаныя грунты. На пўначы-ж 
падыймаецца Завялейскае ўзгор'е, пакрытае суглiнкамi. На ўсходняй мяжы 
павету ляжыць найболь ш ае  в озе ра Бе ла русі  - Нарач, а недалёка ад яго -  
другое вялiкае возера - Сь в iр. Ля апошняга возера знаходзiцца старасьвецкае 
мястэчка Сьвiр - некалiсь сталiца вудзельных князёў Сьвiрскiх. 

Сьвянцянскi павет досiць лясiсты, асаблiва у заходняй частцы. Як i 
Вiленскi, ён увесь засыпаны дробнымi весачкамi, засьценкамi. Гаспадарка 
вядзецца добрая. Шмат садзяць буль бы. 

У Аш мянск iм п ав е це  ёсьць шмат мясьцiнаў з вялiкай гiстарычнай 
мiнуўшчынаю. Сярод iх вызначаецца Крэва - з старым вялiкакняжскiм замкам, дзе 
быў забiты Кейстут. Некалькi мястэчак Ашмянскага пав. маюць асаблiвае  
прамысловае i гандлёвае значэньне. 3 iх найбольшыя - Смаргонi i Ашмяна. 

У Смаргонях  (больш 7 тыс. жыхараў) было вельмi разьвiтае г арбарств а. Там 
працавала некалькi дзесяткаў гарбарняў. Даўней тут князь Радзiвiл быў зрабiў 
школу для вывучкi медзьведзянятаў, якую на жарт называюць да гатых: часоў 

"Смаргонскай акадэмiяй". Вядомы Смаргоні цяшчэ з сваіх  абаранкаў. У часе 
вайны Смаргонi страшэнна зруйнаваны. У Ашмяне (каля 8 тыс. жыхараў) так сама 
шмат гарбар-няў. Так сама ёсьць гарбарнi у досiць значным мястэчку Гальшнанах 

(3 тыс. жых.), даўнейшдй рэзiдэнцыi князёў Гальшанскiх . У мястэчку шмат 
рамесьнiкаў, якiя займаюцца воўнаю, вырабляюць рукавiцы, панчохi i iнш. У 
двары Кушлянах , ля Смаргоняў, жыў i памёр вялiкi беларускi пясьняр Пранцiшк 
Багушэвiч (Бурачок). Пахаваны ён у суседнiм м. Жупранах. 

Два вялiкiя мястэчкi - Іўе  (5 тыс. жых.) i Валожына (3 тыс.), ляжаць ля 
чыгункi з Полацку на Седлец i вядуць асаблiва бойкi гандаль. У Валожыне ў 
мiнуўшым веку была на ўвесь сьвет вядомая жыдоўская акадэмiя (е ш ыбот), дзе 
вучылiся на рабiнаў. 

Усе гэтыя мястэчкi ляжаць у гарыстай паўночнай часьцi павету, пакрытай 
найбольш ураджайнымi суглiнкамi. На паўднi, ў наднёманскай нiзiне, ляжаць 
вялiзарныя пяшчаныя прасторы, занятыя хваёвымi барамi, - гэтак званаю 
Н алiбоцк аю  П уш чаю . Пушча даўней славiлася дастаткам усякае дзiчыны, а 
так сама зялезнаю балотнаю рудою, для выплаўкi якое у Вiшневе, пад Налiбокамi, 
былi пазакладаныя зялезныя гуты. 

Пры пушчы ляжыць мястэчка Налiбокi. Апроч зялезнае гуты, тут была 
яшчэ й шкляная, i паташовы завод, Усе гэтыя хвабрыкi цяпер пазачынялiся, дзеля 
розных прычынаў; мiж iншым дзеля таго, што падаражэў апал - дровы. 

У Вялейскiм павеце ёсьць некалькi большых мястэчак, аднак досiць цiх iх  i 
бедных. Гэтак Радашкавiчы, ў паўднёвай частцы павету, з 5 тыс. жыхарау, досiць 
чыстае брукаванае мястэчка, ляжыць у харошай мяйсцовасьцi мiж узгоркаў, за 5 
мiляў ад Менску. Ля Радашкавiч у фальв. Вязынцы  радзiўся слаўны сучасны 
паэта беларускi - Янка Купала. Вялейка з 5 тыс. жыхараў, ля Вяльлi, апошнiмi 

часамi пасьля правядзеньня чыгункi пачынае моцна разьвiвацца. Так сама i  
Маладэчына, якое ляжыць на вузьле дзьвёх чыгунак. У Маладэчыне была старая,  
першая ў Расеi, вучыцельская сэмiнарыя, праз якую прайшло шмат беларускае 
народнае iнтэлiгенцыi. Каля мяст. Iльлi ёсьць адна з найбольшых беларускiх 
шкляных гутаў - Зале ск ая 

Вяле йск i  п ав е т мае грунты на поўначы i на п аўднi - суглiнiстыя, а 
пасярэдзiне павету, ля Вяльлi, супяшчаныя. Ўвесь павет досiць лясiсты, але лясы 
з кожным годам моцна высякаюцца. Пасярэдзiне павету цячэ Вяль ля з сваiм 
прытокам І ль лё ю , На поўначы павету ёсьць шмат дробных вазёраў i вялiкiя 
Габск iя  бало ты; на паўднi вазёраў няма; ёсьць толькi значныя балоты на ўсход 
ад Маладэчына (Ч ысь ц i ). Насяленьне займаецца найбольш гаспадаркаю, жыве 
небагата; толькi з правядзеньнем новых чыгунак, край гэты пачаў аджываць у 
эканамiчных адносiнах . 
 

__________ 
 

 

III. Менская краiна. 

 
У самым цэнтры Беларусi падыймаюцца ўзгор'i Менскае і Наваградзкае, 

якiя з'яўляюцца найвышэй паднятымi прасторамi ня толькi ў Беларусi, але i на 
ўсёй Усходне - Эўропэйскай раўнiне. Хаця геолёгiчнае паходжаньне iх  быць 
можа i рознае, аднак у сучасным iх  выгпядзе i палажзньнi ёсьць шмат супольнага, 
што дазваляе нам злучыць iх  у адну Менскую краiну, абыймаючую паветы 
Менскi, Наваградзкi ды Слуцкi. Значная частка абодвых успомненых узгор'яў 
ляжыць усё ж за ме жамi гэтых паветаў у суседнiх  Барысаўскiм, Ігуменьскiм ды 
Слонiмскiм пав., займаючы меншыя часткi гэтых паветаў, дзеля чаго апошнiя 
прыходзiцца далучыць да iншых краiнаў. Можа найлепш было-б гэтыя паветы 
разьдзялiць; тады можна было-б злучыць разам у адну краiну ўсе прасторы,  
занятыя Менскiм i Наваградзкiм узгор'ямi. 

Тады як абедзьве разгледжаныя ўжо краiны, Полаччына i Вiленшчына,  
вельмi цесна зьвязаныя з вадазборнiкамi вялiкiх  рэк-Дзьвiны i Вяльлi, Менская 
краiна, наадварот, ёсьць самай тыповаю вадападзельнаю краiнаю i нi да якага 
вадазборнiку яе ў цэласьцi аднесьцi нельга. Вялiкi Эўропэйскi вададзел дый цэлы 
рад iншых меншых вададзелаў праходзяць цераз гэтую краiну; у ей зьмяшчаюцца 
вытакi цэлага раду рэк i рэчак, належачых да сыстэмаў Нёмна, Вяльлi, Бярэзiны i 
Прыпяцi. Найбольш тут ёсьць дробных рэчак, з камянiстым звычайна дном, што 
цякуюць часта ў шырокiх  i досiць глыбокiх далiнах . Толькi Нёман, якi тут 
пачынаецца, i плыве даўгi час па ўзьме жжы краiны, даходзiць у ей значных 
разьмераў i па iм пачынаецца ўжо судаходзтва. Іншых-жа судаходных рэкаў 
краiна ў наш час ужо ня мае. Ня гледзячы на гэта, краiна, дзякуючы сваiм 
багатым грунтом густа i з даўных часоў заселена, пераганяючы з гэтага боку ўсе  
суседнiя краiны. 

Паверхня краiны мае ў сабе шмат характэрных рысаў. Значная частка 
краiны, асаблiва на захад ад Менску, ды па паўдня ад Наваградку, мае рэзка 
пасечаны, амаль не гарысты выгляд. Тут знаходзяцца гэткiя высокiя пункты, як 
Лысая Г ара (161 саж.), Сь в ятая Г ара (160 саж.) на Менскiм узгор'i, ды 
Замк ов ая Гара (151 саж.), К аме нк а - на Наваградзкiм, з якiх адкрываюцца 
вiды на шмат дзесяткаў вёрст наўкола. Моцна разьвiтая канцавая морэна ляжыць 
тут на таўстым пласьце падысподняе морэны, або на выпятых уверх  старых 

геолёгiчных пластох (Н ав аг радзк i  Горб). Магчыма, такiм чынам, што ўзгор'i 
Менскае i Наваградзкае ляжаць на геолёгiчна розных пластох , аднак сучасны iхнi 
выгляд даводзiць, што яны стварылiся менш-больш адначасна i  перажылi  
адзiнакавую гiсторыю. Тыповага морэннага краявiду на абодвых узгор'ях , мы не 
спатыкаем, дзякуючы поўнай нямаль адсутнасьцi вазёраў. Калiсь п эўне вазёраў i  
тут было ня менш, чым мы бачым, прыкл., у Полаччыне; да нашага часу, аднак, 
яны пасьпелi пасплываць i павысыхаць, а гэта даводзiць, што Менская краiна 
шмат раней аслабанiлася ад лядавi-ковага пакрыцьця, чым Полаччына. Толькi ў 
некалькiх  мяйсцох, як памяткi па даўнейшым яе краявiдзе, засталiся невялiчкiя 
вазяркi, як прыкл., Сьвiтазь, ды напоўвысахшыя тарфяныя балоты. 

Вярх i  абодвых узгор'яў пакрыты масаю каменьня i паабрасталi  лесам,  
найбольш яловым i мяшаным. Грунты тут найбольш суглiнiстыя ды супяшчаныя, 
моцна камянiстыя, сярэдняе ўраджай-насьцi. Лясоў на iх  пазаставалася досiць 
шмат, гушчыня насяленьня нядужа вялiкая, да тагож яно раскiдана у бязьлiчных 
засьценках i маленькiх вёсачках - па 3 - 5 хат, дый паасобнымi хутарамi. 

Iначай выглядаюць сп ады узгор'яў, асаблiва паўднёвыя ды ўсходнiя. Тут 
ляжыць на вялiкiх  прасторах падысполняя морэна з сваiмi багатымi, цяжкiмi 
грунтамi. Ад даўнейшых лясоў мала тут засталося й сьледу: яны - 
парасьцярэблiваны i абернуты на поле густым земляробскiм насяленьнем, якое 
займае гэтыя прасторы. У наш час паўднёва - ўсходняя палавiна Менскага i 
Наваградзкага паветаў ды поўнач Слуцкага ўяўляюць з сябе бязьлесную, 
земляробскую раўнiну, крыху збунтаваную невялiчкiмi ўзгорямi ды далiнамi рэк. 
А на паўднi краiны (асаблiва ў Наваградчыне), дзе спатыкаецца на значных 
прасторах лёсс, пакрыты багатымi поўчарназёмнымi грунтамi, мяйсцовасьць 
часамi прыймае выгляд лесастэпу. На земляробскай раўнiне, як i трэба было 
спадзявацца, насяленьне жыве вялiкiмi даўгiмi вёскамi, найбольш выцягнутымi 
ўздоўж рачных далiнаў. Ад iх на шмат вёрст цягнуцца вузкiя сялянскiя шнуры, 
пакрытыя рознародным буйным збожжам. Тут гаспадары сгюць шмат пшанiцы - 
азiмкi i яна добра родзе. Наагул Слуцкiя i Наваградзкiя грунты лiчацца ў Беларусi  
найлёпшымi па ўраджайнасьцi. Шмат збожжа адгэтуль вывозiцца ў iншыя краiны 
Беларусi ды за яе межы.   

Саўсiм iншы характар маюць паўднёвыя часткi Слуцкага, а часткаю i 
Наваградзкаrа пав. Гэта ўжо праўдзiвае Палесьсе. Пяшчаная лясiстая раўнiна 
перасечана вялiзнымi балотамi, ды рэкамi, што цiха плывуць сярод нiзкiх  берагоў. 
Рэдкае нася-леньне жывець найбольш з гадоўлi скацiны. Паўсiм прыметам - i 
прыродным, i экономiчным,-гэтую мяйсцовасьць трэба аднесьцi да суме жных 
Палёскiх  краiнаў i толькi немагчымасьць падзелу паветаў прьмушае нас 
успамiнаць аб гэтым "Слуцкiм Палесьсi" пры апiсаньнi Менскае краiны. Вялiкiя 
пяшчаныя прасторы ляжаць, аднак, i на паўднi Менскага пав., на правым беразе 
Нёмна, дзе гэтак сама перахавалася шмат хваёвых лясоў. Гэтая лясная паласа,  
йдучая ўздоўж Нёмна, злучае Налiбоцкую пушчу з палескiмi прасторамi, што 
ляжаць на паўднi ды захадзе Iгуменьскага павету. 

К лiмат Менскае краiны досiць яшчэ мяккi й цёплы. Тут аднак, уплывы 
ўсходу ўжо мацнейшыя, чым у апiсаных уперад краiнах, асаблiва на ўсходнiх 
спадах узгор'яў, незакрытых, як Вiленшчына, ад сухiх  i маразяных сухаземных 
вятроў; дзякуючы гэтаму зiма тут трывалейшая i халаднейиiая, чым у 

Вiленшчыне, а лета сушэйшае; неба тут таксама часьцёй бывае яснае. Клiмат гэтае 
мяйсцовасьцi наагул належыць да найбольш здаровых i прыятных у Беларусi. 
Вярхi узгор'яў маюць ужо клiмат халаднейшы, бо вышэй паднятыя над роўнем 
мора. Апроч таго на iх  i, асаблiва, на заходнiх  спадах узгор'яў выпадае дужа многа 
ападкаў (больш за 600 мiл. у год). Гэтыя варункi ўжо менш спрыяюць 
земляробству, асаблiва на цяжкiх  i без таго халодных грунтох, i затым тут 
пазаставалася шмат лясоў (Налiбоцкая Пушча i сумежныя з ею лясы на захадзе й 
поўначы Менскага пав., лясiсты захад Наваградзкаrа пав.). Прытокi верхняга 
Нёмна, асаблiва правыя, маюць дзякуючы гэтым прычынам шмат вады. На 
паўднёвым усходзе краiны, у Случчыне, ападкаў ужо бывае замала (менш 500 
мм.), як i ў суседнiм Палесьсi. 

Мяшаныя лясы Менскае краiны маюць у сабе найбольш ёлкi, побач з 
якою шмат расьце дубу, хвойкi, асiны, бярозы, грабу, ляшчыны i г. д. На паўднi  
краiны ёлка ўжо пачынае гiнуць; тут пераважаюць чыстыя хваёвыя бары, што, 
праўда, зале жыць перад усiм ад грунту. Наагул лесу ў краiне засталося мала.  
Спатыкаецца шмат такiх  мёйсцаў, асаблiва ў Наваградзкiм пав., дзе саўсiм няма 
лесу, навет на дровы, i насяленьне пачынае апалiваць хаты торфам, каб не вазiць 
дрэва за дзесяткі вёрст з Палесься. У лясiстых мяйсцовасьцях, асаблiва каля 
Менску, лясныя зарабаткi, - дастаўка дроў у Мёнск i на чыгункавыя станцыi, 
маюць важнае экономiчнае значэньне. 

Гасп а дарк а у краiне наагул стаiць добра i гаспадары найбольш  
заможныя, хаця часта - малазямельныя. Ў Наваrрадзкiм ды Слуцкiм пав. разьвiтая 
гадоўля коней, цяжкiх  найбольш пародаў. Усюдых стараюцца дзяржаць 
палепшаныя пароды, сьвiньняў i кароваў. Ў некаторых мяйсцох разьвiваецца 
пакрысе сыраварэньне. Сяляне сеюць шмат кармовых траваў, а на пяшчаных 
грунтох усюдых сеюць лубiн. Зямлю акуратна гнояць, вырабляюць яе плугам, а 
часамi i спранжыноўкаю. Высака стаiць гаспадарка ў дварох. 

У краiне значна разьвiта с адо ўнiцтв а i  г ароднiцтв а, асаблiва - ў 
Случчыне. Гэтыя галiны гаспадаркi маюць тут бязумоўна дужа добрую  
будучыну. Слуцак, Клёцак, Ляхавiчы, Замiр'е i шмат iншых мястэчак i вёсчк 
славяцца сваiмi гародамi. Апроч гаспадаркi вясковае насяленьне часта займаецца 
х атнiмi  рамё сла мi . Асаблiва разьвiтае ткацтва, хаця яно за апошнiя гады перад 
вайною крыху было падупала праз конкурэнцыю дзяшовае крамнiны. Усё-ж 
шмат дзе, асаблiва ў Случчыне ды Наваградчыне, сялянкi вытыкаюць, дужа 
прыгожыя паясы, рушнiкi, корты (паўваўняныя тканіны), чыста - ваўняныя 
тканiны, сукны, і г. д. У некалькі мяйсцох выкарыстаны добрыя ганчарныя 
гліны, на якія краіна багатая. Так ганчарка разьвітая ў в. Ясянцы, Наваградз. пав., 
м. Івенцы, Ракаве і г. д. У Івенцы ды інш. мяйсцох апроч таго вырабляюць кахлі. 
Ў лясістых мяйсцовасьцях Слуцкага й Менскага пав. разьвітыя дзераўляныя 
вырабы.  

Над верхнім Нёманам будуюць чаўны і судзіны, ды займаюцца сплавам 
дрэва. Х в абрычн ая п ра мыс лов ась ць  краiны разьвiтая слаба. Толькi Менск 
пакрысе робiцца вялiкiм хвабрычным местам. У iм на хвабрыках працуе каля 2000 
работнiкаў. У iншых местах  i мястэчках  вялiкiх хвабрыкаў няма, але па дварох ува 
ўсiх  трох  паветах, асаблiва ў Слуцкiм, вельмi многа брав ароў. Так сама ў 
лясiстых мяйсцовасьцях часта спатыкаюцца пiльнi. 

Па краiне густа разсеяны жывыя, людныя мяст эчк i . Ёсьць iх  тут шмат,  
вядуць яны значны гандаль, падзяляючы мiж вясковым насяленьнем тавары, якiя 
дастаўляе iм усiм Менск. Ня вельмi багатая краiна на шляхi. Толькi Менскi павет, 
можна лiчыць, багаты на чыrункi; Слуцкiм жа пав. да апошняга часу чыrункi як i 
ня было (праходзiла па досiць глухой мясьцiне на самым краю павету); затое 
цераз усю Случчыну йшла шоса. 

Гiсторыя вадападзельнае Менскае Краiны была саўсiм не-падобная да 
гiсторыi суседнiх  краiнаў. Тут ня мог стварыцца гэткi вялiкi цэнтр рачное  
цывiлiзацыi, як Полацак, бо хаця некаторыя з нязначных цяпер рэчак i былi ў 
даўнейшыя часы судаходнымi, ўсё-ж на вадзяныя шляхi краiна была заўсёды 
вельмi бедная. Праўда, яе перасякалi досiць важныя вадзяныя шляхi, што вялi з 
Нёмна й Вяльлi ў Прыпяць ды Бярэзiну, але ў самой краiне знаходзiлiся якраз 
найбольш нявыгодныя часткi гэтых шляхоў - в олак i ; тут купцы павiнны былi з 
вялiкiмi тратамi i небясьпекаю перацягаваць свае чаўны праз вададзел. Пэўне-ж i  
тут мiжнародны гандаль быў магчымы i некаторыя месты, як прыкл. Менск, 
маглi навет iграць пры гэтым значную ролю. Але больш цiкавыя х iба былi 
вадападзельныя прасторы для князёў, што зьбiралi дань з праездных, i дзеля гэтае 
мэты, мусiць, будавалi тут большасьць старадаўнiх  гарадоў краiны, - як Заслаўе, 
Наваградак, Несьвiж дый iнш. Асаблiвае-ж значэньне ўжо на пачатках  гiсторыi 
павiнна была мець краiна, як асяродак земляробскае культуры. Разьвiцьцю 
земляробства, спрыялi тут наагул багатыя грунты; на прасторах-жа пакрытых 
лёссам спрадвеку былi вольныя ад лесу кавалкi стэпу - паляны; калi прыняць пад 
увагу, як трудна было первабытнаму чалавеку расьцярэблiваць лес пад поле, 
лёгка зразумець, што на гэтых палянах , да таго-ж з вельмi ўраджайнай зямлёю, 
павiнна была ў першы чарод разьвiцца земляробская культура, што тут ужо ў 
самыя старыя часы згуртавалася густое земляробскае насяленьне, якое з 
культурнага боку стаяла шмат вышэй жыхараў акалiчных пушчаў, паляўнiчых i 
бортнiкаў. У Наваградчыне й Случчыне мы маем краiну з найстарэйшаю 
земляробскаю культураю, якая адгэтуль пашыралася - ўва ўсё бакi, а перад усiм -  
на поўнач i захад. Цiкава адзначыць, што культура гэтая была створана, вiдаць, 
дрыгвiчамi, жыхарамi балот i лясоў, якiя з Прыпяцкае Нiзiны паднялiся на 
паўднёвыя спады суседных узгор'яў i апанавалi вадазборнiк Нёмна. Крывiчы 
засялялi толькi паўночную частку краiны i адгэтуль пашыралiся далей на захад па 
вадазборнiку Вяльлi. У iх  зямлi ляжалi i Менск, i Заслаўе. 

 

Важнейшыя мяйсцовасьцi. 

 
МЕНСК (рыс. 106,107,109). На нявысокiх  узгорках  над р.Сьвіслачаю  

ляжыць цяперашняя сталiца Беларусi - Менск. Заняў ён вялiкiя прасторы на 
абодвых берагох  rэтае ракi: на восем вёрст цягнецца ён з поўначы на паўдня i на 
шэсьць вёрст - з усходу на захад; хацеўшы-ж аб'ехаць Менск наўкола - трэба 
ехаць каля трыццацёх вёрст. 

Вялiкi цяпер Менск, а Сьвiслач, рака, над якою ён стаiць, у нашыя часы 
саўсiм мала зьвяртае на сябе ўвагi. Пачынаецца яна за 4 мiлi ад Менску i працякае 
праз места невялiкаю несудаходнаю ракою. 

Рыс. 107. Плян Менску. 
I. Замчышча пры вусьцi Нямiгi. II. Нiзкi Рынак. 

ІІІ. Высокае места. IV. Траецкая гара. 
V. Залатая Горка. VI. Камароўка. VII. Ляхаўка. VIII. Людамонт. 

IX. Татарская Слабодка. X. Пярэспа. (VІ - X, - прадмесьцi). 

Вiленскi гасьпiнец. 2. Лагойскi гасьцiнец. 3. Барысаўскi гасьц. (на Воршу). 4. Iгуменьскi 

гасьц. (на Кiяў). 5. Койданаўскi гасьц. (на Слуцак i ў Польшчу). 6. Ракаўскi гасьц. 7. Чыrунка 

на Смаленск. 8. Чыг. на Берасьце. 9. Чыг. на Гомель. Ю. Чыгунка на Вiльню. 11, 

Берасьцейскi вагзал. 12. Вiленскi вагзал 13. Тэатр. 14. Жоўтая Царква ("Кацярынiнская"). 15. 

Новы Касьцёл. Штрыхоўка паказуе абсолютную высачыню; праведзсны горызанталi: 80, 90, 

100 i 110 саж. 

Рыс. 108. Узгорак пры вусьцi Нямiгi, на якiм стаяу Менскi Замак. Спэц. 

рыс. Я. Драздовiча. 
 

Даўней, аднак, Сьвiслач была куды большаю i глыбейшаю. Ня толькi па 
ёй, але i па яе прытоках вышэй Менскv хадзiлi вялiкiя судзiны з усялякімi 
таварамi. А недалёка на захад ад Менску праходзiць вялiкi вададзел, пачынаюцца 
значньiя прытокi Нёмна i Вяльлi, па якiх  з самых даўнiх  часоў падыймалiся 
чаўны эўропэйскiх гандляроў. Хочучы трапiць у 
вадазборнiк Дняпра, каб плысьцi на ўсход, або на паўдня, яны перацягавалi тут 
свае чаўны ў Сьвiслач, або ў якi iншы прыток Бярэзiны, цi Прыпяцi. Праз 
мяйсцовасьць, дзе цяпер стаiць Менск, праходзiлi в олак i . Тут сустракалiся 
тавары з захаду, што плылi Вяльлёю й Нёмнам, зусходнiмi ды паўдневымi 
таварамi, прывезенымі па Сьвiслачы, Бярэзiне i г. д. Сэўсiм натуральна, што тут 
ужо ў самай далёкай мiнуўшчыне пасялiлiся людзi, вырасла ме с та (местам у нас 
i да гэтае пары называюць гандлёвы пляц), ў якiм пачаўся бойкi гандаль - мена. 
Мусiць ад гэтага пайшоў i самы назоў места - Менск. 

Такая мусiць была прычына залажэньня Менску i такi характар меў ён i яго 
жыцьцё у тыя далёкiя часы, аб якiх  нiчога ня ведае гiсторыя. У летапiсах  першы 
раз успамiнаецца аб iм у XI в. (ад 1066  году). Тады ён ужо iстнаваў i меў важнае  
значэньне, як гандлёвы а можа i палiтычны пункт. Належыў ён тады да Полацку, 
i вось Кiеўскiя князi, асаблiва Ўладзiмiр Монамах, вядучы заядлую барацьбу з 
Полацкам, заўсёды вялiкую ўвагу зьвяртаюць на Менск i шмат разоў нападаюць 
на яrо. Зза валаданьня Менскам адбывалiся цяжкiя крывавыя бiтвы, што сваёю 
нямiласэрнасьцяю задзiвiлi навет аўтара "Слова аб полку Iгаравым", якi пiша: 

 
На Нямiзе сьцелюць галовы, бы снапы, 
А малоцяць булатнымi цапамi; . 

Кладуць жыцьцё на таку, ды веюць душу ад цела. 
Не дабром засеяны крывавыя берагi Нямiгi,- 
Яны засеяны касьцямi руськiх сыноў. 
 

"Крывавыя берагi Нямiгi" знаходзяцца якраз у самым цэнтры Менску, дзе 
гэтая невялiчкая цяпер рэчка ўпадае ў Сьвiслач. 

Ужо тая заўзятасьць, з якою Кiеўскiя князi дабiваюцuа сабе панаваньня над 
Менскам, выяўляе яrо немалое ў тыя часы значэньне. У пачатку XII веку робiцца 
ён сталiцаю вудзельнага князьcтвa, якое досіць рана трапляе пад уплывы 
вырастаючаго ў блiзкiм суседзтве, ў Наваградку, а пасьля ў Вiльнi, Вялiкага 
Князьства Лiтоўскага. Пасьля скасаваньня вудзелаў пры Вiтаўце Менск робiцца 
ваяводзкiм местам, бадай цi не найважнейшым пасьля Вiльнi ўва ўсiм Вялiкiм 
Князьстве. У тыя часы,—ў XV i XVI вякох, шырака разьвiваецца Менскi гандаль, 
расьце i баrацее места, якое атрымала шырокае самаўрадаваньне паводле 
М аг дэбурск аг а п рав а. 
На пачатках  гiсторыi, калi сухаземных гандлёвых шляхоў было дужа мала, калi 
для iх правядзеньня трэба было скрозь валiць векавую пушчу, асаблiвае значэньне 
мёелi вадзяныя шляхi, а, значыць, высоўвалiся наўпёрад найбольш месты,  
стаячыя над вялiкiмi рэкамi. У пазьнейшыя часы, з ростам насяленьня й яrо 
культуры, побач з вадзянымi сталi сух азе мныя ш ляхi . Палажэньне Менску на 
сухiм, значна расьцярэбленым вададзеле, што градою цягнеццa у кiрунку 
Мaсквы, гэтaк выгодным для правядзеньня гaсьцiнцaў, зрaбiлa гэтaе места 
зборным пунктам для падарожжа ў Маскву. Дарогi на Маскву з Польшчы, Лiтвы, 
з Вiльнi i навет з заходняе Ўкраiны зыходзiлiся у Менску i адгэтулi ужо шырокiм 
гасьцінцам праз Лагойск, Барысаў i Воршу йшлi разам у Маскву. Сюдою йшлi 
войскi у маскоўскiя паходы, што, праўда, часамi было для места i шкодна, але  
гэтымi-ж шляхамi карыстаўся й гандаль. Менск зрабiўся гандлёвым 
п асярэ днiк ам п амiж М аск в ою  i-  ўсiм зах адам, асаблiва-ж памiж 
Масквою й Вiльняю. Маскоўскiя купцы мелi тут вялiкiя склады. Славiўся Менск i 
сваiм гандлем з ганзейскiмi местамi. Вывозiў ён загранiцу шмат сваiх  тавараў, 
найбольш воску, мёду, смалы i  скураў. Экономiчнаму разьвiцьцю Менску 
спрыяла тады мусiць i яго палажэньне ў зацiшнейшым, чым, прыкл., Полацак, ад 
вайны мейсцы. Ваенныя падзеi адбiвалiся на Менску далёка ня так балесна, як на 
ўсходнiх  местах  Беларусi; ляжаў ён у глыбiнi краю, абшырнае палесьсе баранiла 
яго ад татарскiх  нападаў, ды ад казацкiх войнаў. 

Усё-ж у часы уп адку Рэчыпаспалiтае нялёгка даводзiлася Менску, асаблiва 
ў швэдзкую вайну; пажары й пошасьцi моцна затрымлiвалi яго разьвiцьцё, як i 
iншых беларускiх  местаў. Аднак i гэтыя часы пакiнулi па сабе не адны толькi 
благiя ўспамiны. У XVII i XVIII вякох Менск, якi ўперад быў чыста дзераўляным 
местам, узбагацiўся цэлым радам вялiкiх  камiнiцаў, якiх  асаблiва тады будавалi  
каталiцкiя манастыры. Пры манастырох-жа паадкрывалiся школы i друкарнi; з 
другога боку закiпела культурная i нацыянальная дзейнасьць праваслаўных 
брацтваў. Ня гледзячы на войны i спусташэньнi йшла творчая культурная работа,  
пакiнуўшая глыбокiя сьляды ў гiсторыi i жыцьцi. 

Рыс. 109. Менск. Высокае Места. 

(Вiд з паўночнага боку, з-за Сьвiслачы) Спэц. рыс. 
Я. Драздовiча. 

 
3 далучэньнем да Расеi Менскi гандаль стаў чэзнуць. Толькi ў часе  

штогодняе вялiкае ярмаркi, - к антрак таў, ён крыху аджываў. 3 другога боку 
заняпала i культурнае жыцьцё места. Пачалося ўп артае змаганьне маскоўскае 
ўлады з грамадзянствам, якое было ў Менску дужа моцна спольшчанае. Гэтае  
змаганьне надоўга спынiла мяйсцовую культурную працу, заместа якое 
запанавала казённая прасьвета i самадурства губэрнатараў. У гэтым часе было 
зьнiшчана шмат памятак старое архiтэктуры; ўлада расейская старалася 

зраўнаваць з зямлёю ўсё, што толькi прыпамiнала аб мiнуўшчыне Менску, аб яго 
самабытнасьцi, не шкадуючы навет i праваслаўных цэркваў. Так, над Нямiгаю, 
недалёка ад старога Менскага Замку, ў пачатку XVII в., ў часе змаганьняў за веру 
была пабудавана беларускiм баярствам П е тра-П аўла ўск ая царк в а на знак 
таго, што яно нiколi ня вырачацца свае веры, i народнасьцi. I хаця патомкi 
закладчыкаў гэтага абяцаньня не датрымалi, аднак-жа царква, пабудаваная ў 
старым прыгожым стылю, прыпамiнала сьвету аб iх  здрадзе. Маскоўцы заместа 
таго, каб шанаваць гэтую, чыста ўжо праваслаўную i на-вет прыхiльную для iх 
традыцыю, пастаралiся яё саўсiм згладзiць. Па загаду iмпэратрыцы К ацярыны ІІ 
царква была названа "Кацярынiнскаю", а пасьля яе перарабiлi гэтак, што ад старое  
архiтэктуры не засталося й сьледу. На прыложаным рысунку (рыс. 110) вiдна 
гэтая царква яшчэ ў сваiм даўнейшым вiдзе, як раз у той час, калi ўжо было 
пастаўлена рыштэваньне для яе пераробкi. Гэтак сама былi зруйнаваны, або 
перароблены на маскоўскi лад у XIX в. амаль  ня ўсе старыя будынкi - Замак, 
ратуша, шмат, манастыроў, касьцёлаў i цэркваў. 

Ад ст ара сь в е тчыны ў Менску пры яго тысячагадовай гiсторыi засталося 
гэтак мала памятак, што iх  i адшукаць бывае нялёгка. Новы Менск, гандлёвы й 
прамысловы, схаваў пад сваiмi кварталамi валы старога Менскага Замку, 
гiстарычную Нямiгу пакрыў на ўсiм яе працягу дзераўляным мастом, па якiм 
праведзена вулiца, i пашырыў свае  ме жы далёка ўва ўсё бакi, асаблiва-ж каля 
вагзалаў. Зьнiштажэньню старасьветчыны дапамагала яшчэ й тое, што будынкi 
старога Мёнску, навет у Замку, былi найбольш дзераўляныя, i пры кожным 
пажары гiнулi масамi. 

Менскi Замак  стаяў на нявысокiм 
узгорку над Сьвiслачаю пры вусьцi Нямiгi, 
якая абкружвала яго з двох  бакоў XIII в. ён 
быў умацаваны высокiмi землянымi валамi;  
гэтак сама i ўсё места было аб-кружана 
валам, Апроч таго iстнавала крэпасьць на 
прадмесьцi Менску – Кама-роўцы, на 
востраве сярод возера. У наш час на мейсцы 
возера засталося толькi балота, а ад 
крэпасьцi - нiякага знаку. Замак-жа над 
Нямiгаю iстнаваў да канца ХVІІІ в.; пасьля 
стаў бяз догляду руйнавацца, будынкi яго 
перайшлi ў прыватныя рукi (адзiн з такiх 
будынкаў вiдзён на рыс. 111), i толькi дзе-
ня-дзе з пад бедных мяшчанскiх  хатак 
выглядаюць часткi валоў, што абкружвалi  
замак (рыс. 108); так сама мала знаку 
засталося i ад валу, якiм было абведзена 
места. 

На паўдня ад замку, на суседнiм 
узгорку, значна большым i вышэйшым, 
знаходзiцца Высок ае  Ме ста. Па бакох 
вялiкага пляцу, дзе даўней, мусiць, 
адбываўся гандаль, разьмясьцiлiся 
важнейшыя цэрквы, касьцелы i манастыры 
ды розныя ўрадовыя ўстановы, якiя 
найбольш займаюць старыя манастырскiя 
будоўлi. Даўней тут стаяла вялiкая i прыгожая ра туш а, дзе месьцiўся кiруючы 
справамi места магiстрат (рыс. 112); ратуша згарэла ў 40 х  гадох  прошлага веку, а 
адбудоўваць яе расейцы не хацелi. 

На Высокiм Месьце стаяць цяпер - Праваслаўны сабор, пе-рароблены на 
маскоўскi лад з прыгожае старое Сьвята - Духаўскае царквы, Катэдральны 
касьцёл i цэлы рад будынкаў каля яго, пабудаваных у ХVІІІ в., што належылi  
даўней езуiтам (рыс. 113), праваслаўны манастыр (будав аны у XVII в.) i 
даўнейшыя каталiцкiя манастыры-бэнэдыктынскi (абернуты пад архiў, 
дамiнiканскi 

Рыс. 110. Жоутая Царква у 

Менску 

(ў часе пераробкi). 

(зробляны казармы i каланча), ды 
iнш., - будаваныя найбольш у 
XVII в. Высокае Места цяпер 
лiчыцца цэн-трам Менску; на 
пляцы яго адбыва-юцца 
важнейшыя на-родныя сходы, 
манi-фэстацыi i г. д. 

У шырокай лагчыне памiж 
Зам-кам i Высокiм Местам 
знаходзiцца гандлёвы асяродак 
Менску. Та-кую ролю гэтая мяй-
сцовасьць iграе спрад-веку; нааrул 
мусiць тут i пабудаваўся сп ачатку 
Менск. Ня дарма-ж народ дагэ-
туль называець гэтую лагчыну - 
Ста рым М е стам, або яшчэ - 
Н iзк iм Ме стам, цi Н iзк iм 
Рынк ам. На краю Нiзкога Места 
знаходзiцца ўжо ўспамiнаная 
"Каця-рынiнская" царква, якую 
народ называе проста "Жоўтаю 
Царквою" рыс. 110). На левым 
беразе Сьвiслачы, памiж ею i 
Камароўскiм балотам, 
падыймаецца нявысокая 
Трае цк ая Гара, на якой даўней 
- стаяла шмат манастыроў. Побач 

ляжыць уздоўж гасьцiнцаў, што йдуць на Маскву, прадмесыде Зала тая Го рк а з 
прыгожым касьцёлам. 
У другой палове XIX в. пачалося экономiчнае адраджэньне Менску. Асаблiва 
аджыло гэтае старавечнае места, калi ў iм скрыжавалiся (ў 70-х  гадох) дзьве 
чыг унк i, якiя вельмi шчасьлiва прайшлi якраз сьледам старадаўнiх  шляхоў, 
падтрымліваўшых гандлёвае значэньне Менску. Менск зрабiўся дужа в ажным 
чыгункавым вузлом. Асаблiва карыснаю трэба лiчыць створаную чыгункамi 
сувязь з Украiнаю. Праз Менск пайшло на захад, да Лiбаўскага порту - ўкраiнскае 
збожжа; ў Украiну-ж п айшло беларускае дрэва. Ў Менску стварыўся цэнтр 
ляснога гандлю зьмесьцiлiся чыгункавыя ўрады й майстроўнi. Разам з тым хутка 
стала расьцi i разбудоўвацца само места, i такiм чынам на пачатку XX веку Менск 
зрабiўся пасьля Вiльнi найбольшым местам Беларусi. 

Займаў ён да таго-ж вельмi выгоднае цэнтральнае па-лажэньне у краi, а 
чыгункi, разыходзячыся з яго ў чатырох кiрунках , зьвязвалi яго безпасярэдна з  
Вiльняю, Смаленскам, Гомелем i Берасьцем, значыць з усiмi, блiзка, важнейшымi 
часткамi Беларусi, большымi яе цэнтрамi. Раскiданыя, разлучаныя часткi Беларусi  
Менск злучаў у адну экономiчную суцэльнасьць Побач з экономiчным 
злучэньнем пачалося i культурнае, i палітычнае, цэнтрам i прадстаўнiком якога 
зрабiўся Менск. Ў 1917 годзе шырокi народны беларускi рух  выбраў сваiм 

цэнтрам Менск; з гэтага часу зрабiўся ён агульна -  прызнанаю с талiцаю  
Бе ларусі . 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 112. Менск. Высокае Места у 40-х гадох ХІХ в. 

(вiд з паўдня; зправа старая ратуша). 
 

Перад вайною Менск меў каля 110 - 120 тыс. жыхараў. У часе вайны лiчба 
насяленьня падвоiлася. Цяпер трэба лiчыць заўсёднага насяленьня ў Менску каля 
150 тыся чаў. Гэткiм парадкам па в ялiчынi  Менск займае друг ое  ме йсца  
пасьля Вiльнi. Як i ў iншых нашых местах , больш палавiны жыхараў Менску - 
жыды, рэшта - беларусы,а так сама палякi, маскоўцы i iнш. Трэба лiчыць, што на 
кожную сотню Мянчан ёсьць каля 40 беларусаў. 

Беларусы ў Менску найбольш - дробныя дамаўласьнiкi, ра-месьнiкi, 
чыгункавыя працаўнiкi, чыноўнiкi, хвабрычныя i падзён-ныя работнiкi. Жыды ў 
Менску займаюцца найбалёй раме сламi, гандлем i работаю на хвабрыках. Палякi 
- гэта жменька iнтэлiгенцыi, модная толькi дзеля падтрыманьня ад несьвядомых 
беларусаў-каталiкоў, а расейцы гэта абжыўшыяся ў Менску наездныя чыноўнiкi. 

 Х в абрычна – з ав одзк ая п рамыслов ась ць  Менску шыбка расьце i 
зьмяняецца; за апошнiя 20 гадоў, напр., лiк работнiкаў павялiчыўся ў 4 разы. 

Найбольш разьвiтая мэалёвая прамысловасьць. Хвабрыкi будовы машынаў 
(iх  усiх  5) займаюць каля 500 работнiкаў. Далей ёсьць 5 хвабрыкаў абояў (з 300 
работнiкамi), 3 гарбарнi, 5 цагельняў, 2 хвабрыкi мэханiчнага вобую, 3 
дражджовых заводы (бравары), 1 хвабрыка грабянёў, хвабрыкi табачныя 

мылаварныя, гiльзавыя i iнш. 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

Рыс. 113. Менск. Пляц Высокага Места 

(вiд з захаду). 
 

Усе хвабрыкi займаюць больш 2000 работнiк аў i вырабляюць тавару на 4 
мiлiёны рублёў. Апроч хвабрычных работнiкаў, у Менску шмат ёсьць 
рамесьнiкаў, якiя вырабляюць тандэтныя адзежу і aбyцьце. 

Лежачы блiзка што на мяжы памiж земляробскаю Менска -Наваградзкаю 
краiнаю i поўным лясных багацьцяў Палесьсем, пры вельмi выгоднай сувязi 
чыгvнкаю з вялiзарнаю правiнцыяю, Менск i ў нашыя часы мае вельмi добры 
грунт для разьвiцьця г андлю , Менскi гандаль разьвiты досiць добра. Тутэйшыя 
гуртаўнiкi раздаюць тавары на сотнi ляжачых навакола мястэчак, i зьбiраюць, 
сартуюць i прадаюць мяйсцовыя вырабы. Менск вывозiць досiць многа збожжа й  
iншых сельска-гаспадарскiх  прадуктаў у Лiбаву i ў Варшаву, Але асаблiва добра 
разьвiўся тут лясны гандаль. На лесе Менскiя купцы шмат зарабляюць, 
адпраўляючы яго найбольш на Ўкраiну, а так сама i ў Нямеччыну. 

У Менску за часы вайны залажыўся цэнтр беларускага ко-опэратыўнага 
руху - Цэнтральны Саюз Спажывецкiх  Таварыстваў Беларусi (Ц энтp aбe лc aю з ), 
у якiм аб'ядналiся сотні вясковых коопэратываў i некалькi дробных 
коопэратыўных саюзаў. 

За апошнiя гады аджыло i буйна разраслося к уль турнае  жыць цё  у 
Менску. Ў месьце йзноў стаў працаваць цэлы рад прасьветныx, навуковых i iнш. 

установаў i арганiзацыяў. Паза-кладалiся новыя школы i мiж iмi гэтак даўно 
чаканыя Менскам - вышэйшыя школы. 3 1918 г. iстнаваў тут вышэйшы Беларускi 
Пэдагогiчны Iнстытут, якi зьлiўся з адкрытым крыху пазьней Беларускiм 
Дзяржаўным Унiвэрсiтэтам. Апроч таго сярэдняя полi-тэхнiчная школа 
рэфармавана ў Беларускi Полiтэхнiчны Iнстытут. Iстнуе, ўрэшце, Беларускi 
Дзяржаўны Тэатр ды вышэйшая навуковая ўстанова, якая з часам, пэўне, 
разаўецца ў Беларускую Акадэмiю Навукаў - Iнстытут Беларускае Культуры. 

Найлепшы в ыг ляд мае Менск, калi глядзець на яго з поўначы. Над местам 
пануе ўзгорак Высокага Места, на якiм  падымаюцца ў вышыню вежы цэркваў i  

касьцёлаў. Калi падыйсьцi блiжэй да 
цэнтру i глядзець на Высокае Места з за 
Сьвiслачы (рыс. 109), дык яно выдае 
адным вялiкiм каменным гмахам, што 
падыймаецца проста ад берагоў 
Сьвiслачы на высачыню некалькiх 
дзесяткаў сажняў. Прыятна песьцяць 
вочы пе-рахаваныя з гэтага боку сьляды 
старое, прадвечкае архiтэктуры i тут 
толькi х iба й можна добра ўсьведамiць 
сабе, што цяперашнi Менск мае 
тысячагадовую багатую гiсторыю. Я калi 
ўзыйсьцi на каторую з вежаў, што 
высяцца над Высокiм Местам, дык воку 
адкрыецца шырокi вiд на Менск i яго 
прадмесьцi. На першы пагляд увесь 

прастор заняты iмi выгляде адным вялiкiм садам, Але прыгледзiўшыся мы 
пабачым затопленыя ў садох дзераўляныя дамкi Менскiх  мяшчанаў. Гэтымi-ж 
дамкамі, дзераўлянымi, абкружанымi садком i гародчыкам, i забудована большая 
часьцiна вялiкага прастору, занятага Менскам. 

Вак олiцы Ме нск у досiць прыгожыя, асаблiва на з ахадзе, дзе зараз-жа за 
местам высака падыймаецца Менскае ўзгор'е. Напежачыя да яго гліністыя ўзгоркi 
твораць мяйсцамi, асаблiва на бераrох  суседнiх  прытокаў Сьвiслачы, (напр. у 
Лошыцы) вельмi харошыя горныя краявiды. 3 паўночнага i ўсходняrа боку да 
Менску прылягаюць больш роўныя прасторы з небагатаю пяшчанаю зямлёю, 
пакрытыя хваёвымi барамi (Камароўскi, Антонаўскi лясы). Цiкава адзначыць, што 
паўночны край места падыходзiць да самаrа берагу досiць аб-шырнага 
Камароўскага балота, якое ня так даўно, як ужо ўспамiналася, было возерам.  
Камароўскае балота тым мiж iншым цiкавае, што на iм робяцца навуковыя 
дасьледы адзiнае ў Беларусi Балотн ае  П pобнae  Станцыi . Станцыя гэтая 
знайшла спосабы, як з дзiкога балота зрабiць добрую багатую сенажаць i навет 
ураджайнае поле.  

3 мястэчак Менскага пав. трэба адзначыць Заслаўе, дзе ў X в. была 
пасялiлася напоўлегендарная княгiня Рагнеда з сынам сваiм Iзяславам. Тады 
было яно сталiцаю абшырнага вудзельнага князьства; цяпер гэта невялiчкае 
мястэчка над р. Сьвiслачаю. Аб слаўнай яго мiнуўшчыне сьведчыць толькi 
вялiчавае гарадзiшча ды шмат курганоў у ваколiцах. Недалёка ад Заслаўя -  

Рыс. 114. Тэатр у Менску. 

гандлёвае i прамысловае мястэчка Ракаў, з 3500 чал. жыхараў. У мястэчку шмат 
рамесьнiкаў, што вырабляюць машыны для гаспадаркi - сячкарнi, арфы ды iнш , 
якiя разыходзяцца па ўсёй Беларусi i навет за яе межы. Апроч таго ёсьць тут шмат 
ганчароў. На захад ад Ракава ёсьць м. Iвянец, якога жыхары займаюцца 
ганчаркаю i вырабам кахляў. Недалёку Iвенца знаходзiцца маленькi фалiварачак 
Люцынка, ў якiм Беларускi паэта В. Дунiн-Марцiнкёвiч. 

На паўднёвы захад ад Менску, пры чыrунцы, ляжыць у ўраджайнай 
мяйсцовасьцi, досiць вялiкае i багатае мястэчка Койданава. Пад iм у XIII веку 
дзьвяма ўдачнымi бiтвамi Скiрмунту i Мендоўгу ўдалося спынiць татараў i  
адбаранiць Беларусь ад татарскае няволi. Ад XVI веку Койданава было адным з  
цэнтраў беларускага кальвiнiзму; памяткай гэтае яго ролi застаўся старасьвецкi 
кальвiнскi збор, абкружаны валам. Над Нёмнам, пры самай чыгунцы, ляжыць 
значнае мяст. Стоўбцы  з важнаю прыстаняю. Недалека ад Стаўбцоў Нёман 
становiцца судаходным. Асаблiва разраслася была Стаўпецкая прыстань у часе  
Крымскае вайны, калi для расейскага гандлю было замкненае Чорнае Мора. 
Пасьля rэтае вайны рух у мястэчку iзноў зьмен-шыўся. У мястэчку ёсьць 
хвабрыка сярнiчак; рамесьнiкi займа-юцца, будоўляю чаўноў i п аленьнем вапны. 
Недалека ад Стаўбцоў у в. Мiколаяўшчыне радзiўся вядомы сучасны беларускi 
паэта Якуб Колас. 
На паўднi i захадзе М е нск аг а п ав . каля Стаўбцоў, Iвенца грунты лёгкiя, 
бедныя; рэшта павету ляжыць на цяжкiх  гляiстых грунтох, на якiх  добра родзiць 
збожжа; лясоў тут мала. Толькi на ўсход ад Менску грунты робяцца бяднейшымi i 
мяйсцовасьць лясiстаю. 

Слуцак  - найзначнейшае места ў зямлi дрыгвiчоў, адзiн са старэйшых 
беларускiх  гарадоў, перехаваўшы да таго-ж шмат п амятак мiнуўшчыны. Ляжыць 
ён на шляху - сухаземным i вадзяным з Менску i Вiльнi - на Ўкраiну (Валынь), i за 
сваю гiсторыю няраз вытрымлiваў напады татараў i маскоўцаў. Даўгi час Слуцак 
быў сталiцаю вудзельнага князьства. Князi Слуцкiя (Олельковiчы, патомкi 
Гедымiна) адзначалiся сваiм спагадам да навукi i мастацтва. У пачатках  XVI в. 
праславiлася сваiм героiзмам княгiня Слуцкая Анастазiя, удава аднаго з 
Олельковiчаў. Яна некалькi разоў на чале Случчан адбiвала напады вялiкiх 
татарскiх  ды маскоўскiх  войскаў. У XVII в. Слуцак перайшоў да магутнага роду 
Радзiвiлаў i пад iхняю апекаю закрасаваў яшчэ больш, чым уперад. Радзiвiлы 
спагадалi, як ведама, кальвiнiзму, i па ўсёй Случчыне пазакладалi кальвiнскiя 
школы i зборы. У Слуцку ў XVII в. залажылася кальвiнская гiмназiя, якая 
ператрывала ўсю езуiцкую рэакцыю. Старасьвецкi Слуцак быў багатым 
прамыловым местам; тут у XVII в. пасялiлася шмат Шкотляндцаў, якiя ўцяклi з 
свае бацькаўшчыны ад рэлiгiйных прасьледаваньняў. Дзякуючы iм разьвiлася ў 
Слуцку прамысловасьць i гандадь; пазьней у iм працавала х в абрык а ш оўк ав ых 
п аясоў, вядомых з свайго хараства i далiкатнасьцi па ўсёй Эўропе (Слуцк iя 
п аясы). 

У Слуцку ёсьць некалькi старых цэркваў i касьцёл, а так сама Трае цк i  
мана стыр, у якiм перахована шмат беларускае старасьветчыны; перахавалася так 
сама некалькi вялiкiх замчышчаў i курганоў. 

Цяпер Слуцак мае каля 18 тыс. насяленьня. Да апошнiх  часоў гэта было 
цiхое места. Значная частка яго жыхараў займаецца гаспадаркаю. Асаблiва 

славiцца Слуцак сваймi гародамі i садамi. 3 Слуцкiх  садоў выйшаў вядомы сорт 
iгруш - Слуцкiя Бэры. Нядаўна ў Слуцак праведзена чыгунка i места значна 
аджыло. 

Капыль  - старасьвецкое места, цяпер невялiчкае мястэчка з 4 тыс. жыхараў,  
якiя, апроч гаспадаркi, займаюцuа ткацтвам. Даўней гэтае рамяство стаяла тут 
шмат вышэй i больш было пашыранае. 

Нясьвiж (рыс. 115) - старое места, заложанае крывiчамi. 3 даўных часоў тут 
зьмяшчаецца рэзiдэнцыя Радзiвiлаў. Места ляжыць мiж двох  вазёраў, а на другiм 
баку вазёраў высiцца вялiзны i стары (XVI в.) замак Радзiвiлаў. 

 
 
 
 
 
 
 
 
 
 
 
 
 
 
 
 
 
 
Замак гэты быў сьведкаю жыцьця нашае найбуйнейшае арыстакратыi ў 

часы яе найбольшае вагi. Даўней у замку зьмяшчалiся неапiсанае вартасьцi 
музэальныя колекцыi - галерыi абразоў, архiвы, бiблiатэкi. Самыя важныя 
дакумэнты з беларускае гiсторыi перахоўвалiся ў Радзiвiлаў, якiм гэта было 
даручана каралём Жыriмонтам - Аўrустам. Нясьвiжскi замак быў адным з 
галоўных культурных цэнтраў Беларусi ў той час, калi беларуская культура магла 
йсьцi побач замежнаю заходня - эўропэйскаю. Ў XVI в. Нясьвiж быў цэнтрам 
беларускае рэформацыi; iстнавала тут адна з старэйшых у краi друкарняў, дзе 
кальвiнiсты друкавалi сваю лiтэратуру. Пазьней тут было пабудавана некалькi 
манастыроў i школ. 

3 старасьветчыны Нясьвiжскае засталося мала; самае ка-штоўнае вывезена ў 
Петраград, Бэрлiн  i нямаведама куды. Нясьвiж, маючы каля 10 тыс. насяленьня, 
належыць i цяпер да культурнейшых местаў Беларусi. Шмат камянiцаў,  
брукаваных вулiц, некалькi сярэднiх  школаў, мiж iмi - старая вучыцельская 
сэмiнарыя, ўрэшце шмат прыватных таварыстваў, якiя вядуць шырокую 
культурную працу. 

Рыс. 115. Нясьвiж. 



 - 223 - 

Клецак  - даўнейшае дрыгвiцкае места. На памятку аб мiнуўшчыне 
засталося тут абшырнае замчышча, абкружанае з ўсiх  бакоў балотам. Цяпер 
Клецак: вялiкае тарговае i прамысловае мястэчка (7 тыс. жыхараў) ля р. Ланi. Ў 
мястэчку некалькi млыноў, хвабрыка грабянёў, i моцна разьвiта гароднiцтва. Тут-
жа iстнавала адна з старэйшых i мацнейшых пазычковых касаў. У Клецку 
вядзецца значны гандаль збожжам, iльняным сяменьням ды iнш. Ляхавiчы-
значнае мястэчка (каля 5 тыс. жыхароў); у iм разьвiта гароднiuтва, шмат ёсьць 
муляроў. Ляхавiчы гандлююць мясам, сырымi скурамi i збожжам. Апошнiмi 
часамi гандаль тут стаў падаць дзеля таго, што шмат купцоў перабралася у 
Баранавiчы, якiя ляжаць недалёка. Калiсь была тут наймацнейшая ў Беларусi  
крэпасьць. Гэтая крэпасьць вытрымала мiж iншым 6-х  месячную аблогу 
маскоўцаў. 

На поўначы Сл уцк аг а п ав . цераз Клецак i Капыль iдзець узгор'е, што 
памалу зьнiжаецца к паўдню павету. На ўзгор'i i яго спадах  ляжаць баrатыя 
гляiстыя грунты. Мяйсцовасьць тут вельмi густа заселеная, лясоў мала.  
Паўднёвая частка павету мае пяшчаныя грунты, пакрыта лясамi i балотамi. Тут 
вёскi сустракаюцца рэдка, наагул гэта край бязьлюдны. Па ўсiм сваiм адзнакам ён 
найбольш падобен да Мазырскага Палесься; тут мiж iншым пачынаецца вялiзнае 
балота Гры чына, аб якiм народная легенда кажа, што яно злучана падземным 
каналам з Чорным Морам. 

Так сама палескi характар мае i поўдзень Наваградзкага павету, але тут 
лясы ўжо шмат больш парасьцярэблiваны i  мяйсцовасьць досiць густа заселеная. 
Большая-ж часць Наваrрадчыны зусiм блiзка бязьлесная. Толькi дубовыя i 
бярозавая гаi тут часьцей спатыкаюцца. 
На мяжы поля i лясоў ляжаць Баранавiчы. Навакола - пяшчаныя неўраджайныя 
грунты, бедныя вёскi. Такою-ж беднаю вёскаю былi й Баранавiчы некалькi 
дзесяткаў гадоў назад, Але прайшлi цераз Баранавiчы тры чыгункi й шоса, 
пабудавалiся 2 вагзалы i Баранавiчы сталi значным мястэчкам з больш чым 10-х 
тысячным насяленьнем. Расьлi Баранавiчы найбольш коштам iншых суседнiх 
мястэчак, якiх  чыгунка абмiнула. Аднэй з прычынаў росту Баранавiч былi  
ваенныя лагеры, якiя што год раскiдвалiся ў ваколiцах  мястэчка. 

Старасьвецкае беларускае места Наваградак  заложана маведама калi. У XI в. 
тут на старым гарадзiшчы быў пабудаваны замак, як лiчаць, кiеўскiмi князямi. У 
ХІІІ в. яго заваяваў лiтоўскi князь Рынгольт. Сын Рынгольта Мендоўг зрабiў 
Наваградак сталiцаю Беларуска - Лiтоўскае Дзяржавы. Тут ён прыняў 
хрысьцiянства i каранаваўся на караля Лiтвы. У XV в. тут закладаецца беларуская 
праваслаўная мiтрополiя. Пасьля Наваградак даўгi час зьяуляецца галоўным 
местам ваяводзтва. У iм, таксама, адбываюцца сэссii Галоўнага Трыбуналу, ды 

перахоўваюцца судовыя архiвы. 3 гэтае прычыны сюды зьяжджалася шмат 
шляхты з усяё дзяржавы, што падтрымлiвала гандаль i наагул разьвiцьцё места. 
Цяпер тэта глухое, невялiкае места. Насяленьня ў iм каля 10 тыс., 
прамысповасьць неразвiтая, гандаль слабы. Ўся бяда Наваградку, - што яго 
абмiнула чыгунка. 

 
 
 
 
 
 
 
 
 
 
 
 
 
 
 
 
 
 
 
Ляжыць Наваградак у мяйсцовасьцi гарыстай i вельмi прыгожай. 3 яго 

ваколiцаў расьцякаецца шмат ручаёў, у прытокi, Нёмна. На адным з узгоркаў 
(Замковая Гара) высяцца руiны замку Наваградзкага (рыс. 116). Адгэтуль 
адкрываюцца цудоўныя вiды вёрст на 70 i больш. Другi ўзгорак, вiдаць насыпны, 
называюдь маг iлаю  Ме ндоўг а. У Наваградку вучыўся i жыў Адам Мiцкевiч. 

На ўсход ад Наваградку, ў вельмi ўраджайнай мяйсцовасьцi ляжаць  
Карэлiчы,  дзе даўней была цукраварня i - Шчорсы,  ля Нёмну, на надта цяжкой, 
але добрай зямлi, слаўныя на ўсю Беларусь з свае гаспадаркi. Ў Шчорсах  была 
вялiкая i каштоўная бiблiатэка, ў якой перахоўвалiся ўсё, якiя калi выдавался 
географiчныя карты Беларусi. На паўдня ад Наваградку ляжыць праслаўленае  
Міцкевiчам воз. Сьвiтазь, а недалёка ад воз Каўдычаўскага мейсца ўрадзiн яго-
засьценак Завосьсе. Ў гэтым глухiм закутку радзiўся найвялiкшы з паэтаў 
Беларусi. Там-жа па блiзкасьцi, ў Тугановiчах, ёсьць сельска-гаспадарская 
пробная станцыя. У в.  Ясянцы, каля Гарадзiшча, i суседнiх  вёсках  моцна разьвiтае 
гарбарств а. Вакола - мяйсцовасьць гарыстая, зямля неўраджайная. 

Рыс. 116. Наваградак . Руіны замку. 

М iр  - даўнёй вельмi значнае таргэвае мястэчка; калiсь быў сядзiбаю  
цыганскага старшынi, або "караля". Мiрскiя цыганы тады займалiся промысламi, 
мiж iншым ткацтвам, мелi навет хвабрыкi суконныя, палатняныя i гарбарнi, - i 
жылi  на мейсцы Пасьля сьмерцi свайго апошняга "караля" яны пацягнулiся па 
сьвеце. У Мiры ёсьць вельмi цiкавыя руiны вялiзарнага замку, пабудаванага у XVI 
веку Радзiвiламi. У мястэчку каля 3 тыс. жыхараў, бываюць конскiя ярмаркi два 
разы у год. 

Гарадзея  - або Замiр'е, станцыя чыгункi, першая ў Беларусi па вялiчынi  
вывазу збожжа. Ляжыць у вельмi ўраджайнай мяйсцовасьцi. Пры станцыi вырасла 
мястэчка. Ў суседнiм двары ёсьць вялiкая сыраварня, ў якой вырабляюцца 
вядомыя навет на Петраградзкiм i Варшаўскiм рынках "ш в айцарск iя" сыры, 
Добра пастаўлена гадоўля скацiны i гароднiцтва. 

Н ав аг радзк i  п аве т ляжыць найбольш на ўраджайных гляiстых грунтох, 
часткаю навет на лёссавых, i мае густое насяленьне. Ня гледзячы на 
малазямельле, сялянства жывё добра. Моцна разьвiтая гадоўля коней, якiх 
гуртаўшчыкi закупляюць на кiрмашах i адпраўляюць загранiцу. Скацiну дзяржаць 
палепшаных пародаў. Шмат садоў i добрыя гароды. Разьвiтае ткацтва. 
Наднёманскiя сёлы зарабляюць на сплаве лесу. 

"Але ня толькi ўраждайнасьцяй адзначаецца Навзградзкая зямля, пiша 
Кiркар, а яшчэ i чаруючым выглядам сваiм. Маса рэчак, ручаёў i вазёраў 
прарэзуюць павет ува ўсiх . кiрунках  i зьлiваюцца ў дзьве галоўныя ракi, ў 
вялiчавы Нёман, на паўночным усходзе i-Шчару, - на паўднi. Высокiя ўзгор'i, 
абшырныя лагчыны, ўсюдых багатая расьлiннасьць. дубовыя гаi, цёмныя лясы 
прыхарошуюць Наваградзкую зямлю, ўвесь час зьмяняюць яе краявiды i не даюць 
супачынку вачом. Шмат перажыла гэтая старэйшая славянская зямля, зрошаная 
патокамi беларускае й лiтоўскае крывi. Шмат захавалася тут i памятак ад часоў 
пракаветных. 

Харошы й ясны край гэты. з сваймi цiкавымi гiстарычнымi ўспамiнамi,  
знаходзiцца як быццам на мяжы хмарнага, туманнага, балотнага Надпрыпяцкага 
Палесься". 

Апошнiя словы Кiркара можна адпесьцi i да ўсяе Менскае краiны. Далей за 
ею на ўсход i паўдня ўсюдых цягнуцца бары й балоты Палесься. 

Наваградзкая зямля радзiла i выгадавала Адама Мiцкевiча. За тэта ён яе 
праславiў на ўвёсь сьвет, як не праслаўляў нiадзiн паэта свае Бацькаўшчыны. 

__________ 
 

ВЕРХНЕБЯРЭЗIНСКАЯ КРАIНА. 3 паўночнага ўсходу да Менскае краiны 
прылягаюць два вялiкiя паветы Iгуменьскi i Барысаўскi, на прасторы якiх 
перамешуюцца прыметы вадападзельнае земляробскае Менскае краiны з 
прыметамi тыповага нiзiннага, пяшчанага i лясiстага палесься. Лежачы у 
бе зп асярэднiм су се дзтв е  з  М е нск ам, гэтак, што з некаторых частак 
абодвых лаветаў гаспадары часьцей езьдзяць у Менск, чым у суседняе мястэчка, 
яны ў значнай меры адчуваюць на сабе экономiчныя i культурныя ўплывы 
сталiцы Беларусi. 

У большай часьцi iх, аднак, п але ск ая п рырода переважае гэты ўплыў 
вялiкага места. Затым, наагул бяручы, - паветы гэтыя маюць вельмi нiзкую, 
раўнуючы да Менскае краiны, гушчыню насяленьня (амаль ня ў два разы 

меншую), значна большы % лесу i 
няўжытау- балотаў, i iх  можна было-б, 
пры жаданьнi, разглядаць, як 
натуральны працяг Вялiкае Палескае 
Нiзiны. 

Большую ўсходнюю частку 
абодвых паветаў абвадняе верхняя й 
сярэдняя Бярэзiна (рыс. 23) з сваiмi 
прытокамi, з памiж якiх  важнейшы - 
Сьвiслач. У заходняй часьцi працякае 
прыток Прыпяцi - Птыч, ды тут-жа 
пачынаецца Нёман з сваiмi першымi 
зьверху прытокамi i Вяльля. Бярэзiна 
тут судаходная i ў экономiчным 
жыцьцi ўсходняе часьцi паветаў iграе 
важную ролю. 

Паверхня заходнiх  частак 
абодвых паветаў падобная да 
суме жных мяйсцовасьцяй Менскае 
краiны. У Барысаўскiм пав. высокiм 
валам з паўдня на поўнач праходзiць 
М енск ае  ўзг ор'е, якое на самай 
мяжы павету з Менскiм дайшло 
найбольшае высачынi (Лысая Гара). 
Грунты тут суглiнiстыя моцна 

камянiстыя, сярэдняе ўраджайнасьцi; расьце шмат лясоў, памiж якiмi 
пераважаюць яловыя й мяшаныя. 

Паўночна - заходнюю частку Iгуменьскага павету займаюць лагодныя 
спады Менскаrа ўзгор'я, складзеныя, гэтак сама, як i ў Менскай краiне, з 
падысподняе морэны, на якой ляжаць ураджайныя суглiнкi i супяскi. Лясоў тут 
мала, насяленьне густое, займаецца земляробствам. - Па меры зблiжэньня да 
Бярэзiны грунты пачынаюць бяднець, суглiнiкi зьмяняюцца супескамi, а ўздоўж 
самое Бярэзiны, асаблiва-ж на ўсход ад яе, ляжыць шырачэнны паяс пяшчаных 
грунтоў, на якiх разьляглiся вялiзарныя пушчы - Барысаўская, ў Барысаўскiм 
пав., i Любашанская  ў Iгуменьскiм. Такiм чынам тут паўтараюцца тыя-ж тыпы 
мяйсцовасьцяй, што i у Менскай краiне, з тэю розніцаю, што земляробская 
мяйсцовасьць займае досiць малую частку краiны, а палеская - вялiкую. На 
паўднi-ж Iгуменьскага пав. мяйсцовасьць прыймае ужо рэзкi палескi выгляд; тут 
сярод вялiзарных пушчаў, што ляжаць уздоўж р. Птыча i  нiжняе Сьвiслачы,  
значныя прасторы займаюць чарот ав ыя ба лоты. У часы лядавiковыя тут 
iстнавала мусiць вялiзнае возера, у якое ўлівалася й Бярэзiна. Ад вялiкага 
Палескага возера яно аддзялялася малазначным павышэньнем паверхнi, якое 
стварае памiж iмi Наваградзкi Горб. 

Рыс. 17. Даўнейшыя тыпы; 
сялян з Барысаўшчыны 

(канец ХVІІІ в.) 

 Бязьлюдныя палескiя прасторы ляжаць i напоўначы Барысаўскага пав., у 
ваколiцах  Бярэзiнскага Каналу; лiчаць, што й тамака знаходзiлася лядавiковае 
возера. 

Наагул краiна зья-ўляецца аднэю з най-болып лясiстых у Бела-русi. Трэба 
лiчыць, што каля 40% яе п ра сто ру п ак рыта  ляс амi . У мяшаных лясох  тут 
пераважае ёлка; граб спатыкаецца толькi напаўднi. Наагул на паўднi краiны, у 
вадазборнiку Сьвiслачы i Птыча, шматчыстых лiс-тавых лясоў з лiпы i дубу. На 
пяскох-жа i тут  усюдых хвойка. 

Краiна мае рэдкае насяле нь не  з усiх  бакоў апрача паўдня абкруж-ваюць 
яе краiны значна гусьцей заселеныя, больш   расьцярэбленыя i земля-робскiя. 
Нельга сказацъ, аднак, каб i тут гаспадарка стаяла дрэнна. 

 Насяленьне вядзе й тут яшчэ досiць культурную гаспадарку, - прыкл., 
ужывае шмат штучных гнаёў, гарэ - найбольш плугамi. Сеюць тут шмат ячменю й 
бульбы, а таксама кармовых траваў. Дый натуральных сенажацяў тут хватае. Ўсё 
гэта, асаблiва ў сувязi з выгоднымi шляхамi, якiя абслужуюць значную частку 
краiны, моцна дапамагае разьвiцьцю гадоўлi скацiны. 
Буйная п рамы слов а сь ць  у краiне слаба разьвiтая Аднак у Барысаве пакрысе 
вырастае досiць значны прамысловы цэнтр. Палажэньне на судаходнай рацэ пры 
перасячэньнi яе вялiкаю чыrункаю шмат гэтаму дапамагае. Па вёсках-жа краiны 
шмат бравароў i пiльняў. У розных мяйсцох шмат таксама смалярнаў i  
тэрпэтынных заводаў. Моцна разьвiтыя тут, як i трэба было спадзявацца, ўсе вiды 
лясных промыслаў: i рубка, i возка, i сплаў. Вывозiцца адгэтуль надта многа лесу,  
да таго ж найлепшаrа сорту (найлепшы мачтавы лес - з ваколiцаў Халопенiч, у 
Барысаўскiм пав.), вывозiцца гэтак сама шмат смалы, скiпiдару, дзеrцю i iнш. 
лясных тавараў. Гэтыя тавары йдуць убольшасьцi на Ўкраiну, але таксама, па 
Бярэзiнскiм канале і па чыгунках, у Рыгу ды ў Заход. Эўропу. Шмат дрэва йдзе ў 
Менск. У некаторых мяйсцовасьцях насяленьне гэтак занятае ляснымi  
зарабаткамi, што закiдае гаспадарку й жывiцца прывозным хлебам. Гэта аднак - 
выняткi. Наагул краiне свайго хлеба хапае, а пэўныя яе часьцi навет вывозяць 
хлеб на старану. 

Х атнiя раме с лы асаблiва пашыраныя ў Iгуменьскiм пав. Пераважаюць 
тут вырабы з дрэва. Так, у районе лiставых лясоў шмат сялян займаецца драньнем 
лыка, вырабам рагожаў, I палазоў, дугаў, лапцяў, кашоў, ды iншых рэчаў з ясенi, 
дуба, асiны й лiпы. Шмат дзе займаюцца бандаркаю. Ў Барысаўскiм пав. ля 
Смалявiчаў паляць вапну. Ў iншых мяйсцох – робяць цэглу, вараць мыла,  
займаюцца гарбарстuам, ганчаркаю i г. д. Мяйсцамi пачынаюць капаць торф, 
якоrа тут ёсьць шмат; даўней разраблялi й  балотную руду. Ёсьць тут некалькi 
мiнэральных крынiцаў; з iх  Лагойскiя - былi нейкi час навет эксплёатавалiся: там 
быў зроблены невялiчкi курорт, цяпер закiнуты. 
3 гiстарычнага i экономiчнага боку большая часьць краiны вельмi цесна зьвязаная 
з Менскам. Густа расьсеяныя мястэчкi вя-дуць бойкi гандаль таварамi Менскiх 
гуртаўнiкоў. Галоўным рынкам для збыту так сама зьяляeццa Менск. Туды 
вядуць i чыгункi, перасякаючыя краiну. Толькi ўсходняя, палеская паласа краiны 
зьвязана безпасярэдна з Бярэзiнскiм вадзяным шляхам i  ўплывы Менску тут ужо 
крыху менш адчуваюцца. 

Рыс. 118. Вясковая вуліца ў Барысаўскiм 

палесьсi. 
 

 
Важнейшыя мяйсцовасьцi. Найбольшае места краiны - Бары-саў, з 20 тыс.  

жыхараў. Ляжыць ён на левым беразе Бярэз iны, на якой мае параходную 
прыстань, i пры чугунцы. Барысаў вядзе досiць жывы гандаль ле са м,  сма лою ,  
дзё г це м, найбольш з Украiнаю. Хвабрычная прамысловасьць разьвiтая. Ёсьць 
дзьве вялiкiх  хв абрык i  сярнiчак , 6 пiльняў, шкляная гута, паперня, картонная 
хвабрыка i дзесяткi два дробных заводаў. Лiк работнiкаў даходзiць да 1700 чал. 

Барысаў належыць да старых местаў; яго пабудаваў у XII в. полацкi князь 
Барыс Усяславiч. На востраве сярод Бярэзiны быў даўнёй замак, якога расейцы 
абярнулi ў застрог. Са старых будынкаў ёсьць цiкавы касьцёл, пабудаваны у XVII 
веку. На правым беразе ракi, на ўзгор'ях  высяцца акопы, зробленыя ў часе 
расейска - францускае вайны 1812 г. Барысаў iграў у часе гэтае вайны значную 
ролю. Недалёка ад яго была нешчасьлiвая пераправа цераз Бярэзiну 
Наполеонавых армiяў. 

На захад ад Барысава, ў гарыстай i лясiстай мяйсцовасьцi над р. Гайнаю  
ляжыць старасьвецкае мястэчка Лагойск. Быў тут даўней вялiкi замак, навакола 
якоrа былi на цэлую мiлю параскiданыя меншыя замкi. Цяпер ад замкаў 
пазаставалiся толькi руiны, пазарастаўшыя лесам. Лагойскi двор належыў да 
Тышкевiчаў, адзiн з якiх  быў вучоным архэолёгам; ён шмат папрацаваў над 
памяткамi мiнуўшчыны Беларусi. Тышкевiчы сабралi цэнны архiў i музэй i  
залажылi хвабрыкi ткацкую й зялезную. Цяпер Лагойск невялiкае мястэчка з  
досiць разьвiтым гандлем. У ваколiцах  Лагойску ёсьць некалькi серных i 
зялезiстых крынiцаў, якiя ў мiнулым веку славiлiся сваiмi лячэбнымi прыметамi, а 

цяпер аб iх забылiся. 
Нiжэй Барысава ёсьць на Бярэзiне прыстань Ч арняўка i пры ей невялiкае, 

але прамысловае мястэчка, вядомае з сваiх  г анчарск iх  вырабаў. Недалёка ад яго 
ёсьць зялезныя хвабрыкi Радзiвiла, якiя працавалi на балотнай рудзе. Цяпер яны 
нячынныя. 

На поўначы Барысаўскага пав., на мяжы яго з Дзiсьненскiм, знаходзiцца 
невялiкi, глухi гарадок Докшыцы, з 5 тыс. жыхараў. 

Барыс аўск i  п ав е т р. Бярэзiнаю дзелiцца на дзьве розныя чacьцi. На захад 
ад Бярэзiны - М е нск ае  ўзг ор'е , грунты супяшчзныя i, хаця лясоў шмат, але  
ўсё-ж менш, чым у ўсходняй часьцi, дзе цягнуцца, асаблiва ўздоўж вярхоўяў 
Бярэзiны, аграмадныя пушчы, на пяшчаных грунтох. Праўда й на ўсход ад 
Бярэзiны падыймаюцца (каля Халопенiч) канцы Дняпроўскага ўзгор'я, але яно 
тут займае нязначны куток. Даўней Барысаўскi пав. лiчыўся адным з  
найбагацейшых у Беларусi. 

I г уме нь ск i п ав е т ляжыць шырокiм паясом, працягнутым ад Нёмна аж за 
Бярэзiну. Прырода яго на гэтым вялiкiм прасторы няроўная. Паўночна - заходняя 
часьць ляжыць на ўраджайнай зямлi, лясоў мае мала, а насяленьне густое. 
Паўднёвая часьць, над Птычом, ляжыць найбольш на пяскох i пакрытая хваёвымi 
барамi i чаротавымi балотамi, - такiмi самымi, як i ў суседняй Палескай нiзiне. 
Рэшта павету ляжыць на пяшчаных i супяшчаных грунтох, мае шмат лясоў, 
хвойных i лiставых. 

Хвабрычная прамысловасьць у павеце, апрача бравароў i пiльняў, разьвiта 
слаба. Даўней, аднак, было тут некалькi суконных хвабрыкаў - у Раванiчах , 
Сьмiлавiчах  i Бярэзынi. 

3 мястэчак, апроч паветавага места Ігуменя (з 5 тыс. жыхараў), якi ляжыць 
у глухой мяйсцовасьцi, сярод аграмадных лясоў i мае вельмi малое экономiчнае 
значэньне, трэба сказаць аб мястэчку Бярэзынi. Ляжыць яно над р. Бярэзiнаю, ў 
цэнтры. аграмаднага палескага району. Мае параходную прыстань i вядзе значны 
гандаль дрзвам i смалою. У ваколiцах  ёсьць в апе ль нi. Люднасьцi каля 4 тыс. 
чал. 

У заходняй часьцi павету ляжыць рад дробных мястэчак, як Вузда,  
Дук ора,  П ух авiчы,  П ясочнае  i г. д. Кожнае з iх  мае сваю, часта вельмi  
цiкавую, гiстарычную мiнуўшчыну, а цяпер зьяўляецца гандлёвым пунктам. 
Спамiж iх  выдзяляюцца Сьмiлавiчы  - невялiкае, але прамысловае i гандлёвае 
мястэчка, што ляжыць за 5 мiль ад Менску. Тут ёсьць некалькi гарбарняў, дзе 
найбольш працуюць татары, якiх у мястэчку шмат. 

Сярод Iгуменьскiх  i Барысаўскiх пушчаў шмат захавалася рэлiгiйных 
лягендаў аб асобных мяйсцовасьцях, зьвязаных найбольш з абразамi Багародзiцы. 
Ў такiя мейсцы, гэтак званыя п рош чы, ў пэўныя днi, найбольш у 
мал адз iк ов ыя нядзе лi, зьбiраюцца багамольцы з усяё ваколiцы, а часта i  
здалёку. 3 такiх  прошчаў выдзяляецца Мар'iна Горка, - на паўдня ад Ігуменя. 
Была тут даўней мусiць паганская сьвятыня. Лягенда кажа, што нехта ахвяраваўся 
пабудаваць каплiцу, пабачыўшы ў сьне Матку Божую i, выздаравеўшы, 
пабудаваў. У гэтай каплiцы аказаўся цудоўны вобраз, якi не гарэў пры пажарах  i 
шмат каго ўздараўляў. 3 часам тэты вобраз стаў далека вядомы. Кожную  
маладзiковую нядзелю атпраўляецца тут служба Божая. 

У Мар'iнай Горцы iстнуе сярэдняя се ль ск а - г асп адар ск ая ш к ола.   

IV. Нaднеманская краiна (Гора- 

дзеншчына). 

 
Да Наднёманскае краiны мы адносiм тыя паветы, што ляжаць уздоўж 

сярэдняга бегу Нёмна й яго прытокаў; Горадзенскi, Сакольскi, Ваўкавыскi, 

Пружанскi й  Слонiмскi паветы Горадзенскае rубэрнi, Лiдзкi павет Вiленскае губ. 
й беларускую частку Сувальскае губэрнi (Аўrустоўскi павет i часьцi iншых). 
Шмат падобнасьцi з iмi маюць i ляжачыя далей на захад паветы П адлясь ся; але  
iх мы аднак будзем разглядаць, як асобную краiну. 

Як i ў вышэйапiсаных Полацкай i Вiленскай краiнах  вялiкая рака, ўданым 
выпадку Нёман, зьвязуе паветы Горадзеншчыны ў адну прыродную, 
экономiчную i асаблiва гiстарычную суцэльмасьць. Апроч таго для Наднёманскае 
краiны характэрны: в ысок ая г уш чыня насяле нь ня, з  п амiж як оrа 
знaчны % заняты  ў п ра мысл ов ась ц i ,  мяг к i  к лiмат i  дзяк ую чы 
г этаму б аг атая р ась лiнна сь ць ,  г рунты досiць  лё гк iя ,  але 
ўрад жайныя,  досiць  в ысок ая г асп адар ск ая к уль тура.  

Горадзеншчына мае выгляд лагчыны, на дне якое, пасярод краiны, цячэ 
Нёман. Ад Нёмна i на п аўдня, i на поўнач мяйсцовасьць робiцца вышэйшаю. На 
поўначы падыймаецца Лiдзкая краiна падысподняе морэны. Досiць значная яе  
высачыня прымушае Нёман рабiць вялiкую дугу ад Наваградку да Гораднi. На 
паўдня ад Нёмну разьляглiся невялiкiя i нявысокiя ўзгор'i Ваўкавыскае й 
Горадзенскае, разьдзяляючы вадазборнiкi Нёмна й Вiслы. Нёман i яго прытокi 
выкапуюць сабе ў гэтых узгор'ях  глыбокiя далiны з досiць стромкiмi спадамi. Але 
наагул у краiне пераважаюць раўнiнныя краявiды. Асаблiва гэта трэба сказаць аб 
Лiдчыне. Там толькi лядэвiковыя далiны прытокаў Нёмна ствараюць пэўныя 
няроўнасьцi грунту. 

На захадзе краiны ляжыць шырокая пяшчаная i балоцiстая далiна р. Бабра,  
якая пераходзiць навет праз вададзел i даходзiць далiнаю Чорнае Ганжы да самага 
Нёмна. Ў часах  лядавiковых гэтаю далiнаю плыла вялiкая лядавiковая рака, 
ўлiваючы свае воды ў Вiслу праз Нарву i Буг. Цяпер старым сьледам лядавiковае 
ракi плывуць успомненыя рэкi: Бабёр i Чорная Ганжа, ды праведзены 
Аўгустоўскi Канал. Уздоўж Чорнае Ганжы пяшчаная раўнiна, робiцца гэткаю 
шырокаю, што прыходзiцца думаць, што тут было навет цэлае ляд ав iк ов ае 
в озе ра. Возера гэтае абыймала мусiць вялiзныя прасторы й на правым беразе 
Нёмна, дзе гэтак сама ляжаць пяшчаныя раўнiны, занятыя Гор адзе нск аю  
П уш чаю . На левым-жа беразе на пяскох разьляглася Аўг устоўск ая П уш ча. 
На паўночны захад ад яе падыймаецца высокае Сувальскае ўзгор'е. 

Узгор'i Горадзенскае i Ваўкавыскае, пакрытыя наагул досіць ураджайнымi  
грунтамi, на паўднi пераходзяць у пяшчаныя i супяя-шчаныя раўнiны Падлясься. 
Наўсходзе краiны, ў Слонiмскiм пав.  за р. Шчараю ляжыць значная частка 
Наваградзкага ўзгор'я, якое тут даходзiць значнае высачынi (ля в. Тарасаўцы - 132 
саж.). За тое паўднёвая частка Слонiмскага пав. мае ўжо чыста палескi характар i 
нiчым ня розьнiцца ад суседняrа з ею паўночнаrа Палесься. 

К лiмат Н аднёманскае краiны цяплейшы й мягчэйшы, чымся ўсiх  
папярэднiх , што зусiм зразумела. Наднёманская краiна моцна пасунута на паўдня 
й захад, калi прыраўнаваць яе навет да Менскае, або Вiленскае краiнаў. Зiма тут 
бывае мягкая, сьнег у адлiгу часта зыходзiць. Затое ўлетку йдзе больш дажджоў,  
неба пахмурнейшае. Сярэдняя гадавая тэмпэратура каля + 6,5°. Блiзкасьць мора 
моцна ўплывае на клiмат гэтае краiны. Ад Аўгустова да мора - 170 вер.)-
Асаблiваю вiльготнасьцяю паветра адзначаюцца лядавiковыя далiны. Над iмi  ў 
летнiя ночы заўсёды блiзка стаяць туманы. 

Грунты краiны ў большасьцi - лёrкiя, супяшчаныя, досiць ураджайныя.  
Памiж супяскоў, на больш павышаных мяйсцовасьцях, ляжаць астравамi  
цяжэйшыя суглiнкi, гэтак званыя пшанiчныя землi. Але за тое спатыкаецца досiць 
многа й зусiм бедных пяшчаных грунтоў. Найбольш iх у Слонiмскiм пав., на 
правым беразе Шчары, а так сама ля Нёмна ў Горадзенскiм пав. (правы бераr) i ў 
Аўгустоўскiм (левы бераг). Хаця большая частка гэтых пяскоў ляжыць пад лясамi, 
але шмат ужо лясоў парасьцярэблiвана. Не заўсёды ўмеў, аднак, гаспадар 
скарыстаць з пяшчанага грунту; часта вецер раздзьмухвае палеткi й робiць на iх 
мейсцы сьветла -  жоўтую пяшчаную пустыню-выдму. Пакрысе пясок 
перасоўвуецца й далей, засыпаючы сабою ўраджайнае поле i навет сялiбы. 

Сярэдзiна Наднёманскае краiны мае мала лясоў; часта спатыкаюцца зусiм 
бязьлесныя мяйсцовасьцi, дзе на дзесяткi вёрст наўкола няма лесу. За тое ўздоўж 
межаў краiны цягнуцца вялiкiя лясы - пушчы. Паўночныя наднеманскiя пяскi 
займаюць пушчы Гора дзе нск ая i Аўг устоўск ая. 3 усходу йдуць дубовыя 
Дак удаўск iя  лясы, ля Нёмна, i цэлы лясны паяс уздоўж пяшчанага правага 
берагу Шчары (Лiпiчанская пушча). Ўрэшце на паўднёвых адхоноватых спадах  
Ваўкавыскага ўзгор'я ляжыць слаўная Бе лав е жск ая п уш ча. 

У лясох  Горадзеншчыны расьце ўжо шмат лiставога дрэва, часта 
спатыкаюцца й цэлыя лiставыя лясы, напр. дубнякi. Шмат тут ёсць грыбоў, ягад. 
Водзiцца у пушчах яшчэ шмат i усялякае зьвярыны, навет i рэдкае. Гэтым асаблiва 
славiцца Белавежская пушча. 

Вазё раў у краiне мала. Толькi ў Горадзенскай пушчы, як сьляды краявiду 
суседнiх  морэнных краiнаў, ляжаць вялiкiя выцягнутыя вазёры, прыкл., воз. 
Бе лае  *), ды яшчэ ў даліне Нёмана спатыкаюцца невялiкiя вазяркi, - астаткi 
старых рэчышчаў. На паўднёвым усходзе, ў Слонiмскiм i Пружанскiм паветах , 
ляжаць абшырныя балоты, праўда ужо моцна падсушаныя. Частка iх  улетку 
косiцца. Се нажацяў наагул уздоўж рэкаў краiны ёсьць шмат, асаблiва ў 
Слонiмскiм i Пружанскiм пав.; гэта дазваляе трымаць больш скацiны. 

Гасп а дарк а ў Наднёманскай краiне стаiць высака таго-ж ня толькi ў 
дварох, а i па вёсках. На лёгкiх  грунтох, якіх  ў краiне найбольш, дзе даўнёй сеялi 
толькi авёс ды грэчку, Ды яшчэ каноплi, цяпер садзяць вельмi шмат бульбы, 
сеюць канюшыны, сарадэлi i iнш. Сеюць так сама i ячмень, i грэчку прычым 
грэчкi тут сеюць больш, чымся ў суседнiх  краiнах . Гадуюць заводзкую скацiну: 
коней, сьвiньнi. Разводзяць значныя сады й гароды; сеюць мiж iншым шмат 
табакi. 

Як мы ведаем, цераз краiну 
праходзiць апрача Нёмна яшчэ Ш чар а, 
злучаная з Прыпяцяю Агiнск iм 
к аналам. Гэтыя вадзяныя дарогi, калi-б 
былi добра выкарыстаныя, маглi-б моцна 
падняць экономiчнае жыцьцё краю. 
Цяпер яны служаць найбольш для сплаву 
лесу, даючы зарабатак насялень-ню, 
асаблiва у Пружанскiм i Слонiмскiм 
паветах. 

Беларускае насялень-не 
Горадзеншчыны ўжывае найбольш 
паўднёвае гаворкi (сакуны); на захадзе 
краiны ў мове беларусаў сустракаюцца 
полёнiзмы. Iстнуюць i пераходныя бела-
руска - мазурскiя гаворкi (суседняя з 

беларусамi польская гаворка - мазур-
ская), але займаюць яны дужа малы 
прастор. 

 Наагул беларуска-польская этнографiчная мяжa тут, гэтак сама, як i ў 
суседнiм Падлясь сi, вельмi выразная. На поўначы Лiдзкага пав., перамяшаўшыся 
з беларусамi, жыве досiць многа лiцьвiноў. Сяляне Горадзеншчыны апошнiя часы 
адзначалiся сваёю культурнасьцяю, iмкненьнем да навукi і сьведамасьцяю.  Вайна  
зрабiла  няшчысьлёную шкоду гэтай краiне. Больш палавіны нисяленьня было 
выгнана расейскiмi ўладамi ў бе жанства; толькi малая частка гэтых людзей 
вярнулася на родныя пажарышчы. Дзеля гэтага ў даным часе краiна мае моцна 
зрэджанае насяленьне. 

Па ўсёй краiне разсыпана шмат дробных мяст эчак , населеных найбольш 
жыдамi. у мястэчках  звычайна шмат рамеснiкаў, а ў некаторых вырастаюць i 
хвабрыкi, як, прыкладам, у мяст. К рынк ах . 3 прамысловага боку Наднёманская 
краiна досiць разьвiтая. Найбольшы прамысловы цэнтр - Гора дня. Моцна йдзе ў 
гару i Слонiм. Хатнiя рамёслы ў краiне пашыраныя. Асаблiва добра стаiць 
усюдых ткацтва. 

Апроч вадзяных дарог краiна досiць багатая на чыгункi i асаблiва на шосы 
Краiну перасякаюць 7 чыгункавых лiнiяў i шмат шосаў. Ёсьць 5 вузлавых 
станцыяў: Горадня, Ваўкавыск, Лiда, Масты i Гайнаўка. 3 Гораднi разыходзяцца 
чыгункi ў 4 кiрунках , а шосы ў 5-х. 

 
 

__________ 
*) У памяцi людзкой тут яшчэ перахаваўся выпадак, калi адно з вазёраў гэтага тыпу (воз. 

Са ла т ы), якое ляжала значна вышэй роўня вады ў Нёмне, за адну ноч у 1841 г. пракапала сабе канал 
да р. Ротнiчанкi (прыток Нёмна) i зыйшло ўсё праз яе ў Нёман. 

 
 

Pыc. 119. Тыпы беларускiх сялян  з 

Сакольскага пав.  (канца XIX в.). 

Ва жне йш ыя мяйсцов ась ц i :  

 
На высокiм правым беразе Нёмна, пры ўтоку р. Гараднiч анк i  разьлёrся 

памiж лясiстых глыбокiх  яроў стары Горадзен, або, як яго часьцёй цяпер 
называюць Горадня (рыс. 120). Гэта адно з цiкавейшых i харашэйшых беларускiх 
местаў, астравок старое эўроп эйскае цывiлiзацыi сярод наднёманскiх пушчаў. 

Горадня ляжыць як раз у тым мейсцы, дзе Нёман, найблiжэй падыйшоўшы 
да рэк сыстэму Вiслы (Бабёр) i вялiкiх  мазурскiх  вазёраў, што ляжаць у Прусii, на 
найблiжэйшай дарозе да мора, крута заварочваецца i цячэ ўжо далей на поўнач у 
краiны лiтоўскiя. 

Мяйсцовасьць з такiм добрым географiчным палажэньнем была пэўне-ж 
заселена яшчэ ў самыя далёкiя дагiстарычныя часы. Гісторыя-ж застае тут 
дрыгвiчоў, якiя, прыплыўшы па Нёмну й Шчары занялi  гэты важны пункт i ўсю  
яго ваколiцу. На беразе Нёмна пабудавэлi яны замак Горадзен (абг аро д жаны  
сь цяною ) i адгэтуль пачалi расьсяляцца далей па Бабру i ўнiз па Нёмну сярод 
дзiкiх, бязьлюдных пушчаў, што ляжалi ўздоўж гэтых рэкаў, аж пакуль не дайшлi 
да лiтоўскiх сялiбаў на поўначы й захадзе. 

Нiжэй Гораднi над Нёмнам вiдны й дагэтуль яшчэ руiны ста-рога 
беларускага замку Лiшкава; тут, мусiць, i затрымалася далейшае расьсяленьне 
дрыгвiчоў, бо далей ляжаць ужо лiтоўскiя вёскi. 

3 часам Горадзенскi замак быў яшчэ больш умацаваны, а каля яго вырасла 
вялiкае й багатае места, меўшае шырокiя гандлёвыя зносiны. Яго разьвiцьцю 
аднак моцна перашкаджалi напады чужынцоў на гэты, далёка на захад высунуты 
клiн Беларускае зямлi. Праз XII i XІІІ вякi места некалькi разоў забiралi палiлi i 
грабавалi рыцары - крыжакi, палякi, ўкраiнцы, татары, Беларускія Горадзенскiя 
князi й выгадаванае ў бiтвах насяленьне. моцна баранiлi роднага места. 

У ХШ в. Горадня апынулася пад Лiто ўск iмi  к нязямi . Вя-лiкія Князi 
Лiтоўскiя вельмi любiлi Горадню, часта й падоўгу тут жылi. Так сама п асьля 
ўпадабалася Горадня каралём польскiм. Апроч свайго хараства была яна з вялiкiх 
беларускiх  местаў найблiжэйшым да Польшчы. Найбольш у Гораднi жыў кароль  
польскi Стафан Баторы. Ён-жа пабудав аў тут каменны замак, якi йстнуе i да 
нашых часоў (Ст ары За мак ). 
  Пазьней Горадню зрабiлi сэйм ов ым ме с та м i кожын па чародзе трэцi  
сойм адбываўся тут у сумысьле на тое пабудаваных палацах . Тут былi каралеўскiя 
канцалярыi, а ў канцы XVІІІ в. сюды пераведзены быў Галоўны Трыбунал (суд) i  
Грашавая Камiсiя (мiнiстэрства фiнансаў). 

У Гораднi-ж адбыўся вядомы "немы сойм", якi згодзiўся аддаць большую 
часьць Беларусi Маскоўцам, падпiсаны быў акт аб другiм падзеле Польшчы ў 
1793 годзе i тут-жа, яшчэ цераз два гады, апошнi кароль Польскi зрокся сва-йго 
каралеўскага пасаду, дый з Гораднi-ж выехаў ён на заўсёднае жыцьцё ў 
Пецярбург. 

3 ста рых  будынк аў (а ёсьць iх  у Гораднi даволi ) асаблiвае ўвагi варта 
Барыс аг ле бск ая царк в а, што знаходзiцца ў Каложы (прадмесьце Гораднi за р. 
Гараднiчанкаю, процi Замку рыс. 122). Царква гэтая стаiць ля самага берагу 
Нёмна i дзеля таго частка яе сьценаў разам з берагам абв алiлася. Царква будавана 
у бiзантыйскiм стылю; яе сьцены маюць у сярэдзiне ўмураваныя гаршкi - 

г алась нiк i  для лепшага гуку сьпеваў. Зьверху над гэтай цэннай памяткай 
старасьвецкага беларускага будаўнiцтва зроблена дзераўляная павець. 
 
 
 
 
 
 
 
 
 
 
 
 
 
 
 
 
 
 

3 касьцёлаў на наибольшую ўвагу па свайму хараству заслугуе Фарны 
(даўней езуiцкi) касьцёл, будаваны ў XVII веку. Ў каплiцы пры гэтым касьцёле 
ёсьць цудоўны абраз Багародзiцы; на сьценах  гэтае-ж каплiцы зьмешчаны 
старасьвецкiя абразы цудаў Багародзiцы, на якiх  мы можам пабачыць мiж iншым 
старасьвецкiя беларускiя вопраткi, павозкi i г. д. 

Ёсьць яшчэ некалькi старых касьцёлаў i цэркваў, - прыкл., ў манастыры 
Бэрнардынаў, якi пабудаваны яшчэ ў XV веку. У мурох Барысаглебскага 
манастыру зьмяшчаецца адна з першых i лепшых беларускiх  школах . 

Асаблiвае ўвагi варт так сама с тары за мак  Горадзенскi, пабудаваны ў 
часы Баторыя, у XVІ в. Стаiць ён у вясёлым мейсцы на высокiм беразе Нёмна пры 
самым утоку р. Гараднiчанкi, а ад места ён аддзелены глыбокiм ровам, цераз якi 
перакiнуты стары каменны мост. Стромкiя спады гары паабрасталi густым 
хмызьняком, а ўнiзе плыве стары Нёман. Зьверху-ж, з замку адкрываюцца 
цудоўныя вiды ў далячыню на пяшчаныч берагi Нёмна i надбярэжныя хваёвыя 
бары. 

У канцы ХVІІІ веку Горадня з культурнага и прамысловага боку стала 
адным з пвршых мвстаў у Беларусь Падскарбi Лiтоўскi (мiнiстар фiнансаў),  
Антонi  Тызе нг аўз  залажыў тут в этэрынарную i мэдыцынскую, каморнiцкую i 
архiтэктурную школы, бiблiатэку, батанiчны сад, кадэцкi корпус, тэатр, балет i  
аркестр, друкарню i славалiтню (дзе робяць друкарскiя шрыфты), i выдаваў 
газэту. Зьбiраўся пабудаваць астрономiчную обсэрваторыю i ўвесь час меў на 
думцы, каб залажыць у Гораднi Акадэмiю Навукаў. 

Вельмi многа зрабiў Тызенгаўз i ў справе экономiчнай. Апроч усякiх 
палепшаньняў у гаспадарцы каралеўскiх  маетнасьцяй, якiмi ён загадваў, апроч 
правядзеньня дарогаў, асушэньня балотаў, пракапаньня Каралёўскага каналу, ён 
залажыў у Гораднi, галоўным чынам у яё прадмёсьцi Гаро днiцы, паложанай на 

Рыс. 120. Горадня ў 
1880 г. 

(Вiд з-за Нёмна). 

правым беразе р. Гараднiчанкi, i ў Ласось не  - за Нёмнам, капя 15 х в абрык аў: 
палатняную, якая па св аiм вырабам была нягоршая ад вядомых галяндзкiх 
хвабрыкаў, суконную, шаўковых вырабаў, аксамiтаў, хвабрыку мэталёвых 
вырабаў, карэтную  

 
 
 
 
 
 
 
 
 
 
 
 
 
 
 
 
 
 
 
 
 

Рыс. 121. Горадня. Новы Замак i мост да Старога Замку. 
 
 
 
 
 
 
 
 
 
 
 
 
 
 
 
 
 
 
 

Рыс. 122. Руiны каложскае царквы. 

i iнш. Больш. 3000 чал. працавала на гэтых хвабрыках. Аднае толькi вышэйшае 
адмiнiстрацыi (выпiсанае з-загранiцы) было каля 70 чалавек. Паадкрываныя былi 
хвабрычныя крамы па ўсiм краi. А ў Гораднi заложаны быў банк i гандлёвая 
кантора, якая зносiлася з загранiчнымi фiрмамi. 

Тызенгаўз хацеў зрабiць Беларусь адразу прамысловым краем. Але яго 
хутка скiнулi з пасады, дзякуючы прыдворнай iнтрызе; без яго ж i школы, i 
хвабрыкi хутка паразвальвалiся. Толькi аб балету i аркестры кароль паклапацiўся i 
забраў iх  у Варшаву. 

Аднак i цяпер Горадня ёсьць адным з найбольш прамысло-вых местаў у 
Беларусi. Аcaблiвa варты ўвагi тут в ялiзарныя т аба чныя х в абрык i; ёсьць 
апрача таго хвабрыкi гільзавыя, мылаварныя, бравары, цагельнi i г. д. Работнiкаў 
больш 3 тыс. чaлaвек; шмат ёсьць рамесьнiкаў. Разьвiта гароднiцтва, асаблiва 
разводка табакi. На Нёмне --значная прыстань, адпраўляе лес i збожжа; даўней 
шмат адпраўляла пянькi. Апроч таго шмат чыгунак i шосаў, якiя злучаюць 
Горадню з Вiльняю, Беластокам, Варшаваю ды iншымi местамi. Ўлетку вялiкi 
кiрмаш. Наагул гандаль Гораднi значны, але куды меншы, чымся яму трэба было 
быць пры такiм дагодным геоrрафiчным палажэньнi гэтага места. Жыхараў перад 
вайною ў Гораднi было каля 70 тыс. 

Гора дзе нск i  п аве т Нёмнам дзелiцца на дзьве часткi,. мала адна да аднае  
падобныя. Паўночная мае пяшчаныя грунты i ў большай часьцi занята лясамi  
Горадзенскае пушчы (займае каля 97 тыс. дзес). На ўсходзе пушчы шмат глыбокiх 
тарфяных балотаў i вялiкiя вазёры - Белае, Задубенскае i iнш. Вазёры гэтыя 
злучаны каналам (Тызенгаўзенскiм) з прытокам Нёмна р. Пыром; па канале йдзе 
сплаў дрэва з пушчы. Паўднёвая частка Горадзенскага пав. пакрытая больш 
цяжкiмi, ўраджайнымi грунтамi, ўзгоркаватая (Горадзенскае ўзгор'е), гусьцей 
засгленая і блiзка што бязьлесная. 

На поўнач ад Гораднi, над Нёмнам, ляжаць Друзгенiкi. Сюды 
зьяжджаюцца што году дзесяткi тысяч хворых на лячэньне друзгенiцкiмi водамi 
(бромо - iодовымi) i на супачынак сярод цу- доўнае прыроды гэтае мяйсцовасьцi 
Гэты адзiны добра выкарыстаны наш курорт сваёю славаю абавязаны д-ру I. 
Пiлецкаму, якi яго арганiзаваў у 30-х  гадох мiнулага веку. Друзгенiкi ляжаць пры 
этнографiчнай мяжы памiж лiцьвiнамi i беларусамi.  

Масты  - на ўсход ад Гораднi, значная прыстань на Нёмне з складамi для 
ссыпкi збожжа. Ад Мастоў разыходзяцца чыгункi ў 3-х  кiрунках - на Горадню, 
Лiду i Ваўкавыск. Памiж Мастамi i Горадняю ляжыць фалiв. Мiлкоўшчына, дзе 
радзiлася Элiза Ожэшкавая, якая гэтак хораша апiсала Наднёманскi край i 
тамашнiх людзей. 

На паўдня ад Гораднi ляжыць значнае мястэчка Крынкi, ў якiм ёсьць 
некалькi в ялiк iх  г арбарняў. 

Лiда - невялiкае старое места, на вузьле дзьвёх чыгунак. Насяленьня каля 
11 тыс. чал. Некалькi дробных хвабрык з 500 работнiкамi. Гандаль досiць значны 
- скацiнаю, сьвiньнямi i коньмi i наагул прадуктамi гаспадаркi. Ёсьць тут руiны 
вялiзарнага замку, пабудаванага яшчэ Гедымiнам. Руiны гэтыя досіць добра 
перахавалiся (рыс. 123). 

Эйшышкi - старое беларускае мястэчка з вялiзарным га-радзiшчам i 2 1/2 
тыс. насяленьня. Дауней называлася Востравам, а лiцьвiны, заваяваўшы яго у XIII 
в. зьмянiлi назоў. Мястэчка вядзе бойкi гандаль скацiнаю i сьвiньнямi. 3 ваколiцаў 
шмат выяжджаюць у Амэрыку. - Жалудок , невялiкае мяcтэчкa славіцца сваiм 
конскiм кiрмашом. Тут пахаваны адзiн з віднейшых экономічных дзеячоў 
Беларусі Антон Тызенгаўз. 

Лідск і  п ав е т заняты плоскім узвышшом, перасечаным лядавiковымi 
далiнамi, па дне якiх  плывуць прытокі Нёмана і якое 

ступянёва зьнiжаецца у кiрунку да Нёмна. Грунты мае, асаблiва ў паўднёвай 
часьцi, ўраджайныя. Насяленьне тут жыве густа, як нi ў адным з  паветаў 
даўнейшае Вiленскае губэрнi. На поўначы павету, за Эйшышкамi, беларусы 
жывуць перамяшаўшыся з лiцьвiнамi. 

Слонiм (рыс. 27), над р. Шчараю, - старое, беларускае места. Найбольшы 
яго росквiт быў у XVIII веку, калi тут была рэзiдэнцыя важнага магната, князя 
Агiнскага, (каторы за свой кошт пракапаў Агiнскi канал). Тады Слонiм моцна 
вырас. Пасьля ён крыху падупаў, а 

 
 
 
 
 
 
 
 
 
 
 
 
 
 
 
 
 
 
 
 
 

Рыс. 124. Жыровiцы. 

 
цяпер з правядзеньнем чыгункi й шосаў на Берасьце, Беласток i Баранавiчы йзноў 
пачаў шыбка разьвiвацца. Цяпер у iм насяленьня больш за 20 т ы с. Ёсьць 
прыстань, якая адпраўляе шмат лесу й збожжа ў Прусiю. Ёсьць суконная 
хвабрыка i некалькi заводаў. Татары, якiх  тут досiць многа жыве, займаюцца 
гароднiцтвам, разводзяuь мiж iншым вельмi добрую цыбулю. 

За 10 вёрст ад Слонiма, над Шчараю знаходзiцца м, Жыровiцы (рыс. 124). У 
XV веку тут у лясной нетры, на йгрушы пастухi знайшлi абраз Багародзiцы, якi 
праславiўся пасьля на ўсю Беларусь. Быў пабудаваны манастыр, акружаны 
высокаю каменнай сьцяною, а каля яго вырасла мястэчка. I да цяперашнiх  часоў 
сюды зыходзяцца тысячы багамольцаў з суседнiх  паветаў. 

На поўнач ад Слонiма, недалёка ад Нёмна, у гарыстай мяйсцовасьцi  
ляжыць прамысловае м-ка Дзятлав а. Тутэйшыя рамесьнiкi вырабляюць 
найлепшы паркет. Мястэчка наагул тарговае i багатае. Насяленьня каля 5 тыс.  

чал. 
У заходняй часьцi Слонiмскага пав. ёсьць два мястэчкі Дзярэчын  i Ражана, 

ў якiх  даўней жылi магнаты Сапегi з сваiм казачна-пышным дваром. Уперад 
рэзiдэнцыя Сапегаў была ў Ражане, але пасьля Сапегi залажылi там некалькi 
хвабрыкаў, з якiх  суконная iстнуе i дагэтуль, а самi перабралiся у Дзярэчын, дзе 
ўпрыгожай мяйсцовасьцi пабудавалi раскошны палац, якога называлi М алым 
Вэрс але м. Дзярэчын славiцца сваймi садамi, адкуль выйшаў вядомы беларускi 
сорт iгрушаў сап я жанк i . Ў мястэчку ёсьць гарбарня; спамiж жыхараў шмат 
ёсьць муляроў i каменяроў. У дв. Азярнiцы  была нейкi час перад вайною 
нiжэйшая гаспадарская школа. Ў Марачоўшчыне, невялiчкiм фалiварку каля м-ка 
Косава, радзiўся Тадэуш Касьцюшка, слаўнейшы начальнiк польскага войска. 

Рака Шчар а дзелiць Слонiмск i  п ав е т на дзьве розных часьцi. На 
ўсходзе мяйсцовасьць надзвычайна гарыстая, з харошымi вiдамi, за якiя яе 
называюць Слонiмскай Швайцарыяй . Грунты тут найбольш лёгкiя, а ля р. 
Шчарышырачэнны паяс пяскоў, пакрытых вялiкiмi лясамi. Захад Слонiмскага 
павету ляжыць на нiжэйшых узrор'ях  (Ваўкавыскае), мае ўраджайныя грунты, 
густа заселены. На паўднi павету, за Шчараю, ляжаць абшырныя балоты 
(Малочкава ды iнш.) i лясы, з беднымi грунтамi i рэдкiм насяленьнем. Гэта ўжо 
П але сь се . 

Ўсходняя частка П ру жанск аг а п ав е ту зьяўляецца таксама пераходнаю 
да Палесься. Ёсьць у ей шмат балот i балоцiстых сенажацяў, зямля, аднак, досiць 
ураджайная. У гэтай часьцi павету галоўным экономiчным цэнтрам зьяўляецца 
Бяроза Картуская, тарговае i прамысловае мястэчка ля чыгункi. 3 м. Пружанаў у 
5-х кiрунках разыходзяцца шосы. Насяленьня у гэтым месьце каля 10 тыс. чал. 

Усю заходнюю частку Пружанскага павету займае найбольшая у Эўропе  
Белаве жская пушча. Прырода яе апiсана ужо ў агульнай часьцi (стр. 102—103). 
Грунты тут лёгкiя, пя-шчаныя i супяшчаныя. Насяленьне, досiць рэдкае, 
найбольш займаецца ляснымi промысламi. Ў самы цэнтр пушчы, вёску Белавежу , 
праведзена чыгунка з Бельску. 

На краю пушчы ляжыць значнае мястэчка Шэрашава. 
Ваўкавыск  з 10 тыс. насялёньня ляжыць пры крыжаваньнi 

дзьвёх  чыгунак. Старое беларускае места, з аложанае ў X веку. Ў яго павеце 
асаблiва вызначаюцца два старасьвецкiх  гандлёвых мястэчкi-Зэльва i Сьвiслач, з 
вялiкiмi кiрмашамi, на якiя зьяжджалiся даўней з далёкiх  навет паветаў. Асаблiва 
вялікі кiрмаш бывае у Зэльве. Ён цягнецца аж 2 месяцы ўлетку У Сьвiслачы 
iстнавала беларуская вучыцельская сэмiнарыя. Мястэчка досiць прамысловае. 

У в. Мастаўляны радзiўся Калiноускi, галава паўстаньня процi расейцаў у 
1863 г. Быў ён шчырым беларусам. 

У Сак оль ск iм п ав е це , апроч самое Саколкi, невялiкага места з 5 тыс.  
жыхараў, ёсьць яшчэ некалькi гандлёвых i прамысловых мястэчак; у Янове ёсьць 
хвабрыка зялезных вырабаў, у Васiлькаве, - якi ужо трэба аднесьцi барджэй да 
Беласточчыны, ёсьць прадзiльная хвабрыка. Багатыя гандлёвыя мястэчкi 

Сухаволя,  Дуброва. Ў апошнiм, у касьцёле ёсьць крыж з надзвычайнай па 
мастацтву свайму разьбою. 

У манастыры, ў Ражаным Стоку ёсьць цудоўны абраз Багародзiцы, дзеля 
чаго сюды зыходзяцца што году дзесяткi тысяч багамольцаў. 

Увесь Сак оль скi  павет пакрыты нявысокiмi харошымi ўзгоркамi, якiя 
зьнiжаюцца ў бок далiны р. Бабра; павет мае добрую ўраджайную зямлю, Ў 
тутэйшых рэчках шмат рыбы, ў некаторых сустракаецца форэль. На паўднi павету 
ляжыць досiць абшырная Б ук ш тэль ск ая п уш ча. Сялянства ў Сакольскiм 
павеце заможнае i мае вялiкую ахвоту вучыць дзяцей. За апош-нiя дзесяткi гадоў 
шмат выйшла з Сакольскага сялянства iнтэлiгенцыi, - асаблiва духаўнiкоў. 

Аўг устоўск i  павет i частка Сэйнiнск аг а, якiя заселены беларусамi,  
займаюць абшырныя лясы, вядомыя пад назо- вам Аўrустоўскае пушчы . Ў гэтай 
пушчы ёсьць шмат рэчак i дробных вазёраў. 3 рэчак наибольшая - р. Ч орная  
Ган жа, якая ўваходзiць у сыстэму Аўгустоўскага каналу. Спамiж балотаў 
найбольшае - Воўчае. Насяленьне тут чыста беларускае, але ёсьць крыху 
высяленцаў з Польшчы - мазураў, якiя займаюцца гонкаю смалы й дзёгцю. Iх 
называюць буднiк амi . Япроч гаспадаркi, жыхары тутэйшыя займаюцца 
рыбалоўствам (рыбы тут шмат) i дабычаю балотнае руды й торфу на палiва. На 
краi пушчы, ў м-ку Штабiне ёсьць хвабрыка зялеза й гаспадарскiх  прыладаў.  
Вырабляюць тут так сама жорны для млыноў. 

Аўгустоў ляжыць памiж вялiкiх двох  вазёраў сярод бедных лясiстых i 
пяшчаных ваколiцаў пры Аўrустоўскiм канале. Рух на канале малы дзеля малое  
вады, а яшчэ затым, што побач праведзена чыгунка i ўсё грузы йдуць па ей. Ад 
Адўrустова чыгунка йдзець праз Сув алк i проста ў Нямеччыну. 

У паўднёвай частцы Аўrустоўскага павету, каля Гораднi,. мяйсцовасьць 
бязьлесная i гарыстая (Горадзенскае ўзгор'е), зямля ўраджайная, шмат садоў.  
Ёсьць тут навет свая асобая парода скацiны-зубров ая, якае мае кароткiя рогi i 
надта малочная. Каля в. Лабна капаюць тут крэйду, якая ляжыць няглыбака пад 
зямлёю. 

Над Нёмнам, у Сэйнiнскiм пав. ляжыць в. Ліш к аў з руінамi старога замку, 
некалiсь, яшчэ у XI веку пабудаванаrа Горадзенскiмi беларускiмi князямi. 

У Аўг устоўск iм п ав . значная частка беларускага нася-леньня не так 
даўно перайшла ў каталiцтва i з таго часу пачала моцна польшчыцца; па цемнаце 
сваёй тамашнiя жыхары, мяшаючы нацыянальнасьць з рэлiгiяю, ўважаюць, што 
яны прынялі "польскую" веру i, значыць, зрабiлiся палякамi. Нацыянальная 
сьведамасьць пашыраецца, аднак, i тут, хоць значна тужэй, чым ў суседнiх  
паветах. 

 
__________ 

 
 

НАДБУЖАНСКАЯ  КРАIНА (ПАДЛЯСЬСЕ). Тыя самыя пры меты, якiмi  
адзначаецца мiж краiнамi Беларусi, Горадзеншчына яшчэ мацней выяўлены ў 
суседняй з ёю Надбужанскай краiне да якое належаць паветы Бельскi, Беластоцкi 

ды Берасьцейскi Гэта самая заходняя з краiнаў Беларусi; мае найг усь це йш ае  ў 
ё й  насяле нь не  i  наймацне й разь в iтая з  п рамыслов аг а бок у. Клiмат яе  
яшчэ мягчэйшы, чым у Гopaдзеншчыне, расьлiннасьць яшчэ багацейшая. Ляжыць 
яна ўся ў вадазборнiку Бугу, над самай гэтай ракою ды яе прытокамi: Нарвяй, 
Нурцом, Бабром, Мухаўцом ды iнш., за што мы яе й назвалi Надбужанскай 
краiнаю. За тое-ж, што краiна ляжыць на самым узьмежжы з палякамi (ляхамi), яе 
яшчэ часта называюць П адлясь се м.  

Краiна мае выгляд роўны, пахiлены на захад i на паўдня у бок Бугу й Нарвi 
(П адляск ая р аўнiна). Берагi р. Н арв i  i яе пpытока р. Бабра маюць ужо зусiм 
нiзiнны, балотны характар У Бельскiм-жа павеце, на вададзеле Бугу й Нарвi 
мяйсцовасьць. крыху больш паднятая, шмат ёсьць i ўзгоркаў, сярод якiх 
найвышэйшыя завуцца "К няжымi  г ара мi" (на ўсход ад Бельску). Гэтак сама 
высака паднятая i паўночная частка Берасьцейскага пав. Берагi Бугу тут 
найбольш стромкiя i лясiстыя. 

Грунты Надбужанскае краiны досiць ураджайныя, асаблiва ў Бельскiм 
павеце. Найбольш пашыраныя тут суглiнкi й супяскi. Толькi ўздоўж р. Бабра,  
асаблiва пры яго вусьцi, ляжаць пяшчаныя грунты. Апроч таго паўднёвая 
палавiна Берасьцейскага павету мае характар Пале сься з беднымi пяшчанымi  
грунтамi и вялiзарнымi балотамi. 

К лiмат  Надбужанскае краiны - цёплы й лагодны з сярэдняй гадавою  
тэмпэратураю кaля +7,00, цёплай, маласьнежнаю зiмою i вiльготным летам. Лясы 
пераважаюць лiставыя, але засталося iх  небагата, шмат ёсьць i хваёвых бароў, але 
побач з iмi - дубнякi, бярэзьнiкi ды грабавыя лясы. Толькi на паўднi  
Берасьцейскага пав. ды каля Беластоку пазаставалiся значныя лясныя прасторы.  
За тое шмат сенажацяў. 

Пасьля III разьдзелу Польшчы паўночная частка краiны, Беласточчына, так  
сама, як i Сакольскi ды Аўrустоўскi паветы, былi адыйшпi пад Прусiю i былi пад 
ею аж да 1808 году. За гэтыя п аўтара дзесяткi гадоў немцы патрапiлi стварыць 
такi моцны прамысловы цэнтр, як Беласток. Пасьля далучэньня краю да Расеi  
Беластоцкая прамысловасьць не пабурылася, а разьвiвалася i разьвiваецца да 
нашых часоў. Дзякуючы гэтаму гушчыня насяленьня тут вялiкая i ня толькi ў 
местах , але i ў вёсках , iзноу-жа i з боку г уш чынi  насяле нь ня Бе ластоцк i  
павет займае першае мейсца ў Беларусi. Рэшта краю заселена так сама досiць 
густа, хаця ўжо значна радзей, чымся Беласточчына. 

П ав одле  занятак  жых араў краiна расп адаецца на дзьве часьцi. У 
паўночнай, каля Беластоку, вялiзарнае значэньне маюць х в абрычныя 
п ромыслы. Каля 15 тысяч работнiкаў працуюць на хвабрыках у самым 
Беластоку i людных вялiкiх  мястэчках  каля яго. Шмат дробных рамесьнiкаў 
працуюць на ўласных варштатах . 3 поўным правам Беласточчына займае ў 
Беларусi першае ме йсца п а разь в iць цю  п рамыслов ась ц i . Паўднёвая 
палавiна краiны носiць ужо больш гаспадарскi характар, хаця i тут трапляюцца 
прамысловыя мястэчкi й месты. 

Па ўсёй краiне г асп адарк а стаiць высака. Значны лiк меставага 
прамысловага безьзямельнага насяленьня патрабуе, каб гаспадарка прахарчавала 
яго, а дзеля таго гаспадару легка прадаць i дабро, i бульбу, i малако. Дзякуючы 

добрай зямлi, ды лагоднаму клiмату сеюць тут шмат пшанiцы - азiмкi, асаблiва ў 
Бельскiм павеце, якi ў гэтай справе займае першае мейсца у Беларусi. У Высокiм 
Лiтоўскiм навет выведзены свае сарты пшанiцы й жыта. Вельмi  мноrа садзйць 
бульбы. 3 гэтага боку асаблiва адзначаецца Бе ласт оцк i  п аве т: у iм набольш з 
усiх   беларускiх  паветаў са дзяць  буль бы. Гаспадары маюць добрую, часта 
заводзкую, скацiну, сьвiньняў i коней; па вёсках  шмат садоў; ў некаторых 
мяйсцох займаюцца разводам гароднага насеньня на продаж (напр. у 
К ляш чэлях ). 

3 даўных часоў над Бугам жылi дрыгвiчы; тут былi iмi пазакладаныя месты 
- Берасьце, Драгiчын (рыс. 126). Сумежна з дрыгвiчамi жыло лiтоўскае плямя 
яцьвезь, якое да нашых часоў не дажыло, згiнуўшы ў барацьбе з мацнейшымi 
суседзямi. За надбужанскiя гарады даўгi час iшла барацьба памiж Польшчаю, 
Лiтвою i Валынскiмi ды Галiцкiмi (ўкраiнскiмi) князямi. Некаторы час гэгыя 
апошнiя валадалi краем i ў Драгiчыне навет каранаваўся на караля Данiла, князь 
галiцкi. Пасьля край адыйшоў да Лiтоўска - Беларускае Дзяржавы. 

У заходняй частцы краiны пры ўтоку Нурца i Бабра пера-мяшаўшыся з 
беларусамi жывуць п аляк i  (мазуры), а на паўднi Берасьцейскага павету - 
п iнчук i. Надбужанскiя беларусы - самая заходняя частка Беларускага народу,  
суме жная з iншымi славянскiмi народамi, блiзкiмi па мове i быту да беларусаў - 
палякамi i украінцамі. Дзеля гэтага ў мове надбужанскіх  беларусаў сп атыкаюцца 
польскія і ўкраінскія словы. 

Ва жне йш ыя мяйсцов ась ц i .  Беласток  (рыс. 125) - заложаны у XIV веку, 
але даўгi час быў нязначнаю вескаю. Толькi у XVІІІ веку, калi тут пасялiўся 
гэтман Бранiцкi з сваiм дваром, Беласток пачаў расьцi. У хуткiм часе ён трапiў 
пад Прусiю i немцы тут завялi хвабрычную прамысловасьць. Гэтая 
прамысловасьць яшчэ больш узрасла, калi ў 30-х  гадох мiнулага веку была 
зроблена мытная гранiца на мяжы Беларусi з Польшчаю. Шмат хвабрыкантаў 
пераехала тады з Польшчы ў Беласток разам з сваймi хвабрыкамi. Аднак яшчэ ў 
1857 г.  

 
 
 
 
 
 
 
 
 
 
 
 
 
 
 
 

Рыс. 125. Беласток. 

меў Беласток усяго 14 тыс. насяленьня. За далейшых паўвека вырас ён у 6 разоў.  
У нашыя часы Беласток са мае  бо ль ш ае  х в абрычнае  ме ста Бе л ару сi . У iм 
больш за 300 хвабрыкаў, на якiх працуе каля 6 тыс.  работнiк аў; тавараў 
вырабляецца больш, як на 6 мiл. руб. Найбольш разьвiта сук онна -  к ортов ая  
прамысловасьць. Кортавых хвабрык 175, прадзiльных 50, шэрсьцяных каля 20. 
Апроч таго ў Беластоку ёсьць некалькi гарбарняў, шаўковых, табачных 
хвабрыкаў, мылаварных заводаў, пiльняў, млыноў i г. д. 

Беластоцкiя тканiны адзначаюцца сваёю дзяшовасьцяю, шмат iх  iдзець на 
тандэтную адзе жу. Над шыцьцём гэтае адзе жы у самым Бeлaстоку працуюць 
больш за 3000 краўцоў, ды на Беластоцкiм-жа матар'яле працуюць найбольш i 
Вiленскiя краўцы. Свае вырабы Беласток вывозiў i далека за межы Беларусi, - 
найбольш у расейскiя месты, а навет i загранiцу даун. Расеi. 

3 Беластоку разыходзяцца чыгункi ў 5-х кiрунках  i некалькi шосаў. 
Жыхараў у Беластоку каля 100 тыс. чалавек, памiж якiх найбольш (каля 2/3 
жыдоў). 

Ня менш важныя з прамысловага боку, чымся сам Беласток, яго ваколiцы. 
У Беластоцкiм павеце ёсьць к аля дзе сятк у в ялiк iх  мястэч ак  з моцна 
разьвiтаю прамысловасьцяю. Важнейшыя з iх : Супрасьль, Заблудаў, Харошча, 
Гарадок, Ясяноўка, Гонёндз, Кнышын. 

 
 
 
 
 
 
 
 
 
 
 
 
 
 
 
 
 
 

Рыс. 126. Драгiчын над Бугам. 
 

У Заблудаве (на паўдня ад Беластоку) кортавая i суконная хвабрыка, 5 
вялiкiх  гарбарняў, 2 паравых млыны i шмат рамесьнiкаў - ткачоў. У Супрасьлi 
(рыс. 127) iстнуюць суконныя хвабрыкi. - Абодва гэтыя мястэчкi мiж iншым 
слаўны сваймi стар ась в е цк iмi  п рав асла ўнымi  мана стыр амi  з багатымi  
бiблiатэкамi, якiх  залажылi ў XVI в. Ходкевiчы. Былi тут даўней (да пачатку XIX 

в.) i важныя друкарнi, з якiх  шмат выйшла тады беларускiх  кнiгаў. У 
Супрасельскiм манастыры ў царкве сьцены размаляваныя вельмi цiкавымi 
старымi, з XVІ в., рысункамi - фрэскамi. 

У Харошчы , якая ляжыць над Нарвяю (на захад ад Беластоку), знаходзiцца 
адна з  больших i лепшых суконных хвабрыкаў. Недалёка ад Харошчы ёсьць 
накрытая карлаватымi дубамi гара Сь в iтк ав i зна, на якой, як кажа лягенда, за 
часоў паганскiх, адпраўлялiся малiтвы богу Сьветавiду. Пад самым Беластокам 
ляжыць вёска Дайлiды, ў якой ёсьць кортавая хвабрыка, бровар i хвабрыка 
iльняных вырабаў.  

 
 
 
 
 
 
 
 
 
 
 
 
 
 
 
 
 
 
 
 
 
 

 
Рыс. 127. Супрасьль. 

 
А ў Гарадку (пры чыгунцы з Беластоку на Ваўкавыск) сярод жыхараў шмат 

ткачоў - рамесьнiкаў, што ткуць у сябе ў хаце корты. У невялiкiм мястэчку 
Ясяноўцы  (на поўнач ад Беластоку) моцна разьвiтае гарбарства. Iстнуе каля 30 
гарбарняў Акалiчныя сяляне ткуць з воўны дываны. 

Гонёндз - вялiкае мястэчка ў п аўночнай часьцi павету пры чыгунцы 
Беласток - Граева; значная прыстань на р. Бабру, праўляе збожжа i  лес. На другi 
бок Бабра ляжыць крэпасьць Асавец. пабудаваная гадоў 30 назад. Далей чыгунка 
йдзе па Шчучынск аму п ав е ту каля 3-х  мiляў i даходзiць ўpэшце граніцы 
Нямеччыны ў м. Грае в е . Адrэтуль чыгунка идзе проста цераз Лык на Кёнiгсбэрг 
(Каралевец). 

Бе ластоцк i  павет, як ужо казалася, займае вельмi выдатнае палажэньне ў 
Беларусi. Гэта найбольш прамысловы i найгусьцей заселены спамiж паветаў 
Беларусi. У iм вельмi многа меставага насяленьня ў вялiкiх  прамысловых 
мястэчках ; гаспадарка стаiць высака. Грунты Беласточчыны, хоць камянiстыя, але 
досiць ураджайныя; есьць аднак шмат пяскоў i балотаў, асаблiва ўздоўж р. Бабра.  
Затое над Бабром-жа ляжаць i вельмi добрыя сенажацi. 

У Бельскiм павеце прамысловасьць мае ўжо меншае значэньне: на першы 
плян выступае гаспадарка. Грунты тут вельмi добрыя, клiмат лаrодны. Дзеля таго 
тут сеюць вельмi мнoгa;  п ш анiцы -  аз iмк i , а так сама i шмат садоў i добрых 
гародаў. Моцна разьвiтыя тут хатнiя рамеслы, асаблiва вырабы з дрэва.  
Вырабляюць тут абады, колы, дугi, санi, дзераўлянае судзьдзё i г. д. 

Апроч досiць староrа павтавага места Бельска з 9 тыс.. жыхараў, якiя 
займаюцца найбольш земляробствам i  гароднiцтвам, у павеце ёсьць вялiкiя ды 
прамысловыя мястэчкi: Бранск. Семяцiчы, Цехановец i iнш. Бранск  -  заходнi (не 
мяшаць з Бранскам з-над Дзясны), над р. Н урцом - мае больш 7 ты с. жыхараў.  
Вельмi старое места. Цяпер у iм ёсьць вялiкая гарбарня, ткацкая хвябрыка i млын. 
Семяцiчы - на паўднi павету значнае мястэчка з 6  тыс. жыхараў. Ёсьць табачная i 
суконная хвабрыкi. У ХVШ в. княгiня Ганна Сапяжанка залажыла тут бiблiатэку, 
габiнэты натуралiстычны, фiзычны, музэй стара-сьветчыны i шмат хвабрыкаў. 
Усе гэта пасьля яе сьмерцi развалiлася. Княгiня мiж iншым клапацiлася i аб долi  
сялянства. Яна напiсала 8 томаў статутаў для сялянства i подлуг гэтых статутаў 
упраўляла ў сваiх  дварох. Яна старалася прывучыць народ да супольнага, 
грамадзкага жыцьця, заводзiла коопэратывы. Ў яе часы Семяцiчы далека былi 
вядомы. 3 усiх  бакоў з'яжджэлiся сюды, каб прыгледзiцца да новых парадкаў, 
паглядзець на вучоныя габiнэты i музэi. На харошых усхонаватых берегах  Бугу 
стаiць стары Драгiчын (рыс. 126), адзiн з важнейшых дрыгвiцкiх гарадоў, iх 
заходняя сталiца. Шмат бачыў ён за сваю гiсторыю. Цяпер гэта невялiкае, 
мястэчка. Цiкавая тут досiць высокая Замковая гара, якая ўздымаецца на 45 саж.  
над самым Бугам, а на ей - руiны замку, падзямельлi. Буг што году ўсё больш i 
больш падмывае Замковую гару i значныя яе часткi ўжо абвалiлiся ў раку. 

На абодвух берагох  Нурца ляжыць прамысловае мястэчка Цехановец  з 5  
тыс. жыхараў. Ёсьць у iм некалькi суконных хвабрыкаў, 2 млыны, цагельня, 
бровар. Ваколiцы Цеханоўца заселены дробнаю шляхтаю, якая моцна 
спольшчылася. 

Невялiкае мястэчка Кляшчэлi  ляжыць при крыжаваньні чыrунак, што 
абяцае яму з часам шыбкае разьвiцьце. Цяпер Кляшчэлi славяцца разводкаю 
гароднага насеньня, найгалаўней агурковага ды хмелю. 

У Бельскiм-жа павеце знаходзiцца м-ка Мельнiк. Проц яго, за Бугам, 
стыкаецца беларуска - польская i беларуска - ўкраінская ме жы. Мельнiк - старое 
мястэчка. Цяпер яго жыхары займаюцца мiж iншым паленьнем вапны, якую 
капаюць у акалічных горах  над Бугам. 

У паўночнай часьцi Берасьцейскага павету, якая мае шмат супольнага з 
суседнiм Бельскiм паветам, ляжаць мiж iншым старасьвецкiя мястэчкi - Высокае i 
Камянец3 4 . 
                                                 
34

 Iх у лiтэратуры звычайна называюць Лiтоўскiмi (Высокае -Літоўскае, Камянец - Лiтоўскi), дзеля 

Высокае мае каля 5 тыс. жыхараў, занятых гандлем i промысламi Славiцца 
Высокае вельмi добра пастаўленаю гаспа-даркаю ў яго ваколiцах . Адгэтуль 
выйшлi беларускiя сарты збожжа: Высок а -  Лiтоў ск ая п ш анiца i  жыта.  
Разводка водзкага насеньня i цяпер вядзецца ў шырокiх  разьмерах  У тутэйшым 
двары надзвычайна харошы парк. Камянец значнае мястэчка (каля 7,500 

жыхараў) на краi Белавежскае пушчы. Ад старых часоў (з XIII веку) перахавалася 
тут вежа, пабудаваная валынскiмi князямi, якая служыла для абароны. За вуць яе 
«стаўп ом». 

Старое дрыгвiцкае места, Берасьце або, як яго яшчэ называюць, Брэст –  
Лiтоўск i  - ляжыць над Бугам, пры ўпадзе у яго Мухаўца. Дзякуючы свайму 
палажэньню ў самым пaўднёвa - зaxоднiм куце Беларусi, Берасьце ўвесь час было 
прычынаю спрэчак памiж рознымi дзяржавамi. Валадалi iм палякi, розныя 
ўкраiнскія князi, нападалi татары, аж пакуль не адыйшоў ён пад Лiтву У XV - XVI 
вякох Берасьце зрабiлася вялiкiм i багатым ме стам. У гэтыя часы тут моцна 
разьвiўся рэфармацкi рух , была заложана друкарня, ў якой друкавалася 
кальвiнская бiблiя. У Берасьцi было шмат старасьвёцкiх  манастыроў, касьцёлаў i  
цэркваў, але ў 1831 годзе пачалi тут будаваць крэпасьць i большую частку гэтых 
будоўляў абярнулi пад казармы, альбо зусiм зьнiштожылi. 

3 Берасьця ў 6-х  кiрунках, разыходзяцца чыгункi, ёсьць не-калькi шосаў. 
Апроч таго Мухавец i Буг зьяўляюцца надзвычайна важнымi вадзянымi шляхамi. 
Дзякуючы такому свайму палажэньню Берасьце мае вялiкае гандлёвае значэньне. 

Прамысловасьць у Берасьцi так сама пачынае разьвiвацца. Цяпер ёсьць 
некалькi сотняў дробных прадпрыемстваў з 1200 работнiкамi. Ўсiх  жыхараў - 
каля 50 тысяч. 

Бе рась це йск i  п аве т досiць рэзка дзелiцца на дзь в е  частк i . На поўнач 
ад Берасьця грунты глiнiстыя, ўраджайныя, насяленьне жыве густа, лясоў мала.  
На паўдня ад Берасьдя - звычайнае Палесьсе з пяшчанымi беднымi грунтамi, з 
рэдкiм насяленьнем, багатае на лясы й балоты. На паўдня ад Бересьця жыве 
народ найбольш падобны да жыхараў Пiнскага i Кобрыньскаrа паветаў -  
п iнчyк oў. 

 

V. Вялiкая Палеская Нiзiна. 

 
У агульным аглядзе Беларусi  досiць многа гаварылася аб Палескай нiзiне, 

асаблiва-ж аб яе прыродзе (стр. 35 - 40). Уяўляе яна з сябе вялiзную катлiну, што 
расьцягнулася ад Бугу да Сожа i мае невялiкi нахiл на ўсход i паўдня, - пакрытую 
бязьмежнымi балотамi ды лясамi. Прырода яе, а так сама i экономiчнае жыцьцё 
маюць гэтулькi рэзка выяўленых асобнасьцяй, як нi ў аднае можа з краiнаў 
Беларусi. У поўнай меры адносiцца гэта, праўда, толькi да цэнтральнае часткi 
нiзiны; яе ўзьмежжы ня так ужо рэзка . адрозьнююцца ад суседнiх  краiнаў, ды 
навет, наадварот, маюць з iмi шмат супольных рысаў: тут ствараюцца пераходныя 

                                                                                                                          
таго, што яны належылi, як i ўся Беларусь, - да Літвы і на тое, каб адрозьніць іх ад іншых местаў з 
такім самым назовам, што ляжалі ў Польшчы, або ў Украіне. Ведама што ніякіх ліцьвінаў тут няма. 

мяйсцовасьцi ды краiны. Адну з такiх  краiнаў, - Ве рх не бярэз iнск ую, якая 
займае высунуты на поўнач рог нiзiны, мы ўжо разгледзiлi побач з Менскаю 
краiнаю., з якою яна моцна зьвязаная з боку экономiчнага жыцьця, а ў значнай 
меры - i прыроды. Заходняя частка нiзiны, Пiншчына, гэтак сама мае ў сабе шмат 
пераход-ных рысаў, якiя зблiжаюrдь яё характар з характарам суседнiх  Падлясься 
й Горадзеншчыны: апроч таго ёсьць у ей i шмат вельмi орыгiнальных рысаў, а 
гэта ўсё прымушае нас разглядаць яе асобна. За тое цэнтральныя паветы нiзiны 
Мазырскi, Рачыцкi ды Бабруйскi блiзка што на ўсiм сваiм прасторы носяць чыста 
- палескi характар i асаблiва рэзка выдзяляюцца спамiж паветаў Беларусi. Гэта 
краiна з  найме нш аю  г уш чынё ю  насяле нь ня i  з  найболь ш ым лiк ам 
зямлi  няп рыг одняе для г асп адарк i . Паветы гэтыя мы ўперад i разгледзiм, 
называючы краiну, з iх  зложаную Вялiкаю Палескаю Нiзiнаю. 

Вялiкая Палеская Нiзiна ляжыць уздоўж Прыпяцi й нiжняе Бярэзiны. 
Мяйсцовасьць тут усюдых роўная, слаба пахiленая на паўднёвы ўсход. 3 
акалiчных узгор'яў скатуюцца сюды чысьленныя рэкi, якiя, трапiўшы на нiзiну, 
сьцiшаюць свой бег i плывуць у нiзкiх берагох, абкружаныя часамi на шмат вёрст 
забалочанымi прасторамi. Апрача слабо га спаду для вады, забалочаньню тут 
памагае яшчэ й тое, што пад усiм блiзка Палесьсем ляжаць старыя геолiгiчныя 
пласты глiны, толькi прыкрытыя зьверху пяскамi. А значная частка балотаў 
Палесься зьяўляецца, мусiць апошнiмi сьлядамi быўшага тут некалiсь 
Ге родот ав аг а мора, пазарастаўшымi травою i мохам вазёрамi. 

Балоты спатыкаюцца тут ўсiх  вiдаў, але найчасьцей - тра-вяныя, 
паросшыя лазою. Iмшары са сфагнумам спатыкаюцца так сама дзе-ня-дзе - 
плямамi сярод хваёвых бароў. 

Балоты займаюць чуць ня чверць усяго прастору краiны. Безканечныя 
балотныя пустынi, паросшыя то дробнаю лазою, то высокiмi чаротамi, цягнуцца 
дзесяткамi вёрст; iх  перарываюць векавыя бары, павырастаўшыя на пяшчаных 
узгорках, в астрав ох , параскiданых сярод балота. На гэтых-жа вастравох  
пабудаваны рэдкiя вёскi паляшукоў ды знаходзiцца iхняе ворнае поле. 

Ад вёсак цераз балота цягнуцца г ац i  (рыс. 128), замошчаныя хворастам i  
бярзеньнем. Язда па гэтых гацях трудная. А па iх iдзець палеская дарога часамi па 
некалькi вёрст. 

У гаспадара поле часамi бывае на некалькiх вастравох , якiя закiнуты далека 
ад вёскi ў балотнай i лясной глушы. Каб дайсьцi да iх , прыходзiцца йсьцi п а 
к ладк ах , намошчаных цераз балота. Аруць тут часта валамi. Вось-жа гаспадар 
бярэ саху на плечы i йдзе на свой востраў па кладцы, а валы йдуць па вадзе. Калi 
востраў дзе далека ад хаты, дык там робiцца будка, раскладаецца вагонь i 
гаспадар жыве тут аж пакуль скончыць работу. Часамi навет малоцяць дабро на 
востраве, а перавозяць ужо ўсё ўзiмку, як замерзьне балота. Бывае, што дабро 
гадамi ляжыць на востраве немалочанае. Паляшук пакiдае яго на запас, на 
галодны год. 

Сярод усяе Палескае нiзiны адзiнока падыймаецца высокi бераг Прыпяцi 
каля М азыра.  Ён, памiж iншым, пакрыты лёссам, на якiм утварылiся ш эрыя  

суг лiн iк i  (грунты лесастэпу). Тут яны займаюць невялiкi прастор. У Рачыцкiм-
жа павеце шэрыя суглiнiкi цягнуцца шырокiм паясом цераз сярэдзiну павету, 
каля мяст. Брагiня, Хойнiкаў i Юравiч. Апроч таго ўздоўж правага берагу 
Прыпяцi, к аля Турав а, спатыкаюцца г ляiстыя г рунты, ды кавалкi гляiстых, 
суглiгiстых i супяшчаных грунтоў пераходзяць у Бабруйскi павет з суседнiх 
паветаў i займаюць яго краi. Па за гэтым-жа ўвесь прастор Палесья пакрыты 
лёгкiмi пяшчанымi грунтамi на "вастравох" i пластамi торфу, травянiстага ды 
iмховага, - ў балотах . 

Торф гэты, якi мяйсцамi ляжыць вельмi таўстымi пластамi  
(найтаўсьцейшыя пласты торфу ў Рачыцкiм павеце, каля Васiле-вiчаў), нiдзе 
блiзка ня ўжываецца на палiва i  не разрабляеiща, бо дровы надта танныя, а 
насяленьне рэдкае. 

Лясы ў Палесьсi зусiм нядаўна займалi амаль што не палавiну ўсяго 
прастору. Цяпер iх  моцна падцерабiлi i на мейсцы даўнейшых векавых пушчаў 
цягнуцца цяпер пасекi, часамi выкарчаваныя i вырабленыя пад поле, а часьцей 
паросшыя маладым лесам i хмызьнякамi. Тады, як балоты ляжаць найбольш каля 
Прыпяцi, лясы адсуваюцца галоўнаю сваёю масаю на ўзьме жжы нiзiны, 
ствараючы вакола яе п аяс п уш чаў.  

Аднак усё-ж лясоў тут вельмi многа. Найбольш у Палесьсi  хваёвых бароў. 
Ёлкi зусiм блiзка няма, бо пяшчаныя грунты; дый праз сярэдзiну краiны 
праходзiць, паўднёвая мяжа пашырэньня гэтага дрэва. Але тут-жа больш, чым дзе 
ў Беларусi, ёсьць i лiставых лясоў, найбольш дубовых i бярозавых. Дубы тут 
часамi даходзяць вялiзарнае вялiчынi; спатыкаецца так сама шмат вольхi, лiпы, 
клёну i iнш. У Палесьсi перахавалася шмат рэдкiх расьлiнаў, асаблiва такiх, што 
растуць толькi ў полярных краёх. 

Ува ўсiх  гэтых лясох, часта яшчэ не закранутых рукою ча-лавека, водзiцца 
бяз меры ўсякага зь в яр'я  i  дз iчыны. Ласi, медзьвядзi, сарны, дзiкi 
спатыкаюцuа тут часта. Навет бабры водзяцца па глухiх  рачных затоках у 
некаторых закутках Палесься, дзе да iх яшчэ не дабралася рука паляўнiчага. 

Н а п олi  се юць  тут найбольш г рэчк i й  буль бы, бо зямля звычайна 
вельмi лёгкая, пяшчаная. Гаспадараць аднак някепска. Гаспадары трымаюць 
ш мат ск ац iны, часамi па дзесятку й больш галоў, бо пашы хапае, i добра дзеля 
таго гнояць зямлю. Каровы аднак тут ня малочныя; часамi iх  навет i саўсiм ня 
доюць. Трымаюць тут досiць многа сьвiней i кормяць iх  жалудамi. Народ аб 
гаспадарцы рупiцца; ў некаторых мяйсцох навет п олю ць  засе в ы. 

Се нажацяў у Палесьсi хаця й больш, чым у iншых краiнах  Беларусi, але  
ня так шмат, як можна было-б спадзявацца. Вялiзарныя прасторы, якiя з невялiкiм 
накладам, расьцерабiўшы, можна было-б абярнуць у ceнaжaць, цяпер лiчацца 
безкарыснымi балотамi, няўжыткамi. 

Н асяле нь ня ў Палесьсi пакуль што замала i яно яшчэ далёка ня можа i ня 
ўмее выкарыстаць вялiкiя баrацьцi, якiя крыюцца ў гэтым краi. Дый замала 
зварочавала ўвагi на Палесьсе дзяржаўная ўлада i грамадзянства. Аднак ужо 
першыя ступяні ў гэтай справе зробленыя. Ўжо зроблена проба вялiкага 
асушэньня Палесься Экспэдыцыяю ген. Жылiнскага (стр. 90 - 91). Трэба 
спадзявацца, што у недалёкiм часе работы па асушцы йзноў павядуцца ў шырокiх 
разьмерах . У рззультаце гэткае асушкi выrляд Палесься i яго характар i значэньне 

саўсiм зьменяuца. 
3  бок у г уш чынi  насяле нь ня Палесьсе займае ў Беларусi ап ош няе  

ме йсца. Ў М ззырск iм п аве це  i цяпер яшчэ на i квадр. вярсьце жыве ўсяго 
кэля 20 чалав е к . Праўда за апошнiя часы Палесьсе стала засяляцца. 
Аграмадныя лясы павысяканы, а п асекi двары прадаюць сялянам, якiя сюды 
зьяжджаюцца з усяе Беларусi, ды прыносяць з сабою i свае звычаi, бытавыя i 
гаспадарскiя, моцна адзначаючыяся ад палескiх. 

Апроч гаспадаркi вясковае насяленьне займаецца й рамё сламi . У глухiх 
палескiх  мяйсцовасьцях пануе г. зв. натураль -  

ная г асп адарк а: - людзi 
нiчоrа не прадаюць i вельмi 
мала або нiчоrа ня купляюць. 
Ўсе патрэбныя да жыцьця рэчы 
робяць самi. Ведама, што хатнiя 
рамёслы павiнны быць тут 
моцна разьвiтыя. I запраўды, - ў 
Палесьсi, напр., пашырана 
ткацтва, шмат  людзей 
займаецца вырабамi з дрэва.  
Асаблiвае значэньне мае ры-
балоўства i  часамi цэлыя вёскi 
жывуць найбольш з гэгага 
промыслу. Жыхар Палесься 
мае досiць найлепшае рыбы 
для свайго ўжытку, шмат 
прадaе яе ў мястэчках  і ганд-
ляром для вывазу ў далёкiя 
месгы i за межы краю. На вываз 
iдзе рыба ў копчаным, салёным 
i сушаным вiдзе. Вельмi 
пашыранае пчалярства, -  цi, 
ляпей, бортнiцтв a, асаблiва ў 
Мазырскiм павеце. Народ 
зарабляе ў лесе, на сплаве, зай- 
маецца гонкай смалы й дзёгцю, 
паляваньнем ды iнш. ляснымi  
промыс-ламi. Х в абрычная  

п рамыс лов ась ць  досiць  
разьвiтая. Найбольш спатыкаецца 
п iль няў iбрав ароў. Апошнiх 

асаблiва многа ў Ра чыцк iм п ав е це, якi з гэтага боку зай мае першае мейсца ў 
Беларусi. Апроч таго ёсьць некалькi хвабрыкаў сярнiчак, некалькi шкляных 
гутаў, гарбарняў i г. д.  Прамыслов асьць Палесься толькi яшчэ пачынае  
разьвiвацца i перад ею шырокая дарога. 

Тубыльцы Палесься, або п аляш ук i  (рыс. 129). належаць найбольш 
чыстых прадстаўнiкоў беларускага i наагул славянскага тыпу. Гавораць яны 
чыстаю прыгожаю беларускаю моваю, ўжы ваючы яе паўднёвую гаворку 
(сакуны). На паўдня ад Прыпяцi, аднак, можна заўважыць пэўныя ўплывы 
ўкраiнскае мовы на мяйсцовую беларускую гаворку. Ўплывы гэтыя, аднак, 
значна слабейшыя, чым у суседняй Пiншчыне. Паляшук - добра загартаваны ў 

Рыс 129. Беларус - Паляшук. 

барацьбе з дзiкою прыродаю, трымаецца дзедаўскiх  звычаяў i неахвотна прыймае 
навiны ды зьмены гэных звычаяў. Зразумела, што культурны стан палескага 
насяленьня досiць - нiзкi; цяжка прасьвеце i культурным уплывам дастацца ў 
глухiя закуткi гэтае бездарожнае вялiзарнае краiны. 

Беларусы жывуць у Палескай нiзiне ад самых далёкiх  дагi-старычных 
часоў; магчыма, што яны былi яе першымi насельнiкамi, бо сьлядоў iстнаваньня 
тут калi-небудзь якога iншага народу няма. 

Гiсторыя застала Палесьсе заселеным Дрыгвiчамi. Тутака быў i галоўны 
iхнi палiтычны цэнтр Тураў. Дле Дрыгвiчом не ўдалося стварыць моцнае 
дзяржавы i яны ўвесь час былi то пад кiеўскiмi, то пад iншымi суседнiмi князямi, 
аж пакуль ня злучылiся з рэштаю Беларускiх  плямёньняў пад уладаю Лiтвы. 

Палесьсе мела вялiкае значэньне ў гiсторыi Беларусi й Лiтвы. Яно баранiла 
iх  увесь час ад нападаў з паўдня. Пад сьценамi палескiх  замкаў i гарадоў, а 
найбольш. у балотах i лясох  Палесься спынялiся магутныя напоры паўднёвых 
народаў на Беларусь. 

 
Ва жне йш ыя мяйсцов ась ц i . 

 
У Мазырскiм павеце ёсьць некалькi вялiкiх  мястэчак, з ка торых кожнае 

зьяўляецца важным цэнтрам для свае ваколiцы. Гэткiя - Дав iд - Гарадок ,  
Тураў,  П е трык аў зьяўляюцца цэнтрамi вялiкае ваколiцы, роўнае па прастору 
цэлай дзяржаве. Усе яны ляжаць на берагох  Прыпяцi, або яе найбольшых 
прытокаў, i зьвязаны з сьветам найбольш вадзянымi дарогамi. 

Давiд -  Гарадок  ляжыць на вастравох  р. Гарынi ; старое мястэчка,  
заложанае пэўне яшчэ ў дагiстарычныя часы. Цяпер у iм каля 4 тыс. жыхараў,  
якiя займаюцца мiж iншым будоўляй судзiнаў, а так сама - рыбалоўствам,  
гароднiцтвам (разводзяць цыбулю), служаць лоцманамi на судзiнах  i г. д. 

Тутэйшыя мяшчане - народ прамысловы. Яны вырабляюць мiж iншым, 
вянглiну, кiлбасы i сыры, загатаўляюць дзiчыну, сушаную рыбу й грыбы, 
сушаную садовiну, i вывозяць усё тэта на продаж у вялiкiя беларускiя месты, а так 
сама й  далека за ме жы  Беларусi, (навет у Бесарабiю). Давiд - Гарадзецкiя 
рамесьнiкi вырабляюць спэцыяльныя боты з даўгiмi халявамi, якiя так сама 
вывозяцца на старану; робяць тут яшчэ вельмi добрыя пляцёныя брычкi. Давiд -  
Гарадок нейкi час лiчыўся паветавым местам. Над Прыпяцяю, на яе правым 
беразе, пасярэдзiне Мазырскага павету стаiць стары Тураў, даўнейшы рэлiгiйны и 
культурны, а часткаю й палiтычны цэнтр дрыгвiцкае зямлi – Палесься (рыс. 24).  
Лiчуць, што залажыў яго ў ІХ веку нейкi вараг Тур таварыш Рагвалода. У X веку 
тут была заложаная найстарэйшая ў Беларусi праваслаўная эпархiя, тут жылi  
архiрэi аж да сярэдзiны XV веку. Тады Тураў быў вялiкiм местам, разсаднiкам 
хрысьцiянства й прасьветы ў Палесьсi. Пасьля, як вырас Пiнск значэньне Тураву 
зьменшылася. Ад слаўнае мiнуўшчыны Тураву за сталiся толькi лягенды, якiя 
жывуць сярод акалiчнага люду, ды Замковая Гара i шмат курганоў i гарадзiшчаў. 

Цяпер Тураў невялiкае мястэчка, з 5 тыс. жыхараў, якiя найбольш 
займаюцца гаспадаркаю, рыбалоўствам, сплавам лесу, а так сама гандлем. Ёсьць у 

Тураве досiць бойкая прыстань i бываюць два кiрмашы ў год. 
Нiжэй Турава, на высокiм левым беразе Прыпяцi, стаiць гандлёвае 

мястэчка Петрыкаў з 5 тыс. жыхараў, сярод якiх  шмат шаўцоў. Петрыкаўскiя 
мяшчане адзначаюцца сваёю прамысло-васьцяю i здольнасьцяю да гандлю. 
Некаторыя з iх  маюць свае баркi i возяць на iх лес; шмат хто займаеuца 
рыбалоўствам. У Петрыкаве ёсьць прыстань і зьбiраецца ў год двя вялікіх 
кiрмашы. 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 130. Лёссавы яр у ваколiцах Мазыра. 
 

Паветавае места Мазыр ляжыць на высокiм правым беразе Прыпяцi, ў 
надзвычайна харошай мяйсцовасьцi, зрэзанай глыбокiмi ярамi, якiх  пракапала 
вада ў лёссе (рыс. 130). Гэта досiць старое места, вельмi часта цярпеўшае ад 
чужаземных нападаў. Быў тут некалiсь i замак. Цяпер у Мазыры каля 12 тыс.  
жыхараў, ёсьць вялiкая хвабрыка сярнiчак i дробныя гарбарнi, прыстань на 
Прыпяцi, зьбiраюцца два кiрмашы, йдзе досiць жывы гандаль. Да апошнiх  часоў 
чыгунка йшла за 12 вер. ад места. Цяпер праведзена новая чыгункавая лiнiя цераз 
самы Мазыр, што павiнна значна падняць яго экономiчнае жыцьцё. 

М азырск i  п ав е т - найбольшы па прастору з усiх  беларускiх  паветаў i 
найрадзе й засе ле ны. У iм найбольш балотаў i лясоў i наймёнш зямлi, 
прыгоднае для гаспадаркi. Значная частка лясоў павысякана, а балотаў абсушана. 

Толькi берагi Прыпяцi й ваколiцы Мазыра густа заселеныя. Рэшта павету -  
глухi палескi край, вельмi слаба зьвязаны з сьветам. Сваёю адрэзанасьцяю ад 
сьвету асаблiва адзначаюцца ваколiцы воз. Князь (Дзякавiцкая воласьць). Тут да 

нашых часоў пануе натуральная гаспадарка, што робiць гэтую мяйсцовасьць 
вельмi цiкаваю для навукi. Асаблiваю бязьлюднасьцяю вызначаюцца берагi р. 
Ствiгi дый наагул паўднёвае Палесьсе - на правым беразе Прыпяцi. 

У сярэдзiне Рачыцкага Палесься, пры чыгунцы ляжыць с. Васiлевiчы. Тут 
экспэдыцыяй Жылiнскага былi абсушаны значныя прасторы, заложана 
мэтэоролёгiчная станцыя. Апошнiмi часамi Васiлевiчы сталi шыбка расьцi (цяпер 
каля 3 тыс. жыхараў), стаў разьвiвацца гандаль. 

3 Васiле в iчаў  углыбiню павету адыходзiць галiна чыгункi. Яна 
канчаецца у м. Х ойнiк ах . 

Хойнiкi i Брагiнь - два значныя мястэчкi (Брагiнь старое места), ляжачыя 
недалёка адно ад аднаго, ў мяйсцовасьцi з багатымi грунтамi (лёссавы паяс). У 
Хойнiках была да нядаўна зялезная гута. 

На Дняпры, недалёка ад Брагiня, процi вусьця Сожу ёсьць значнае 
гандлёвае мястэчка Лоеў з прыстаньню i вэрфяй для будовы судзiнаў. На 
Лоеўскай прыстанi складаюцца тавары для развозкi па прыстанях Дняпра, 
Бярэзiны й Сожу. 

Рачыца, паветавае места, над Дняпром, пры перасячэньнi яго Палескай 
чыгункай. Мае 10 тыс. жыхараў, з якiх  шмат хто займаецца гаспадаркаю (мiж 
iншым адкормам сьвiней), рыбалоўствам i сплавам лесу. Разьвiты гандаль  
збожжам i лесам; бойкая прыстань. 3 хвабрыкаў ёсьць некалькi вялiкiх  пiльняў i 
хвабрыка сярнiчак. 

Рачыцк i  п аве т у большай сваей часьцi мае палескi характар з пяшчанымi 
грунтамi i рэдкiм насяленьнем. Але па сярэдзiне павету йдзе п аяс лё ссав ых  
г рунтоў, мацней заселены. Так сама густа заселеныя й берагi Дняпра. - У 
гаспадарках  Рачыцкэга пав. садзяць шмат бу ль бы;  ў п ав е це  найболь ш  
брав ара ў, чымся дзе ў Беларусi. 

Бабруйск  (рыс. 131) - адно з большых паветавых местаў Бе-ларусi, з 42 тыс. 
жыхараў, ляжыць на правым беразе р. Бяр эз iны, там, дзе яе перасякае Лiбава -  
Роменская чыгунка. У трох  кiрунках  з Бабруйску разыходзяцца шосы. Такое 
палажэньне робiць Бабруйск важным гандлёвым пунктам.  

Разьвiцьцю яго перашкаджала дагэтуль Бабруйская крэпасьць, пабудаваная 
тут у пачатках  XIX веку расейскiм урадам. 

Бабруйск вядзе значны г андаль  ле сам i  збожжа м; пры iм ёсьць 
прыстань на Бярэзiне. Прамысловасьць Бабруйску нявельмi значная. Ёсьць каля 
30 дробных хвабрыкаў i заводаў, найбольш п iль няў i цаг е ль няў. 

Нiжэй Бабруйску, над Бярэзiнаю, у палескай мяйсцовасьцi ляжыць значнае 
мястэчка Парычы з прыстаняю, з якое найбольш адпраўляюць лес. 

На захадзе павету ля м. Ур эч ча  была даўней шкляная гута, якая 
вырабляла дужа прыгожую пасуду. 

У глыбiнi Палесься над р. Птычом ляжыць м. Глуск , з 5 тыс. жыхараў; ня 
гледзячы на свае папраўдзе глухое палажэньне (далека ад чыгунак), мястэчка 
досiць бойка гандлюе ск ац iнаю. Мяшчане займаюцца гаспадаркаю, 
рыбалоўствам i п чоламi, а так сама вырабам г. зв. г луск ае  г арбаты  
(разбаўляюць праўдзiвую гарбату розным зельлем). Апроч таго ёсьць некалькi 

гарбарняў. 
 
 
 
 
 
 
 
 
 
 
 
 
 
 
 
 
 
 
 
 

Рыс. 131. Бабруйск. 
 

Навакола Глуску палеская мяйсцовасьць з пяшчанаю ня-ўраджайнаю  
зямлёю. Такi-ж характар мае i ўвесь блiзка Бабруйскi павет. Толькi на ўсход i 
поўнач ад Бабруйску мяйсцовасьць вышэе, грунты лепшыя, жыхары жывуць 
гусьцей, лясоў i балотаў менш. Гэты досiць значны земляробскi востраў 
пераходзiць i ў суме жныя паветы, але хутка за ме жамi Бабруйскага пав. 
канчаецца; яго зьмяняюць пяшчаныя разлогi Раданскiх  раўнiнаў. 

 
__________ 

 
ПІНШЧЫНА. Пiншчына ляжыць над верхняй Прыпяцяю й яе прытокамi, а 

так сама займае вададзел памiж Прыпяцяю й Бугам. Да яе мы адносiм паветы 
Пінскi i Кобрыньскi. 

Па прыродзе сваёй гэтая краiна выразна дзелiцца на тры часткi, якiя навет 
маюць свае асобныя назовы : 3арэч ча,  Заг аро дзь дзе  й  П але сь се . Найбольш 
тыловая i характэрная з iх  - Зарэчча. Загародзьзе з'яўляецца працягам Падляскае 
раўнiны, а палеская частка Пiншчыны нiчым асаблiвым ня розьнiцца ад 
суме жнага Мазырскага Палесься. 

Зарэчча (рыс. 132) - гэта балоцiстая нiзiна, якая ляжыць на паўдня i на 
ўсход ад Пiнску. Яе паўночнуго мяжу творыць Прыпяць (ад чаго й назоў), да якое 
тут зьбягаюцца з усiх  бакоў яе важнейшыя прытокi: Стаход, Стыр, Ясельда ды 
iнш. Трапiўшы ўкраiну Зарэчча, з яе вельмi малым спадам, гэтыя рэкi, шырака 
разьлiўшыся, плывуць лянiва, памалу, дзеляцца на шмат пратокаў, якiя 
пакрываюць усё Зарэчча густою сецьцю. Сярод гэтае вадзяное сецi прападае  



 - 255 - 

часамi навет галоўнае цячэньне ракi, а разам з тым i яе iмя. Гэтак навет Прыпяць 
вышэй Пiнска ў некаторых мяйсцох трацiць свой назоў i вядомая п ад 
найменьнямi "Парок", "Стаход", "Струмень". 

Берагi рэк у гэтай краiне нiзкiя й балоцiстыя. Трэба толькi, каб крыху 
паднялася вада i ўсё Зарэчча на шмат дзесяткаў вёрст навакола залiтае. Вясною i ў 
восень Зарэчча зьяўляецца праўдзiвым возерам. Аж да сярэдзiны лета стаiць вада, 
пры тым гэтак глыбака, што можна езьдзiць у чоўне ў якiм-хочаш кiрунку. Над 
вадою вiднеюцца толькi вольхi й лозы, якiмi звычайна абрастаюць берагi 
пратокаў, ды на пяшчаных узгорках - в астрав ох  - вёскi пiнчукоў. За час 
веснавое паводкi вада заносiць пяском старыя пратокi i пракопуе новыя, наносiць 
пяшчаныя ўзгоркi i пласты глею. 

 
За лета ўсе гэтыя вадзяныя прасторы зарастаюць буйнымі балотнымi  

травамi: чаротамi, сiтнiкамi ды iнш. (рыс. 40), але памiж iмi на сушэйщых гляiстых 
мяйсцох трапляюцца вастравы, пазарастаўшыя асакою, а часта й вельмi добрым 
мурагом. 

Ле су ў Зарэччы мала i толькi дзе-ня-дзе пяшчаныя грады i ўзгоркi 
пaaбpacтaлi хваёвым борам. Значыць называць Зарэчча "Палесьсем" навет ня 
вельмi выпадае. 

Жывуць тутэйшыя гаспадары досiць заможна. Значную часьць году яны 
адрэзаныя ад усяrо сьвету i навет да блiжэйшых суседнiх  вёсак перапраўляюцца ў 
чаўнох. У часе непагоды гэтая комунiкацыя робiцца досiць небясьпечнаю. 
 
 
 
 
 
 
 
 
 
 
 
 
 
 
 
 
 
 
 

132. Зарэчча 
 

На левым беразе Прыпяцi мяйсцовасьць адразу вышэе на некалькi сажняў i  
пераходзiць у высокую раўнiну, якую называюць звычайна Загародзьдзем. 

Загародзьдзе  займае клiн памiж ракою Ясельдаю i яе прытокам Пiнаю, i 

цягнецца на захад аж да р. Мухаўца, прытыкаючыся там да Падляскае раўнiны. 
Загародзьдзе на ўсiм яго досiць вялiкiм прасторы не перасякае нi адна значная 
рэчка, так сама й балотаў спатыкаецца вельмi мала, i то найбольш па краёх 
Загародзьдзя, за Пiнаю i Каралеўскiм каналам. Грунты Загародзьдзя гляiстыя, 
ўраджайныя. Жыхары жывуць густа й багата, i займаюцца найбольш 
земляробствам. Лясы ў Загародзьдзi павысяканыя, засталося iх  вельмi мала (каля 
15%); за тое вельмi многа сенажацяў, - як нiдзе ў Беларусi. Гэта дазваляе  
гаспадаром прымаць шмат скацiны й сьвiньняў. 

Паўночна - ўсходнюю частку Пiншчыны займаюць безканеч-ныя пушчы i 
непраходныя балоты П алесься, якiя адгэтуль пера-ходзяць у Мазырскi павет i 
цягнуцца далека на ўсход. 3 гэтаю часткаю Пiншчыны аднародная паўднёвая 
часьцiна Слонiмскага павету i паўднёва - заходнi край Слуцкага. Ў Слонiмскім 
павеце пачынаецца паяс аграмадных балотаў паўночнага Палесься, аб якiм мы 
ўжо казалi. У Пiнскiм павеце ляжыць як раз балота Ка чайл а i  так сама 
пачынаецца балота Гры чына. - У лясох  тут вельмi многа ўсялякага зьвяр'я й 
дзiчыны. Жыхары займаюцца ляснымi промысламi, паляваньнем, гадоўляй 
скацiны i iнш. Край гэты, у якiм так многа прыроднага багацьця, зусiм рэдка 
заселены: на вялiзарным прасторы налiчуюць усяrо некалькi дзесяткаў вёсак. А 
ўздоўж берагу Прыпяцi, на ўсход ад Пiнску, на дзесяткi вёрст цягнуцца зусiм 
бязьлюдныя балотныя прасторы. 

К лiмат П iнш чыны належыuь да найцяплейшых i найлагаднейшых у 
Беларусi. Гадавая тэмпэратура Пiнску +6,8, зiма бывае кароткая, мягкая; цягнецца 
яна менш 3-х  месяцаў. 

У гэты час, калi замярзаюць рэкi й балоты, ўсходняя i паў-днёвая 
Пiншчына аджывае. Па лёдзе пракладаюдца простыя дарогi, па якiх  легка трапiць 
у суседняе мястэчка i ў самы Пiнск жыхарам якое небудзь адрэзанае балотамi ад 
сьвету вёскi. Узiмку найбольш аджывае тут i гандлёвае жыцьцё. 

Пiншчына вельмi багатая на в адзяныя ш лях i . Прыпяць, Стаход,` Стыр,  
Гарынь, Ясельда, Пiна - судаходныя рэкi. А Каралеўскi i Агiнскi каналы злучаюць 
iх  з басэйнамi Вiслы й Нёмна. Iстнуе яшчэ цэлы рад дробных каналаў, якiя 
злучаюць глухiя палескiя вазёры з большымi рэкамi ды служаць для сплаву. 
Апроч таго цераз усю краiну праходзiць Палеская чыгунка з Берасьця - на Гомель 
i другая, што йдзець па ўсходняй Пiншчыне з Вiльнi - на Лунiнец i Роўнае. Гэтыя 
чыгункi мяйсцамi праведзеныя цераз непраходныя балоты, дзе-ня-дзе навет iдуць 
па дрыгве. Значэньне iхняе для Палесься i цяпер вялiзарнае, а з часам пэўне-ж 
яшчэ пабольшае. 

У большей часьцi Пiншчыны, а ласьне ў Загародзьдзi i ў Зарэччы, жывуць  
п iнчук i, аб якiх мы ўжо казалi вышэй (стр. 126). 

У Пiншчыне ёсьць шмат дробных мястэчак, населеных рамесьнiкамi. Так-
сама й вясковае насяленьне апроч гаспадаркi займаецца шмат-дзе хатнiмi  
рамёсламi. Напр. - у м-ку Горадне  шмат ганчароў, а ў П аг ось це - ткачоў. 

Ва жне йш ыя мяйсцов ась ц i  Пiнск (рыс. 133) - старое дрыгвiцкае места, 
пабудазанае ў дагiстарычныя часы, - высiцца на левым беразе Пiны над 
аграмаднымi нiзiнамi Зарэчча. У XIII в. быў ён сталiцаю значнага вудзельнага 
князьства, пасьля, разам з усёю Беларусяю, ўвыйшоў у склад Лiтвы. Да 
правядзеньня чыгункi Пiнская прыстань мела надзвычайна важнае значэньне. 

Тут iшоў бойкi гандаль збожжам i салам, якiя дастаўлялiся з Украiны па Прыпяцi 
i яе правых прытоках, i адпраўлялiся ў Нямеччыну и Польшчу па каналах . Цяпер 
з гэтага боку Пiнск мае мёншае значэньне. Але яго палажэньне на сярэдзiне 
важнейшае вадзяное дарогi з Украiны у Нямеччыну, на вялiкiм вадзяным вузьле, 
абяцае яму вялiкую будучыну. 

Хвабрычная прамысловасьць Пiнску разьвiта досiць слаба. Ёсьць каля 20 
хвабрыкаў i заводаў, з якiх  найбольшыя - хвабрыка сярнiчак i 4 пiльнi, а так сама 
завод будоўлi параходаў ды iнш. судзiнаў. Усiх  жыхараў у Пiнску каля 35 
тысячаў. 3 старых будынкаў найцiкавейшыя - гэта манастыр, пабудаваны ў XVI 
веку ды касьцёл, пабудаваны у XIV веку. 

 
 
 
 
 
 
 
 
 
 
 
 
 
 
 
 

Рыс. 133. Пiнск. 

 
На захад ад Пiнску, над р. Ясельдаю, ляжыць вядомы двор Парэчча (рыс.  

134)35. Гаспадары гэтага двара, Скiрмунты, пабудавалi тут некалькi хвабрыкаў, - 
мiж iншым вялiкую суконную хвабрыку, якая працуе й дагэтуль. Спэцыяльна для 
яе патрэбаў разводзiцца тут жа ў Парэччы патрэбная да вырабаў сукна паўднёвая 
расьлiна Дiп сак ус.  Некалькi дзесяткаў год назад была тут i цукраварня, якая 
што-год вырабляла да 10.000 пуд. цукру (пасьля згарэла); цукровыя буракi 
разводзiлiся ў Парэччы й яго ваколiцах . Трэба адзначыць, што ўсе Парэцкiя 
хвабрыкi добра пастаўленыя, работнiкi някепска забяспечаны. 

У Пiнскiм павеце ёсьць досiць многа невялiкiх  мястэчак, якiя у 
мiнуўшчыне йгралi досiць важную ролю для ўсяе Беларусi, а цяпер яны - толькi 
цэнтры экономiчнага жыцьця для Сваіх  ваколiцаў. Такiя: Лю бяш оў, 
Талях аны,  Н обе ль ,  Столiн ,  П аг ост,  К ажан  -  Га радок . За апошнiя часы 
моцна расьце Луннец  -  мястэчка пры станцыi таго-ж iменьня, дзе крыжуюцца 
дзьве важнейшыя палескiя чыгункавыя лiнii. Mае каля 8.000 жыхараў. 

Крбрынь  - паветавае места пры р. Мухаўцу, з 10-мa тыс. жыхараў, досiць  
гандлёвае, дзякуючы свайму палажэиьню пры сыстэме Каралеўскага каналу й 

                                                 
35

 Ня блутаць з местам Парэччам, што ў Смаленшчыне, над р. Каспляю. 

чыгунцы; значная прыстань. 
Змястэчак К обрынь ск аг а п ав е ту адзначаецца Антопаль.  
 
 
 
 
 
 
 
 
 
 
 
 
 
 
 

 
 

Рыс. 134. Двор Парэчча, ў Пiншчыне. 

 
Гэта прамысловае мястэчка: ёсьць у iм некалькi гарбарняў i маслабойных 

заводаў. У м. Янаве (на ўсходзе павету) жыў i замучаны езуiт Андрэй Баболя,  
якога каталiцкi касьцёл лiчыць сьвятым. 

_________ 
 

VI. Беларускi лесастэп. 

 
Да гэтае краiны мы адносiм 9 паўднёва - ўсходнiх  паветаў Беларусi:  

Гомельскi, Суражскi,  Мглiнскi,  Навазыбкаўскі Старадубскi, i беларускiя часткi: 
Гараднянскага, Ноўгарад -  Северскага, Трубчаўскага i  Бранскага паветаў . Ласьне 
назоў ле са ст эп у з усiм правам заслужуюць толькi паветы Старадубскi, 
Трубчаўскi, Ноўгарад- Северскi, Мглiнскi i часткаю суседнiя з імi, бо толькi ў iх 
грунты, ўтвораныя на лёссе займаюць значныя прасторы, i толькi тут у часы 
дагiстарычныя скрозь быў стэп, пасьля выцесьнены лесам. У iншых павётах 
спатыкаюцца толькi большыя цi меншыя вастравы лёссавых грунтоў, на якiх 
даўней былi паляны, абкружаныя пушчамi. Ёсьць аднак шмат супольнага ў 
сучасным стане ўсiх  гэтых паветаў: - перад усiм в ысок ая г уш чыня 
насяле нь ня,  ш ырок ае  разь вiць цё  п рамыслрв ась ц i  й  рамё сл аў,  п обач  
з  тым не зав iднае  зе мляро бств а,  н i зк iя  ўрад жаi  ды значны  а дых од 
на ста рану; апроч таго лiнii чыгунак i рэкi зьвязуюць экономiчнае жыцьцё iх , а 
перад усiм гaндaль у адну суцэльнасьць. Шмат асобнасьцяй ёсьць i ў складзе iх 
насяленьня. 

3 другога боку трэба адзначыць, што значныя вастравы лёссавых грунтоў i 
мяйсцовасьцяй з лесастаповым краявiдам ёсьць i ў паветах  што ляжаць далей на 

поўнач, на прасторах  Раданскае раўнiны -Чэрыкаўскiм, Рослаўскiм ды iнш. 
Аднак iхняя значна меншая гушчыня насяленьня, слаба разьвiтае экономiчнае 
жыцьцё прымушаюuь нас разглядаць гэтыя паветы, як асобную краiну- Радань .  

П ав е рх ня Лесастэпу найбольш роўная, значна панiжаная на захадзе. На 
ўсходзе, аднак, у яе ўходзяць адарваныя лапiны Дняпроўскага ўзгор'я, якiя 
ствараюць высокiя, зрэзаныя яpaмi правыя берагi р. Дзясны пад Бранскам i 
Трубчаўскам. Так сама значна павышаная мяйсцовасьць у Навазыбкаўскiм, 
Старадубскiм i Мглiнскiм пав. (Стар адуб ск ае  ўзв ышш о). На берагох  Дзясны 
часамi выступаюць высокiя крэйдавыя скалы, а ў iх  шмат фас ф арыт аў. Рэшта 
краiны моцна нiзiнная, асаблiва Гомельскi павет, заходняя частка якога мае ўжо 
зусiм палескi выгляд, - з аграмад-нымi прасторамi балотаў i лясоў. 

На Стар адуб ск iм узвышшы i ўздоўж правага берагу р. Дзясны залёг лёсс. 
Пад Старадубам на iм стварылiся досiць. ураджайныя шэрыя суглiнкi, якiя й 
займаюць большую часьць Старадубскага павету. Навакол iх  няшырокiм абручом 
ляжаць п адзолiст ыя суг лiнк i  на лёссе. Досiць шырокi паяс гэтых суглiнкаў 
адыходзiць у Мглiнскi й Бранскi паветы; ў апошнiм павеце яны займаюць 
значныя прасторы, пакрываючы высокi правы бераг р. Дзясны. Досiць значныя 
в астр ав ы гэтых самых падзолiстых суглiнкаў на лёссе знаходзяцца i ў 
Трубчаўскiм павеце, а так сама ў Навазыбкаўскiм i Гараднянскiм па-ветах . 
Урэшце ў Суражскiм i Гомельскiм паветах  гэтыя грунты сустракаюцца досiць 
рэдка. 

Левыя берагi рэк звычайна пакрытыя тут шырокiмi палосамi бедных 
п яш чаных  г рунтоў. Дзякуючы гэтаму ўся заходняя i паўднёвая частка 
Гомельскаrа павету, блiзка ўвесь Суражскi, заходняя частка Бранскага i значныя 
прасторы ў iншых паветах  займаюць пяшчаныя грунты, пакрытыя найбольш 
хваёвым борам. Рэшту прастору займаюць суп яск i , ты ў Гомельскiм i  
Гараднянскім паветах  ёсьць досiць многа чаро тав ых  балот аў, а на поўначы 
Гомельскага - кавалак звычайных дзярнновых суглiнкаў на морэннай глiне. 

Апроч хваёвых бароў у лесастэпе сустракаецца шмат ліставых лясоў, 
асаблiва у Старадубскiм пав. У гэтых лясох больш расьце дуб, клён, i то толькi на 
поўначы краiны. Елка тут сустракаецца рэдка, а на паўднi яе зусiм няма; так сама 
мала бярозы, ялаўцу. Наагул тут папраўдзе канчаецца прырода лясное Беларусi i  
далей ужо - стэповая Ўкраiна. Трэба заўважыць, што лясы, якiх  тут даўней было 
вельмi многа, цяпер моцна расьцярэбленыя i з кожным годам iхнiя прасторы 
зьмяншаюцца, зьмяняючыся ральлёю навет на зусiм бе дных  п яш чаных 
г оунтох , з якiх пасьля вецер робiць пяшчаныя выдмы. 

Гасп а дарк а наагул стаiць тут нявысака, асаблiва ў дварох, якiя ня маюць 
заўсёдных парабкоў, а здаюць зямлю п алав iнш чык ам. Годзе сказаць, што, як у 
вёсках , так i ў дварох яшчэ вельмi часта аруць сахою, а ў лясiстых мяйсцовасьцях 
яшчэй дагэтуль часамi паляць ляды, як у самым глухiм Палесьсi. 

У вёсках-жа. перашкодаю гаспадарцы зьяўляецца абш чыннае  
ўлад ань не  зямлё ю, якое не дае магчымасьцi культурнейшым гаспадаром вёскi 
заводзiць палепшаньнi ў гаспадарцы. Ўся вёска мусiць гаспадарыць цi добра, цi 
дрэнна, але адналь-кова. 3 гэтага знаходзяць выхад толькi такi, што выдзяляюць 
лапiны зямлi пры хаце ў кожнага гаспадара, на якiх  ён можа гаспадарыць сваiм 
адумам. На гэтыя лапiны гаспадары вывозяць большую частку гною i сеюць тут 

больш пераборлiвыя i выгаднейшыя расьлiны: ячмень, бульбу, к аноп лi , 
табак у. 

Апошнiя дзьве расьлiны йграюць у гаспадарцы лесастэпу важную ролю. 3 
гаспадаркi йдуць на продаж толькi пянька, або табака. Найбольш канапель 
разводзяць у Стара дубск iм,  Трубча ўск iм, а так сама ў С ура жск iм i  
Мг лiнск iм п ав е тах . Прадаюць пяньку найбольш у Трубчаўску, Почапе, i iнш. 
мястэчках . Гандляры з гэтых мястэчак яшчэ з вясны езьдзяць па вёсках  i даюць 
задаткi на пяньку, пры чым сяляне, ведама, прадаюць яе на самых нявыгадных 
умовах . 

Табак у разводзяць найбольш у М г лiнск iм,  Суражск iм i 
Ста рад убск iм п ав . Разводзяць тут апрача прасьцейшых сартоў яшчэ й 
далiкатны сорт г ундз i . Як каноплямi, так i табакаю найбольш займаюцца сяляне, 
дзеля таго, што гэтыя расьлiны патрабуюць каля сябе шмат клопату. 

Ува ўсiм гэтым краi шмат сеюць г рэчк i . Побач з ёю на захадзе краiны 
шмат мёйсца займае буль ба, значная часьцiна якое йдзе на бравары. 

К лiмат лесастэпу ня вельмi спрыяе гаспадарцы. Ап адк аў тут ме нш , 
чымся ў рэшце Беларусi, часьцей бываюць засух i  i дзьмуць сух iя  ўсх однiя 
в ятры -  сух ав е i.  Гэта часамi нядобра адзываецца на пяшчаных грунтох. 

 
Уся краiна аднак в е ль мi  г уста з а се ле ная, i з гэтага боку займае адно з  

першых мейсцаў у Беларусi. Н айг усь це й засе ле ны Суражск i  п ав е т. 
Галоўная маса жыхараў (85 - 90%) - беларусы, патомкi даў-нейшых 

радзiмiчаў, якiя спрадвеку жылi ля Іпуцi, а пазьней занялi i ўсходнюю частку 
краiны, спустошаную татарамi, аж да самае р. Дзясны i навет за Дзясною. Мова 
тутэйшых беларусаў досіць чыстая й харошая, хаця ў ёй i сустракаецца крыху 
расейскiх слоў. 

Апрача беларусоў у гэтай краiне жывець шмат (да 7%) ст ар ав е раў -  
маск оўцаў, якiя ўцяклi сюды з Маскоўшчыны, дзе iм не давалi  верыць па 
свойму, яшчэ ў ХVII веку. Жывуць стараверы найбольш у вялiкiх  мястэчках - 
пасадах  i займаюцца рамёсламi, гандлем, а так сама прамысловым гароднiцтвам i  
садоўнiцтвам. Найбольш старавераў у Навазыбкаўскiм павеце. - За тое жыдоў у 
лесастэпавай краiне менш, чым на захадзе Беларусi. Так сама, як i там, насяляюць 
яны найбольш месты й мястэчкi i займаюцца гандлем i прамысловасьцяй. 

На ўзьмежжах краiны, а часткаю i ў ёй самой, спатыкаюцца тры народы,  
гэтак блiзкiх па мове, а непадобных па характару i звычаям: - беларусы, ўкраiнцы 
i маскоўцы. Беларусы тутэйшыя - народ працавiты, спрытны i адважны, ня 
гледзячы на сваю досiць нiзкую ўросласьць, благое харчаваньне, бедныя грунты. 
"На тых землях, пiша расейскi географ, з якiх  маскоўцы даўно ужо паўцякалi ў 
адыходныя промыслы, беларусы будуюць свае надзеi з вялiкаю ўпартасьцяй, 
энэргiяй i сталасьцяй36. 

Прамысловасьць лесастаповае краiны моцна разьвiтая. 3 гэтага боку займае 
яна пасьля Бе ласточ чыны друг ое  ме йсца. 

Сярод хвабрыкаў i заводаў важнейшыя суконныя, якiя знахоцзяцца ў 
Клiнцох (Сураж. пав.). Ёсьць так сама вялiкiя хвабрыкi сярнiчак, вялiзарная 

хвабрыка паперы ў Дабрушу, шкляныя гуты (рыс. 135) хвабрыка гарматаў i iншыя 
зялезныя хвабрыкi ў Бранск у, асаблiва-ж шмат ёсьць п е нь к атрап аль ных 
зав одаў i  аляя рняў. Урэшце на паўднi краiны сустракаюцца чынныя й  
дагэтуль цук рав арнi . 

3 рамёслаў у Гараднянскiм i Суражскiм паветах  пашырана ганчарства, ў 
Навазыбкаўскiм павеце шмат шаўцоў. У наддняпроўскiх  мястэчках  будуюць 
судны - дубы,  абш ыв анк i , ў м. Ве тцы - лайбы, а ў п ас.  Ардоне , Суражскага 
пав, - цэлых 8 майстроўняў вырабляюць павозкi. 

Але нi гаспадарка, нi рамеслы, нi хвабрычная прамысловасьць лесастаповае  
краiны ня могуць прахарчаваць усяго яе насяленьня. Дзеля гэтага вельмi 
пашыраны тут адых од на з араб атк i  ў чужыя краг, ў Данёцкiя капальнi, на 
Кубань i г. д.., i п е расяле нь не ў Сыбiр. 

Большая частка паветау лесастэпу адносiлася да Ч арнiг iўск ае  г убэрнi , 
а два паветы - Бранскi й Трубчаўскi лiчыліся ў Ар лоўск ай г уб. Аднак годзе 
навет павярхоўнага агляду гэтага краю, каб прызнаць, што ён з рэштаю 
Чарнiгаўскае i Арлоўскае губэрняў мае вельмi мала супольнага. Розьнiца паміж 
iмi ня толькi тая, што тут жывуць беларусы, а там украинцы, aбо маскоўцы; 
вялiзарныя розьнiцы ёсьць памiж iх у самай прыродзе (там чарназём) i ў 
характары экономiчнага жыцьця. 

 
 
 
 
 
 
 
 
 
 
 
 
 
 
 
 
 
Рыс. 135.  Шкляная гута ў Дзядзькаве, Бранскага пав. 

 
Важнейш ыя мяйсцов ась ц i .  

 

Гомель, - найбольшае места паўднёва - ўсходняе Беларусi, шы-рака 
раскiнуўся на высокiм, абрывiстым беразе Сожу. У старадаўнiя часы было тэта 
адно са значнёйшых местаў у зямлi радзiмiчаў; вялiкаrа палiтычнага значэньня, 
аднак. Гомель тады ня меў. Пачаў ён моцна расьцi толькi ў апошнiм веку. Гэты 
час нале жыў ён да магутных расейскiх  вяльможаў (Румянцавых, пасьля 

Паскевiчаў), якiя дбалi аб яго дабрабыце. Але асаблiва паднялося значэньне 
Гомелю пасьля таго, як праз яго прайшлi чыгункi. За апошнiя дваццаць гадоў 
Гомель вырас утрая; цяпер ён мае каля 100 тыс.  жыхараў. Выгоднае палажэньне 
(рака, чыгункi, якiя разыходзяцца ў 4-х  кiрунках  i, ўрэшце, шоса з Магiлёва на 
Чар-нiгаў), робяць з яго вельмi важны гандлёвы пункт. Гомель вядзе бойкi 
гандаль ле сам,  п янь к ою,  але е м,  салам. Хва-брычная прамысловасьць у 
Гомелi разьвiваецца. Найбольш заводаў па в ырабах  з  др эв а. Ёсьць аднак 
некалькi заводау чыгуновых, цагельняў, маслабойняў, пiльняў. А ў прадмесьцi 
Гомеля Новай Белiцы (на другi бок Сожу) ёсьць вялiкая хвабрыка сярнiчак. 

Памятнiкаў старасьветчыны ў Гомелi мала. Цiкавейшыя будоўлi ды  
памятнiкi адносяцца да пачатку XIX в.,  калi  тут  гаспадарылi 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Рыс. 136. Гомель. Замак i парк. 
 
Румянцавы. Ад iх  застаўся прыгожы замак з вялiкiм рас-кошным паркам i  
багатымi гiстарычнымi колекцыямi (рыс. 136). 

За тры мiлi ад Гомеля, пры р. Iпуцi, знаходзiцца аграмадная Добрушская 
папяровая хвабрыка - князя Паскевiча з l 1/2 тыс. работнiкаў. Для яе руху зужыта 
мiж iншым вялiзарная сiла р. Іпуцi (гл. рыс. 25). 

Вышэй Гомеля, над Сожам, знаходзiцца м-ка Ветка, з 12 т. жыхараў,  
найбольш жыдоў i старавераў. У гiсторыi старавераў гэтае мястэчка мела важнае  
значэньне. Гэта была першая іхняя "слабада" ў Беларусi. Адсюль маскоўскiя цары 

два разы вы-сялялi, забраўшы край, цэлыя дзесяткi тысяч старавераў назад у 
Маскоўшчыну37, але тыя йзноў, пачакаўшы, варочалiся, й Ветка аджывала. Цяпер 
гэта жывое гандлёвае мястэчка. Ёсьць тут каля 10 хвабрыкаў лiнаў (канатаў);  
будуюць таксама лайбы. Разьвітае садоўнiцтва. 

На мяжы Гомельскага i Гараднянскага паветаў знaxодзіцца вялiкi гандлёвы 
"паезд" Дабранка (з 10 тыс. жыхараў), у якім ёсьць некалькi гарбарняў. Гандлюе 
Дабранка найбольш мясною  ск ац iнаю . Над Дняпром, у вельмi харошай 
мяйсцовасьці ў Гараднянскiм пав., на мяжы з Украiнаю знаходзiцца cтарое места 
Любеч. 

 
 
 
 
 
 
 
 
 
 
 
 
 
 
 
 

 
Рыс. 137. Навазыбкау. 

 
Заходнюю частку Гоме ль ск аг а п ав е ту займае шырокi паяс лясоў i  

балотаў, якiя мала што не даходзяць да самага Гомеля. Гэты-ж паяс iдзець i 
ўздоўж Дняпра далей на паўдня у Гараднянскi пав., запаўняючы блiзка ўсю яго 
беларускую частку. Тут, мiж iншым, ляжаць вялiкiя чаротавыя балоты П е рыст а  
i  Замг лай. 

Недалёка ад Дабрушу, ў Навазыбкаўскiм пав., знaxoдзiцца пас. Злынка з 
хвабрыкамi сярнiчак . Такiя самыя хвабрыкі ёсьць i ў Навазыбкаве й яго 
ваколiцах. Навазыбкаў  (рыс. 187) досiць значнае гандлёвае места з 15 тыс.  
жыхараў. У iм, між iншым, знаходзiцца сярэдняя тэхнiчная школа i 
мэтэоролёгiчная станцыя. 

У Навазыбкаўскiм павеце ёсьць яшчэ два вялiкiх  прамысловых пасады:  
Клiмаў  - з шчацiннымi заводамi i аляярнямi i Новы Ропск, дзе шмат рамесьнiкаў - 
шаўцоў. Апроч таго ў двары Сафiяўцы - вялiзная хвабрыка сярнiчак. 

На поўнач ад Навазыбкава, ў Суражскiм пав, знаходзiцца пас. Клiнцы, з 12 
тыс. жыхараў - гэты, як кажуць, беларускi Манчэстэр. Клiнцы - буйны 
прамысловы цэнтр. У самым пасадзе й яго прадмесьцях ёсьць каля 10 
                                                 
37

 Пры iмпэр. Ганьне было выселена 40 тыс. старавераў і пры iмп. Кацярыне ІІ - 20.000 чал. 

сук онных  i ткацкiх  хв абрык аў, некалькi чыгуновых заводаў, гарбарняў, 
маслабойных, вяровачных заводаў. На гэтых хвабрыках працуюць каля 4 тыс. 
работнiкаў i вырабляецца тавараў на некалькi мiлiёнаў рублёў у год. У Клiнцох 
ёсьць так сама шмат дробных рамесьнiкаў - ткачоў. Сам Сураж - невялiкi горад 
над р. Iпуцьцю. Ёсьць у iм картонная хвабрыка. 

Дзякуючы Клiнцоўскаму району Сур а жск iй  п ав . найгусьцей заселены i 
мае найбольш разь в iтую п рамслов ась ць  ува ўсiм Беларускiм Лесастэпе. 

Мг лiнск i  п ав. у гэтай справе застаецца далека ззаду. Сам Мглiн  - 

невялiкае места (8 т ы с. жыхараў) з 3-мя кiрмашамi, на якiх  iдзе торг на п яньк у, 
але й,  ск ац iну. Почап, на р. Судась ц i , пры чыгунцы, - прамысловае мястэчка. 
Вядзе бойкi гандаль пянькою, мае каля 10 пенькатрапальных заводаў i вялiкую 
аляярню. У суседнiм двары вялiзарны сад, табачныя плянтацыi i хмяльнiкi. 

Мглiнскаму i асаблiва Суражскаму паветам нехапае хлеба для 
прахарчаваньня жыхараў. 3 гэтага боку Ста рад убск i  павет знаходзiцца ў 
лепшым палажэньнi i яму свайго хлеба хапае. Старадуб  - цяпер цiхое, заросшае 
садамi места, меў знаходзячыся на самым краi Беларусi, вельмi бурную гiсторыю. 
Гандаль яго з ростам пасадаў зьменшыўся. Гандлюе збожжам i  пянькою. 
Насяленьня каля 12 тыс. Ад ст. Уне ча да Стара-дубу праведзена вузкакалейная 
чыгунка. 

Ста рад убск i  п ав е т мае слаба разьвiтую прамысловасьць. У пас. Ялёнцы 
ёсьць нёкалькi шчацiнных i пенькатрапальная хвабрыка. У Старадубскiм павеце 
разьвiтае хатняе ткацтва палатна й сарпiнак. - 3-пaд с. Рахманава выйшла адна з  
першых Беларускiх  пясьнярак - М. Косiч, якая напiсала й  выдала не калькi 
кнiжок вершаў у мове Старадубскiх беларусаў. 

У Н оўг арад -  Се в е рск iм пав. над р. Дзясною, пры вусьцi р. Судась ц i  
ляжыць мястэчка Грамяч з 3000 жых., дзе спатыкаюцца тры народы - беларускi, 
ўкраiнскi i маскоўскi. На паўдня ад Грамяча, аж да самога Ноўгарад - Северску 
беларусы жывуць перамяшаўшыся з украiнцамi. 

Беларуская частка Трубч аўск аг а п ав . асаблiва вядома са сваей пянькi, 
якая лiчылася найлепшаю ў Расеi. 3 промыслаў тут разьвiтыя лясныя - сплаў па р. 
Дзясьне i будоўля на ей судзiнаў. 
Трубчаўск з 7 тыс жыхараў на высокiм правым беразе Дзясны, мае шмат дробных 
хвабрыкаў: пенькатрапальных, аляярняў, хвабрыкаў лiнаў (канатаў) i вядзе 
значны гандаль п янь к ою  i  але е м, а так сама й ле са м з Адэсаю й Рыгаю. Над 
Дзясною ў надзвычайна прыгожай мяйсцовасьцi, сярод гораў i глыбокiх яроў, 
ляжыць самае ўсходняе беларускае места Бранск (рыс. 138). Вельмi старое гэтае 
места было у даўнейшыя часы (XIV - XV век) апораю Беларуска- Лiтоўскае 
дзяржавы на ўсходзе. Ад сiвое старасьветчыны засталося ў iм крыху памятак, 
сярод якiх асаблiва вызначаецца Сь в е нск i  М анастыр, што стаiць ля места на 
высокий гары, абкружанай ярамi. Манастыр гэты далека вядомы у ўсходняй 
Беларусi: за сотнi вёрст зыходзяцца сюды багамольцы. 

Бранск - значнае прамысловае й гандлёвае места, Ёсьць у iм вялiкi завод 
гарматаў, некалькi пенькатрапальных, канатных заводаў, пiльняў, аляярнаў. 
Бранск ая п рыст ань  на р. Дзясьне сплаўляе шмат ле су,  але ю ,  п яньк i. Як 
раз ад Бранску (процi яго ляжыць вусьце р. Болв ы), Дзясна робiцца судаходнаю, 
бo вышэй яна запруджаная бярвеньнем, якое сплаўляецца па ей розсыпам. Бранск 

урэшце значны й важны чыгункавы вузел: з яго чыгункi разыходзяцца ў 6-х 
кiрунках. 

 
 
 
 
 
 
 
 
 
 
 
 
 
 
 
 
 
 
 
 

Рыс. 138. Бранск над Дзясною. 
 
3 паўночнаrа захаду ў Б ранск i  п ав е т уваходзiць. Дняпроў-скае ўзгор'е, 

на якiм тут знаходзяць вельмi многа фа с фары таў; апроч таго тут на берагох 
Дзясны ламаюць камень, крэйду, вапну. Ўзгор'е цягнецца ўздоўж берагу Дзясны, 
пакрытае досiць ураджайнымi грунтамi i густа заселенае. На захад ад яго, на 
беднай пяшчанай раўнiне разьлеглася Ак улiцк ая п уш ча (каля 80 тыс. дзесяцiн 
лесу), да якой навет праведзена зумысьле чыгунка (Ж ук аўк а - К осаўк а). Лясы 
тут хваёвыя, грунты пяшчаныя, шмат выдмаў; насяленьне вельмi рэдкае, зарабляе 
ў лесе, гонiць смалу, дзёгаць, палiць вугаль i г. д. 

Тым часам, як правы бераг Дзясны ў Бранскiм i Трубчаўскiм пав. высокi, 
зрэзаны ярамi, левы бераг, наадварот, - нiзiнны, роўны, пакрыты пяшчанымi 
грунтамi, на якiх  парасьлi аграмадныя "Бранск iя Лясы", што цягнуuца далёка 
на ўсход у Калужскую губэрню (Жыздрынскi пав.). Лясы гэтыя заселены 
"п але х амi", якiя паводле мовы сваей ёсьць пераходным племям ад беларусаў да 
маскоўцаў, а па звычаям жыцьця найбольш зблiжаныя да беларусаў 38. 

Сярод гэтых лясоў над р.  Болв аю  здабываюць добрую зяле зную  руду;  
тут-жа павырастала шмат вялiкiх  заводаў (Мальцаўскiя заводы) i праведзена 
знарок чыгунка. 3 гэтых за водаў асаблiва важны - рэ ль сав ы, якi вырабляе 

                                                 
38

 Тыпы палехаў добга апiсаныя Тургеневым у "Запiсках Паляўнiчага" i Семёновым у "Живописной 
Россiи" Ад маскоўцаў яны, паводле слоў гэтых аўтараў, гэтак розьняцца, што пасьля некалькi слоў у 
палеху можна пазнаць "чалавека саўсiм асаблiвае пароды". Народ гэты здаровы, працавirы, 
прамысловы. У звычаях, характеры i мове iх ёсьць шмат цiкавых асаблiвасьцяй. 

тавару на 5 мiлiёнаў руб. у год i крышталёвыя ды шкляныя гуты, якiя 
вырабляюць тавару на 1 1/2 мiлiёны. Ёсьць яшчэ некалькi чыгуновых i зялезных 
заводаў. Усе Мальцаўскiя заводы вырабляюць тавараў у год больш, як на 7 
мiлiёнаў руб. Цэнтр гэтых заводаў знаходзiцца ў с. Дзядзькаве, Бранскага пав., 
(рыс. 135), а к ап аль нi  руды (шахты) найбольш у Ж ыздрынск iм п ав. 

 

РАДАНЬ  (ПАЎДНЁВАЯ МАГІЛЁЎШЧЫНА). На поўнач ад краiны 
Беларускага Лесастэпу ляжыць рад паветаў, рэдка заселеных, з благiмi, найбольш 
пяшчанымi, грунтамi: Рагачоўскi,  Быхаўскi, Чэрыкаўскi, К лiмавiцкi  i Рослаўскi. 
Маюць яны, аднак, шмат супольнага з толькi-што разгледжанаю краiнаю 
Лесастэпу, асаблiва з яго пяшчанымi лясiстымi  мяйсцовасьцямi, якiх  там гэтак 
шмат на захадзе ды ў далiнах  рэк. 3 другога боку i ў Раданi сярод безканечных 
пяскоў, паабрастаўшых хваiною спатыкаем мы нярэдка, асаблiва на ўсходзе 
краiны, значныя вастравы багатых лёссавых грунтоў, на якiх  у старадаўнiя часы 
пэўне былi паляны сярод бязьмежных пушчаў. 3 гэтае прычыны Радань навет 
можна было-б лiчыць часткаю лесастэпу. Аднак успомненыя вастравы лёссавых 
грунтоў займаюць тут значна меншыя прасторы, чым на паўднi. Тады, як на 
паўднi ў часы дагiстарычныя i на пачатках  гiсторыi паляны йгралi значную ролю 
i, быць можа, панавалi над пушчаю, тут было бязумоўнае панаваньне пушчы. 
Сярод гэтых то пушчаў над Сожам жыла галоўная маса пляменi радзiмiчаў, дзеля 
чаго мы й назвалi  краiну гэтую Радань ню , зямлёю радзiмiчаў. Пашыраючыся 
адгэтуль, на ўсход i паўдня, радзiмiчы колёнiзавалi Беларускi Лесастэп i дайшлi 
да Дзясны. Такiм чынам памiж абедзьвяма краiнамi ёсьць, навет пэўная 
племянная i гiстарычная сувязь. Аднак i розьнiцы вялiкiя - гушчыня насяленьня 
ў Раданi значна меншая, i склад яго - чысьцейшы беларускi, прамысловасьцi 
блiзка што няма, гандаль слабы i г. д. Усё гэта стварае з Раданi, прынамся пры 
сучасным яе палажэньнi - асобную краiну. 

Паўночную мяжу краiны творыць Дняпроўскае ўзгор'е. Паверхня краiны 
роўная (Рад анск ая раўнiна), ды вельмi ступянёва зьнiжаецца ад Дняпроўскага 
ўзгор'я на паўдня, аж да ўзгор'яў Лесастэпу. Толькi правыя берагi рэк значна 
паднятыя над ваколiцаю. Ўсход краiны (Рослаўскi павет) высака падняты i  
ўзгоркаваты з тае прычыны, што ў яго заходзяць часткi Дняпроўскага ўзгор'я 
(Росла ўск iя  вышынi), адыходзячыя сюды ад Ельнiнскага Вузла. Самаю нiзкою 
часткаю краiны зьяўляецца Захад яе, - Быхаўскi i Рагачоўскi паветы, якiя маюць у 
сабе шмат п адобнага да суме жнага Палесься, але адзначаюцца ад апошняга 
большай гушчынёю насяленьня. 

Важнейшымi рэкамi краiны зьяўляюцца: Сож, якi са сваiмi прытокамi  
Астро м,  Бе сядзь дзю  ды I п уць цю  абвадняе большую, ўсходнюю часьць 
краiны i Дняп ро з  Друць цю , якiя маюць вялiкае значэньне для заходняе 
часткi. 

Паводле г рунтоў краiну можна лiчыць пераходнаю. На ўсходзе яе 
трапляецца досiць часта лёсс. Дзярнов ыя суг лiнк i  на лё ссе  займаюць 
значныя прасторы ў Рослаўскiм павецe а на мяжы Клiмавiцкаrа i Чэрыкаўскага 
паветаў ляжыць навет досiць значны востраў ш эрых  суг лiнк аў. 3, поўначы 
заходзяць звычайныя дзярновыя rуглiнкi на морэнных  г лiнах  i займаюць 
значную часьць прастору, якi ляжыць памiж Сожам i Дняпром. Урэшце, з захаду 

заходзяць у краiну аграмадныя прасторы пяскоў i балотаў. Яны займаюць заходнi 
задняпроўскi кавалак краiны, робячы там саўсiм палескую мяйсцовасьць. А так 
сама пяшчаныя грунты займаюць блiзка ўв е сь  п растор, якi ляжыць на ле в ым  
бе разе  Сожа, апрача востраву шэрых суглiнкаў. 

У Рослаўскiм павеце, ня гледзячы на яго паднятае палажэньне 
спатыкаецца шмат балотаў - iмшараў. 
Супяскаў найбольш у Рослаўскiм павеце, у Рагачоўскiм пав., мамiж Дняпром i  
Сожам, i ў Быхаўскiм пав. - на правым беразе Дняпра. 

Апроч таго над Дняпром i Сожам моцна разьвiтыя рачныя наносныя 
грунты. Пяшчаныя грунты тут, як і ўсюдых, найбольш занятыя хваёвымi барамi. 
Ў Раrачоўскiм-жа пав. спатыкаецца досiць многа лiставых - дубовых i iншых 
лясоў. 

Лясоў у краiне ёсьць, наагул кажучы, досiць многа. Саўсiм нядаўна 
Радань можна было назваць Палесьсем. Цяпер лясы вельмi моцна 
падцярэбленыя. За апошнiя 20 гадоў, прыкладам, прастор лясоў у Чэрыкаўскiм 
павеце зьменшыўся на палавiну i гэты павет стаўся адным з найбольш бязьлесных 
у Беларусі. 

Вызначаючыся сярод суседнiх  краiнаў сваiм рэдкiм насялень-нем, паветы 
Раданi з гэтага боку розьняцца i мiж сабою. 

 
 
 
 
 
 
 
 
 
 
 
 
 
 
 
 
 
 
 
 

Рыс. 139. У Магiлёускай вёсцы Таечкi (прыяцелькi). 
 
Найгусьцей заселены Клiмавiцкi павет, найрадзей Быхаўскi i Рагачоўскi, 

якiя з'яўляюцца пераходнымi да Палесься. Рэдкая нася-лённасьць краiны 
тлумачыцца мiж iншым недахватам зялезных дарогаў, якiя йдуць толькi праз 
Рослаўскi ды заходнiя часткi Бы-хаўскага й Рагачоўскага паветаў. Усход-жа 
абодвых апошнiх  паветаў, i навет цэлыя Клiмавiцкi i Чэрыкаўскi паветы зусiм 

ня маю ць  чыг унак  на сваiх  прасторах . Ад паветавага места Чэрыкава да 
чыгункi найблiжэй 75 вёрст. Да таго-ж па Сожы параходы ходзяць толькi да 
Прапойску. Толькi ш осы крыху аджыўляюць гэтую глухую краiну, асаблiва 
Маскоўска - Варшаўская, якая йдзе якраз цераз сярэдзiну Раданi. 

Недахват шляхоў вельмi блага адбiваецца на экономiчным жыцьцi. 
Гасп а дарк а стаiць у краiне нiзка. У Клiмавiцкiм i Чэрыкаўскiм паветах , 
напрыклад, гаруць сахамi, а плуг толькі пачынаюць заводзiць. 

3 прычыны пяшчаных грунтоў усюды сеюць шмат г рэчк і  ў буль бы. У 
Чэрыкаўскiм i Клiмавiцкiм паветах  бульбы сацзяць мала. За тое грэчкi там 
надзвычайна многа. Ў усходняй часьцi краю так сама, як i ў суседнiм лесастэпе, 
сеюць шмат к анап е ль  i прадаюць пяньку. У Рослаўскiм павеце сеюць шмат 
лё ну. У заходнiх  паветах добра разьвiтае садоўніцтв а, шмат прамысловых 
садоў, а ўва ўсёй краiне наагул - пчалярства. Х атнiя ра мё слы i  п ро мыс лы ў 
краiне пашыраныя, асаблiва ў К лiм ав iцк iм п ав . Хатняе ткацтва вельмi пашы 
ранае ўжо дзеля таго, што сяляне тут найбольш носяць вопратку свайго вырабу.  
Моцна разьвiтыя лясныя промыслы й рамёслы дзераўляных вырабаў - усялякага 
судзьдзя й начыньня, пaвозак, рашотаў, бёрдаў, гонтаў, сталярка. Шмат людзей 
маецца драньнём лыкаў, гонiць смалу й дзёгаць. Дзе-ня-дзе займаюцца 
ганчарствам, палюць вапну. А у Рослаўскiм павеце здабываюць фасф арыты,  
вельмi карысныя для гнаеньня зямлi, i мелюць iх у спэцыяльных млынох. 

Х в абрычная п рамыс лов ась ць  разьвiтая вельмi слаба. Найбольш у 
краiне ёсьць бравароў, асаблiва ў Клімавіцкiм, Рагачоўскiм i Рослаўскiм пав. 
Шмат ёсьць так сама пiльняў i шкляных гутаў. Хвабрычная прамысловасьць 
найбольш разьвiтая ў Рослаўскiм павеце, дзе на хвабрыках працуе каля 2000 
работнiкаў, тым часам, як iншыя паветы маюць толькi па некалькi сотняў 
хвабрычных работнiкаў. 

Нi гаспадарка, нi прамысловасьць краiны у iхнiм цяперашнiм стане ня 
могуць прахарчаваць усяго прырастаючага насяленьня. Дзеля таrо тут надта 
пашырыўся адых од на стар ану, асаблiва на Данецкiя капальнi, i 
п е расяле нь не  Найбольш моцны адыход з Клiмавiцкаrа, Чэрыкаўскага i 
Рослаўскага паветаў. 

Гiсторыя  Радзiмiчаў мала дасьледжаная. Аб багатай п адзеямi  
мiнуўшчыне краiны сьведчаць толькi старыя гарадзiшчы, ды курганы, раскiданыя 
сярод лясоў i непраходных балотаў. Па беразе Дняпра ў межах краiны курганы 
цягнуцца без перарыву. 

 
Ва жне йш ыя мяйсцов ась ц i .  Рослаў даўней быў значным гандлёвым цэнтрам:  
таргаваў воскам i мёдам з Нямеччынай. Цяпер таргуе найбольш збожжам,  
ляснымi  тав а рамi  i  п янь к ою . Хвабрычная прамысловасьць слабая - ёсьць 2 
аляярнi ды 2 гарбарнi. Жыхараў каля 20 тысячаў. 

3 мястэчак Рослаўскага павету трэба адзначыць Рагнедзiна, (на пaўд. -  
ўcxoд. ад Рослаўля), у якiм ёсьць каля 1 1/2 тысячы пра-мысловага й гандлёвага 
насяленьня. У Рагнедзiне ёсьць дзьве аля-ярнi. гарбарня, пенькатрапальны завод i 
iнш. Гандлюе мястэчка х ле бам,  п яньк ою  i  але е м.  

Недалёка ад мястэчка, пры в. Сешчы, здабываюць фасф арыты i тут ж а iх  
мелюць на невялiкiх заводах. 

Рослаў ск i  п ав е т ляжыць у мяйсцовэсыдi досiць высака паднятай, на 
ўзгор'i, якое стварае тут правы высокi бераг Дзясны, працякаючае па ўсходняй 

мяжы павету, i дзёлiць тут басэйны Дзясны й Сожу. Ня гледзячы на тэта, павет 
моцна ба лоц iсты. Балоты тут найбольш iмховыя. 3 грунтоў найбольш 
пашыраныя лёгкiя супяскi ды пяскi. Каля Рослаўля, нэ ўсход ад яго, ёсьць 
шырокi паяс грунтоў ураджайных, суглiнiстых, ляжачых i на лёссе, i на морэнных 
глiнах. 

Рослаўскi павет адз iн  з  пе рш ых  у Беларусi п а св аiх  мiнэраль ных 
баг аць цях . У iм знаходзяцца самыя значныя залежы фа сф ары таў. Апроч 
фасфарытаў, здабываюць тут яшчэ буры вугаль, горны воск, зялезную руду i г. д. 

Прамысловасьць досiць разьвiтая. Пашыраны ўсякiя лясныя промыслы (ў 
павеце шмат лясоў). Сярод хвабрыкаў найбольшае эначэньне маюць шк ляныя 
г уты (ёсьць вялiкая гута з 350 работнiкамi i некалькi малых), п iль нi  й 
брав ары. Спатыкаюцца гарбарнi, аляярнi i iнш. Даўней былi тут i цук рав арнi . 

У гаспадарцы важнае мейсца займаюць к аноп лi  й  лё н, а так сама бульба.  
Досiць разьвiтае пчалярства. Даўней павет далека быў вядомы з свайго мёду й  
воску. 

Суседнi з Рослаўскiм К лiмав iцк i  п ав е т, - адзiн з най-бяднейшых у 
Беларусi. Блiзка ўвесь павет пакрыты пяшчанымi грунтамi i толькi на паўднёвым 
захадзе, над р. Бе се дзь дзю, знаходзiцца востраў ш эрых  суг лiнк аў. У павеце 
досiць пашыраныя х атнiя рамё слы, хвабрычная-ж прамысловасьць разьвiтая 
вельмi слаба. Гаспадарка стаiць нiзка; значная частка насяленьня шукае 
зарабаткаў на старане. 

Паветавае места Клiмавiчы  - вельмi маленькае (8 тыс. жыхараў) i цiкавага 
у iм мала. 3 мястэчак найбольшыя - Шумячы, Хацiмск  i Касьцюковiчы. Шумячы 
(з 5  тыс. жыхараў) i Хацiмск ляжаць на мяжы Рослаўскаrа павету. Касьцюковiчы 
ляжаць над Беседзьдзю, ўпрыrожай мяйсцовасьцi. Ў Шумячох i Касьцюковiчах 
досiць разьвiтае гарбарства. 

Ч эрык аўск i  павет мае шмат супольнага з Клiмавiцкiм. Сож дзелiць павет 
на паўночную i  паўднёвую частку. Паўднёвая мае такiя-ж бедныя, як i у 
Клiмавiцкiм пав. пяшчаныя грунты, з раскiданымi сярод iх  астраўкамi  ш эрых  
суг лiнк аў. Паўночная палавiна павету мае лепшыя, суглiнiстыя грунты. Ня 
гледзячы на тое, i тут гаспадарка стаiць нiзка, прамысловасьць няразьвiтая, 
пашыраны адыход на чужыну. Галоўная прычына - дальнасьць чыгункаў. 

Апроч самага Чэрыкава (з 5 тыс. жыхараў) досiць старога, але закiнутага 
гарадка над Со жам, у павеце лiчуцца важнейшымi мястэчкамi Крычаў i  
Краснапольле. 

Крычаў  (рыс. 140) на высокiм беразе Сожу - вельмi старое мястэчка, якога, 
лiчуць, залажылi Крывiчы, дзеля чаго ён нiбы й называўся К рыв iчаў. Цяпер у iм 
6 т ы  с. насяленьня, вядзецца досiць бойкi гандаль збо жжа м,  п янь к ою , 
лё нам. Ёсьць 4 гарбарнi. 
Краснапольле, невялiкае мястэчка на паўднi павету, мае ў сабе некалькi 
прамысловых закладаў, мiж якiх вызначаецца картонная хвабрыка. 

Бых аўск i  п аве т у заходняй сваёй часьцi мае пяшча-ныя грунты, а у 
ўсходняй, памiж Дняпром i Сожам, найбольш суглiнiстыя. У iм захавалася досiць 
многа лясоў. Насяленьне жыве ня вельмi густа. Разьвiты лясныя промыслы, а 
хвабрычныя слаба. Шляхоў досiць многа: - чыгунка, 3 шосы, рэкi - Дняпро i - 
Сож. Гаспадарка стаiць тут ляпей, чым у двох папярэднiх паветах . 

Рыс. 140. Крычаў. 
 

Стары Быхаў над Дняпром быў некалiсь аднёй з мацнейшых крэпасьцяў 
Беларусi. На памяць аб гэтым часе засталiся толькi земляныя валы, нёкалькi 
старых гарматаў ды замак тутэйшых магнатаў - Сапегаў, у якiм маскоўскiя ўлады 
зрабiлi вастрог (рыс. 141). Ёсьць тут дробныя гарбарнi i аляярнi. Насяленьня каля 
7 тыс. чал. 

3 мястэчак Быхаўскага павёту найбольшае - Прапойск, якi ляжыць над 
Сожам i мае прыстань. Тэта стары горад Радзiмiчаў. Недалёка ад яго знаходзiцца 
р. П iш чана, над якою Радзiмiчы былi ў бiтве пераможаныя ваяводаю кiеўскiм 
Воўчым Хвастом, пасьля чаrо гэтае беларускае плямя на заўсёды страцiла сваю  
самастойнасьць. У Прапойску ёсьць нёкалькi дробных заводаў (кахляныя, 
канатныя ды iнш). Значны гандаль лесам. Рогачоў  належыць да местаў, якiя за 
апошнія гады, пасьля правядзеньня чыгунак, вельмi моцна ўзрасьлi. Насяленьве 
Рагачова вырасла у 3 разы; цяпер яго лiчыцца каля  25  тыс.  Ляжыць  Рагачоў  у 
 
 
 
 
 
 
 
 
 
 
 
 
 
 
 

Рыс. 141. Стары Быхаў. Замак. Валы. 

Рыс. 142. Ж л о б i н. 
 
прыгожай мяйсцовасьцi, на правым беразе Дняпра, пры вусьцi Друцi. Вядзе 
значны гандаль ле сам i  яблык амi ; прамысловасыдь у iм разьвiтая слаба. 

3 мястэчак Рагачоўскага пав. вызначаюцца: Ж лобін i  Ч ачэрск . 
Жлобiн  (рыс. 142) над Дняпром пры вузлавой станцыi чыгункi, досiць 

вялiкае мястэчка i прыстань. Вядзе Жлобiн значны гандаль х ле бам,  п янь к ою , 
лё нам i  ле сам. Жыхараў больш 3 тыс. чал. Выгоднае географiчнае палажэньне 
абяцае яму шырокае разьвiцьцё. 

Чачэрск , у досiць глухой мяйсцовасыдi над Сожам, з параходнаю  
прыстаньню. Мястэчка гэтае досiць старое. Есьць тут вельмi цiкавы будынак 
ратушы, на 4 паверхi, пабудаваны ў готыцкiм стылю. Чачэрск скупляе ў ваколiцы 
х ле б,  п яньк у й лё н. 

Раг ачоўск i  п ав е т мае грунты найбольш пяшчаныя й су-пяшчаныя, i 
толькi на паўднi яго трапляюцца часамi суглiнкi У заходняй часьцi, суседняй з 
Палесьсем, шмат чаротавых балотаў. Лесу досiць многа. Населены слаба. 
Гаспадарка вядзецца досiць добра, садзяць шмат буль бы, моцна разьвiтае 
садо ўнiцтв а, пры чым ш мат яблык аў в ыв оз iлася нав е т з аг ран iцу. У 
павеце досiць многа пiльняў, бравараў i крахмальняў. Ёсьць так сама вялiкая 
шкляная гута. Шмат насяленьня зарабляе ў лесе i на сплаве. 

 
__________ 

VII. Дняпроускае  узгор'е . 

 
На паўночны захад ад верхняга й сярэдняга Сожу мяйсцо-васьць значна 

вышэе, робiцца зыбiстаю. 3 Раданскае лясiстае раўнiны мы падыймаемся на 
Дняпроўскае ўзгор'е, густа заселенае i малалеснае. Дняпро, аднак, дзёлiць паветы, 
што ляжаць на гэтым узгор'i на дзьве краiны, мiж якiмi ёсьць значныя розьнiцы. 
Тады, як леваберажныя паветы (Мсьцiслаўшчына) асаблiва вызначаюцца 
гушчынёю свайго насяленьня, земляробскiм характарам i малалеснасьцяй, 
праваберажныя паветы (Варшанская краiна) маюць усе гэтыя прыметы значна 
слабей выяўленымi; лясоў там, прыкл., ня менш, чым у Раданi. Варшанская 
краiна наагул па прыродзе сваей зьяўляецца пераходнаю да сумежных морэнных 
краiнаў Вiцебшчыны ды Полаччыны. За тым-жа мы будзем разглядаць абедзьве 
гэтыя краiны асобна. 

 
__________ 

 
МСЬЦIСЛАУШЧЫНА  Мсьцiслаўшчынаю мы называем землi, што ляжаць  

на Дняпроўскiм узгор'i, на ўсход ад Дняпра, а значыць паветы Гарэцкi, 
Мсьцiслаўскi, Ч авускi, Магiлёўскае губэрнi, ды Красенскi пав. Смаленскае губ. 
Мяйсцовасьць тут мае няроўны, ўзгоркаваты, а часамi й моцна пасечаны выгляд. 

Дняпроўскае ўзгор'е ў Мсьцiспаўшчыне даходзіць высачынi 120 сажняў.  
Далiны рэк зрэзуюць яго ўва ўсiх  кiрунках, адкрываючы часта старыя 
геолёгiчныя пласты i значна прахарошуючы мяйсцовасьць. Дняпро служыць 
мяжою Мсьцiслаўшчыны з поўначы и захаду. Левы бераг яго, належачы да 
краiны, - высокi, стромкi, зрэзаны ярамi. 

Мсьцiслаўшчына славiцца ўраджайнасьцяю грунтоў. Блiзка што па ўсёй 
краiне заляглi багатыл суглiнкi. Прычынаю iх  ураджайнасьцi лiчаць тое, што пад 
грунтам ляжаць тут слаi маргелю. Толькi каля большых рэк цягнуцца шырокiя 
паясы пяскоў. Сустракаюцца так сама й супяскi. Ўрэшце каля Мсьцiславу ёсьць 
досiць вялiкi востраў лёссу, на якiм ляжаць шэрыя суглiнкi. Гэта бадай цi не самы 
паўночны востраў лёссу ў Беларусi. - Балотаў сустракаецца мала i займаюць яны 
невялiкiя прасторы. Так сама блiзка няма й вазёраў. 

У лясох  Мсьцiслаўшчыны расьце найбольш елкi (на захадзе). На ўсходзе 
краiны, (Мсьцiслаўскi пав.), у лясох вельмi многа бярозы. Лясоў тут наагул 
небагата, - каля 25% агульнага прастору. Займаюць яны, ведама, горшыя грунты, 
бо лепшыя - даўно расьцярэбленыя i заворатыя. Найбольш лясiсты павет Чавускi, 
але й там лясоў ня больш 28%. 

К лiмат  Мсьцiслаўшчына мае ўжо досiць халодны. Сярэдняя гадавая 
тэмпэратура каля +4,50. Да таго-ж клiмат гэты ўжо зблiжаецца крыху да 
контынэнтальнага клiмату Маскоўшчыны. Некаторыя географы лiчаць, навет, 
што ўжо на ўсход ад Мсьцiслаўшчыны клiмат мае выразна - контынэнтальны 
характар39. Ападкаў бывае ў сярэднiм кяля 500 мiлл. ў год. Садам i наагул 

                                                 
39

 'З гэтым згодзiцца нельга; гл. клiмат Смаленшчыны. 

гаспадарцы тут ужо значна шкодзяць позьнiя (ў канцы вясны) прымаразкi. 
Мсьцiслаўшчына - тыповая зе мляробск ая к раiна. Гасп ад арк а тут,  

аднак, стаiць ня вельмi высака. Галоўная прычына гэтага - адсутнасьць шляхоў. 
Гэтую багатую краiну не пераразае нi адна чыгунка, а нi шоса. Ўсе чатыры 
паветавыя месты ляжаць за дзесяткi вёрст ад блiжэйшае станцыi. Вадзяныя шляхi 
так сама маюць малое значэньне. Дняпро й Сож iдуць па мяжы краiны, а больш 
значных судаходных рэк няма. Няма ў краiне й вялiкiх  местаў. Пры такiх 
варунках збыт прадуктаў гаспадаркi ня лёгкi, а дзеля таго i стаiць яна нявысака. У 
сялянскiх гаспадарках  часта яшчэ аруць сохамi, аб палепшаных машынах ня 
знаюць, штучных гнаёў ня ўжываюць. Аднак блiжэй да зялезных дарогаў 
гаспадарка выглядае лепш. У кожным разе гаспадарка далей на ўсход - яшчэ 
горшая. 

3 ярыны сеюць тут шмат аўсу,  ячме ню  й буль бы. У Мсьцiслаўскiм 
павеце сеюць вельмi многа грэчкi (на паўднi павету, за Сожам, ляжаць пяскi), а у 
Красенскiм сеюць шмат лёну. Ў гэтых-жа двох паветах  сеюць шмат канопляў. 

Садо ў у краiне шмат, асаблiва ў Красенскiм пав. Трапляюцца й вялiкiя 
прамысловыя гароды. 

Гадо ўля скацiны i коней пастаўлена досiць добра. Ёсьць шмат скацiны 
палепшаных пародаў. У Красенскiм павеце разьвiта сыраварэньне i выраб масла. 
  3  мiнэраль ных  баг аць цяў, якiя мае краiна, трэба адзначыць перад усiм 
глiны, якiя ў некалькiх  мяйсцох далi магчымасьць. разьвiцца кахельным i 
ганчарным рамёслам. Здабываюць тут так сама вапну - каля Мсьцiславу, Дрыбiна 
(Чавускага пав.). У Kрасенскiм (каля в. Пацёмкiна) i Гарэцкiм пав. знаходзяць 
охру. Урэшце ў Мсьцiслаўскiм павеце (каля в. Вялiкае Слабады) i ў Чавускiм 
(каля в. Слабады) ёсьць зялезiстыя крынiцы. 

Х в абрычная п рамы слов а сь ць  у краiне нязначная. Топькі ў Гарэцкiм 
павеце ёсьць ткацкiя хвабрыкi - ў м. Дуброўне , i кахляныя - ў м. Копысi. Ёсьць 
яшчэ досiць бравароў. 

Дзякуючы сваiм прыродным асобнасьцям, краiна з а се ле на была вельмi  
рана. Гісторыя застае тут ужо гарады крывiчоў, (а на паўднi - радзiмiчаў), якiя 
былi ў зале жнасьцi то ад Полацку то ад Смаленску. Асаблiвае ролi, аднак у 
гiсторыi краiна ня йграла; як i цяпер, была яна ўвесь час досiць глухою стараною. 
- Цяпер краiна заселена досiць густа, шмат гусьцей, чым усе iншыя краiны 
навакола. На 1 кв. вярсту выпадае да 60 чал. (у Гарэцкiм пав.). Насяленьне ўсё - 
чыста беларускае, апрача жыдоў, якiх  тут жыве, агулам лiчачы, каля 10% (у 
Красенскiм пав. жыдоў няма саўсiм). 

У заходнiх  паветах  краiны ёсьць шмат мястэчак, у якiх  квiтнуць рамёслы i  
йдзе бойкi гандаль. У Красенскiм пав., як i у ўсёй Смаленшчыне i ў Расёi, 
мястэчак няма, Гэта вельмi дрэнна адбiваецца на яго экономiчным жыцьцi. 
Гандаль там iдзець найбольш на ярмарках , якiя ад часу да часу зьбiраюцца ў 
большых вёсках . 

Ва жне йш ыя мяйсцов ась ц i . Мсьцiслаў  (рыс. 143), - адно з старэйшых 
беларускiх  местаў. Успамiнаецца аб iм першы раз у ХІІ веку. Быў ён сталiцаю  
асобнага князьства, пасьля. належыў да Смаленскага князьства i ўрэшце апынуўся 
пад Лiтвою. У XVI веку яго зрабiлi галоўным местам Мсьцiслаўскаrа ваяводзтва, - 
самае ўсходняе з земляў Рэчы Паспалiтай. Дзякуючы такому свайму палажэньню, 

шмат цярпеў Мсьцiслаў ад маскоўцаў. I дагэтуль яшчэ народ, помнiць аб 
страшной "Трубяцкой paзьнi". 

У 1654 г., калi Масква сабралася з сiламi, каб адабраць Ўсходнюю Беларусь, 
цар Аляксей паслаў ваяводу Трубяцкога на Мсьцiслаў. Быў Мсьцiслаў тады 
багатым i вялікім местам, разы ў тры большым, чым цяпер. Пасьля героiчнае 
абароны (рыс. 144) Мсьцiслаў паддаўся. Тады люты маскоускi ваявода загадаў 
перабiць усiх  жыхараў места, што i было споўнена. Мала каму ўдалося ўцячы i  
схавацца. 3 таго часу мсьцiслаўцаў сталi называць "недасекамi". 

У нашыя часы Мсьцiслаў - невялiкi правiнцыяльны гарадок, - з 10 тыс.  
жыхараў; вядзе гандаль пянькою, збожжам i коньмi. Ляжыць Мсьцiслаў ў вельмi  
прыгожай мяйсцовасьцi, зрэзанай ярамi. Гістарычных памятак засталося ня шмат.  
Засталася высокая, абкружаная глыбокiм ровам, Замковая гара. Ёсьць яшчэ i 
другая замковая гара, - Дзяв очая г ара, дзе ў часы паганскiя была пэўне  
бажнiца. З старых будынкаў ёсьць касьцёл i празаслаўны Тупiчаўскi (ў 
прадмесьцi Тупiчаве) манастыр, пабудаваны ў XVI веку. 

 
 
 
 
 
 
 
 
 
 
 
 
 
 
 
 
 
 
 

Рыс. 143. Мсьцiслаў. 

 
3 мястэчак Мсьцiслаўскага пав. найцiкавейшае Хiславічы . Ляжыць яно над 

р. Сожам, на мяжы з Рослаўскiм пав. Жыхараў у iм каля 5 тыс. Хiславiчы вядуць 
торг збожжам i лёнам, скупляючы iх , галоўным чынам, у суседнiх  Рослаўскiм i 
Красенскiм паветах. 

М сь ц iслаўск i  п ав . - чыста земляробскi. На паўночным захадзе мае ён  
грунты суглiнiстыя, далей на паўдня, - аж да Сожу, йдуць шэрыя суг лiнк i  на 
лё ссе , а за Сожам ляжыць значны кавалак бедных пяшчаных грунтоў. Сяляне 
сеюць шмат канапель i грэчкi. 

У Чавускiм павеце ёсьць некалькi вельмi старых мястэчак, як прыкладам,  
Радамля, даўней дocіць вялiкiе места, як лiчаць навет, сталiца радзiмiчаў. Цяпер 
толькi старое гарадзiшча прыпамiнае аб мiнуўшчыне. Чавусы  -  так сама досiць 
стары гарадок, з 6 тыс. насяленьня. Вырас ён, як i некаторыя iншыя мястэчкi на 
ўсходзе Магiлёўшчыны, каля каталiцкага манастыру; манастыру гэтага даўно ужо 
няма: яго закрылi расейцы ў мiнулым веку. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
Рыс. 144. Узяцьце Мсьцiславу ў 1654 г. маскоускiм войскам. 

(направа - Замковая Гара з Замкам). 

 
 

Найбольш жывое мястэчка у Чавускiм павеце - гэта Дрыбiн. Насялёньне 
гэтага мястэчка й яго ваколiцаў досiць прамысловае. Займаецца яно апроч 
гаспадаркi, вырабам кахляў, усякiмi дзераўлянымi вырабамi, а галоўнае  
ш ап ав аль ств ам. Дрыбiнскiя шапавалы слаўныя на ўсю ўсходнюю Беларусь. 
Робленыя iмi шапкi маге ркi  толькi апошнiя часы пачала выцясьняць з ужытку 

хвабрычная тандэта. Заходняя частка Ч ав у ск аг а павету накрытая лёткiмi 
пяшчанымi i супяшчанымi грунтамi, на якiх  яшчэ засталося шмат лесу. Рэшта-ж 
павету мае суглiнiстую зямлю i чыста земляробскi характар. Такi-ж характар мае  
й суме жны з Чавускiм, Га рэцк i  п ав е т. Гаспадарка тут стаiць досiць добра,  
дзякуючы ўраджайным грунтом i больш выгоднаму збыту: ў павеце ёсьць шмат 
вялiкiх мястэчак, ды й чыrункi блiзка праходзяць. Грунты Гарэцкага павету 
суrлiнiстыя i толькi ўздоўж Дняпра цягнуцца пяскi. 

Горкi (або Гарыг орк i ) - найбольш слаўныя сваймi школамi. Даўней быў 
тут вышэйшы агрономiчны iнстытут, якi меў вялiкае значэньне ў экономiчным i  
культурным жыцьцi Беларусi. Сярод прафэсараў яго былi такiя наўчоныя, як 
Людагоўскi, Стэбут ды iнш., якiх працаю створана расейская агрономiчная 
навука. У 1863 г. расейцы закрылi Гарыгарэцкi Iнстытут i перанесьлi яго габiнэты 
ў Пецярбург. А на мейсцы iнстытуту адкрылi сярэднюю ўжо агрономiчную  
школу, якая iстнуе й дагэтуль. Пры школе ёсьць завод гаспадарскiх  машынаў, 
конскi завод, вялiкi фруктовы сад i цудоўны парк. Iстнуе апроч таго ў Горках  
каморнiцкая школа. - Жыхараў у Горках каля 7 тысячаў. 

На захадзе Гарэцкага пав. над Дняпром ляжыць старасьвецкае места 
Копысь, з 4 тыс. жых. Iстнаваў ён яшчэ ў XI веку i належыў тады да Полацку. 
Пасьля яго шмат разоў палiлi маскоўцы. Са старасьветчыны тут засталося 
дагiстарычнае яшчэ гарадзiшча i вельмi старая (найстарэйшая ўва ўсёй 
Магiлёўшчыне) царква. - Копысь у нашыя часы найбольш славен сваймi  
кахлянымi заводами якiх  у iм ёсьць больш дзесятку i на якiх  працуе каля 500 
работнiкаў. Ёсьць апроч таго пры iм прыстань на Дняпры. 

Дуброўна, з 8 тыс. жыхараў, знаходзiцца ў вясёлай мяйсцо-васьцi сярод 
вялiкiх  лясоў. Мястэчка гэта асаблiва вядомае тым, што тут спрадвеку ткуць 
жыдоўскiя талясы (рэлiгiйная адзежына). Iстнуе некалькi ткацкiх хвабрыкаў, 
спамiж каторых адна вялiкая, з 500 работнiкамi. Апроч таго ля мястэчка 
здабываюць вапну. На Дняпры ёсьць тут бойкая прыстань i вэрф, дзе будуюцца 
баркi. У ваколiцах разьвiтае садоўнiцтва. 

Урэшце на мяжы з Красенскiм паветам знаходзiцца мяст. Ляды , ў якiм каля 
8 тыс. жыхараў. Гэта вельмi гандлёвае мястэчка. Таргуе найбольш пянькою й 
лёнам. Ёсьць у iм вялiкi завод, дзе трэплюць пяньку. 

У Красенскiм павеце, як мы ўжо казалi, няма мястэчак i няма таго бойкага 
тарговага элемэнту, якi найбольш аджыўляа няшыя мястэчкi, - жыдоў. Дзеля 
гэтага з гандлёвага боку Красенскi павгт цягне да мястэчак сумг жных павгтаў: 
Гарэцкага i Мсьцiслаўскага. 

Красны  (або, як даўней ён называйся, Красен ), невялікі гарадок, iстнаваў 
яшчэ у XII веку i быў палiтычна залежным ад Смаленску. У 1812 годзе адбылася 
тут вялiкая бiтва паміж французамi  i маскоўцамi. Красны мае каля 3 тыс.  
насяленьня. Гандлюе найбольш пянькою й збожжам, якiя адпраўляе на 
Парэцкую прыстань (у Смаленшчыне, на р. Касплi). Такі гандаль вядзе й 
найбольшае сяло Красенскага пав. - Дасугава (750 чал. жыхараў). 

На паўднi Красенскага пав. ляжыць с.  Андрусава, дзе быў у 1667 г. 
падпiсаны мiр памiж Маскоўшчынаю й Польшчаю. 

К расе нск i  павет мае грунты супяшчаныя й суглiнiстыя вельмi 
ўраджайныя. У павеце разьвiтае садоўнiцтва, з якога тут сяляне маюць добры 
зыск.  

 
 
 
 
 
 
 
 
 
 
 
 
 
 
 
 
 
 

Рыс. 145. Красенскi гасьцiнец. 
 
Сяляне сеюць шмат лёну i канопляў; сеюць так сама шмат i канюшыны. 

Добра тут пастаўлена малочная гаспадарка i выраб масла; ў павеце ёсьць некалькi 
вялiкiх  сыраварняў i шмат - меншых. Хвабрычная прамысловасьцi. саўсiм 
нязначная Павет наагул чыста земляробскi. 

__________ 
 
 

ВАРШАНСКАЯ  КРАIНА. Тры паветы, якiя разьляглiся на захад ад Дняпра 
на Дняпроўскiм узгор'i ды яго спадах - Варшанскi, Сеньнiнскi i Магiлёўскi маюць 
мiж сабою шмат супольнага: гушчыня насяленьня, спосабы гаспадаркi, 
мiнуўшчына ўва ўсіх  трох  вельмi падобная. 

Адарваныя Дняпром, заходнiя часткi Дняп роуск аг а ўзг ор'я  ляжаць у 
гэтых паветах  некалькiмi гнёздамi, разьдзеленымi р. Друцьцю i яе прытокамi. 
Высачыня Дняпроускага ўзгор'я тут даходзiць 120 сажняў. Узгор'е стварае  
мяйсцовасыдь моцна зыбiстую, з адхонымi спадамi ўзгоркаў i пакрытае найбольш 
супяскамi. К захаду, ў бок Лепельскага пав., ўзгор'е памалу зьнiжаецца, 
пераходзячы у раўнiну, густа засееную вазёрамi ды iмховымi балотамi, моцна 
прыпамiнаючую суседнюю Лепельшчыну i наагул морэнныя краi. На заходняй 
мяжы краiны (з Лепельскiм нав.) падыймэецца горнае гняздо К аторс аў. На 
поўнач ад Воршы, Дняпроўскае ўзгор'е, рэзка абрываецца над вялiкай пяшчанаю 
раўнiнаю. пасярод якое ляжаць Верацейскiя балоты. Далей на ўсход за 

Ве раце йск iмi  балотамi , мяйсцовасьць iзноў вышэе. На паўдня, ў Магiлёўскiм 
пав., ўзгор'е, нязначна зьнiжаючысм, пераходзiць ў Раданск ую  i  П але ск ую  
раўнiны. 

Варшанская краiна багатая на в а дзяныя ш лях i. На ўсходзе яе цячэ 
Дняпро, па якiм тут ужо ходзяць i параходы, а на поўначы-  Дзьвiна ды яе  
прытокi, каторыя вельмi блiзка падыходзяць да Дняпровых прытокаў; дзеля чаго 
тут у даўнiя часы йшло шмат вадзяных шляхоў i волакаў (мяйсцоў, дзе чаўны 
перацягвалiся з аднае рэчкi ў другую). Шмат ёсьць тут i вазёраў; памiж iх  
найбольшыя - Лук амск ае  (22 кв. вяр.), Ч арэйск ае  i  Сяляв а. У вазёрах  шмат 
рыбы. Ў канцы, ёсьць тут годзе й балотаў, найбольш iмшараў. 

К лiмат Варшанскае краiны значна мягчэйшы й цяплейшы, чым у 
Мсьцiслаўшчыне i досiць вiльготны, што тлумачыцца яе нахiлам на захад i 
суме жнасьцяй з краiнамi акеанiчнага клiмату, а таксама - багацьцем рэк, вазёраў i 
балот. 

Краiна мае яшчэ досiць многа лясоў. Толькi ў Сеньнiнскiм павеце лясоў 
засталося менш, але два другiя паветы моцна лясiстыя. У лясох  найбольш ёлкi, 
асiны, бярозы. Ў Магiлёўскiм-жа павеце найбольш хваёвых бароў. Лясныя 
промыслы маюць у краiне вялiкае значэньне, асаблiва ў Варшанскiм павеце. Лес 
адгэтуль адпраўляецца ва ўсё бакi i па зялёзных i па вадзяных шляхох. 

Гасп а дарк а  ў краiне стаiць добра. Народ тутэйшы, спрадвеку заняты 
толькi гаспадаркаю, каля зямлi хадзiць умее. Плугi тут ужо даўно зьмянiлi сохi. 
Сяляне ўжыв аюць штучныя гнаi, акуратна вырабляюць ральлю. Дзеля таго хлеба 
тут свайго хапае, а яшчэ шмат i вывозiцца за ме жы краiны. 3 ярыны сеюць шмат 
аўса,  ячме ню ,  буль бы. Ў Варшанскiм i Магiлёўскiм паветах сеюць шмат лё ну 
й  к анап е ль. У Сеньнiнскiм павеце сеюць больш, чым у iншых пав., ячме ню , 
што тлумачыцца суседзтвам гэтага павету з Полаччынаю; так сама шмат сеюць 
гароху. Ў краiне разьвiтае садоўнiцтва i гароднiцтва, асаблiва пад Магiлёвам. 

У Варшанскiм павеце, над Дняпром, шмат ёсьць, заліўных сенажацяў.  
Дзякуючы гэтаму тут дзержаць шмат скацiны. 

Што да мiнэр аль ных  баг аць цяў краiны, то на берагох Дняпра i ў 
некалькiх  iншых мяйсцох здабываюць найле п ш аг а г атунк у в ап ну. Ў 
Сеньнiнскiм i Варшанскiм паветах  здабываюць, балотную  зяле зную  руду. 
Краiна багатая так сама на мінэральныя крынiцы, - некаторыя з iх  абсьледжаныя 
ды апісаныя, але шмат ёсьць такiх , аб якiх  ведае толькi мяйсцовая насяленьне як 
аб лечачых розныя хваробы. Ды i з апiсаных ужо крыніцаў нi адна, як трэба, ня 
выкарыстана. 

3 п ромыс лаў, апрача лясных, вiднае мейсца займае рыба-лоўства ў 
Дняпры ды ў вельмi багатых рыбаю вазёрах Сеньнiнскага пав. 

3 х атнiх  рамё сл аў асаблiва разьвiтыя дзераўляныя вы-рабы.  
П рамыслов а сь ць  х в абрычная  найбольш разьвіта ў Магiлёве i ў Воршы. Шмат 
ёсьць у краiне пiльняў i бравараў, але спатыкаюцца й iншыя хвабрыкi - па вырабу 
сярнiчак, шкляныя гуты, х iмiчныя заводы, папернi. Ёсьць яшчэ шмат вялiкiх 
млыноў. 

Н асяле нь не  жыве ў краiне нялiшне густа - радзей чым у суседнiх  
Мсьцiслаўшчыне ды Полацкiм Наддзьвiньнi, аднак гусьцей, чым у Палесьсi. 
Вёскi яшчэ маюць значную вялiчыню, а ўжо шмат меншыя, чым на паўднi. Далей 

на поўнач, у морэнных краiнах , вёскi саўсiм маленькiя, з некалькiх хатаў. 
Варшанская краiна ёсьць аднэй з найцiкавейшых краiнаў Беларусi з боку 

свае мiнуўшчыны. Край сьвятых вазёраў, цудоўных крынiцаў i старэнькiх  - 
старэнькiх  мястэчак, край, дзе гiсторыя густа расьсеяла сьляды свае: - 
тысячагадовыя каменныя крыжы пры дарогах , старасьвецкiя курганы, 
гарадзiшчы, закiнутыя ў нетры лясоў. Край, з-за каторага праз тры вякi бiлася 
Масква з Беларуска - Лiтоўскай дзяржаваю ; бiлася, дзеля таго, што край гэты 
ёсьць брамаю  да Беларусi i  да Маскоўшчыны. Часта яго ўсходнюю частку так i 
называюць: "Смале нск ая Брама ". 

Цэнтр Беларусi быў aбapoнeны са стараны Маскоўшчыны: з поўначы 
Дзьвiною i нязлiчонымi вазёрамi  Вiцебшчыны, з усходу Дняпром, Сожам i  
палескiмi пушчамi, што пакрывалi берагi гэтых рэк. Але памiж Дняпром i  
Дзьвiною заставалася паласа зямлi без вялiкiх  рэк, ды iншых перашкодаў для 
руху, досiць густа заселеная, а значыць з расьцярэбленымi лясамi. Спрадвеку 
сюдою йшлi дарогi з усходу на захад i тут яны кpыжaвaлiся з яшчэ важнейшымi ў 
даўныя часы дарогамi - з паўдня на поўнач ("з Варагаў у Грэкi"). Дзеля таго тут ад 
прадаўных часоў пазакладалiся месты. Досiць добрыя грунты спрыялi  
гаспадарцы, а затым ў краiне была густое i вясковае насяленьне. Зразумела дзеля 
гэтага, чаму Маскоўскiя войскi, нападаючы на Беларусь, кiдалiся наўпярод у 
гэтую "Смаленскую Браму". 

Праход мiж Дняпром i Дзьвiною мае ўсяе шырынi каля 80 вёрст. Але як раз 
пасярод яго, ляжаць вялiкiя Верацейскiя балоты. Дзеля гэтага "Смаленская Брама" 
робiцца саўсiм вузкою. Дарогi з усходу на захад мусяць iсьцi праз вузкi калiдор 
памiж Дняпром i Верацейскiмi балотамi. 

Каб заўладаць Смаленскаю Брамаю i непрапусыдiць праз калiдор ворага, i  
Маскоўшчына, i Лiтва будавалi крэпасьцi. Смаленск замыкаў Браму з усходу, а 
Ворша - з захаду. 

Ва жне йш ыя мяйcцoв аcь ц i . Ворша. (рыс. 146). На крыжаваньнi дзьвёх 
чыгунак, праразаючых краiну, на высокiх берагох  Дняпра, недалёка ад таго 
мейсца, дзе ён павяртае на паўдня, i дзе на iм ёсьць К абяляцк iя п арог i , 
раскiнулася Ворша. 

Гэта надта старое места; ўспамiнаюць аб iм летапiсы ў XI веку, але пэўне 
было яно яшчэ i ў дагiстарычныя часы. У часох  лiтоўскiх  была Ворша значнай 
крэпасьцяй, якая закрывала "Смаленскую Браму". Тут-жа адбывалiся зборы 
беларуска - лiтоўскаrа й польскага войска перад паходамi на Маскву. Ў 1564 г. 
пад Воршаю Маскоўцы былi моцна разьбiтыя беларуска - лiтоўскiм войскам. За 
тое маскоўцы ў тым-жа сталецьцi некалькi разоў нападалi на Воршу, палiлi i 
рабавалi яе. Ў XVII веку тут пазакладана былo шмат манастыроў. 3 iх  да нашага 
часу дажылi толькi 2 праваслаўныя Кутэiнскiя (над рэчкаю К утэiнк аю ) 
манастыры. Ўсё-ж каталiцкiя манастыры маскоўскi ўрад скасаваў. 

3 правядзеньнем чыгунак места стала моцна расьцi; ўзрасла i  
прамысловасьць. Цяпер у Воршы ёсьць некалькi дзесяткаў заводаў. 3 iх 
найбольшы драцяна - цьвяковы завод, а так сама х iмiчны завод; абодвы маюць па 
200 - 300 работнiкаў. 

Рыс. 146. Ворша Вiд з Дняпра. 
 
Ворша мае адну з найбольшых дняпроўскiх  прыстаняў, з якое 

адпраўляеuца шмат збожжа й лясных грузаў. 3 Воршы па Дняпры ўнiз ходзяць 
параходы. 

Надзвычайна дагоднае географiчнае палажзньне абяцае Воршы важную  
будучыну. Цяпер-жа яна выглядае досiць бедна Насяленьня ў Воршы - каля 25 
тыс. 

 
 
 
 
 
 
 
 
 
 
 
 
 
 
 
 
 

Рыс. 147. Магiлёу. 

 



 - 281 - 

Ч астк а Варш ан ск аг а п ав е ту, што ляжыць на ўсход ад Верацейскiх 
балотаў, мае ў сабе шмат падобнасьцi да суседняе Смаленшчыны. Пры станцыях 
праходзячае тут Рыга - Арлоўскае чыгункi ёсьць значныя х в абрыкi , 
абраб ляю чыя лё н , напрыклад, у Крынках  - лёна - прадзiльная хвабрыка, з 300 
работнiкамi. Стары гарадок Бабiнавiчы, стаiць у глухой лясiстай мяйсцовасьцi, 
над р. Лучосаю i гандлюе лесам. Жыхараў у iм усяго каля 2 тыс. На захадзе 
Варшанскага пав. ёсьць некалькi мястэчак, ляжачых у багатай мяйсцовасьцi, з 
ураджайнай зямлёю. Дзеля таго яны найбольш таргуюць збожжам: скупляюць яго 
i вывозяць праз станцыi праходзячае тут Маскоўска - Берасьцейскае чыгункi. 

Магiлёў (рыс. 147). На спадах  Дняпроўскага ўзгор'я, на мяжы яго з 
Палескай i Раданскай раўнiнамi, ляжыць адно з значнейшых беларускiх  местаў -  
Магiлёў. Займае ён высокі, ўзгоркаваты правы бераг Дняпра. А за Дняпром 
знаходзiцца яго прадмесьце - Луп алав а. 

Калi заложаны Магiлёў - вестак у гiсторыi няма. Аднo толькi вёдама, што 
людзi тут жылi яшчэ ў самую далёкую дагiстарычную эпоху. Iмя свае Магiлёў 
нiбы дастаў ад iменьня разбойнiка Магiлы, якi жыў у лясной нетры над Дняпром. 
Гэта, праўда, толькi лягенда. Спачатку Магiлёў належыў Вiцебскiм князем; 
пасьля разам з Вiцебскам перайшоў пад Лiтву. Быў ён тады яшчэ невялiкiм 
местам. 

Найбольш разросься i разбагацеў Магiлёў у XVI ды ХVІІ вякох. Магiлёў вёў 
тады шырокi гандаль з Рыгаю, Масквою, Ўкраiнаю, а так сама i з нямецкiмi 
местамi - Лейпцыгам, Кёнiгсбэргам, Данцыгам, - адпраўляючы туды мёд, воск, 
сала, алей, дзёгаць i г. д. Каралi, хочучы забясьпечыць сабе вернасьць магiлёўцаў, 
надалi  месту шмат усялякiх  прывiлёяў, якiя спрыялi яшчэ большаму росту i  
узбагачаньню места. 

Цяжка даводзiлася Магiлёву ў часы маскоўскiх  i казацкiх  войнаў: багатае 
места вабiла да сябе шукаючыя рабунку вайсковыя банды. У 1654 г. Маскоўцы, 
заваладаўшы местам (Магiлёў самахоць перайшоў на бок Масквы), загадалi ўсiм 
пражываўшым у Магiлёве жыдом высялiцца ў Лiтву, i, калi тыя выбралiся за 
места, ўсiх  да аднаго iх  перабiлi ды зрабав алi. На памятку аб гэтым даўней 
Магiлёўскiя жыды што год зыходзiлi на тое мейсца малiцца за забiтых. - Праз 
некалькi гадоў, у 1661 г., Магiлёўцы паўсталi процi Масквы i пасьля крывавае 
бiтвы, зьнiштожылi маскоўскi гарнiзон. За гэтую заслугу Магiлёў атрымаў 
асаблівыя правы, з якiх  карысталася толькi Вiльня; магiлёўскiм мяшчанам, мiж 
iншым, было дазволена купляць зямельныя маетнасьцi. 

Магiлёўскiя мяшчане у тыя часы, наагул, адзначалiся сваiм вольналюбiвым 
i непакорным характарам: доўга яшчэ жылi ў месьце традыцыi вечавога парадку. 
Так, у 1610 годзе Магiлёўцы збунтавалiся процi свайго магiстрату i завялi вечавы 
парадак. Таксама вельмi энэргiчна змагалiся яны i процi ўвядзеньня рэлiгiйнае 
вунii. 

Ня гледзячы на ваенныя падзеі ў XVII в., Магiлёў далей рос i багацеў. 
Зламала яго толькi швэдзкая вайна, калi яго займалi то швэды, то маскоўцы, пры 
чым i адны i другiя рабавалi жыхараў, а ў канцы маскоўцы, па загаду цара Пятра 
І, спалiлi ўсё места, перад тым яго грунтоўна зрабаваўшы. Пасьля таго Магiлёў 
апусьцеў, жыхары яго паперабiралiся ў iншыя месты, і ўжо ня мог ён паправiцца 
аж да апошнiх часоў. 

3 старасьвецкiх будынкаў на наибольшую ўвагу 
заслугуюць Ратуша (рыс. 148) i Брацкi манастыр,  
пабудаваныя ў ХVІІ веку. Апроч таго цiкавы з боку 
малярства сабор Сьв. Язэпа, будаваны ўжо ў часы 
расейскiя. Меставыя валы, прыпамiнаўшыя сабою  
героiчную абарону магiлёўцамi роднага места,  
нядаўна былi зраўняны з зямлёю па загаду 
губэрнатара. 

Х в абрычная п ра мыслов ась ць  у Магiлёве 
невялiкая. Iстнуе досiць многа малых 
прадпрыемств аў - табачныя хвабрыкi, гарбарнi, 
пiльнi, бравары i г. д.; шмат ёсьць рамесьнiкаў. 3 
промыслаў найбольш пашыраныя: гароднiцтва, рыбалоўства, выраб алею, 
ганчарства i ўрэшце, - гарбарства. Гарбарства моцна разьвiтае ў прадмесьцi 
Луп алав е , за Дняпром. Магiлёў таргуе галоўным чынам ск ур амi ,  сал ам i  
збожжам. На Дняпры ёсьць значная прыстань. 

Над Дняпром, вышэй Магілёва, 
ляжыць Шклоў (рыс. 149). Гэтае старое 
гандлёвае места гадоў сто назад было 
багацейшае за Магiлёў. Цяпер яго 
знйчэньне моцна паменшала. Аднак i 
цяпер Шклоў вядзе бойкi гандаль лесам, 
пянькою, красным таварам i футрамi. 
Ёсьць у Шклове i некалькi значных 
хвабрыкаў: вялiкая паперня (робiць 
картон) з 600 работнiкамi, хвабрыка 
сярнiчак ды iнш. Усяго насяленьня ў 
мястэчку каля 7 тыс.; складаецца яно 
блiзка з адных жыдоў. 

На паўдня ад Магiлёва ляжаць 
старыя манастыры Буйнiцкi  i 
Баркулабаўскi, пабудаваныя ў XVII веку. 
На захад ад Магiлёва, над р. Друць цю 
знаходзiцца Бялынiцкi Манастыр , а ў iм 
слаўны на ўсю Беларусь цудоўны абраз 
Прачыстае. 3 XVI пеку i да гэтага часу у 
Бялынiчы сходзяцца што году дзесяткi 
тысяч багамолаў. Даўней манастыр тэты 
йграў значную культурную ролю; пры iм, 
напрыклад, была друкарня, школы i г. д. 

Пасярод п авету ляжыць у лясох  
невялiкае, вельмi старое м-ка Галоўчын, 
якое даўнёй было местам i, як кажа, 
лягенда, мела "15 цэркваў i 100 кузьняў". 

Адно з старэйшых беларускiх 
местаў - Друцк, над р. Друц ь цю  - цяпер ёсьць маленькiм бедным мястэчкам. На 

Рыс. 148. Старасьвецкая 
ратуша ў Магiлёве. 

Рыс. 149. Старасьвецкая ратуша у 

Шклове. 

востраве сярод ракi падыймаюцца валы вялiзарнага гарадзiшча, прыпамiнаючыя 
слаўныя часы Друцку. 

Ў розных мяйсцох Магiлёўскага пав. знаходзяцца ўздараўляю чыя  
мiнэра ль ныя к рынiцы. Такiя крынiцы ёсьць напрыклад у в. Палыкавiчах  над 
Дняпром i туды зыходзяцца тысячы народу, лiчачы крынiцу цудоўнай. Ёсьць 
зялезныя крынiцы на захадзе павёту, каля м. Цяцерына i ўрэшце каля м. 
Шап яле в iчаў знаходзiцца возера Хіцемля , вада з якога памагае ад наскурных ды 
iнш. хваробаў. 

М агiлё ўск i  п ав е т мае грунты суглiнiстыя i супяшчаныя, дагодныя для 
гаспадаркi. Толькi на паўднёвым захадзе цягнуцца пяскi, якiя зьяўляюцца 
працягам Бярэзiнскага палесься. 

У Сеньнiнскiм павёце ёсьць цэлы рад мястэчак, у цяперашнiя часы 
невялiкiх  i бедных. М. Сенна -  невялiкi гарадок з 8 т. насяленьня. Недалёка на 
захад ад яго ёсьць зяле зныя к рынiцы. На паўднi павету, пры станцыях 
Маскоуска - Берасьцейскае чыгункi павырасталi значныя гандлёвыя мястэчкi, 
якiя таргуюць збожжам i лесам. 3 iх  найважнейшае - Талочын . У iм мiж iншым 
ёсьць i дзьве хвабрыкi: вялiкая шкляная гута (з 4-мa сотнямi работнiкаў) i  
дражджавы завод. Жыхараў у Талочыне каля 2 тыс. чал. Пры ст. Крупках  ёсьць 
хвабрыка сярнiчак i вялiкi млын. 

У паўночна - заходняй часьui павету, над вялiкiм возерам, ляжыць старое  
мястэчка Лукамля, вядомае яшчэ з XI веку. Даўней Лукамля была сталiцаю  
асобнага князьства. Цяпер гэта невялiкае й бёднае мястэчка. На поўнач ад 
Лукамскага возера падымаецца ўзгор'е К аторсы. 

Се нь нiнскi  п ав е т ляжыць на грунтох багатых, суглiнiстых i 
супяшчаных. Насяленьне яго, апроч гаспадаркi, займаецца ляснымi промысламi i  
рыбалоўствам. 

Мяйсцовасьць у Сеньнiнскiм i Варшанскiм паветах , каля Дняпроўскага 
ўзгор'я, вельмi прыгожая; яна навет, як пiша аб ей у сваiх  мэмуарах  Кацярына II, 
"прыпамiнае англiйскi парк". 

 
__________ 

 
 

VIII. Вiцебская краiна. 
 

На поўнач ад р. Дзьвiны i ад Полацкае нiзiны падыймаюццца сярод лясоў i  
вазёраў Паўночныя Морэны: Вiцебска - Невельскае i Дзьвiнскае ўзгор'i. Яны 
запаўняюць сабою мiж iншым паветы Невельскi, Гарадзецкi, Вiцебскi, Себежскi i 
беларускiя часткi паветаў Люцынскага i Апочацкага. Павёты гэты заўсёды былi  
зьвязаныя з Вiцебскам i цяпер экономiчна да яго найбольш цягнуць. Маюць яны 
да та го ж вельмi падобную прыроду i блiзка роўную гушчыню насяленьня. 

Падняўшыся стромка над правым берагам Дзьвiны ў Вiцебскiм павеце, 
Вiце бск а - Не в е ль ск ая Горная Града запаўняе гэты павет i  
йдзе далей на поўнач, у паветы Гарадзецкi ды Невельскi. У Невельскiм павеце, 
каля паўночнае мяжы Беларусi, ўзгор'е гэтае робiцца асаблiва высокiм, спады яго 

ўсхонымi, мяйсцовасьць прыймае. выгляд саўсiм горны, як мы пiсалi  на стр. 30.  
Гэтае высокае горнае гняздо, як яго называюць, "Райск iя г оры", цягнецца з 
Невельскаiа пав. на захад, у Себежскi павет, У заходнюю частку Себежскага пав., 
ды у Люцынскi пав. заходзiць Дзь вiнск ае  ўзг ор'е; дайшоўшы значнае 
высачынi каля м. Люцына, яно нiжэе, далей на захад пераходзячы ў 
Н адбал тыцк ую  нiз iну. 

Названыя ўзгор'і дзеляць воды басэйну Дзьвiны i рэкаў Лов ац i  ды  
Вялiк ае . Рэкi Ловаць, Вялiкая i некаторыя iх  прытокi, пачынаючыся ля самае  
беларускае мяжы з Маскоўшчыпаю, вялiкага экономiчнага значэньня для краіны 
- ня маюць. 

Рак а Дзь в iна пераразае папалам Вiцебскi павет. Тут ужо яна судаходная. 
Ад Вiцебску ўабодвы бакi ходзяць i баркi, i параходы. Недалёка ад Вiцебску на р. 
Дзьвіне ёсьць значныя парогi (Руба i  К ап а чы). 3 прытокаў Дзьвiны важнейшы 
для краiны р. Воба ль , якая пачынавцца з возера Езярышча, ў мяйсцовасьцi, 
асаблiва густа з асленай вазёрамi, i як раз недалёка ад р. Ловацi. Iстнанлў дзеля 
таго праект злучыць гэтыя рэкi каналамi. Праўда р. Ловаць лёгка было-б зьвязаць 
каналамi i з iншымi прытокамi Дзьвiны 

Як нi адна iншая краiна Беларусі, засеена Вiцебшчына не вялiкiмi 
в азё рамi . Ўсё сказанае вышэй аб морэнным краi i пасярэдна адносiцца да 
Вiцебшчыны, бо яна якраз i зьяўляецца найбольш тыповаю морэннаю кpaiнаю. З 
вазёраў, найбольшыя в оз . Н яш чорда,  в оз . Iв ан ,  в оз . Се бе жск ае ,  в оз . 
Н е ве ль ск ае , в оз . Сь в iбла. У гэтых вазёрах водзiцца шмат рыбы i рыбалоўства,  
дзеля таго, дае тут насяленьню значны зарабатак. Аднак пры правядзеньнi 
належнае рыбнае гаспадаркі можна было-б з вазёраў гэтых мець даходы ў шмат 
разоў большыя. 

Краiну пакрываюць вельмi разнародныя г рунты. На Віцебска- Невельскай 
Градзе ляжаць галоўным чынам суглінiстыя i цяжкiя гляiстыя грунты, на захадзе-
ж краiны, ў Себежскiм i Люцынскiм паветах , пераважаюць супяскi, хаця шмат 
спатыкаецца й суглiнкаў. На спадах  узгор'я, на ўсход i захад ад м. Гарадка, ляжаць 
дзьве значныя плямы неўраджайнага п адзол у, а каля некаторых рэк заляглi 
вялiкiя прасторы пяшчаных грунтоў. Асаблiва гэта трэба сказаць аб вадазборнiку 
р. Вобалi. 

К лiмат краiны яшчэ.мае на сабе значныя ўплывы недалёка ляжачага мора,  
але ўжо досiць халодны. Сярэдняя гадавая тэмпэратура каля +50, тэмпэратура 
студзеня -7,50. Ападаў бывае - шмат -каля 600 мiл. Неба п а большай часьцi 
захмуранае. Такi клiмат ня вельмi спрыяе гаспадарцы на цяжкiх  грунтох, цi можа,  
ляпей кажучы, вымагае на цяжкiх  грунтох вельмi культурнае i акуратнае 
гаспадаркi, караючы за ўсякую памылку вымаканьнем рунi, гнiцьцём збожжа i г. 
д. 

У г асп ад арцы тут на першы плян выступаюць дзьве расьлiны: ячмень i  
лён. Я чме ню  ў Вiцебскай краiне сеюць больш, чым дзе на Беларусi. Аўса-ж, за 
тое, сеюць тут менш чым у большасьцi краiнаў. Тлумачыцца гэта часткаю 
клiматычнымi варункамi, часткаю суседзтвам Латвii, дзе ячменю сеюць асаблiва 
шмат. Шмат сеюць у краiне и лёну, хаця менш, чым у суседняй Смаленшчыне. 3 
гэтага боку краiна займае пасьля Смаленшчыны друг ое  ме йсца ў Беларусi. 
Гаспадарка ў Вiцебскай краiне наагул стаiць нявысака. Затым i ўраджаi тут нiзкiя. 

Рамё слы ў краiне слаба разьвiтыя. Тых вялiкiх  прамысло-вых мястэчак, 
якiя мы бачылi навет у суседняй Магiлёўшчыне, тут саўсiм няма. Тутэйшыя 
мястэчкi бедныя и невялiкiя, вядуць найбольщ толькi дробны гандаль. 3 рамёслаў 
найбольш разьвiты тыя, што вырабляюць дрэва, - прыкл. бандарства (ў Вiцебскiм i 
Невельскiм паветах). У гэтых жа паветах  шмат рамёсьнiкаў занята гонкаю смалы й 
дзёгцю. Досiць разьвiтае кравецтва (у Гарадзецкiм, Люцынскiм, Вiцебскiм пав.), а 
на захадзе краiны (Лю-цынскi, Сёбежскi паз.) шмат кавалёў. 

Х в абрычная п ра мыс лов ась ць  у краiне невялiкая. Толькi пiваварных 
бравароў ёсьць шмат (больш, чым дзе), ёсьць некалькi хвабрыкаў сярнiчак. 
Наагул кажучы, ўся блiзка хва-брычная прамысловасьць сабрана ў самы м  
Вiце бск у, якi сярод местаў беларускiх  займае вiднае мейсца з гэтага боку. 
Рэшта-ж краiны з прамысловага боку стаiць вёльмi нiзка. 

Экономiчны заняпад Вiцебскае краiны часткаю тлумачыцца яе рэдкiм 
насяленьнем. Аднак гэтае агульнае тлумачэньне тутака ўжо затым 
несправядлiвае, што як раз адсюль шмат народу йдзе на зарабаткi - асаблiва ў 
расейскiя вялiкiя месты - Петраград i Маскву. 

Трэба дзеля таго зьвярнуць асаблiвую ўваrу на г iсторыю  краiны. 
Спрадвеку краiна была заселена к рыв iчамi  i належыла найбольш да Вiцебскага, 
а часткаю да Полацкага князьстваў. Так сама спрадвеку праз яе йшлi вялiкiя шляхi 
з паўдня - да Ноўгараду i Пскова, i да Варажскага Краю. Дзеля таго тут нiколi ня 
сьцiхала барацьба беларусаў з  суседзямi. Асаблiва барацьба гэтая разгарэлася 
тады, калi ўзмацнела Масква, а ўсе землi беларускiя сабралiся ў Лiтоўска - 
Беларускую дзяржаву. Вазёрная Вiцебская краiна была для апошняе дзяржавы тэй 
сьцяною, якая баранiла ад Маскоўшчыны самае яе сэрца, яё культурныя цэнтры: 
Полацак. Вiльню. Дзеля таго праз увесь час войнаў з Масквою тут адбывалiся 
самыя заўзятыя бiтвы. Абедзьве стараны старэлiся замацаваць за сабою Вазёрны 
край, i дзеля таго будавалi тут замкi i крэпасьцi (рыс. 150). 

 
 
 
 
 
 
 
 
 
 
 
 
 
 
 
 
 

Рыс. 150. Даўнейшы дзераўляны замак (гарадок) над возерам. 

Ўся краiна засеена руiнамi гэтых крэпасьцяў, якiя сумна высяцца на 
вастравох  вазёр, на ўсхоных узгорках , або ў лясной нетры. Саўсiм зразумела, што 
спакойнаму гаспадарскаму насяленьню ў часе войнаў жыцьця ня было. I толькi, 
калi барацьба скончылася, край пачаў аджываць. 

Праз увесь l6-ты век, калi рэшта Беларусi жыла найбольш шырокiм 
нацыянальна - культурным жыцьцём, паветы Себежскi i Невельскi, разам з 
Усходняй Беларусяй (Смаленшчынаю), прабылi пад уладаю Маскоўшчыны, якая 
й тады ўжо старалася iх  абмасковiць. Пэўне-ж гэтае сталецьце так сама вельмi  
нядобра адбiлася на жыцьцi Вiцебскае краiны. На мове тамашнiх  беларусоў яно 
пакiнула свае сьляды. І да нашых часоў яны дамешуюць да мовы 
шмат расейскiх  слоў i зваротаў. 

Дзеля лепшае абароны rранiцаў вялікія князі й каралi раздавалi землi на 
пагранiччы вайсковым людзям, якiя называлiся п анц ырнымi  баярамi , або 
шляхтаю. Ў часох прыгону яны былi вольнымі. Гэта адбiлася i на iх  патомках, 
якiя замажнейшыя i культурнейшыя ад звычайных сялян. Патомкаў гэтых 
панцырных баяраў шмат ёсьць у Себежскiм, Невельскiм ды iншых прыгранiчных 
паветах Беларусi. 

Адным толькi Вiцебская краiна папраўдзе багатая - гэта ш лях амi . Апроч 
вадзяных шляхоў, аб якiх ужо гаворана, краiну сякуць аж пяць чыгункавых 
лiнiяў. 3 Вiцебску i Невеля разыхо-дзяцца чыгункi ў чатырох кiрунках. Апроч 
таго праз усю блiзка краiну йдзець шоса. 

У нашыя часы, так сама як i ў сiвой мiнуўшчыне, застаецца Вiцебшчына 
вялiкiм раздарожжам. Усе месты краiны стаяць пры чыгунках (зраўнуй з 
Мсьцiслаўшчынаю!). Гэта дае надзею на тое, што ў недалёкай будучыне яё 
экономiчнае жыцьцё йзноў адродзiцца. 

 
Ва жне йш ыя мяйсцов ась ц i .  

 
Ў надзвычайна прыгожай мясьцiне над Дзвiною, дзе, зьвi-ваючыся на дне  

глыбокiх  яроў, у яе ўпадае р. Вiцьба, стаiць стары ВІЦЕБСК (рыс. 151 i 29). 
Гісторыю гэтае места мела багатую i цiкавую. Ня важучыся пераказаць яе тут,  
успомнiм хаця аб некаторых цiкавейшых выпадках з гэтае гiсторыi. 

Так сама, як i шмат iншых беларускiх  местаў, заложаны Вiцебск не за 
памяцьцю гiсторыi. Быў ён найбольш зьвязаны з Полацкам, але ў некаторыя часы 
быў у залежнасыдi ад Смаленску. Вiцебск вельмi доўга баранiў свае 
незалежнасьцi перад лiтрўскiмi князямi. Дастаўся ён урэшце Альгерду, ды i той 
не заваяваў яго, а атрымаў, як пасаг за Вiцебскай княжнаю, з якою ажанiўся,  
стаўшыся такiм чынам Вiцебскiм князем. Альгерд, як ведама, быў грэцкае, 
ўсходняе веры. Вось-жа ў Вiцебску ён пабудаваў не к аль к i  цэркв аў. Адна з iх , 
якую ён, навет, толькi перабудаваў, iстнуе i да нашых часоў (Царква 
Благавешчаньня). Так сама пабудаваў Альгерд на левым беразе р. Вiцьбы i 
Дзьвiны моцныя к аме нныя замкi , найбольшыя i найлепшыя ў той час у 
Беларусi. Аб сьцены грозных замкаў вiцебскiх ня раз разьбiвалася чужаземная 
навала. Адважна баранiлiся ў iх  вiцябляне перад маскоўскiмi ваяводамi. А 
адбаранiўшы роднае места няраз праганялi ворагаў i з межаў краю. У 1605 г., 
прыкладам, вiцебская дружына пад камандаю Марка Лыткi напала сваiм адумам 

на маскоўскае войска i саўсiм яго разьбiла. Наагул вiцебляне адзначалiся сваёю 
выяўнiчасьцяй, iмкненьнем да волi, самаўрадаваньня i г. д. 

Вiцебск спрадвеку быў жывым гандлёвым местам. Заўсёды меў ён 
гандлёвыя зносiны з Рыгаю, Кёнiгсбэргам i навет Лейпцыгам. вывозячы 
найбольш футры i скуры. Гандаль гэты моцна ўзбагачаваў жыхараў, а зносiны з 
Заходняй Эўропаю высака падыймалi места з боку культурнага. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Але сталыя войны з Маскоўшчынаю моцна падрывалi дабрабыт Вiцебску. 

Да ваенных бедаў далучылiся яшчэ i ўнутраныя рэлiгiйныя сваркі. 
У 1623 г. на грунце гэтых сварак быў забіты у Вiцебску гарачы прапэведнiк 

Вунii арх . Ёзафат Кунцэвiч, прызнаны пасьля Р.-Ката-лiцкiм Касьцёлам за 
сьвятога. За гэтае забойств а ўсё  
места было моцна пакарана. Быў 
зьняты вечавы звон, разбурана 
ратуша i адабрана магдэбурскае 
праваш. Пасьля, аднак, дзеля 
ваенных заслугаў вiцяблян усе 
правы, былi iм iзноў верненыя. 

Але найгоршая бяда стаiлася 
Вiцебску сто гадоў пазьней. У часе 
швэдзкае вайны вiцябляне спрыялi 
швэдам i навет памаглi iм грашмi. 
За гэта П е тра I  з аг ад аў сп а лiць  
Вiце бск. Казакi падпалiлi места з  
усiх  бакоў. Згарэлi пад той час 
замкi, ўсё места, ратуша, крамы, ўсе  
прадмесьцi, 4 касьцёлы, 12 цэркваў, 
а ад Задзьвiньня40 казакi ўзялi 
выкуп. 3 гэтае пары Вiцебск моцна 
падупаў i пачаў ён аджываць толькi 
ў апошнiя дзесяткi га-доў, калi 
правялi чы-гункi. 

Цераз Вiцебск цяпер 
праходзяць дзьве чыгункавыя лi-
нii, шоса i на р. Дзьвiне ёсьць 
вялiкая прыстань. Гандаль Вiцебску 
цяпер знaчнa вырас. Ён зьяўляецца 
складачным мейсцaм таварау, якiя 

раздае на мястэчкi i месты 
суме жных паветаў. Найбольш 
таргуе Вiцебск ле сам i  лё нам, 
якiя адпраўляе ў Рыгу i загранiцу, 

а часткаю i збожжам. Апроч таго Вiцебск шырака таргуе г атов ай  адзе жаю  
(тандэтнаю). 

Хвабрычная прамыслсэвастэць Вiцебску мае досiць значныя разьмеры. На 
хвабрыках яго працуе каля 2000 чал. Хвабрыкi Віцебскiя найбольш невялiкiя; з iх 
трэба адзначыць – картонную хвабрыку, не-калькi табачных, досiць вялiкую 
хвабрыку акуляраў. 

Апроч таго ёсьць некалькi пiваварных бравароў, аляярняў i гар-барняў. 3 
рамёслаў моцна разьвiта кравецтва. 

Мала засталося старасьветчыны ў Вiцебску. Ад замкаў не засталося анi  
сьледу; навет Гару Замковую раскапалi. Толькi некалькi старых цэркваў засталося 
на ўспамiн аб слаўных часох  Вiцебску: гэта ўспомненая царква 

                                                 
40

 Частка Вiцебску, што ляжыць. на правым беразе Дзьвiны. 

Рыс. 152   Старасьвецкая дзерауляная 

царква у Маркавым манастыры пад 
Вiцебскам (беларускi стыль). 



 - 289 - 

Благ ав е ш чань ня i царква сь в .  I ль лi  перабудаваная ў XVII веку. Мае Вiцебск, 
апроч таго, прыгожы сабор, будаваны ў XVIII веку. 

За тое мяйсцовасьць, у якой знаходзiцца Вiцебск i яго ваколiцы робiць 
чаруючае ўражаньне хараством сваiх  краявiдаў. Недалёка ад Вiцебску, над 
Дзьвiною, стаiць вельмi стары М арк аў М анастыр; у iм перахавалэся 
дзераўляная царква сьв. Троицы, пабудаваная яшчэ ў XVII веку ў беларускiм 
стылю (рыс 152). 

3 мястэчак Вiцебскага павету вызначаюцца Янавiчы , з вялiкiм кiрмашам на 
конi, i Сураж, якi лiчыцца местам, мае каля 4 тыс. жыхараў, i, ня гледзячы навет 
на сваё дагоднае палажэньне над Дзьвiною, пры вусьцi р. Касплi i Ўсьвяту, мае 
вельмi малое значэньне з боку гандлю i прамысловасьцi. Меcтa гэтае досiць 
старое; была тут даўней моцная крэпасьць на высокiх  берагох  Дзьвiны. Грунты 
навакола неўраджайныя. У дв. Новым К аралёве  знаходзiцца адна з найлепшых у 
Беларусi мэтэоролёгiчных станцый. Створана яна працаю А. Бялынiц кага - 
Бiрулi, якi гэтай справе аддаў усб свае жыцьцё. ды за яго-ж уласны кошт. 

Вiце бск i  п ав е т, якога Дзьвiна дзелiць папалам, мае ў паўднёвай частцы 
грунты добрыя, - супяшчаныя й суглiнiстыя. Паўночная-ж палавiна толькi на 
ўзгор'i (Вiце бск ая -  Hе вe ль ск ая Града ), якое праходзiць пасярэдзiне павету, 
мае грунты суглiнiстыя. На захад ад узгор'я ляжаць на значным прасторы бедныя 
падзолы, а на ўсход, апрача падзолаў, што адтуль цягнуцца аж пад Вялiж, ёсьць 
яшчэ i значны прастор пяскоў. Паверхня павету наагул узгоркаватая, пакрытая 
дзе-ня-дзе невялiкiмi вазёрамi. У павеце сеюць шмат лёну. Гаспадарка тут стаiць 
някепска. Досiць разьвiта садоўнiцтва (каля Вiцебску ёсьць значная школка 
фруктовых дрэўцаў). Каля Вiцебску-ж, у Б абiцк ай в олась ц i , здабываюць 
вапну. 

У суседнiм з Вiцебскiм, Гарадзе цк iм п аве це паўднёва - заходнi i 
паўднёва - ўсходнi куты занятыя беднымi падзоламі. Пасярод iх  на паўднi  
знаходзiцца самае места Гарадок , з 6 т. жыхараў; паўночную палавiну павету 
займаюць багатыя суглiнкi. Тут над возерам у прыгожай мяйсцовасьцi стаiць 
старое мястэчка Вазярышча. На востраве сярод возера, з якога выцякае р. Вобаль, 
знаходзiцца старасьвецкае гарадзiшча i сьляды палявых будоўляў. У часы 
Лiтоўскiя была тут моцная крэпасьць. Пасярэдзiне Гарадзецкага павету йдзець 
узгор'е, на якiм лясоў мала. За тое на спадах  яго на ўсходзе i захадзе, пакрытых 
беднымi грунтамi i багатых вазёрамі i рэчкамi, лясоў шмат. 3 промыслаў у павеце 
маюць значэньне рыбал оўс тв а i лясныя п ро мыслы. У гаспадарках  павету 
сеюць шмат ячменю i лёну. У павеце шмат курганоў i гарадзiшчаў, аб якiх  у 
народзе перахавалiся прыгожыя поэтычныя легенды. 

Далей на поўнач  ляжыць Н е в е ль скi  п ав е т. На мяжы яго з Гарадзецкiм 
стаяў даўней, у XII веку, Полацкi горад - Емянец. 

Цяпер там засталося толькi сяло з гэтым iмям. Невель з 14 тыс. жыхараў 
ляжыць мiж вазёраў, на крыжаваньнi дзьвёх  чыгунак. Прамысловае жыцьцё у iм 
досiць разьвiтае. Бываюць так сама й вялiкiя кiрмашы. Над возерам, на ўзгорку 

стаяў некалiсь Невельскi замак. Ад 
яго засталiся толькi валы. 

На ўсход ад Невеля ляжыць 
досiць вялiкае воз. I в ан. Грунты 
навакола яго лёгкiя, супяшчаныя. 
Рэшта Невельскага пав. мае грунты 
ўраджайныя, суглi-нiстыя, а 
мяйсцамi й цяжкiя гляiстыя. 
Паверхня Невельскага пав. моцна 
няроўная, ўзгор-каватая, а на 
поўначы мяйсцовасьць мае выгляд 
гарысты (Райск iя Горы). На 
поўначы i ўсходзе Невельскага пав. 
лясы складаюцца найбольш з 
бярозы й дубу, а часта трапляюцца 
й чыстыя дубовыя - лясы. У 
Невельскiм пав. вельмi пашырана 
рыбалоўства ў вазёрах  (Невельскiя 
вазёры славяцца рыбным 
багацьцем); так сама разьвiтыя i 
лясныя промыслы, гонка смалы й  
дзёгцю. У двары Студзянцы 
ё сь ць  се рная к рынiца. 

Се бе жск i  п ав е т, якi ляжыць далей на захад, мае грунты найбольш 
супяшчаныя. Толькi ўздоўж паўднёвае яго мяжы йдзе паяс суглiнкаў. Досiць 
рэдк ае  насяле нь не  гэтага 
павету займаецца апрача 
гаспадаркi - ляснымi  
п ромысл амi . Ў павеце сеюць 
ячме ню  i  лё ну. Мяйсцовасьць 
у павеце прыгожая, ўзгоркаватая, 
пакрытая вазёрамi. Тут ляжаць  
такiя значныя вазёры, як воз. 
Сь в iбла, Н ячэрыца i  
Се бе жск ае ; апошняе злучана 
пратокамi з р. Сволнаю i  
Дзьвiною. Гэтым шляхам 
сплаўляецца шмат лесу. На 
высокiм паўвостраве  

сярод апошняга возера 
стаiць Себеж (рыс. 153). У XVI в. 
маскоўцы, заваладаўшы краем,  
пабудавалi тут моцную  
крэпасьць, з-за якое пасьля шмат 
было пралiта беларускае крывi. 
Невялiкае гэта цяпер места (каля 
4 тыс. насяленьня), але досiць 
гандлёвае. Вядзе гандаль скурамi  
i лёнам. Зь-бiраецца ў iм некалькi 
кiрмашоў у год. 

Недалёка ад Себе жу ёсьць  
значная гара "Ўздыхалiнка". 

Лю цынск i  п аве т моцна 
даўгi i дзелiцца на дзьве 
непадобныя адна да аднае  
палавiны. Заходняя- нiзiнная, 
лясiстая, заселена латышамi;  
ўсход-няя-ж ляжыць на ўзгор'i, 
мае лясоў мала, а заселена 
беларусамі. Мы будзем гаварыць 
толькі аб усходняй палавіне. 

Па прыродзе сваёй i па 
гаспадарцы яна вельмi падобная 
да Себежскага павету. Хмурыя 
яловыя лясы зьяўляюцца важнаю  
рысаю тутэйшага краявiду. Ёсьць 
тут i значныя iмховыя балоты. Грунты сярэдняе ўраджайнасьцi, найбольш 
супяскi. 

Над досiць вялiкiм возерам Лужаю  рзсьцягнулася старое места Люцын, з 6 

тыс. насяленьня. Пры самым возеры, на высокай тары высяцца руiны 
Лю цынск аг а з амк у, абкружаныя землянымi валамi. Замак гэты залажылi  
лiвонскiя рыцары у XIII в. (рыс. 154). Суровы вiд руiнаў, якiя цёмна - чырвоным 
колерам свае цэглы адбiваюцца у чыстай вадзё возера, робiць моцнае ўражаньне 
на глядзельнiка. - На паўдня ад Люцына, каля в. Адэлiнова знаходзяцца 
зяле з iстыя к рынiцы. А на поўнач ад Люцына, пры П аўночна -  Зах одняй 
чыгунцы ляжыць станцыя Корсаўка. Тут зыходзяццз межы трох народаў:  
бе ларус аў,  ла тыш оу i  ма ск оўцаў. Ад Корсаўкi канчаецца мяжа беларуска -  
маскоўская, а пачынаецца беларуска - латышская 

На поўнач ад апiсаных паветаў беларусы жывуць яшчэ ў Ап очацк iм i 
Вялiк алуцк iм паветах, у паўднёвых iх частках. 

На захадзе Апочацкага пав., каля р. Сiняе , здабываюць вапну, а каля м. 
Ап очк i  - зялезную ох ру (фарба). Далей на ўсход, аж пад самыя Вялiкiя Лукi, 
цягнуцца высокiя Вязаўск iя  Горы, якiя тут становяць вададзел памiж р.  
Вялiк аю  i  Лов ацьцю. У гаспадарках  сеюць шмат лёну, травы (канюшыны) i 
ячменю. 

Прырубежнае ме ста Вялiкiя Лукi  ляжыць над р. Лов аць цю  i на яе 
вастравох . Успамiнаецца аб гэтым месьце яшчэ ў XII веку; тады яно, лежачы на 
вялiкiм шляху "з Варагаў у Грэкi", было зале жным ад Ноўгараду. Пасьля было 
даўгi час п ад Лiтвою. Цяпер у В. Луках  каля 8 тыс. жыхараў. З промыслаў моцна 
разьвiтае гарбарства. 

Беларуская частка Вялiк алуцк аг а п ав е ту (п аўднёвая) моцна лясiстая.  
Насяленьне мае зарабатак ад сплаву лесу п а р. Ловацi i наагул ад лясных 
промыслаў. 
 

IX. Смаленшчына. 
 

У паўночна - ўсходнiм куце Беларусi, на вярхоўях Дняпра й Дзьвiны ды iх 
прытокаў (Мяжа, Каспля i iнш.), разьляглася абшырная Смаленская краiна. Да яе 
мы адносiм паветы: Смаленскi, Ельнiнскi, Дарагабужскi, Духаўшчынскi, Бельскi i 
Парэцкi Смаленскае губэрнi, Вялiжскi павет Вiцебскае губ. i беларускiя часткi 
суме жных паветаў: Пскоўскае губ. (Тарапецкага), Цьверскае губ. (Асташкаўскаrа, 

Ржэўскага) i, ўрэшце, - Калужскае губ. (Жыздрынскага i Масальскага пав.). 
Памiж асобнымi паветамi гэтае краiны, асаблiва з боку пры-роднага, можна 

знайсьцi шмат розьнiцы. Нiчога дзiўнага ў тым няма, бо краiна цягнецца больш, 
як на 200 вёрст з усходу на захад i столькi-ж - з поўначы на паўдня. Але з боку 
экономічнага i гiстарычнага краiна мае шмат супольнага. Гэта тлумачыцца тым,  
што ўвесь гэты прастор заўсёды быў зьвязаны з См лёнскам, зьвязаны з iм i 
дагэтуль. У апiсаньнi краiны мы б дзем рэзка падчыркаваць розьнiцы памiж яе 
часткамi. 

Ужо па будове паверхнi трэба разьдзялiць Смаленшчыну нa дзьве часьцi. 
Ўсход краiны, - паветы Бельскi, Дарагабужскi i Ёльнiнскi, - ляжыць на ўзвышшы 
-  Вок аўск аг а Ле су, якое як ужо гаворана, адзначаецца тым, што мае роўную 
паверхню ня гледзячы на значную сваю высачыню, i пакрытае галоўным чынам 
лё ссав iднымi  - суг лiнк амi , ў якiх  няма саўсiм каменьняў, навет дробных. 

Няма так сама на Вокаўскiм Лесе й вазёраў А толькi ў панiжаных мяйсцовасьцях 
ляжаць там часамi вялiкiя мшары - тарфяныя балоты. 

Саўсiм iншы вобраз уяўляе захад Смаленшчыны, - морэнны край. Далека 
менш падняты над морам, ён, аднак, мяйсцамi робiць уражаньне горнага краю 
(Смаленскае ўзгор'е). Наагул паверхня яго няроўная. Пакрыты ён, галоўным 
чынам, супяскамi, хаця шмат ёсьць суглiнкаў, падзолаў i пяшчаных грунтоў. Але 
ўва ўсiх  гэтых грунтох ёсьць каменьнi. Часамi каменьня бывае гэтак шмат, што 
яно перашкаджае вырабу зямлi. Сярод узгоркаў ляжыць тут шмат вазёраў, як i ў 
суседняй Вiцебшчыне. Марэнны край абыймае паветы Вялiжскi, Парэцкi, 
Смаленскi, большую частку Духаўшчынскага i невялiкую (заходнюю) частку 
Бельскага пав. 

Цераз Смаленшчыну наскрозь праходзiць Вялiк i  Э ўроп эйск i 
Вада дзе л,  якi тут дзелiць басэйны Дзьвiны й Дняпра. А па ўсходняй мяжы 
краiны йдзець вададзел Касьпiйска - Чарнаморскi i Касьпiйска- Балтыцкi. 3 
Вокаўскага Лесу пачынаецца шмат прытокаў р. Волгi i р. Окi (р. Вугра, Маладь; 
Туд, Жукопа). Такое палажэньне надаець Смаленшчыне асаблiвае значэньне: 
яназьяўляецца як-бы в адзяным в узлом усяе  ўсх одняе  Э ўроп ы. - Разам з 
тым вададзелы - гэта натуральныя гранiцы. Асаблiвае увагi заслугуе тое, што 
ўсх одняя мяжа Бе лару сi  йдзець якраз блiзка па Волжск аму в ададзе лу. 

Усх одняя мяжа Беларусi (Вокаўскi Лес) зьяўляецца i важнай 
к лiматычнай мя жою . За ею клiмат мае ўжо ўсе адзнакі контынэнтальнага 
клiмату, тым часам як уплывы мора cягаюць на ўсю Беларусь да яе ўсходнiх 
рубяжоў, а значычь, i на Смаленшчыну. Смаленшчына, найбольш высунутая на 
ўсход краiна Беларусi, мае ўсё-ж к лiма т моцна в iль г отны: ў ап адк аў  у год 
бывае больш за 600 м i л. А на ўсход ад Вокаўскага Лесу клiмат ужо значна 
сушэйшы - толькi з 500 мiл. ападкаў. Вiльготнасьць клiмату Смаленшчыны можна 
мiж iншым разтлумачыць яе вялiкай лясiстасьцяй i высокiм палажэньнем над 
роўнем мора. Ўзвышшы Смаленшчыны, стаўшы поперак дарогi вiльготным 
заходнiм вятром, адбiраюць ад iх  шмат ападкаў. Дзякуючы rэтым прычынам i 
вялiкiя рэкi, што бяруць свой пачатак у Смаленшчыне адбараняюцца ад 
памяленьня. Аднак, клiмат Смаленшчыны - найх аладне йш ы ў Бе л ару сi . 
Сярэдняя гадавая тэмпэратура менш +4,50, пры сярэдняй тэмпэратуры студзеня -
8,50. Зiмы тут бываюць даўгія, многасьнежныя. Сьнег ляжыць 5 месяцаў,- ад 
палавiны лiстападу да палавiны красавiка. 

Дзякуючы вiльготнаму клiмату, ў Смаленшчыне г рунты моцна 
выпаласканыя. На вялiкiх  прасторах  тут залягаюць бедныя нiшчымныя падзолы.  
Адна паласа падзолаў, шырынёю вёрст 30, цягнецца ад м. Гарадака (з-пад 
Вiцебеку) аж да вярхоўяў Дзьвiны. Другая, -шырынёю вёрст 50, цягнецца ам м, 
Вялiжу да паўночнае мяжы Бельскага павету. Вiльготнасьць клiмату робiць 
нялёгкай гаспадарку i на багатых суглiнках. Дзеля гэтага ў Смаленшчыне мы 
бачам такое зьявiшча, якое ў рэшце Беларусi спатыкаецца ня часта: на 
аграмадных прасторах  суглiнкаў растуць лясы, - ды навет не лясы, а толькi 
бярозавыя гаi, якiмi пазарасталi пасекi i, даўнейшае ворнае поле. 

Наагул уся Смаленшчына моцна ля сiст ая. Але тры паў-ночныя паветы, - 
Вялiжск i ,  П арэцк i  i  Бе ль ск i , з гэтага боку асаблiва выдзяляюцца. Лясоў тут 
больш 45% агульнага прастору, дзеля чаго гэтую старану трэба лiчыць самаю  

лясiстаю ў Беларусi. Некаторыя географы навет называюць гэты край Бе ль ск iм 
П але сь се м. Нiчога затым дзiўнага, што паўночныя паветы Смаленшчыны 
заселены вельмi рэдка, каля 30 чал. на квадр. вярсьце. Рэшта краiны так сама 
нягуста заселеная i так сама мае шмат лясоў, апрача аднаго Смаленскага павету, ў 
якiм, дзякуючы блiзкасьцi вялiкага места i чыгунак, лясы моцна 
парасьцярэбпiваны, а насяленьне жыве гусьцёй. 

На цяжэйшых грунтох у лясох  Смаленшчыны найчасьцей спатыкаецца 
бяроза. Бярозавымi лясамi Пакрыты ўвесь усход краiны- Вокаўскi Лес. Побач з 
бярозаю ў лясох  Смаленшчыны, асаблiва на з ахадзе, шмат расьце елкi, а так сама 
асiны; на пяшчаных грунтох, як i ўсюдых, растуць хваёвыя бары. За апошнiя 
дзесяткi гадоў лясы Смаленшчыны моцна зьнiштажаюцца. Шмат лесу йдзе ў 
Маскву (з усходняе часткi краiны). Заходняя частка свой лес сплаўляе ўнiз па 
Дняпры i Дзьвiне. 

Лясы даюць шмат зарабаткаў насяленьню Смаленшчыны. Апрача рубкi, 
вывазу i сплаву лесу, тут разьвiты такiя хатнiя рамёслы, як выраб саней, павозак, 
колаў, кашоў, бёрдаў, як бандарка i гонка смалы й дзёгцю. Наагул трэба 
адзначыць, што ў Смаленшчыне промыслы моцна разьвiтыя. Нiдзе навакола 
няма гэтулькi насяленьня, маючага прамысловыя заняткі, як Смаленшчыне. Ўсе 7 
паветаў рэзка выдзяляюцца з гэтага боку ад iншых. Трэба заўважыць, што i ў 
суседнiх  паветах  Маскоўшчыны процэнт прамысловага насяленьня ме нш ы, чым 
у апісуемай краiне. 

3 мiнэра ль ных  баг ацьцяў Смаленшчыны разрабляюцца найбольш  
ганчарныя глiны (у Бельскiм пав., каля Дзьвіны й Дняпра), што спрыяе 
разьвiцьцю ганчарства. 3 глiны, што здабываецца пад Смаленскам, у с лаб.  
Рачаўцы, робяць добрыя кахлі Добрыя глiны знаходзяць і ў Дарагабужскiм пав. 
У некалькiх  мяйсцох здабываюць вапну. Ў балотах  Бельскага й Духаўшчынскага 
пав, ёсьць шмат балотнае зялезнае руды. 

Х в абрычная п рамы слов а сь ць  у Смаленшчыне слаба разьвiтая. Навет 
такое значнае места, як Смаленск, з гэтага боку мала высоўвуецца наперад. У 
iншых-жа паветах  ёсьць па некалькi пiльняў ды бравароў. Затое ў с. Я рцаў  
П е рав оз , Духаўшчынскага пав., знаходзiцца вялiзарная, - наибольшая ў Беларусі  
хвабрыка, дзе прадуць бавоўну i ткуць паркалi, кумач ды iнш. На хвабрыцы гэтай 
працуе боль ш  4 тыс.  работнiк аў. 

Гасп а дарк а i ў Смаленшчыне ёсьць галоўным заняткам на-сяленьня. 
Тэхнiка гаспадарская ў сялян стаiць някепека, гэта трэба тлумачыць мусiць тым,  
што тут вось ужо каля 60 гадоў працуе земства. Вырабляюць зямлю сяляне 
плугамi, сеюць шмат тр ав ы (канюшыны, цiмахвейкi), а мяйсцамi навет 
ужываюць ш тучныя г наi (парашкi). Дзеля таго ўраджайнасьць тут добрая, - 
лепшая, чым у суседняй Вiцебшчыне i Магiлёўшчыне. На полi сеюць у 
Смаленшчыне вельмi шмат лёну. Па засеву лёну Смаленшчына займае першае 
мейсца ў Беларусi Тым часам, як у рэшце Беларусi (апроч Вiцебшчыны), лён 
сеюць найбольш для свайго ўжытку, тут лён iдзе на продаж. Ён даець гаспадару 
смаленскаму грашавую гатоўку, так патрэбную на зварот у гаспадарцы. Ад 
суседняе Вiцебшчыны Смаленшчына адзначаецца перад усiм тым, што тут 
ячменю сеюць мала, а на першы плян выходзiць ав ё с (толькi ў Смаленскiм 
павеце сеюць досiць. многа ячменю, але й там аўса ўсё-ж больш). Другая адзнака 

ад Вiцебшчыны - гэта тое, што ў Смаленшчыне шмат садзяць бульбы. Урэшце ў 
паўднёвых паветаў, асаблiва-ж у Ельнiнскiм i Дарагабужскiм сеюць шмат 
канапель. Гароднiцтв а i  сад оўнiцтв а ў краiне мала разьвiтыя. У сялян садоў 
блiзка што саўсiм няма Добра стаiць у Смаленшчыне малочн ая г асп ад арк а. 
Iстнуе шмат маслабойных заводаў i сыраварняў. 

Хлеба свайго Смаленшчыне звычайна хапае. Ня гледзячы на гэта, значная 
частка насяленьня адыходзiць на старану, на з а раб атк i : - найбольш у вялiкiя 
расейскiя месты, але так сама на будову чыгунак, шосаў, на хвабрыкi; шмат 
высяляецца і ў Сыбiр. I, што ўсяго дзiўней, вельмi многа ў Сыбiр выяжджаюць як 
раз з рэдка заселенага Бельскага павету, ў якiм зямлi сваёй, здавалася-б, хапае 
даволi. 

У экономичным жыцьцi заходнiх  паветаў Смаленшчыны важную ролю  
йграюць в адзяныя ш лях i , якiх тут ёсьць паддастаткам. У паўднёвай частцы 
краiны праходзiць шмат чыгунак. Сярэдзiна-ж i паўночны ўсход краiны ня маюць 
добрых шляхоў. 

Ганда ль  у Смаленшчыне стаiць горай, чым у iншых краiнах  Беларусi. 
Адбываецца ён найбольш на кiрмашох - ярмарках, якiя зьбiраюцца ў местах  i 
большых сёлах  па некалькi разоў у год. Мястэчак, якiя вядуць сталы абмен i 
разьдзел тавараў, у Смаленшчыне (апрача некалькiх  мястэчак Вялiжскага павету) 
няма. Гэта вельмi перашкаджае экономiчнаму разьвiцьцю краiны. Адсутнасьць 
мястэчак, гэтых маленькiх  культурных i экономiчных цэнтраў, якiмi густа засеена 

 
 
 
 
 
 
 
 
 
 
 
 
 
 
 
 
 
 
 

 
 

 
 

Рыс. 155. Тыпы й вопраткi вясковых беларусак з Смаленшчыны. 

ўся Беларусь, шкодзiць i культурнаму стану краiны. 
Смаленшчына на пачатках  беларускае гiсторыi была заселена крывiчамi i  

стварыла моцнае незалежнае князьства. Калi-ж Вялiкiя Князi Лiтоўскiя пачалi  
зьбiраць пад сваёю ўладаю Беларусь, Смаленшчына так сама апынулася пад 
уладаю Лiтвы. У часе вялiкае барацьбы Лiтвы - Беларусi з Масквою, 
Смаленшчына заўсёды была арэнаю гэтае барацьбы, мейсцам нaйгapaчэйшыx 
бiтваў. Смаленск, як мы ўжо казалi, замыкаў 

Смалснскую Браму. Затым-жа мэтаю маскоўцаў заўсёды было за-валадаць  
гэтым местам. Гэтая-ж самая прычына прымушала нашых продкаў за ўсякую 
цану баранiць Смаленску й Смаленшчыны Праз цэлы XVI век была 
Смаленшчына пад уладаю Масквы. Маскоўцы, хочучы мацней прывязаць край да 
сябе, высылалі  з Смаленшчыны шмат беларусаў у Маскоўшчыну, а на iх  мейсца 
насылалi ў край маскоўцаў. Аднак на пачатку XVII в. Смаленшчына йзноў на 50 
гадоў злучылася з рэштаю Беларусi. За гэты час туды перабралася шмат41 дробнае  
й буйное беларускае шляхты з Захаду, якая асела па ўсёй Смаленшчыне i 
засталася там да апошнiх  часоў, хаця цяпер ужо абмасковiлася. У 1667 годзе 
Смаленшчына йзноў адыйшла да Расеi. 

Дзякуючы даўгому супольнаму жыцьцю з Маскоўшчынаю ў Смаленшчыне 
пазаводзiлася шмат ма ск оўск iх  п арадк аў як добрых (напр. земствы), так i 
благiх. Мова Смаленскiх  беларусаў значна абмаскоўленая, а ў ўсходнiх  паветах 
ёсьць мяйсцамі маскоўскае насяленьне. Тут, як гэта заўсёды бывае на 
паграніччах , беларусы жывуць перамяшаўшыся з маскоўцамi, але ўсюдых 
значная большасьць беларусаў. За тое троху беларусаў, перамяшаўшыся з  
маскоўцамi, жыве i на ўсход ад беларускае мяжы ў Вяземскiм павеце, 
перахоўвуючы сваю мову i звычаi; там беларусы ужо ў меншасьцi. 

У паўночнай Смаленшчыне беларусы ўжываюць "цокаючае" гаворкi 
(гавораць, як мазуры - цаго, цалавек i г. д.). 

Даўгая барацьба, якая йшла на землях Смаленшчыны яшчэ i з другога боку 
адбiлася на жыцьцi гэтае краiны. Ёю трэба тлумачыць бязь лю днась ць  
ўсх однiх  п ав е таў краіны, на якiх  барацьба заўсёды адбiвалася наймацней. На 
Bокаўскім Лесе шмат дзе сярод лясное нетры можна знайсьцi калодзіж, руiны 
даўнейшых будынкаў i г. д. Даўней стаялi тут вёскі, народ жыў гусьцей; 
мяйсцовае апавяданьне пацьвярджае гэтую думку, кажа што ў часе вайны людзi  
ўцякалi адгэтуль у больш бясьпечныя мейсцы, сялiлiся там, а iхнiя сялiбы 
зарасталi лесам. Такія мейсцы назызаюцца пустошамi. 

 
Ва жне йш ыя мяйсцов ае ьц i .  

 
СМАЛЕНСК (рыс 156) стаiць на высокiм, зрэзаным ярамі левым беразе  

Дняпра. Калi ён быў заложаны, нямаведама; залажылi яго, барджэй усяго, 

                                                 
41

 Як лiчаць, больш 20.000 чал. 

палачане. Ад самага пачатку свае гiсторыi быў Смаленск бойкiм гандлёвым 
пунктам, Як раз у ім крыжавалiся абедзьве найважнейшыя дарогi ўcxoду, з крвю 
баўгараў адна з Варагаў да Бiзантыi i другая з усходу, з кр. i хазараў, з-за Волгi - да 
Нямеччыны. Смаленск тады таргаваў з Рыгаю, востр. Готляндам i  г. д., быў 
багатым i культурным местам, меў добрыя школы i такiх  высокаасьвечаных 
людзей, як архiрэй Клiмэнт Смаляцiч, або сьв Аўрам Смаленскi. 

Наўгародзкiя i Кiяўскiя князi ўвесь час прэтэндавалi  на Сма-ленск: хаця 
ўрэшце iм удалося падчынiць яго сабе, аднак не вялiкае было iхняе значэньне ў 
Смаленску. Смаленск упраўляўся сваiм вечам, а князем, мусiць, небясьпечна 
навет жыць было ў месьце, бо мусiлi будавацца на водшыбе, за местам, над р.  
Сь мядынь ню . 

Умеў пад той час Смаленск i баранiцца ад ворагаў. Захавалася ў iм 
напалову легендарнае апавяданьне аб Сьв. Мяркурыю 

 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 156. Торг у Смаленску 
 
што са жменяю смалян кiнуўся на аграмадныя татарскiя горды, якiя прывёў быў 
пад Смаленск маскоўскi князь, разьбiў iх, i ада-гнаў ад Смаленску, але заплацiў за 
гэта сваiм жыцьцём. 

Калi большая частка Беларусi адыйшла пад Лiтву, Смаленск зрабiўся быў 
цэнтрам барацьбы за незалежнасьць Беларусi. Смаленск лiтоўскiм князем 
прыйшлося здабываць сiлаю. Аднак, i пад Лiтвою будучы, трымаўся Смаленск 
вельмi незалежна i перахаваў найбольш вольнасьцяй за ўсе iншыя беларускiя 
месты. Пад Лiтвою жылося Смаленску наагул вельмi добра. Ніколi не даходзіў 
такога росквiту яго гандаль, як пад Лiтвою, нiколi гэтак не багацела смаленскае 

насяленьне. 
Але ня доўга цягнуўся гэты час дабрабыту. Ўзмацнеўшая Масква пачала 

нападаць на землi Смаленскiя i заяўляuь пратэнсыі да самога Смаленску. Каб 
адбаранiць места быў тады, ў XV веку, пабудаваны земляны замак. Моцны быў 
гэты замак, але ня вытрымаў напору маскоўскага: у 1514 годзе ўзяў Смаленск 
Васіль III Быў Смаленск пад Масквою аж да 1611 году. Маскоўцы ў часы Барыса 
Гадунова п абудавалi вакол места вялiзарную сьцяну, - шырынёю ў 1 сажань, 
вышынёю ў 2 сажанi, а даўжынi 7 вёрст. Сьцяна гэтая перахавалася да нашых 
часоў. 

Трудна было адабраць Смаленск ад Масквы. Войскi лiтоўска-польскiя 
дваццаць месяцаў стаялi пад iм, пакуль узялi. Iзноў аджыў Смаленск, злучаны з 
рэштаю Беларусi. За 40 якiх  гадоў яго было не пазнаць. Ён моцна вырас,  
пабагацеў, ды зрабiўся чыста эўропэйскiм местам. У iм было ўведзена 
магдэбурскае права, шмат наехала i пасялiлася жыхараў з заходнiх  краiнаў 
Беларусi. Побач з праваслаўнымi цэрквамi пазакладалiся й каталiцкія касьцёлы 
ды манастыры. Але ў 1654 гаду Смаленск iзноў адабралі  Маскоўцы i зараз жа 
скасавалi ўсе парадкi беларускiя, а завялі маскоўскiя. Шмат беларускага 
насяленьня вывязьлi з Смаленску, а на яго мейсца пачалi сялiцца маскоўцы. - У 
1812 годзе Смаленск моцна пацярпеў ад французаў. 

Смаленск цяпер - адно з найпрыгажэйшых i найцiкавейшых местаў 
Беларусi. Места гэтае перахавала гэтулькi памятак слаўнае беларускае 
мiнуўшчыны, як можа нiякае другое. Праўда, ў большасьцi, яны ляжаць у руiнах , 
засыпаных зямлёю. Але гэтыя руiны павiнны быць дарагiмi кожнаму беларусу. 3-
пaд мaскоўскага налёту, асеўшага на Смаленску, яны найвыразьней гавораць аб 
тым, што тут беларуская зямля была, ёсьць i будзе. 

3 уцалеўшых старасьвецкiх  будынкаў трэба ўспомнiць перад усiм 
Сь в iрск ую  царк в у, пабудаваную ў ХІІ веку. Знаходзiцца яна на прадмесьцi, дзе 
некалiсь быў князёўскi замак; перахавалася гэтая царква да нашых часоў ува ўсiм 
сваiм xapaстве Ёсьць у ей надзвычайна цiкавы абраз Прачыстае беларускага 
рысунку. На яго адваротнай старане знаходзiцца беларускi надпіс, якога дагэтуль 
яшчэ нiхто ня змог прачытаць. За Дняпром стаіць. яшчэ старэйшая П ё тра-
П аўлаў ск ая царк в а, якую, пpаўда пазьней перараблялi. 

Сьцены Смаленскiя надаюць месту шмат хараства; и перахавалася яшчэ 
шмат вежаў. 3 вежы, якая называецца "Ве сялух аю ", адкрываеuца цудоўны вiд 
на места й яго ваколіцы. 

З г андлё в аг а i  п рамыслов аг а бок у Смаленск вызначаецца. Абспужуе  
ён толькi блiжэйшыя паветы свае краіны. Хвабрыкi яго невялiкiя: некалькi 
аляярняў, табачная хвабрыка, гарбарня, бровар. Моцна аджыўляюць яго чыгункi, 
якiя з Смаленску разыходзяцца ў 5-х  кiрунках . Каля вагзалу, які пабудаваны на 
п рав ым беразе Дняпра, вырасла гандлёвая частка места з вялiкiм рынкам. На 
Дняпры ёсьць значная прыстань (рыс. 157). Праз сам Смаленск і праз iншыя 
станцыi ў яго павеце, вывозiцца шмат лясных матар'ялаў, дроў, а так сама й  
збожжа. Гэта апошняе ўжо паказуе, што гаспадарка ў павеце стаiць някепска. 
Грунты павету найбольш- суглiнкi i народ жыве досiць густа. Сеюць шмат аўса,  
ячменю, бульбы й лёну. На захадзе павету знаходзяцца вялiкiя маслабойнi i  
сыраварныя заводы ў Катынi  і  Ванлярове. Промыслы ў павеце слаба разьвiтыя: на 

старану адыходзяць мала, займаюцца найбольш гаспадаркаю. 
 
 
 
 
 
 
 
 
 
 
 
 
 
 
 
 
 
 
 
 

Рыс 157. Смаленская прыстань на Дняпры. 
 
Па нацыянальнасьцi - больш 90% беларусаў. Мяйсцовасьць у павеце мае моцна 
ўзгоркаваты выгляд. Вышыня Смале нск аг а ўзг ор'я  даходзiць тут 140 
са жняў. У павеце ёсьць шмат мяйсцовасьцяў 3 памяткамi мiнуўшчыны, руiнамi, 
гарадзiшчамi i г. д, 

Парэчча - невялiкае места, з 6 тыс. жыхараў, ляжыць на судаходняй р. 
К асп лi . Гэта адно з нямногiх  надрэчных местаў беларускiх , якое перахавала свае 
старадаўняе гандлёвае значэньне. Як i ў пракаветныя часы, цягнуцца да яго з усяе 
блiзка Смаленшчыны абозы з пянькою, лёнам, хлебам. Парэцкiя купцы 
разьяжджаюць па краi, скупляючы прадукты гаспадаркi. Усе гэта звозiцца ў 
Парэчча, а там стаяць старыя сьвiрны, дзе тавар складаецца, пакуль можна будзе 
яго ўпакаваць на лайбы i адправiць да Рыг i ды ў з аморск iя к раi . Таргуе 
Парэчча п янь к ою , х ле бам,  салам,  ск урамi  i  лё нам. 

Рака К асп ля выцякае з в озе ра К асп лiнск аг а, якое ляжыць на паўднi  
павету, недалёка ад Дняпра. Лiчаць, што як раз тут знаходзiўся г алоўны в олак  
на вадзяным шляху "з  Вараг аў у Грэк i ", бо апошнi мусiў iсьцi з Дняп ра на 
К асп лінск ае  в озе ра,  дале й п а р.  К асп лi ,  пе расяк аў Дзь в іну i 
п адыймаў ся ўв е рх  п а р.  Ўсь в яту да новага волака, перайшоўшы цераз якi 
трапляў у р. Лов аць . 

Сярэдзiна i поўдзень П арэцк аг а п ав . пакрытыя найбольш лёrкiмi 
супяшчанымi грунтам:, зьяўляюцца лясiстай стараной; гаспадарка стаiць тут 
аднак някепска. Зярыны сеюць найбольш аўса, лёну й бульбы. У павеце шмат 
сыраварняў. З промыслаў тут разьвiтыя лясныя, па рубцы i сплаву лесу, i асаблiва 
рыбалоўства ў р. Касплi ды яе притоках . 

Калi паўднёвая частка павету лясiстая, дык паўночная зьяўляецца аднэю  
суцэль наю  п уш чай , якую перарываюць толькi дзе-ня-дзе вазёры (з іх 

найбольшае воз. Шчучае ) i балотныя мшары, як напрыклад вялiзны Ж ак ауск i  
М ох, што займае каля 150 кв. вёрст прастору. Ўсю гэтую частку павету 
пакрываюць бедныя падзолы. Насяленьне тут рэдкае, займаецца апроч гаспадаркi 
ляснымi промысламi, рыбалоўствам i  г. д. Гэтую частку павету абвадняе другi 
вялiкi прыток Дзьвiны, - М яжа Над ёю, сярод безканечных пушчаў i балотаў,  
стаiць старэнькi манастыр -  О рдынск ая П ус тынь . Безканечныя пушчы 
цягнуцца адгэтуль i на ўсход - у Бельскiм павеце, i на захад - у Вялiжскiм пав. 

Усход i поўнач Вялi жск аг а п ав ., а так сама й суме жная беларуская 
частка Тар ап е цк аг а, так сама зьяўляюцца блiзка адным лесам. Так сама i тут 
наибольшую частку паверхнi займаюць падзолы i толькi ўздоўж левага берагу 
Дзьвiны ляжаць пяшчаныя й супяшчаныя грунты. У гэткай глухой мяйсцовасьцi, 
на стромкiм узгорку, над Дзьвiною, ляжыць досiць значнае места Вялiж, з 17 тыс. 
жыхараў. Места гэтае старое, а даўней, як кажуць, было вельмi пялiкае (затым i 
Вялiжам называецца), ды багатае; залежыла яно ад Смаленску. Так сама, як i 
Парэчча, аддалены ад зялезнае дарогi, вядзе Вялiж, як i всў спрадвеку, жывы 
гандаль на рацэ з Рыг аю . Сплэўляе ён туды па Дзьвiне найбольш лес i лён, а 
навет i хлеб. Шмат жыхараў ў iм i  у павеце займаецца сплавам i наагул ляснымi  
промысламi. Вялiжане славяцца i як добрыя цесьлi: па Дзьвiне шмат ходзiць iмi 
будаваных лайбаў. 

Наагул у Вялiжскiм павеце промыслы моцна разьвiтыя, чым ён рэзка 
выдзяляецца з усяе Вiцебскае губэрнi, да якое офiцыяльна адносiцца. На поўначы 
Вялiжскага пав., каля в. П аньк ав а ёсьць сернiстая крынiца. 

На захадзе Вялiжскага пав. лясы радзеюць, грунты ляжаць багацейшыя, - 
найбольш суглiнкi. Тут як раз цячэ р. Ўсь вят, праз каторую, як мы ужо казалi, 
йшоў даўней вялiкi вадзяны шлях. Выплывае гэтая рака з в озе ра Ўсь в яту, i тут 
над iм, недалёка ад пачатку р. Лов ац i , стаiць вельмi старое мястэчка Усьвят, 
адзiн з старэйшых полацкiх  прыгарадаў. Цяпер гэта досiць бойкае гандлёвае й 
прамысловае мястэчка, з 4 тыс. жыхараў. Уiм моцна разьвiтае гарбарства - ёсьць 8 
гарбарняў. Гандлюе Ўсьвят набольш з Рыг аю, сплаўляючы туды ск уры i  
збожжа. 

Гаспадарка Вялiжскаrа павету вызначаецца вялiкiмi засевамi аўса, лё ну i  
бульбы. 

У паўднёвай, беларускай частцы суме жнага Та рап е цк аг а п ав ., сярод 
вялiкiх, мокрых лясных прастораў, ляжаць вялiкiя вазёры- в оз.  Дзьв iнь не  (50 
кв. вер.), в оз.  Ж ыжыца i шмат меншых. На ўсход ад гэтых вазёраў 
мяйсцовасьць вышэе, робiцца ўзгоркаватаю (тут пачынаюцца г. зв. "Ве рабе в ыя 
г оры"), гусьцей заселенаю. Па ўсходняй i паўднёвай мяжы павету цячэ Дзьв iна. 
Берагi яе тут скалiстыя (каля в. Веражуня ёсьць скала вышынёю да 60 сажняў),  
пакрытыя лесам. Прырода i гаспадарка маюць шмат супольнага з прыродай i  
гаспадаркаю Вялiжскаrа пав. Моцна разьвiтыя лясныя промыслы. 

Дух аўш чынск i  п ав. па ўстройству свае паверхнi зьяўляецца 
пераходным. Тым часам, як яго заходняя частка ёсьць морэнным краем, а 
мяйсцамi  мае навет гарысты выгляд, з грунтамi суглiнiстымi i  супяшчанымi, 
моцна камянiстымi, ўсходняя ўжо ляжыць на Вокаўскiм Лесе. Тут пашыраныя 

лё ссав iдныя суг лiнк i , мяйсцовасьць высокая й роўная. Паўночны-ж куток 
павету, ўцiснуты памiж Парэцкiм i Бельскiм паветамi, нiчым ад iх  ня розьнiцца: 
тыя-ж лясы, балоты й вазёры. 

Паветавае места Духаўшчына ляжыць далека ад чыгункi, мае каля 3 тыс. 
жыхараў i вядзе дробны гандаль. Далека цiкавейшым за яго зяяўляецца с. Ярцаў - 
Перавоз, дзе знаходзiцца ўспамiнаная ўжо аграмадная прадзiльная й ткацкая 
хвабрыка бр. Хлудовых, з 4 тыс. работнiкаў. Пры хвабрыцы вырасла цэлае  
мястэчка, досiць добра устроена е. Там-жа праходзiць Маскоўска - Берасьцейская 
чыгунка. 

Апрача гэтае хвабрыкi ў павеце прамысловасьць няразьвiтая. Ёсьць 
некалькi пiльняў, бравароў, адна гарбарня, паравы млын. Ярцаўская хвабрыка 
стаiць саўсiм адзiнока. 

Насяленьне у павеце жыве гусьцей, чым у суседнiх , апрача Смаленскага. З 
промыслаў разьвiтае гарбарства, выраб кашоў, бёрдаў. Недалёка ад Духаўшчыны, 
пры в. Зiмнiцы, ў прыгожай гарыстай мяйсцовасьцi, знаходзiцца серна - зялезная 
крынiца. 
З трох  павётаў, што ляжаць на Вокаўскiм Лесе, найгусьцей заселены Ель нiнскi . 
Ня гледзячы на свае вельмi паднятае палажэньне, мае ён паверхню роўную. 
Пакрыты ён найбольш лёссавiднымi суглiнкамi, а ў далiнах  больших рэк ляжаць 
супяскi. Ў няглыбокiх западзiнах  ляжаць тут на версе ўзгор'я досiць значныя 
тарфяныя мшары, з якiх пачынаюцца р. Дзясна,  р. Вуг ра ды iнш. 

У гаспадарках Ельнiнскага пав. шмат сеюць буль бы і  лё ну. Але побач з  

лёнам тут ужо сеюць шмат i к анап е ль ; на паўдня-ж ад Ельнiнскага пав. ляжаць 
чыста канапляныя районы - Радань, Лесастэп. 3 промыслаў тут разьвiтыя лясныя 
зьвязаныя з iмi: выраб павозак, саней, байдарка. У некаторых вёсках  разьвiтае 
гарбарств а. Урэшце шмат народу адыходзіць на зарабаткi на старану: галоўным 
чынам, працуюць пры будове чыгунак Прамысловасьць хвабрычная разьвiта 
слаба. Як i ўва ўсёй Смаленшчыне, - стаяць тут пiльнi, крыху бравароў, млыны. 

Ельня -  маленькае (мае 2 тыс. жыхараў) места, якое заў-сёды было 
Смаленскiм прыгарадам i дзялiла яго долю; iстнавала яна яшчэ ў,ХIІ веку. 
Экономiчнае значэньне яго малое. На паўдня ад Ельнi, над с. Дзясною , сярод 
лясоў ляжыць сяло Наваспаскае, дзе радзіўся i  жыў генiяльны композытар 
Мiхайла Глiнка. Ўсю сваю моладасьць заслухаваўся ён тут на Бацькаўшчыне 
ельнiнскiмi беларускiмi песьнямi, а пасьля iхнiя матывы ўвёў у свае творы. Зьмест 
гэтых твораў, праўда, пранiкнуты маскоўскiм патрыятызмам. Але у музычных 
творах  галоўнае - музыка, і яна там чыста - беларуская. 

Суме жны з Ельнiнскiм Дарагабужскi павет, крыху больш за яго лясiсты i  
радзей заселены. Верхнi Дняп ро рэжа павет на дзьве часьцi. Шырокая далiна 
Дняпра пакрытая тут супяскамi, пяскам; ды наноснымi грунтамi. Рэшта-ж павету 
ляжыць на лё с сав ідных  суг лiнк ах . Як раз на гэтых грунтох на поўначы 
павету знаходзiцца Бац iш чаўск ая се ль ск а -  г асп ада рск ая п робная  
станцыя (каля в. Бацiшачва), наибольшая i найслаўнейшая з усiх  такiх установаў 
у Беларусi. Залажыў яе гаспадар Бацiшчаўскаrа двара, праф. Энгельгард, у 70-х 
гадох мiнулага веку. На жаль, станцыя гэта, ле жачы на самай мяжы Беларусi, ня 
можа абслужаваць яе ўсяе i  мае значэньне толькi для Смаленшчыны i то 
галоўным чынам, усходняе. 

У гаспадарках  павету найбольш сеюць аўса, лёну i  бульбы, i апроч таго 
шмат сёюць к анап е ль. У павеце разьвiта сыраварэньне. 3 промыслаў пашыраны 
найбольш: байдарка, гарбарства, выраб саней, кашоў, бёрдаў, гонка дзёгцю i г. д. 
Шмат народу адыходзiць на зарабаткi на старану (каменяры, цеслi ды iнш.). 
Хвабрычная прамысловасьць нязначная. 

У Дарагабужскiм пав., каля в. Бык ав ае ёсьць сернiстая крынiца. 
Над Дняпром стаiць старое ды прыгожае места Дарагабуж. Праз увесь час 

свае гiсторыi было гэтае, адно з найблiжэйшых да Масквы беларускiх  местаў, як 
быццам п е радав ым фор там 

Сма ле нск у, а значыць i ўсяё Беларусi. Гэтую сваю ролю спаў-няў 
Дарагабуж увесь час верна i шчыра, аж п акуль такi сiла не ўзяла верх . Аднак, 
невясёлыя для беларуса ўспамiны вяжуцца з Дарагабужаiч: два разы тут 
маскоўцы моцна разьбiлi беларуска-лiтоўскае войска. Як успамiн мiнуўшчыны 
засталiся ў Дарагабужы валы замку, ды нёкалькi дужа старых каменных цэркваў. 

Жыхараў цяпер у Дарагабужы каля 7 тыс. Гандлюе места найбольш  
пянькою i хлебам. На вялiкай ярмарцы, якая тут зьбiраецца ў восень, побач з 
беларусамi спатыкаецца ўжо шмат i маскоўцаў, як гэта паказана па зьмешчаным 
рысунку (рыс. 158). 

Аб прыродзе Бе ль ск аг а п ав. ня раз ужо намi гаворана. Мусiм цяпер яшчэ 
адзначыць, што ў той час, як уся паўднёвая, ўсходняя i навет паўночная часткi 
павету ляжаць на Вокаўскiм Лесе, на лёссавiдных суглiнках , заходняя частка 
павету, сумежная з Парэцкiм пав., пакрытая найбольш падзоламi й супяскамi i  
ёсьць як бы пераходам да морэннага краю. Тут спатыкаюцца ўжо вазёры i 
асаблiва шмат балотаў - iмшараў; з апошнiх най-большае Сьвiцкi мох. 

Бельскi павет увесь пакрыты лясамi i балотамi. Гэта самы лясiс ты п ав е т  
у Беларусi. Лясы тут даўней найбольш былi яловыя ды хваёвыя; належылi яны 
ды двароў i цяпер у большасьцi высечаныя ў пень; пасекi-ж пазарасталi  
бярэзьнiкам з домешкай асiны, ёлкi i г. д. Дзiкая прырода Бельскiх  лясоў моцна 
прыпамiнае сыбiрскую тайгу; жыхары суседнiх  паветаў навет i называюць 
Бельшчыну - Сыбiрам. Насяленьне ў павеце жыве рэдка. Надзвычайна важнае  
значэньне для яго маюць лясныя промыслы - рубка i сплаў лесу, якiя тут моцна 
разьвiтыя Хваб-рычная прамысловасьць разьвiтая слаба. Апроч некалькiх пiльняў 
i млыноў ёсьць досiць значная i добра пастаўленая шкляная гута у в. 
Н ав асе ль ск у (на поўначы пав.). Адыход на старану, на зарабаткi, разьвiты мала. 
За тое шмат перасяляецца адгэтуль у Сыбiр, на Амур i ў Закаўказьзе. 

Чыгунка йдзець толькi праз паўночны край гэтага вялiкага па прастору 
павету. Галоўным жа шляхом комунiкацыi зьяўляецца значная судаходная р.  
М яжа з сваiм, так сама значным прытокам р. Вобш аю . Над гэтай апошняй 
ракою стаiць горад Белы. Пабудован ён мусiць каля ХІІ веку i належыў да 
Смаленску. Цяпер гэта невялiкае места, з 9 тыс. жыхараў. Жывець ён найбольш 
ад рачнога гандлю i будаваньня судзiнаў; гандлюе з Рыгаю аўсом, пянькою i 
лесам. Ёсьць некалькi гарбарняў. Недалёка ад места здабываюць вапну. 

3 iншых мяйсцовасьцяў Бельскага пав. трэба ўспомнiць пра в.  Клёцавую, 
што ляжыць пры самай блiзка мяжы Беларусi. Каля яе пачынаецца вялiкая 
беларуская рака - Дняп ро. 

На поўначы павету ляжыць с. Тацева, дзе вучыў даўгi час у пачаткавай 

школе вядомы пэдагог, праф. С. Рачынскi. Беларусы жывуць i на поўнач ад 
Бельскага пав., ў паўднёвых частках Ржэўск аг а i  Асташ к аўск аг а п ав е таў, 
Цьверскае губ. Тут беларуская мяжа даходзць да р. Волгi i некалькi дзесяткаў 
вёрст iдзець уздоўж яе берагу. 

Праз гэтыя прасторы зьвiваючыся цячэ глыбокi прыток Волгі- р.  М алады  
Туд; ад яго i тамашнiх беларусаў нaзываюць Тудаўлянамi . 

Як адзначаюць расейскiя географы, Тудаўлян выдзяляюць ад суседнiх  
маскоўцаў iхнiя сумленнасьць, лагоднасьць, цярплiвасьць i гасьцiннасьць. 
Ходзяць яны ў "к унтыш ох ", - вузкiх ды кароткiх  кажушкох. 

 
 
 
 
 
 
 
 
 
 
 
 
 
 
 
 
 
 
 
 
 
 
 

Рыс. 158. На ярмарцы у Дарагабужы. 
Спатканьне беларусаў з маскоўцамi. 

 
Перахавалi Тудаўляне ў чыстаце беларускi характар, звычаi i мову. 

3 прыроднага i гаспадарскаrа боку гэтыя прасторы падоб-ныя да суме жнага 
Бельскага павету. Аднак, яны менш лясiстыя i маюць гусьцейшае насяленьне, 
чым у Бельскiм павеце. Над Маладым Тудам знайшлi досiць багатыя зале жы 
каменнага вугаля. - На рацэ тут многа млыноў; водзiцца шмат рыбы. 

На захадзе гэтых прастораў цячэ сярод высокiх  скалаў i дубовых лясоў 
верхняя Дзьвіна. Берагi яе тут маюць шмат мiнэра ль наг а баг аць ця. У 
некалькiх  мяйсцох цякуць се рна-зяле зныя к рынiцы, сярод скалаў 
знаходзяць дараг iя  к аме ньнi : халцэдон, сердолiк, горны крышталь. Каля в. 
Адрыянопалю, над Дзьвiною, знайшлi у пачатку XIX веку навет золата. 

Далей на ўсход, памiж Дзь в iною  i Ж ук оп аю  (прыток Волгi) цягнуцца 

лясы i балоты, якiмi тут пакрыты Волжска - Дзьвiнскi вададзел. Лясы гэтыя 
вельмi багатыя на дзiчыну. Мяйсцовасьць мае гарысты выгляд. 

Яшчэ далей, на паўднёвы ўсход мяйсцовасыдь робiцца раў-нейшаю, лясы 
рэдзёюць i пачынаюцца земляробскiя прасторы. Тут як,раз знгходзiцца значнае 
сяло Малады Туд, над рэчкай таго-ж iменьня - з 500 чал. жыхараў. Гэта вельмi 
старая мясьцiна. У XIV веку беларуска - лiтоўскае войска пабудавала тут 
абаронны замак; руiны яго вiдны яшчэ и дагэтуль. Цяпер Туд вядомы, як 
гандлёвы пункт: зьбiраецца тут аж б кiрмашоў у год. У в. Акоўцах  ёсьць "Сьвятая" 
сернiстая крынiца. Сюды зыходзiцца шмат багамолаў. 

Ржэва - старое (ўспамiнаецца ў XI в.) места над Волгаю. Вядзе значны 
гандаль лёнам i пянькою. Ёсьць у iм пяньковыя хвабрыкi. Наагул прамысловасьць 
у iм разьвiтая. На хвабрыках працуе каля 1 1/2 тыс. работнiкаў. 

 
 

__________ 

Што чытаць па географii Беларуci 
 

Да гэтае пары, можна лiчыць, што спэцыялыiае географіі ўсяе Беларусi, як 
суцэльнасьцi, ня было. Толькi сьветлае памяцi Адам-Ганоры Кiркор, вядомы 
беларускi географ i гiсторык, гадоў 40 назад зьмесьцiў свае прыгожыя,  
пранiкнутыя гарачым замiлаваньнем да Бацькаўшчыны, артыкулы аб Беларусi ў 
агульнзi - расейскiм географiчным выданьнi "Ж ив оп исная Россiя" (том III. 
СПБ. 1882. Выданьне М. Вольфа). На вялiкi жаль, ён, сьледам за   расейскай 
навукаю, разглядаў там асобна "Беларус-кае Палесьсе" (ўсход-нюю i цэнтральную 
Беларусь) i асобна "Лiтоўскае Палесьсе" (заходнюю Беларусь, разам з этногра-
фiчнаю Лiтвою). Хаця гэта 
значна шкодзiць яго твору i хаця 
кнiга гэтая ужо крыху 
перастарэла, але i цяпер мы 
мусiм яе перад усiм раiць для 
больш дэтальнаrа абзнаёмленьня 
з геог-рафiяй Беларусi, асаблiва-
ж з гiста-рычнаю географiяй. 
Цэнтральная i Ўс-ходняя 
Беларусь вельмi добра i дэтальна 
апiсаны ў другiм агульна– 
расейскiм географiч-ным 
выданьні: "Ро-ссiя.  

Полное географическое 
описанiе нашего отечества". Том 
IX пасьвячаны "Верхнему 
Поднъпровью и Бълоруссiи". 
СПБ. 1905 г. Заходняе Беларусi, 
аднак, тут саўсiм няма. 

У польскай лiтэратуры 
ёсьць шмат цэнных прац па 
географii Беларусi, найбольш, 
праўда, ў дэўнгйшых i цяпгр 
распраданых вы-даньнях, як 
прыкл. кнiга: М. Ваlinski Wiеlkiе 
Кsiestwо Litеwskiе - у выданьнi 
"Stаrоzуtпа Роlskа роd wzgledеm 
histоrусzпуm, gеоgrа-tiсzпуm i stаtуstу.сzпуm". Т. IV. Wаrszаwа. 1886. Тут 
грунтоўна вы-лажана гiстарычная географiя Беларусi. Пакрысе разьвiваецца 
праца над географiяй Беларусi i сучасных польскiх  вучоных. Як вельмi цi-кавы 
рэзультат такое працы маем кнiгу S. Wоllоsоwiсz. Litwа i Вiаlоrus. Вudоwа 
fizусzпо - gеоgrаfiсzпа. Wаrsz. 1920, у якой бачым пробу фiзычнае географii 
Беларусi (галоўным чынам - заходняе); аўтар, на жаль, досiць памылкова 
адносiцца да пытаньня аб прыродных межах Беларусi. Шмат матар'ялу па 
геоrрафii Беларусi можна знайсьцi у аrульных курсах  географii Польшчы; 

Рыс. 159. Адам-Ганоры Кiркор. 

польскiя географы звычайна ў ме жы свае Бацькаўшчыны ўключаюць блiзка ўсю 
Беларусь i з гэтае прычыны досiць многа аб ей пiшуць. 3 цiкавасьцяй можна 
прачытаць адпаведныя странiцы ў географiях  Польшчы, якiя напiсалi: Sujkоwski 
(Wаrszаwа. 1918); Sоsnоwski (Wаrszаwа. 1913); Раwlоwski (Lwow. 1917) ды iнш. 

Але асаблiва цэнныя матар'ялы можна знайсьцi для фiзычнае геоrрафii  
Беларусi ў такiх  творах , як - А. Rеhmаn. "Ziеmiе dаwnеj Роl-ski i sasiednich krаjow 
slоwiаnskiсh, орisапе роd wzglеdеm fizусzпо-gеоgrаtiсzпуm". Т. II, Роlskа nizоwа. 
Lwow. 1904, дзе сабрана шмат матар'ялу для фiзычна-географiчнае  
характарыстыкi паасобных краi-наў Беларусi. У выданьнi "Епсуkloреdjjа Роlskа. Т. 
I. Gеоgrаfjа tizусzпа Ziеm Роiskiсh" маем досiць грунтоўны агляд тэорэтычных 
пытаньняў фiзычнае географii, у значнай меры датычачых i Беларусi. У 
расейскай лiтэратуры шмат матар'ялу па фiзычнай геоrрафii Беларусi  
зьмяшчаецца ў выданьнi - "Очеркъ работъ Западной Экспедицiи по осуш. болотъ 
1873 - 1898 г. подъ руковод. ген. Жилинскаrо" i ў дадатках  да яго (працы аб 
клiмаце, расьлiннасьцi Палесься); так сама шмат важных матар'ялаў ёсьць у 
розных географiчных i геолёгiчных расейскiх журналах . 

Па беларускай этнографii ёсьць дужа багатая лiтэратура; быт беларуса 
грунтоўна апiсаны ў кнiгах: Е. Романовъ. Бълорусскiй Сборникъ. Вып. VІІІ i IX. 
Бытъ бълорусса. Вильна. 1912. Никифоровскiй. Очерки простонароднаго житья - 
бытья въ Витебской Бълоруссiи. Витебскъ. 1895; Fеdоrоwski. Lud biаlоruski. 1897 - 
1903. 

Аснаўным матар'ялам для статыстыкi насяленьня служыць i дагэтуль  
"Первая всеобщая перепись населенiя Российской Имперiи- 1897 кода". 
Сьвяжэйшыя, але няпэўныя данныя даець для заходняе i цэнтральнае Беларусi  
"Sрis ludnоsсi па tеrеnасh, аdministrоwаnусh рrzеz Zаrzad Суwilпу Ziеm 
Wsсhоаniсh, w grudniu 1919 г." Lwбw - Warszawa. 1920. Вeльмi цэнныя 
стaтыстычныя дaнныя aб Беларусi зьмeшчаны ў зборнiку проф. Ромэра i I. 
Вэйнфэльда "Rосzпik Роlski. Таbliсе stаtуstусznе". Кrаkow. 1917. Тым-жа проф.  
Ромэрам выдадзены вeльмi цiкавы "Аtlаs Роlski" (Wаrszаwа - Кrаkow. 1916). 
Досiць сьвeжыя (перадваeнныя) данныя з геоrрафii i статыстыкi Беларусi (разам з  
Лiтвою i Польшчаю) iллюстраваны тут вельмi добра i арыгiнальна апрацаванымi  
картаграмамi. Праца гэтая вызначаецца навуковаю об'ектыўнасьцяй. Ў справе 
нацыянальнае статыстыкi межаў Беларусi вельмi цэнны твор акад. Карскага: 
"Этнографическая карта Бълорускаrо племени". Петроградъ 1917. Шмат 
матар'ялу да геоrрафii Беларусi ёсьць у кнiзе таго-ж аўтара: "Бълоруссы", т, І 
Варшава. 1904. 

Цiкавы нарыс экономiчнага становiшча Беларусi можна знайсьцi ў кнiжцы 
беларускаrа экономiста А. Уласава "Бълоруссiя и Литва". Минскъ. 1918, ды так 
сама ў творы L. Wаsilеwski. Litwа i Вiаlоrus. Найбольш-жа грунтоўных матар'ялаў 
у гэтай справе трэба шукаць у агульна расейскiх  статыстычных выданьнях. 3 iх 
асаблiва варта ўвагi выданьне "Торговля и Промышленность Европейской Россiи 
по районамъ". Выданьне Мiнiстэрства Гандлю i Прамысловасьцi. "Сводъ 
статистическихъ свъдънiй по сельскому хозяйству къ концу XIX в.". Выд. Мiн. 
Земляробства. 1902 - 1904. 

Шмат ведамасьцяў аб асобных мясьцiнах  Беларусi можна знай-сьцi ўва 
ўсякiх  слоўнiках  географiчных i энцыклёпэдычных. Асаблiвае ўвагi варт вялiкi 
расейскi слоўнiк Брокгауза i. Эфрона ды польскi "Slоwnik gеоgiаfiсznу" (16 томаў.  
Wаrszаwа. 1880 - 1904). iстнуе ў польскай мове i спэцыяльны "Рrzеwоdnik ро 

Litwiе i Вiаlеj Rusi". N; Rоubу. 
3 выданьняў, пасьвячаных паасобным краiнам i мяйсцовасьцям Беларусi,  

трэба ўспомнiць аб гэткiх : 1) Дембовецкiй. Опытъ описанiя Могилевской губ. 
1882. 2) Ястремскiй. Краткiй очеркъ Минской губ. 1897. 3) Сапуновъ. Ръка 
Западная Двина. 1893. 4) Максимовичъ, Днъпръ и его бассейнъ. Кiевъ. 1901. Так 
сама - розныя творы Glоgеrа, Кiркара ды iнш. 3 монографiяў аб паасобных павeтах 
- лeпшыя: 1) Е. Туszkiеwiсz. Орisаniе роwiаtu Воrуsоwskiеgо. Wiinо. 1847. 2) К. 
Ани-кiевичъ. Сънненскiй уъздъ. Могилевъ. 1907. 3) Сz. Jаnkоwski Роwiаt 
Оszmiаnski. Реtеrsburg. 1897. 

У канцы трэба адзначыцъ, што шмат артыкулаў па геоrрафii Беларусi было 
зьмeшчана ў розных географiчных журналах . Iстнаваў нeйкi час навет паважны 
навуковы журнал, пасьвячаны географii Беларусi "Записки С. - Зап. Отдела 
Импер. Русскаго Географ. О-ва" 1910 - 1913 З расейскiх  ды польскiх  географiчных 
журналаў шмат друкавалi твораў аб Беларусi: "Извъстiя Ймп. Русск. Геогр. О-ва", 
"Труды СПБ. О-ва Естествоиспытателей", "Раmietnik fizуоgrаfiсznу", i асаблiва -  
журнал "Ziеmiа", выдаваны у 1910 - 1914 г. Польскiм Т-вам Краязнаўчым у 
Варшаве Шмат географiчных матар'ялаў раскiдана па памятным кнiжкам розных 
беларускiх  губэрняў, краевым календаром i г. д. 

Нашае пералiчэньне найбольш вядомых, карысных, а да таго-ж iстнуючых 
у бiблiотэках  цi ў кнiгарнях твораў па географii Беларусi ёсьць далека ня поўным 
i не сыстэматычным. Пры некаторых з успом-неных кнiжок (прыкл. - Россiя, т. 
IX) дадзены бiблiографiчныя сьпiсы. Трэба аднак прызнаць, штrо бiблiаграфiя 
нашае навукi саўсiм яшчэ не распрвцаваная i на яe, трэба, каб зьвярнулi пeршую 
сваю ўвагу працаўнiкi над навукаю аб радзiмай зямлi. 

 
 

__________ 


